
МАГНИТ

Ильмет Юманович тинчкӑна вырӑн ҫинчен тӑнӑччӗ-ха, 
чӳречене яри уҫса ярса, ф иззарядка тума пикеннӗччё, ҫав 
вӑхӑтра видеотелефон экранӗ йӑлтӑрр  ҫуталчӗ те, унта 
ҫамрӑк чиперкке курӑнса кайрӗ.

— Робель господин секретарӗ калаҫать, — терӗ «ӑл кӑ- 
м ӑллӑ сассипе. — Анатриялов господин, Сире шӑп тепӗр 
аллӑ минутран комитетра кӗтеҫҫӗ.

М айкӑпа трусси вӗҫҫӗнехскер, Ильмет Юманович хӗр- 
арӑм куҫӗ умне тухса тӑма именчӗ, ҫывӑрмалли пӳлӗме 
кайса, халат  уртса ячӗ. Робель секретарӗ ӑна иккӗмӗш хут 
чӑтӑмсӑррӑн чӗнчӗ:

— Илтетӗр-и эсир, Анатриялов господин? Сирӗн саккӑр- 
та комитетра пулмалла.

Ильмет Юманович передатчикӑн ҫуткӑҫне пусрӗ.
— К аҫарӑр  та, комитет л арӑвӗ  вунпӗрте пуҫланмаллач- 

чӗ-ҫке, — терӗ вӑл сывлӑх суннӑ хыҫҫӑн.
— Ара, эсир ирхи хаҫатсене вуламан-им? — тӗлӗнчӗ 

секретарь. — Пӗр сӑмахпа, лару  сакӑр  сехетре пуҫланать.
Экран сӳнчӗ.
Ирхи хаҫатсене Анатриялов чӑнах та вуласа ӗлкӗрей- 

менччӗ-ха. Ҫур ҫӗр иртни виҫҫӗччен ларчӗ вӑл хӑйӗн уш- 
кӑнӗнчи ученӑйсем тунӑ расчетсене пӗтӗмлетсе, ҫавӑнпа, 
унччен икӗ тал ӑк  куҫ хупманскер, ҫиччӗчченех ҫывӑрчӗ... 
Эппин, мӗн сиксе тухнӑ ҫак тӑватӑ-пилӗк сехет хушшинче? 
Пули-пулми яп алаш ӑн ах  васкатас ҫук Робель ҫынсене.

Анатриялов, хӑпӑл-хапӑл  тумланса, хӑна ҫуртӗнчен тух- 
рӗ, картишӗнче лар ак ан  электромобильне урам а кӑларчӗ. 
Тем тери васкарӗ  пулин те, киоска чупса кайса, «Нью-Йорк 
тайме» хаҫат  туянчӗ. «Вырӑссем — сутӑнчӑксем! Вӗсем 
Ҫӗр ҫинчи халӑха  вилӗмрен хӑтарасш ӑн  мар!» — пӗрремӗш 
странидӑрах  ш ӑрпӑк  коробки пысӑкӑш саспаллисемпе ҫыр- 
са хунӑ унта.

Ав мӗнле сӑлтава  пула васкатать  иккен Робель! Вӑхӑт 
ҫуккипе мӗн ҫырнине пӗтӗмпех вуласа тухаймарӗ пулин 
те, сӑм ах  мӗн пирки пырасса Анатриялов ӑнланчӗ ӗнтӗ. 
Апла-тӑк, комитет ларӑвне ҫийӗнчех ирттерсе, Робель гос
подин питӗ тӗрӗс тӑвать... Вӑт, американецсем те эс вӗсене, 
джентльменсем, ӑслӑ  ҫынсем те. Ара, хӑруш лӑх  пурри ҫин- 
чен халлӗхе халӑха  пӗлтермелле мар тесе калаҫса татӑл- 
нӑччӗ-ҫке. Вӗсем ак... Ҫитменнине, утне тивмен туртине тенӗ 
пек, вырӑссене айӑплаҫҫӗ...

Электромобиль робот-регулировщиксен кӑтартӑвӗсене 
пӑхӑнмасӑр, ытти машинӑсем хушшипе йытпулли пек ирте- 
ирте, тормозӗсене хирсе-ҫухӑртса м ал ал л а  вирхӗнет. Инкеке 
лекессинчен те хӑрамасть  ӑна тытса пыраканӗ. Тепӗр те
сен, мӗн вӑл  ҫут тӗнчешӗн пӗр ученӑй — ҫав ученӑй тем 
тери паллӑскер  пулсан та  — пӗтни. Ҫӗр чӑмӑрӗн шӑпи пир
ки ш ухӑш лам алла  халӗ.

# * н-

Ашшӗпе пӗрле Англирен Нью -И орка килни эрне ӗнтӗ, 
анчах Д ж ек , Великобританири наука центрӗн лӑпкӑ  та 
пысӑках мар хулинче пурӑннӑскер, кунти шӑв-шава, пӗлӗ- 
телле карм аш акан  ҫуртсем хӗвеле хупланине пула тӗксӗм- 
мӗн курӑнакан  урамсене ниепле те хӑнӑхайм арӗ-ха. Уйрӑ- 
мах ӑна сы влама йывӑр сывлӑш кӑм ӑла  каймарӗ.

Д ж е к  — вуниккӗри арҫын ача, шап-шурӑ ҫӳҫлӗ те яла- 
нах тем тӗпчесе пӑхакан  кӑвак  куҫлӑскер, тантӑшӗсенчен 
ҫавӑнпа ҫеҫ кӑш тах  уйрӑлса тӑрать. Н аука  центрӗн хулин
че пурӑннӑ чухне, екки килсен, кунӗн-ҫӗрӗн кӗнеке вулат- 
чӗ, е пачах урӑхла, — акӑлчан  ҫынни ӗнтӗ, — кунӗн-ҫӗрӗн 
футбол мечӗкне хӑвалатчӗ. Д ж е к  ҫулталӑк  тултарсан, амӑ- 
шӗ вилсе кайнӑ, вара  ӑна Брайтон мисс пӑхса ӳстерчӗ. 
Анчах карчӑк, те шелленипе, ачана  пит чарсах каймастчӗ. 
Ҫавӑнпа, уйрӑмах пултаруллисен шкулне ҫӳренисӗр пуҫне, 
ирӗклӗччӗ Д ж ек , мӗн тӑвас тенӗ ҫавна тума пултаратчӗ. ^

Уйӑх каял л а  Брайтон мисс ҫут тӗнчепе^ сывпуллашрӗ. 
Д ж е к  ашшӗ, Стивенсон профессор, те урӑх^ гувернантка 
тупасш ӑн пулмарӗ, те ҫын ш ы рам а ерҫеймерӗ, анчах эрне

каялла  ӑна сасартӑк  Нью -Й орка Пӗрлешнӗ Нацисен Орга- 
низацийӗн васкавлӑ  туса хунӑ Чрезвычайлӑ комиссийӗнче 
ӗҫлеме чӗнтерчӗҫ те, Д ж ек а  та унпа пӗрле тухса кайма 
тиврӗ.

О ОН ҫурчӗсенчен инҫех те мар пӗр чаплӑ отельре виҫӗ 
пӳлӗмлӗ номерте вырнаҫтарчӗҫ вӗсене. Отельре кино е кон
церт курм алли зал , ҫурт тӑрринче — шыва кӗмелли бас
сейн, пӳлӗмсенче — нумай тӗслӗ кӑтартакан  телевизорсем, 
видеола, магнитола тата  ытти темтепӗр пур. Ҫ апах ҫак 
хӑтлӑ пурнӑҫа Д ж е к  часах килӗштерми пулчӗ. Урамра та 
кӑшт ҫӳресех йӑлӑхать  вӑл. Чӑнах, тем мӑнӑш  ҫуртсем, 
тӗрлӗ йӑлтӑр-ялтӑр  рекламӑсем пур ӗнтӗ унта, анчах Д ж е 
ка унашкаллипе питех тёлӗнтереймён, вӗсене телевизорна 
та, кинора та, Лондонра та пайтах куркаланӑ  вӑл. Ҫит- 
меннине, сывлӑшӗ чӑтма ҫук йывӑр, урам ра нумай ҫӳресен, 
бензин ҫунӑкӗ, таҫтан ҫӳлтен тӑкӑнакан  хӑрӑм  ӳпкене ырат- 
тарм а пуҫлать. Ҫавӑнпа пӗр-икӗ кунран Д ж е к  пӳлӗмрен 
пачах тухми пулчӗ. Кунта кондиционерсем талӑкӗпех  ӗҫ- 
леҫҫӗ, сывлӑш уҫӑ. Ача кӗнеке хыҫҫӑн кӗнеке «ҫӑта» пуҫ- 
ларӗ, телевидени передачисемпе видеофильмсем каҫса кай- 
са пӑхрӗ. Тепӗр икӗ-виҫӗ кунран кунаш кал пурнӑҫ та  пис- 
терсе ҫитерчӗ ӑна. В ара вӑл пёррехинче, аптранӑ енне, 
отель ҫуртне тӗплӗн курса тухма шут тытрӗ. П аллах , кӑн- 
тӑрла интерес сахал, ҫавӑнпа Д ж е к  ку ӗҫе тӗттӗмленсен 
кӑна пуҫӑнчӗ. Ашшӗ, яланхи пекех, сӗм-ҫёрлеччен ӗҫлет 
пулас та, таврӑнманччӗ-ха, эппин, кансӗрлекенни-чаракан- 
ни никам ҫук...

Д ж е к  отелӗн ҫӳлти пӗр вунӑ хутӗнче пулчӗ ӗнтӗ, ан 
чах — йывӑр ҫав ҫирӗм пӗрремӗш ӗмӗрте ҫынна тӗлёнтер- 
ме! — кӑсӑклантараканни  нимех те асӑрхам арӗ. Кашни 
хучӗ пӗр евӗрлӗ. Сулахай пуҫӗнче — кафе е ресторан, сыл- 
тӑмминче — парикмахерски е йӑла пӳлӗмӗ. Ыттисем — 
номерсем. Вара Д ж е к  отеле аялтан  пӑхса хӑпарм а шут 
тытрӗ, лифтпа пӗрремӗш хута анчӗ. Кунта, чӑнах та, тем 
тӗлӗнтермӗшӗ те пур. У йрӑмах Д ж е к  вӑйӑсен залӗнче чы- 
лайччен ҫӳрерӗ. Мёнле кӑна вылямаҫҫӗ унта: картла, ру- 
леткӑлла, ш ахматла, укҫалла... Акӑ, пӗр сам ӑр  арҫын ру- 
леткӑлла  темиҫе пин доллар  выляса ячӗ.

ц — Тепӗр ставка тӑватӑр-и? — йытпулли пек авкаланса 
ыйтрӗ унран рулетка ҫавӑрса тӑраканӗ.

— П аллах , ара, — хырӑмне мӑнаҫлӑн каҫӑртса, ун ен- 
нелле ҫаврӑнчӗ самӑр ар ҫы н .— Мӗн вӑл ҫирӗм пилӗк пин 
доллар? Тьху кӑна. Анчах, шел, канаш лӑва  кайм алла  ма- 
иӑи. Унччен тепререн ытла выляма ӗлкӗреймӗп... Эс вара  
пӑрлӑ виски илсе килмешкӗн хуш-ха, тӑванӑм. Т ата хура

вӑлча  сӗрнӗ пӗр-икӗ бутерброд пултӑр. Хӑвӑртрах! Эпӗ 
чӗрӗк сехетрен ытла лараймастӑп!

Хӑй каллех  тачка аллипе ш алти кӗсйинчен самай хулӑн 
укҫа енчӗкӗ туртса кӑларчӗ.

П ӗрре л ар са  ҫирӗм пилӗк пин выляса ярать... Д ж ек  
ашшӗ чухӑн ҫын мар, ҫапах, стерлинг фунчӗ ҫине куҫарсан, 
ун чухлӗ укҫа вӑл ҫур ҫулта кӑна ӗҫлесе илет. Ку этем 
вара  пӗр каҫрах темиҫе хут ҫирӗм иилӗкшер пин доллар  ним 
мар кӑларса  ывӑтма пултарать. Ы тахальтенех, кӑмӑлне 
пӗр-ик сехетлӗхе ҫырлахтарассишӗнех.

Ҫ ак  помидор пек ч ӑм ӑркка  арҫын Д ж е к а  килӗшмерӗ. 
Тепӗр тесен, ыттисем те ӗнтӗ... Акӑ пӗр ватӑ  дам а картла 
вылять. Ана ю наш ар л аракан  пӗр ҫам рӑк  арҫын вӗрентсе 
пырать. Карчӗпе ӑнӑҫлӑ ҫӳресенех, д ам а  арҫынна чуптуса 
илет те сӑрланӑ  тутипе унӑн питҫӑмартине в ар ал ан ӑ  вы- 
рӑна хут укҫапа ш ӑлса тасатать, укҫине кавалер  пиншакӗн 
малти кӗсйине чиксе хурать. Хӑй ҫав вӑхӑтрах  вӗҫӗмсӗр 
ш околад кавлет. Арҫынни вара, ниҫта кайса кӗрейми са- 
вӑнса, ҫупа сӗрнӗ пек йӑлтӑрса  ларать...  Ю наш арах  Д ж ек- 
ран ик-виҫӗ ҫул ҫеҫ аслӑ  ачасем курм алли  автоматран 
ниепле те хӑпаймаҫҫӗ. Унта пӗр до лл ар лӑх  кӗмӗл укҫа 
яраҫҫӗ те, каҫса кайсах  ахӑрса-кӗҫенсе, пӗчӗк ш ӑтӑкран  
тем пӑхаҫҫӗ. Ҫур минутран каллех  укҫа яраҫҫӗ... Сахал мар 
доллар  кирлӗ ҫапла ҫӗрӗпех ахӑрса тӑмаш кӑн, паллах, 
ҫак  ачасен ашшӗ-амӑш ӗсен те енчӗкӗсем сам аях  хулӑн 
пулмалла.

Йӗрӗнсех ҫитрӗ Д ж ек , вӑйӑсен залӗнчен тухса кайма 
васкарӗ.

«Ҫӗрлехи бар» тесе ҫырса хунӑ пысӑк зал  пӗр сӳнсе, 
пӗр ҫуталса тӑр акан  ӳкерчӗксемпе, ал ӑк  уҫӑлмассерен хы- 
тӑрах  илтӗнсе каякан  музыка сассипе, ҫынсен хаваслӑ ша- 
вӗпе илӗртет. Кунта кёрсе курмаллах!

Д ж е к  йывӑр ал ӑк а  хулпуҫҫипе тӗксе аран-аран  уҫрё те 
ш ала  кӗрсе тӑчӗ. С ам антлӑха  куҫӗ-пуҫё алчӑраса  кайрӗ 
унӑн. М ӗнле кӑна тӗс, мӗнле кӑна йӑлтӑр-ялтӑр , мёнле 
кӑна ҫын ҫук-тӑр кунта! Мён кӑна хӑтланмаҫҫӗ пулӗ! Ёҫеҫ- 
ҫӗ, чӑмлаҫҫӗ, ташлаҫҫӗ, ыталашаҫҫӗ, пуҫа сӗтел ҫине хур- 
сах ҫывӑраҫҫӗ, палкаҫҫӗ, ихёреҫҫӗ... Енчен енне пӑхкаласа, 
ш ал ал л а  утма тӑнӑччё ҫеҫ Д ж ек , такам  ӑна вӑйлӑ алӑпа 
хулпуҫҫинчен ҫатӑрр! ярса тытрӗ. Ш вейцар иккен, кайри 
ури ҫине тӑратнӑ  слона аса илтерекенскер, ун ҫине ҫӳлтен 
ая л ал л а  тачка  сӑмса урлӑ пӑхать.

— Ҫ ам р ӑк  господин мӗн тӑвать  кунта? — ыйтать вӑл 
хаяррӑн .

— Курса ҫӳрес тетӗп-ха, — пӗр шикленмесӗр хуравлать 
Джек.

— Ҫук, господинӑм, сире халлӗхе кунта кӗме юрамасть. 
Тепӗр виҫ-тӑватӑ ҫултан, ак, тархасшӑн...

Ҫ апла лӑпкӑн каласах, швейцар Д ж е к а  бартан  вӑйпах 
тӗксе кӑларса  ярать.

Мӗншӗн юрамасть? Мӗншӗн-ха ӑна юрамасть, кӑна 
юрамасть теҫҫӗ ҫитӗннисем пӗрмаях? Ҫу-ук, Д ж ек а  апла 
каланипех лӑплантараймӑн. «Юрамасть-тӗк, ӑҫтан та  пу
лин кӗрсе куратӑпах  кунта», — шут тытрӗ вӑл. Темиҫе 
минутран ӑнсӑртран  кухня алӑкӗ  патне тухрӗ, пӗр хушӑ 
унталла-кунталла пӑхкаласа сӑнакаланӑ  хыҫҫӑн никам та 
курӑнман самантра вӑшт ҫеҫ кӗрсе кайрӗ ш алал ла ,  унтан 
тӳрех, поварсем ан асӑрхаччӑр тесе, тӗттӗмрех коридора 
чӑмрӗ. Тӗрлӗ ҫимӗҫ упрамалли  чӑлансем патне тӑсӑлать- 
мӗн коридорӗ. Д ж е к  ун вӗҫнеллех ҫитсе пыратчӗ ӗнтӗ, хы- 
ҫалтан икӗ рабочи тулли михӗсем тиенӗ электрокарӑпа 
килнине курах кайрӗ. Лешсем, ҫутӑ ҫӗртен тин кӗнипе 
тӗттӗме хӑнӑхайманскерсем, ӑна тӳрех асӑрхаймарӗҫ-ха. 
«Тытсан, аван мар пулса тухать,— вӗлтлетрӗ Д ж е к  пуҫӗн- 
че шухӑш. — Аттене каласа парӗҫ, тен, ӑна хӑйне те ят 
лекӗ. Аҫтан кӗрсе кунта...» Анчах ӳкӗнсе-айкашса тӑм ал- 
ли самант мар халӗ. Д ж е к  пӗр алӑка  тӗксе пӑхрӗ, теприне. 
Ҫ ӑрапах  питӗрнӗ иккен вӗсене. Ҫук, ҫук, кусен аллине тем 
тесен те ҫакланма юрамасть! Телее, виҫҫӗмӗш ал ӑк  уҫӑлчӗ 
те, ача темӗнле таса  мар пӳлӗме кӗрсе тӑчӗ.

Пӑч-тӗттӗм кунта, мал  енчи стена ҫурӑкӗнчен кӑна  пӗ- 
чӗкҫеҫ ҫутӑ пайӑрки ӳкет. Стени леш енче такамсем хӗрсе 
калаҫни илтӗнет. Акӑ пӗри пикенсех тем ӑнлантарм а ты- 
тӑнчӗ. Чим, ара, ашшӗн сасси мар-и ку? Д ж е к  тимлӗ тӑн- 
ларӗ. Чӑнах, каснӑ-лартнӑ ашшӗн сассиех. Д ж е к  стена 
патнелле йӑпшӑнса пычӗ, темӗнле пушӑ ещӗк ҫине тӑрса, 
кирпӗчсем хушшинчи ҫурӑкран пӑхрӗ.

Стена леш енче пысӑках мар пӳлӗм пур иккен. Ҫурӑк- 
ран ун варри кӑна курӑнать, ҫавӑнпа унта пӗтӗмпе миҫе 
ҫын пулни паллӑ мар, анчах ӗҫмелли-ҫимеллипе ишӗлсе 
ларакан  сӗтел хушшинче, чӑнах та, Д ж е к  ашшӗ тӑрать. 
Вӑл  сӑмах калать  пулас. Унпа ю нашар паҫӑр вӑйӑсен за- 
лӗнче ҫирӗм .пилӗк пин доллар выляса янӑ сам ӑр  арҫын 
ларать. Д ж е к  ашшӗ — хытанкарах, самаях  ҫӳллӗскер, 
самӑрккине ун ҫине пӑхма йывӑр пулмалла, ҫавӑнпа ӗнтё 
вӑл кӗске мӑйӗ ҫинчи пуҫне мелсӗррӗн чалӑш тарнӑ, хӑй 
ҫапах питӗ тимлӗ итлет.

— ...Ҫапла вара, хисеплӗ господинсем, — сӑмахне ма- 
лалла  тӑсрӗ Д ж е к  ашшӗ, — ученӑйсем «Сенкер тснче» пла-

нета ҫинчен янӑ хыпара ӗненме пулать. Вӑл енчен Ҫӗр 
патнелле, чӑнах та, темӗнле объект питӗ хӑвӑрт ҫывхарса 
килет...

— К аҫарӑр  та, Стивенсон мистер, — пӳлчӗ ӑна пӗр ар- 
ҫын, — мӗн пӗлтернӗ вара  вӗсем, «Сенкер тӗнче» ҫинче 
пурӑнакан ученӑйсем?

— Эпӗ кун пирки м алтанах каланӑччӗ ӗнтӗ, эсир кая- 
рах ҫитрӗр те илтеймерӗр пулас, — лӑпкӑн ӑнлантарчӗ Сти
венсон. — Икӗ ҫул каял л а  тунӑ килӗшӳ тӑрӑх, ҫав планета 
ҫине Ҫӗр ҫинчен ученӑйсен уш кӑнӗ ӗҫлеме кайнӑ. Ҫ ак ху- 
ш ӑра  вӗсем пирӗн цивилизаци м алал ла  хӑвӑрт  аталанса 
пынине кӑтартса пама пултарнӑ. Ҫавна май конкурентсем 
тупӑнасран  хӑранӑ-ши «Сенкер тӗнчене» ертсе пыракансем 
е урӑх  сӑлтавпа, вӗсем пирӗн планетӑна пӗтерсе хума шут 
тытнӑ. Ҫӗре пӗтӗмпех сирпӗтсе салатса  ярас  тесе, пысӑк 
ракетӑпа  хӑватлӑ  термоядерлӑ зар яд  кӑларса  янӑ. Кун 
ҫинчен пирӗн коллегӑсем темле майпа сиснӗ те радиопа 
Ҫӗр ҫине пӗлтерме ӗлкӗрнӗ. Ахӑртнех, унта та миршӗн 
тӑракансем  пур, ҫавсем хы парланӑ пулинех... О О Н ӑн Чрез- 
вычайлӑ комиссийӗ ҫак  хӑруш лӑхран  мӗнле хӑтӑлм алли  
майсене тӗпчет.

— Эсир тӗпчесе ларнӑ  вӑхӑтра  эпир кунта сирпӗнсе 
те кайӑпӑр, э? Питӗ лайӑх  пулать вара! — сехӗрленсе кӑш- 
кӑрса ячӗ тахӑшӗ.

Пӗр хушӑ пурте ш ӑпӑрт пулчӗҫ. Ахӑртнех, юлташӗн 
сехӗрленӗвӗ ыттисене те витерчӗ. Д ж е к  ашшӗ ҫумӗнчи са- 
мӑр арҫын кӑна, ним пулман пекех, аш татӑкне васкама- 
сӑр чӑмларӗ.

— Ученӑйсем мӗн сӗнеҫҫӗ вара?  — ыйтрӗ такам.
Стивенсон СШ Апа Англи ученӑйӗсен шухӑшне пӗлтерче.

Вӗсем «Сенкер тӗнче» ҫинчен килекен зар яд а  хирӗҫле хӑ- 
ватлӑ  зар яд  ярса сирпӗтесшӗн-мӗн.

— Питӗ аван шухӑш ку, господинсем! — сасартӑк  кӳ- 
лепине кура мар хӑвӑрт  сиксе тӑчӗ самӑр арҫын. — Тӗрӗс! 
Ҫав тери тӗрӗс шухӑш. Х ӑватлӑ зар я д  ямаллах. Пӗрре 
кӑна мар, ҫӗршер, пиншер! Чухлатӑр-и, пиншер!

Темиҫе ҫын унӑн сӗнӗвне ы рласа калаҫни илтӗнчӗ, теп-; 
рисем ӑна-кӑна ӑнкарса ҫитереймерӗҫ-ха. i

— Ара, ӑнланмарӑм-ха, господинсем! — тӗлӗнчӗ Сти-> 
венсон. — Хӑрушӑ зар я д  пӗрре тивертсенех ҫурӑлса кайӗ. 
Мӗншӗн пиншер хирӗҫле зар яд  кирлӗ^пире? ^

— Эсир, ученӑйсем, чухлаймастӑр-ха, — м ӑн к ӑм ӑл л ӑ^  
калаҫрӗ  самӑр арҫын, — эпир, бизнесменсем, ку ӗҫре питех 
те пысӑк тупӑш илёпӗр. Х ӑвӑрах  пӗлетӗр ёнтӗ, Пётӗм тён- 
чери килӗшӳ тӑрӑх, Ҫёр ҫинче термоядерлӑ хёҫпӑшал туса

кӑларм а пӑрахнӑ. Ҫарпа промышленность комплексӗшён 
мӗн тери ырӑ, иксӗлми тупӑш ҫӑлкуҫне пӗтерсе хучӗҫ. 
Ҫитменнине, халиччен хатӗрленӗ хӗҫпӑшалпа та Ҫӗр ҫинче 
усӑ курма юрамасть, апла тусан, пӗтӗм чӗрӗ пурнӑҫа пӗ- 
терсе хуратпӑр тесе хӑратаҫҫӗ. Халь, ак, пӗлтермелле тӗн- 
чери халӑха: ҫапла та капла темелле, Ҫӗр-аннемӗр хӑруш- 
лӑхра, ӑна ҫӑлса хӑварас  тесен, атом бомбисем тумалла, 
нумай тумалла. Ҫӗр тавра ҫаврӑнакан  вуншар станци 
вӗҫтерсе ям алла, вӗсем ҫине бомбӑсем вырнаҫтарнӑ раке- 
тӑсем лартса, тӑш ман объектне пур енчен те кӗтсе илме 
хатӗр пулмалла темелле...

— К аҫарӑр  та, Ҫӗре эсир сӗннӗ пек хӳтӗлес пулсан та 
ҫӗршер-пиншер мар, чи нумай тӑватӑ  енче тӑватӑ  станци 
кирлӗ. Вӗсем ҫинчи ракетӑсене те...

— Эй, эсир те ҫав, ученӑйсем, — Стивенсона сӑмахне 
вӗҫлеме памасӑр аллине хаяррӑн  сулчӗ сам ӑр господин. — 
Пулинех, ара. Пурпӗр пирӗн хамӑр ҫӗршывсенчи хура ха- 
лӑха, пӗтӗм тӗнчене шӑпах эпӗ каланӑ пек ӗнентермелле. 
Мӗншӗн тесен ку вӑл, ӑнланӑр, ҫар завочӗсене ҫӗнӗрен 
хута ямаллине, космос станцийӗсем, ракетӑсем тӑвассине 
вуншар хут ӳстермеллине пӗлтерет. У рӑхла каласан, ытти 
ӗҫсем валли уйӑрнӑ укҫа-тенке пӗтӗмпех пирӗн монополи
сене куҫарса пама, налук ӳстерсе, халӑхран  укҫа тата  ну- 
майрах пухма пулӑшать. М анса кайрӑр-им, пирӗн асаттесем 
ҫирӗммӗш ӗмӗрӗн ҫитмӗлмӗш-сакӑрвуннӑмӗш ҫулӗсенче, 
вырӑссем тапӑнассипе хӑратса, ҫар бюджетне мӗн тери 
ӳстерсе янӑччӗ, мӗн чухлӗ услам илнӗччӗ, э? Вӗҫчӗр, ара, 
станцисем те, ракетӑсем те. Усси пур-и вӗсенчен е ҫук-и — 
пире услам илсе пултӑр, ытти-хытти тарам а. Ҫапла-и, хак- 
чӑ бизнесменсем?

— Ҫапла!
— Тӗрӗс! — илтӗнчӗҫ унпа килӗшекен сасӑсем.
— Ҫ апах та эпӗ хамӑн сӑмахӑм а вӗҫлем-ха, — ҫине 

тӑчӗ Стивенсон. — Кунта тата  акӑ мӗнлерех япала  пур. 
Социализм ҫӗршывӗсен ученӑйӗсем пирӗн сӗнӗве татӑклӑн  
хирӗҫлерӗҫ, объекта апла майпа персе аркатм а тем тусан 
та юрамасть терӗҫ.

— Мӗншӗ-ӗн? — ҫӑварне карса пӑрахрӗ самӑр бизне
смен.

—- «Сенкер тӗнчерен» килекен хӑватлӑ  зар я д  тӗнче уҫ- 
лӑхӗнче ҫурӑлса кайни те — ӑна турттарса килекен раке- 
тӑна хирӗҫле зарядпа аркатсан, детонацие пула зарячӗ  те 
ҫурӑлас хӑруш лӑх чӑнах та пысӑк — Ҫӗре, ҫывӑхри ыттн 
планетӑсемпе ҫын тунӑ объектсене калам а  ҫук вӑйлӑ сиен 
кӳме пултарать теҫҫӗ вӗсем.

П ӳлӗмре пӗр Хушӑ каллех  нимӗнле сасӑ та илтӗнмерӗ.
— В ара  мӗн тумалла тет? — нимӗн те ӑнкараймасӑр  

ыйтрӗ тепӗртакран тахӑшӗ. — Тӑш ман зарячӗ Ҫӗр ҫине 
килсе ҫурӑлсан, пиртен кӗл ҫеҫ тӑрса юлать. Ана тӗнче 
уҫлӑхӗнче персе салатсан, пурне те сиен кӳретпӗр иккен. 
И кӗ  инкекрен пӗрне, пӗчӗкреххине, суйласа ил тенӗ ӗлӗк- 
авалах.

Стивенсон кашнине куҫран пӑхса ҫаврӑнчӗ те тата  тепӗр 
хыпар пӗлтерчӗ. Вырӑссем «Сенкер тӗнчерен» килекен хӑ- 
рушӑ объекта сирпӗтмесӗрех сиенсӗрлетмелли меслет сӗнес- 
шӗн-мӗн. Халӗ вӗсем хӑйсен шухӑшне тепӗр хут тӗрӗслесе 
пӑхаҫҫӗ. Енчен ӑна чӑнах та  пурнӑҫа кӗртме май килсен, 
ҫав меслетпе виҫмине Чрезвычайлӑ комиссие паллаш та- 
раҫҫӗ.

Ученӑй хыпарӗ пурне те ш алтах  тӗлӗнтерчӗ. Чылайччен 
ҫӑвара  шыв сыпнӑ пек ш ӑпӑрт ларчӗҫ пӳлӗмрисем. Ҫийӗн- 
чех ним калам а  та пӗлмерӗҫ.

— Апла, кӗсъене кӗҫ-вӗҫ кӗрес тупӑш а пӑхса тӑрсах 
ҫухататпӑр-ҫке э п и р !— каллех  сиксе тӑрса ҫухӑрса ячӗ 
самӑр арҫын. — У рӑхла каласан , алӑри  кайӑка  вӗҫертетпӗр. 
Ҫук, хисеплӗ господинсем, эпӗ кунпа ҫапса пӑрахсан та 
килӗшме пултараймастӑп. Вырӑссен сӗнӗвне епле те пулин 
п ӑр ах ӑҫл аттар м ал л ах  пирӗн. Профессор, енчен Чрезвы- 
чайлӑ комиссире ку тӗлӗшпе тавлаш у пуҫланса кайсан, 
эсир... Тепӗр тесен, ҫук, ку ыйтӑва унчченех татса памалла , 
виҫминене хӑварсан, пушӑ кӑкш ӑм умӗнче тӑрса юлӑпӑр 
эпир. Ҫ апла  вара, профессор, темле п ӑтӑрм ах  сиксе тухсан 
та, эсир пирӗн майлӑ калаҫм а тивӗҫ. Анлантӑр-и?

Стивенсон ун енне пуҫне пӑрчӗ те лӑпкӑн  кӑна каласа 
хучӗ:

— Енчен те вырӑссен варианчӗ тӗнчешӗн л ай ӑхрах  пул- 
сан, эпӗ вӗсем майлӑ сасӑлӑп. Ученӑй тивӗҫӗ ҫапла тума 
хушать.

С ам ӑр  арҫын ун ҫине куҫне чарса пӑрахсах, кӗҫ-вӗҫ 
ҫапса ярасла  тарӑхса-ш ӑм арса  пӑхрӗ.

— Ара, эсир, ырӑ ҫыннӑм, хӑвӑра  мён кӗтнине чухлай- 
мастӑр иккен! Е чӑнласах  наукӑра  урӑх ӗҫлес килмест-и 
сирӗн? — кӑш кӑрса  пӑрахрӗ вӑл, анчах хӑй тӳрех ытлашши 
хӗрсе кайнине туйса илчӗ те сассине ҫемҫетрё. — Ну, юрӗ. 
Эсир ҫулталӑкне, долларпа шутласан, ал л ӑ  пин илетӗр 
вӗт-ха? П аллах , рабочипе танлаш тарсан , пуян пурӑнатӑр 
теме пулать. Анчах ҫав вак-тёвек укҫапах чӑн-чӑн пурнӑҫа 
астивсе те курайман-ха эсир. Енчен пирӗн варианта пур- 
кӑҫа  кӗртейсен, эпир темиҫе ҫӗр миллиардлӑх  заказсем  
илӗпӗр. Уншӑн сире ахаль тумӑпӑр. Кунта пурте хамӑр

ҫынсем, ҫавӑнпа тӳрех калам а пултаратӑп: пӗр миллион 
доллар уйӑрса паратпӑр сире.

— Мӗн чухлӗ? — ӗненмесӗртерех ыйтрӗ Стивенсон. Сас- 
си хӑйӗн пӑлханнипе хӑрӑлтатса тухрӗ.

— Пёр миллион! — тепӗр хут каларӗ  самӑр бизнесмен.— 
Сирӗн шалупа танлаш тарсан, пӗлетӗр-и, мӗн чухлӗ укҫа 
вӑл?

Пӳлӗмре каллех шӑп пулчӗ. Пӗри ҫеҫ турилккене шакӑр- 
таттарса илчӗ, тата  такам  черккене эрех ярса ӗҫрӗ пулас, 
шӗвек ш ӑкӑртатса юхни, ҫын кӑм ӑллӑн  эхлеткелени ил- 
тӗнчӗ. Пурте Стивенсон мӗн каласса кӗтрӗҫ.

— Ҫапах, хисеплӗ господинсем, ученӑй тивӗҫӗ мана 
тӗрӗслӗхе куҫран пӑхма хушать, — килӗшмерӗ Стивенсон. 
Анчах сасси унӑн малтанхи пек ҫирӗп мар, иккӗленчӗкрех 
илтӗнчӗ.

Д ж ек  вӑл ҫӗрме пуянсене хирӗҫленӗшӗн савӑнчӗ, ма- 
лалла  мён пуласса кӑсӑклансах  кӗтрӗ.

Пӳлӗмри ҫынсем чылайччен пӗр сӑмах ш арлам асӑр  ӗҫ- 
се-ҫисе ларчӗҫ. Ахӑртнех, вӗсенчен кашни м алал ла  мӗн ту- 
малли ҫинчен шухӑшларӗ.

— Итлӗр-ха, — кӗтмен сӗнӳ пачӗ тепӗртакран самӑр- 
ри, — СШАн Чрезвычайлӑ комиссинчи делегаци пуҫлӑхне 
халех улӑш тарма, ун вырӑнне мана лартм а ыйтатӑп. К апла 
Стивенсон мистера та комиссире ӗҫлемешкӗн ҫӑм ӑлрах  пу- 
лӗ, эпӗ те бизнесменсен интересӗсемшӗн ы тларах  ҫине тӑ- 
ма пултаратӑп.

— Ара, эсир, каҫарӑр  та, ученӑй мар-ҫке,— тӗлӗнчӗ 
Стивенсон.

— Ҫакӑ, пӗлетӗр-и, чи пахи. Вӗреннӗ специалистсем 
комиссире ахаль те кӑткӑсем пек кӗшӗлтетеҫҫӗ, ӗҫ тӑвакан  
ҫынсен интересӗсене хӳтӗлекенни вара  пӗрре те ҫук. Тӗрӗс 
калатӑп-и, хисеплӗ бизнесменсем?

Анчах ку тӗлёнмелле ыйтӑва халлӗхе татса памарӗҫ.
— Акӑ мӗн, — терӗ тахӑшӗ, Д ж ек а  ҫурӑкран курӑнман- 

скер, — паянлӑха калаҫса ҫитӗ. Тем тери васкатпӑр  пулин 
те, ӗҫе яланах  хыпаланмасӑр, тӗплӗн тумалла. Халлӗхе 
пурте ӑна-кӑна пуҫ тавра ҫавӑрттарса пӑхар. Пирӗн шухӑш- 
лам ал ӑх  тата тепӗр кун пур-ха. Ыран, хуҫи хирӗҫлемест 
пулсан, Стивенсон мистер номерӗнче ҫак вӑхӑтра  пухӑнӑ- 
пӑр, мӗн тумалли пирки татӑклӑн  калаҫса татӑлӑпӑр . Халӗ 
вара, атьӑр, барӑн  пысӑк залне тухса канар.

— Астӑвӑр, профессор, ку залра  виҫӗ-тӑватӑ каҫ лар- 
машкӑн шӑпах сирӗн уйӑхри ӗҫ укҫи кирлӗ, — куларах  
хушса хучӗ самӑрри. — Миллионера тухсан, чӑн та, укҫӑра 
банка хывӑр та, унӑн проценчӗсемпе пыракан пинсем кунта

кашни каҫ ҫӳреме ҫитӗҫ... С ӑмах май, пёр миллион тесе 
малтанлӑха  кӑна каларӑм ӑр . Ҫ апах эпир хыт кукарсем 
мар-ҫке. Х ӑвӑра  вунӑ миллион долларлӑх  гонорар сӗннӗ 
тесе шутлӑр...

^Стивенсон, кӑна илтсен, пӑлханнипе шуралса-хӗрелсе 
кайрӗ, сам антлӑха  нимӗн х уравлам а пӗлмесӗр хытса тӑчӗ.

П урте тата  кӑш т-каш т ӗҫкелесе-ҫырткаласа илчӗҫ те 
тухса кайрӗҫ. Профессор вӗсем хыҫҫӑн чи кайран утрӗ, 
ал ӑк а  питӗ асӑрханса, хуллен хупса хӑварчӗ.

Д ж ек , мӗн курни-илтнине халӗ те путлӗн ӑнланса ҫи- 
тейменскер, тата  чылай ш ухӑш ласа  ларчӗ. Вара, хӑй питех 
те пысӑк пӗлтерӗшлӗ калаҫӑва  илтнине кӑш тах ӑнкарса 
илсен, тӗлӗнсе кайрӗ: ара, тӗнче пӗтес хӑруш лӑх персе 
ҫитнӗ-мӗн. Ы ран  ҫав хӑруш лӑха мӗнле сирсе ярас пирки 
м алал ла  калаҫаҫҫӗ. Епле интереслӗ! Анчах мӗншӗн-ха 
лешсем, рулеткӑлла выляканнипе ун майлисем, тӗнчене 
ҫав вырӑссем сённӗ пек ҫӑлса хӑварасш ӑн  мар? Россия 
ученӑйӗсем ку ӗҫе никама, ниме сиен кӳмесӗр вӗҫлеме 
пулаҫҫӗ-ҫке! Тӗлӗнмелле, пӗтӗм ӗҫ юнсӑр-мӗнсӗр вӗҫленет, 
унтан л ай ӑхрах  меслет урӑх ҫук та темелле. Эппин, тата 
мён кирлӗ бизнесменсене? Ашшӗ тата... Н ивушлӗ ҫавсемпе 
пӗр чӗлхеллӗ пулӗ вӑл? Ҫу-ук, кунаш кал сӗнӳпе Д ж е к  
аш ш ӗ килӗшес ҫуках. Мӗн тума кирлӗ ӑна вунӑ миллион? 
Брайтон  мисс ахаль  те калатчӗ, епле пуян пурӑнатӑр  эсир 
тетчӗ... Лешсене, самӑррипе тусӗсене, вара  пушшех ӑнланма 
ҫук. Вёсем ҫӗрме пуянсемех-ҫке. Мён тума кирлӗ вӗсене 
тата  ҫӗршер миллиард? Р улеткӑлла  выляса ларма-и? Пите 
доллар  хучӗпе шӑлса тасатмаш кӑн-и? Ҫук, Д ж е к  ашшӗ 
килӗшместех ҫав самӑр господин сӗнӗвӗпе... «Епле пулсан 
та, ыран вӗсем мӗн калаҫнине итлесен аванччӗ. Питӗ инте- 
реслӗ ку, отель коридорӗсемпе пустуй сулланса ҫӳрени 
мар», — сасартӑк  пырса кӗчӗ шухӑш Д ж е к  пуҫне. Мӗнех, 
тӗллев лартсан... Аван мар та ӗнтӗ вӑрттӑн  калаҫӑва  ит- 
леме, тепӗр тесен, каварлаш аканнисем  те путлӗскерсем 
мар-ҫке. Ш утсӑр курас килет ашшӗ вӗсене тӑн кӗртнине... 
Ҫирӗп кӑм ӑллӑ ,  тӳрӗ чунлӑ ашшӗ ш ӑпах ҫапла  тӑвас пир
ки Д ж е к  пӗртте иккӗленмерӗ.

Л арсан-ларсан , ача коридора шӑппӑн тухрӗ, унтан, 
куш ак пек ҫӑм ӑллӑн  пусма тӑрӑш са, кухня алӑкӗ  патнел- 
ле вӗҫтерчӗ.

— Эй, кам ачи унта вӑрлам а  кӗрсе кайнӑ?! — илтӗнчӗ 
плита ҫинче тем шаритлекен арҫын повар сасси.

Анчах Д ж е к  кухньӑран ҫил пек тухса тарчӗ ӗнтӗ.



*  *  *

И льмет Юманович пырса кӗрсен темиҫе минутранах 
ыттисем те пухӑнса ҫитрӗҫ. В ара Чрезвычайлӑ комисси 
председателё Робель француз васкавлӑ  л ару  пуҫланни 
ҫинчен пёлтерчё. Анатриялов ш утланӑ пекех, л ар ӑв а  «Нью- 
Йорк тайме» хаҫатра пичетленсе тухнӑ материал пирки 
пухнӑ иккен. Робель господин малтан пурне те ҫав мате- 
риалпа тепёр хут тёплён паллаш м а сёнчё. Ыттисемпе пёр- 
ле Ильмет Юманович та, унччен пысӑк саспаллисемпе ҫыр- 
нине кӑна вуласа ӗлкӗрнӗскер, куҫӗпе хаҫат  страницине 
тирёнчё.

«Ҫӗр-аннемӗр умне халиччен пулман пысӑк хӑруш лӑх 
тухса тӑчӗ, —тенё статьяра. — «Сенкер тёнче» планета 
пуҫлӑхӗсем, О ОН па тунӑ килӗшӗве сӗмсӗррӗн пӑсса, Ҫӗре 
тёп тума шут тытнӑ, ҫав тӗллевпе пирӗн енне к алам а  ҫук 
хӑватлӑ зар яд  кӑларса  янӑ. И кӗ енлӗ килӗшӳ тӑрӑх  «Сен
кер тӗнче» ҫинче ӗҫлекен Ҫӗр ученӑйӗсем хӑйсен пурнӑҫне 
шеллемесӗр пире ҫакӑн ҫинчен радиопа пӗлтерме ӗлкӗрчӗҫ. 
Халӗ О О Н ӑн Чрезвычайлӑ комиссийӗ Ҫӗре сыхласа хӑва- 
рас ыйтӑва васкавлӑн  пӑхса тухать. Тӑхтамаш кӑн , чӑнах 
та, пёр минут, пӗр ҫеккунт ҫук. СШАпа Великобритани уче- 
нӑйӗсем хӑйсен проектне тӑратнӑ  та ӗнтӗ. Вӗсем тӗнче уҫ- 
лӑхне атом бомбиллӗ ракетӑсемпе хӗҫпӑш алланнӑ вуншар, 
ҫӗршер орбита станцийӗ ярса, Ҫӗре пур енчен те хӳтӗлеме 
сӗнеҫҫӗ...»

«Мӗнле вуншар, ҫӗршер орбита станцийӗ ҫинчен ҫы- 
рать ку хаҫат? — тӗлӗнчӗ Анатриялов. — Америкӑпа Англи 
ученӑйёсем вӗҫсе килекен объекта персе салатм алли  ҫинчен 
кӑна каларӗҫ-ҫке, ытти пирки сӑмах хускалман».

«...Анчах Совет Союзӗн представителӗсемпе вӗсем май- 
лисен хӑтланӑвӗ тӗлӗнтермеллипех тӗлӗнтерет, — вуларё 
вӑл м алал ла .— Вӗсем пирӗннисен сӗнӗвёпе анчах килӗш- 
меҫҫӗ, хӑйсем те нимӗн сӗнмеҫҫӗ. Пёлекен ҫынсем каланӑ 
тӑрӑх, Совет Союзӗн ученӑйӗсем хӑйсен пурнӑҫлама май 
ҫук темӗнле ф антастикӑллӑ сӗнӗвӗшӗн ҫине тӑраҫҫӗ иккен. 
Вӑхӑт вара  хӑвӑрт  шӑвать, ҫавна май пирӗн тӗнче хӑруш- 
лӑх патнелле сехетсерен ы тларах та ы тларах  ҫывхарса 
пырать. Тепӗртак вӑхӑт  иртсенех хайхи этемлӗх хӑйне 
хӳтӗлесе хӑварас тӗлӗшпе нимӗн те туса ӗлкӗреймӗ...»

Анатриялов, хаҫата хуҫлатса, сӗтел ҫине хучё. Ай-яй 
ҫавӑрттарнӑ та вара. Пулни-пулманнине хутӑштарса, пӗ- 
тӗмпех тӳнтерле ҫырса кӑтартнӑ... Мӗншӗннине тавҫӑрса 
илме пулать-ха. Т акам  Ҫӗре ҫӑлса хӑварас ӗҫе пӗтӗмпех 
США аллине парасшӑн, халӑха «пиҫиххине тата  хытӑрах

ҫыхтарса», ҫарпа промышленность комплексӗн ӗҫсӗр тӑрса 
юлнӑ монополийӗсене чӗртсе ярасшӑн, ҫапла майпа вӗсене 
каллех, иртнӗ ӗмӗр вӗҫӗнчи евӗр, юмахри пек пуйтарма 
тытӑнасшӑн. Вуншар, ҫӗршер станцисем пирки сӑмах ахаль- 
тен тухман ӗнтӗ. Тен, пуяс тӗллев кӑна та мар монополист- 
сен? Тен, ҫапла майпа каллех  вӑйлӑ  хӗҫпӑшал алла илсе, 
ытти ҫӗршывсене, халӑхсене пӑхӑнтарасш ӑн  вӗсем?.. Шу- 
хӑш лам алӑх  пур кунта.

«Ҫапах та хӑш ӗ каласа  панӑ-ши Ҫӗр умне тухса тӑнӑ 
хӑруш лӑхпа Ч резвы чайлӑ комисси ӗҫӗ ҫинчен? — шухӑш- 
ларӗ  Ильмет Юманович. — Х алӑх ан пӑлхантӑр  тесе, хал- 
лӗхе хаҫат-ж урналра , радиола телевидени передачисенче 
нимӗн те пӗлтермелле мар тесе йышӑннӑччӗ-ҫке».

Анатриялов пӗрре США делегацийӗн ӗнер ҫеҫ килнӗ ҫӗ- 
нӗ пуҫлӑхӗ, тепре Англи делегацийӗн пуҫлӑхӗ ҫине пӑхса 
илчӗ. Американец «Нью-Йорк таймсӑн» юлашки страни- 
цине уҫнӑ та  киленсех рекламӑсем  вуласа ларать. Пӗрре- 
мӗш страницӑра мӗнле статья пуррине м алтанах  пӗлнӗ-ши 
вара? У рӑхла тесен, ирпе хӑпӑл-хапӑл  вуласа тухнӑ пулсан 
та, ҫак  самантра тата  тӗплӗнрех тишкермелле пек-ҫке ӑна, 
мӗншӗн тесен ҫул ҫинче кӑш т-каш т пӑхкаланипех пурне те 
тарӑннӑн  ӑнланса илме ҫуках. Стивенсон вара пуҫне пӗк- 
нӗ, пикенсех вулать, хӑлхи хӑйӗн хӗрелсе-кӗренленсе^кайнӑ. 
Ку тата  мӗншӗн ҫав териех хӗрелнӗ? Нивушлӗ вӑл та... 
Ҫук, Стивенсон тӳрӗ чунлӑ ученӑй пулма кирлӗ, вӑл унаш- 
кал хӑтланас  ҫук...

— Хаҫат материалӗпе пурте п аллаш рӑр  пулсан, лару  
ӗҫне м алал ла  тӑсӑпӑр, — терӗ Робель. — Анатриялов про
фессор, хӑвӑрах  ӑнланма тивӗҫ, эсир Совет Союзӗн деле- 
гацийӗн пуҫлӑхӗ пулнӑ май, чи пирвай сире сӑмах парат- 
пӑр.

Ильмет Ю манович тӑчӗ те васкам асӑр  трибуна умне 
тухрӗ. З а л р а  ларакансем  ун ҫине куҫ сиктермесӗр пӑхаҫҫӗ. 
Пӗрисем — хавхалантарса, теприсем — тӗпчесе, капита- 
лизмла ҫӗршывсенчен килнисем — йӗкӗлтесе-йӗплесе пӑха- 
канни те пур. Чӑн та, б урж уалла  строй халь сахал ҫӗр- 
шывра тытӑнса юлнӑ ӗнтӗ, тӗнчере ы тларах  коммунизм 
тата  социализм ҫулӗпе пыракан ҫӗршывсем. Ҫапах, таса 
мар сурӑх пӗтӗм кӗтӗве вар ал ать  тенешкел, бурж уалла  
ҫӗршывсем тепӗр чухне политикӑра та, экономикӑра та, 
общество пурнӑҫӗн ытти енӗсемпе те лару-тӑрӑва  самаях 
пӑтраткаласа  илеҫҫӗ.

Анатрияловӑн сенкер куҫё Америкӑпа Англи предста- 
вителӗсем еннелле тӳррӗн пӑхрё. Вӑл сар лака  ҫамкине 
кӑш тах  пӗркелентерсе илчӗ те калаҫм а пуҫларӗ.

— Кам хӑтланнине пӗлместеп, — терӗ вал лӑпкӑ та 
нлемлӗ сасӑпа, — анчах пирӗн хуш ӑра ларакансенчен тахӑ- 
шӗ, хӑрушӑ хыпара хаҫат урлӑ вӑхӑтсӑр тата  тӗрӗс мар 
пӗлтерсе, питех те киревсӗр ӗҫ тунӑ.

— Халь кун пирки лӑпӑртатса  л арм а  вӑхӑт  ҫук! — кӑш- 
кӑрчӗ залран  США делегацийӗн ҫӗнӗ пуҫлӑхӗ, самӑр пӗвӗ- 
пе м алалла  сулмаклӑн туртӑнса. — Ҫӗр-аннемӗр умне тух
са тӑнӑ хӑруш лӑхран хӑтӑлмаш кӑн  эсир мӗнле меслет сӗ- 
нетӗр? Ҫ акӑ ҫеҫ кӑсӑклантарать  тӗнчери общественноҫа!

— Тӗнчери общественноҫа мӗн интереслентерни ҫинчен 
вӑл хӑй калӗ-ха вӑхӑт  ҫитсен, — сассине улӑш тарм асӑр  
хуравларӗ Анатриялов.—  Эпӗ вара, чӑнах та, хам ӑр сӗнӗ- 
вӗн проекчӗпе паллаш тарам . Пирӗн ушкӑн ӑна ӗнер юлаш- 
ки хут виҫсе-шутласа пӗтӗмлетрӗ. Совет ученӑйӗсем ҫапла 
шутлаҫҫӗ: «Сенкер тӗнчерен» — халлӗхе эпир пӗлекен пӗр- 
тен-пӗр цивилизаци тӗнчинчен килекен объект ҫулӗ Ҫӗр 
патне хӑш енчен ҫаврӑнса тухаси паллӑ  мар пирки пла- 
нетӑмӑрӑн тӑватӑ  енче тӑватӑ  космос станцийӗ ӗҫлеттер- 
мелле. Ҫав стандисем сам аях  пысӑк пулмалла, вӗсенчен 
кашни ҫине хӑватлӑ  электромагнит вырнаҫтарса лартмал- 
ла. Объект Ҫӗр патне ҫитнӗҫемӗн ҫывӑхарахри космос 
станцийӗ, ҫулне улӑш тарса, ун патнелле пырӗ, ҫапла вара 
заряд  тиенӗ аппарата  хӑй ҫине туртса илӗ. «Сенкер тӗн- 
чере» те вӗҫев аппарачӗсене, тӗпрен илсен, металран ту- 
нине пӗлетпӗр, эппин, объект магнит ҫине ҫыпҫӑнса ларас  
пирки пӗртте иккӗленме кирлӗ мар.

— Хальхи вӑхӑтра  унаш кал вӑйлӑ электромагнит ту- 
машкӑн май ҫук! — кӑш кӑрчӗ каллех Америка предста- 
вителӗ.

— Май пур! — ҫирӗппӗн пӗлтерчӗ Анатриялов, вара 
ку тӗлӗшпе Совет Союзӗнче тахҫантанпах ӗҫлени ҫинчен, 
кӗскен каласа  пачӗ.

Ҫирӗммӗш ӗмӗрти ҫитмӗлмӗш ҫулсен пуҫламӑшӗнчех 
Совет Союзӗнче ку чухнехи хӑватлӑ электромагнптсеч 
никӗсне хывнӑ-мӗн. И. В. Курчатов ячӗпе хисепленекен 
Атом энергийӗн институчӗн, С СС Р Наукӑсен Академийӗн 
П. Н. Лебедев ячӗпе хисепленекен Физика институчӗн тата 
Д. Ф. Ефремов ячӗпе хисепленекен электрофизика аппара- 
турин наука тӗпчев институчӗн сотрудникӗсем, вӑл  вӑхӑт- 
рипе шутласан, калам а  ҫук хӑватлӑ  электромагнит тума 
пултарнӑ. Унччен чи вӑйлӑ магнит тавраш ёнчн напряж ена 
вӑтӑр пин эрстед пулнӑ пулсан, совет ученӑйӗсем ун чухне 
туса хунӑ шывпа сивётмелли резистивлй чёркевлё электро
магнит ҫӗр аллӑ  пин эрстед таран  хӑват  панӑ. Ҫ авнаш кал  
электромагнита тока пёр чӑрмавсӑр  куҫаракан чёркевлё

тепӗр электромагнит ӑшне вырнаҫтарса комбинациленё 
электромагнит напряженийӗ вара икҫёр алЛӑ пин эрстеда 
ҫитнӗ. Ҫ акӑнш ӑн совет ученӑйӗсен ушкӑнӗ 1976 ҫулта 
С С С Р государство премине тивӗҫлӗ пулнӑ. К аяр ах  ҫакӑн 
йышши электромагнита татах  темиҫе хут ҫӗнетсе улӑш- 
тарнӑ, ҫапла вара  унӑн хӑватне ҫӗршер хут ӳстерме май 
килнӗ. Ҫ авнаш кал  х ӑватлӑ  электромагнита ҫӗр ҫинче кӑна 
мар, космос станцийӗнче те вы рнаҫтарса ӗҫлеттерме пулать 
ӗнтӗ.

Совет ученӑйӗсен сӗнӗвӗ комисси членӗсенчен нумайӑш- 
не кӑсӑклантарчӗ  пулас, вӗсем ӑна пӗр-пӗрин хушшинче 
хӗрсех сӳтсе явма тытӑнчӗҫ. Америка представительне 
ҫакӑ кӗретех килӗшмерӗ. Вӑл сӑмах ыйтрӗ те, Робель ирӗк 
парасса кӗтмесӗрех, ретсем хушшипе хӗсӗнкелесе трибуна 
патнелле васкарӗ, урлӑш -тӑрш ш ӗ пӗрешкел пичӗ ҫинчи 
пӗчӗк те симӗсрех куҫне й ӑлтӑртаттарса  илчӗ те йӗкӗрлӗ 
янахне аллипе ш ӑлса калаҫм а  пуҫларӗ:

— Хӗрлӗ ученӑй пирӗн проектпа килӗшмест. Юрать, 
эпир йӑнӑш нӑ тейӗпӗр. Анчах вӑл хӑй мӗн сӗнет-ха? Мӗн 
сӗнет, господинсем, э? Темӗнле магнитпа ҫӑлса хӑварас- 
шӑн иккен эпир пурӑнакан  планетӑна, ха-ха-ха! П аллах , 
к алам а  пултараймастӑп , тен, унаш кал электромагнит ма- 
лаш не тума пулӗ. Анчах халлӗхе... Ю рать, тен, халӗ те 
тума май пур. Тен... май ҫук пулсан? Пирён проект вара  
чӑннипех ш анчӑклӑ, ҫӗр проценчёпех гаранти паракан  про
ект! — аллине артист пек тӑскаласа ,  хӗрӳленнӗҫемӗн хӗ- 
рӳленсе пычӗ о р а т о р .— Т ата вырӑссен проектне пурнӑҫа 
кӗртмешкӗн те укҫа-тенкӗ сам аях  кирлӗ пек туйӑнать. Эп- 
пин, пурнӑҫпа вилӗм ҫинчен сӑм ах пынӑ чухне пирӗн мӗн- 
шӗн-ха темӗнле прожектерсене итлесе л арм алла?

Америка представителӗ калани хӑшпӗр ҫӗршывсен деле- 
гачӗсене иккӗлентерме тытӑнчӗ пулас, вӗсем пӗр-пӗринпе 
пӑш ӑлтатма, кан аш л ам а  пуҫларӗҫ. Унтан пӗри тӑчӗ те 
ыйтрӗ:

— Анатриялов, совет ученӑйӗсен сӗнӗвӗ пире килӗшет. 
Анчах вӑл  Ҫӗре ҫӑлса хӑварас  тӗлёшпе гаранти чӑнах та 
параймасан? Кунта чӗптём те йӑнӑш ма юрамасть-ҫке.

— Тата, калӑр-ха, мӗн хака  л ар ать  сирён сӗнӗве пур- 
нӑҫа кӗртесси? — ыйтрӗ тепри.

Анатрияловӑн  ирӗксӗрех трибуна умне тепре тухма тив- 
рӗ. Вӑл американец пек мар, пӗртте кӑш кӑраш м асӑр , хуҫ- 
каланм асӑр ,  анчах хӑйӗн тӗрӗслӗхне чӑннипех ӗненсе, ҫирӗп- 
пӗн калаҫрӗ. Ҫавӑнпах-ши, вӑтам пӳллӗскер, халь вӑл те- 
мӗнле ӳссе кайнӑн, улӑпланнӑн туйӑнчӗ.^

— Х амӑр сӗнӗве пурнӑҫа кӗртсессён, Ҫӗр-аннемӗрс,

этемлехе ҫӑлса хӑварас  пирки эпӗ чӗрне хури чухлӗ те 
иккӗленместӗп. Америкӑпа Англи ученӑйӗсен сӗнӗвӗ хыҫ- 
ҫӑн каяс пулсан, планетӑна, тен, упраса хӑварӑпӑр , анчах 
унӑн хӑруш ӑ зар яд  ҫурӑлса кайнӑ енчи пайӗнче пурнӑҫ 
пӗтесси, чӗрӗ юлнӑ ҫынсемпе чӗрчунсем хӑруш ӑ чирпе — 
пайӑрка чирӗпе аптӑрасси кӗретех...

— Ҫапах Ҫӗрӗн тепӗр пайӗнче пурнӑҫ юлать-ҫке! — 
ҫухӑрса ярсах  пӳлчӗ Анатриялова хӗсӗк куҫлӑ, кӗре питлё 
пёр делегат. — Чӗрӗ юлнисем ырлӑхра пурӑнӗҫ! М а тесес- 
сӗн этемлӗх ытла йышланса кайнӑ. Кирлӗ мар Ҫӗр ҫинче 
ун чухлӗ халӑх!

— Эсир хӑвӑр хӑш пайӗнче пулассине пӗлетӗр-им? — 
ыйтрӗ унран Анатриялов.

З а л р а  ларакансем , самант ҫав тери ҫивӗч пулин те, 
кулса ячӗҫ. Хӗсӗк куҫлӑ ученӑй унталла-кунталла урнӑ йы- 
тӑ пек пӑхса илчӗ, ним тӑвайман енне аллине лаш ш  сул- 
са, хӑй вырӑнне ларчӗ, ҫамки ҫине тапса тухнӑ ш ултӑра 
тар  тумламӗсене ал лаппипех ш ӑлса илчӗ.

— Ҫав тери х ӑватлӑ  электромагнитсене стационарлӑ 
условисенче туса пӑхнӑ ӗнтӗ эпир, — м алал ла  калаҫрё 
Анатриялов. — Вӗсене космос станцийӗсем ҫине те выр- 
наҫтарма пулать. Терчӗ кунта — станцисене халичченхи- 
сенчен чылай пысӑкрах тӑвасси, вӗсем ҫине электричество 
энергийӗ паракан  хӑватлӑ  двигательсем вырнаҫтарасси. 
Вӗҫсе кийекен объектӑн чӑн йывӑрӑшне эпир халлӗхе пӗл- 
местпӗр, ҫакӑ кӑна паллӑ: «Сенкер тӗнче» ҫинчен пирӗн 
пата вӗҫсе ҫитмешкӗн чылай пысӑк носитель кӑна пулта- 
рать. В ӑл анса ларсан, космос стандийӗ, паллах, йывӑрла- 
нать. Эппин, унӑн, орбитӑран тухса кайса, Ҫӗр ҫине персе 
анасран е ытти енне вӗҫсе каясран  сы хланмалӑх  хӑват, 
урӑхла каласан, вӗҫев двигателӗсем те вӑйлӑ пулмалла. 
Ҫ авӑнпа ку ӗҫ, паллах, питӗ хакла  ларать. Ҫ апах  аталан- 
нӑ ҫӗршывсем, пӗрле тытӑнсан, ӑна экономикӑна пит хав- 
ш атм асӑрах  пурнӑҫлама пултараҫҫӗ. Ҫитменнине, пурӑна 
киле эпир тӑкаксене саплаш тарм а пултаратпӑр: «Сенкер 
тӗнчерен» килнӗ зар я д  энергийӗпе мирлӗ ӗҫре усӑ курма 
тӑрӑш ӑпӑр.

Ку хурав чылайӑш не ҫырлахтарчӗ.
— Объект, магнит туртӑмне пула, космос станцийӗ ҫине 

ҫапӑннипе ҫурӑлса каймӗ-и? — калаҫӑва  хутшӑнчӗ Стивен
сон. — Апла-тӑк, результат енчен илсен, сирӗннипе пирӗн 
проектсем хушшинче мӗнле уйрӑмлӑх пур? Юлашкинчен 
пурпӗр эпир те объекта сирпӗтсе аркататпӑр , эсир те ҫавӑн 
патнех пырса тухатӑр. Анчах пирӗн сӗнӳ ҫёр процентлӑх 
гаранти парать, сирӗн унаш кал гарант» ҫук.

2. Н иколай  М аксимов. 1

5 { 0 3 6 -vrt-
4>&ашс':ая 

^•е^убдннанокад 
3 И В Л <' 'Т Е Ч А



Стивенсон калани США представительне шутсӑр килёш- 
рё пулас, вӑл  темиҫе хут та пуҫне кӑм ӑллӑн  уха-уха илчё, 
тути елпӗре пуҫларӗ. Анчах кӗҫех савӑнӑҫне татма тиврӗ 
унӑн. Анатриялов совет ученӑйӗсен проектӗнче кунаш кал 
варианта та  шута илни ҫинчен пёлтерчё. Инкек сиксе ан 
тухтӑр тесен, космос стандийёпе объект пӗр-пӗринпе пуҫа- 
пуҫӑн мар, хӑяккӑн  ҫы вхармалла , ҫавна май объект стан
ци ҫине спираллӗ орбитӑпа сӗвеккӗн анса ларнӑ  пек пулса 
тухать. Вӑл Ҫӗр патнерех ҫывхарнӑ май унӑн массине кая- 
рах  грамм таран  ш утласа пӗлме пулать, ун чухне элек- 
тронлӑ маш ина станципе объект пӗр-пӗрин патне мёнлерех 
ҫы вхарм алли  ҫула тӗп-тӗрӗс палӑртса парӗ.

Совет ученӑйӗ хыҫҫӑн калаҫас  текенсем пулмарӗҫ. Тӗр- 
лӗ ҫӗршывсен представителӗсем малтан  хӑйсен делегацийё- 
сенче канаш ласа  пӑхм алла  терӗҫ. Ҫ авӑнпа Робель Чрезвы- 
чайлӑ комисси ларӑвӗ  м алал ла  кӑнтӑрла иртсен ҫеҫ ӗҫлеме 
пуҫласси ҫинчен пӗлтерчӗ.

* * *

Д ж е к  илтнӗ пекех, тепӗр кун каҫпа Стивенсон пурӑна- 
кан номере, чӑнах та, темӗнле ҫынсем пухӑнма пуҫларӗҫ. 
И ккӗш-виҫҫӗшӗ кӑна пырса кӗнӗччӗ, профессор ывӑлӗ 
патне тухрӗ те, кӗсйинчен енчӗк кӑларса ,  вуншар доллар- 
лӑ  темиҫе хут укҫа тыттарчӗ.

— Д ж ек , пирӗн... арҫынсен... кунта тӗлпулу ирттермел- 
ле, — ӑнлантарчӗ вӑл айӑплӑн. — К алаҫӑвӗ  конфиденци- 
аллӑ* , ҫитменнине, ш ӑв-ш авӗ те чылайччен пырӗ. Ара, ҫи- 
тӗннӗ ҫынсен вёсен ӗҫсе ӳсӗрӗлесси те, тавлаш асси  те пу
лать... Эс, эппин, луччӗ тухкаласа  ҫӳре кӑштах, — сӗнче 
ҫавӑнтах. — Тен, аялти  хута, вӑйӑсен залне кайса курӑн? 
В ы лякала  ху пеккисемпе, укҫа ҫителӗклех сан унта пӗр-ик 
сехет ирттермелӗх. У рамра кӑна ан ҫӳре, асту, ҫӗрле темле 
ҫапкаланчӑксемпе тӗл пулӑн.

Д ж е к  аш шӗне хирӗҫлемерӗ, укҫана кӗсйине пӗтӗрсе 
чикрӗ те номертен тухрӗ.

«Ҫу-ук, хывӑхпа улталаймӑр. П аян  тем тусан та  ̂ таҫта 
ҫапкаланса  ҫӳремелле мар манӑн, — ш ухӑш ларӗ хӑй ҫаз  
самантра. — Мӗн тери интереслӗ ыйту татса  параҫҫӗ пулать 
те ҫитӗннисем, ҫав вӑйӑ залӗнче пустуй ҫӗртес-и вӑхӑта».

Коридорпа пӗр вунӑ-вунпилӗк утӑм тусан, вӑл ҫаврӑн- 
са пӑхрӗ. Ашшӗ курӑнмасть. Ахӑртнех, хӑнисем патне тав- 
рӑннӑ вӑл. Н омер алӑкне халех питӗрсе илес ҫук-ха, мӗн*

* Вӑрттӑн.

шӗн тесен хӑнисем пурте килсе ҫитмен пек туйӑнать. Ёнер 
самаях йышлӑччӗ вӗсем. Леш самӑр господин та, ав, ку- 
рӑнмарӗ-ха.

Д ж ек  хӑвӑртрах хӑйсен номерӗ патне каялла  йӑпшӑнса 
пычӗ. Урайне хулӑн кавир сарнӑ та, ура сасси пач та ил- 
тӗнмест. Д ж ек  алӑка  уҫрӗ. М алти пӳлӗмре никам та ҫук.

Питех ш ухӑш ласа тӑм арӗ  вӑл, зал  стени ҫумӗнчи диван 
айне йӑпӑр-япӑр кӗрсе кайрӗ. Нумай выртрӗ-и унта, са- 
хал-и — номере тата  темиҫе ҫын таплаттарса  кӗчӗ. Ю лаш- 
ки шутсӑр тӗреклӗскер пулчӗ пулас: вӑл утнӑ чухне паркет 
нӑтӑртатрӗ, чӗриклетрӗ. «Самӑр господин ку», — тавҫӑрса 
илчӗ Д жек.

Тепсртакран, чӑнах та, ӗнерхи самӑр арҫын сасси ил- 
тӗнчӗ.

— Ну, профессор, алӑка  питӗрсе илӗр те ӗҫлӗ калаҫӑва  
пуҫлар,— терӗ вӑл. Д ж ек  а ш ш ӗ _ а л ӑ к а  питӗрсе таврӑн- 
сан, вӑлах  хушрӗ: — Эппин, каласа  парӑр, Стивенсон, Чрез- 
вычайлӑ комиссии паянхи ӗҫӗ ҫинчен.

— Ара, эсир паянтан хӑвӑр та ҫав комисси членӗ-ҫке, 
мӗн каласа  памалли сире, — тӗлӗнчӗ Стивенсон.

Самӑр арҫын ӑна ҫапла калаҫнӑш ӑн  сивлесе кӑххӑм- 
латкаларӗ  те куларах  тухакан сассипе ӑнлантарчӗ:

— Профессор, эпӗ бизнесмен. Х ӑвӑрах  пӗлетӗр, Чрез- 
вычайлӑ комиссие чи пуян та хӑватлӑ ҫынсен интересӗсене 
хӳтӗлеме пынӑ. Ҫӗре ҫӑлса хӑварасси пирки кӑна сӑмах 
пырас-тӑк, вӑл ыйтӑва эсир хӑвӑр та, ученӑйсем, татса 
пама пултаратӑр. Анчах эпӗ татса памалли  ыйтӑва манран 
лайӑхрах  никам та пурнӑҫлаймӗ... Тульккӑш, ӗҫ ӑнӑҫлӑ вӗҫ- 
лентӗр тесен, манӑн та, кунта л аракан  ытти господинсен 
те Чрезвычайлӑ комисси ӗҫне бизнесмен куҫӗпе кӑна мар, 
ученӑй куҫӗпе те курмалла. Ун чухне ҫеҫ эпир умра пулма 
пултаракан  пур чӑрмавсене те тӗрӗс шута илӗпӗр.

— Ку тӗлӗшпе эпир сире шутсӑр шанатпӑр, Стивенсон 
господин, — хутшӑнчӗ калаҫӑва  тахӑшӗ. — Тем тесен те, 
Англипе США кӑна «кивӗ тӗнчере» туслӑха ӗлӗкхиллех 
упраса хӑварчӗҫ.

— Анчах эпӗ ученӑй-ҫке, политик мар! — хирӗҫлерё Сти
венсон.

— Пӗлетпӗр, — ҫине тӑчӗ сасӑ. — Совесть пур тенине 
ӗненсех каймастӑп эпё. Енчен вӑл сирён пурах пулсан, 
ӑна лӑплантарм а кашни ннформацишӗн аллӑ  пин доллар 
пама хатӗр эпир. Ёнерхине шута илсен, эсир паян ҫӗр пин 
ӗҫлесе илтӗр ӗнтӗ, э. М алаш лӑхра  тата  вунӑ миллион пур! 
К апла эсир кёҫех пиртен те пуянрах пулса тӑрӑр, хе-хе.

Стивенсон пӗр хушӑ тӑхтаса тӑчӗ те сассине ҫнрӗплет-

сех калам а  пуҫларӗ. Вӑл ӑнлантарнӑ тӑрӑх, вырӑссем хай- 
сен проектне вӗҫлесе ҫитернӗпе пӗрех иккен. Вӗсем ӑна 
чӑнах та Чрезвычайлӑ комиссие ыранах кӑтартасшӑн. А нат
риялов проектпа ытти делегацисенчен нихӑшне те тӗплӗн 
паллаш тарман-ха, ҫапах унӑн тӗп шухӑшӗ паллӑ: хӑруш ӑ 
объекта х ӑватлӑ  магнитпа туртса илмелле. Вырӑссем ҫав- 
наш кал  магнита ҫӗр ҫинче туса та пӑхнӑ-мӗн, халӗ космос 
станцийӗ^ ҫине вырнаҫтарасшӑн. Ученӑйсен шучӗпе, проект 
принципӗ шутсӑр интереслӗ, енчен пурнӑҫа кӗртес пулсан, 
Ҫӗре^ инкекрен хӑтарм алли  лайӑхрах  меслет шухӑшласа 
та кӑлар аяс  ҫук.

— Апла иккен-ха-а, — ученӑй пӗлтерни хӑйне пӑшӑр- 
хантарнине пытармасӑр  каласа  хучӗ самӑр американец.— 
М ӗнле пек, профессор, хӑйсен сӗнёвне вырӑссем вӑхӑтра 
пурнӑҫа кӗртме пултарӗҫ-и?

— М ан шутпа, советсем майлӑ ытти ҫӗршывсем пулӑш- 
сан, пултараҫҫӗ,— терӗ Стивенсон.— Анчах ҫав ҫӗршывсен 
экономики питӗ хавш анӑ пулӗччӗ.

Пӗр вӑхӑт шӑп пулчӗ.
— Акӑ мӗн, господинсем, — татӑклӑн  калар ё  тепӗр- 

такран  самӑр бизнесмен. — Пирӗн пӗтӗм халӑха вырӑссен 
сӗнӗвӗ йӑнӑш тесе ӗнентермелле. Вӗсем Чрезвычайлӑ ко
миссие хӑйсен проекчӗпе паллаш таричченех общественноҫа 
вӑл япӑххи ҫинчен пӗлтермелле. Чи пирвайхи информаци 
яланах  пуҫа тарӑнрах  кӗрсе юлать. Психологи ҫапла ка- 
лать... В ара  пичетре те, радиола телевидени урлӑ та вӗҫӗм- 
сёр ҫак шухӑша ҫирӗплетес пулать, пӗр чарӑнмасӑр, ҫӗрӗн- 
кунӗн!

— Ара, ӑнланаймарӑм-ха . — килӗшмерӗ Стивенсон, — 
мён усси апла тунин, енчен Ҫӗре сыхласа хӑварайм астпӑр- 
тӑк.

— «Ара, ӑнланаймарӑм-ха...»  Ч ӑнах  та тӗлӗнтермӗшсем 
эсир, ученӑйсем, — лӑхлатрӗ  самӑрри. — Тин кӑна каларӑр-  
ҫке вырӑссем хӑйсен проектне хӑйсемех пурнӑҫа кӗртме 
пултараҫҫӗ тесе. Эпир этемлӗхшӗн... мӗн... сиенлӗ ҫул-йӗрпе 
кайнине, хӑйсене пулӑшма шутламаннине курсан, вӗсем 
ш ӑпах ҫапла тӑвӗҫ те. Коммунизмла ҫӗршывсем пётӗм 
этемлӗхшӗн яланах  тӑрӑшнӑ...

— Эсир туса кӑлар акан  ракетӑсемпе терм оядерлӑ бом- 
бӑсем мӗн тума кирлӗ пулӗҫ вара? Вӗсемпе усӑ курасшӑ- 
нах-и эсир, хӑруш ӑ объекта сирпӗнтересшӗнех-и?

— Ухмаха ермен-ха, — ахӑлтатсах  кулса ячӗ самӑрри.— 
П аллах , объекта сирпӗтес ҫук эпир, пирӗн те, тӑванӑм, пу- 
рӑнас килет. Ак, миллионер пулса тӑрӑп  та, Стивенсон, 
пурнӑҫ ырлӑхне тинех тивӗҫлипе туйса илӗн. Ун чух, пӗле-

тӗн-и, пурнӑҫ пушшех илемлӗрех пулӗ... Анчах, ракетӑсемпе 
бомбӑсем туса, эпир «ӗҫҫыннисем» текеннисен пӗтӗм укҫи- 
тенкине хам ӑр кӗсъене чиксе хурӑпӑр.

— Енчен ӗҫҫыннисем ултава туйса илсен?
— Илӗҫин. Ун чух кая  юлаҫҫӗ вӗсем, — ахӑлтатм а пӑ- 

рахмасӑр ӑнлантарчӗ самӑр бизнесмен. — Ну, пирӗн парти 
ҫыннисене ҫитес суйлавра правительствӑна суйламӗҫ. Анчах 
тепӗр партийӗ те пирӗнех вӗт... Хӗҫпӑшалне те, тен, усӑсӑр 
вӗҫтерсе ҫӳретмӗпӗр тӗнче уҫлӑхӗнче, э, господинсем? Ком- 
мунистсен экономики хавшать терӗмӗр-и? Хэ-хэ, апла шӑ- 
пах алла илӗпӗр те вӗсене... Хӗҫпӑшал вӑл хӗҫпӑшалах, 
пуҫ тавра чукмар явӑнса тӑнӑ чухне такам  та кӑмӑлне 
улӑштарӗ... Пӗр сӑмахпа, пирӗн паянах текст хатӗрлемел- 
ле те ыран ирхи хаҫатсенче пичетлесе кӑларм алла .  Ку ӗҫе 
чи пултаруллӑ журналистсене явӑҫтарас. Ҫынсем вуланӑ 
хыҫҫӑн хӑранипе чӗтрене ерччӗр, тарӑхнипе вырӑссене 
кӑш ласа яма хатӗр пулччӑр...

Арҫынсем хӑйсен планне тата  тепӗр вунӑ-вунпилӗк ми
нут сӳтсе яврӗҫ те саланм а тытӑнчӗҫ. Д ж е к  ним тума аптӑ- 
раса выртрӗ. Халлӗхе ҫак ҫынсем калаҫни темӗнле детек- 
тивлӑ фильм пек ҫеҫ туйӑнчӗ-ха. Ҫапах, мӗн пӗчӗкрен Б р а й 
тон мисс, вӑл кӑна-и — ашшӗ те, ӑна тӳрӗ чунлӑ пулма 
вӗрентнӗрен-ши, каварҫӑсен шухӑшӗ ӑна тарӑхтарчӗ.

Ашшӗ хӑйсен калаҫӑвне ывӑлӗ илтнине ан систӗр тесе, 
никам та ҫук чухне шӑппӑн тухасшӑнччӗ Д ж ек . Анчах тем 
пулнӑ Стивенсона, малти пӳлӗмре каллӗ-м аллӗ  утать те 
утать, вунӑ минут, ҫирӗм минут утать... П ӗрмай  хӑрах 
енче выртнӑран Д ж ек ӑн  алли те ҫывӑрса кайрӗ ӗнтӗ, ӑна 
пин-пин йӗппе чикнӗ пек туйӑнать. Ч ӑтай м ар ӗ  ача, хус- 
калса илчӗ, ҫавна май диван айӗнчи паркет чӗриклетрӗ. 
Кӑ-ӑшт кӑна, сам антлӑха  ҫеҫ. Тӑп! чарӑнчӗ Стивенсон, 
ҫавӑнтах чупса пырса диван айне пӑхрӗ. Ним тума та ҫук, 
Д ж ек, тусанпа вараланса  пӗтнӗскер, йӑраланса тухрё те 
ашшӗ умӗнче пуҫне айӑплӑн усса тӑчӗ.

— Эс... эсӗ пӗтӗмпех итлесе выртнӑ-и? — сехёрленсе 
ыйтрё Стивенсон.

— Атте! — хуравлас вырӑнне кӑш кӑрса ячё Д ж ек . — 
Ан ҫыхлан эсӗ вӗсемпе! Ҫав самӑррине курнӑ эпӗ пӗр ҫӗр- 
те... Путсӗр ҫьтнсем вёсем. Ан ҫыхлан вӗсемпе! Сан ӗҫ укҫи 
ҫитмест-и пире? Мӗн тума кирлӗ шутласа кӑларайм и  укҫа?

Стивенсон ывӑлне диван ҫине лартрӗ, хӑй те юнашар 
вырнаҫрӗ, Д ж ек а  ы таласа илчӗ.

— Эх, ачам, ывӑлӑм, ҫамрӑк-ха эсӗ, нимӗн те ӑнланай- 
мастӑн халлӗхе. Кун пирки эпӗ ш ухӑш ламан тетӗн-и? Ан
чах эпӗ кутӑнлаш сан мӗн пулатчӗ-ха? Вӗсем ман вырӑна

теприне тупатчӗҫ. Эпӗ вара  миллионсемсӗр мар, ӗҫ укҫисӗр 
те тӑрса юлаттӑм. К ӑларса  яратчӗҫ вӗсем мана ӗҫрен... 
Мул тӗнчи — хӑрушӑ тӗнче, ывӑлӑм. Кам кама кӑш ласа 
тӑкм а ӗлкӗрет, ҫавӑ кӑна ырлӑхра пурӑнать унта... Анлан, 
ы вӑлӑм, пӗр саншӑн ҫеҫ эпӗ... Тен, миллионера тухсан, 
эсӗ никама пӑхӑнмасӑр  пурӑнӑн...

Стивенсонӑн сасси чӗтрерӗ, ҫавӑнпа вӑл калаҫм а ча- 
рӑнчӗ те пӗр-ик минут ш ӑпӑртах  ларчӗ, чун тӑвӑнса кил- 
нине ирттерсе ярсан хушса хучӗ:

— Н икам а та ан ш арла кунта мӗн илтнине, унсӑрӑн 
пире иксӗмӗре те пӗтереҫҫӗ. Т архасласа  ыйтатӑп. Анлан, 
сан аҫу ҫав тери япӑх ҫын мар, анчах унӑн урӑх май пул- 
ман...

Д ж е к  ашшёне шывланнипе пушшех кӑваккӑн  курӑна- 
кан куҫёнчен пӑхрӗ, унтан, пёрремӗш хут асӑрханӑ пек, 
унӑн кӑвакарса  ш уралнӑ ҫӳҫне, тӑваткётеслӗх евӗрлё ҫамки 
ҫинче сылтӑм енче тӑлтлатса  таракан  юн тымарне, пичӗ 
ҫинчи йышланнӑ пӗркеленчӗксене тӗсерӗ, вара  пуҫне унӑн 
кӑкӑрӗ  ҫине хучӗ те, ҫинҫешке аллисемпе ҫурӑмёнчен ыта- 
ласах, ун ҫумне ачаш ш ӑн ҫыпҫӑнчӗ...

* * *
Тепӗр кунне темле хӗрарӑм  видеотелефонпа Д ж е к  аш 

шёне ир-ирех Ч резвы ч ай лӑ  комиссие чӗнтерчӗ. Пӗччен тӑр- 
са юлнӑ ача, яланхи пекех, кӗнеке вуласшӑнччӗ, анчах куҫ 
йӗркесем тӑрӑх  шурӗ пулин те, пӗр сӑмах та пуҫа кӗмерӗ. 
Аптранӑ енне, телевизор пӑхма пуҫларӗ, унта та пулин пёр 
программипе темӗнле хурахсем вӗҫӗмсӗр перкелешнине, 
ҫынсене вӗлернине кӑтартаҫҫӗ, тепринпе — йём резинкине 
мухтаҫҫӗ, виҫҫӗмӗшӗпе тата  ылтӑнпа та кёмёлпе илемлет- 
нӗ зал р а  лар ак ан  карчӑк хӑйӗн бульдогне мёнле-мёнле 
апат-ҫимӗҫпе пӑхса ӳстерни ҫинчен каласа  парать, тӑват- 
тӑмӗш пе вара  иртенпех Ҫӗр чӑмӑрне темӗнле хӑруш лӑх 
кӗтни пирки шавлаҫҫӗ. Вырӑссен программипе океан тӗпӗн- 
чи чёрчунсем ҫинчен кӑсӑклӑ  передача кӑтартаҫҫӗ пулас 
та, анчах чӗлхине ӑнланаймасть-ҫке Д ж е к  вӗсенне.

А птӑранӑ енне Д ж е к  пӗрре те пулин хулана аяккарах  
тухса ҫӳреме, ашшӗ ӗҫлекен темӗнле Ч резвы чайлӑ комис- 
си ҫуртне кайса курма шут тытрӗ. Ҫ ав комиссире ларакан- 
сене темшӗн шеллерӗ те вӑл. Чӑнах, пуҫ ватса шухӑшлаҫҫё 
вӗсем, Ҫӗре аякран  килекен хӑруш лӑхран  сыхласа хӑварас 
тесе, тем тӗрлӗ сӗнӳсем те ӑсласа кӑлараҫҫӗ  пулӗ-ха. Ҫав 
вӑхӑтрах  Д ж е к  ашшӗпе унӑн... — к алам а  та аван мар, ӑна 
хӗтӗртекенсем темелле-и, — пӗтём тӗнче, пӗтӗм этемлӗх 
шӑпине татса панӑ ӗнтӗ.

Д ж е к  О О Н  ҫурчӗсем патне ҫитме пуҫласан, ӑна полй- 
цейскисем тытса чарчӗҫ.

— Эй, ачамккӑ, ю рамасть халь унталла кайма, —ҫу- 
рӑмӗнчен тӗксех пӑрса ячӗ ӑна пӗри, каскӑпа тӗксӗм форма 
тӑхӑннӑран вӑтам ӗмӗрсен пуҫламӑшӗнчи хура рыцарь пек 
курӑнаканскер.

— М анӑн кайм алла, манӑн атте ӗҫлет у н т а !— хӑюлан- 
сах ыйтрӗ Д жек .

— Утах, утах каялла .  Ҫитӗнсе ҫитменнисене яхӑнне те 
яма хущман, — сассине кӑшт ҫемҫетрӗ пулин те, пурпӗр 
иртсе кайма памарӗ полицейски.

Ҫапли ҫапла пулӗ те-ха, анчах Д ж е к  хӑй евӗрлӗ ача- 
ҫке. Енчен ООН ҫурчӗсем патне иртсе кайма чараҫҫӗ-тӗк, 
унта темскер кӑсӑкли пулса иртетех. Апла-тӑк — чараҫҫӗ-и 
е чармаҫҫӗ — Д ж ек ӑн  ҫавӑнта ҫитсе курмаллах!

Ача полицейскисем куриччен вӑшт ҫеҫ ю нашар ҫурт 
подъездне кӗрсе кайрӗ. Подъездӑн тепӗр енчи алӑкӗ  шӑпах 
уҫӑччӗ, негр рабочисем мусоропроводран ҫӳп-ҫап кӑларм а 
тытӑннӑ иккен. Д ж е к  енне вӗсем, хӑйсен ӗҫӗпе тӑрм аш а- 
канскерсем, ҫаврӑнса та  пӑхмарӗҫ. Л еш ӗ вёсен ҫумӗпе 
васкам асӑр  иртрӗ, полицейскисен хыҫне тухрӗ, вара  кан- 
тӑк  куҫсемпе йӑлтӑртатса л аракан  пысӑк та ҫӳллӗ ҫуртсем 
еннелле ҫил пек вӗҫтерчӗ. Н умаях та каяйм арӗ вӑл, ҫынсен 
пысӑк ушкӑнне тӑрӑнчӗ. Ача, хӗсӗнкелесе, м алал лах  тал- 
пӑнчӗ. Темӗнле демонстраци е митинг пырать пулас кунта. 
Акӑ, пысӑках мар машина кузовӗ ҫине туса лартнӑ трибу
на умие ҫитсе тӑчӗ вӑл. Демонстраци хӑй тӗллӗн кӑна 
пуҫланман курӑнать, такам  ӑна м алтанах  хатӗрленӗ пулас, 
микрофонсем те лартнӑ, виҫӗ ураллӑ  тӗревсем ҫине х ӑватлӑ  
репродукторсем вырнаҫтарнӑ.

— ...Ҫапла вара  вырӑссем ҫак хӑруш ӑ самантра Ҫӗр- 
аннемӗре ҫӑлса хӑварасси  ҫинчен мар, хӑйсен нимӗнле 
гаранти те парайман проектне пурнӑҫа кӗртсе, тӗнчери мӗн- 
пур ҫӗршывсенчен услам илесси ҫинчен кӑна шухӑшлаҫҫӗ. 
Эпир ун пек килӗшме пултараймастпӑр! Эпир Америка 
проектне пурнӑҫа кӗртӗпӗр. Тем пек йывӑр килсен те, пи- 
ҫиххине хытӑрах туртса ҫыхма тивсен те, ватӑ  Ҫӗр-анне- 
мӗре, Ҫӗр ҫинчи пурнӑҫа, чечекленекен цивилизацие, пӗтӗм 
этемлӗхе ҫӑлса хӑварӑпӑр!— хӗремесленсех кӑш кӑрать  мик
рофон умӗнче пӗри.

Д ж е к  ҫак ҫын сассине таҫта илтнӗ пек. Чим, ӗнер^ хӑй- 
сен номерӗнче калаҫаканннсенчен пӗри пулас ку. Авӑ мӗн 
пирки пухнӑ иккен-ха кунта халӑха.

— Господинсем! Чрезвычайлӑ комисси членӗсем тух- 
рӗҫ! —пӗлтерчӗ ҫак  вӑхӑтра пӗри.

23



М икрофон умӗнче кӑш кӑр аш акан  ҫын ҫухалса кайрӗ, 
сӑмахне м алал ла  тӑсас тесе, ҫӑварне мӗнле уҫнӑ ҫаплипех 
пӗр-икӗ минут хытса тӑчӗ. В ӑрра  алӑран  тытнӑ тейӗн ҫав.

Демонстрацие хутшӑннӑ рабочисенчен пӗри ҫак самант- 
ра  сӗнӳ пачӗ:

— Атьӑр вырӑс делегацийӗн пуҫлӑхне чӗнер, каласа  
патӑр  пире, рабочисене, мӗншӗн этемлӗхе хирӗҫ пыраҫҫӗ 
вӗсем?

— Тепӗр енчен, хам ӑр господинсен сӑмахне те тӗрӗслесе 
пӑхмалла , — терӗ тепри.

М икрофон умӗнчи ҫын карт туртӑнса илчӗ — такам  ай- 
ӑкран  пӑш атанпа тирчӗ тейӗн.

— Мӗн калаҫм алли  ҫав вырӑссемпе, вёсен шухӑш-кӑ- 
мӑлӗ пире ахаль те паллӑ! — хирӗҫлеме пӑхрӗ вӑл.

— Эй-ей, ҫу-ук!— кӑш кӑрчӗҫ темиҫен харӑс .— Итлес 
вырӑссене, итлес!

Анатриялов нумай ӳкӗтлеттермерӗ, юлташӗсенчен уй- 
рӑлчӗ те трибуна еннелле пӑрӑнса утрӗ. Х алӑх  ӑна ҫул 
пачӗ.

Ҫ ак  вӑхӑтра  Д ж е к  ҫынсене хӑй мӗн курма пултарнӑ 
таран  пӑхса ҫаврӑнчӗ. Ы тларахӑш ӗ чӑнах та  рабочисем 
пулас кунта, ӗҫ курткисем, вараланн ӑ  беретсем тӑхӑннӑ 
арҫынсем уш кӑнра чылай. П ӑт-пат  «шурӑ перчеткесем» ку- 
рӑнаҫҫӗ, вӗсем, микрофон умӗнче тӑр акан  ҫын куҫ хӗсе-хӗсе 
хушнипе, халӑха  Анатриялов ҫине вӗслетме тӑрӑш аҫҫӗ, вы- 
рӑссене хӑртса, темтепӗр ҫухӑрашаҫҫӗ. Анчах рабочисем 
вӗсене пит итлесех каймаҫҫӗ, Анатриялов микрофон умне 
пырса калаҫм а пуҫласса кӗтеҫҫӗ.

«Ҫаксем ӗнтӗ часах А мерикӑпа Англи миллиардерӗсене 
пуйтарма тытӑнӗҫ, хӑйсен ю лашки укҫи-тенкине кӑларса  
парӗҫ», — шеллесе ш ухӑш ларӗ Д ж ек , ӗҫ тумтирӗ тӑхӑннӑ 
ҫынсене татах  пӑхса ҫаврӑнса. Ҫ авӑнтах  унӑн пуҫӗнче те- 
пӗр ш ухӑш вӗлтлетрӗ: «Манӑн аттене те...» Ҫ акӑ , темшӗн, 
ӑна намӑслантарчӗ, чӗрине ыраттарчӗ. Вӑл рабочисене 
пушшех хӗрхенчӗ. Ахаль те чаплах пурӑнмаҫҫӗ пулас вӗ- 
сем, ак  каллех ик-виҫ теҫетке ҫынна пуйтарӗҫ, ҫав путсӗр 
буржуйсем вӑйӑсен залӗнче темиҫе минутрах вуншар пин 
выляса яма, пите укҫапа ш ӑлса тасатм а пултарччӑр тесе, 
ю лашки долларӗсене кӑларса  парӗҫ. Вырӑссем тата? Вӗсем 
пурпӗр тӗнчене ҫӑлса хӑварӗҫ тенӗччӗ сам ӑр  господин, ан 
чах хӑйсем хавш аса  юлӗҫ, вара... В ара  мён, ҫав самӑркка 
вӗсене те пӑхӑнтарасш ӑн-и, пӗтём тёнчипе пуҫпулса тӑрас- 
шӑн-и? »

Хӑех каларӗ-ҫке коммунизмла ҫӗршывсем пӗтӗм этем- 
лӗхшӗн яланах  тӑрӑш н ӑ тесе. Ҫ авӑнш ӑн халӗ вӗсене хӗн-

хура кӗртсе ӳкермелле-и ӗнтӗ? Мӗн тери тискер тӗрӗсмар- 
лӑх! Ҫитменнине, к у у с а л  кавара  Д ж е к  ашшӗ те хутшӑннӑ!

...Анатрияловпа пӗрле трибуна патне Чрезвычайлӑ ко
миссии ытти членӗсем те ҫывхарчӗҫ. Д ж ек  вӗсем хушшин- 
че ашшӗне те, самӑр господина та ас ӑр х ар ӗ .-

Акӑ вырӑс ученӑйӗ трибуна умне хӑпарса тӑчӗ. М икро
фон патӗнчи мистер ӑна кӑмӑлсӑррӑн  вырӑн пачӗ.

— Юлташсем! Рабочисем! — калаҫма тытӑнчӗ А натри
ялов.

Ҫ ак ансат сӑмахсемех рабочисене темӗнле хӗлхемпе ти- 
вертсе ячӗҫ тейӗн, вёсен пичӗсем ҫуталчӗҫ, хӑйсем те И л ь 
мет Юманович патнелле туртӑнчӗҫ, самантрах шӑпланса, 
ӑна тимлеме хатӗрленчӗҫ.

— Ҫӗр умне чӑнах та пысӑк хӑруш лӑх тухса тӑчӗ, — 
ӑнлантарма пуҫларӗ Анатриялов. — «Сенкер тӗнче» плане- 
тӑна ертсе пыракансем О ОН па тунӑ договора сӗмсӗррӗн 
пӑсрӗҫ, пирӗн Ҫӗре пӗтерсе хума шут тытрӗҫ. Ҫакӑн  ҫинчен 
унта ӗҫленӗ Ҫӗр ученӑйӗсем пире радиола хӑйсем вилес- 
синчен хӑрам асӑр  пӗлтерсе хӑварчӗҫ. Этемлӗх ҫав чӑн-чӑя 
паттӑрсене ӗмӗр-ӗмӗр асра тытӗ... Хамӑр планетӑм ӑра 
ҫӑлса хӑварас  тӗллевпе О О Н  ҫумӗнче ятарласа  ученӑйсен 
Чрезвычайлӑ комиссине туса хучӗҫ. Х алӑха ахалех пӑл- 
хан тарас  мар тенӗччӗ эпир, ҫавӑнпа хӑруш лӑх ҫинчен 
унран мӗнле хӑтӑлм алли  меслет пирки калаҫса  татӑлнӑ  
хыҫҫӑн кӑна тӗнчери общественноҫа пӗлтересшӗнччӗ. Ку 
шухӑшпа комиссири кашни ҫынах килӗшнӗччӗ. Анчах ҫак 
услови хӑшпӗрисене тивӗҫтермерӗ пулас, СШАри ирхи хаҫат- 
сенче пач кӗтмен сутӑнчӑкла хыпар пичетленсе тухрӗ.

М ал ал л а  Анатриялов Ҫӗре хӑтарас тесе тӑратнӑ  про- 
ектсем ҫинчен кӗскен, анчах ӑнланм алла  каласа  пачӗ.

— Эппин, Ҫӗршӗн вырӑссен мар, пирӗн ҫӗршыв проекчӗ 
сиенлӗ пулса тухать-и? — кӑш кӑрса ыйтрӗ пӗри.

— Ҫапла, — ҫирӗплетрӗ Анатриялов. — США ученӑйӗ- 
сем сӗннине итлес пулсан, Ҫӗр ҫинчи чӗрӗ пурнӑҫ пӗтӗмпех 
пӗтеймесен те, пӗтес ш аях ҫитсе ларать...

— Элек! — ҫухӑрса ячӗ трибуна вырӑнӗнчи машина ҫу- 
мӗнчех тӑракан  сам ӑр  арҫын ҫак  самантра. Хӑй кузов ди
не кӳлепине кура мар йӑпӑр-япӑр хӑпарса кайрӗ, микрофон 
умне м ӑш латса пырса тӑчӗ. — Хисеплӗ американецсем, тен
дере пуринчен вӑйлӑ, пуринчен ӑслӑ, пуринчен пултаруллӑ, 
пуринчен ирӗклӗ ҫынсем! — ҫухӑраш рӗ вӑл м алалла .  — 
Ан итлӗр эсир хӗрлӗ пропагандиста! Вырӑссем ҫак  син- 
керлӗ вӑхӑтра  та инкекрен ҫӑлӑнасси ҫинчен ш ухӑш ламаҫ- 
ҫӗ, йывӑр самаптпа усӑ курса, пӗтӗм тӗнчипе коммунизм 
туса хума ӗмӗтленеҫҫӗ. Ҫавӑнпа вӗсем пире темле тӗлсӗр-

палсӑр проектсемшӗн укҫа-тенкӗ тӑк акл аттар са  вӑйсӑрла- 
тасшӑн, кайран вара, экономикӑна хавш атнӑ хыҫҫӑн, пу- 
ҫӗпех пӑхӑнтарасш ӑн.

— Х ам ӑра у лталам а  памастпӑр! — кӑш кӑраш рӗ яка  тум- 
ланнӑ темиҫе арҫын.

Анчах вёсен сассине халӑх  шавӗ пусарчӗ.
— Совет ученӑйне калаҫм а ан чӑрмантарӑр!
— Итлесе пӗтерес вырӑса!— хӑватлӑн  кӑш кӑрчӗҫ ра- 

бочисем.
Анатриялов каллех  калаҫм а пуҫларӗ.
— Ю лташсем, эпӗ политик мар, эпӗ — ученӑй, — терӗ 

вӑл. — Ҫ авӑнпа пирӗн ҫӗрш ыва тӑрлавсӑр  айӑпланине уҫ- 
ҫӑнах кӑтартса параймӑп  та-и, тен. Историе аса  илер-ха 
эппин. Социализм ҫулӗ ҫине тӑнӑ Россия хӑй ӗмӗрӗнче 
пӗрре те пулин ытти халӑхсене пӑхӑнтарасш ӑн  пулнӑ-и? 
Ку тӗлӗшпе пире хӑй вӑхӑтӗнче мӗн чухлӗ айӑпламан-шн, 
анчах ял анах  кайран ҫакӑ вӑл пустуй, намӑссӑр  элек ҫеҫ 
иккенни ҫиеле тухнӑ. П ачах  урӑхла, юлташсем, пирӗн ҫӗр- 
шыв ял ан ах  миршӗн, вӑр ҫӑ  хӑруш лӑхне Ҫӗр ҫинчен ш ӑлса 
ывӑтасш ӑн тӑнӑ. Ҫапла, эпир тӗнчипех коммунизм тӑвас- 
шӑн. Анчах ӑна ытти ҫӗршывсене вӑйпа йыш ӑнтарасш ӑн 
нихӑҫан та хыпса ҫунман. Эпир ку ыйтӑва кашни ҫӗршыв- 
ри халӑх  хӑй татса пама тивӗҫ тесе шутлатпӑр, ҫавӑнпа 
никама та хӗсӗрлеместпӗр...

— К аллех  пропаганда! — пӳлчӗ ӑна сам ӑркка  арҫын.— 
Эппин, ма ҫӑласш ӑн  мар эсир Ҫӗре?

— Эпир ӑна ш ӑпах ҫӑласш ӑн  тӑрӑш атп ӑр  та. Анчах 
эсир, хисеплӗ господинсем, урӑхла  кавар  тунӑн туйӑнать. 
Пирӗн шутпа, меллӗ самантра пуринчен ы тларах  эсир 
ырӑ курса юласшӑн, х ал ӑх ӑ р а  ҫаратса, укҫа енчӗкне тул- 
тарасш ӑн.

— М ӗнле хӑятӑр  эсир манпа ҫапла калаҫма! — пырӗ 
татӑлса  тухасла ҫухӑрчӗ самӑрри. — Пӗлетӗр-и, кампа ка- 
л аҫатӑр  эсир? М ультимиллиардерпа! СШ Ари чи паллӑ  биз- 
несменпа! Кирлех-тӗк, сирӗн пеккисене эпӗ...

В ӑл А натриялов пек профессорсемпе мӗн тума пултарас- 
си ҫинчен сӑмахпа калам арӗ , тачка аллине ҫеҫ чӑмӑртаса 
кӑтартрӗ.

А натриялов ӑна пӗр хушӑ тӗсесе тӑчӗ. Л еш ӗ хӑй ҫине 
ҫапла ҫивӗччӗн пӑхнине тӳсеймерӗ, пӗр-ик утӑм каялла  
чакрӗ. Ильмет Ю манович халӑх енне ҫаврӑнчӗ те аллине 
ҫӗклерӗ.

— Куртӑр-и? — терӗ вӑл. — Сирӗн ҫӗршыв пуҫлӑхёсем 
Ч резвы чайлӑ комиссие те ученӑй вырӑнне бизнесмена янӑ. 
М ана халӗ ӗнтӗ пӗтӗмпех паллӑ. Эппин, «Сенкер тёнче»

планета ҫинчен килекен хӑрушӑ хыпара илтнё-илтмен США- 
ри хӑшпӗр ҫынсем чи пирвай ҫав инкекпе усӑ курса мул 
пухасси ҫинчен шухӑш ласа илнӗ, ҫавӑнпа каярах  кавар 
тунӑ.

— С ӑлтавсӑрах  кун пек айӑпланӑш ӑн суда паратӑп! — 
ҫухӑрчӗ бизнесмен, хӑй кирлӗ мар сӑмаха ӑнсӑртран ух- 
махла персе янипе пӗтӗм ӗҫе пӑсса хурасран шикленсе 
ӳкнӗскер. Чӑнах, кам туртрӗ ӑна чӗлхерен хӑй бизнесмен 
иккенне пӗлтермешкӗн... — Кавар пуррипе ҫуккине малтан 
кӑтартса памалла!

...Вырӑс ученӑйӗ микрофон умне пырса тӑрсанах, Д ж ек  
унпа хытӑ кӑсӑкланчӗ. Темшӗн питӗ килӗшрӗ вӑл ӑна. 
Л ӑпкӑн, сассине хӑпартм асӑр  калаҫакан  ҫын, пӗвӗпе ҫӳл- 
лех мар пулин те, Улӑп-паттӑр пек туйӑнчӗ халӗ. Епле 
тӑна кӗртет вӑл самӑр арҫынпа унӑн хӳрешкисене. Эх, 
ун вырӑнӗнче ашшӗне курма ӗмӗтленнӗ-ҫке-ха Джек!... 
Анчах нивушлӗ ҫӗнтереймӗ ҫак  вырӑс ҫынни путсӗрсене? 
Н ивушлӗ ҫав тӑранм ан  хырӑмсемех ҫиеле тухӗҫ? Ҫук, 
кунаш кал япалапа  ниепле те килӗшсе тӑм а пултараймасть 
тӳрӗ чунлӑ Д ж ек . Ҫ апах  мӗн тӑвӑн-ха, ашшӗне шел-ҫке...

Ёҫ мӗнле пулса иртнине хӑй те сиссе ю лаймарӗ Д ж ек , 
машина кузовӗ ҫине ҫиҫӗмле хӑвӑрт тухса тӑчӗ.

— К авар  чӑннипех пуррине эпӗ кӑтартса пама пулта- 
ратӑп! — уҫӑ сасӑпа ҫирӗппӗн кӑш кӑрчӗ вӑл.

Ҫакна илтсен, ш авлам а  пуҫланӑ халӑх  самантрах  шӑ- 
пӑрт пулчӗ. Пурте Д ж е к  ҫине тӗлӗнсе пӑхрӗҫ, ҫак  ача мӗн 
калам а  пултарасса кӑсӑкланса  кӗтрӗҫ.

— Кам эс? — хӑвалам а  хӑтланчӗ ӑна самӑрри. — Мӗн 
кӑтартса пама пултаран  эс, шӗпӗн?

Анчах Д ж е к  ун енне ҫаврӑнм арӗ те.
— Эпӗ Стивенсон профессор ывӑлӗ Д ж ек , — ҫирӗппӗн 

калаҫма пуҫларӗ вӑл. — Ман атте — Чрезвычайлӑ комис- 
сие Англи янӑ делегаци пуҫлӑхӗ...

В ара  вӑл юлашки кунсенче мӗн-мӗн курни-илтни ҫин- 
чен пӗтӗмпех халӑха  пӗлтерчӗ. Д ж е к  каланӑҫемӗн рабочи- 
сем ы тларах  та ы тларах тарӑхрӗҫ, вёсен чышкисем чӑмӑр- 
танчӗҫ.

Стивенсон, халӑх хушшинчен тухса, машина кузовё 
ҫумнех пырса тӑчӗ, ывӑлне, пӗрремӗш хут курнӑ пек, куҫ 
сиктермесӗр пӑхрё. Ашшӗне ҫывӑхрах курсан, Д ж е к  са- 
мантлӑха аптӑраса ӳкрӗ, калаҫма чарӑнчё.

— Каҫар, атте, — пӑш ӑлтатрӗ вӑл тепӗртакран куҫҫулё 
витӗр. — Анчах урӑхла  пултараймарӑм эпӗ...

Стивенсон кузов ҫине хӑпарчӗ, ывӑлӗн аллине ҫирӗппӗн 
чӑмӑртарӗ.

— Юрӗ-ҫке, — терӗ ҫеҫ вӑл. — Халь манӑ вырӑн пар, 
ывӑлӑм, ыттине хамах каласа  пӗтерӗп.

В ара ученӑй хӑйӗн айӑпё ҫинчен те, вырӑссен сӗнӗвӗ 
чи тӗрӗсси пулни ҫинчен те халӑха  тӗплӗн каласа  кӑ- 
тартрӗ.

* * *
Темиҫе кунран видеотелефонпа Вашингтонран Лон- 

донпа, премьер-министр кабинечӗпе, ҫыхӑнчӗҫ.
— Коммунистсен витӗмлӗхне хам ӑрах  тепӗр хут ҫирӗп- 

летсе патӑм ӑр-ха эппин, — кӑм ӑлсӑррӑн  м ӑкӑртатрӗ  премь
ер-министр Вашингтонран калаканнине итлесе пӗтернӗ 
хыҫҫӑн.

— Ним тума та  ҫук, ҫапла пулса тухать, — терӗ океан 
леш енчи ҫын.

— А нланмалла, — терӗ ҫеҫ чылай ш ухӑш ласа ларнӑ 
хыҫҫӑн премьер-министр.

— Стивенсон профессор пирки вара... хм...
— Ну, ку вӑл калам асӑр ах  паллӑ, — ҫур сӑмахранах  

ӑнланчӗ премьер...
...Ҫав кунах Н ью -Й оркра Стивенсон номерне телеграм

ма пырса выртрӗ. «Сире делегаци пуҫлӑхӗнчен те, ӗҫрен 
те хӑтарнӑ», — тенӗ унта.

— Мӗн, хӑруш ӑ хыпар-и? — телеграмма вулакан  аш- 
шӗ патне чупса пычӗ Д ж ек . Хӑй вуласа тухрӗ те кулянса 
ӳкрӗ: — Халь мӗн тӑвӑпӑр  ӗнтӗ? Тӑван  ҫӗршыва таврӑн- 
сан, чӑнах ӗҫ памӗҫ-и сана, атте?

Стивенсон Д ж е к а  пуҫӗнчен ш ӑлса йӑпатрӗ, хӑй кӑмӑл- 
лӑн  кулса илчӗ.

— Ҫитӗнсе пыратӑн иккен, ывӑлӑм, — терӗ вӑл ӑш- 
шӑн. — Пурне те ӑнланатӑн  ав. Анчах ан кулян, аптӑра- 
мӑпӑр. Великобритание таврӑнм ӑпӑр  эпир.

— Апла... ӑҫта кайса кӗрӗпӗр вара? — тӗлӗнчӗ те, пӑ- 
шӑрханчӗ те Д ж ек .

— А натриялов Совет Союзне пыма чӗнчӗ. Хӑй ӗҫлекен 
ҫӗрте ш ӑпах  м анаш кал  ученӑй кирлӗ, тет. Ш упаш карти 
университетӑн физика факультетӗнче питӗ интереслӗ к а 
ф едра парасш ӑн  мана...

— Ур-ра-а! — кӑш кӑрса  ячӗ Д ж ек , савӑннипе ҫавӑнтах 
чӑлт-чалт сиккелесе илчӗ. — Эппин, магнит ҫӗнтерчӗ-ҫӗн- 
терчех! О ’кей!

— Ҫук иккен, ҫапах та  ҫитӗнсе ҫитеймен-ха эс, ачам,— 
кулса ям асӑр  чӑтайм арӗ  Стивенсон. Ҫ авӑнтах  куллине 
пусарчӗ те кӑм ӑллӑн  хушса хучӗ: — Ҫапла, магнит ҫӗн- 
терчӗ. Тӗрӗслӗх магничӗ... Кашни ырӑ кӑм ӑл л ӑ  ҫыннах 
туртать вӑл хӑй патне.



ВЁҪСЁР ТӲПЕРИ ПЁЧЁКҪЁ ПӐНЧЛ

Х ӑватлӑ туртӑм вӑйӗ карапа  тӑр-тӑр-тӑр кисрентерсе 
ты ллама тинех чарӑнчӗ. Ҫ ак сехетсенче пӗтӗм ӑс-хакӑла, 
вӑя, кӑмӑл  ҫирӗплёхне пухса ӗҫленӗ ҫынсем лӑш тах  сыв- 
ласа  ячӗҫ. Нивушлӗ инкекрен хӑтӑлчӗҫ вӗсем?

— Пурте канма пултаратӑр! — ирӗк пачӗ И ш мура- 
тов.— Мал)алла карап а  автомат режимӗпе тыргса пырӑпӑр.

Хӑй экипаж ри пӗртен-пӗр хӗр ҫине куҫ хӗррипе пӑхса 
илчӗ. Виолеттӑна, карап  ҫинче оператор ӗҫне те, радист 
ӗҫне те туса пыраканскере, сам аях  йывӑр килчӗ. Ҫапах, 
кур-ха, епле чӑтӑм лӑ вӑл. К анма та пуринчен кайран кай- 
рё, ал ӑк  патӗнче самантлӑха чарӑнчё те кӑкӑртан  туха- 
кан илемлӗ сассипе ҫапла ыйтрӗ:

— Командир, эсӗ тата?
— Эпӗ, Виолетта, кунтах юлатӑп. Сыхлӑха камӑн та 

пулин пульт умӗнче тӑм аллах. Эс вара Ганса ҫула май 
пёлтерсе хӑвар: ик сехетрен килсе улӑш тартӑр  мана. И н 
кекрен чиперех хӑтӑлнӑш ӑн  савӑнтӑм пулас, мансах кай- 
нӑ калама...

Ганс М юллер вӑл бортинженер, ҫавӑнпа пёрлех карап  
командирӗн заместителӗ.

Виолетта килӗшсе пуҫне сулчӗ, ҫавна май унӑн ҫырӑ 
кӑтра ҫӳҫӗ чӳхеннё пек пулчӗ, илемлӗ симӗс куҫӗ ӑшшӑн 
ҫиҫсе илчӗ. Хӗр тухса кайсан та унӑн сӑнё — тӑр ӑх л ар ах  
пит, кӑшт каҫӑртарах  сӑмса, уҫӑларах  тӑракан  тачкарах  
тута — пӗр хушӑ куҫ умӗнчех пулчӗ-ха. Тепӗр т е с е в  Вио-

леттӑн сӑн-пичӗ кӑна мар, йӑрас кӗлетки те, ӳчӗ, кӑшт 
тӗксӗмрех пулнӑран пушшех пиҫӗ пек туйӑнаканскер, к а 
лам а  ҫук илӗртӳллӗ. Ҫ авӑнпа Велит Ишмуратов, хӑйне 
хӑй чарма тӑрӑш нӑ ҫёртех, тепӗр чух куҫне хӗр еннелле 
вӗлтлеттерсе илет-илетех.

П урте тухса кайсан тин кӑш тах  ҫемҫелчӗ Ишмуратов. 
Тунмасӑр каласан , ҫак ҫичӗ-сакӑр сехет хушшинче пурин
чен те ы тларах  ывӑннӑ вӑл. Тем тесен те, инкек-синкек 
командир ҫине нумайрах тиенет-ҫке. Тен, канм а та чи 
малтан  унӑн каймаллаччё. Анчах хӑй ӗшеннине кӑтартас- 
шӑн пулмарӗ вӑл. Унсӑр пуҫне инкекрен хӑтӑлнине те 
ӗненсех ҫитеймерӗ-ха, ҫавӑнпа пульт умӗнчен хӑпма 
васкамарӗ.

И ш муратов сам антлӑха куҫне хупрӗ, пулса иртнине 
аса ,илнӗ май лӑпланм а тӑрӑшрӗ.

Тӗрӗссипе, вёсен ку инкеке лекмелле те марччӗ. Кара- 
пӑн ш утлавпа информаци машини ҫак  хӑруш ӑ тӑрӑха  кӗ- 
риччен чылай м алар ах ах  умра хӑй патне хӑватлӑн  тур- 
такан  шутсӑр н ӑкӑ  та  йывӑр яп ал а  пурри ҫинчен паллӑ- 
сем пам а пуҫланӑ. Анчах ҫав вӑхӑтра  пульт умӗнче ларнӑ  
Вилли Д жонсон штурман тӗнче уҫлӑхӗн справочникне 
пӑхса илнӗ те, ку таврара  нимӗнле ҫӑлтӑр  та, планета та 
ҫуккине вуласа ӗненнӗскер, чип-чипер лӑпланнӑ*. Ара, 
куҫпа пӑхмалли  хатӗрсем витӗр те умра нимӗн курӑн- 
ман-ҫке. Ю рать-ха Джонсон хыҫҫӑн деж урствӑна тӑнӑ 
Мюллер ш утлавпа информаци машини паракан  паллӑсем 
ҫинчен тӳрех командира пӗлтернӗ.

Иш муратов, ҫав вӑхӑтра  тӗнче уҫлӑхӗнчи радиосасӑ- 
сене тӗпчесе лараканскер ,  ӗҫе пӑрахсах  управлени пульчӗ 
патне чупса кайрӗ. Приборсен йӗпписем сиксе таш ланине 
курсан, тӳрех ӑнланчӗ вӑл: карап  шутсӑр вӑйлӑ гравитаци 
уйне лекнё. Ҫитменнине, ҫав вӑй самантсерен вӗҫӗмсӗр 
хӑватланса  пырать. Мӗн-ши карап  умӗнче? Березкин про
фессор асӑрхаттарнӑччӗ пӗррехинче: астӑвӑр, унта «хура 
шӑтӑк»  пулма пултарать  тенӗччӗ. «Хура ш ӑтӑк»  тени вӑл 
ш ӑпах ӗнтӗ куҫа курӑнман, анчах к алам а  ҫук пӑлатна, 
ҫавна пула шутсӑр х ӑватлӑ  туртӑм лӑ темле пысӑк япа- 
лана  пӗлтерет. Ч ӑнах  ҫавӑн патне ҫитсе тухрӗҫ-ши вара?

А пла-капла ш ухӑш ласа тӑм аш кӑн  сам антлӑх  та вӑхӑт 
ҫукчӗ ун чухне. И ш муратов тӳрех шутлавпа информаци 
машинные карап гравитаци уйёнчен тухма пултарнипе пул- 
тарайманнине шутласа пёлме хушрё. М аш ина пёлтернё 
тӑрӑх, паллӑ  мар япала туртӑмёнчен халлӗхе хӑтӑлма^ пу
лать иккен-ха, анчах ҫавна май топливо запасё пётёмпе 
тенё пек пётет-мён... Ишмуратов, пёр тӑхтаса-иккӗленсе

тӑмасӑр, двигательсене машина сӗннӗ программӑпа ӗҫлет- 
тере пуҫларӗ те карапа  ҫавӑрчӗ. Халӗ ӗнтӗ вӑл пӗтӗм 
хӑвачӗпе гравитаци вӑйне хирӗҫ талпӑнчӗ. П алл ӑ  мар 
япала  туртӑмӗ ҫавна пула тата  темиҫе хут ӳсрӗ. Вӑл  ҫын- 
сене креслӑсем ҫумне п ӑталаса  хучӗ тейӗн: пуҫа юн тул- 
чӗ, хӑлхара  тем ш ӑхӑрм а тытӑнчӗ, кӑкӑра  хӗсрӗ, сывлама 
йывӑрланчӗ. Пуринчен ы тларах Виолеттӑшӑн пӑшӑрхан- 
нӑччӗ Ишмуратов: арҫын мар-ҫке ҫапах та, тӳсейӗ-ши?.. 
Ҫапла пӗр тӑватӑ  сехет ҫурӑ вӗҫсен тин туртӑм вӑйӗ ери- 
пен чакса пыни сисӗнчӗ. Ҫапах карапа хӑватлӑ  реж импах 
тата  чылай ӗҫлеттерме тиврӗ-ха. Халь ак чӑннипех хӑтӑл- 
чӗҫ курӑнать ҫав туртӑм хӑрушлӑхӗнчен.

И ш муратов тумблерсене «яланхи режим» тата  «авто
матика» тесе ҫырнӑ еннелле куҫарчӗ те пёр хушӑ двига- 
тельсем мӗнле ӗҫленине тимлерё. Чиперех пек. Приборсем 
карап ҫинче те, тулта та пурте йёркеллех тесе кӑтартаҫҫӗ.

Эппин, «хура ш ӑтӑк» пур-ха кунта. Ҫӗр ҫинче епле пё- 
леймен-ха ҫакна ку таранччен? Березкин профессор «пул- 
ма пултарать» тенисӗр пуҫне, Иш муратов ӑна-кӑна ни- 
камран та илтмен. Ахӑртнех, «хура шӑтӑкпа» Ҫӗр хуш- 
шинче ҫӑлтӑр пурри пӑтраш тарнӑ. В ӑйлӑ туртӑм вӑйӗ 
ҫав ҫӑлтӑрӑн  тесе шутланӑ пурте. Апла-тӑк, ҫӑлтӑр масси 
те чӑннипе халиччен ш утланӑ пек пысӑк мар, мӗншӗн 
тесен унӑн гравитаци вӑйне тӗрӗс мар, «хура шӑтӑкӑн- 
нипе» пӗрлештерсе виҫнӗ Ҫӗр ҫинче... К ӑсӑклӑ  яп ала  ку, 
питех те кӑсӑклӑ. Шел, Джонсон вӑхӑтра систермен пирки 
туртӑм вӑйне кӑш т тӗпчесе пӑхмаш кӑн та май килмерӗ. 
Ҫ ак тӗллевпе гравитаци уйне тепре кӗрсе тухсан пӑсмаст- 
чӗ те, топливо сахал юлчӗ, тепӗртак ҫӳресенех, каялла  
ҫаврӑнса, кнле, Ҫӗр ҫине, таврӑнма тивет...

Тепӗр тесен, Иш муратов экипажӗн тӗп тӗллевӗ тӗнче 
уҫлӑхӗнче ҫӗнӗ ҫӑлтӑрсем тупса ҫӳресси мар. Ана ытти 
планетӑсем ҫинче цивилизаци ш ырама хушнӑ. Ҫ ак тӗллев- 
пе Ҫёр ҫннчен тӗрлӗ маршрутпа темиҫе карап  янӑ ӗнтё 
уҫлӑха ку таранччен. Вӗсем ученӑйсене нимӗнпе те савӑн- 
тараймарёҫ-ха, иккёшё вара  таврӑнаймарӗҫ, пач ҫухалчӗҫ. 
Велит Иш муратов карапӗ ш ӑпах ҫавнаш кал ш ы рава тух- 
нисенчен юлашки. Хальхинче ӑна сам аях  аякри Цинцин
нати-2354 ҫӑлтӑр  тавраш не ҫитсе курма хушнӑ. Ученӑйсем 
ҫав ҫӑлтӑр тавра, Хӗвел системинчи пекех, темиҫе планета 
ҫаврӑнса тӑнине асӑрханӑ. Вӗсем хушшинче пнрён Ҫӗр 
евӗрли те пур-мӗн. Ҫ авӑнпа чи малтан ҫак  тӑрӑха  ҫит- 
меллеччӗ.

— Ан манӑр, — асӑрхаттарнӑччӗ Березкин, — ку тар ан 
ччен эпир икӗ планета ҫинче ансат чӗрё чунсем пуррине

ҫеҫ пӗлетпӗр-ха. Цивилизаци тупӑнас-тӑвас пулсан, вӑл, 
ахӑртнех, шӑп пирӗн шайри мар. Ю тпланетянсем атала- 
нас тӗлӗшпе пиртен юлнӑ е чылай иртсе кайм а пултарнӑ. 
Ҫ авӑнпа вӗсемпе ҫыхӑннӑ чухне асӑрханӑр. У йрӑмах пир
тен вӑй лӑрах  цивилизаци тупӑнсан. Кам пӗлет, таҫтан 
персе ҫитнӗ кӗтмен хӑнасене темлерех кӗтсе илӗҫ вӗсем...

«Ҫыхӑннӑ чухне асӑр х ан ӑр . .»  К ал ам а  ансат. М алтанах  
цивилизацие тупас пулать-ха. Тупсан, темле ҫыхӑнмалла- 
ха ютпланетянсемпе. Ҫӗр ҫинче, авӑ, икӗ ӑслӑ чӗрчун — 
этемпе дельфин — ку таранччен пӗр-пӗринпе путлӗн ка- 
лаҫм а вӗренсе ҫитеймен.

А лӑк сасси илтӗнчӗ. М юллер иккен.
— Командир, сменӑна килтӗм, — пӗлтерчӗ вӑл.
— Ю рать, — терӗ Ишмуратов. — Борт  ҫинче халлӗхе 

пурте йӗркеллех. К арапа  шутлавпа информаци машини 
палӑртнӑ  марш рутпа тытса пымалла. И ккӗленмелли мӗн 
те пулин тупӑнсан, тӳрех мана систер.

Ҫ апла ӗнтӗ уҫлӑх карапӗнче. кашнин, уйрӑмах коман- 
дирпа унӑн заместителӗн, пур ӗҫе те тума тивет. Ш тур
ман, бортинженер, оператор, радист тени кунта пёр-пёр 
ҫын ҫав енӗпе ыттисенчен кӑш т ы тларах  ӗҫлеме хӑнӑхнине 
кӑна пӗлтерет.

И ш муратов душа кёрсе ҫӑвӑнчӗ. П ёр шутласан, ҫав 
тери паха япала-ҫке вал  шыв тени. Мӗнле кӑна душ ӑста- 
ласа  кӑларм ан  пулӗ астронавтсем валли. Ҫын ӳт-пӗвне 
сывлӑшпа, электричествӑпа, ультрасасӑпа тасатаканнисем 
nvp, ҫапах шывпан ырри нимӗн те ҫук. Л ӑп л ан тар ать  сана 
вӑл, тасатать- Ҫ ӑм ӑлланса  каятӑн  вара, пуҫ уҫӑлать, вӑй- 
хал хушӑнать.

Ҫула май «пахчана» кӗрсе, сухана, тӗвёленнӗ поми
дора, пуҫ пӳрнерен пысӑкрах чӑмӑртаннӑ хӑяра. Виолетта 
ҫине тӑнипе ӳсекен чечексене ш ӑварчӗ те Иш муратов 
«кану залӗ»  текен каю тӑна кайрё. Кунта Виллипе Виолет
та тем пирки пикенсех тавлаш аҫҫӗ.

— Эсӗ кирек мӗнле историлле пулӑма та пёр енчен ҫеҫ 
куратӑн. — илтӗнет Д жонсонӑн ҫинҫерех сасси. — Анчах 
ытти енӗсене те тишкерсе тухмалла-ҫке.

— В ара  мӗн каласш ӑн  эсӗ, Вилли? Ҫӗр ҫинче виҫҫӗ- 
мӗш тӗнче вӑрҫи кирлӗ пулнӑ тесшӗн-и?— ыйтать Виолетта.

— Апла теместӗп эпӗ. Ҫ апах  этемлӗх^ён хӗҫпӑш ал енӗ- 
пе татах  ӗҫлемеллеччӗ. Мёншён тесен хӗҫпӑш ал вӑл нау- 
кӑпа техникӑна пуринчен хӑвӑрт аталантарать . Ку тёлёш- 
пе м алал ла  кайнӑ пулсан, тен, эпир халь темле грави та
ци тыткӑнӗнчен оплерех тухассишён пӗр шикленмесӗр вёҫ- 
се ҫӳренӗ пулӑттӑм ӑр тӗнче уҫлӑхӗнче.

И ш муратов кӗни те чарм арӗ  хӗрсе кайсах тавлаш а- 
кансене.

— Санпа килӗшместӗп эпӗ, — хӑйне лӑпкӑн ты ткалама 
тӑрӑш ать  пулин те, тарӑхнине пытараймасть Виолетта. — 
Пӗрремӗшӗнчен, хӗҫпӑш ал аталантармасть  наукӑпа тех- 
никӑна. Ёлӗкрех путсӗр ҫынсем, мул хуҫисем, ытти халӑх- 
сене пӑхӑнтарса татах  пуяс шутпа, наукӑпа техника ҫитӗ- 
нӗвӗсемпе чи пирвай хӗҫпӑшал туса кӑларас  ӗҫре усӑ кур- 
нӑ — ҫавӑ ҫеҫ. Йккӗмӗшӗнчен, юрать, хӗҫпӑшалланнӑҫемӗн 
хӗҫпӑш алланса пырӑттӑмӑр эпир. Анчах та ҫав тискер хӑ- 
ват пӗр-пӗр чипер кун кӗрлесе кайнӑ пулсан, мӗн тунӑ пу- 
лӑттӑр  эсир, э?

— Пустуй сӑмах, демагоги! Этем ӑсӗ кӗрлесе кайма 
памастчӗ ӑна. Кайнӑ пулсан та, мӗнех вара?  Ак, ил-ха 
Ҫӗр ҫинчи пӗрремӗш тӗнче вӑрҫине. Сире, коммунистсене, 
мӗн тери пысӑк усӑ кӳчӗ вӑл! Коммунизм тӑвасси ҫавӑн- 
тан пуҫланчӗ те ӗнтӗ. Иккӗмӗш тӗнче вӑрҫин усси тата  
пысӑкрах пулчӗ. Социализмла ҫёршывсен йышӗ тӳрех ӳс- 
рё. Социаллӑ аталану кӑна мар, наукӑпа техника мӗн 
тери сулмаклӑн  кайрӗҫ малалла . Атом вӑйӗ, реактивлӑ 
двигательсем, ракетӑсем тӑвасси, хими — ҫаксем пурте 
вӑрҫа пула вӑй илчӗҫ...

— Вуншар миллион ҫын ним айӑпсӑр вилсе выртрӗ...— 
пӳлчӗ Иш муратов хӗремесленсех калаҫакан  Джонсона.

Леш ӗ ун ҫине хӗсӗкрех хӑмӑр куҫӗпе пӑхса илчӗ, чӑ- 
таймарӗ, пуҫне пӑрчӗ.

— Аллӑ миллион ҫын мӗн вӑл этемлӗхшӗн, — ал ӑ  сул- 
чӗ хӑй ҫапах.

— Эс каланӑ  ҫулпа пынӑ-тӑк, ахӑртнех, виҫҫӗмӗш тӗн- 
че вӑрҫи те кисренетчӗ-ха ватӑ Ҫӗр-аннемӗр ҫинче.

— Мӗн, япах пулатчё тетӗр-и? Этемлӗхӗн ҫурри пӗт- 
сен те, тепӗр ҫуррине аталанм аш кӑн  ч аплӑрах  майсем 
уҫӑлатчӗҫ. Ав, халь эпир Ҫӗр ҫинче вунӑ миллиард ытла 
кёшӗлтетсс пурӑнатпӑр. Ҫавна пула ҫёнсрен ҫӗнё кӑткӑс 
ыйтусем сике-сике тухаҫҫӗ. Е апат-ҫимӗҫ ҫитмест, е пурӑн- 
малли ҫурт-йӗр лартм аш кӑн  вырӑн шыраса хӑш кӑлм алла , 
е энергие тата  нумайрах туса кӑлар ас  пирки пуҫ ват- 
малла.

— Турра шӗкӗр, юрать-ха Ҫӗр Советне санаш кал ҫын- 
сене кӗртмен, — хыттӑн каласа  хучӗ Виолетта. — Пӗте- 
реттӗнччӗ эсӗ пире-..

Ҫакӑ Джонсона кӑш тах снвӗтрӗ пулас, вӑл чипер ла^р- 
нӑ ҫёртех чӑлт-чалт хускалкаласа илчё, ҫинҫе те вӑрӑм 
пӳрннссмпе тӑрӑхла  питне сӑтӑркаларӗ ,  курпун сӑмсине 
пӗр-икӗ хут нӑшлаттарчӗ.

— Ара, эсир йӑнӑш ӑнлантӑр мана, — терӗ вара  лӑп- 
кӑнрах. — Ҫӗр ҫинче вӑрҫӑ вутне хӗмлентерсе ямаллаччӗ 
теместӗп эпӗ. Историе кӑна кӑш т ҫивӗчрех куҫпа тишкерсе 
тухас килчӗ. Ҫӗр ҫинче эпир йӗрке турӑм ӑр  ӗнтӗ, пурте 
килӗштерсе пурӑнатпӑр. Халӗ пирӗн ытти планетӑсем ен
не пӑхм алла . Ҫ авӑнпа калатӑп  та: хӗҫпӑш ал енӗпе ӗҫле- 
мешкӗн пурӗпӗр п ӑрахм алла  пулман.

— Каллех! — тарӑхса  сиксе тӑчӗ Виолетта. — Мӗнле 
ҫын эс?!.

Хӗр тата  тем каласа  касса татасш ӑнччӗ Джонсона, 
анчах И ш муратовпа куҫа-куҫӑн тӗл пулчё те ура ҫине 
тӑчӗ, чӗтрекен тутине аллипе хупласа, каю тӑран  тухса 
кайрӗ.

— Ч ӑнах  та, Вилли, ҫитӗ тавлаш са, — татӑклӑн  чарчӗ 
Д ж онсона Ишмуратов.

Хӑй вӑл, Виолетта таврӑнмасть-и  тесе, ҫине-ҫинех пӑха- 
пӑха илчӗ ал ӑк  еннелле. Ҫук, ал ӑк  уҫӑлм арӗ. Эппин, хы- 
тах хирӗҫнӗ кусем пӗр-пӗринпе. Чӑнах, тӗлӗнтермеллипех 
тӗлӗнтерет тепӗр чух Вилли Джонсон хӑйӗн иртнӗ ӗмӗр- 
сенчен юлнӑ шухӑшӗсемпе. Ара, ҫирӗм-иккӗмӗш  ӗмӗр пуҫ- 
ланнӑ-ҫке халӗ, Ҫӗр ҫинчи халӑхсем тахҫанах  ӑнланса 
ҫитнӗ пӗр-пӗринпе вӑрҫса-хирӗҫсе м алал ла  каяймасса. М у
ла тӗпе хуракан  ҫӗршывсем пӗтӗмпех пӗтмен пулин те, 
йышӗ сахал  вёсен. Пур йышши хӗҫпӑш ала та иртнӗ ӗмӗр- 
тех пӗтерсе хунӑ. Тӗнче уҫлӑхӗнче ҫӳрекен карапсем ҫинче 
кӑна, ютпланетянсемпе тӗл пулас-тӑк ӑнсӑртран  инкек сиксе 
ан ту х тӑр  тесе, «лазер ҫӗҫҫи» ятлӑ аппарат  вырнаҫтарнӑ...  
Ҫапла, хӗҫпӑш ала, вӑрҫа тӗп тунӑ-ха, анчах хӑшпӗрн- 
сен ыттисене вӑйпа пӑхӑнтарса ырӑ курас кӑм ӑлне тӗпӗ- 
йӗрёпех кӑкласа  кӑларм аш кӑн  чылай кӑткӑсрах  иккен. 
Ав, ют планетӑсем пирки сӑмахлать  хайхи Джонсон... 
Пирвай тупасчӗ-ха вӗсене, ҫӗнӗ цивилизацисене. Халлӗхе, 
каланӑччӗ ӗнтӗ, ку тӗлӗшпе савӑнм алли  нимех те пулман- 
ха. Чӑн  та, ҫирӗм пӗрремӗш ӗмӗртех «Сенкер тӗнче» п л а 
нета ҫинче пӗр цивилизаци тупӑннӑ, анчах вӑл этемлӗхпе 
нумаях килӗштерсе пурӑнман, хӑй пуҫпулма ёмӗтленсе, 
Ҫӗрпе хирӗҫсе кайнӑ...

Ҫапли ҫапла та-ха, Виолеттӑна кайса лӑплантарм алла .  
Чы лай  ҫӳремелле-ха экипаж ӑн, капла пӗр-пёринпе хирӗҫ- 
се-тавлаш са пӗтсен, ӗҫ ӑнӑҫлах пырас ҫук. Тем курса ла- 
рӑпӑр  тата.

И ш муратов тухрӗ те, кӑш т ш ухӑш ласа тӑнӑ  хыҫҫӑн, 
каллех  «пахчана» кӗчӗ. Виолетта чӑнах та кунта иккен, 
пӗшкӗннӗ те хӗрлӗ роза чечекне вёре-вёре ш аркаларта -  
рать.

— Ҫурӑлчӗ-ха эппин, — нимӗн пулман пек калаҫм а 
тӑрӑш рӗ Ишмуратов.

— Ҫурӑлчӗ, — тӳрленсе тӑчӗ Виолетта. -— Анчах, ко
мандир, пирӗн карап  ҫинче урӑхла чечексем те ҫурӑлаҫҫӗ 
иккен.

— Мӗншён апла калатӑн?
Хӗр, И ш муратова куҫран пӑхса, пӗр хушӑ чӗнмесӗр 

тӑчӗ.
— Итле-ха, Велит, — терӗ вара  лӑпкӑн, — Ҫӗр ҫинче 

Пӗтӗм тӗнчери астронавтика академийӗнче вӗреннӗ чух
не эсё Вилли Джонсонран ҫавнаш кал юрӑхсӑр шухӑшсем 
хӑҫан та  пулин илтнӗ-и?

— Илтмен. В ара  мӗн? Тӗнче уҫлӑхӗнче чылайранпа 
ҫӳретпӗр ӗнтӗ эпир, ҫыннӑн, тен, нерв системи хавшанӑ. 
Психика, ху пӗлен, кашнин расна.

— Апла тесен татахчӗ. Ҫапах шухӑшӗ, шухӑшӗ унӑн... 
Кунта чӑтайманнипе персе янӑ тейӗпӗр ӑна. Анчах Ҫӗр 

ҫинче те Джонсон чӑннипе ҫаплах ш ухӑш ласа пурӑннӑ ӗнтӗ, 
ҫын умӗнче кӑна ш арламан . Унсӑрӑн ӑна пирӗнпе яман 
пулӗччӗҫ-ҫке вӗҫеве. Ҫук, пирӗн йышши ҫын мар вӑл, хура 
чунлӑскер...

Хӗр Д ж онсона сам аях  тарӑхнӑ курӑнать. Тепӗр тесен, 
вӑл та ывӑнса ҫитнӗ ҫак вӗҫевре, ҫавӑнпа кӑмӑлне кайман 
кашни япала тарӑхтарать , ы раттарать унӑн чунне... И ш м у
ратов хӗре хулран тытса ӑшшӑн пӑчӑртарӗ.

— Виолетта, кирлӗ мар аплах  пӑлханмаш кӑн. К ала- 
рӑм-ҫке, тен, ҫав тери пӑсӑк ҫынах та мар Вилли, э? П а л 
лах, таврӑнсан, вӑл кунта хайне еплерех тыткалани ҫин- 
чен центра пӗлтерӗпӗр, ш ухӑш ласа пӑхчӑр ӑна малаш не 
вӗҫеве ярас пирки... Халлӗхе вара мӗн тӑвайӑпӑр  эпир 
унпа? Сур вӑл сӳпӗлтетни ҫине... Виолетта!

— Мӗн, Велит?
— Луччӗ Кариб тинӗсӗ ҫинчен каласа  пар-ха мана.
Хӗр И ш муратов ҫине пӑхса тӑчӗ-тӑчӗ те сасартӑк  пуҫ-

не ун кӑкӑрӗ  ҫине пӗкрӗ, хурланса ӗсӗклесех йӗрсе ячӗ.
«Ку аван-ха, — ш ухӑш ларӗ Ишмуратов. — Кӳтсе ҫит- 

ни иртсе кайё унӑн капла. Йӗтӗрех». Хӑй Виолеттӑна ҫу- 
рӑмӗнчен ачаш шӑн лӑпкаса лӑплантарчӗ.

Виолетта йӗме мӗнле тытӑннӑ, ҫавӑн п е к е х с а с а р т ӑ к  
чарӑнчӗ, пуҫне ҫӗклерё те, И ш муратов енне ҫурӑмпа ҫав- 
рӑнса тӑрса, кӗсйинчен пӗчӗк тёкӗр, сӑмса тутри туртса 
кӑларчӗ, пит-куҫне типӗтсе йӗркене кӗртрӗ.

— Командир, эп ҫапла йӑшни ҫинчен, тархасш ӑн, ни- 
кама та ан кала, — ыйтрё вӑл. — Ыттисем кулма тытӑнӗҫ 
тата , сӗкӗнсе ҫӳрет кирлӗ мар ҫӗре хӗр пуҫӑн тейӗҫ.

— П аллах , эпӗ никама та ш арлас  ҫук, — сӑмах паче 
Ишмуратов. — Хӑй вара  ш ухӑш ласа илчӗ: «Тӗлӗнмелле 
ҫын эсӗ, Виолетта. Мӗне кирлӗ сана арҫын пек ҫирӗп пул- 
ни? Ҫавӑнта-и хӗр илемӗ...»

* * *

Н умай ҫывӑрнӑ-и, сахал-и — такам  хуллен силленипе 
вӑранса  кайрӗ Ишмуратов.

— Командир, э, командир, — чӗнет Джонсон. Сассин- 
чен вӑл  сам аях  пӑлханни палӑрать.

— Мӗн пулчӗ? — тӑрса  ларчӗ Ишмуратов.
— Командир, хам ӑр  ш ы ракан  планетӑсенчен пӗрин тӗл- 

не тухрӑм ӑр пулас эпир.
Ара, кунаш кал  хыпар епле пӑлхантармӗ-ха! И ш муратов 

сиксе тӑчӗ, хӑпӑл-хапӑл  тумланчӗ те Д жонсон хыҫҫӑн вас- 
карӗ. П ульт пӳлӗмне кӗрсен, тӳрех телескопсем умне пычӗ-

— Авӑ, халӗ ахаль куҫпа та  курӑнать, — иллюминатор 
енне алӑ  сӗлтрӗ Мюллер.

Анчах И ш муратов унталла куҫ хӗррипе кӑна пӑхса 
илчӗ, тӳрех лин зӑллӑ  телескоп патне пӗшкӗнчӗ. Ун витӗр 
ҫӗнӗ планета курӑнать. Футбол мечӗкӗнчен те пысӑкрах 
ӗнтӗ вӑл. Тӗксӗм хӗрлӗ тӗслӗскерӗн, Ҫӗрӗнни пекех, икӗ 
пуҫӗнче темле «ҫӗлӗксем» пур. И ш муратов радиотелеско
па та, ытти приборсене те ҫӗнӗ планета ҫине тёллерё. Вё- 
сем часах тёрлё хыпарсем пам а тытӑнчӗҫ. Экватор тёлён- 
чи атм осфера 25 градус сивё, азот, кислород... нӳрӗк... 
электричество зарячёсем пур... — ҫав хыпарсене пётёмлет- 
се пӗлтерме тытӑнчӗ ш утлавпа информаци машини.

Эппин, ученӑйсем тӗрӗсех шутланӑ. Цинциннати-2354 
ҫӑлтӑр  тавраш ёнчи пёр планета чӑнах Ҫӗр евёрлё пулас.

— Чи пирвай планетӑна кам асӑрхарӗ? — ыйтрё И ш 
муратов.

— Сменӑра эпӗччӗ те-ха, — хӗпӗртенине питех палӑрт- 
масӑр  пёлтерчё Джонсон.

— Апла, Д ж онсон  ят парӑпӑр  ӑна. Н икам та  хирӗҫ 
мар-и?

Командирпа пурте килӗшрӗҫ. Тепёр тесен, ку вӑл астро- 
навтсен йӑли: ҫӗнӗ планетӑна е ҫӑлтӑр а  хӑш ӗ чи пирвай 
асӑрхать, ӑна ҫавӑн ятне е вӑл килӗштерекен урӑх ята 
параҫҫӗ.

И ш муратов шутлавпа информаци машинине Джонсон 
планети патне ҫы вхармалли  траекторие палӑртм а хушрӗ. 
М аш ина сам антрах  шутласа пачӗ. С ӑм ах  май, Джонсон 
патне пыма ҫӑм ӑлрах  иккен, мӗншӗн тесен планети Ҫӗр-

Тен пёчёкрех, масси те сӑхалрах, ҫавӑнпа туртӑмӗ Ҫӗрён- 
нинчен икӗ хута яхӑн вӑйсӑртарах.

— Ҫывхаратпӑр! — пӗлтерчӗ экипаж а Ишмуратов, к а 
рапа ҫӗнӗ траектори ҫине куҫарнӑ май. — П ур приборсене 
те ӗҫлеттерӗпӗр. Топливо пирӗн киле таврӑн м алӑх  кӑна, 
ҫавӑнпа, шел, Джонсон ҫине анса лараймӑпӑр. Ҫ апах  ха- 
мӑр пултарнӑ таран  пӗтӗмпех пӗлсе каяр ҫӗнӗ планета 
ҫинчен.

Экипаж ҫыннисем пурте харпӑр хӑй вырӑнӗсене йышӑн- 
чӗҫ, ӗҫе пикенчӗҫ.

— Командир, Джонсон ҫинчен радиола темле паллӑ- 
сем параҫҫӗ! — пӗлтерчӗ Виолетта, ҫавӑнтах  динамик ҫут- 
кӑҫне пӑрчӗ те, унтан пӗр евӗрлӗ сасӑсем ҫинҫен нӑйлатса 
тӑни илтӗнсе кайрӗ.

— Ҫапла, ӑнсӑртран  тухнӑн туйӑнмасть, ятарласа  па- 
раҫҫӗ пулас ку сасӑсене, — килӗшрӗ Ишмуратов. — Циви- 
лизаци тӗлнех ҫитсе тухрӑмӑр-ш и вара? П улма пултарать. 
Атмосфери Ҫӗрӗнни пекрехех Джонсонӑн... Виолетта, ха- 
мӑр ҫӗнӗ планета тупнине, унӑн даннӑйӗсене, радиола ки
лекен паллӑсем пирки пӗтӗмпех Ҫӗр ҫинчисене пӗлтерсе
ХУР- „ „ „ „  „

Виолетта радиохыпар хатерлеме тытанче. Пите инҫет-
ре пулнӑ пирки астронавтсем Ҫӗрпе тӳрремӗнех ҫыхӑну 
тытаймаҫҫӗ. Ҫ авӑнпа кӗскен пиклетсе илекен х ӑватлӑ  пал- 
лӑ  хатӗрлесе яраҫҫӗ. Ҫав паллӑна чӑннипе ҫӗршер сӑмах 
кӗрет. Ҫӗр ҫинче вӗсене электронлӑ машинӑсем «вуласа» 
параҫҫӗ. Ҫ акӑ  пулать те ӗнтӗ радиохыпар.

Кӗҫех карап  Джонсон патне пырса ҫитрӗ, ун ҫийӗн 
ҫӳремелли ҫаврӑм ҫул ҫине тухрӗ, хӑвӑртлӑха  чакарса, 
планета тавра  хутла пуҫларӗ.

— Ҫ акӑ  кӑна-н, командир? — ыйтрӗ Мюллер.
П ы сӑках  мар ҫавр ака  пичӗ пӑлханнипе кӗренленсех

кайнӑ унӑн, ҫавӑнпа ахаль те хёрлӗ ҫӳҫӗ пушшех хӗрелнӗн 
туйӑнать.

— Мӗн пирки эс? — ӑнлансах  пӗтереймерё юлташне 
Ишмуратов.

— Темшӗн ҫак радиосасӑсем Ҫӗр ҫинчи S O S a  аса 
илтереҫҫӗ. Такам  пулӑшу ыйтмасть-и пиртен, э?

— Курӑр-ха ӑна, ют планета ҫинче пурнӑҫ пурри-ҫук- 
кине тӗплӗн пёлеймест-ха, ҫапах унта «пурӑнакансен» чӗл- 
хнне чухлать, — кулса илчӗ Виолетта.

— Чёлхине ӑнланатӑп-и, ҫук-и те, радиола пирех чӗ- 
неҫҫё тес килет, — ҫине тӑчӗ Мюллер. — Карап планета 
ҫийён ҫаврӑнса ҫӳрет пулин те, сасӑсем пур ҫёрте те пӗр 
хӑватпа тенё пек, уҫӑмлӑн илтӗнеҫҫӗ. Эппин, пире тёллесех

яраҫҫӗ вёсене эфира. Ахальтен мар-тӑр. Тем пулнӑ унта.
— М ан шутпа, планета ҫине пнрён анса пӑхмаллах, 

вӑл мӗнпе пуяннине, унта чӗрӗ чунсем пурри-ҫуккине, вӗ- 
сем хӑйсене хӳтӗлемешкӗн пултарни-пултарманнине май 
килнӗ таран  тӗпчесе пӗлмелле, — хутшӑнчӗ калаҫӑва  Д ж о н 
сон.

— Ку тӗрӗс-ха. Анчах мӗншӗн «хӑйсене хӳтӗлемешкӗн 
пултарни-пултарманнине» чи пирвай пӗлмелле пирӗн? — 
тӗлӗнчӗ Виолетта.

Д жонсон ӑна нимӗн те хуравламарӗ, ҫаврӑнса тӑчӗ те 
хӑйӗн ӗҫӗпе тӑрм аш м а тытӑнчӗ.

Анланать-ха И ш муратов, цивилизаци пулма пултаракан  
ҫак  планета ҫине анса пӑхни наукӑш ӑн  ҫав тери пысӑк 
пӗлтерӗшлӗ ӗҫ. Ҫынсем кунта тепре тахҫан ҫитӗҫ-ха. Анчах 
топливо сахал юлни пӗтерет-ҫке. Ҫав «хура шӑтӑк» ыта- 
мӗнчен хӑтӑлнӑ чухне питӗ нумай ҫунтарма тиврӗ ӑна... 
Д инам икран  илтӗнекен сасӑ вара  чӗнет те чӗнет, йыхӑрать 
те йыхӑрать.

— Командир, кур-ха! — чӗнчӗ Д жонсон телескоп патне 
Иш муратова.

Аялта... хула евӗр вырӑн курӑнать. С ам аях  пысӑк, 
геометрилле тӗп-тӗрӗс пайсенчен тытӑнса тӑраканскер . Ни- 
вушлӗ чӑнах цивилизаци?

— Анса пӑхм алла  мар-и, э, Ганс? — иккӗленсе ыйтрӗ 
И ш муратов заместителӗнчен.

— К ал ам а  пултараймастӑп, командир. М ан шутпа, ап- 
л а  тусан, запасра  пӗр тумлам топливо юлас ҫук. Киле 
ҫитиччен вара  ҫул ҫинче тем те сиксе тухма пултарать.

Ҫ апли ҫапла-;ха вӑл. Анчах ют цивилизаци те питӗ сай
ра тӗл пулать этемлӗх историйӗнче. Вӑл  ку планета ҫинче 
пурри пирки вара Иш муратов иккӗленмерӗ ӗнтӗ.

— Виолетта, Ҫӗр ҫине халех тепӗр радиохыпар яр. 
Топливо тӗлӗшпе йывӑр лару-тӑрӑва  кӗрсе ӳкни, ҫапах та 
Д жонсон планети ҫине анса пӑхма шут тытни ҫинчен пӗл- 
тер, таврӑннӑ чух пире топливо тиенӗ караппа ҫурма ҫул- 
та кӗтсе илме ыйт, — татӑклӑн  хушрӗ Ишмуратов.

Инструкци тӑрӑх, ҫӗнӗ планета ҫинче кӗтмен инкек 
сиксе ан тухтӑр тесе, карап а  пырса ҫӳреме кансӗр вырӑна 
л артм алла ,  тавран а  вара  вертолета реактивлӑ самолетпа 
пӗрлештерсе тунӑ пысӑках мар аппаратпа — реавертолет- 
па тухса ҫӳремелле. П аллах , пӗр-пӗр утрав тупӑннӑ пул
сан аванрахчӗ, анчах Иш муратов сасӑ паракан  тӗлтен ин- 
ҫе анас темерӗ, ҫавӑнпа, радиоҫӑлкуҫ ҫывӑхӗнче тинӗс- 
кӳлӗ тавраш ӗ ҫуккипе, сӑртлӑ-туллӑ вырӑна суйласа илчӗ,-

Питӗ асӑрханса, кирек хӑш самантра та  каял л а  хӑпар-

38



са кайма хатӗр пулса антарчӗҫ карапа. М алтан  йёри-тав- 
ралла  иллюминаторсенчен пӑхкаларӗҫ, тулаш  енчи прибор- 
сен кӑтартӑвӗсене шута илчӗҫ.

— Атмосфера Ҫӗр ҫинчинчен икӗ хута яхӑн шӗвӗрех,— 
пӗлтерчӗ В иолетта .  — Кислород пур, анчах вунпилёк про
цент кӑна, пире сы влам алӑх  ҫитес ҫук, запас илсе ҫӳрес 
пулать. Атмосфера шӗввине пула уҫлӑхран килекен радиа- 
цие сахал  тытса юлать. Аллӑ градус ытла ӑш ӑ кунта, 
ҫавӑнпа хӳтлӗх тумтирӗпе ҫӳремелле.

Динам икран  тӗлӗнмелле илемлӗ сасӑсем илтӗнсе кай- 
рӗҫ. М узыка тес — музыка мар, калаҫу  тес — калаҫу  мар 
вӑл, ҫапах чуна витерет, кӑм ӑла  ҫӗклентерет.

— К аларӑм-ҫке сире, радиола пире чӗннӗ т е р ӗ м ,— 
савӑнса кайрӗ Мюллер. — Халь ак чип-чипер анса ларнӑ 
ятпа саламлаҫҫӗ. Кӗҫех хуҫасем хӑйсем те персе ҫитӗҫ.

— Хӗпӗртеме тӑхта-ха эс. Персе ҫитӗҫ те персе пӑра- 
хӗҫ пурсӑмӑра та. Сывӑ пул вара, ҫут тӗнче, сывӑ пул, 
пурӑнӑҫ... — ҫӳхе тутине пӑрса кулам пек турӗ Д жонсон.— 
Эсир ҫӑвар карса тӗлӗнсе тӑнӑ вӑхӑтра  эпӗ лазер  ҫӗҫҫине 
хатӗрлесе хурам-ха. Тем сиксе тухас пур...

— Тӗрӗс, — килӗшрӗ унпа Ишмуратов. — Сыхлӑха са- 
мантлӑха та ҫухатма юрамасть.

Тепӗр ҫирӗм минутран ракета патне, чӑнах та, темӗнле 
аппарат  пырса ҫитрӗ. Ту хысакӗсем тӑрӑх  пӑрҫа пек ҫӑ- 
мӑллӑн  сиксе ҫӳрет вӑл. «Сӑрт-ту хӳтлӗхӗнче тесе лӑпланса 
лар  кунта», — сисчӗвленсе ш ухӑш ларӗ Ишмуратов. Вӑл 
лазер  ҫӗҫҫи умӗнчи Джонсон ҫине тимлӗрех пул тенӗн пӑх- 
са илчӗ.

А ппаратран  виҫӗ чӗрчун тухрӗ. Ҫын евӗрлех вӗсем, ан 
чах сам аях  сарлака  кӑкӑрлӑ ,  алли-ури вара  ҫинҫешке. 
Хуп-хура хӑйсем, тӗрӗсрех, кӑвак  та теме пулать. Ут тӗсӗ 
тӗлӗшпе чи хура негрсем те танлаш аймӗҫ вёсемпе. «Кис
лород сахаллипе ӳпки пысӑк пулӗ-ха кусен, — ӑнкарса 
илчӗ Ишмуратов. — Ал-ура ҫинҫи вара планета туртӑмё 
хӑватлах  пулманнинчен килет. Куҫса ҫ5фемешкӗн, ӗҫле- 
мешкӗн Ҫӗр ҫинчи пек нумай вӑй кирлӗ мар кунта. Учё 
мӗншӗн хури калам асӑр ах  паллӑ: уҫлӑхран  ирӗклӗн киле
кен тӗрлӗ пайӑркасен ӗҫӗ ку».

Акӑ хуҫасем карап  умне ҫитсе чарӑнчӗҫ, пёр рете выр- 
наҫса, пач хускалмасӑр  тӑчӗҫ.

Иш муратов кӗсйине пӗчӗкҫӗ лазер  ҫӗҫҫи чикрӗ те, хӑй- 
пе пӗрле чӗлхе ӑстине Виолеттӑна илсе, карапран  тухрӗ. 
Чи малтан  вӑл, тӗрӗслеме тесе, пуҫа хуплакан ҫӑм ӑл  ск а 
фандра уҫса пӑхрӗ. Кислород сахалрах  пулин те, сывлама 
май пур иккен, мӗншӗн тесен, планета туртӑмё вӑйсӑрта-

раххипе, ӳпке питӗ тарӑннӑн ӗҫлет. Чӑн  та, утнӑ-чупнӑ чух
не, ахӑртнех, сывлӑш  ҫитес ҫук. Эппин, кислород запасе 
ҫумра чӑнах та ялан  пулмалла.

Ҫынсем карап  алӑкӗнчен курӑнса кайсанах, планета 
хуҫисем аллисене тӳп-тӳрӗ ҫӗклерӗҫ, тӗлӗнмелле кӑлтӑр- 
татакан  сасӑпа тем кӑшкӑрчӗҫ. Хӑнасене саламланине 
пӗлтерет пулас ку. Ҫынсем те аллисене вӗсем евӗр ҫӗкле- 
рӗҫ, унтан хуҫасем патне ҫывхарчӗҫ. Лешсенчен пӗри ма- 
л ар ах  тухса тӑчӗ. Ыттисем балет артисчӗн ҫипуҫӗ пекех 
ҫӑт тумтир тӑхӑннӑ пулсан, ку унсӑр пуҫне тата  плащ -па
латка  евӗр темле пусма уртса янӑ. П усма ҫине темӗн чух- 
лӗ ҫутӑ пӑнчӑ 5̂ кеРсе хунӑ. Ахӑртнех, уш кӑнра асли — 
ҫак  чӗрчун. Вӑл хӑй чӗлхипе минут ҫурӑ тем каларӗ. Вио
летта электронлӑ тӑлмачне ӗҫлеттерме пуҫларӗ пулин те, 
лешӗ, «асӗнче» халлӗхе хуҫасен пӗр сӑмахӗ те ҫуккипе, 
паллах, нимӗн те куҫараймарӗ. Хӑнасем хӑйсене ӑнлан- 
маннине сиссе-ши, асли аллине тӳпенелле тӗллерӗ, унтан 
карап  ҫине кӑтартрӗ, вара  каллех  ик аллине те тӳп-тӳрё 
ҫӗклерӗ.

— П ире ӑнӑҫлӑ анса ларнӑ  ятпа саламлать , — ӑнлан- 
тарчӗ Виолетта.

— Ана хам та тавҫӑрса илтӗм-ха, — терӗ Ишмуратов, 
каллех  икӗ аллине те ҫӗклесе. — Эс луччё тӑлмач  «пуҫне» 
вёсен сӑмахӗсене кӗртсе пӗтер хӑвӑртрах. К аплах  пулсан, 
киле пӗр-пӗрне пач ӑн ланайм асӑрах  таврӑнм а тивӗ.

Виолетта м аларах  тухрӗ те, И ш муратова кӑкӑртан  тёк- 
се: «Ҫын»,— терӗ. В ара  пӳрнине планета хуҫисем еннелле 
тӗллерӗ те вӗсем мӗн каласса кӗтрӗ. Лешсем пёр-пёрин 
ҫине пӑхкаларӗҫ. «Ар, ӑр», — терӗ вара м аларах  тухса 
тӑни, аллипе юлташӗсем енне сула-сула. Ҫ апла майпа 
пит-куҫа, ал-урана, хуҫасен аппаратне, ҫёрпе пёлӗте тата 
ытти хӑшпӗр япаласене мёнле каланине ыйтса пӗлчӗ Вио
летта. Анчах аслӑ ӑрӗ Хӗвел вырӑнёнчи Цинципнати-2354 
ҫӑлтӑр  ҫине тӗллесе кӑтартрӗ те тепёр аллипе хӑйсем килнӗ 
еннелле сулчӗ. В ӑхӑт иртни ҫинчен систерсе, пӗрле jnbiMa 
сӗнчӗ ӗнтӗ. Иш муратов килӗшрӗ, тульккӑш  ӑрсен сикӗмьяр 
ятлӑ аппарачӗпе мар, реавертолетпа кайма шут тытрё.

Атмосфсрӑри сывлӑш  ҫӑрах  мар пирки^ ытла^рах реак- 
тивлӑ двигателе ӗҫлеттерме тиврӗ. Те хӑватлӑ  сасӑран 
шикленнипе, те ытла хыпаланнипе ӑрсем каял л а  питӗ 
васкаса кайрӗҫ, аппарачӗ чӑлт-чалт сиксе ҫеҫ пьтрать. 
Ҫапах, реавертолетӑннипе танлаш тарсан , хӑвӑртлӑхс  пы- 
сӑках  мар унӑн.

Н ум аях  та вӑхӑт  иртмерӗ, умра пёр лапам  вырӑн ку- 
рӑнса кайрӗ- Ун варринче, Ҫӗр ҫинчи пек каласан , — пысӑк

хула. Ҫурчӗсем пурте иёрешкел, тӑватш ар  хутлӑ, кашни 
хучё аялтинчен сар лакар ах  тата, ӑна йӗри-тавра кӑсӑрук 
пек хупласа тӑрать. Хула варринче кӑна калӑпӑш ӗпе ыт- 
тисенчен самай пысӑкрах та  ҫӳллӗрех ҫурт ларать. Ун ҫу- 
мӗнче — анлӑ пушӑ вырӑн. Й ӗри-тавра вара  темле сеткӑ- 
сем кара-кара  тухнӑ. Ахӑртнех, антеннӑсем вӗсем.

Арсен аппарачӗ ҫак  пысӑк ҫурт умне ҫитсе чарӑнчӗ. 
Иш муратов та реавертолетне юнаш арах антарса лартрӗ. 
Ҫумри пӗчӗкҫӗ радиостандисем караппа ҫыхӑну ш анчӑклӑ 
тытнине тӗрӗслесе ӗненсен, Виолеттӑпа иккӗшӗ те тухрӗҫ. 
Кунта вӗсене ӑрсен самаях йышлӑ ушкӑнӗ кӗтсе тӑратчӗ 
ӗнтӗ. Вёсенчен нумайӑшӗ, карап  патне пынӑ аслӑ ӑр пекех, 
пусма уртнӑ...

Джонсон планети ҫине анса ларнӑ  хыҫҫӑн динамикран 
илтӗннӗ илемлӗ сасӑ каллех  янӑраса кайрӗ. Арсем пурте 
аллисене ҫӳлелле ҫӗклерӗҫ. Унтан пёри м ала  тухрӗ те внҫӗ 
минут хушши сӑмах каларӗ. Халӗ те-ха хуҫа сӑмахне пач 
ӑнланмаи И ш муратов ним тума аптӑрарӗ, вара  икӗ а л 
лине ҫӗкленипех ҫырлахрӗ. Ҫакӑ тата  ӑрсене питӗ килӗш- 
рӗ пулас, вӗсем ырланӑн ш авласа  илчӗҫ, хӑнасене шала 
кӗме ҫул пачӗҫ, хӑйсем хыҫалтан утрӗҫ.

С амаях аслӑ залтан  иртсен, хӑнасене пысӑк пӳлӗме 
илсе кӗчӗҫ, йӗнер евӗр пукансем ҫине л арм а  сӗнчӗҫ. Астро- 
навтсем, калаҫма хатӗрленсе, скафандрӗсене хыврӗҫ. Ан
чах сӑмах ҫыпҫӑиаймарӗ. Виолетта аптӑраса ӳкмерӗ, тута- 
па та^ алӑпа  кӑтарта-кӑтарта ,  пирвай электронлӑ тӑлм ача  
ӑр чӗлхипе пуплешме вӗрентмелли ҫинчен ӑнлантарчӗ. 
Хуҫасем ӑнкарса илчӗҫ те часах таҫтан темиҫе ӑра  чӗнсе 
килчӗҫ, лешсем вара Виолеттӑпа пӳлӗмрен тухса кайрӗҫ. 
И ш муратов хӗре нимӗн кала пӗлмерӗ. Ара, кайма чарас — 
хуҫасен чӗлхине алла  илмеллех. Тепӗр енчен, тем тёллев 
тытнӑ-ха ӑрсем. Чӑн та, халлёхе вӗсем пирки усал шу- 
хӑш лам а сӑлтав  ҫук та-ха...

— Мӗнле эс унта, Виолетта? — ыйтрӗ тепӗртакран В е
лит радиола. Микрофона хӳтлӗх комбинезон ҫухави айне 
ҫӗлесе хунӑ та командир калаҫни ытла п алӑрсах  та кай- 
масть.

 ̂ — Чиперех, командир, ан шиклен! — илтӗнчӗ хёрӗн кӑ- 
м ӑллӑ сасси. — Эпир музей евӗрлӗ вырӑнта пулас, тем тӗр- 
лӗ япала та, нумай-нумай иулӑма кӑтартакан  картинӑ- 
семпе ӳкерчёксем те пур кунта. Ҫавсен ячӗсене, тӗрлӗ ӗҫе 
сӑнлакан  сӑмахсене ҫырса илетпӗр. Кӗҫех акӑ ман тӑл- 
мачӑ ӑрла кӑш тах  калаҫм а  тытӑнӗ.

Ҫ ак хушӑра пӳлӗме мечӗк пек ҫаврака  савӑтсем йӑтса 
кӗчӗҫ, вӗсене пукансем умӗнчи темле ҫекӗлсенчен сӑмси-

сене ҫынсем енне туса ҫакса ячӗҫ. С ывлама ҫӑмӑлланчё. 
Савӑтсенчен кислород тухса тӑрать-мӗн.

Х аллӗхе калаҫм а  май килменрен ӑрсем те, И ш муратов 
та ним чӗнмесӗр, пӗр-пӗрне тимлӗ сӑнаса ларчӗҫ, ҫавӑнпа 
вӑхӑт  ҫав тери вӑраххӑн шурӗ. Виолетта тата  унпа пӗрле 
кайнӑ ӑрсем к а ял л а  таврӑннӑ тӗле сехет ытла иртрӗ ӗнтӗ.

— Командир, ман тӑлмач  кӑш тах  пуплешме пулта- 
рать, — пӗлтерчӗ хӗр пӳлӗме кӗнӗ-кӗмен. — М алалла ,  авто
мат режимӗпе ӗҫлесе, вӑл хӑйӗн сӑмах пуххине татах  пуян- 
латса  пырӗ. Эппин, унӑн «мимин» копине туса вырнаҫтарӑ- 
пӑр та  санӑн тӑлм ачу ӑшне, ӑрсемпе сӑм ахлам а  тытӑн- 
маш кӑн хӑвӑн аппаратупа та пултаратӑн-

Электронлӑ тӑлмач  вӑл мӗн тенине ҫавӑнтах  хуҫасен 
чӗлхипе каласа  кӑтартрӗ. Ҫ акӑ  ӑрсене шутсӑр савӑнтарчӗ, 
вӗсем х аваслан сах  пӗр-пӗринпе тем ш апӑлтатса  илчӗҫ.

Виолетта тӑлм ачӑн  сӑм ах  пуххин копине темиҫе ми- 
нутран туса пӗтерчӗ. Ана Иш муратов аппаратне вырнаҫ- 
тарсан, ӑрсенчен асли аллине ҫӗклерӗ. Пурте шӑпланчӗҫ.

— Эппин, пуҫлар, — терӗ аслийӗ.
Ун хыҫҫӑн вӑл тӗнче уҫлӑхӗнче ҫӳрекен ҫынсем ӑҫта 

килсе ҫитнине кӗскен ӑнлантарса пачӗ. Ку планета вёсен 
чӗлхипе Ш акк ӑл  ятлӑ иккен. Вӑл ытла пысӑках маррине 
ҫынсем хӑйсем те пӗлнӗччӗ-ха. Унсӑр пуҫне, чӗрӗ чунсем 
пурӑнма пултаракӑн  вырӑнсем те сахал  планета ҫинче. 
Ҫавна пулах ӗнтӗ ӑрсем те йышлах мар. Ц ивилизаци са 
маях  вӑйлӑ аталаннӑ кунта. Х алӑх  пӗр чӗлхепе калаҫать, 
анчах икӗ патш алӑхра  пурӑнать. П атш алӑхсен  тытӑмёсем 
расна. Кунти, ҫынсем килсе ҫитни, Хӑлнатрӗп ятлӑ. Пурте 
пӗр тан ҫак ҫӗршывра, пӗтӗм пурлӑх — п атш алӑх  аллинче, 
ӑна ӗҫлекенсене те, вӗренекенсене те, ватӑсене те, ҫам- 
рӑксене те ӑссӑрла  иртӗхтермесӗр, кирлӗ чухлӗ параҫҫӗ. 
П атш ал ӑх а  халӑх  тӳрремӗнех суйланӑ С утӑлса (ӑнлан- 
тарса  параканни ш ӑпах вӑл хӑй иккен) ертсе пырать.

Тепӗр ҫӗршывӗ М есласу ятлӑскер. Унта вара мул-пур- 
л ӑх  пӗтӗмпе тенӗ пекех уйрӑм ӑрсен аллинче. Пӗрисем — 
патш апа тӑванӗсем, ҫывӑх тусӗсем — юмахринчен^ пуян, 
теприсем пач ҫука юлнӑ темелле, ӗҫлеттермешкӗн вӑй пух- 
м алӑх  кӑна тӑрантарса  усраҫҫӗ вӗсене.

— Халӗ вара манӑн хаклӑ хӑнасен аслипе куҫа-куҫӑн 
калаҫса илмелле, — терӗ юлашкинчен С у т ӑл са -—■ Ҫ авӑнпа 
эпӗ сиртен ӑна кунта чӗнсе илме ыйтасшӑн. Вӑл килме 
пултараймасан, хам пыма та килӗшетӗп.^

— Астронавтсен ушкӑнӗнче асли эпӗ, — пӗлтерчӗ И ш 
муратов. „ „ ~

— Питӗ аван, — пуҫне сӑпайлӑн сулчӗ Сутӑлса. — Эп-

пин, юнашарти пӳлӗме каҫар-и? М ӑш ӑрӑрш ӑн  ан пӑшӑр- 
ханӑр, ӑна пӳрнепе тӗкӗнекен пулмӗ пирӗн ҫӗршывра. Те- 
пӗртакран вара  пурсӑра та хӑнана чӗнӗпӗр.

— Ара, мӑш ӑр мар-ха вӑл, — ӑнлантарчӗ Ишмуратов, 
Виолетта ҫине пӑхса илчӗ те лешӗ хӗп-хӗрлӗ пулса кай- 
нине асӑрхарӗ. Мӗншӗн вӑтанчӗ-ха хӗр ҫак  сӑмахсемшӗ- 
нех? Тепӗр тесен, Велит хӑй те ӗнтӗ... Пурин ҫинчен те 
тӳрех калам асан  та юрӗччӗ. М ӑшӑр-и вӗсем Виолеттӑпа, 
мӑш ӑр мар-и — хуҫасемшӗн пурпӗр мар-им. — П ӑш ӑрха- 
насса вара  эпӗ пӗртте пӑшӑрханмастӑп, мӗншӗн тесен 
пирӗн хамӑр экипаж  ҫыннисене кирек мӗнле хӑруш лӑхран 
та хӑтармалли  майсем пур.

Куна ӗнтӗ кӑш тах суеҫтерчӗ Ишмуратов. Сыхлӑха тесе. 
Капла, тен, енчен темле усал шухӑш тытсан та, Виолеттӑ- 
на тӗкӗнме хӑяймӗҫ. Арӗсем пурте ырӑ кӑм ӑл л ӑ  пек туйӑ- 
наҫҫӗ те, кам пӗлет...

Темшӗн-ҫке, ҫынсем ҫав тери хӑватлӑ иккенни Сутӑл- 
сана пачах шиклентермерӗ, кӑшт савӑнтарчӗ те пулас, 
вӑл пӗрремӗш хут кулам пекки турӗ. К аярах  пӗлчӗ-ха 
Велит: ӑрсем шутсӑр сайра кулаҫҫӗ, вӗсем йӑл туса илни 
те, ҫынсен кӑмӑлӗпе танлаш тарсан, ҫав тери хӗпӗртенине, 
савӑннине пӗлтерет.

И ш муратовпа Сутӑлса пысӑках мар пӳлӗме кӗчӗҫ. 
Кунта сывлӑш калам а  ҫук таса. Ахӑртнех, кислород таҫтан 
тухса пӗтӗм пӳлӗме сарӑлса  тӑрать. Ы тла ш ӑрӑх  та мар, 
пӗр вӑтӑр-вӑтӑр  пилӗк градус ҫеҫ пулӗ.

— О хисеплӗ Ҫӗр ҫынни! Эпир ятарласа  чӗнсе илни 
тӗлӗнтерет пулӗ-ха сире? — сӑмах пуҫларӗ Сутӑлса, иккӗ- 
шӗ те сӗтел евӗр, анчах турилкке пек путӑклӑ япала хуш- 
шине хире-хирӗҫ ларсан.

— Ҫапла, кӑш тах тӗлӗнтерет, — килӗшрӗ И ш муратов.— 
Пёр енчен, эсир ют ҫӗртен килекенсемпе паллаш асш ӑн- 
нине ӑнланмалла-ха. М ан шутпа, ҫакнаш кал  туйӑм пурин 
те пулма кирлё. Тепёр енчен, эпир усал шухӑш лӑ та пул- 
ма пултарнӑ-ҫке.

— Эпир те ҫаплах  иккӗленнӗччӗ, — тунмарӗ С утӑлса.— 
Анчах пирӗн халӗ апла-капла шухӑшласа-виҫсе тӑм аш кӑн  
вӑхӑт та, май та ҫук. Мӗншӗн тесен планета ҫинчи циви
лизаци кӑна мар, пӗтӗм чӗрӗ пурӑнӑҫ халиччен пулман чи 
пысӑк хӑруш лӑх умне тухса тӑчӗ. М есласу ҫӗршывӗн патши 
ӑссӑрла хӑтланнине пула вӑл Ш акк ӑл  ҫинче вуҫех сӳнсе 
л арм а  пултарать. Ҫавӑнпа, уҫлӑхра темле аппарат вӗҫ- 
нине курсан, эпир ӑна юлашки ш анӑҫ вырӑнне хурса йы- 
шӑнтӑмӑр. Ара, ш ухӑш ларӑм ӑр  эпир, ҫавнаш кал вӗҫмс 
пултаракан  чӗрӗ чунсем, паллах, пиртен чылай вӑйлӑрах

аталаннӑ, эппин, ӑслӑрах, тен, вӗсем пулӑш ма пултарӗҫ 
пире...

Ҫ ак  вӑхӑтра  пӳлӗме хӗрарӑм  ӑр кӗчӗ. Хӗр пулас вӑл, 
сӑнран ҫамрӑк-ха. Сулахаи аллине кӑкш ӑм евӗр савӑтпа 
тем хатӗрӗсем тытнӑ хӑй. Те ку таранччен арҫын ӑрсене 
кӑна курнӑран, те урӑх сӑлтавпа, вӑл  И ш муратова тӳрех 
ыттисенчен ҫутӑрах, тасарах, илемлӗрех пек туйӑнчӗ. Хай- 
хи кӑкӑр ӗ  ҫынсеннинчен сарлакарах , алли-ури ҫинҫерех 
пулни ӑна пушшех килӗшет. Ыттисем пекех ҫӑт тумтир 
тӑхӑннӑскерён кӗлетки йӑрӑсси уйрӑм ах  палӑрать. Ҫӑра 
кӗске ҫӳҫӗ, сенкер тӗслӗскер, хулпуҫҫи ҫине илемлӗн усӑн- 
са анать. Тӳп-тӳрё вӑрӑм рах  сӑмси, шурӑ ӳтлӗ ҫынсен- 
нинчен те ҫӳхерех тути унӑн питне юмахри пике сӑнне кӗр- 
теҫҫӗ. Анчах И ш муратова пуринчен ытла ӑр хӗрӗн куҫӗ 
тӗлӗнтерсе пӑрахрӗ. Ҫынсеннинчен сахалтан  икӗ хут пы- 
сӑкрахскер, чакӑр пулнӑран, хура ӳтлӗ пит ҫинче пушшех 
ҫутӑрах  курӑнать  вӑл, кӑш т сиввёнрех туйӑнать пулин те, 
ӑспа-ши, чуна уҫса паракан  тасалӑхпа-ш и е тата  темскер 
урӑххипе асам лӑн  туртать хӑй патне.

— Ку манӑн хӗрӗм Осеа, авалхи ӑрсен чӗлхинчен ку- 
ҫарсан, Сывлӑмпи тенине пӗлтерет. Ҫ аплах  чӗнетпӗр те 
халӗ ӑна, — паллаш тарчӗ  Сутӑлса, И ш муратов ӑна тим- 
лесе пӑхнине асӑрханӑскер.

Велит тӑчӗ те пуҫ тайрӗ, унтан хӗрӗн сылтӑм аллине 
тытса чуптурӗ. Тем пулчӗ ҫак  сам антра  Сывлӑмпие, кӗҫ- 
вӗҫ ӳкес пек тайӑлса  кайрӗ вӑл, юрать-ха савӑтне сӗтел 
ҫине лар тм а  ӗлкӗрчӗ. Хӑйне алла  илсен, аш ш ё ҫумне 
пырса тӑчӗ, тем ыйтнӑн, ӑна алӑп а  сӗртӗнчӗ. Хӗрӗн куҫё 
мӑчлатса илчӗ те унтан ш ултра куҫҫуль тумламӗсем юхса 
анчӗҫ.

Темшӗн-ҫке, Сутӑлса хӑй те самантлӑха ним тума ап- 
тӑрарӗ, унтан ҫапла каларӗ  И ш муратова:

—  Эсир ан тӗлӗнӗр ман хӗрӗмрен. Пирӗн йӑла-йӗркепе, 
аш шӗ умӗнче хӗр аллине чуптуни ӑна качча илме кӑм ӑл  
тунине пӗлтерет. Ашшӗн вӑл ыйтӑва ҫав сам антрах  татса 
памалла . Енчен эсир...

— К аҫарӑр ,  тархасш ӑн, ка!ҫарӑр,— хыпӑнсах ӑнлан- 
тарчӗ И ш муратов,— эпё, паллах , сирӗн йӗркесене пӗлей- 
местӗп... Ҫ авна пула малаш не те хӑшпӗр чухне ӑесӑрла 
хӑтланӑп-и, тен, эсир питех ан ятлӑр  мана уншӑн. Хӗр 
аллине чуптуни Ҫӗр ҫинче, чӑн та, ӑна хисепленине пёл- 
терет — анчах ҫавна ҫеҫ...

М айёпен лӑпланса ҫитнӗ Сывлӑмпн хӑна калаҫнине 
кӑсӑклансах  итлсрӗ.

— Мӗн вӑл  — «Ҫӗр»? Халиччен эпӗ унаш кал  ҫёршыва

та, планетӑиа та илтмен, — ыйтрӗ вал тс Ишмуратовран, 
те ашшёнчен.

Унӑн хулӑнрах сасси ытти арсеннинчен те кӑлтӑртата- 
рах тухать, калаҫу мар, илемлӗ кёвӗ пекех туйӑнать.

Ҫӗр вӑл инҫетри Хӗвел ятлӑ ҫӑлтӑр тавраш ӗнчи 
планетӑсенчен пӗри. Эпӗ вара — ҫав планета ҫинче пурӑ- 
накан  ҫын, — ӑнлантарчӗ Велит.

— О-о, эсир пин-пин ҫӑлтӑр хушшипе килсе ҫитнӗ-и 
пирӗн пата? — чӑннипех те тӗлӗнсе, куҫне ҫиҫтерсе илчӗ 
Сывлӑмпи.

— Ҫапла, — терӗ Ишмуратов, хӑйсем кунта епле майпа 
килсе тухни ҫинчен ӑнлантарм аш кӑн  хатӗрленсе.

Анчах Сутӑлса вёсен калаҫӑвне чарчӗ.
— Хӗрӗм, каҫар, пирӗн хаклӑ Ҫӗр ҫыннипе вӑрттӑн 

сӑм ах татм алли  пур. Эсӗ шерпет ярса пар-ха пире.
Сывлӑмпи сӗтел ҫинчи турилкке евӗр путӑксене аллин- 

чи савӑтӗнчен темле шӗвек ячӗ, ашшӗпе хӑна умне кӗпҫе- 
сем хучӗ.

—- Чим-ха, — аса илсе каларӗ  ӑна ашшӗ, — ҫынсемпе 
килнӗ хӗрарӑм  ларать  юнашар пӳлӗмре. Хӗрӗм, эсӗ ӑна 
хулана,^уя тухса кӑтарт, тунсӑхласа лариччен эпир епле- 
рех пурӑннине куртӑр.

Сывлӑмпи, килӗшсе, пуҫне сулчӗ те шӑппӑн тухса кай 
ре, ^алӑк патӗнче сам антлӑха И ш муратов еннелле пӑрӑнса 
тӑчё, темле шутсӑр кӑсӑкланса, тӗрӗсрех, ӑмсанса-тӗмсӗл- 
се темелле-и, пӑхса илчӗ хӑна ҫине.

— Тутанса пӑхӑр пирӗн шерпете, — сӗнчӗ Сутӑлса.
Ишмуратов, ҫӑварне кӗпҫе хыпса, путӑкри шӗвеке асӑр-

ханса ӗмсе илчӗ. Ҫ авӑнтах  темле уҫӑлса, ҫӑм ӑлланса  кай- 
нӑн туйрӗ хӑйне. Апат ҫиес килетчӗ унччен кӑштах, вӑл  
та самантрах  иртрӗ. Мӗн кӑна ҫисе-ӗҫсе курман-ши Велит, 
кунаш каллине астивсе пӑхмаш кӑн тӳр килменччӗ-ха-

— Аван-и пирӗн шерпет? — ыйтрӗ Сутӑлса.
— Питӗ техӗмлё япала, Ҫӗр ҫинче ун пекки ҫук, — 

ы рларӗ Ишмуратов.
— П улма та пултарать, — ҫырлахрӗ Сутӑлса. — Пӗле- 

тёр-и, эпир ӑна «Пурнӑҫ ҫӑлкуҫӗ» ят патӑмӑр. Шел, чӑн- 
нипе вӑл пире чи пысӑк инкек патне ҫывхартса ҫитерчӗ.

— Мӗнле-ха... капла? — хӑй ҫак  шерпете сыпса пӑх- 
нӑшӑн кӑш т шикленерех ыйтрӗ Ишмуратов.

Хуҫа хӑна кӑмӑлне туйрӗ-ши, ӑна л ӑп лан тарм а тӑ- 
рӑшрӗ:

— Ан хӑрӑр, шерпечӗ вӑл чӑннипех сиплӗскер, тутлӑх- 
лӑскер. Ы тахаль  апат-ҫимӗҫ мар вӑл, пирӗн планета усло- 
вийӗсенче — чӑннипех те пурнӑҫ ҫӑлкуҫӗ. Н умай тӗрлӗ

чир-чӗртен сиплет, ваттисен пурнӑҫне тӑсать, уйрӑм ах  сыв- 
лӑш  ҫитменнипе аптӑракансене вӑйлӑ пулӑшать. Анчах 
ҫакнаш кал  чаплӑ шерпет мӗнле сиен кӳме пултарассине 
ӑнланас тесен, пирён халӑхсен кунҫулне кӑш т та пулин 
пӗлмелле.

В ара Сутӑлса хӑнана Ш акк ӑл  ҫинчи икӗ ҫӗршыв ю лаш 
ки ӗмӗрте еплерех пурӑннипе кӗскен паллаштарчӗ.

Арсен шучӗпе пыракан  ҫирӗммӗш ӗмӗр (калас пулать, 
талӑк , уйӑх, ҫулталӑк  тӑрш ш ӗ расна пирки вӑл Ҫӗр ҫин- 
чипе тӳр килмест) пуҫламӑшӗнче Хӑлнатрӗп, Месласу 
вара  пушшех те аталаннӑ ҫӗршывсем пулнӑ. В ӑхӑт  иртнӗ- 
ҫемӗн планета ҫинчи пурнӑҫ пурӗпӗр йывӑрлансах  пынӑ. 
Ш акк ӑл  туртӑмӗ вӑйлах  маррипе атмосфера сайралнӑ. 
У йрӑмах стратосферӑри хӳтлӗх озон сийӗ чылай ҫӳхелни 
ҫутҫанталӑка йӑлтах  улӑш тарса  янӑ. Тӗнче уҫлӑхӗнчен 
килекен чи кӑвак  пайӑркасем  Ш акк ӑл  ҫине ы тларах та 
ы тларах ӳке пуҫланӑ-ҫке. Чӑн та, хӑшпӗр чӗрчунсем, вӑл 
шутра ӑрсем хӑйсем те уҫлӑхран  килекен ҫак  пайӑркасене 
майӗпен хӑнӑхса ҫитнӗ. Ҫапах, пӗтӗмӗшпе илсен, чӗрчун- 
семпе ӳсентӑран тӗнчи п ал ӑр м ал лах  чухӑнланнӑ. Ҫакӑ 
ӑрсен пурнӑҫне шутсӑр кӑткӑслатса  янӑ- И кӗ п атш алӑх  икӗ 
тӗрлӗ кӗрешнӗ йывӑрлӑхсемпе. Хӑлнатрӗп халӑхӗ, ертсе 
пыма чи ӑслӑ та чи ш анчӑклӑ ӑрсене суйласа лартса, 
пӗр пулса ӗҫленӗ. М есласу ҫӗршывӗнче вара влаҫа питех 
те ҫӑткӑн, хапсӑнчӑк ӑрсем ярса илнӗ. Пӗтём халӑх  валли 
ы рлӑх-пурлӑх ҫителӗклӗ туса ҫитерессе шанман вӗсем, 
ҫавӑнпа хӑйсемшӗн кӑна тӑрӑш нӑ, пуйнӑҫемӗн пушшех 
ӗмӗтсӗрленсе пынӑ. П аллах , вӗсем халӑх, Х ӑлнатрӗп тӗс- 
лӗхӗпе, хӑйсенчен влаҫ тилхепине туртса илесрен, пӗтӗм 
мул-пуянлӑха пурне те валеҫсе пӗтересрен сехӗрленсе пу 
рӑннӑ.

...Ҫак вахӑтра  пӳлӗме арҫын ӑр кӗрсе тӑчӗ. Ахӑртнех, 
Сутӑлса пулӑшуҫи пулчӗ ку.

— К аҫарӑр , — терӗ вӑл, пёрре хуҫа, тепре хӑна енне 
пуҫ тайса, эпӗ сире чӑрм антаратӑп  та... М есласу патши 
Н айгер татах  ультиматум янӑ пирӗн пата.

Ҫакна пӗлтернё май пулӑш уҫӑ сӗтел ҫине темле ҫӳхе 
пластинка пырса хучӗ. Сутӑлса кӗсйинчен пӗчӗк коробка 
кӑларчӗ те пластинкӑна унта чикрё. Ҫ авӑнтах  ытти ӑр- 
сенни евӗрлех, анчах темле питӗ м ӑнаҫлӑ сасӑ илтӗнсе 
кайрӗ.

— Сирӗн татӑкл ӑ  шухӑш ты тмаш кӑн  тата  т ал ӑ к  юл- 
нӑ, — терӗ вӑл. — Унччен «Пурнӑҫ ҫӑлкуҫне» тумалли ха- 
тӗр-хӗтӗре, меслете пирён алла пама, хӑвӑр  тек ку ӗҫпе 
аппаланма пӑрахм аш кӑн  килӗшмесен, эпир сирӗнпе пат-

1налах тытамӗ пирки калаҫма пӑрахатпар та пӗтӗм халӑ- 
хӑра пӗтеретпӗр. Ю лаш ки хут асӑрхаттарса чӑрманатпӑр!

Сутӑлса канӑҫсӑррӑн туртӑнса илчӗ, унтан каллех пуҫ- 
йе Ишмуратов еннелле пӑрчӗ.

— Илтрӗр-и, еплерех иртӗхсе кайрӗ М есласу патши. 
Мӗншӗн ҫапла хӑтланать-ха вӑл?

Унтан Сутӑлса хӑйӗн калавне м алал ла  тӑсрӗ.
Ҫ апла вара, Хӑлнатрӗп тӗслӗхӗпе М есласу халӑхӗ те 

влаҫа алла  илесрен хӑраса, патшасемпе вёсен тусӗсем 
хӑйсене хӳтӗлемелли хатӗрсем ӑсталам а пуҫланӑ. Усалли 
вӑл пуринчен хӑвӑртрах  тупӑнать. Вӗсем темле газ туса 
кӑларм а тытӑннӑ. Ҫав газа  сывлӑш а кӑларсан , вӑл  са- 
мантрах кислородпа реакцие кӗрет те ӑна ҫунтарса ярать... 
М алтанласа  ӑна кӗпҫерен сирпӗтмелле тунӑ, ҫапла майпа 
уйрӑм ӑрсемпе ӑрсен ушкӑнӗсене пӑхӑнтарса пурӑннӑ. 
Каярах, вӗҫекен аппаратсем — кӑлтӑрвӗҫсем ӑсласа кӑлар- 
сан, пӗтӗм халӑха хӑратм а пикеннӗ. Ч ӑнах  та, ҫав газ 
сывлӑша самаях  нумай тухсан, планета ҫинче кӗске вӑ- 
хӑтрах пурнӑҫ пач пӗтсе ларм а пултарать. К ал ам а  ҫук хӑ- 
рушӑ япала. С ӑмах май, пӗррехинче М есласу халӑхӗ пус- 
мӑрҫӑсене сирпӗтсе антармаш кӑн ҫӗкленнӗ иккен те, ун 
чухнехи патша хӑйӗн ҫӗршывӗ тӗлӗнче сывлӑш а ҫав газа  
нумаях та мар кӑларса  янӑ. Х ӑратма тесе ӗнтӗ. Ҫавна 
пула планетӑн пӗтӗм атмосферинче кислородӑн пилӗк пай- 
ӗнчен пӗри ҫунса пӗтнӗ. Ара, сывлӑш пӗр тӗлте тӑмасть- 
ҫке. М есласура кӑна мар, Хӑлнатрӗпре те самантрах  сыв- 
лам а йывӑрланнине туйса илнӗ.

Ш акк ӑл  ҫинче сывлӑшпа апат-ҫимӗҫ ҫителӗксӗрри ҫа- 
кӑн хыҫҫӑн пушшех ҫивӗч сисӗне пуҫланӑ. Ҫ авӑнпа Хӑл- 
натрӗп ҫӗршывӗнчи пӗтӗм ӑслӑлӑх  ҫак нушана пӗтерес 
енӗпе ӗҫлеме пикеннӗ. Юлашкинчен «Пурнӑҫ ҫӑлкуҫӗ» 
шерпет ӑсласа  кӑларнӑ. Унта харӑсах  техӗмлӗ апат, тем 
тӗрлӗ витаминсем, сиплӗ япаласем, кислород пур. Ҫӗршы- 
ва ертсе пыракансем ҫитес вунӑ-вунпилӗк ҫул хушшинче 
чирлӗ ӑрсене пурне те, каярах  ачасемпе ватӑсене те ҫак 
шерпетпе тивӗҫтермешкӗн тӗллев лартнӑ.

— Пӗррехинче шерпетпе М<есласун хальхи патшине 
Найгера хӑналарӑм ӑр . Тупӑнчӗ сӑлтав... — м ал ал л а  ӑн- 
лантарчӗ Сутӑлса, анчах сӑлтавӗ ҫинчен ш арлам арӗ .  — 
Питӗ килӗшрӗ ӑна. Вара вӑл ҫав шерпете тумалли мӗн- 
пур заводсене хӑйне памашкӑн ыйтрӗ.

«Меслетне пытарса тӑмӑпӑр, пӗлтерӗпӗр, — терӗмӗр 
ӑна, — газ вырӑнне хӑвӑрах  шерпет туса кӑларм а  пулта- 
ратӑр. Анчах хамӑр заводсене сире парасси пиркн сӑмах 
та пулма пултараймасть, мӗншӗн тесен пирӗншӗн халӑх

сывлӑхне ҫиреплетесси — яланах  кирлёрен те кирлё ёҫ».
П атш ан а  ку сёнӳ ҫы рлахтармарӗ. К алас пулать, леш 

газне тӑвасси те, шерпет хатёрлесси те шутсӑр хакла  ла- 
рать халлӗхе. Х арӑсах  ӑна та, куна та  ни вёсем, ни эпир 
туса к ӑлар м а  пултараймастпӑр. Ҫ авӑнпа Найгер патша 
пирён сёнупе килёшмерё.

«Мён тума кирлё сире халйх? Пирён пек пуранма ты- 
тӑнӑр та — ёҫё те пӗтнӗ, — хистерӗ вӑл. — Чи ятлӑ та пуян 
ӑрсене пирёнпнсене те, сирённисене те ҫитӗ шерпет. П и
рён газ вара  пире те, сире те хӳтӗлӗ кӗлмёҫсенчен».

К апла та  ӗҫ тухманнине кура, пурӑна киле пирён ҫӗр- 
шыва вуҫех пётерессипе хӑратм а тытӑнчё М есласу патши. 
Ара, хёҫпӑш алӗ пур унӑн... Эпир пурпёр килёшмерёмёр. 
Х алӑх  пуянлӑхӗ кӑна мар-ҫке шерпетӗмӗр, унӑн сывлӑхё, 
пурнӑҫӗ, малаш лӑхӗ . Х амӑр ҫеҫ ы рлӑх курассишӗн эпир, 
ҫӗршыва ертсе пыракансем, паллах, халӑха  сутма пулта- 
раймарӑм ӑр .

«Атмосферӑри сывлӑш пёр тӗлте тӑмасть, ҫавӑнпа пи
рён тӗлти кислорода пётерни хӑвӑра  та  пётернине пӗлте- 
рет-ҫке», — ӑнлантарса пӑхрӑм ӑр М есласу патшине.

Т ульккӑш  вӑл кун пирки ш ухӑш ласш ӑн та мар. Хӑй те, 
пулӑшуҫисем те... э-э... тӗлӗнмеллерех ӑрсем вёсем. Пӗр 
енчен, хӑйсем хӑруш ӑ газа  ҫав тёллевпе туса кӑларнӑ 
ҫӗртех вӗсем Ш акк ӑл  ҫинче кислород пач пӗтессе ӗнен- 
меҫҫӗ. Тепёр енчен, «Пурнӑҫ ҫӑлкуҫӗ» шерпете алла  ил- 
сен, кислород сахал  сы влӑш ра та  пурӑнма пултарасса ша- 
наҫҫӗ. Чӑнласах...  Акӑ, хӑвӑрах  куртӑр, — вӗҫлерӗ сӑмахне 
Сутӑлса, — юлашки ультиматум пачӗҫ пире... ^Ҫак хӑруш ӑ 
самантра тӗнче уҫлӑхӗнче темёнле аппарат  вӗҫсе иртнине 
курсан, эпир унта ӑслӑ-тӑнлӑ чӗрчунсем те пуласса шан- 
тӑмӑр. К ал ар ӑм  ӗнтӗ, пиртен вӑй лӑрах  та  аталаннӑ пуле 
вӗсем, ҫавнаш кал  вӗҫев йӗркелеме пултарнӑскерсем ^тесе 
ш утларӑмӑр . Чӑн-чӑн ӑслӑ чӗрчунсем вара, ӑрсем-и вӗсем, 
ҫынсем-и е ытти такамсем, пирён шутпа, пӗрие-пёри^ ве- 
лерсе пӗтерес тӗллевпе пурӑнмаҫҫё. Тепӗр тесен^ хӑвӑрах  
куратӑр, ш ухӑш ласа-суйласа тӑм алли  ҫук ёнтӗ пирен... 
Эсир те пулин пулӑш аймӑр-и  тетпӗр-ҫке.

  Х ӑвӑр  тата  мӗншӗн-ха алӑ  усса л ар н ӑ  эсир? — ыит-
рӗ Иш муратов. — М есласу халӑхӗ пусмӑрҫӑсене хирӗҫ ҫӗк- 
леннӗ чухне мӗншӗн пулӑш ман ӑна?

  Ара, ют ҫӗршыв вӑл ют ҫемье пекех. Пирен иала-
йӗркепе ют ҫемье хушшине кӗни — чи аван мар япала.

— Аван мар тесе, пӗтём ӑр^ йӑхӗ вилсе петтер-и? Хале 
те пулин М есласу патшине хирӗҫ тӑмастӑр-и?

— Пирён те кислород ҫунтармалли газ туса калар-

МаЛлаччё-и? — хуравлас вырӑнне ыйтрӗ Сутӑлса. — Пёле- 
тёр-и, Найгер ӑна ахаль  те хӑйӗн умёнхи патша М есласу 
тӗлӗнче кӑларса  пӑхнинчен сахалтан  ҫӗр хут нумайрах 
хатёрленё. Ун чухнех атмосферӑри кислородӑн пилӗк пай- 
ӗнчен пӗри чакнӑччӗ терӗм. Хальхинче вӑл, паллах, пӗтӗм- 
пех пӗтӗ. Стратосферӑри озон сийӗ те тӗппипех ҫунса ҫу- 
халӗ, тӗнче уҫлӑхӗнчен килекен пайӑркасем пӗтӗмпе тенӗ 
пекех Ш аккӑл  ҫине пӗр чӑрмавсӑр ӳкме тытӑнӗҫ. Ҫ апла 
вара, ӑрсем кӑна мар, пӗтём чӗрӗ чун самантрах  вилсэ 
пӗтӗ. Пурне те тата  тепӗр хут вӗлерме кирлӗ пулӗччӗ-и 
вара  эпир туса кӑлар ас  газ?

— Чӑнах  та, — килӗшрӗ Ишмуратов, — ку шухӑш ӑс- 
сӑрла... Чимӗр-ха, енчен Месласу патшп сире хӑратасш ӑн 
кӑна пулсан? Тӑр-ухмах мар пулӗ-ҫке вӑл, нивушлӗ газа  
атмосферӑна кӑларсан , хӑйсем те пӗтессе чӑннипех ӑнлан- 
масть?

— О-о, хисеплӗ ҫыннӑм, каларӑм-ҫке, вӑл кислород пач 
пӗтессе ӗненмест. Тепӗр енчен, пирён шерпете тытса илсе 
унпа ҫӑлӑнса юласса шанать. Пулӑшуҫисем каҫса кайсах 
ҫапла ӗнентереҫҫӗ ӑна. Анчах шерпет хатӗрлемешкӗн те 
кислород кирлӗ-ҫке. Эпир ӑна шывран уйӑрса илме вӗрен- 
се ҫитрӗмӗр-ха, ятарласа  установкӑсем туса лартрӑм ӑр . 
Ҫ апах вӗсем хатӗрлекен кислород хисепӗ, атмосферӑрипе 
танлаш тарсан, халлӗхе пинӗн пинмӗш пайӗ кӑна. П аллах , 
паян кун вӑл планета ҫинчи пурнӑҫа ҫӑлса хӑварм а пул- 
тараймасть. Ҫитменнине, установкӑсене ӗҫлеттерекен ар- 
сем те вилсе пӗтеҫҫӗ...

— Мур илесшӗ, нивушлӗ ҫакна та  ӑнланайман тӑнсӑр 
пуҫ ларать  п а т ш а р а !— тарӑхса та  тӗлӗнсе кайрӗ И ш м у
ратов.

С утӑлса те калас, те калас  мар тенешкел иккӗленсе 
ларчӗ-ларчӗ те:

— Пирӗн йӑла-йёркере ыттисене хурланине сивлеҫҫӗ,— 
терӗ. — Ҫапах, хисеплӗ Ҫӗр ҫынни, сире каласа кӑтартм ах  
тивет. Эсир ҫакна ӑнланӑр: М есласу патшине халӑх  суй- 
ламасть-ҫке. Ҫӗрме пуян ӑрсем лартаҫҫӗ ӑна ҫӗршыв пуҫ- 
не. Вӗсем вара  патш ана ьггла ӑслах мар ӑра  лартасш ӑн , 
мёншӗн тесеи ӑна пӑхӑнтарса тӑма, итлеттерме, мӗн хуш- 
нине пётӗмпех тутарма ҫӑмӑл. К алӑпӑр, ӑрсем ӗҫлесе 
пухнӑ мула ахаль те пуяннисене ирӗксӗр валеҫсе партарать  
патша е халӑха пусмӑрлассипе ҫыхӑннӑ ирсӗр ӗҫсене хӑй 
ҫине илет. Вӑт ҫавна пула ларчӗ те Найгер патшана. 
Унччен вӑл путиш пулса ӗҫленӗ. Пӗлетӗр-и, ҫавнаш кал  
професси пур ӑрсен. Каннӑ вӑхӑтра халӑх  умне тухаҫҫё 
те путишсем култарма тытӑнаҫҫӗ. Тӗрӗсрех, хӑтланаҫҫӗ.

А сархарӑр  пулӗ, ӑрсем сайра кулаҫҫӗ. Енчен ҫапах тӑ Пӳ- 
тиш вӗсене йӑл та пулин тутарайсан, пултаруллӑ шутла- 
нать. Найгер хӑй вӑхӑтӗнче ҫапла тума пултарнӑ, теҫҫӗ. 
Ҫ авӑнпах суйласа илнӗ пулас ӑна М есласу пуянӗсем. Ара, 
кирлӗ чухне х ал ӑх а  улталаясса ,  тар ӑх ас  вырӑнне йӑл кул- 
тарасса  шанаҫҫӗ ӗнтӗ.

Пӗр сӑмахпа, хисеплӗ те хаклӑ ҫын, пирӗн Ш аккӑл  
ҫинче пурнӑҫ юласси-юлмасси халӗ пӗтӗмпех сиртен килет. 
Х амӑр эпир, шел, Найгер патш ана ниепле те ӳкӗте кӗр- 
теймерӗмӗр. Тен, эсир пултарӑр ҫак  сӑваплӑ  ӗҫе тумаш- 
кӑн? Укӗте кӗртеймесен, тен, урӑх  майсем пур сирӗн ӑна 
итлеттермешкӗн? Каларӑр-ҫке, экипаж  ҫыннисене кирек 
мӗнле хӑруш лӑхран  та хӑтарм алли  майсем пур пирӗн те- 
рӗр. Тен, ҫав майсемпех Ш акк ӑл  ҫинчи цивилизацие те 
хӑтарса  х ӑварм а пулать, э? — тархаслан ӑ  евӗр ыйтрӗ Су- 
тӑлса.

Итлеттермешкӗн... К ал ам а  ҫӑмӑл. Пӗтӗм Ш ак к ӑл  халӑхӗ 
ӳкӗте кӗртеймест иккен те ҫав ӑнман путиш-патшана. Ҫа- 
пах та пулӑш м аллах  ӑрсене. Ку тарана  ҫитсе ҫынсем пир- 
вайхи хут Ҫӗр тулашӗнчи тепӗр цивилизаци тӗлне тухрӗҫ 
пулать те, халӗ вара вӑл та пӗттӗр-и? Ҫук, ҫук, ӑна упра- 
са хӑварассиш ӗн мӗн пултарнӑ таран  кӗрешмесен, этем- 
лӗх, пӗтӗм ҫут тӗнче нихӑҫан та  каҫармӗҫ Иш муратовпа 
унӑн юлташӗсене.

— Т ӑрӑш са  пӑхӑпӑр, — килӗшрӗ Велит. — Анчах, хӑ- 
в ӑрах  ӑнланма тивӗҫ, эпир кунта тӑваттӑн  кӑна. Эпир ҫул 
ҫинчи ҫынсем, ҫавӑнпа майӗсем те ӗнтӗ... В ӑхӑт  тата  талӑ- 
ка яхӑн юлнине шута илсе, юлташсемпе канаш ласа  пӑхар- 
ха эпир, юрать-и?

К алаҫу  вӗҫленнӗ тӗле Виолеттӑпа Сывлӑмгш таврӑн- 
нӑччӗ ӗнтӗ. Арсем ҫынсене тем пек хӑналасш ӑнччӗ те, И ш 
муратов килӗшмерӗ. Ара, вӑхӑчӗ хӑнара  саркалан са  лар- 
малли мар ҫав.

— Эппин, ҫыхӑну ты тмаш кӑн эпӗ хӗрӗме сирӗнпе 
ярӑп,— сӗнчӗ С у т ӑ л с а .— Кайса килмешкӗн пӗр сикӗмьяр 
хатӗрлеме хушам-ха.

— Ч ӑрм анм а кирлӗ мар, — терӗ Ишмуратов. — Пире 
ш анатӑр  пулсан, эпир ӑна хам ӑрах  леҫсе ярӑпӑр, Пирӗн 
реавертолет сирӗн сикӗмьяртан чылай хӑвӑртрах  ҫӳрет.

Ҫ акӑ  Сывлӑмпи кӑмӑлне кайни тӳрех палӑрчӗ. Питӗнче 
унӑн кулӑ пекки те курӑнчӗ. Пӗлет ӗнтӗ Велит, ку вӑл, 
ҫынсеннипе танлаш тарсан , пысӑк савӑнӑҫ палли. ^

Ар хӗрӗ реавертолетра ҫул тӑрш ш ӗпех чӗнмесӗр пычӗ. 
Виолетта вара сам антлӑха  та ш ӑпланмарӗ.

— Арсен ҫурчӗсем мӗншӗн тӳнтерлине пӗлетӗн-и, Ве-

лит? — каласа кӑтартрӗ вал. — Хӗвел вырӑнӗнчи ҫӑлтӑр 
ытла хытӑ ҫутатса хӗртнӗрен хӳтӗленмешкӗн. Чи ҫӳлти 
хут — чи сарлаки, ыттисене вара ҫутӑ лекмест... Тӑпри 
тата  вёсен, пӗлетӗн-и, ҫав тери чухӑн. Чул та хӑйӑр, хай- 
ар та чул. Юханшывсемпе кӳлӗсем ҫӗр айӗнче, ҫиелте 
ҫукпа пӗрех. Техника тесен, радио кӑна палӑрм аллах  ата- 
ланнӑ вёсен. Ытти енӗпе пиртен чылай кайра-ха...

— Тӑхта-ха, Виолетта, — чарчӗ ӑна Ишмуратов. — Ит- 
лёр-ха, Сывлӑмпи, эсир ӑнлантараймӑр-ш и ҫакна?

Ар хӗрӗ Велита пысӑк куҫӗпе тинкерсе пӑхрӗ, унтан 
кӗскен каларӗ:

— Ытти ҫӗрте чӗрӗ пурнӑҫ пурри-ҫуккине малтан  р а 
дио паракан  майсемпе тӗпчесе пӗлесшӗнччӗ пирӗн ӑрсем. 
Ҫавна пӗличчен сирӗнни евӗр вӗҫев аппарачӗсем тӑвас- 
шӑн пулман. Пирӗн пурнӑҫ ахаль те хӗсӗк, перекетлӗ пул- 
ма хушать, вӑя шанчӑксӑр ӗҫпе аппаланса пӗтерме пул- 
тарайм астпӑр  эпир.

— Ҫапах та мӗнле те пулин вӗҫев аппарачӗ пур-и си
лен?

— Хӑлнатрӗпӗн — ҫукпа пӗрех. Ҫав тери кирлӗ те мар 
халлӗхе унаш кал аппарат. Арсем пурӑнакан ҫӗршывсем 
пьтсӑках мар-ҫке, мӗншӗн тесен пирён планета ҫинче пӗ- 
тӗмӗшпе илсен хӑйӑрлӑ-чуллӑ вырӑнсем ҫеҫ. Ҫавӑнпа эпио 
ы тларах тӗрлӗ йышши сикӗмьяр туса кӑларатпӑр . Месла- 
сура вара кӑлтӑрвӗҫ нумай. Хӑйсен усал газне сывлӑша 
ҫӗклесе кӑларм аш кӑн  кирлӗ вӗсене...

Ку сӑмаха иккӗмӗш хут илтнӗрен, кӑлтӑрвӗс мӗнлерех 
япала иккенне тӗплӗнрех ыйтса пӗлесшӗнччӗ Ишмуратов, 
анчах пеавертолет ҫак самантра ракета патне ҫитрӗ ӗнтӗ.

— О-о, мӗн тери хӑва-ат! — тӗлӗнмеллипех тӗлӗнчӗ 
Сывлӑмпи ӑна курсан. — Ҫакӑн мӑнӑш  япала та вӗҫме 
пултарать-и?

— П ултарать  ҫес мар, кирлӗ чухне ҫутӑран хӑвӑртрах  
каять  вӑл, — терӗ Виолетта. — Унсӑрӑн эпир епле килнё 
пулӑттӑмӑр-ха ҫакӑнта ҫити.

Ш алта Сывлӑмпи пушшех тӗлӗнчӗ. У йрӑмах управле- 
ни пӳлӗмӗ илӗртрӗ ӑна.

— Мӗн теои хӑватлӑ эсир, ҫынсем. Ҫ акӑн  пек кӑткӑс 
аппарата пӑхӑнтарм а пултаратӑр, — уйрӑмах карап  коман- 
дирӗ ҫине ӑмсанса та хисеплесе пӑхса калар ӗ  вӑл.

«Пахча» вара  ӑр хӗрне урӑххипе тӗлӗнтерчӗ.
— Кусем мӗн тума кирлӗ? — тёпчерӗ вӑл пӳлӗм ху- 

ҫине Виолеттӑна, хӑяр, помидор, симӗс сухан еннелле пуҫ- 
не сулса.

— Экипаж ӑн консервланӑ апат кӑна. Унта витаминсем

сахал. Ҫ авӑнпа пахчаҫимӗҫ ӳстерме тивет, — ӑнлантарчӗ 
Виолетта.

— Ара, мӗн тума кирлӗ сире ҫавнаш кал  кӑткӑс ӗҫ? — 
ӑнланм арӗ  Сывлӑмпи. — «П урнӑҫ ҫӑлкуҫӗ» пек шерпет 
кӑна илсе тухм алла  сирӗн. Вырӑн та сахал  йышӑнать вӑл, 
ӗҫлесе нуш аланма та кирлӗ мар.

— Ҫӗр ҫинче унаш кал  шерпет тума вӗренсе ҫитеймен- 
ха эпир, — терӗ Ишмуратов.

— Апла, ку енӗпе те ӑрсем сиртен м алта пыраҫҫӗ-ха? — 
кӑш тах  мухтанчӗ Сывлӑмпи.— Эпӗ хам ӑра, радиосӑр пуҫ- 
не, сиртен пур енӗпе те таҫта кайра пыракансем вырӑнне 
хума пуҫланӑччӗ ӗнтӗ.

Кӗҫех эки паж  канаш лӑва  пухӑнчӗ. Джонсон планети 
е, ӑрсем пек каласан , Ш акк ӑл  ҫинчи хӗрсе ҫитнӗ лару- 
тӑрупа Иш муратов юлташӗсене хӑй пӗлнӗ таран  тӗплӗн 
паллаш тарчӗ . Х ӑлнатрӗп ӑрӗсем хӑйсене инкекрен ҫынсем 
ҫеҫ хӑтарм а пултарасса шаннине уйрӑм ах  палӑртрӗ.

Пӗр хушӑ пурте нимӗн калам а  аптӑраса ларчӗҫ. Сыв- 
лӑмпие ҫакӑ канӑҫсӑрлантарм а тытӑнчӗ, вӑл  кашнинех 
куҫран пӑхма тӑрӑш рӗ, уйрӑмах И ш муратова тилмӗрнӗ 
пекех тӗсерӗ.

— Пирӗн хутш ӑнмаллах-и  вёсен тавлаш ӑвне? — чи 
малтан  .сӑмах хушрӗ Джонсон. — Х урапа ш урӑна уйӑрай- 
маҫҫӗ пулсан, ан тив, тӳпелесе илччӗр пӗрне-пёри кӑштах. 
Ун хыҫҫӑн, тец, пурне те ӑс кӗрӗ.

— Мӗншӗн ӑнланасш ӑн  мар эсӗ, сан ятна панӑ плане
та ҫинче вӗсем «тӳпелешнӗ» хыҫҫӑн цивилизаци пач пӗтсе 
лар м а  пултарать. Цивилизаци кӑна мар, пӗтӗм чӗрӗ пурӑ- 
нӑҫ! К ама ӑс кӗрё вара кайран? — ҫийӗнчех хӗрӳленсе 
хирӗҫлерӗ ӑна Виолетта.

— Эсӗ мана тӑр-ухмах тетӗн-им? — кӳренчӗ Д жонсон.— 
Н айгер патша хӑратать  кӑна Хӑлнатрӗп  халӑхне. Ҫӑтмах- 
ри ы рлӑхра  пурӑнакан  ҫӗрме пуянӑн вилсе выртас килет 
тетӗр-им. Харпӑр хӑйне тӗп тӑвас ш ая ҫитнӗ тӑрпалтай  
мар пулӗ-ха вӑл. Ун пеккинех тем тесен те патш ана ларт- 
мӗҫ.

— Х амӑр Ҫӗр ҫинчине аса ил-ха, — килӗш мерӗ М ю л
лер. — Авӑ, ҫирёммӗш ӗмӗр вӗҫӗнче сирӗн ҫёршывра пӗр 
президент пурччӗ. Н айгер патш а тёллевёпех сӗмленее 
пурӑнатчё-ҫке вӑл. «Ядерлӑ вӑрҫӑра  та ҫӗнтерме пулать!»— 
тесе кӑш кӑраш атчӗ .  Пулӑш уҫисене итлесе, ахӑртнех, ҫак  сӑ- 
махсене хӑй те ӗненнӗ вӑл. Ахальтен-им халӑх  пурнӑҫӗ 
кунран-кун япӑхланса пынӑ ҫёртех ҫёнӗрен ҫёнё^хёҫпӑшал 
ӑсталатчӗ, ҫӗршер миллиард доллар  тӑкакл атч ӗ  ҫак  тӗл- 
левпе. Тӗнчери халӑхсем ӑна тата  уи майлисене хирӗҫ кар

тӑм ан  пулсан-и? Ним мар пӗтеретчӗ Ҫӗр ҫинчи цивили
зации.

— Ҫ апах пӗтереймерӗ!.. Тепӗр тесен, пулни-иртнине 
мӗн аса илмелли. Халӗ сӑмахӑмӑр  урӑххи пирки. Ш ухӑш- 
ласа  пӑхӑр-ха, Ш акк ӑл  ҫинче цивилизаци юлмасан, пире 
япӑхрах пулать-и е... лайӑхрах? Эпир халӗ аялта вилесле 
ҫапӑҫакан  икӗ тигр ҫине ҫӳлтен пӑхса выртакан  арӑслан  
пек. Кирек хӑшӗ ҫӗнтерсен те, эпир чи вӑйлисем пулса 
юлатпӑр. М ай шутпа, ҫут тӗнчере харпӑр хӑйне упраса 
хӑварм а пултарнӑ цивилизаци ҫеҫ хӑйӗн пурнӑҫне тӑсмз 
тивӗҫ. Енчен вӑл ҫавна тӑваймасть пулсан... хамӑр циви
лизации кунта та  куҫарӑпӑр. Ҫакӑнш ӑн эпир пурӗпӗр ай- 
ӑплӑ мар, мёншӗн тесен никама та пурнепе тӗкӗнмен-ҫке...

— Епле хӑятӑн эсӗ? — шӑппӑн, анчах ҫирӗппӗн чарчӗ 
ӑна Ишмуратов. — У наш кал ш ухӑш -кӑмӑлпа пурӑнакан  
ҫын чӑнах та  этем ятне мар, тискер кайӑк  ятне кӑна ти- 
вӗҫ.

— К аҫарӑр, чӑнах та темлерех калаҫрӑм-ха. Мӗнле 
калас, вырӑнсӑр, килӗшӳсӗр фантази... Тӗрӗссипе, мӗн пуҫ 
ватса л ар м ал ли  кунта. К айм алла  та М есласу патш алӑхне 
тёп тум алла  ҫав ирсӗр Найгер патш ана — ӗҫӗ те пӗтнӗ! 
Л азер  ҫёҫҫи пур-иҫ пирӗн, — сӗнчӗ Джонсон.

Унӑн сӑмахне Виолеттӑн электронлӑ тӑлмачӗ куҫарса 
парсан, Сывлӑмпи, ахаль те Джонсон ҫине сиввӗнрех те 
сиввӗнрех пӑхма тытӑннӑскер, чётренсе илчӗ.

— Ку вӑл  тискер япала-ҫке! — терӗ ӑр хӗрӗ.
— Сирӗн пӗтӗм халӑхӑра  вӗлерсе пӗтерни вара, мён, 

тискер мар-им? — ҫине тӑчӗ Джонсон.
— Ман шутпа, Н айгер  патшана унӑн шухӑшӗн хӑруш- 

лӑхӗ ҫинчен ӑнлантарса памалла , — терӗ Виолетта.
— Хисеплӗ Ҫӗр ҫыннисем! Аттепе унӑн юлташёсем 

ахаль  те чылайранпа ӑнлантараҫҫӗ ӗнтӗ ӑна. Анчах Н а й 
гер патша хӑйӗн пулӑшуҫисене кӑна итлет. Лешсем вара, 
пач урӑх  ӗҫе вӗренкеленӗскерсем, атмосфера тытӑмӗ ҫин- 
чен, ҫутҫанталӑк  аталанӑвӗн  саккунёсене нимӗн те пӗл- 
меҫҫё, пуймалли меслетеем тӗлӗшпе кӑна шутсӑр пулта- 
руллӑскерсем, ҫавӑнпа ӗненмеҫҫӗ пирӗн ҫӗршыв тӗлӗнчи 
кислорода ҫунтарса янипе пӗтём Ш акк ӑл  ҫинче пурнӑҫ 
пётессе.

— Эппин, мён иккёленсе тӑмалли! — хёрсе кайрё Д ж о н 
сон. — Каларӑм-иҫ, лазер  ҫӗҫҫи илсе кайм алла  та... П л а 
нета халӑхӗ пирён майлӑ пулӗ вара, ҫынсене ёмӗрӗпе тав 
туеа пурӑнё. Ку та малаш не пысӑк vca куме пултарать.

— Эпӗ йнланнӑ тарах, пирён, Ш аккӑл  ҫинчипе шут- 
ласан, тата  ҫур тал ак  ы тларах вахӑт пур, — ура ҫнне

тӑрсах  пӗлтерчӗ хӑйӗн шухӑшне Мюллер. — Эппин, мӗн- 
шӗн-ха ҫав тери васкам алла?  В аскакан  арӑмӗнчен саван- 
масть, теҫҫӗ. К амӑн та пулин ыран ир-ирех М есласу ҫӗр- 
шывне кайса килмелле, вёсен патшипе тӗл пулмалла. В ара 
м а л а л л а  мӗн тумалли те л ай ӑхрах  курӑнӗ. Халӗ канар...

Ку шухӑшпа пурте килӗшрӗҫ.
Ун хыҫҫӑн И ш муратов Сывлӑмпие килне леҫме тухрӗ. 

В ӑхӑт  каҫ енне сулӑннӑччӗ ӗнтӗ, ҫавӑнпа васкарӗ вӑл, 
реавертолета май килнӗ таран  хӑвӑртрах  вӗҫтерчӗ. Анчах 
ӑр хӗрӗн кӑм ӑлӗ  раснарах-мӗн.

— С ам антлӑха  чарӑнма юрать-и? — ыйтрӗ вӑл.
— Ара, тархасш ӑн, — мӗншӗнне пӗлеймерӗ пулин те 

килӗш рӗ Ишмуратов, унтан реавертолетне лап ам рах  вы- 
рӑна антарса лартрӗ.

И ккӗш ӗ те тухрӗҫ. Тӗлӗнмелле ш ӑплӑх йӗри-тавра. 
Инҫетри Ҫӗр ҫинчи Ҫ авал  тӑрӑхӗнчи пек ш ӑрчӑк  чӗрик- 
летни е ш апа юрлани те пулин илтӗнмест пӗрех хут. Тӳпе 
вара  хуп-хура, тӗнче уҫлӑхӗнчи евӗрлех. Уйӑх йышши п л а 
нета ҫук Ш ак к ӑл  таврашӗнче, пурпӗр пин-пин ҫӑлтӑр ҫу 
тисем пӗчӗкшерӗн те пулин ҫитсе ҫутатаҫҫӗ таврана. И ш 
муратов Алтӑр ҫӑлтӑра  тупас тесе пӑхкаларӗ, ҫавӑнтах 
ӑшӗнче хӑйӗнчен хӑй кулса илчӗ: ара, Ҫӗр ҫинче мар-ҫке 
вӑл, ӑҫтан туптӑр алтӑр  евӗр вырнаҫнӑ ҫӑлтӑрсен ушкӑнне, 
мӗншӗн тесен ку енчен вёсен вырнаҫӑвӗ, паллах, пач урӑх- 
ла курӑнать.

— Мӗн тери тӳлек лӑпкӑлӑх! — сы влӑш а кӑкӑр  тулли 
сывласа к алар ӗ  Сывлӑмпи. — Пӗлетӗр-и, эпир хуларан  
ҫав тери сайра тухса ҫӳретпӗр. Пӗтӗмпех ӗҫ айне пултӑмӑр 
ӗнтӗ. Сирӗн ҫынсем, авӑ, ирччен канма тесе, халех выртса 
ҫывӑрма хатӗрленеҫҫӗ. Пирӗн ӑрсем вара  тал ӑ к р а  икӗ се- 
хетрен ытла ҫывӑрмаҫҫӗ. Н умай ӗҫлемесен пурӑнма май 
ҫук-ҫке Ш акк ӑл  ҫинче. Унччен кунта тӗрлӗ чӗрчун, ӳсен- 
тӑран  чылай ӳснӗ, теҫҫӗ. П урнӑҫ та ҫӑм ӑл р ах  Пулнӑ ун 
чухне. О, ш ӑпамӑр! Халӗ питӗ йывӑр пире^Эпир ҫутҫанта- 
л ӑка  ҫӗнӗрен чечеклентерес тесе пур вӑйран тӑрӑш атпӑр, 
анчах хӑвӑрт  пулакан  япала мар-ҫке вӑл. Ҫавӑнпа тӗлӗне- 
тӗп М есласу патши хӳтӗлекен пуянсенчен. Нивушлӗ пӗрт- 
те ӗҫлес килмест вёсен, нивушлӗ халӑх  тунӑ апат-ҫимёҫпе, 
мул-пурлӑхпа ҫеҫ аш кӑнса-иртӗхсе пурӑнас килет? Кичем 
те усӑсӑр  унаш кал  пурнӑҫ. Ҫ апах хӳтӗлеҫҫӗ вӗсем^ ӑна, 
хӳтӗлеҫҫӗ кӑна мар, пирӗн халӑха та, пӑхӑнтарса, хӑйсем 
валли ӗҫлеттересшӗн.

— Нимӗн тӗлӗнмелли те ҫук, — терӗ ӑна Ишмуратов^— 
Пирӗн Ҫӗр ҫинчи темиҫе ҫӗршывра та ку таранччен пӗт- 
мен-ха унаш калли, ҫавӑнпа калатӑп . С ӑмах май, Д ж о н 

сон шӑпах ҫавсенчен пёринче пурӑнакан ҫын... Сӑхӑлах  
вӑл — чикӗсӗр. Ана тӗппипех кӑклам асӑр  пӗтереймӗн. Эпир 
Ҫӗр ҫинче, сӑмахран, ӑна аталанма памастпӑр, мул ҫӗр- 
шывӗсенчи пуянсем те чикӗсӗр иртӗхеймеҫҫӗ.

— Анчах... К аҫарӑр, хисеплӗ ҫын, сирӗн хуш ӑра та 
ытти планетӑсем ҫинче пурӑнакансене пӑхӑнтарас текен- 
сем пур-ҫке. У рӑхла каласан, ытти планетӑсен шучӗпе пу- 
ясшӑн вӗсем. Найгер патшан хура ӗмӗчӗ мар-и вара  ку?

— Эсир Джонсон пирки пулӗ-ха. Вӑл сӳпӗлтетни, чӑ- 
нах та, килпетсӗр япала. Анчах, ӗненӗр, унаш кал  ҫынсене 
Ҫӗр ҫинче никам та итлес ҫук. Унӑн шухӑшӗ — пирӗншӗн 
анахронизм ӗнтӗ, истории тахҫан авалхи ҫӳп-ҫап купинчен 
туртса кӑларнӑскер  кӑна. Ҫавӑнпа унаш кал ҫынсем ҫӗр- 
шыв пуҫлӑхӗ пулма мар, пӗр-пӗр пысӑкрах вырӑн йышӑн- 
ма та пултараймаҫҫӗ. Эппин, сирӗн унран хӑрам а кирлӗ 
мар.

— Чӑнах-и? — ҫаврака  куҫне ҫиҫтерсе илчӗ Сывлӑмпи. 
Унтан хашш! сывларӗ те: — Пирён вара аила пулас ҫук 
ҫав, — терӗ.

— Ку вӑл  пӗтӗмпех ӑрсенчен хӑйсенчен килет, — ки- 
лӗшмерӗ унпа Ишмуратов. — С ӑмах май, М есласу халӑхӗ 
эсир влаҫа алла  илнӗ чухне мӗншӗн-ха патш ана хирӗҫ 
ҫӗкленмен?

— Ун чухнехи шайпа илсен, пиртен самай лай- 
ӑхрах пурӑннӑ теҫҫӗ вӗсем. Мӗншӗн тесен ҫутҫанталӑк 
вёсен енче чылай ырӑрах. Ҫавӑнпа хӑйсен пурнӑҫ йӗркинех 
мала хунӑ. Халӗ вара... патша аллинче ҫав тери хӑрушӑ 
газ пур чухне епле-ха хирӗҫ тӑрайӑн. Т ата Найгер патша- 
па унӑн хӳрешкисем хӑйсен халӑхне пире хирӗҫ тӑм а хӗ- 
тӗртеҫҫӗ. Хӑлнатрӗпе пӑхӑнтарсан, теҫҫӗ вӗсем, эсир пур
те пирӗн пекех хӑтлӑ пурӑнма тытӑнӑр. Ҫакна ӗненекен- 
сем чылай пулас Месласура... Тепӗр тесен, ҫитӗ кун пирки. 
Пӗлетӗр-и, май пулсан, эпӗ М есласу патшин ятне те аса 
илмӗттӗмччӗ...

Вӗсем каҫ шӑплӑхне тепӗр ӑстрӑм тӑнласа тӑчӗҫ. И ш 
муратов ӑр хӗрне куҫ хӳрипе сӑнарӗ. Ҫинҫе пулнӑран вӑ- 
рӑм пек курӑнакан  ал-ура, ҫынсеннинчен кӑшт сар лакар ах  
кӑкӑр, ик ал лаппипе ҫавӑрса илмелӗх пилӗк, вӑйлах  мар 
ҫил ҫинче лӑпкӑн чӳхенекен ҫӑра ҫӳҫ темле асам лӑ  сӑн 
кёртеҫҫӗ ӑна. К ӑнтӑрла  пирвайхи хут^ курнӑ чухне сивӗ 
чунлӑ пекчӗ вӑл, халӗ вара, темшӗн, ӑш ӑ та ырӑ кӑмӑл- 
лӑн туйӑнать. Ҫавӑнпа-ши, Иш муратов хӑйне Ҫӗр ҫинчи 
пекех туйрӗ. Тӑрасса та вӑл ҫак хуп-хура, ахах ҫӑлтӑрпа 
эрешленӗ тӳпе айӗнче Ҫӗр хёрӗпе тӑрать  пек. Хӗрӗ вара 
кам-ши? Тус-ши, юлташ-ши, савни-ши? Эи, тепӗр тесен,

ҫаплах  аташ ма юрать-и. Тӳррипе каласан , Ишмуратов 
та, экипаж ри  ытти ҫынсем те сам аях  ватӑлнӑскерсем. Хӑ- 
ҫанах ӗнтӗ вӗсем Ҫӗр ҫинчен вӗҫсе тухни. Тӗнче уҫлӑхӗн- 
чи хӑвӑртлӑха  пула ҫеҫ вӗсемшӗн вӑхӑт  в ӑрах  иртнӗ. Ан
чах Ҫӗр ҫинче ҫак  хушӑра вӑл  хӑйӗн яланхи виҫи-еккипех 
шунӑ-ҫке. Иш муратов е Виолетта тантӑш ӗсем ку таранччен 
тахҫанах  ҫемьеллӗ ӗнтӗ, теприсен, тен, мӑнуксем те пур...

Сывлӑмпи те хӑй ӑссӗн тем шухӑшлать, инҫетелле тин- 
кернӗ те ним хускалмасӑр, хӑва хулли пек, кӑш т туртӑ- 
нарах  тӑрать. Акӑ вӑл Велит енне ҫаврӑнчӗ.

— Пӗлетӗр-и, хальхи йывӑр лару-тӑруш ӑн эпӗ те айӑп- 
лӑ  пулас. Ш ӑпа сире турӑ вырӑннех ячӗ пирён планета 
ҫине. Эппин, о хисеплӗ Ҫӗр арҫынӗ, ҫак  синкерлӗ самантра 
эпё сире чунӑмра мӗн пуррине пӗтӗмпех уҫса пама тивӗҫ,— 
терӗ.

Сасси унӑн пӑлханчӑк, кӑш тах чӗтренсе тухать.
Мӗн тӑвас Велитӑн? Турӑ мар тесе, хӗре хӑйӗн вӑрт- 

тӑнлӑхне уҫса памаш кӑн  чарас-и? Енчен ҫакӑ  ӑна питех 
те кӳрентерсен? СыВлӑмпи вӑрттӑнлӑхӗн  пӗлтерӗшӗ пы- 
сӑк  пулсан? Тем тесен те, ытахаль ӑр хӗрӗ мар-ҫке вӑл.

— Эпӗ тимлесе итлетӗп сире, — терӗ Ишмуратов.
— К ал ар ӑм  ӗнтӗ, ҫутҫанталӑк  енӗпе илсен, М есласу 

пирён Хӑлнатрӗпрен самай л ай ӑх р ах  тӑрӑхра  вырнаҫнӑ. 
Ҫавӑнпа пӗр-икӗ ҫул каяллах-ха  М есласу патши пире пӑ- 
хӑнтарасси ҫинчен ш ухӑш ласах  та кайман-и, тен. Ҫ ак шу- 
хӑш унӑн... мана ҫураҫма килсен тӗвӗленчӗ ахӑр.

— Ҫураҫма?
— Ия. П ӗлтӗр ҫак вӑх ӑтал ла  килсе ҫитрӗ вӑл. М ана 

курнӑ-курман тӳрех алла  пырса чуптурӗ. Пёлетӗр-и, эпе 
кӑш т ҫеҫ ӑнран кайм арӑм . Аттене те шутсӑр тӗлӗнтерчӗ 
ҫакӑ.

— Ы рӑ кӳршӗм, хисеплӗ Найгер патша, — терӗ вӑл 
хӑнана, — эпӗ пӗлнӗ тӑрӑх, санӑн ахаль  те икҫӗр вуникё 
арӑм. Мӗн тума кирлӗ сана тата тепӗр хёрарӑм?

— Пирӗн ирӗклӗ тӗнче кам миҫе арӑмпа пурӑнас тет, 
ҫавӑн чухлӗ хӗрарӑм  тытма ирӗк парать, — хуравларӗ ӑна 
Н айгер мӑнаҫлӑн. — Анчах эпӗ пит нумая хапсӑнмастӑп. 
Пирӗн ҫулталӑкра  икҫёр вӑтӑр  виҫӗ кун, эппин, манӑн 
тата ҫирӗм пӗр хут авланма юрать-

— Анчах эпӗ икҫӗр вунвиҫҫӗмӗш арӑм  пулма килӗш- 
местӗп! — хӑю лӑх ҫитерсе каларӑм  эпӗ.

— Санпа, ҫам р ӑк  чунпа, халлӗхе калаҫмастӑп , —- та- 
рӑхрӗ Найгер. — Пирӗн ирӗклӗ тӗнчери йӑла-йӗрке хёре 
качча илесси пирки ашшӗпе кӑна сӑмах татма ирӗк п а 
рать.

— К аҫарӑр , хӗрӗм килӗшмесен, эпӗ ӑна хӗсӗрлеймес- 
тӗп, — атте те хирӗҫлерӗ Найгера.

Курасчӗ сирӗн, мӗн тери тарӑхрӗ  М есласу патши! 
Л арать, тӑрать, утать, чарӑнать, чышкине чӑмӑртать. 
Ю рать-ха шӑп ҫав сам антра «Пурнӑҫ ҫӑлкуҫӗ» шерпетпе 
хӑналарӗҫ Н айгерпа унӑн свитине. Ч аплӑ  шӗвек хаяр 
патша кӑмӑлне кӑш тах ҫемҫетрӗ. «Ну, астӑвӑр, манмӑп-ха 
эпӗ ку мӑш кӑла», — текелесе тухса кайрӗ вӑл юлашкин- 
чен. К айран тем ӑсӗ пырса кӗнӗ ӑна е пулӑшуҫисем тӑн- 
лантарнӑ-ш и — пирён шерпет пӗлтерӗшӗ ҫав тери пысӑк 
пулнине тавҫӑрса илнӗ ҫавскер. В ара  ультиматум кӑлар- 
са тӑратрӗ. Пирӗн ҫак шерпете тумалли меслете те, хатӗр- 
сене те пӗтӗмпех М есласу ҫӗршывне п ам алла  иккен. Ку 
вӑл, пӗлетӗр-и, хамӑр халӑх  пуянлӑхӗн ҫуррине ҫухатнипе 
пӗрех. П аллах , пирӗн ҫӗршыва ертсе пыракансем патшан 
несӗпсӗр кӑм ӑлне тивӗҫтерме пултараймарӗҫ. Найгер в а 
ра пушшех тарӑхса кайрӗ, сӗмсӗррӗн тата  темтепӗр ыйта 
пуҫларӗ. Пирӗн ҫӗршывра, М есласу халӑхӗшӗн «усал» 
тӗслӗх тек ан пултӑр тесе, влаҫа патша аллине пам алла  
имёш. Е аттен хӑйӗн патш ана тухмалла. Ҫав патш апа 
унӑн ҫывӑх тусӗсене вара  Найгер пиртен туртса илнё 
шерпетпе тивӗҫтерӗ... П аллах , атте те, ҫӗршыва ертсе пы- 
ракан ытти ӑслӑ ӑрсем те ҫакнаш кал  киревсӗр ультим а
тума пушшех йышӑнмарӗҫ. Вӑт, ҫавна пула, авӑ, планета 
синче пурнӑҫ пач пӗтме пултарасси патне ҫитсе тухрӑмӑр. 
Халӗ ш ухӑш латӑп та-., тен, качча каймаллаччӗ манӑн ӑна? 
Вара тӗнче те йӗркеллех, тӑнӑҫлах  тытӑнса тӑратчӗ-и...

Сывлӑмпи куҫӗ сӗмлӗхре пушшех пысӑкланнӑн туйӑн- 
чӗ. Унта тӳпери ҫӑлтӑр ҫутисем ӳкнӗ. Пӗри, акӑ, хускалчӗ, 
ая л ал л а  шума тытӑнчӗ, питҫӑмарти тӑрӑх  куҫрӗ. Ш ӑп- 
лӑхра  куҫҫулӗ ҫӗре патлатни илтӗнчӗ... Велитӑн ӑр хӗрне 
лӑплантарас , йӑпатас килчӗ.

— Ара, эсир пӗртте айӑплӑ мар куншӑн, — терё вӑл 
ӑшшӑн. Унтан Сывлӑмпие хулран тытрӗ те: — Ененӗр, 
пӗртте айӑплӑ ма:р. Н айгер патша хӑйён путсӗр ёмстне 
ам алантарасш ӑн  пурпӗр сӑлтав  тупатчӗ. Ю ратм асӑрах  ӑна 
качча кайни, ман шутпа, килӗшӳсӗр япала пулнӑ пулӗччӗ. 
Ҫинех тата  сирӗн ҫӗрш ывӑра пёрех ҫӑлаймӗччӗ ҫакӑ, ма 
тесессӗн Н айгер шерпете пурпӗр тутанса пӑхатчӗ. В ара 
унӑн хапсӑнчӑк шухӑшӗ каллех ш ӑмареа тухатчех. ^Унаш- 
кал путсёр ӑр икҫӗр вунвиҫӗ арӑмран  пёриншӗн кӑмӑлне 
улсӑштарасса шанмастӑп эпӗ.

Чун-чӗререн калар ӗ  И ш муратов ҫак  сӑмахсеие. Анчах, 
темшӗн-ҫке, Сывлӑмпи ӑна итлемерӗ курӑнать, Велит хӑи- 
не хулран тытсанах чӗтренсе-туртӑнса илчӗ вӑл, пуҫне ҫын

еннелле пӑрчӗ, ун ҫине тӗлӗнсе-тӗлӗнсе пӑхрӗ. Унтан хулне 
хуллен туртса илчӗ.

— К ^ҫарӑр ,1 — терӗ вӑл шӑппӑн, — хисеплӗ Ҫӗр ар- 
ҫынӗ, эсир каллех  пӗлместӗр ӗнтӗ пирӗн йӑла-йӗркене. 
Хӗре хулран тытни ӑрсем хушшинче каччӑ ӑна шутсӑр, 
ӗмӗрлӗхех юратнине пӗлтерет. Ар каччи авланиччен пёр 
хӗре ҫеҫ хулран тытса пӑхма пултарать пирӗн ҫӗршывра. 
И ккӗмӗш  хутӗнче, енчен те вӑл хӑй каллех йӑнӑшнине 
туйса илсен те, унӑн хӗр аллине чуптумалла...

— Ч ӑн ах  та, — аванм арланчӗ Ишмуратов. — эпӗ сире 
иккӗмӗш хут кӳрентертӗм ӗнтӗ. Тархасшӑн, каҫарӑр.

— Эпӗ... кӳренместӗп, — хуравларӗ Сывлӑмпи. — Анла- 
натӑп сире. М ӑш ӑрӑр  ҫеҫ ан кӳрентӗрччӗ.

— Виолетта пирки-и эсир? — Сутӑлса та ӑна унӑн арӑ- 
мӗ вырӑнне хунине аса илчӗ те Иш муратов кӑм ӑллӑн  йӑл 
кулса илчӗ. — М ӑш ӑр мар вӑл манӑн, вӗҫеве пӗрле тухнӑ 
юлташ кӑна.

— Чӑнах-и? — темшӗн хаваслансах  ыйтрӗ ӑр хӗрӗ. — 
Эпӗ вара... Ара, эсир ӑна пирён умра та, хӑвӑр  ҫыннӑрсем 
хушшинче те ал ӑр ан ах  ты татӑр  та... Тепӗр тесен, сирён 
йӑла-йӗрке чӑнах та пирӗннинчен... ирӗклӗрех^ пулас... Эп
пин, манӑн киле каяс. Ахаль те сире пысӑк чӑрмав кӳтӗм. 
Эсир мӗн шухӑш тытнине эпӗ аттене пӗр сӑм ах  сиктерме- 
сӗр каласа  кӑтартӑп . Ы ран  сирӗн пата каллех jibipan. 
Эсир Найгер патш апа еплерех калаҫса татӑлнине пӗлмеш- 
кӗн. Анӑҫу пултӑр сире ку ӗҫре.

Сывлӑмпие ӑсатса таврӑнсан, И ш муратов командир 
каютинче чылайччен ш ухӑш ласа ларчӗ. Ш акк ӑл  планета 
ҫинчи лару-тӑрӑва  тӗплӗнрех ӑнланса илме тӑрӑш рӗ вӑл.

Ҫӗр ҫинчи халӑхсем мире, цивилизацие, пурнӑҫа ҫӑлса 
хӑварассишӗн ҫивӗч, кар тӑрса кӗрешрӗҫ^ Ш акк ӑл  ҫинчи 
ӑрсен историйӗ вара  урӑхларах .  Хӑлнатрёп халӑхӗ хӑйён 
ҫӗршывӗнче ирёклӗх ҫӗнсе илнё те ҫавӑнпа ҫырлахнӑ ку- 
рӑнать. Авӑ, ют ҫӗршыв пурнӑҫне хутшӑнма аван мар тесе, 
М есласу халӑхне кӗрешӳре пулӑшман вӑл кирлӗ самант- 
ра. М есласу патши хӑруш ӑ хӗҫпӑшал тутарм а пуҫласан 
та  ш ӑпӑртах  ларнӑ  пулас. Ку ҫеҫ мар, вӑл  унпа хӑйён 
халӑхне хӑратас  шутпа усӑ курса пӑхсан та шарламан. 
Те хӑйӗн тӳлек пурнӑҫӗпе ҫырлахнӑ, те кислород ҫунса 
пӗтни пуянсене те, хӑйне те сиен кӳрессе курса ёненсен, 
патша унпа тек усӑ курмасса, урӑхла  каласан , ӑс кӑм ӑла  
ҫӗнтерессе шаннӑ. Ас пурин те перешкел мар-ҫке, кашни- 
нех пёр виҫепе валеҫсе памасть ӑна ҫутҫанталӑк. Ав, пат 
ш ана Н айгер ларнӑ  та М есласура мӗн пулса тухнӑ. Пурин 
те  кар тӑрса, вёҫне ҫитиччен кӗреш мелле пулнӑ Ш аккӑл

ӑрӗсен мирлӗ, тӑнӑҫлӑ пурнӑҫшӑн. Анчах тин мӗн тӑвайӑн. 
Халӗ ҫынсен, истори енчен нумайрах, пуянрах опыт пухнӑ 
ӑслӑ чунсен, Ш акк ӑл  халӑхне пултарнӑ таран  пулӑшмал- 
лах. П ултарнӑ таран... Меслечӗ вара  ыран, — «тӗрӗсрех 
ӗнтӗ паян», шухӑш ласа илчӗ Ишмуратов, сехет ҫине пӑх- 
са, — Найгер патш апа курнӑҫса калаҫсан тин палӑрӗ.

...Ирхине, Сутӑлса ҫул ӑнлантарнине асра тытса, И ш 
муратов экипаж ри чи л ӑп кӑ  ҫынна М ю ллера хӑйпе илчё 
те реавертолетпа М есласу еннелле вӗҫрӗ. Ҫӗршывӗ ку пите 
ҫӳллӗ ту хысӑкӗ леш енче вырнаҫнӑ. Анчах ҫынсем патша- 
лӑх  тёп хули ӑҫтине пӗлмерӗҫ, ҫавӑнпа, сӑрт-ту хушшин- 
че тем тӑрм аш акан  ӑрсене курсен, ҫул кӑтартм а ыйтас 
тесе анса ларчӗҫ. Ишмуратов, сыхлӑха тесе, М ю ллера 
реавертолетрах хӑварса, ӗҫлекенсем патне пычӗ. Лешсем, 
тӗлӗнтермӗш вӗҫев аппаратне те, унран тухнӑ чӗрӗ чуна та 
пӗрремӗш хут кураканскерсем, ним ӑнланмасӑр пӗр-пӗрин 
ҫине кӑн-кан пӑхкаласа илчӗҫ.

— Вӑй патӑр сире, ӑ р с е м !— Ҫӗр ҫинчи пекех салам- 
ларӗ вӗсене Ишмуратов.

Ҫакна илтсен, лешсем темшӗн хӑраса кайрӗҫ. Пӗри ҫеҫ, 
хӑю ллӑраххи, мала  тухрӗ те:

— Аҫтан ҫитнӗ эсир, пирён пек калаҫм а хӑвӑр  мар, 
темле аппаратпа кӑна пултаракан  чӗрчунсем, камсем пу- 
л атӑр  — пӗлместпӗр. Анчах асӑрхаттаратпӑр: тек ан пер- 
келешӗрех кунаш кал сӑмахсемпе. П атш а ӑрӗсем илтсен, 
тӳрех ҫунтарса ярӗҫ сире.

— Мӗншӗ-ӗн? — тӗлӗнчӗ Ишмуратов.
— П ӑлх ава  ҫӗклеме чӗннӗшӗн, паллах.
«Эппин, «вӑй патӑр» тени пӑлхава ҫӗкленме чӗннине 

пӗлтерет пулӗ-ҫке», — тавҫӑрса илчӗ Ишмуратов.
— Эпир инҫетри Ҫӗр ҫинчен килнӗ ҫынсем, — терё 

хӑй. — П аллах , сире пӑтратас шутпа ҫӳреместпӗр, унаш- 
калли асра та пулман пирӗн. Ёҫӗр ӑнӑҫса пытӑр тесшӗн- 
ччӗ эпӗ.

Ҫ акна илтсен, хайхи шӑп тӑракан  ӑрсем те кӑмӑлсӑр- 
рӑн ш авласа кайрӗҫ. Кунти пурнӑҫа пӗлменрен И ш м у р а
тов каллех йӑнӑш турӗ-ши?

— О, хЦсеплӗ Ҫ,ӗр ҫынни, — ӑнлантарчӗ хӑю л л ӑр ах  
ӑр, — эпир кунта 'сывлӑша ҫунтаракан  хӗҫпӑш ал тума 
кирлӗ минерал кӑларатпӑр . Ирӗксӗр ӗҫлеттереҫҫӗ пире. 
Ҫ авӑнпа ку ирсӗр ӗҫре ӑнӑҫлӑх сунни вӑл пиртен мӑш кӑл- 
ланипе пӗрех.

— Тархасшӑн, каҫарӑр. Каларӑм-ҫке, эпир, инҫетрен- 
инҫетрен килнӗ ҫынсем, кунти лару-тӑрӑва  пӗлсех каймаст- 
пӑр-ха, — тек ннмӗн калам а  аптӑрарӗ Ишмуратов.

Ҫ ав вӑхӑтра  вёсеМ патНе пӗр тӗреклӗ ӑр пырса тӑчё. 
П л а щ  евӗр й ӑлтӑркка  тум тӑхӑннӑ вӑл, хулпуҫҫи урлӑ 
пысӑк кӗпҫе уртса янӑ.

— Мӗн пулса иртет кунта?! — ҫитнӗ-ҫитмен кӑш кӑрса 
пӑрахрӗ вӑл.

Ҫын тавра  пухӑннӑ ӑрсем сам антрах  ӗҫлеме пуҫларӗҫ.
И ш муратов хӑйсем камсем иккенне, ӑҫтан килнине, 

М есласу  патшине Н айгерпа курса калаҫасш ӑн  пулнине 
ӑнлантарса  пачӗ, тӗп хулана ҫитмешкӗн ҫул кӑтартм а ыйт- 
рӗ. Ара, тем тесен те, таҫти аякри  планета ҫинчен пӗрре- 
мӗш хут килнӗ чӗрӗ чунсем такам ш ӑн  та хак лӑ  ӗнтӗ, тен, 
патш а та вӗсемпе хаваспах  тӗл пулӗ.

Ар пёр самант тем ш ухӑш ласа тӑчӗ те, хӑй хыҫҫӑн 
пыма чӗнсе, алӑ  сулчӗ. Вӗсем хулпуҫҫи урлӑ пӑшалӑннин- 
чен самай пысӑкрах кӗпҫе ҫакнӑ ытти ӑрсем хураллакан  
ҫурта кӗчӗҫ. Ш ал та  — тӗрлӗ аппаратура. Ахӑртнех, ҫыхӑ- 
ну ты тмалли  вырӑн кунта. И ш муратова ертсе килнӗ ӑр 
ч аш ӑк  евӗр микрофон умне пырса тӑчӗ те таҫти пуҫлӑхӗ- 
семпе калаҫа  пуҫларӗ. Анчах лешсем, хӑйсен патш алӑхне 
халиччен курман-илтмен Ҫӗр ҫыннисем килсе тухнӑ тенине 
илтсен, ним сӗнме аптӑрарӗҫ, мӗн тумалли ҫинчен Найгер 
патш аран  хӑйӗнчен ыйтса пӗлме пулчӗҫ. К ал аҫу  вёсен 
нумая тӑсӑлчӗ. П ирвай  патш апа ҫы хӑнаймарӗҫ курӑнать, 
унтан леш ӗ пурин ҫинчен те — миҫе ҫын, мӗнпе килнӗ тата  
ыт. те — ыйтса пӗлчӗ. Ишмуратов, сыхлӑха тесе, Ш акк ӑл  
ҫине ракетӑпа  тӑваттӑн  килнине, ракета Х ӑлнатрӗп ҫӗр- 
шывӗн территорийӗнче юлнине асӑнмарӗ, М есласӑва реа- 
вертолетпа иккӗн ҫитни ҫинчен кӑна пӗлтерчӗ.

— Эппин, кӗтетпӗр сире, хаваспах  кӗтетпӗр! — тере 
юлашкинчен патш а темле ытарлӑн...

Ҫ акӑн  хыҫҫӑн тин И ш муратова М есласу ҫӗршывӗн тӗп 
хулине хӑш еннелле кайм аллине кӑтартса  ӑнлантарчӗҫ.

— Командир, ӑрсем сана тыткӑна илчӗҫ тесе эпӗ, — 
терӗ, Иш муратов таврӑнсан, Мюллер. — Тепӗр вунӑ минут 
кӗтетӗп те ҫурчӗ-качки пӗтӗмпех лазер  ҫӗҫҫипе касса-ҫун- 
тарса  яратӑп  тесеттӗм.

— Ун вӗҫне ҫитмен-ха, Ганс, — лӑплантарчӗ  ӑна И ш 
муратов. — И нкек тавраш ӗ ҫинчен эпӗ сана радиола пӗл- 
тернӗ пулӑттӑм. Ҫапах, сисетӗп, ку ҫӗрш ывра сыхӑ ҫӳре- 
мелле. Килӗшмест мана кунта кашни ыйтӑвах темле ин- 
станцисем урлӑ ҫеҫ татса  пани. П атш а та  темлерех пуп- 
лешрӗ... Эппин, тапранар...

Реавертолета сы влӑш а ҫӗклерӗҫ те хуралҫӑсм кӑтартнӑ 
еннелле вӗҫрӗҫ астронавтсем. Н ум аях  та каймарӗҫ, тав- 
рана сӑнаса пыракан М юллер кӑш кӑрса  ячӗ:

— Командир, пирён пата М есласу тёп хули енчен темле 
япала  вёҫсе килет!

Л окаторӑн  ҫутӑ пайӑрки ҫаврӑннӑҫемӗн экран ҫинче 
чӑнах та куҫакан пӗр пӑнчӑ мӗлтлете-мӗлтлете илет.

— Х ӑвӑртлӑхӗ, чӑн та, пысӑках мар, сехетре ҫӗр аллӑ 
километр таран  кӑна, — пӗлтерчӗ Джонсон.

Вӗҫекен яп ал а  часах хӑй, те  курӑнса кайрӗ. Пӗр турилк- 
кене тепринпе витнине аса илтерет вӑл. Хӑй вӗҫӗмсӗр ҫав- 
рӑнса тӑрать  иккен, тен, вӗҫессе те ҫавна пула вёҫет-и. 
«Кӑлтӑрвӗҫ»,— тавҫӑрса  илчӗ Ишмуратов. «Турилкке» 
хирӗҫех килнӗрен И ш муратов реавертолета айккинелле 
пӑрчӗ. Анчах лешӗ те ҫулне улӑштарчӗ, ҫынсем патнеллех 
вӗҫрӗ.

— Тем тесен те, усал ӗҫпе ҫӳрекен аппарат  ку! — кӑш- 
кӑрчӗ М юллер.— Халех тёп тум алла  ӑна, унсӑрӑн пӗр-пӗр 
хӗҫпӑш алпа персе антарӗҫ пире е ҫапӑнӑпӑр.

— Ан васка, — хӑй пӑлханчӗ пулин те, юлташне чарчӗ 
Ишмуратов. — Тен, йӑнӑшатпӑр.

Анчах кӑлтӑрвӗҫ вӗсене тӗллесех вӗҫет, ҫывхарнӑҫемӗн 
ҫывхарса пырать. Тепӗр вунӑ-вунпилӗк ҫеккунтранах ,акӑ ,  
икӗ аппарат  пӗр-пӗринпе ҫапӑнӗҫ...

— Ганс, персе антар! — хушрӗ Ишмуратов.
Мюллер, лазер  прицелӗ умӗнче лараканскер , ҫуткӑҫ

тӳмине пусрӗ. К ӑлтӑрвӗҫ ҫавӑнтах  ҫап-ҫуттӑн йӑлкӑш са 
илчӗ те калам а  ҫук вӑйлӑн сирпӗнсе кайрӗ. Ҫумрах хӑ- 
ватлӑ  ҫиҫӗм ҫиҫнӗн, аҫа ҫапнӑн туйӑнчӗ, пӗтӗм тав р ал ӑх  
ш арр ҫуталчӗ, куҫа йӑмӑхтарса курми турӗ. Реавортолет 
двигателе, сунас ернӗ пек, апчхилетсе илчӗ те сӳнсе ларчӗ. 
Иш муратов хӑйсем ая л ал л а  аннине туйрӗ. «Эппиь, ҫакӑ 
пулӗ-ха Найгер патшан сы влӑш а ҫунтаракан  хӗҫпӑшалӗ, — 
ҫиҫсе илчӗ Велит пуҫӗнче шухӑш. — Пирӗн реавертолет 
двигателӗ кислород ҫуккипе ӗҫлеме чарӑнчӗ. Х амӑра та 
сы влам а йывӑрланчӗ... К ӑлтӑрвӗҫри газ пирӗн ҫывӑхрах 
атмосферӑна тухнипе ҫапла ку».

— Ганс, кабинӑна кислород нумайрах пар! — хушрӗ 
вӑл  ҫавӑнтах. Двигатель  патне каякан  п ӑрӑха  та  уҫ!

Мюллер хӑй те ӑна-кӑна тавҫӑрса  илчӗ ӗнтӗ, ал айӗнчи 
крансене хы паш ласа тупса уҫса ячӗ. И ш муратов сы влама 
ҫӑмӑлланнине туйрӗ. Ҫ авӑнтах  двигатель те кӗрлесе кай 
ре. Велит, ҫаплах-ха нимӗн те курманран, реавертолета 
ҫӳлелле ҫеҫ хӑпартрӗ, ш турвала автопилота шанса пачӗ.

Чӗрӗк сехетрен тин куҫ шарни иртсе кайрӗ.
— К ӑш т кӑна пӗтмерӗмӗр вӗт, э, командир, — лӑш тах  

сывласа ячӗ Мюллер. — С ам аях  хӑруш ӑ хӗҫпӑш ал иккен

ку. Хӑйне персе тивертсен те, сы влӑш а ҫунтарса сйен тӑ- 
вать... Тен, каял л а  тавр ӑн м алл а  пирён, э? Ку патш алӑха  
еплерех килсе кёресси пирки тӗплӗн ш ухӑш лам алла  пир
вай.

— Ҫ апла тусан аванччё те, вӑхӑт  ҫук-ҫке, — хирӗҫлерӗ 
Ишмуратов, реавертолета каллех  М есласу тёп хули енне 
ҫавӑрнӑ  май.

М юллер тек ш арлам арё , лазер аппаратне кӑна меллё- 
рех вырнаҫтарса лартрӗ, ҫумӗнчи пӗчӗкҫӗ лазер ҫӗҫҫине 
хы паш ласа тӗрӗслерӗ...

Реавертолета ш ӑпах хула варрине, пуринчен те капӑр 
ҫурт умне, антарса лартрӗҫ. П атш а керменӗ ҫакӑ пулё-ха 
тесе ш ухӑш ларӗ Ишмуратов.

Тёлёнмелле, Н айгер патша «кӗтетпӗр» терё те, кунта 
вёсене кам та пулин кӗтни пач сисӗнмест. Таҫтан килнӗ 
темле аппарат тавра  урам па иртсе ҫӳрекенсем кӑна пухӑн- 
чӗҫ, сам аях  кӑсӑкланса  пӑхкаларӗҫ  ӑна. Тепӗртакран  кер- 
менӗн хыҫал енчен кӗпҫе йӑтнӑ ӑрсем, леш минерал кӑла- 
ракансене хураллакан  пеккисем, сиксе тухрӗҫ, пӗрисем 
реавертолета хупӑрласа илчӗҫ, теприсем карм а  ҫӑварсене 
х ӑв ал аса  салатм а  пикенчӗҫ. Иш муратов хӑйсем ӑҫта анса 
ларни ҫинчен Дж онсонпа Виолеттӑна радиола пӗлтерчӗ. 
Унтан, тухма хатӗрленсе, сывлӑш кӑна  мар, тӗрлӗ пайӑр- 
касем те витӗр яман комбинезонӑн малти кӗсйине лазер 
ҫӗҫҫи чикрӗ.

— Командир, сана пӗччен ямастӑп, — терӗ Мюллер.
— Реавертолета ҫаплипех хӑварӑпӑр-и? — ыйтрӗ И ш 

муратов.
— Вӑл мур патне, — алӑ  сулчӗ М юллер. — Кирлӗ пул

сан, юлташсем пире килсе илӗҫ. Х ам ӑрӑн  сывӑ ю лм алла 
пирӗн.

— Апла тесен, иккӗн иккӗнех... — И ш муратов килӗш- 
рӗ- — Эппин, Ганс, эсӗ те лазер ҫӗҫҫи чик, — хушрӗ вӑл .— 
Тата, кислород баллонӗсёр пуҫне, ҫӑм ӑл  скаф андр илер. 
Тен, пуҫа витме тивӗ...

Вӗсем тухсан та, кермен алӑкӗ  час уҫӑлмарӗ. П атш а 
ҫынсем килессе пӗлсе тӑрсах  вӗсене кӗтменни халӗ ӗнтё 
пӗтӗмпех палӑрчӗ. Эппин, кӑлтӑрвӗҫ реавертолет патне 
ӑнсӑртран  пырса тухман пулас...

Акӑ тинех керменӗн урам  енчи алӑкӗ  яри уҫӑлчӗ, ун
тан шутсӑр й ӑлтӑркка  тум тӑхӑннӑ ӑрсен пысӑк ушкӑнӗ 
курӑнса кайрӗ. Чи м алта  пыраканнин тумтирӗ куҫа йӑ- 
мӑхтарать.

Т аврана  х ӑватлӑ  кӗвӗ янӑратса  ячӗ. У рамри ӑрсем 
пурте аллисене ҫӳлелле ҫӗклерӗҫ те темӗнле ӑнланм алла

мар сасӑпа кӑш кӑрса  ячӗҫ, унтан чӗркуҫленсе ларчӗҫ, пуҫ 
тайрӗҫ. Ҫынсем ура ҫинчех тӑниие курсан, ҫывӑхраххисем 
вӗсем ҫине куҫ хӗррипе тӗлӗнсе те шеллесе пӑхса илчӗҫ, 
анчах пӗр сасӑ та кӑлармарӗҫ.

Ҫутӑ тумлӑ ӑрсен пуҫӗнче пыраканни самантлӑха ча- 
рӑнчӗ те аллине ҫӗклерӗ.

— Пуринчен хӑватлӑ  та ӑслӑ Н айгер патш амӑр, сывӑ 
пурӑн! — кӑш кӑрса ячӗҫ ӑрсем.

Ун хыҫҫӑн патша ҫынсем патнелле утрӗ. Иш муратовпа 
М юллер ӑна пуҫ тайрӗҫ.

— С ал ам л атӑп  сире, инҫетри эпир пӗлмен Ҫӗр ҫын- 
нисем! — терӗ патша. — Сире, хаклӑ  хӑнасене, мана тивӗҫ- 
липе кӗтсе илменшӗн те каҫаратӑп...  Чиперех ҫитрӗр-и 
пирӗн пата? Ҫул ҫинче инкек-синкек пулмарӗ-и?

— Чиперех, хисеплӗ Найгер патша, — хуравларӗ  Иш- 
муратов. — Ч ӑн  та, кунта ҫитеспе темле кӑлтӑрвӗҫ тапӑн- 
чӗ пире. Персе антарм а тиврӗ, каҫарӑр .

— Чӑнах-и? — те тапӑннинчен, те персе антарнинчен 
тӗлӗнчӗ патша. — Ку мӗне пӗлтернине эпир тӗпчесе пӑ- 
хӑпӑр...

Х ы ҫаларах  тӑракан  ӑрсенчен пӗри юнашартине самант- 
рах  кӑт  тӗкрӗ чавсипе. Л еш ӗ ӑнланнӑн пуҫне сулчӗ те 
таҫта  кермен хыҫне васкарӗ. Ахӑртнех, кӑлтӑрвӗҫ пирки 
пёлме кайрӗ вӑл.

— М анӑн  патш алӑха  чип-чипер ҫитнӗ ятпа пушшех 
савӑнса салам латӑп  эппин сире, — сӑмахне м а л а л л а  тӑс- 
рӗ Н айгер .— У рамра пуплешсе тӑрар  мар, кермене кӗрер! 
Вӗҫев аппарачӗ пирки ан пӑш ӑрханӑр, ӑна манӑн сыхлӑх 
ӑрӗсем хураллӗҫ.

— Ана хураллам а кирлех те мар, — суеҫтерчӗ, кала- 
ҫӑва хутшӑнса, М юллер. — Енчен кам та пулин пирӗн 
аппарата  уҫса кӗрес е ватас  тесен, реавертолет ҫавӑнтах 
сирпёнсе каять, хӑйпе пӗрле вара, хисеплӗ Н айгер патша, 
каҫар ӑр  та, сирён керменӗре кӑна мар, пётӗм тӗп хулӑра 
пӗлӗте ҫӗклеме пултарать. Ҫ акӑн  пирки кӑна асӑрхаттар- 
м алла  иртен-ҫӳрен ӑрсене.

• К ӑна илтсен, патш а ҫумӗнче тӑракан  темиҫе ӑр пӗр- 
пӗрин ҫине чӑл-чал пӑхса илчёҫ. Вёсенчен пёрне Найгер 
кӑчӑк  туртса чӗнсе илчӗ те:

— Эппин, ҫынсен вӗҫев аппаратне л ай ӑх  сыхламал- 
ла, — терё. — Пӗр-пёр ухмаха пула инкек сиксе ан тух- 
тӑр.

Ун хыҫҫӑн патш а ҫынсене кермене тепре чёнчё.
И ш муратов электронлӑ тӑлм ача  сам антлӑха  ӗҫлеме чар- 

чӗ те:

— Ганс, эс мӗншӗн апла каларӑн? Халӗ, ав, чӑннипех 
хурал тӑратӗҫ вёсем вертолет патне,— терӗ юлташне.

— Тӑратчӑрах. Кирлӗ чухне вёсем пире чӑрмантарай- 
мӗҫ ларса кайма, — чеен куҫ хӗссе хуравларӗ Мюллер. — 
Ш ала  кӗме вара хӑяймӗҫ. Эппин, пирӗн маш ина тӗрӗс- 
тӗкелех ларӗ.

Кермен шалтан пушшех аслӑ та йӑлтӑркка  курӑнать. 
Сутӑлса керменӗпе танлаш тарсан, мӗн кӑна ҫук-ши кунта! 
Стена ҫинче е маччаран ҫакӑнса тӑракан  вуншар япала 
мӗн тума кирлине те чухласа илеймерӗҫ ҫынсем. Сӗтел- 
пуканӑн та шучӗ ҫук.

П атш а хӑнасене пӗр пысӑк зала  ертсе кӗчӗ. Унӑн пӗо 
стени пушах тата. Унта лапкӑш ӗпех — тӗнче уҫлӑхӗн карт- 
тине аса илтерекен ӳкерчӗк. Найгер И ш муратовпа М ю л
лера чи пирвай ҫавӑнта илсе пычӗ.

— Ку вӑл  — уҫлӑхрй эпир пӗлекен планетӑсемпе ҫӑл- 
тӑрсем. Вӗсем пурте малаш не пирӗн п атш алӑх  пурнӑҫӗшӗн 
питех те кирлӗ пулӗҫ. Ҫ авӑнпа эпир вӗсене пурне те хамӑр 
витӗм кӳрсе тӑм а тивӗҫ планетӑсемпе ҫӑлтӑрсем тесе шут- 
латпӑр, — мӑнаҫлӑн пӗлтерчӗ вӑл. — Калӑр-ха, эсир пу- 
рӑнакан  Ҫӗр хӑшӗ кунта?

Иш муратов карттӑна чылай вӑхӑт  тӗсесе тӑчӗ. Ана, 
ҫынсем пекех, экваторилле системӑпа ӳкернӗ пулас, ан- 
чах тӗнче полюсӗсене урӑхла палӑртнӑ курӑнать те, ӑҫта 
мӗн вырнаҫнине тӳрех тавҫӑрса илеймерӗ вӑл. Темиҫе 
минутран тин И ш муратов карттӑ ҫинче Хӗвел пуррине 
асӑрхарӗ.

— Хисеплӗ Найгер патша, — терӗ вӑл, — ку карттӑ ҫин- 
че пирӗн Ҫӗре ҫутатса тӑракан  ҫӑлтӑр кӑна.

Унтан вӑл  Ҫӗр Хӗвел тавра  ҫаврӑнса ҫӳрекен планета 
пулни, унсӑр пуҫне Хӗвел таврашӗнчи ты тӑма Меркурий, 
Венера, Марс, Юпитер, Сатурн, Уран, Нептун тата  Плутон 
планетӑсем кёни, вёсенчен нумайӑшӗн хӑйсен те спутник- 
сем пурри ҫинчен кӗскен каласа пачӗ. Ана тӑнланӑҫемён 
Найгер патш апа унӑн ӑрӗсен сӑнӗсем ҫуталса пычӗҫ, са- 
вӑнӑҫпа ы тларах  та ы тларах йӑлтӑрарӗҫ.

— Пирӗн хӑватлӑ  патш алӑха  тата  тӑхӑр  планетӑпа 
вёсен нумай спутникӗсене тупса панӑ ҫынсене мухтав! — 
хӗпёртеннпе чӑтаймасӑр  кӑш кӑрса ячё юлашкинчен п ат 
ша. — Х ӑналас вӗсене, хӑналас! Чи хаклӑ хӑнасем вырӑн- 
не хурса хӑналас! Керменӗн чи пысӑк залӗнче хӑналас!..

П атш а ҫапла хавхаланса каланӑ хушӑрах^ теииҫе ӑр 
чупсах тёрлё еннелле саланчӗҫ. Ахӑртнех, вӑл хушнине 
пурнӑҫлама васкарӗҫ вӗсем.

— Эсӗ вара, — хушрӗ Найгер хӑй ҫумӗнчи ӑра, — ҫав

планетӑсене карттӑ ҫине халех ӳкерсе хур. Тепре каламал- 
л а  ан пултӑр.

Епле лӑпкӑ ҫын Мюллер, ҫапах вӑл та йӗплесе илмесӗр 
тӳсеймерӗ.

— Хисеплӗ патша, — терӗ вӑл, — хӑвӑр унта ҫитсе 
пӑхман кӑна мар, ку таранччен пач курман-илтмен пла- 
нетӑсене епле майпа пӑхӑнтарм а пултарайӑр  эсир? Тата 
мӗн тума кирлӗ ку сире?

— Ҫут тӗнчере пуҫпулса тӑм аш кӑн  пире истори хуш- 
нӑ, — пат татрӗ Найгер. — Сирӗн пата е ытти ҫӗре ҫитес- 
си пирки вара ан пӑш ӑрханӑр. М анӑн империи Хӑлнатрӗп 
пайӗнче радио вӑйлӑ аталаннӑ. Эпир вӗҫекен аппаратсем 
тума пӗлетпӗр. Халлӗхе хӑвӑрт ҫӳреймеҫҫӗ-ха вӗсем. Ан- 
чах пирӗн ӑсчахсем кӗҫех вёсен хӑвӑртлӑхне вуншар, ҫӗр- 
шер хут ӳстерме пулаҫҫӗ. Пире кӑм ӑл  туманнисене пӑхӑн- 
тарм аш кӑн  эпир пултаратпӑр. Т авралӑха  самантрах  ҫун- 
тарса яракан  хӗҫпӑшал ҫителӗклех туса кӑларатп ӑр  эпир... 
Вёсем пире хӑратаҫҫӗ-ҫке! Эппин, пирӗн м алар ах  пӑхӑн- 
тарса ӗлкӗрмелле.

— Анчах, хисеплӗ патша, ытти планетӑсем ҫинчи ци- 
вилизацисем сире хӑратни-хӑратманнине ӑҫтан пӗлетӗр 
эсир? — хирӗҫлерӗ Мюллер.

— Мӗн пӗлмелли, — лӑх-лӑх  кулчӗ Найгер. — Ҫут тӗн- 
чери кирек епле чӗрӗ чун та  планах теприне пӑхӑнтарае 
ӗмӗтпе пурӑнать. Т ульккӑш  ҫӳлти вӑй тӗнче пуҫӗнче тӑма 
пире хушнӑ. Ҫ ак  ш анӑҫа тӳрре кӑларасси  — пирӗн пӗтӗм 
чӗрӗлӗх умӗнчи тасаран  та таса тивӗҫ...

Ҫ ак  сам антра паҫӑр таҫта саланса пӗтнӗ ӑрсем тав- 
рӑнчӗҫ, патша патне пырса тӑчӗҫ.

— О-о, хисеплӗрен те хисеплӗ, хаклӑран  та хаклӑ, 
ырӑран  та ырӑ ӑрӑм ӑр  Н айгер патша! — терӗ пӗри, чӗр- 
куҫленсе ларса  пуҫ тайма манмасӑр. — Хӑна йыш ӑнмалли 
пысӑк зал р а  пурте хатӗр.

—  Эппин, кайрӑмӑр , — кӑм ӑл л ӑ  пулчӗ патша. — Ци- 
вилизаци шайӗ вӑл, тусӑмсем, чи пирвай апат-ҫимӗҫре ку- 
рӑнать. Сӗтел хушшинче тивӗҫлӗ хак парӑр  ак пирӗн ата- 
ланӑва ,  ха-ха!

П атш а  хыҫҫӑн ытти ӑрсем те икшер хут халатса  илчӗҫ.
— К аҫарӑр , хисеплӗ Найгер иатша, — килӗшмерӗ Иш- 

муратов, — питех те кирлӗ ӗҫ пирки калаҫса  татӑласш ӑн- 
ччӗ эпир.

Н айгер  кӑмӑлсӑрланчӗ.
— М ан шутпа, сире, хаклӑ  хӑнасене, сӑйлассинчен кир- 

лӗрех ӗҫ ҫук пек халӗ тӗнчере, — терӗ вӑл.
— Пур, — хирӗҫлерӗ И ш муратов. — Вӑл Ш аккӑл

ҫинче пурнӑҫ пуласси-пулмассипе ҫыхӑннӑ. Хӑвӑр Хӑл- 
натрӗпе ультиматум Панине шута илсен, ку ыйтӑва халех, 
ҫийӗнчех татса памалла .

Найгер патша сӑнӗ самантрах  ӑмӑрланчӗ. Чӑн та, хӑй 
кӑмӑлсӑррине-пы тарчӗ вӑл, каланӑччӗ ӗнтӗ, ӑр пичӗ ҫинче 
туйӑм уҫӑмлӑн палӑрмасть. Пурпӗр патша питӗ тарӑхни 
сисӗнчӗ. Вӑл сам антлӑха чӗгренсе илчӗ, чӑмӑрне пӗр хы- 
тарса, пӗр ҫемҫетрӗ, пит шӑммине вылянтарчӗ.

— Эппин, эсир май пата мар, ҫав ӑҫтиҫук Сутӑлса пат- 
не м аларах  кайма хӑйнӑ-ха?! — лӑпкӑн калам а  тӑрӑш рӗ 
пулин те кӑш кӑрса ыйтрӗ вӑл.

— Ара, сирӗн кунта икӗ патш алӑх иккенне ӑҫтан пӗл- 
ме пултарнӑ эпир? — сӑпайлӑн ӑнлантарчӗ Ишмуратов.

Найгер хӑй ӑссӗн тем ш ухӑш ларӗ те кӑш тах лӑпланнӑ 
пек пулчӗ.

— Ҫ апла ӗнтӗ, ҫапла ӗнтӗ, — терӗ вара. Ҫийӗнчех мӑн- 
кӑм ӑллӑн  хушса хучӗ: — Тепӗр тесен, кӗҫех Ш аккӑл  ҫин- 
че чӑннипех пӗртен-пӗр патш алӑх пулӗ-

— Ҫав ыйту пӑлхантарать  те пире, — тӳррӗн пӗлтерчё 
Ишмуратов.

— Сире-е? — тӗлӗнмеллипех тӗлӗнчӗ Найгер. — Чим, 
эсир, хисеплӗ Ҫӗр ҫыннисем, хӑвӑр  пуҫпулса тӑрасш ӑн  
мар-и пирӗн Ш аккӑл  ҫинче?

— У нашкал киревсӗр тӗллев ҫук пирӗн, пулма та пул- 
тараймасть, — хуравларӗ Ишмуратов. — Анчах сирӗн ху- 
шӑри хирӗҫӳ чн ҫивӗч чикке — пурнӑҫпа вилӗм чиккине 
ҫитнӗ. Ҫ авӑнпа эпир сире те, вӗсене те ку хирӗҫӗве пӗтер- 
мешкӗн хам ӑр пултарнӑ таран  пулӑшас терӗмӗр.

Найгер каллех сам антлӑха тем ш ухӑш ласа тӑчӗ.
— Апла-ха, — терӗ вара. Хӑй юнашар тӑракан  ӑрсене 

пуҫ сӗлтсе темле паллӑ  пачӗ. — Каир, эппин, улахрах  пӳ- 
лӗме.

Темле тӗттӗм те кукӑр-макӑр  коридорсемпе аял ал ла  
анса пырсан-пырсан, пӗр пысӑках мар пӳлӗме кӗчӗҫ. Кун
та йӗнер евӗр темнҫе пукан кӑна. Керменре те мар тейӗн.

— Ну, итлетӗп сире, хисеплӗ Ҫӗр ҫыннисем! — терӗ 
Найгер, хӑнасене лар м а  сӗнсе.

— Хнсеплӗ Найгер патша, — лӑпкӑн калаҫм а  тӑрӑш рё 
И шмуратов. — Хӑлнатрӗп пуҫлӑхӗ С утӑлса эсир ульти
матум пани ҫинчен пӗлтерчӗ пире. Ҫав ультиматума йы- 
шӑнмасан, эсир Хӑлнатрӗп ҫӗршывне, атмосферӑри кис
лорода ҫунтарса ярса, тӗп тӑватӑр  иккен. Тӗрӗс-и ку?

— Ҫапла, Ҫӗр ҫыннисем, тӗп-тӗрӗс, — пуҫне мӑнаҫлӑн 
сӗлтрӗ Найгер. — Сутӑлса вӑл Хӑлнатрӗп ҫӗршывӗнче де- 
мократие йӑлтах  пӗтерсе хучӗ ӗнтӗ. Ар прависене сӗмсӗр-

рӗн пӑсать. Пуяс текенсене пуйма чарать, кӗлмӗҫ пурнӑҫа 
кӑна тивӗҫҫисене вара ыттисемпе тан тесе шутлать. Хӑл- 
натрӗп ӑсчахӗсем тӗлӗнмелле чаплӑ шерпет хатӗрлеме вӗ- 
ренсе ҫитнӗ. С утӑлса ӑна та пулин пӗтӗм халӑх  валли ту- 
са к ӑлар м а  тытӑнасшӑн, ҫапла вара  таса ята тивӗҫ ӑрсен- 
не кӑна мар, кӗлмӗҫрен тухма юраманнисен ӗмӗрне те тӑ- 
сасшӑн. Х ӑвӑрах  шухӑшлӑр-ха, кёлмёҫ тарҫӑ манпа тан 
апаг  ҫиме, тумланма, сывлама, ман чухлех арӑм  тытма, 
юлашкинчен эпё пурӑннӑ чухлех пурӑнма тытӑнсан, мӗнле 
демократи  пултӑр ку? Ҫ авӑнпа эпе, хамӑн тӗнче умёнчи 
тасаран  та таса тивӗҫе пуркӑҫласа, Х ӑлнатрӗпри тискер 
йӑла-йӗркене пӗтерсе хумаш кӑн  татӑкл ӑ  шут тытрӑм.

— Ҫ апах та кам кунаш кал ирӗк панӑ сире? — тарӑх- 
сах пӳлчӗ патш ана М юллер. — К апла эсир пӗтӗм ӑр ха- 
лӑхне  пӗтеретӗр-ҫке!

— Пӗтемпе мар, Х ӑлнатрёп халӑхне кӑна, — лӑх-лӑх 
кулса илчӗ Найгер.

— Эппин, кам а  кирлӗ пулӗ сирӗн «демократи»?
— П улас  ӑрусене. Эпӗ пётӗм Ш акк ӑл  ҫинче пӗр ҫӗр- 

шыв туса хуратӑп. Мӗнех, Хӑлнатрӗп халӑхӗ пӗтӗ. Ун вы- 
рӑнне эпӗ унта хамӑр ӑрсене куҫарӑп. Эппин, манӑн ха- 
л ӑх ӑм ӑн  чи чаплӑ пайӗ тата  л ай ӑх р ах  пурӑнма тытӑнӗ. 
Ҫ авӑнпа пӗрлех манӑн империре ҫут тӗнчери чи тӗрёс 
демократи  пулӗ. У рӑхла каласан , кашни ӑр обществӑра 
хӑйне тивӗҫ вырӑн йышӑнса пурӑнӗ. Хӑйӗнне ҫеҫ! Урӑх 
никамӑнне те мар!

— Хисеплӗ Н айгер патша, сирӗн пек шухӑш лакансем 
Ҫӗр ҫинче те пулнӑ тахҫан. Истори вёсен тӗрӗсмарлӑхне 
яр-уҫҫӑн кӑтартса  пачӗ ӗнтӗ. Анчах халӗ  ун пирки тав- 
лаш са тӑм аш кӑн  вӑхӑт  ҫук. Ҫ авӑнпа эпӗ ҫакна калам а  
тивӗҫ, — терӗ И ш муратов. — Енчен эсир Хӑлнатрӗп тӗлӗн- 
чи кислорода ҫунтарса ярсан, хӑвӑр та сам антрах  унсӑр 
юлатӑр-ҫке. С ывлӑш  вӑл пӗр тӗлте тӑмасть. М есласу тӗ- 
лӗнчи кислород хайхи Х ӑлнатрӗп енне сарӑлӗ. Апла-тӑк, 
сирён ҫӗршыв тӗлӗнче те вӑл пач шӗвелсе юлӗ. К апла 
хӑвӑр  та сывлӑш  ҫитменнипе вилсе выртатӑр-ҫке! Эппин, 
пёр планета ҫинчи икӗ ҫӗршыв мирлӗ, йӗркеллӗ, килӗш- 
терсе пурӑннинчен лайӑхраххи  мӗн пултӑр?

— Су-я-тӑр! — м ӑнкӑм ӑллӑн  татса  хучӗ Найгер, — Тӗн- 
чере миртен кирлӗреххи те пур! Ш акк ӑл  ҫинче пурнӑҫ пӗ- 
тет тесен вара... Пёр ӑсчах пурччӗ манӑн. Вӑл та сирӗн 
пекрех каласа  хӑрататчё. М ан умӗнхи патшасенчен пӗри 
«аҫа-ҫиҫӗм» йышши хӗҫпӑш алпа усӑ курса пӑхнӑ-мӗн те, 
кислород сы влӑш ра пур ҫӗрте те чакнӑ имӗш. Су-е-ҫӗ! 
М анӑн  пулӑшуҫӑсем ӑна, Х ӑлнатрӗп агентне, ҫийӗнчех тӑ-

рӑ шыв ҫине кӑларчӗҫ, хӑйсем вара  ун пек пулма пулта- 
райманнине, Хӑлнатрёпе тёп тусан та пире валлн кисло
род ҫителӗклӗ юлассине ӗненмелле кӑтартса пачӗҫ. Пулӑ- 
шуҫӑсем манӑн — ш анчӑклӑ ӑрсем, вӗсене ӗненетӗп эпӗ.

— Мӗнле специалистсем вара  вёсем? — ыйтрӗ Мюллер.
— М анӑн туссем, — терӗ патша. — Ҫӑлтӑрсем мӗнле 

вырнаҫнине пӑхсах малаш не мӗн пулассине уҫҫӑн кура- 
кансем, чи пултаруллӑ путишсем! «Аҫа-ҫиҫӗм» газ туса 
кӑларакансем  те пур. Вӗсем пӗлеҫҫех ӗнтӗ ҫав газ мӗи 
чухлӗ сиен, мӗн чухлё усӑ кӳрессе.

— К алӑр-ха, хисеплӗ Найгер патша, «аҫа-ҫиҫӗм» тӑ- 
вакансем сире ҫав хӗҫпӑшала ахалех параҫҫӗ-и?

— Х ӑ! — тӗлёнчӗ патша. — Ҫав тери хаклӑ  япалана 
мар, тутӑх пӑтана та ахаль никам та памасть пирӗн чӑн- 
чӑн демократиллӗ ҫӗршывра. Эпӗ вӗсене, пӗлетӗр-и, пат- 
ш алӑх  тупӑшӗн ҫуррине ытла тӳлетӗп.

— Ара, ҫавнаш кал туссем ӑҫтан чӑннине калаччӑр  
сире? — хӗрсех ӑнлантарчӗ Ишмуратов. — Эсир ӑслӑ-тӑнлӑ 
ӑр, ш ухӑш лӑр-ха хӑвӑрах: вӗсенчен пӗрисем ҫӑлтӑрсем еп
ле вырнаҫнине курса юмӑҫ пӑхаҫҫӗ, теприсем... ну, ҫутҫан- 
тал ӑк  саккунӗсене вӗренмен, виҫҫӗмӗшӗсем вара, хӑруш ӑ 
газа  сутса, юмахри пек пысӑк тупӑш илеҫҫӗ.

— Каллех  хӑвӑрӑннех юрлатӑр эсир, Ҫӗр ҫыннисем, — 
пуҫне кӑмӑлсӑррӑн  пӑркаларӗ  патша.

— Ара, темле ӑҫтиҫуксем сӗннипех пӗтӗм Хӑлнатрӗл 
халӑхне вӗлерсе пӗтерес ыйтӑва татса памаш кӑн епле хӑя- 
тӑр эсир?! — кӑш кӑрса  ячӗ Мюллер. Аҫта кӑна кайса 
кӗчӗ-ши унӑн лӑпкӑлӑхӗ.

П атш а ӑна мӑнаҫлӑн куҫласа илчӗ, кулам пекки турӗ.
— Енчен Хӑлнатрӗп ӑрӗсен пурӑнасах килет-тӗк, мӗн- 

шӗн пӑхӑнмаҫҫӗ вӗсем? П ӑхӑнччӑр та пире — ӗҫӗ те пӗтнё.
— Епле ӑнланмастӑр-ха эсир? Ирӗке хӑнӑхнисем чу- 

рана тухиччен луччӗ вилсе выртма хатӗр. Сӑнчӑрласа хур- 
сан, вӗсем пӗрех пурӑнаяс ҫук! — кӑш кӑрчӗ Мюллер.

— Эпӗ сире ӑнлантӑм, ҫынсем, — терӗ вара  Найгер, 
ура ҫине тӑрса. — Эсир эпӗ Ҫӗр ҫине пырса хӑвӑра пӑхӑн- 
тарасран  сехӗрленсе ӳкнӗ, ҫавӑнпа манӑн ҫӗрш ывӑма вӑй 
илсе хӑватланм а чарасшӑн. Хӑвӑр ҫав хушӑра мана килсе 
тапӑнм аш кӑн  хӑват пухасшӑн. Тульккӑш  ҫут тӗнчере пӗ- 
тӗмпех эпӗ ш ухӑш ланӑ пек пулӗ, курӑр акӑ!

Вӑл вӑрт! ҫаврӑнчӗ те, ал ӑк а  ш алтлаттарса  хупса, 
хӑвӑрт тухса кайрӗ. Иш муратовпа Мюллерӑн ун хыҫҫӑн 
утмалли ҫеҫ юлчӗ. Анчах... мӗн ам акӗ ку? А лӑк питӗрӗн- 
чӗк иккен. Ҫынсем ӑна хытӑрах тӗкрӗҫ — ҫук, хускалмасть 
те. Ансӑртран ҫаклатса хӑварнӑ тесе, Иш муратов кӑш кӑр-

са та  пӑхрӗ. Пурӗпӗр никам та килмерӗ, таҫтан сасӑ кӑна 
илтӗнчӗ. «Хисеплӗрен те хисеплӗ Найгер патш амӑр халӗ 
хӑйӗн ҫут тӗнчери империне Хӗвел ҫывӑхӗнчи тата тӑхӑр 
планета хутшӑннӑ ятпа пуҫланнӑ ӗҫкӗре, — пӗлтерчӗ вӑл,— 
Сире вара  тепӗр икӗ сехет ҫурӑран, Х ӑлнатрӗп патшалӑх- 
не тӗп тунӑ хыҫҫӑн кӑларса, кӗрекене пырса лартм а хуш- 
нӑ. Х ӑналанӑ  хыҫҫӑн вӑл  сире хӑйӗн сӑм ахӗ тӳрре тухни- 
не хӑй илсе кайса кӑтартасшӑн...»

И ш муратов сехет ҫине пӑхса илчӗ: ультиматум вӑхӑчё 
пӗтиччен, Ҫӗр ҫинчипе шутласан, тата  сехете яхӑн кӑна 
юлнӑ. Апла, Хӑлнатрӗп  ӑрӗсем нуш аланса вилнӗ самант- 
ра Найгер патш а ӗҫсе-ҫисе савӑнасшӑн-ха. Кайран вара 
ҫынсене унта илсе кайса хӑйӗн сӑмахӗ «тӳрре тухнине» 
кӑтартса  рехетленесшӗн.

— Акӑ мӗн, — терӗ Иш муратов М ю ллера. — Ку сӗм- 
сӗр патш ана эпир ӳкӗте кӗртеес ҫук. Ш ел, ҫакна ҫийӗнчех 
ӑн лан ай м арӑм ӑр  эпир. Эппин, ӑна хӑйӗн ультиматумне пур- 
н ӑҫлам аш кӑн  чӑрм антарм алла .

К ал ам а  ҫ ӑ й ӑ л  та ҫав, ку ӗҫе мӗнле тум алла-ха? Эх, 
Н айгерӑн  командӑсем памалли  вырӑнӗ ӑҫтине пӗлсенччӗ! 
Ахӑртнех, ҫак  керменрех вӑл, унсӑрӑн ӗҫкӗ-ҫикӗ вӑхӑтӗн- 
чех Х ӑлнатрӗпе тӗп тумаш кӑн ӗмӗтленес ҫук патша.

— Командир, хам ӑра  леш ҫулӑм пӑш алӗпе лектерес- 
рен скаф андр  тӑхӑнар  та реавертолет патне тухма тӑрӑ- 
шар. Унти лазер  ҫӗҫҫи вӑйлӑ, ҫак  кермене пӗтӗмпех ишсе 
антарма, ҫапла вара  патш ан команда памалли  вырӑнне 
те тёп тума пулать. П аллах ,  керменре ӑрсем пур та-ха, 
вёсем, эпӗ сӑнанӑ тӑрӑх, пурте патша хӑраххисем. Унаш- 
кал тискер кайӑксене пӗтернӗшӗн истори каҫарӗ  пире, — 
сёнчё Мюллер.

— Кунтан епле тухӑпӑр-ха? — пӑш ӑрханчӗ Ишмуратов.
— Кӗсъери лазер  ҫӗҫҫипе ал ӑк а  касӑпӑр.
Кёсъе ҫӗҫҫин энергийӗ сахал  та-ха, урӑх май ҫук чух

не мӗн тӑвӑн...
Вӗсем иккӗшӗ те скаф андр  тӑхӑнчӗҫ. М юллер ҫын тух- 

малӑх  ш ӑтӑк  касма тытӑнчӗ. А лӑк  сам аях  хулӑн иккен. 
Ҫ апах лазер  ҫёҫҫи ӑна ҫавракӑш пе тенӗ пексх касрӗ, ҫёв- 
ве аял енчен кӑна пӗрлештереймерӗ.

— А ккумулятор вӑйӗ пӗтрӗ, — пӗлтерчӗ Мюллер. Хӑй 
каснӑ вырӑна чупса пырса хулпуҫҫипе тӗкрё те, ал ӑк  
варри катӑлса  тухрӗ.

Килнӗ чухне тӗттӗм пулнӑ коридор хайхи самантрах  
ҫуталса кайрӗ. Куҫа вуншар хупӑ ал ӑк  курӑнчӗ. Тӗрме 
пекки пулнӑ иккен керменӗн ку кӗтесӗнче, ҫутӑ ҫутални 
вара  такам  кам ерӑран  тухса тарнине пёлтерекен паллӑ

пулас. Акӑ, чӑнах та, пӗр кӗтесрен ҫынсене хирӗҫ темиҫе 
хуралҫӑ ӑр сиксе тухрӗ. Вут-ҫулӑм сирпӗтмелли кӗпҫесене 
чупнӑ май м алал ла  кӑнтараҫҫӗ хӑйсем, ҫынсене пӗтерме 
хатӗрленеҫҫӗ ӗнтӗ. Иш муратов кӗсйинчен лазер ҫӗҫҫи турт- 
са кӑларчӗ те пӗррех ҫунтарса илчӗ хуралҫӑсене. Лешсем 
ҫавӑнтах лӗнчӗрр тӗш ӗрӗлсе анчӗҫ.

Халӗ ӑҫта кайм алла? Коридорӗ икӗ еннелле тӑсӑлать, 
кукӑрӑлать, юпленет. Ҫапах уни-куни ш ухӑш ласа тӑм алли  
самант мар. Авӑ, ультиматум вӑхӑчӗ тухиччен ҫур сехет 
ытларах  кӑна юлнӑ... Иш муратовпа М юллер пирвайхи ку- 
кӑртах  тепӗр тӗттӗм коридора пӑрӑнчӗҫ те скафандр ҫине 
вырнаҫтарнӑ прибора, куҫ тӗлне антарса, ӗҫлеттерме ты- 
тӑнчӗҫ. Ку вӑл  — тӗттӗмре те курма пулӑш акан хатӗр.

Чупсан-чупсан, коридор вӗҫленсе пыни курӑнчӗ. У м ра— 
стена. Мур илесшӗ, йӑнӑш ҫулпа пыраҫҫӗ вӗсем!.. К аялла ,  
ҫутӑ коридора, тухма тиврӗ. Кунта вара урӑх хуралҫӑсем 
килсе ҫитнӗ. Пӗр-иккӗшӗ кӗпҫесенчен леш ҫунтаракан газа 
кӑларса  яма ӗлкӗрчӗҫ-ӗлкӗрчӗҫех И ш муратов вӗсене пӗ- 
терсе тӑкиччен. Уҫлӑх комбинезонӗпе скафандр тӑхӑннӑ 
астронавтсене ҫулӑм, паллах, нимех те тӑваймарӗ, анчах 
куҫа сам антлӑха ш артарчӗ-шартарчех. Ҫавна пула каллех 
темиҫе минут иртрӗ. Анчах пуҫ ҫак самантра та ӗҫлеме 
пӑрахмарӗ. Иш муратов хуралҫӑсем пурте пӗр енчен чупса 
килнине асӑрхарӗ. Эппин, керменрен тухмалли вырӑн ҫав 
енче пулма пултарать. Куҫӗ каллех курма тытӑнсан, вӑл  
унталла талпӑнчӗ. Ун хыҫҫӑн М юллер вӗҫтерсе пырать. 
Кайсан-кайсан йӑнӑш ҫулпа пӑрӑнса кӗресси те пулчӗ, 
паллах, ҫапах юлашкинчен урам ҫутине курчӗҫ-курчӗҫех... 
Вёсем кермен хыҫне тухрӗҫ пулас. Анчах ал ӑк  умӗнчи 
пӗчӗкҫӗ картишне темле металл решеткепе тытса савӑрнӑ. 
Иш муратов лазер ҫӗҫҫипе ӑна каса пуҫларӗ. Ҫӳл енче 
ҫын сарлакӑш  татрӗ-ха вӑл, анчах ҫак самантра унӑн ҫӗҫ- 
ҫин те аккумулятор вӑйӗ пӗтрӗ пулас. В ара  Иш муратовпа 
Мюллер иккӗшӗ решеткен татӑк  патакӗсене пӗрле тытса 
пёрерён-пӗрерӗн авса тухрӗҫ-тухрӗҫех.

— Х ӑвӑртрах, Ганс, виҫӗ минут кӑна юлнӑ пирӗн! — 
кӑш кӑрчӗ Ишмуратов.

Вӗсем, юлашки вӑя пухса, кермен умне чупрӗҫ. Ҫавӑн- 
та реавертолет. Акӑ вӑл курӑнчӗ ӗнтӗ. Анчах И ш м уратов
па М юллер ҫулне каллех  кӗпҫеллӗ хуралҫӑсем пӳлсе ларт- 
рёҫ. Пёри пемех тӑчӗ. Ю рать-ха Велит ӑна ҫапса ӳкерме 
ӗлкӗрчё. Ганс тепӗр ӑрне сирпӗтсе антарчӗ. Ҫынсем, Ш ак- 
кӑлӑннинчен самай хӑватлӑрах  туртӑмлӑ Ҫӗр ҫинче ӳснӗ- 
скерсем, вӗсенчен чылай вӑйлӑрах-мӗн... Тепёр самантран  
И ш муратовпа М юллер кабинӑна кёрсе ларчӗҫ. Ганс хӑват-

лӑ лазер  ҫӗҫҫине ӗҫлеттерсе ячӗ, пайӑркана кермен еннел- 
ле тӗллерӗ. Велит сехет ҫине пӑхса илчӗ: ультиматум вӑ- 
хӑчӗ иртнӗ иккен. К ӑш т кӑна — ҫапах иртнӗ. Пӗр самант 
ӗлкӗреймерӗҫ вӗсем!..

Тӑрринелле сарӑлса  пыракан кермен тӗпне касса татрё 
ӗнтӗ лазер  ҫӗҫҫи. Кермен унталла-кунталла сулӑнкаласа 
илчӗ, хуллен чалӑш а пуҫларӗ. Персе анма ӗлкӗреймерё 
вӑл, сасартӑк  ш алта темскер хӑватлӑн  сирпӗнсе кайрӗ, 
унтан татах, татах... Реавертолета вӑйлӑ сывлӑш хумё 
пырса тӗкрӗ, тӳнтерсе ячӗ. Ҫавна пула пуҫпа темрен хытӑ 
ҫапӑннӑскер, Иш муратов тӑн ҫухатрӗ. Унччен вӑл иллю- 
минатортан ҫак самантра тӳпере вӗҫсе пыракан  кӑлтӑр- 
вӗҫсене курса юлчӗ.

Ҫапла, ӗлкӗреймерӗҫ вӗсем тискер ш ухӑш лӑ Найгер 
патш ана вӑхӑтра пӗтерме, ӗлкӗреймерӗҫ...

Тӑна кӗрсен, вӑл  М юллер ҫуккине асӑрхарӗ. Иллюми- 
натортан карӑнса пӑхрӗ те, юлташне тулта курсан, тинех 
лӑпланчӗ. Ганс реавертолета троспа кӑкарнӑ, тросне алӑпа 
'ҫавӑр^маллИ ш ӑлтӑр м ап а  'туртат^.. Реавертолета  ҫапла 

майпа тӑратса  лартасш ӑн  пулӗ-ҫке. И ш муратов кабинӑран 
аран-аран  тухрӗ те ю лташӗ патне пычӗ. Ш ӑлтӑрм ана  ик- 
кӗшӗ чиперех ҫавӑрм а пуҫларӗҫ. Ёҫлеме меллӗрех тесе, 
Велит скаф андрне хывасшӑнччӗ, анчах шлемофонра М ю л
лер сасси илтӗнчӗ: «Командир, хывма юрамасть, сывлама 
май ҫук».

Халь тин И ш муратов тав р ар а  пысӑк улшӑнусем пулса 
иртнине асӑрхарӗ. Керменрен чул катӑкӗсем кӑна тӑрса 
юлнӑ. Хулари ытти ҫуртсем тёрӗс-тӗкелех, урам ра пёр чӗрё 
чун ҫук. Арсем унта-кунта ним хускалмасӑр  выртаҫҫӗ, теп- 
рисем мелсӗррӗн лараҫҫӗ.

— Н айгер  патша хӑйӗн «аҫа-ҫиҫӗм» тиенӗ кӑлтӑрвӗҫӗ- 
сене вӗҫтерсе яма ӗлкёрнё ҫав, — ӑнлантарчӗ Мюллер. — 
Х ӑлнатрӗп тёлӗнче кислород пётни кунта та сисёнме пуҫ- 
ларӗ. В ӑхӑт  иртнӗҫемӗн вара сы влама май ҫук пулса ҫит- 
рӗ. Пӗлесчӗ санӑн, командир, ӑрсем епле ылханчӗҫ вилес 
умён Найгер патшана! Асӗ унччен ӑҫта пулнӑ-ши хай- 
сен, э?

— П атш и ӑҫта? — ыйтрӗ Ишмуратов.
— Вӑл кермен айёнчех выртса юлнӑ пулас. Ман шут- 

па, кермене каснӑ чухне эпир кислород запасӗсене сир- 
пётсе янӑ. Хӑйсем валли сам аях  хатӗрленӗ курӑнать вё
сем ӑна...

Ю лашкинчен реавертолета тӑратса  лартрёҫ-лартрёҫех. 
Мюллер радиола калаҫм а пуҫларё. Вӑл  карапра  юлнӑ юл- 
таш ӗсемпе паҫӑртанпах ҫыхӑну тытать иккен.

— Эпир сирӗн пата пыма тухатпӑр, — пӗлтерчӗ М ю л
лер. — Командир тӑна  кӗчӗ, хӑйне чиперех туять.

— Кӗтетпӗр сире, — илтӗнчӗ динамикран пӑлханчӑк 
сасӑ. Виолетта сасси.

Вӗсем аялтанах  вӗҫрӗҫ. Куҫа мӗн курӑннине ӗненес 
килмерӗ. Хуласем халӗ вилӗм палӑкӗсене аса илтереҫҫӗ. 
Урамсенче курӑнакан  ӑрсем ним хускалмасӑр выртаҫҫё. 
Уйри темле чӗрчунсем те ҫавах. Рудникра ӗҫлекенсем те— 
чурасемпе хуралҫисем пӗрлех — мӗнле ӳкнӗ ҫапла выртаҫ- 
ҫӗ. М есласура та, Хӑлнатрӗпре те пурте, пурте вилсе пӗг- 
нӗ. Хӑрушӑ! Тискер! Ёненме те ҫук!

Карап ҫииче, Виолеттӑпа Джонсонсӑр пуҫне, Сывлӑмпи 
те пур. Чӑн та, тӑнран кайнӑ вӑл, ҫапах чӗрӗ, сывлать.

— Ашшӗ ӑна сире кунтах кӗтсе илме хушнӑ, — ӑнлан- 
тарчӗ Джонсон. — Кайран кӑлтӑрвӗҫсем персе ҫитрӗҫ, сыв- 
лӑш а ҫунтарма тытӑнчӗҫ. Й ӗри-тавра асар-писер тапран- 
чӗ. Приборсем самантрах  атмосферӑра кислород виҫӗ про
цента ҫити чакса ларнине кӑтартрӗҫ. Ҫавна пӗлсен, Сыв- 
лӑмпи хӑрушшӑн кӑш кӑрса ячӗ, карапран  тухса каясш ӑн 
пулчӗ. Анчах эпир ӑна кӑларса ям арӑм ӑр. Тулта уншӑн — 
вилӗм... Ун хыҫҫӑн пӗр кӗтесе хӗсӗнчӗ те вӑл дарчӗ ним 
ш арламасӑр . М юллер пире радиола хӑй мӗн курни, эсе 
тӑн ҫухатни ҫинчен пӗлтерсен, Сывлӑмпи аптӑрасах  ҫитрӗ, 
Ав, халӗ те тӑна кӗреймест.

— Ҫ апла ҫав, — пулса иртнишӗн Джонсон айӑплӑ пек, 
ӑна тарӑхсах  калар ӗ  Виолетта. — Ш акк ӑл  ҫинче юлнӑ пӗр- 
тен-пӗр ӑр тӑн ҫухатрӗ. Эсӗ вара, вӑй виҫме ю ратакан  ҫын, 
кӑшт та пулин тӑна кӗтӗн-и? Е халӗ те хӑвӑн теори пек- 
кисемшӗн сиксе тавлаш м а хатӗр?

Джонсон хӗре хирӗҫ нимӗн те калаймарӗ, пуҫне мел- 
сӗррӗн пӑрчӗ те айккине кайса тӑчӗ. Ч ы лайран  ҫеҫ вӑл 
шӑппӑн:

— Пӗлетӗр-и, юлташӑмсем, мана хамӑр ҫӗршыври пӗр 
вӑйлӑ компани ют цивилизаци тӗлне тухас-тӑвас пулсан 
ӑна мӗнле майпа пӑхӑнтарас меслетсене тӗпчеме хушнӑч- 
чӗ. Кайран хӑйсем ун пек ҫӗре вӑрттӑн карап ярасшӑн 
та, май килсен, вырӑнти ӑслӑ чӗрӗ чунсене те хӗсӗрлесе 
пуясшӑн... Ҫ ак  шухӑш путсӗр нккенне, вӑл мӗн патне илсе 
пырассине куртӑм ӗнтӗ эпӗ. Тек ӗмӗрне те ҫыхланмӑп мул 
хуҫисемпе, — терӗ.

Пурте, вӑл шутра тин кӑна Д жонсона тарӑхса питле- 
кен Виолетта та, ун ҫине хӗрхенсе пӑхрӗҫ. М юллер ӑна 
хулпуҫҫинчен юлташ ла ҫапса лӑплантарчӗ.

Ҫ ак  сам антра Сывлӑмпн куҫне уҫрӗ.
— О, И ш муратов, эсир-и? — тӑрса ларчӗ вӑл. — Эппнн,

ч арай м арӑр  путсӗре... Унта, — аллине сёлтрӗ вӑл, — манӑн 
тӑван  ҫӗршыв, атте... Пӗтрӗҫ-и вӗсем? Пурте пӗтрӗҫ-и? Мӗн 
тум алла  халь?

Унӑн пысӑк куҫӗ пушшех пысӑкланнӑ пек туйӑнать. 
Тем ыйтать вӑл Иш муратовран, тилмӗрет, тархаслать. 
Мӗнпе пулӑшӗҫ ӑна халӗ ҫынсем?

«Пӗтрӗҫ» теме пултараймарӗ Ишмуратов. Суеҫтерме 
те хӑяймарӗ.

— Атьӑр, астронавтӑн ҫӑмӑл  тумне тӑхӑнӑр  та, пӗрле 
кайса пӑхӑпӑр, — терӗ ҫеҫ.

Ч асах  вӗсем Хӑлнатрӗпӗн тӗп хулине ҫитрӗҫ. Кунта Мес- 
ласуринчен те хӑруш ӑрах  иккен. Л ере вилесем ҫеҫчӗ, кун
та вара  ҫуртсене пурне те тенӗ пекех ҫулӑм чӗлхи ҫуласа 
тухнӑ, ҫавӑнпа-и, вилнӗ ӑрсем те курӑнсах каймаҫҫӗ, вё
сем вырӑнне кӗл куписем кӑна палӑраҫҫӗ.

— Ах! —  теме ҫеҫ пултарчӗ Сывлӑмпи. Ҫ апах  хӑйне 
алла  илме тӑрӑш рӗ.

Вӗсем иккӗшӗ те С утӑлса керменне кӗчӗҫ. Кунта та пӗр 
ӑр ӳчӗ курӑнмарӗ, ма тесессӗн ш алта мӗн ҫунма пултарнӑ 
ҫавӑ пӗтӗмпех кӗлленнӗ. Пуҫне усса чылайччен тӑчӗ вара  
хӗр ашшӗн пӳлӗмӗ умӗнче...

— Сывлӑмпн, каҫарӑр  та, кайм а вӑхӑт, — асӑрханса 
к алар ӗ  ӑна тепӗр ҫур сехетрен Ишмуратов.

— Ҫӗр ҫынни! Аҫта? Аҫта каяс  манӑн? — тӑвӑнса  туха- 
кан сасӑпа кӑш кӑрса  ячӗ хӗр.

— Х ӑвӑрах  ӑнланм а тивӗҫ, эсир кунта ю лма пултарай- 
мастӑр. Кам пӗлет, тен, ҫӗршер, пиншер ҫулсем иртсен 
ӳсентӑрансем е ҫутҫанталӑкӑн  тӗрлӗ куҫӑмӗсем Ш аккӑл  
ҫинче каллех кислород ҫителӗклӗ туса хурӗҫ. Ун чухне 
пурӑнма та  пулӗччӗ-и. Анчах халӗ-.. Пирӗнпе пыма сӗне- 
тӗп сире.

— Мӗн тума пӗлӗп эпӗ унта, ют ҫӗрте? — йӑвашш ӑн 
хирӗҫлерӗ Сывлӑмпи. — Т ата мӗн усси манран?

— Эпир Ш акк ӑл  ҫннче пурнӑҫа пиншер ҫултан мар, 
чылай м аларах  ҫӗнӗрен пуҫласа ярассишӗн кӗрешӗпӗр,— 
ҫирӗппӗн калар ӗ  И ш муратов.— Пӗлетӗр-и, Ҫӗрӗн Уйӑх ят- 
лӑ  спутнике пур. Унта атмосфера пач ҫукчӗ. Пирӗн уче- 
нӑйсем тӑрӑш нипе халӗ унта ҫынсен самай пысӑк ушкӑнӗ, 
уйрӑммӑн илсен, тӗнче уҫлӑхӗнчи вӗҫевсене йӗркелесе 
тӑрассипе, ҫӑлтӑрсемпе планетӑсене тӗпчессипе ҫыхӑнна 
специалистсем пурӑнаҫҫӗ. Сирӗн вара кунта атмосфера 
сыхланса юлнӑ. Унта кислород ы тларах  тум алла  та... 
Пӗлместӗп, тӗллевӗмӗр пурнӑҫланё-ши пирӗн. Тӳрех кала- 
тӑп, тен, эпир Ҫӗр ҫине каял л а  таврӑнайм ӑпӑр . Ҫ апах сӑ- 
ваплӑ ӗҫшӗн мӗн виличчен кӗрешмелле.

— Эсир... О-о, Велит! Эсир мана пулӑшма пулатс^ 
ку ӗҫре? — шӑппӑн ыйтрӗ Сывлӑмпи.

— Эпӗ сире пур енӗпе те яланах  пулӑшӑп. Халӗ вара 
каяр, — шанчӑклӑн калар ӗ  Ишмуратов, Сывлӑмпи ӗнер 
ӑрсен хӑшпӗр йӑли-йӗркипе паллаштарнине аса илсе, кӑшт 
иккӗленсе тӑчӗ те хӗре хулӗнчен тытрӗ...

* * *

Темиҫе сехетрен карап  Ш аккӑл  ҫинчен хуллен ҫӗклен- 
чӗ, унтан, хыҫра вӑрӑм  ҫулӑм хуре хӑварса, киле, Ҫӗр 
ҫине, каймалли ҫул ҫине тухма хатӗрленчӗ, ҫав тӗллевпе 
планета тавра  ҫаврӑнма тытӑнчӗ.

— Курӑр-ха, курӑр! — кӑш кӑрса ячӗ тахӑш  самантра 
Джонсон. — Тӗтӗм йӑсӑрланать.

Иш муратов иллюминатор патне пычӗ, ҫывхартакан при
бор витӗр ая л ал л а  пӑхрӗ. Унта, Х ӑлнатрӗп тӗп хулинчен 
чылай инҫетре, тӳнтерле трапеци евёр темиҫе вӑрӑм  ҫурт 
вырнаҫнӑ. Вёсен мӑрйисенчен чӑнах та тӗтӗм йӑсӑрланса 
тухать.

— Мӗн пулма пултарать ку? — ыйтрӗ Иш муратов Сыв- 
лӑмпирен.

Л еш ӗ ая л ал л а  тинкерсе пӑхрӗ те савӑнса каларӗ:
— Ку пирӗн «Пурнӑҫ ҫӑлкуҫӗ» тӑвакан  чи пысӑк з а 

вод!
«Кӑлтӑрвӗҫсем газа  тёп хула тӗлӗнче кӑна кӑларнӑ та, 

завочӗ ку ҫунса кайман, — тавҫӑрса илчӗ Ишмуратов. — 
Унта ӗҫлекен ӑрсем те пурӑнаҫҫӗ апла. Ара, вёсен тӗлӗн- 
мелле чаплӑ шерпет пур-ҫке...»

— Сывлӑмпи, заводра миҫе ӑр? Шерпет запасӗ нумай-и 
вёсен? М ал ал л а  ӗҫлемешкӗн чӑртавар  пур-и? — ыйтрё 
вӑл.

—  Арсем нумаййӑн мар, ҫирӗммӗн ы тларах  ҫеҫ, — пӗл- 
терчӗ лешӗ. — Ш ерпет запасӗ вара чылай пулма кирлӗ. 
Ку заводра пӗтӗм шерпетӗн ҫуррине туса кӑлараҫҫӗ, унпа 
мӗнпур чирлӗ ӑрсене тивӗҫтерсе тӑнӑ. Ҫул инҫипе вӑхӑт- 
ран вӑхӑта кӑна турттарса тухнӑ ӑна. Ю лаш ки хут икё 
уйӑх каял л а  кайса илнӗччӗ. Ҫул инҫине пулах чӗртавар 
запасе те заводра нумай. Анчах вӑл тулта-ҫке.-.

— Эппин, хӑйсем кӑна ку ӑрсем нумай-нумай ҫул ӗҫле- 
се пурӑнма пултараҫҫӗ, — пӗтӗмлетрӗ Иш муратов. — Эпир 
вӗсене, тухса ҫӳреме тесе, запас скафандрсемпе костюм- 
сене пурне те парса хӑварӑпӑр. Шел, тек анса тӑм аш кӑн  
вӑхӑт ҫук, топливо та сахал пнрӗн... Виолетта, тӗл анакан 
посылка хатӗрле. Сывлӑмпи, сирӗн ҫумра ҫыру аппарачӗ

пур пуле. С каф андрпа тата  костюмпа мӗнле усӑ курмал- 
ли ҫинчен ӑнлантарса ҫырӑр...

Сывлӑмпи аппарачӗпе пластинка ҫине инструкци ҫыр- 
чӗ. Унтан хӗр хӑйӗнчен темиҫе сӑм ах  хушрӗ.

— Хисеплӗ те юратнӑ ӑрсем! — терӗ вӑл пӑлханчӑк 
сасӑпа. — Эпӗ, С утӑлса хӗрӗ Осеа, Ҫӗр ҫыннисемпе кая- 
тӑп. Темиҫе ҫултан пулӑшу илсе таврӑнӑп  унтан. Кӗтӗр 
мана. Эпир хам ӑр планетӑмӑр ҫинче пурнӑҫа ҫӗнӗрен чӗрт- 
се чечеклентерсе ярӑпӑр. П атш асӑр , танмарлӑхсӑр , ҫын- 
вӗлерен путсӗрсемсӗр пурӑнӑпӑр малашне!

.. Ч асах  карап  тӗп ҫул ҫине ӳкрӗ, хӑвӑртрах  та хӑвӑрт- 
рах кайм а тытӑнчӗ. Акӑ ӗнтӗ вӑл  пӑнчӑ пек ҫеҫ курӑнчӗ. 
Вӗҫсӗр тӳпери пӗчӗкҫӗ пӑнчӑ... К арап  ҫинче — тӑватӑ  ҫын, 
пӗр ӑр тата  шанчӑк.



ЧИ ПЫСАК ПАЛӐК

Ракета  чётренсе илчё те ҫӳлелле ерипен хӑпарм а пуҫ- 
ларӗ. Ухтияров сехечӗ ҫине пӑхрӗ: шӑпах ҫиччӗ ҫурӑ. Эп
пин, вӑхӑтрах  тапранчӗҫ-ха, ҫитессе те вӑхӑтрах  ҫитӗҫ...

Ю ратмасть Ухтияров ҫакӑн йышши «мӗшӗлти» карап- 
сене. Иккӗмӗш сыпӑкри орбитӑри станцие ҫитиччен унпа 
виҫӗ сехет те вуникӗ минут каймалла. П ланетӑсем  хуш- 
шинче вӗҫекен ракета хӑвӑртлӑхӗ пулсанччӗ. Анчах вӗҫев 
управленийӗ Ҫӗрпе тӗнче уҫлӑхӗнчи станцисем хушшине 
ҫавӑн йышши хӑватлӑ  карапсем кӑларм а килӗшмест. М ар ш 
рут ытла кӗске имӗш. «Тапранатӑн ҫеҫ — чарӑнма та  пуҫ- 
лам алла» , — теҫҫӗ пилотсем. Мӗн тӑвӑн  ӗнтӗ... Эппин, ви- 
ҫӗ сехет хушшинче кӑш тах кӑтӑш пулса илме те юрать-

Ухтияров тӗлӗрнӗ май юлашки информацисене итлеме 
шут тытрӗ, портфелӗнчи пӗчӗкҫӗ диктофонне ячӗ те науш- 
никне хӑлхи ҫине лартрӗ, хӑй, кресло хыҫне антарса, мел- 
лӗрех вырнаҫрӗ.

— К аҫарӑр , тархасшӑн, чӑрмантарнӑш ӑн, — илтӗнчё 
ҫак самантра такамӑн  сасси.

Кӳршӗ сӑмахласш ӑн  иккен унпа. Хӑй вӑл, хурарах- 
скер, ахӑртнех, мулат пулас: тачкарах  тути, вылянса тӑ- 
ракан  сар лакар ах  сӑмси, йӑлтӑркка  кӑтра ҫӳҫӗ унӑн аш- 
шӗ е ам ӑш ӗ негр пулнине палӑртаҫҫӗ.

— Космодромрах паллаш асш ӑнччӗ сирӗнпе, май кил- 
мерӗ, — терӗ ҫак ҫын. — Эпё Френк Уитмэн, «Ҫӗр сасси» 
видеостанци корреспонденчӗ. Эсир, йӑнӑш м астӑп  пулсан,—

Ш аккур Ухтияров, «Хӗвел-22» лазер станцийӗн началь- 
никё.

— Ш ӑп ах  ҫавӑ, — ҫирӗплетрӗ Ухтияров, диктофонне 
чарса.

В ӑл та  Уитмэна палласа  илчё ёнтё. Ара, сахал  мар 
курнӑ унӑн «Андромеда тӗтрелӗхӗнче» ярӑмӗнчи репорта- 
жӗсене.

— Эппин, май килнё чухне интервью параймӑр-ши? — 
ыйтрё Уитмэн.

М а парас мар? Умра виҫӗ сехет. Диктофонӑн информа
ции перфокарти хӗрӗх минутлӑх кӑна. Апла-тӑк, пушӑ вӑ- 
хӑт тата  икӗ сехет те ҫирӗм минут юлать.

— Пирӗн куракансем «Хӗвел-22» лазер  станцийӗ ҫин- 
чен тӗплӗнрех пӗлесшӗн, — умӗнчи кӗсйинчен кӑнтарса тӑ- 
ракан  микрофон пуҫне кӳрши еннелле пӑрчӗ журналист.

— К ӑна эпӗ виҫӗ-тӑватӑ сӑм ахпах ӑнлантарм а пулта- 
ратӑп, — терӗ Ухтияров, вара  кӗскен ҫакӑн ҫинчен каласа 
пачӗ.

Ҫирӗм пӗрремӗш ӗмӗр вӗҫӗнче Ҫӗр ҫинче пурӑнакансем, 
энерги ы тларах  тупас тӗллевпе, тӗнче уҫлӑхӗнче термо- 
ядерлӑ  электростанцисем тума шут тытнӑ. Ун чухне 
ҫакӑ, паллах, питех те чӑрсӑр, ҫав вӑхӑтрах  шутсӑр илӗр- 
тӳллӗ ш ухӑш пулнӑ. Пӗрремӗшӗнчен, тӗнче уҫлӑхӗнче в а 
куум хатӗр. Иккӗмӗшӗнчен, терм оядерлӑ пысӑк хӑватлӑ 
электростанцисене Ҫӗр ҫинче тусан, Ҫӗр сийӗ ытлашши 
хӗрсе кайм а пултарнӑ. Ҫ авӑн  хыҫҫӑн мӗн пулассине никам 
та тӗплӗн тӗпчесе пӗлмен-ха ун чухне-.. Анчах ҫак  ырй 
шухӑш а часах п ӑр ах ӑҫл ам а  тивнӗ. Ҫук, вӑл  япӑххишӗн 
мар, унран темиҫе хут лайӑхраххи  тупӑннӑ пирки.

Совет ученӑйӗсем космосра термоядерлӑ электростан- 
ци вырӑнне... х ӑватлӑ  лазер  установки туса хума сӗннӗ. 
Ҫав тӗлӗнмелле лазер, калӑпӑр , ҫутӑпа мар, 1010 санти- 
метрлӑ хум ҫинче, урӑхла каласан , рентгенпа гам м а-диа
пазон хушшинчи хум ҫинче, ӗҫлемелле. Л азер  радиацийӗ, 
унӑн вӑйне пӗр ҫинҫешке пайӑркана пухнине пула, шутсӑр 
хӑватлӑ . Ҫ ав пайӑркана  Хӗвел ӑшне ярсан, вӑл  унти реак> 
цие вӑйлатм а, ҫапла вара  Хӗвел энергине кирлӗ чухлӗ 
ӳстерме е чакарм а  май парать. Ҫав энергие пӗр ҫӗре 
пухса Ҫӗр ҫине ярасси ун чухне пысӑк чӑрм авлӑ  ӗҫех пул- 
ман ӗнтӗ. Кунта та лазер  (анчах урӑх  йышши) пулӑш- 
нӑ... Ансатрах каласан , лазер  пайӑркине Хӗвел ӑшне яни 
турчӑкапа ҫунакан кӑм акари  кӑвара  пӑтратнӑ пек пулса 
тухать. Ана пёр ҫӗре купаласа вӑй лӑрах  ҫунтарма та, 
салатса  хӗрӳлӗхне чакарм а та пулать.

Ҫавӑнпа пёрлех лазер  тепӗр пьтсӑк задачӑиа  татса

пама пулӑшать. Ёҫӗ акӑ  мӗнлерех. Хӗвел, хӑйӗн йышши 
ытти ҫӑлтӑрсем пекех, ӳлӗм сарӑлса-сарӑлса  пырӗ, хӑватне 
ҫӗршер хут ӳстерӗ. Унӑн хӗрри, тен, Меркурий орбити 
патнех ҫитӗ. Ҫ апла вара  Ҫӗр ҫинче вӗри пулӗ, шыв пӑс- 
ланса типӗ, радиаци витернӗ пирки чӗрӗ чунсем вилсе 
пӗтӗҫ... К аярах, хӑй ҫаврӑннӑ май, Хӗвел сарӑлса  кайнӑ 
кӑпӑш ка сийне тӗнче уҫлӑхне сирпӗтсе ярӗ, майӗпен си- 
вӗнсе, пӗчӗкҫӗ, — Ҫӗртен те пӗчӗкрех, — анчах шутсӑр йы- 
вӑр хура ҫӑлтӑр пулса тӑрӗ. Ҫӗр сийӗ пӑрланса ларӗ, пур- 
нӑҫ ҫук планета ҫинче асар-писер ҫилсем ҫеҫ алхасса ҫӳ- 
рӗҫ... Тӳпере сам антлӑха шутсӑр пысӑкланса тата  ҫуталса 
кайнӑ ҫӑлтӑрсем (Уйӑхран та пысӑкрах!) сасартӑк  курӑн- 
ми пулнине Ҫӗр ҫинче пурӑнакансем 1006, 1572, 1604, 1667- 
мӗш ҫулсенчех асӑрханӑ, каярах, хура ҫӑлтӑрсене тупсан, 
ку мӗне пӗлтернине те ӑнланса илнӗ. Ҫӗнӗ йышши лазер  
установки вара  ҫак хӑруш лӑхран та сыхланма, Хӗвеле 
этемшӗн ял анлӑхах  упраса хӑварм а май парӗ.

— Ҫ ак тӗллевпе ӗҫлет те ӗнтӗ пирӗн «Хӗвел-22», — 
вӗҫлерӗ сӑмахне Ухтияров.

— Тавтапуҫ интервьюшӑн, — терӗ Уитмэн. — Тек чӑр- 
мантармӑп сире.

— Ара, темех мар-ҫке, — йӑл кулчӗ Ухтияров. Хӑй 
каллех  сехечӗ ҫине пӑхса илчӗ. — Мӗн чухлӗ калаҫрӑм ӑр . 
вӑхӑчӗ вунӑ минут та иртмен-ха... Анланма ҫук уҫлӑхра 
трасса хывакансене! М ӗнле пуҫпа ӗҫлесе л араҫҫӗ  вӗсем? 
Мӗн-ма-ха маршрута ҫакӑнта ҫити ҫавӑрса кӑлар м ал л а?  
Чы лай  тӳрӗрех тума пулать-ҫке ӑна. Ҫул кӗскелет, топли
во та нумай пӗтмест.

Уитмэн хирӗҫ нимӗн те калам арӗ , ҫы вӑхлатса кӑтар- 
такан иллюминатортан а я л ал л а  пӑхса илчӗ.

— С ыпӑклӑ тусем... А ппер-Кламат кӳлли... — терӗ вара, 
хӑй ӑссӗн тем ш ухӑшласа.

Ы тахальтен  тенӗ пек, Ухтияров та ҫывӑхлатса кӑтар- 
такан  иллюминатор патне пычӗ. Ҫурҫӗр Америкӑн хӗве- 
ланӑҫ пайӗ тӗлӗнче пӗлӗтсем ҫук та, икҫӗр километра яхӑн 
ая л ар ах  выртакан  тусем, иллюминаторти линзӑсен систе- 
мине пула вуншар хут ҫывӑхланнӑскерсем, уҫҫӑнах курӑ- 
наҫҫӗ. Чи ҫӳллӗ тусем «шурӑ ҫӗлӗк» тӑхӑннӑ, кӑш т лутра- 
раххисене хӗрлӗ хӑмӑр тӗс ҫапнӑ. Ту хушшисене вара  кӑ- 
вакрах  тӗтре карса илнӗ. Чӑнах  та илемлӗ ҫав ватӑ Ҫӗр- 
аннемӗр!

— Куратӑр-и? — пуҫне Ухтияров енне пӑрса, сасартӑк  
ыйтрӗ Уитмэн.

— Мӗн? — ӑнланмарӗ Ухтияров.
— Авӑ, К ламат-Ф олс хули. Унран инҫех те мар —

сарӑ  тӑваткал .  Ун варринче пысӑк п алӑк  тӑрать. Икӗ ача- 
на — негр ачипе шурӑ ӳтлӗ ҫын ачине асӑнса лартнӑ  ӑна.

— В ара? — халӗ те ӑнланаймарӗ-ха Ухтияров. Ара, 
тӗнчере ку чухне палӑксем кашни утӑмрах, пурне те ӑҫ- 
тан пӗлее пӗтерӗн.

— Эсир ун ҫинчен чӑнах та  илтмен-и? — тӗлӗнчӗ ж у р 
налист. — Тӗнчери чи пысӑк п ал ӑк  вӑл! Ракетӑсем  ун 
ячӗпе ӗнтӗ орбитӑна тухиччен ҫула ҫапла кукӑртса тӑсаҫ- 
ҫӗ... М ан шутпа, эсир ҫакна тем тесен те пӗлме тизӗҫ.

— К аҫар ӑр  та... Эпӗ — техника ҫынни, культурӑпа, те- 
мӗнле палӑксемпе интересленсех кайман ҫав. Ерҫӳ ҫук- 
ҫке, — терӗ Ухтияров, нимӗн к алам а  аптраса. Хӑй аван- 
марланнипе хӗрелсе кайрӗ.

Уитмэн кӑххӑм латса  илчӗ, Ухтиярова чылайччен куҫран 
пӑхса ларчӗ.

— В ӑхӑтӑр  пулсан каласа  парам-п? — ыйтрӗ вӑл пӑр- 
такран. — Хам эпӗ ку историе университетра вӗреннё 
чухнех пӗр кивӗ ж у р н ал та  вуласа пӗлнӗччӗ.

— Хаваспах  итленӗ пулӑттӑм, — килӗшрӗ Ухтияров.
Чӑнах, мӗнпе ҫав тери чапа тухнӑ палӑк-ха вӑл? Тата

тӗнчере чи пысӑкки. Космос карапӗсем те ӑна чыс тӑвас 
тесе кунта ҫитиех ҫаврӑнса ҫӳреҫҫӗ ав. Вӑл вара  миҫемӗш 
хут вӗҫет ӗнтӗ ҫак  маршрутпа, ҫапах  нимӗн илтмен...

— Тахҫан авал  Ҫӗр ҫинче темӗн чухлӗ ҫӗршыв, темиҫе 
тӗрлӗ социаллӑ системӑсем пулни, вӗсем пӗр-пӗринпе хи- 
рӗҫни ҫинчен эсир пӗлетёр пулӗ ӗнтӗ? — ыйтрӗ Уитмэн.

— Ну, ӑнах  илтнӗ-ха, — кӳренерех калар ӗ  Ухтияров. 
Ҫ апах  хӑй ж урналиста  тимлесех итлеме хатӗрленчӗ.

— Ку вӑл ҫирӗм пӗрремӗш ӗмӗр пуҫламӑшӗнче пулса 
иртнӗ... — каласа  пама тытӑнчӗ Уитмэн.

1

Вальтер фон Браун  килне тул ҫутӑлсан тин таврӑнчӗ. 
Яланах  тирпейлё пулаканскер, хальхинче «мерседесне» 
г а р а ж а  та лартмарӗ. Пуҫӗ каш латчё пулин те, картлаш ка 
тӑрӑх  хӑпарнӑ май Ш траус опереттисенчи кӗвёссне кӑмӑл- 
лӑн ш ӑх ӑр калар ё  хӑй, ал ӑк  уҫса кёртнӗ горничная питён- 
чен л ӑп каса  хӑварчӗ. Ҫапла, ҫӗрӗпе барсем тӑрӑх  ҫӳренё 
хыҫҫӑн ӑшчикӗ п ӑртак  пӑтранать  халӗ унӑн, анчах камӑл- 
не ҫы рлахтарм аллипех  ҫырлахтарчӗ ксҫбр Браун: хӑйсен 
чи хӑруш ӑ конкурентне пӗрех чике тӑрш ш ӗ лартрӗ!

«Хёвелтухӑҫӗнчи чи ватӑ шурсухалтан та ӑслӑрах  эсӗ, 
Браун, юмахри тилӗрен те чеерех. П ултаран!»—хӑйне хӑй 
мухтарӗ вӑл ваннӑйра пуҫне лӗп шывпа йспетсе уҫӑлтарнӑ

май. Вал стена анлӑшӗпех ҫакӑнса тӑракан  тӗкёр ҫине 
пӑхса илчӗ. Ҫӳллӗ кӗлеткеллӗ, хӗрӗхсенчен иртнӗ арҫын 
курӑнать унта. К ӑвакара  пуҫланӑ ҫӳҫлӗ, чӑн-чӑн ариец пек 
тӳрӗ сӑмсаллӑ, Сократӑнни пек сар лака  ҫамкаллӑ...  Те- 
мӗнле м ӑнаҫлӑх  курӑнать ҫак  сӑн-питре. Ку ҫын суеҫтерсе 
ятне ярас ҫук! У наш кал  ҫынна ш анма пулать. «Ха-ха-ха! 
Ш анӑр эппин! Ха-ха-ха...»

Браун хӑйсен конкуренчӗн, Калифорни штатӗнчи само- 
летпа ракета тӑвакан  концернӑн, инженерӗпе кӗҫӗр ӑҫта- 
ӑҫта ҫитнине тепӗр хут аса илчӗ. «Тусӑм, тӑванӑм, юл- 
таш ӑм»,— текелесе ӗҫтерчӗ лешӗ ӑна ҫӗрӗпех. Ёмӗрне те 
тус пулман вӑл. Брауна ӳсӗртсе ярса, фирма вӑрттӑнлӑхӗ- 
сене пӗлесшён тӑрӑшрӗ, йӗксӗк. «Уҫса пачӗ» вара  Браун. 
Хӑйсем виҫӗ ҫул каял л а  йӑнӑш ҫулпа кайнине аса илчӗ те 
акӑш -м акӑш  мухтаса пӗтерчӗ ҫав опытсене, вӗсене хальхи 
вӑхӑтра ирттернӗ пек кӑтартрӗ. Аппаланччӑр Лос-Анд- 
желеспа Сан-Ф ранцискӑра ҫак  усӑсӑр экспериментсемпе 
тепӗр хут. С ахалтан  пӗр вунӑ миллиард  доллар  тӑкакла-  
нать вӗсемпе, ха-ха-ха! Чи пахи — конкурентсем темиҫе 
ҫуллӑха хыҫа тӑрса ючӗҫ. Куншӑн шефран тивӗҫлё парне 
ыйтмалла-ха-

Браун тӗкӗр ҫине тепӗр хут кӑм ӑллӑн  пӑхса илчӗ, куҫ 
хӗсрӗ. Ҫ авӑнтах  сӑнӗ тӗксӗмленчӗ унӑн, пуҫа ю лашки ҫул- 
сенче час-часах пырса кӗрекен шухӑш пӑраларӗ: «Эсӗ — 
тӗнчипе чапа тухма пултарнӑ физик! Н аукӑн а  аталантара-  
кан опытсемпе экспериментсем ирттерес вырӑнне мӑн хы- 
рӑм лӑ шефа пуйтарма тӑрӑш атӑн , унӑн конкуренчӗсене 
улталас  тесе суеҫтерсе, ятна яратӑн. Эсӗ — дворянин йӑ- 
хӗнчен. Н ам ӑс  та мар-и сана?»

«Тупнӑ тарӑхмалли , — хирӗҫлерӗ Браун  ш алти ҫак  ик- 
кӗмӗш Брауна. — Тӑван  Австринче пурӑннӑ пулсан, тен, 
чӑнах чапа тухаттӑн. Анчах ҫак хваттер, ҫакӑн пысӑкӑш 
ҫӑвӑнм алли пӳлӗм, ҫакӑн пек х ӳ х ӗм , ҫӑм ӑл  м аш и н а .. .— 
вӗсем пулӗччӗҫ-ши? Темле ҫав. Мӗнех вара  дворянин йӑ- 
хӗнчен пулни? «Фон» тени ҫеҫ тӑрса юлнӑ ҫав ятран. Ун 
вырӑнне ик-виҫӗ миллион тупӑнсанччӗ... Ш ефӑн хырӑмӗ 
мӑнӑ-и, пӗчӗк-и—сана мӗн ӗҫ? Ыттисенчен нумайрах тӳ- 
лет вӑл. Эппин, вӑл лайӑх  ҫын. Ҫ авӑнпа кунта, Америкӑ- 
ра, эпӗ. Орегон штатӗнче. К арттӑ ҫине пӑхсан, промыш лен
ность йӗрӗ те палӑрм асть  кунта. Анчах шефӑн хырӑмӗ 
кӑна мар, пуҫӗ те сам аях  тулли-мӗн. Ҫурҫӗрте, Вашинг
тон штатӗнче,— атом центрӗсем, кӑнтӑрта, Калифорни шта- 
тӗнче, ракетӑсемпе самолетсем тӑваҫҫӗ. Эпир вара варрин- 
че... Мӗн, ученӑй ӗҫӗ мар ку тесшӗн-и? Пулин! Ҫитӗ, ҫитӗ, 
ҫитӗ! Урӑх ап тавлаш  манпа!»

Браун  хӑйӗн тӗкӗр ҫинчи сӑнне тарӑхса  шывпа сапрӗ, 
Ш траус кӗввисене ш ӑхӑркаласа ,  ҫывӑрмалли пӳлӗме кёр- 
се кайрӗ, юраманнине пӗле тӑркачах, горничнӑй пырса 
лартнӑ  хура кофене ӗҫрӗ те кӑпӑш ка тӳшек ҫине выртрӗ. 
П аллах , кофе хыҫҫӑн чылайран ҫеҫ тӗлӗрсе кайма пул- 
тарчӗ вӑл.

Анчах нумаях ҫы вӑрайм арӗ  — телефон ш ӑнкӑравӗ  янӑ- 
Раса^ кайрӗ. Браун  тарӑхса тем мӑкӑртатрӗ, тепӗр енне 
ҫаврӑнса выртрӗ. Телефон ҫаплах ш ӑнкӑртатать. Ат, ҫӗр 
ҫӑтман этемми!

Путсӗр абонента хӑтӑрса тӑкас  тесе тарӑхса  ярса тытрё 
трубкӑна Браун, анчах вӑл  сӑм ах  уҫма ӗлкӗриччен хӑлха 
ҫумӗнче шеф сасси илтӗнчӗ:

Браун, эс ҫывӑрмастӑн-и? — хӑйӑлтатре вӑл.
— Ҫук, ҫывӑрмастӑп, Б арнетт  мистер, — яш тах сиксе 

тӑрса ларчӗ  Браун.
Эппин, тумлан та халех вӗҫтер ман пата. Хула хӗр- 

ринчи виллӑра  кӗтетӗп.
Ара, Б арнетт  господин, ытла ир-ҫке халё, саккйр 

та ҫитмен, — хирӗҫлеме пӑхрӗ Браун.
^Сана ҫӗрӗпех ш ы рарӑмӑр. Эс таҫта ҫӳренёшӗн эпир 

айӑплӑ  мар. Ёҫӗ шутсӑр васкавлӑ.. .  Тепӗр ҫур сехетрен 
кӗтетӗп.

Пиклетсе^ тӑракан  телефон трубкине Браун  тарӑхса  ху- 
чӗ. «Ялан ӗҫ вёсен, ҫӗрле — ӗҫ, кӑнтӑрла  — ӗҫ, вырсар- 
никун — ӗҫ. Тупӑннӑ «пултаруллӑ Америка», — тумланнӑ 
май м ӑкӑртатрӗ  вӑл. — Барнечё — тӑван ҫӗршывӗнчен тух- 
са тарнӑ акӑлчан, эпӗ — австриец, управляю щийӗ — ф р ан 
цуз.-. А мерика ӗҫченлӗхӗпе тӗнчене тӗлӗнтеретпёр пулать, 
бизнес ҫинчен ҫӗр ҫы вӑрм асӑр  шутлатпӑр».

Анчах ним тума та ҫук, хуҫа чӗнет пулсан, кайм аллах . 
Ҫавӑн чухлӗ миллиардлӑ  ҫын хушсан, ҫемҫе тӳшек ҫинчен 
тӑм а мар, ҫӗр варринче чул ту хысакне ш ӑтӑк  алтса кӗр- 
се кайӑн.

2

Хула хӗрринчи ҫак  вилла ыттисенчен нимпе те уйрӑлса 
тӑм асть  темелле. Пёр хутлӑ пысӑках мар ҫурт. У рамалла 
икӗ чӳрече кӑна каснӑ. С ам аях  пысӑк веранда пур. Йӗри- 
тавра  — сад  пахчи. Ун хыҫёнче муниципалитет уйӗ пуҫла- 
нать. Хулана сарас шутпа туяннӑ ӑна фермерсенчен. Ан
чах чугун ҫулпа шоссе юппинче, А ппер-К ламат кӳллине 
К лам атп а  Л ост-Ривер  юханшывӗсем юхса тухнӑ илемлӗ 
вырӑнта л ар ать  пулин те, промышленность предприятийӗ-

82



сем сахаллипе хула м алал ла  аталанаймарё...  Сад пахчи 
тавра  ҫӳллех мар хӳме тытса тухнӑ. Уссе кайнӑ улмуҫҫи- 
семпе ҫырла тӗмисем витӗр ҫурт тӑрри ҫеҫ курӑнать. Ка- 
линккепе хапха умӗнче хурал та, йытӑ тавраш ӗ те курӑн- 
масть. Чӑн  та, ют ҫын кӗреймен пулӗччӗ кунта, мӗншӗн 
тесен калинкке шалти ҫӑрапа питӗрӗнет... Ҫапла, пӗр-пӗр 
пуянрах рабочи ҫурчӗ пек ҫеҫ курӑнса ларать  ҫак  вилла. 
Чӑннипе унӑн хуҫи хаҫатсенче пит курӑнсах кайман, анчах 
Америкӑри чи пуян миллиардерсенчен пӗри — Барнетт ми
стер. К анма ҫӳремест вӑл  кунта. К анм а тесен — урӑх вы- 
рӑнсем нумай унӑн. Кунта, нимпе те палӑрса тӑман ҫак 
ҫуртра, хӑйӗн чи кирлӗ канашлӑвӗсемпе тӗлпулӑвӗсене 
ирттерет вӑл.

Браун, яланхи йӑлапа, «мерседесне» виллӑран пёр к в ар 
тал айккинерех лартса хӑварчӗ те калинкке патне ҫуранах 
утрӗ. Калинкке ҫӑрине уҫиччен куҫ хӳрипе сы лтӑмалла- 
сулахаялла  пӑхса илчӗ: никам та курӑнмасть, урам вӗсӗн- 
че ҫеҫ икӗ ача пыраҫҫӗ. Вал хӑвӑрт кӑна ш ала  кӗрсе тӑчӗ, 
калинккене хупнӑ май каллех унталла-кунталла пӑхрӗ. 
Ҫынсем курӑнмаҫҫӗ. Мӗнех, аван.

Виллӑна ш аккам асӑр ах  кӗчӗ Браун, плащне прислугӑ- 
на парса хӑварчӗ те шалти пӳлӗме иртрӗ, пӗр пысӑках 
мар алӑкран  икӗ хутчен ш ак-ш ак тутарчӗ. Ш еф алӑка  хӑй 
уҫрӗ.

— Нумай кӗттерен, — сывлӑх сунас вырӑнне хӑтӑрса  
илчӗ Барнетт.

— К аҫарӑр ,  тархасшӑн, халь те светофорсене пӑхмасӑр  
васкарӑм , — тӳрре тухма тӑрӑш рӗ Браун.

— Ку вара  пушшех ухмахла, — куҫне хӗсрӗ Барнетт, — 
енчен правилӑсене пӑхӑнманш ӑн пӗр-пӗр полицейски тытса 
чарнӑ пулсан? Ну, юрӗ, юрӗ, — хӑйӑлтӑк  сассине сасар- 
тӑк  ҫемҫетрӗ вӑл. — Этем темерӗн, тен, историллӗ кун 
умёнче тӑратпӑр  иксӗмӗр, ҫапах вак-тёвекшӗн харкаш ат- 
пӑр.

«Аца, эпӗ харкашмастӑп-ҫке», — тесе калас  килчӗ Брау- 
нӑн. Анчах вӑл шефӑн тӑваткал  пичё ҫинчи пӗчӗк кусё 
паян чӑн-чӑн куш ак аҫинни пск йӑлтӑртатнине acajtxape 
те ш арламарӗ . Ахӑптнех, шутсӑр пысӑк тупӑш лӑ ӗҫ тӑ- 
васшӑн пулас паян Барнетт.

— Эс лар-ха, лар, Вальтер, — сӗнчӗ шеф. Ҫ авӑнтах  
хушса хучӗ: — Эс, мӗн, лӑплан-ха, ан пӑлхан.

«Апа, пӑлханмастӑп  эпӗ пёртте», — калас  килчӗ Бпау- 
нӑн. Ҫ апах вӑл ку хутӗнче те ш аоламарӗ . Енчен шеф ӑна 
ятран чёиет пулсан, ку ырра пӗлтерекен япала. Эппин. 
ма пӑсас хуҫа кӑмӑлне?

— Эпир паян, тен, историллё кун умӗнче тӑратпӑр  пу- 
лё  санпа, — тепёр хут калар ё  Барнетт. Хӑй, мӑн хырӑмне 
кг!ҫӑртса, Браун  умёнче каллё -м аллё  уткаларё. Унтан 
тинех ӑна хирӗҫ пырса ларчё те ӑнлантарм а пуҫлӑрӗ.

Лундстрем профессорпа унӑн ассистенчё Барнета  ха- 
личчен пулман аппарат сӗнеҫҫӗ-мӗн. Ҫав аппарат складра 
вы ртакан  атом бомбисемпе термоядерлӑ бомбӑсене юрӑх- 
сӑра кӑлар м а  пултарать имӗш.

— М ӗнле пек, Вальтер, эсӗ ученӑй, кала-ха, тума пу- 
лать-и ҫавнаш кал  аппарат  е ҫук-и?

Каҫхи ӑнӑҫушӑн хуҫа укҫнне мӗнлерех ш ахвӑртса ый- 
тасси ҫинчен ш ухӑш лама та пӑрахрӗ Браун  ҫак  хыпара 
илтсен. Куҫпа курман япала  ҫинчен татса к алам а  хӑнӑх- 
ман вӑл. Ҫ апах  та... мӗн тери хӑю ллӑ шухӑш! П аллах , 
Браун  шучӗпе, унаш кал  аппарат  тума халлӗхе май ҫук. 
Анчах ученӑйсем вӗсем ученӑйсемех, тем те ӑсласа тӗлӗн- 
терӗҫ. Ҫав аппаратӑн  теорилле никӗсне хатӗрлени те шут- 
сӑр пысӑк пӗлтерӗшлӗ. Эх, хӑйӗн кӳлӗнесчӗ унӑн наука 
ӗҫне пуҫӗпех, ҫак  мӑн хырӑмпа консультант вырӑнне ҫӳ- 
ресе ирттерес марччӗ ӗмӗрне! Чим, анчах шефа, хӗҫпӑшал 
туса кӑ л а р ас  тӗлӗшпе пӗтӗм Америкипе пуҫпулса тӑм а 
ӗмӗтленекенскере, мӗн тума кирлӗ-ха ҫавнаш кал  ап п а
рат?

— Ҫ апах ӑнланаймастӑп-ха эпӗ, — хӑйне хӑй алла  илсе 
калаҫм а пуҫларӗ Браун. — Ну, унаш кал  аппарат ӳлӗм 
тума пулать тейӗпӗр. Анчах эсир терм оядерлӑ хӗҫпӑшал 
тӑвассине хӑвӑр  алла илес тесеччӗ вӗт-ха. Ку аппарат 
вара, каҫарӑр  та, пачах урӑхла, ӑна ю рӑхсӑра кӑларакан- 
скер тетӗр...

Б арнетт  пӗтӗм кӑм ӑлтан  ахӑлтатм а пуҫларӗ. Чылай- 
ччен, ӑш каниччен кулчӗ вӑл. В ара ӑнлантарм а тытӑнчӗ:

— Тӗлӗнтермӗш ҫынсем эсир, ученӑйсем. Тем шухӑш- 
ласа кӑлар м а  та ӑста, ҫапах чи ансат япалана — тупӑш 
хӑш енчен кӗрессине— ниепле те тавҫӑрса илейместӗр те
пёр чухне- Чисти ача-пӑча пекех. Ш ухӑш ла-ха, енчен ун 
пек аппарат  пулсан, эпир хӗҫпӑшал туса кӑлар ас  ӗҫе ҫеҫ 
мар, пстӗм тӗнчене алла илетпӗр. П ирвай  вырӑссене чӗр- 
куҫҫи ҫине лартатпӑр , унтан — хам ӑрӑн  союзниксене. Ҫён- 
терӳҫи хӑш ӗ пулать, э?

— П ӗрлеш ӳллӗ Ш татсем, паллах.
— К аллех  ухмах эс, ученӑй господин! — ахӑрчё шеф.— 

Ҫёнтерӳҫӗ Б арнетт  пулать. Ну, паллах, Б арнетт  тата... 
унӑн ҫывӑх сыннисем. А нланмалла-и?

— К аҫарӑр  та, каллех ӑнланаймастӑп-ха. Ҫ авнаш кал  
аппарата мсишӗн пире... э-э... сире парасш ан-ха вал?

— Ну, кун сӑлтавне кайран хӑвах куран, Вальтер. 
Х алӗ сӑмахласа  ҫитӗ, вӑхӑт иртет. Профессорпа тӗл пул- 
нӑ чухне мӗн-мӗн тумалли ҫинчен калаҫса татӑлар...

Барнетпа Браун виҫӗ варианта сӳтсе яврӗҫ. Пӗрремӗ- 
шӗ: профессор сӗнекен аппарат пустуй яп ал а  ҫеҫ. Эппин, 
ученӑя кофе ӗҫтермелле те кӑм ӑллӑн  ӑсатса ям алла. Ик- 
кӗмӗшӗ: аппаратран усӑллӑ япала  тума пулать. Апла-тӑк, 
Браун  ертсе пынипе ӑна питӗ пысӑк вӑрттӑнлӑхра вӗҫне 
ҫитермелле, кайран профессорпа ассистенчӗ пирки шутла- 
малла... Виҫҫӗмӗшӗ: аппарат чӑннипех те профессор ка- 
ланӑ  пекскерех. В ара  унӑн схемисемпе расчечӗсене ҫавӑр- 
са илмелле. Авторӗсек, паллах, ҫут тӗнчере тек пулм алла 
мар... Браун  задачи — аппарат пахалӑхне тӗрӗс палӑр- 
тасси. Енчен аппарата  ҫав ученӑйсӑрах туса ҫитерме май 
пулсан, Браунӑн коньяк ӗҫме, енчен иккӗмӗш вариант 
тӳрре тухсан — виски ӗҫме сӗнмелле. Столовӑя куҫсан, 
Барнетӑн  икӗ агенчӗ профессорпа ассистентне унта хупса 
хӑвараҫҫӗ, ыттисем тухса кайсан, ҫурта вут тивертеҫҫӗ. 
Столовӑй кантӑкӗсене, «шӑна ан кӗтёр» тесе, ҫын алӑпа 
ҫурайми питех те ҫирӗп хурҫӑ сеткӑпа карнӑ. Ҫ авӑнпа ӗҫ 
мӗнле вӗҫленесси малтанах  паллӑ... Браун, схемӑпа аппа
рат макетне — профессор, ӗненмелле пултӑр тесе, ӑна та 
кӑтартать  — илсе, маш инӑпа тухса тарать. М ашинине 
хальхинче, номерне улӑш тарса, калинкке умнех лартмал- 
ла... Еҫсем ш ухӑш ланӑ пек пулса пыраймасан, агентсен 
хӑнасен машинине те пулин тытса чармалла, ҫавӑнпа ӑна 
картишне ларттарм алла .

— Эппин, вуннӑччен, — тарланӑ  аллине пачӗ Барнетт .— 
Ҫур сехет выртса канма пултарап. Асту, сан ҫмне пӑхма 
хӑрушӑ. Хурах пекех эсӗ халё. Ку пӗтӗм ӗҫе пӑсса хума 
пултарать...

Браун  ш арламарӗ . У рама тухсан, йӗрӗнсе, шӑл витӗр 
сурчӗ. Тепӗр тесен, ы тларах  хӑйӗнчен йӗрӗнчӗ вӑл. Чӑнах, 
ученӑй мар халь Браун, чӑн-чӑн хурах. Ҫук, хурах мар, 
пиҫмен пашалу. Ш ефа хирӗҫ пӗр сӑмах калам а  хал ҫите- 
реймерӗ-ҫке! Эх, Вальтер, Вальтер!

«Мён вара? — хирӗҫ тӑчӗ тепӗр Вальтерӗ. — Тӗнче ҫап- 
ла пулнӑшӑн эсӗ айӑплӑ-им? Ҫав профессор та, паллах, 
пире ырӑ тӑвас тесе сӗнес ҫук хӑйӗн аппаратне. Темӗнле 
тупӑш шырать ӗнтё вӑл. Эппин, мӗн йӗрӗнмелли? Ҫука 
юлса, йӳҫӗхнӗ апат юлашкине ҫнйиччен тепре чӑтса ирт- 
терсс те, тен, кайран шефран хӑпма май килӗ. Ку пустуй 
ёҫ ҫеҫ пулсан, ӗнерхишӗн пысӑкрах укҫа сӑптӑрса илес».

Вӑл квартал  пуҫӗнче тӑракан  машннӑна кёрсе ларчӗ, 
тӗкӗрсем ҫине пӑхса, таврана  сӑнам а пуҫларӗ, иккӗленте-

рекенни нимех те асӑрхамарӗ, вара  моторне чёртрё те ху- 
л ан ал л а  ҫил пек вӗҫтерчӗ.

3

Томми патне ирех пыма калаҫса татӑлнӑччӗ Юман. 
Хӑй вӑл  К ламат-Ф олса ашшӗпе пӗрле икӗ уйӑх каялла  
килнё.

Орегон штачӗн губернаторӗ пуҫарнипе А ппер-Кламат 
куллинче промысла пуллисем ёрчетме шут тытнӑ-мӗн. Ик- 
виҫӗ ҫул та аппаланса пӑхнӑ ку тёлёшпе, анчах, темшён- 
ҫке, ӗҫ ӑнман. Ҫуркунне янӑ пӗчӗк пулӑсем чиперех ҫу 
каҫнӑ, хӗле те пурӑнса ирттернӗ. Тепӗр ҫуркунне вара, 
тусем ҫинчен шыв капланса юхма тытӑнсан, тем амакне 
пула кӳлӗре пулӑ мар, ытти чӗрчунсем те вилсе пӗтнӗ. 
Ҫавӑнпа штат влаҫӗсем Совет Союзӗнчи пулӑ ӑстисенчен, 
ку ӗҫре пуян опыт пухнӑскерсенчен, пулӑш у ыйтма шут 
тытнӑ. Ш ӑп та лӑп  Ю ман ашшӗне, И ван Васильевич Ку- 
ракова, Ч ӑваш  республикинчи пулӑ ӗрчетекен «Атӑл» сов- 
хозра ӗҫлесе чапа тухнӑ специалиста, янӑ Америкӑна. Вӑл 
вара  хӑйӗн ывӑлне Ю мана тӑлм ачӑ  вырӑнне илсе кайнӑ. 
Юман, чӗлхе енӗпе специализаци паракан  интернатра вӗ- 
ренекен вунпиллӗкри ача, акӑлчанла  чип-чипер калаҫать.

Тӳрех калас пулать, К ураковӑн та халлӗхе ӗҫ ӑнман-ха. 
Пурӑнасса пурӑнаҫҫӗ-ха пуллисем. Анчах темле чир ернӗ 
чухнехилле тыткалаҫҫӗ хӑйсене. Кун пек пулсан, вёсем 
ёрчессе ан та кӗт. Чылайччен тӗпчерӗ К ураков пулӑсене, 
анчах нимён те пёлеймерё. В ара  кулёри шыва тёпчеме 
тытӑнчӗ. Ҫ акӑн хыҫҫӑн кӑна Кураков пулӑ кӳлӗре мӗншӗн 
пурӑнайманнине ӑнланма пуҫларӗ. Ш ы вра радиаци пур- 
рине асӑрхарӗ  вал. Кун пирки никама та пӗлтермерӗ-ха. 
Мӗншӗн тесен радиаци  шайӗ пысӑках мар, пулӑсем, тен, 
ӑна пула вилмен. Ку шухӑша татса пӑм аш кӑн  ҫуркунне- 
ччен е нӳрӗк нумай ӳкнӗ хыҫҫӑн тусем ҫинчен шыв юхма 
тытӑниччен тӑхтам алла .  Ҫ авӑн чух шывра радиаци шайӗ 
ӳссен, пулӑ мӗншӗн пурӑнайманнин сӑлтавӗ паллӑ пулать. 
Нивушлӗ тусем хушшинче радиаци кӑлар акан  пӗр-пӗр пред- 
прияти пур? Тёрӗсрех, хушшинче мар, айӗнче пуль. Мӗн- 
ле-ха капла? СШ Апа Совет Союзӗ термоядерлӑ хӗҫпӑшал 
туса кӑ л а р м ал л а  мар тесе килӗшнӗ-ҫке. Ҫ ак килӗшӗве 
тӗрӗслеме тесе, унччен ҫавнаш кал хӗҫпӑшал кӑларнӑ каш- 
ни заводах  хӑйсен представителӗсене янӑ. Ҫак тусем хуш
шинче радиаци кӑлар акан  вӑрттӑн  предприятисем чӑн- 
нипех пур пулсан, мӗн тӑваҫҫӗ-ха вӗсем? Тен, термоядер- 
лӑ  хӗҫпӑшал хатӗрлеҫҫӗ? Ку, паллах, фактсемпе ҫирёпле-

теймен шухӑш, ҫапах Кураков ун ҫинчен С Ҫ С Рӑн  СШАри 
посольствине пӗлтерме кирлех тесе шухӑшларӗ. Пӗррехин- 
че хӑйӑлти сасӑллӑ  темӗнле ҫын телефонпа ӑна ҫапла асӑр- 
хаттарчӗ: «Асту, коммунист господин, шыва тӗпчесси вӑл 
пулӑ ӗрчетекенӗн ӗҫӗ мар... П ӑр ах  аппаланма. Унсӑрӑн 
ху та Аппер-Кламатри пулӑсем пекех пуҫна ҫийӗн». Ҫакӑн 
хыҫҫӑн Кураков пуҫӗнче хӑй асӑрханине совет посольстви
не пӗлтерес шухӑш вӑйланчӗ. Ҫавӑнпа, хӑй патне пред
ставитель яма ыйтса, посольствӑна ҫыру ҫырчӗ. Унашкал 
хыпара телефонпа пӗлтереймӗн...

Кураков хӑйӗн ывӑлне хула тӑрӑх  пӗччен питех ҫӳрет- 
мен. Тем тесен те, тӗрлӗ ш ухӑшлӑ ҫынсем пурӑнаҫҫӗ кун
та. Чӑн ӗнтӗ, пӗччен ҫӳренӗ чух та Ю мана ку таранччен 
никам та тивмен-ха. Ёҫҫыннисем совет ҫыннисене кӑмӑл- 
лаҫҫӗ, тар ават  калаҫаҫҫӗ вӗсемпе, хаваспах ҫул кӑтартаҫ- 
ҫӗ. Ҫавӑнпа паян Ю мана юлташӗ патне чы лайлӑха кайм а 
ирӗк пачӗ Кураков. Ҫитменнине, посольствӑран ҫын ки- 
лессе кӗтетчӗ те, унпа та  куҫа-куҫӑн ҫеҫ сӑмахласан  аван- 
тарах  пулӗ тесе шутларӗ...

...Юман пынӑ чухне Томми пӗчченехчӗ.
П аллаш асса  вӗсем Кураковсем Кламат-Ф олса килсе 

ҫитсен тепӗр куннех паллашрӗҫ. Иван Васильевич пёр ут- 
рав ҫинче пулса курма шут тытнӑччӗ. П аллах , Ю ман 
«тӑлмача» та пӗрле илсе кайрӗ. Кимӗҫӗ, хӗрӗхсенчен иртнӗ 
пысӑках мар негр, арӑм ӗ чирлӗ тесе, Кураковран килӗнче 
ю лма ирӗк илчӗ те хӑй вырӑнне Ю манпа пӗр тантӑш  ывӑл- 
не ячӗ. Иван Васильевич каҫчен утрав ҫинчех пулма кӑ- 
мӑл турӗ, ҫавӑнпа ҫыран ҫине Ю манпа негр ачи иккӗнех 
таврӑнчӗҫ. Утравран пӗр-икӗ километр кайсан, тем пулчӗ 
кимӗ моторне, пчих-пчих! туса илчӗ те пач шӑпланчӗ. Негр 
ачи бензин пурри-ҫуккине тӗрӗслерӗ, свечана кӑларса 
пӑхрӗ — пурте йӗркеллех. Ш алт аптӑрарӗ  вӑл. Ю ман ӑна 
пулӑш ма тесе ҫӗкленчӗ, мотор патнелле ярса пусрӗ.

— Эп айӑплӑ мар, эп айӑплӑ мар! — кӑш кӑрса ячё 
негр ачи, ҫапасран хӳтӗленнӗ чухнехи пек, аллине ҫӗкле- 
рӗ. — Атте тахҫанах ҫӗнӗ мотор илесшӗнччӗ, укҫа пухай- 
масть те — халӗ те туянаймасть. Ан тивӗр мана, госпо
дин, эп айӑплӑ мар!

Юман ҫухалса кайрӗ, ним тума аптӑрарӗ.
— Ара, мӗн эсӗ, — лӑплантарчӗ вӑл тантӑшне, — пулӑ- 

шасшӑнччӗ ҫеҫ сана...
Негр ачн ҫаплах  вырӑнтан хускалмарӗ-ха, тем ӑнла- 

насшӑн пулнӑ евӗр, Ю мана куҫран чылайччен пӑхса лар- 
чӗ. Унтан, асӑрханса, айккинелле куҫрӗ.

Ю ман мотор патне пычӗ, пӑхкала  пуҫларӗ.

— Мӗн ятлӑ эсӗ? — ӗҫленӗ май ыйтрӗ вӑл  негр ачин- 
чен.

— Томми, — терӗ лешӗ.
— М ана Юман тесе чӗнеҫҫӗ. Ма ҫав тери хӑравҫӑ эсӗ?
Негр ачи куҫран чӑрр пӑхрӗ, тӳрленсе ларчё.
— Эпӗ хӑравҫӑ  мар, — терӗ вӑл ҫирӗп сасӑпа. — Анчах 

атте мана ҫапла асӑрхаттарчӗ: эсир ют ҫӗршыв ҫыннисем, 
ҫавӑнпа, ҫапас-хӗнес пулсан та, сире хирӗҫ тӑм а юра- 
масть...

— Ара, мӗншӗн ҫапм алла-ха сана? — тӗлӗнчӗ Ю ман.— 
Эс нимӗн те туман-ҫке.

— Ш урӑ ӳтлисем вӗсем сӑлтавне тупаҫҫӗ...
Ю ман халь тин хӑй Совет Союзӗнче маррине аса илчӗ. 

Чӑнах, мёнле манса кайнӑ-ха вӑл кун ҫинчен? Калаҫасса 
та акӑлчанла  калаҫать, ав. Томмине сӑлтавсӑрах  кӳрен- 
тернине туйрӗ Юман.

— Каҫар, ш ухӑш лам асӑр  персе ятӑм  сӑмахӑмсене, — 
терӗ вара.

Томми ун ҫине тӗлӗнсе пӑхрӗ. Ахӑртнех, шурӑ ӳтлӗ ҫын 
хӑйӗнчен каҫару  ыйтнине халиччен илтмен вӑл.

П ӑх каласан-пӑхкаласан , мотор ӗҫлеменнин сӑлтавӗ 
карбю раторта иккенне ӑнланчӗ Юман. Вӑл Томмирен ин- 
струментсем ыйтса илчӗ. И ккӗш ӗ часах юсаса пӗтерчӗҫ те 
кӗрлеттерсе ячӗҫ мотора.

— Эппин, хӑвӑрӑн  «шуррисене» хирӗҫ тӑр кал атӑн -х а?— 
мотор ш авӗ витӗр кӑш кӑрса каларӗ  Ю ман Томмине.

— Мӗскер, мӗскер? — ыйтрӗ лешӗ, ҫавӑнтах  ӑнланса 
илчӗ те кулса ячӗ: — Ҫын курман чух пулкалать  ун пекки. 
Ягуара нумайӑшӗ манаймӗҫ-ха Кламат-Ф олсра.

— Кам вӑл Ягуар?
— Ачасем мана ҫапла чӗнеҫҫӗ, — мухтанарах  каларе  

Томми-
Негр ачи чӑнах та куш ак евӗр йӑрӑскер. Хӑй ырханта- 

рах пулнипе мускулӗсен кашни хусканӑвӗ палӑрать. 
пекех хура куҫӗ хӗвел пӗлӗт айне пытаннӑ чухне те иӑл-
тӑртатса тӑрать.

К ӳлле юхса тухакан юханшыв тӑрӑх  ачасем хула ҫы- 
вӑхнех хӑпарчӗҫ. В ара К ламат-Ф олса иккӗшӗ пёрле уг- 
рӗҫ. Ҫул тӑрш ш ӗпе калаҫса  пынӑ май Томми хӑюлланче.

— Эсё хуҫа ачи пулас, — терӗ вӑл, — моторсене лаиӑх  
вӗренсе ҫитнӗ. М аш ина та пур пуль-ха сирён? ^

— М аш ина пур, электромобиль, — килӗшре Юман. 
Анчах хуҫа ачи мар эпӗ. Хуҫасем ҫук пйрӗн ҫӗршывра. 
Тӗрӗсрех каласан , кашни ҫын мӗнпур пурлӑхӑн пер тан 
п раваллӑ  хуҫи. Моторсене вара автокруж окра верснне.



— Нумай тӳлемелле-и кружока ҫӳренӗшӗн? — тӗпчерӗ 
Томми.

Юман малтан ҫакнаш кал айван ыйтуран тёлёнчё, к а я 
рах Совет Союзӗнчи пурнӑҫ ҫинчен кӗскен ӑнлантарса 
пачӗ.

— Эх, сирӗн ҫӗршыва ҫитсе курасчӗ пӗрре те пулин! — 
хаш! сывларӗ Томми.

— Ҫитсе курӑн-ха, — лӑплантарчӗ ӑна Юман. — Халь 
ҫирӗм пӗрремӗш ӗмӗр пуҫланчӗ ӗнтӗ, ӗлӗкхи мар, ҫӗршыв- 
сем хушшинчи ҫыхӑнусем ҫирӗпленсех пыраҫҫӗ. Пирӗн пио- 
нерсемпе комсомолецсем, ав, кашни ҫулах вуншар ҫӗршыв- 
ра пулаҫҫӗ...

Ҫавӑнтанпа пуҫланчӗ ачасен туслӑхӗ. Чӑн  та, малтан- 
хи вӑхӑтра Кураков хӑйӗн ывӑлне Томми патне пӗччен 
яма хӑратчӗ, каярах, пурте йӗркеллине кура, чармарӗ 
Ҫ акӑнш ӑн Томми кӑна мар, унӑн ашшӗпе амӑш ӗ те шут- 
сӑр савӑнчӗҫ. Ш урӑ ӳтлӗ ҫын ачи хӑйсен ачипе туслӑ 
пулнине пысӑк чыс вырӑнне хурса йышӑнчӗҫ вёсем. Томми 
вара  тусӗшӗн чунне пама хатӗрччӗ.

— Эс хирӗҫ мар-тӑк, эпир паян Аппер-Кламат ҫыранӗ- 
сене курса ҫӳрӗпӗр, юрать-и? — кӗтсе илнӗ-илмен сӗнчё 
юлташне Томми. — Ч асах  ак сан аҫу Аппер-Кламата ямал- 
ли пӗчӗк пулӑсем ӗрчетме ҫав ҫырансем тӑрӑх  пысӑках мар 
кӳлӗсем чавтарса тухӗ. Ун чух тавралӑх  сӑн-сӑпачӗ пач 
улшӑнӗ. Эппин, май пур чухне киввине курса юл.

Ю ман хаваспах килёшрё. Вал А ппер-Кламат ҫыранӗ- 
сене кӑш тах куркаланӑ. Вёсем Ш упаш кар тинёсне аса 
илтереҫҫӗ. К ӑтра йӑмрасем, ҫӑра хӑм ӑш лӑх, сӗвекрех вы- 
рӑнсенче калта uivca тухайми хӑва чӑтлӑхӗ хупӑрласа тӑ- 
раҫҫӗ кӳлле. Чӗрӗ чунсем ҫеҫ сайра курӑнаҫҫӗ, кайӑксем 
те пулин теплерен пёрре кӑна вёҫсе иртеҫҫӗ... П аллах , 
Ю маншӑн Ш упаш кар тинӗсӗ А ппер-Кламатран илемлӗрех. 
Анчах ку вӑл камшӑн мёнле ёнтӗ.

Ёҫме-ҫиме тесе, темнее сендвич, пӗчӗк термоспа кофе 
илчӗҫ те туссем кимӗ патне тухса утрӗҫ.

Томмисем тата темиҫе негр ҫемйипе пӗрле Кламат- 
Фолс варрипчен чылай аякра вырнаҫнӑ баракра  пурӑнаҫ- 
ҫӗ. Ҫавӑнпа туссем нумаях та каймарӗҫ, хула хӗррине 
ҫитрӗҫ. Ку тӗлелле «аристократ-рабочи» текеннисем пу- 
рӑнаҫҫӗ пккен. Вёсен кашнинех пысӑках мар ҫурт, ун 
тавра  сад  пахчи пур.

— Ман атте ҫакӑнта ҫурт лартса пурӑнма тахҫантан- 
пах ӗмӗтленет,— хаш! сывларӗ Томми.— Анчах ӗмӗрне те 
апла пулмасть пуль ҫав. Анне чирлӗ те, укҫа пухас вы- 
рӑнне парӑм а ҫеҫ кёрсех пыратпӑр. Врач патне пӗрре

каиса килнёшӗнех икҫӗр аллӑ  доллар  тӳлемелле...
Томми ҫаврӑнса^ тӑрсах  ур ам ал л а  чылайччен пӑхрӗ. 

Ю ман та пӑхкаларӗ, анчах нимӗн тӗлӗнмелли те курмарӗ 
К унаш кал стандартлӑ ҫуртсене Совет Союзӗнче кам кӑ- 
м аллать  — ҫавӑ лартм а пултарать. Анчах Совет ҫыннисем 
хале комплекслӑ ҫуртсенче пурӑнма кӑм ӑл  тӑваҫҫӗ. Ҫав- 
наш кал пӗр^ҫуртрах хваттерсем, кино е концерт курмал- 
ли, спорт вӑййисем ирттермелли залсем, хӗлле те ӗҫлекен 
бассейн, кафе, тавар  курсе паракан  пункт пур. Ҫурт йӗри- 
тавра^ ^пысӑках мар парк. Америкӑра, ав, ҫирӗм пӗрре- 
меш ӗмӗр пуҫламӑшӗнче те пӗр пысӑках мар уйрӑм ҫурт- 
ра пурӑнасси ҫинчен ҫеҫ ӗмӗтленеҫҫӗ-мӗн-ха.

— Чим-ха, — Ю мана аллинчен карт туртрӗ Томми — 
Куратӑн-и?

— Мӗскер тата?  — ӑнланм арӗ  Юман.
„ — Ав, пӗр ҫын калинккерен кӗрет, — пуҫне ҫывӑхрн 

пӗр ҫурт еннелле сӗлтсе кӑтартрӗ  Томми.
— В ара?
— Атя-ха, пытанар...
Нимӗн те ӑнкарса илеймен Юман юлташӗпе пӗрле к а р 

та хыҫне пырса тӑчӗ.
Ҫ ак ҫын камне пёлетӗн-и? — ыйтрӗ Томми. — Фон 

Браун  мистер. Атте унччен ӗҫленё фирмӑри пысӑк ҫын 
вал. Атте калать, шутсӑр ирсёр ӗҫ тӑваҫҫӗ унта тет. Ҫа- 
вӑнпа ш алу  пысӑккине пӑхмасӑрах  тухса тарнӑ вӑл унтан. 
К аял л а  таврӑнман.

— Мӗнле ирсӗр ӗҫ тата? — кӑсӑкланчӗ Юман.
]ТИРКИ атте каламасть. Чӗлхе ҫыртма хушнӑ ӑна, 

унсӑрӑн вӗлерме пултараҫҫӗ.
Туссем фон Браун  кӗрсе кайсан та пӗр хушӑ хускал- 

масӑр  тӑчӗҫ. Иккӗшне те ҫакӑ тӗлӗнтерчӗ: ку пӗчӗк вил- 
лӑра, ахӑртнех, пӗр-пӗр рабочи пурӑнать. Эппин, Браун 
пек пысӑк ӗҫри ҫын мӗншӗн килме пултарнӑ-ха кунта? 
Ҫитменни^не, калинккерен кӗнӗ чух хӑйне ют куҫ асӑрхас- 
ран шутсӑр шикленнӗ пек пӑхкаларӗ...

— Акӑ мӗн,— татӑкл ӑ  шухӑш тытрӗ Томми,— фон 
Браун  мистер ырӑпах ҫапла вӑрӑ-хурахла  ҫӳрес ҫук. Эп
пин, пирӗн ӑна кансӗрлеме тӑрӑш ас  пулать.

— Тӗрӗс, — килӗшрӗ Юман.
Чи малтан  мён тумаллине хӑйсем те пӗлмерӗҫ-ха тус

сем, ҫапах иккӗшӗ те, япалисене йывӑҫ тӗмӗ хыҫне хӑвар- 
са, ҫӳллех мар хӳме урлӑ сада вӑшт ҫеҫ каҫса кайрӗҫ, 
вилла патнелле йӑпшӑнса пычӗҫ, ш ала кӗме хӑю лӑх ҫите- 
реймесӗр тата  м алал ла  мӗн тумалли ҫинчен кӑш тах шу- 
хӑш ласа илес тесе, ҫурт ҫумӗнчи ҫырла йывӑҫҫи хыҫне

пытанса выртрӗҫ. Уҫӑ чӳречерен икӗ арҫын калаҫни ил- 
тӗнчӗ.

«Эпир паян, тен, историлле кун умӗнче тӑратпӑр  пулӗ 
санпа», — терӗ хӑй ӑлтӑк  сасли.

В ара ҫак ҫынсем темӗнле ученӑйсем тӗлӗнмелле аппа
рат ш ухӑш ласа кӑларни, ҫав аппаратпа пӗтӗм тӗнчене 
пӑхӑнтарм а май пурри ҫинчен пуплешме пуҫларӗҫ. Сыв- 
лам а  та хӑймасӑр, пӗр сӑмах сиктерсе хӑварм асӑр  итле- 
рӗҫ вӗсене Ю манпа Томми. Браун текенни тухса кайсан 
та чылайччен хускалмасӑр выртрӗҫ вӗсем. Ав мӗн шухӑш- 
л ӑ  ҫынсем иккен кунта! Анчах мӗн тумалла-ха кун пек 
чухне?

Хӑйӑлти саслӑ ҫын телефонпа калаҫни ш артах  сик: 
терчӗ ачасене.

— Эй, каччӑ, — терӗ ҫав сасӑ такама, — халех килӗр 
виллӑна. С ад  пахчинче йӑлтах пӑхса тухӑр-ха. Пӗр чӗрӗ 
чун та ан пултӑр унта. Кайран вӑрттӑн пӳлӗме, алӑк- 
шкаф хыҫне вырнаҫӑр. Астӑвӑр, пӗр сас-чӳ те ан тухнӑ 
пултӑр. Сирӗн задача: пире кётмен хӑруш лӑхран  сыхлас- 
си, эпир тухса кайсанах, виллӑна ҫунтарса ярасси... Халё 
ман пата машина ярӑр.

«Каччӑсем» ҫывӑхрах пулнӑ курӑнать. Ч асах  урам ра 
ҫӑм ӑл  автомобиль сасси илтӗнчӗ. Пӳртрен такам  йывӑр- 
рӑн утса тухрӗ. Алӑк шалтлатрӗ, унтан — калинкке. А вто
мобиль сасси хула еннелле кайса илтёнми пулчё.

— Эй, вӗҫтермелле пирӗн кунтан, — кӑт! тёкрё Томми 
юлташне аякӗнчен. — Кӗҫ-вӗҫ ку сада килсе ухтармалла, 
илтмерён-им?

Туссем, йӑпшӑнса, хӳме патне пычӗҫ, ун урлӑ йӑпӑр- 
япӑр каҫса кайрӗҫ.

— Ҫ апах пирӗн кунтан кайм алла  мар, — ҫирӗппӗн ка- 
ларӗ  Юман. — Анлантӑн-и, сӑмах пӗтӗм тӗнчешӗн пулма 
пултаракан  хӑруш лӑх ҫинчен пырать. Пирӗнсӗр пуҫне, тен, 
ҫак  хӑруш лӑха никам та  чарса лартм а пултараймӗ.

Икӗ юлташ тӗмӗ хыҫне пытанса выртрӗҫ. «Никам та 
чарса лартм а пултараймӗ». Вӗсем чарайӗҫ-ши? Тепӗр те 
сен, пултараймасан та, этемлӗх тӑшманӗсен вӑрттӑнлӑхне 
пӗлсе, вӗсене тӑрӑ  шыв ҫине кӑларм а  тӑрӑш м алла . Анчах 
мӗнле майпа?

— Итле-ха, — сӗнчӗ Юман, — ҫав агентсен сад  пахчине 
тӗрёслесе тухнӑ хыҫҫӑн пытанса л ар м ал ла  вӗт? Эппин, 
ҫакӑнпа усӑ курса, вёсен тӗрӗслевӗ хыҫҫӑнах эпир ҫынсем 
киличчен виллӑна кӗрсе кайӑпӑр. К айран куҫ курӗ унта...

Вальтер фон Браун пырса ҫитнӗ чухне Барнетт шӑпах 
хӑнасен машини хыҫҫӑн хапха хупатчӗ. Хӑех! Ку ӗнтё 
виллӑра ют ҫын ҫеҫ мар, прислуга та ҫуккине, ҫапла вара  
тӗлпулу ш анчӑклӑ лару-гӑрура иртессине пӗлтерме тивӗҫ.

Вальтер, м алтанах  калаҫса татӑлнӑ  пек, машинине 
урам рах  лартса хӑварчӗ. Барнетт яланхилле хӑйне леҫ- 
тернӗ ҫеҫ пулас, унӑн машини курӑнмасть.

— Акӑ манӑн наука енӗпе ӗҫлекен помощник та  ҫит- 
рӗ, — терӗ хӑнасене Барнетт. — Господинсем, паллаш ӑр: 
фон Браун физик.

— Эпӗ — Лундстрем профессор, — алӑ пачӗ Вальтера 
хӑнасенчен п ӗ р и .— Илтнӗ сирӗн Австрири наука тӗпче- 
вӗсем ҫинчен... — Брауна ку хыпар ытла савӑнтарманнине 
асӑрхарӗ те куларах  хушса хучӗ: — Ара, пӗрешкелех ҫав 
ученӑйсен шӑпи. Туятӑр пулӗ, эпӗ хам та  Скандинави- 
рен... — Ку — манӑн ассистент М акмиллан.

Барнетт, иртен-ҫӳрен ытлашши ан кӑсӑклантӑр  тесе, 
пурне те васкарах  кӗме хистерӗ. В ӑл калаҫӑва  верандӑрах  
ирттерме сӗнчӗ. Кунаш кал ш ӑрӑх  ҫанталӑкра, чӑнах та, 
уҫӑ сы влӑш ра лар м а  кӑмӑллӑрах .  Ҫ авӑнпа профессорпа 
ассистенчӗ хирӗҫлемерӗҫ.

— Ну-с, эпир ӗҫлӗ ҫынсем, — пурте вырнаҫса ларсан, 
калаҫӑва  пуҫларӗ Барнетт. — Эппин, вӑхӑта тӑсар  мар. 
Итлетпӗр сире, профессор.

— М акмиллан, ӑнлантарса парӑр, — хушрӗ профессор 
хӑйӗн ассистентне.

Ассистент акӑ мӗн пӗлтерчӗ.
США иккӗмӗш тӗнче вӑрҫи хыҫҫӑнах хӗҫпӑшал туса 

кӑларас  енӗпе Совет Союзне хыҫа тӑратса хӑварас, ҫапла 
майпа тӗнчере пуҫпулса тӑрас тесе тӑрӑш нӑ. Атом бомби, 
термоядерлӑ бомба, нейтрон бомби, ҫумӑр ҫутаракан, 
атмосферӑна пӗр-пср тӗлте вӑхӑтлӑха уҫса, хӗвел радиа- 
цийӗпе мӗнпур чӗрчуна вӗлерме май паракан  бомбӑсем... 
Ытти йышши хӗҫпӑшал мӗн чухлӗ шутласа кӑларман-ш и 
тата! Анчах экономика тӗлӗшӗнчен вӑйлӑрах  чухне те 
США Российӑран иртсе каяйман, халӗ вара, Совет Сою- 
зӗн экономики Америкӑннинчен чылай хӑватлӑрах  чухне, 
кун ҫинчен ӗмётленме те кирлӗ мар. Ҫитменнине, ядерлӑ 
хӗҫпӑшал шутсӑр нумай пирки, вӑрҫӑ пуҫланнн Ҫӗр чӑмӑ- 
рӗшӗн чӑн-чӑн катастрофа пулнӑ пулёччё: ҫӗнтерессе пе
ри те ҫӗнтерес ҫук, пурнӑҫ вара пач пӗтӗ, тен, планета та 
арканса кайӗ. Ҫ авӑнпа ядерлӑ хӗҫпӑшал тума чаракан  
Пӗтӗм тӗнчери договор ҫине СШАн та алӑ  пусма тиврӗ.

П аллах , ҫёр айӗнче Америка ку енӗпе халӗ те ӗҫлет ку- 
рӑнать... Ҫапах, ӑнланатӑр  ӗнтӗ, вӑл термоядерлӑ вӑрҫӑ 
пуҫламалӑх  хӑват  ҫитереймест. Пуҫлассипе хӑратм а пулӗ, 
анчах унтан ытла нимӗн тума та май ҫук. Социализм 
вара  ҫӗнтерсех пырать. Вӑрҫӑсӑр-мӗнсӗр, мирлӗ ӑмӑртура 
ҫӗнтерет капитализма...

— Эсир, М акм иллан  мистер, ӗҫ ҫинчен хӑвӑртрах  к а 
лам а  тытӑнӑр, — ассистента чӑтӑмсӑррӑн  пӳлчӗ Барнетт .— 
Ыттине эпир хам ӑр та кӑш тах  чухлатпӑр.

— К аҫарӑр, — калаҫӑва  хутшӑнчӗ профессор, — ман 
ассистент ҫакна ҫеҫ аса илтересшӗн: ку чухне ядерлӑ хӗҫ- 
пӑш ал туса кӑларассипе аппаланса укҫа-тенкӗ пӗтерни 
ӑссӑр япала.

— Ара, мӗн эсир? — тӗлӗннӗ пек пулчӗ Б арнетт .— Тин 
ҫеҫ каларӗ-ҫке М акмиллан  мистер, США Пӗтӗм тӗнчери 
договор ҫине ал ӑ  пуснӑ терӗ. Эппин, мӗнле ядерлӑ  хӗҫ- 
пӑш ал производства ҫинчен сӑмах пыма пултартӑр пирӗн 
ҫёршывра...

— Ну, ассистент историе сӑм ах  май ҫеҫ аса  илчӗ-ха, — 
хӑй мӗн пирки шахвӑргнине Б арнетт  та ӑнланнине туйса, 
калаҫӑва  айккинелле пӑрчӗ профессор. — М акмиллан, эп
пин, хам ӑр  аппарат  ҫинчен пӗлтерӗр.

Ассистент м а л а л л а  ӑнлантарм а пуҫларӗ.
Лундстрем профессор рентген е гамм а-радиаци  диапа- 

зонӗнче ӗҫлекен лазер  ш ухӑш ласа кӑларнӑ-мӗн. Ҫав аппа
рат терм оядерлӑ бомбӑсене р азр ядк а  тума май парать. 
П а л л ӑ  ӗнтӗ, рентген пайӑркисем кирек хӑш яп ал а  витӗр те 
тухаҫҫӗ. Ҫ авӑнпа ку ӗҫе склада  уҫм асӑрах  тума пулать. 
П аллах , взрыв пулмасан та, р азр ядк а  вӑхӑтӗнче ҫывӑхра 
пурӑнакан  ҫынсем, тен, мӗлью ншарӑн вилсе пӗтӗҫ. Анчах 
тӑш м ан  терм оядерлӑ хӗҫпӑш алсӑр юлӗ. Ун чух ӑна парӑн- 
тарасси  йывӑр ӗҫ мар вара...

— М а аплах кӑткӑслатас  ӗҫе? — ӑн ланм арӗ  Барнетт ,— 
Ты тм алла  та  рентген лазерӗпех  вӗлерсе пӗтермелле тӑш- 
мансене! Вёсем, эпир бомбӑсем пӑрахманнипе, вилӗм ӑҫ- 
тан пынине те сиссе юлаймӗҫ, хӳтӗленме те шутламӗҫ.

— Ҫук, апла май килмест, — хирӗҫлерӗ профессор. — 
Ҫынсене пурне те вӗлерсе пӗтермелле мар. Еҫлекенсем 
кирлӗ- Унтан тата... лазер  пайӑрки вӑл ытла та  ҫинҫе. 
Пурне те вӗлерес тесен, кашни ҫын ҫине тӗллесе «пеме» 
тивет. Ҫӗр ҫинче вара  вунӑ м иллиард  ытла ҫын...

— Ҫ апах  тӗшмӗртейместӗп-ха, — ӑнланм ана печӗ Б а р 
нетт. — Пирӗнпе мӗн пирки калаҫса  татӑласш ӑн  эсир? Ку 
аппарат сире пӗтӗм тӗнчере пуҫпулса тӑм а пулӑшать-ҫке. 
Компаньонсем мӗн тума кирлӗ сире?

94



Профессор ӳсӗркелесе илчӗ, ӑнлантарса пачӗ. Тӑш ма- 
нӑн (Совет Союзӗн ӗнтӗ) ядерлӑ хӗҫпӑшалне пӗтерсе тӑ- 
кас тесен, лазер  аппаратне спутник ҫине вырнаҫтармалла. 
Самолет е ракета яраймӑн, вӗсене тӳрех персе антарӗҫ. 
Аппарат пысӑк пулать, ҫавӑнпа спутникне те самаях  пысӑк 
тумалла. Вӑл Россия территорийӗ ҫийӗн вӗҫсе иртнӗ май 
ядерлӑ хӗҫпӑшал склачӗсене пӗрин хыҫҫӑн тепӗрне пӗтер- 
се пырӗ. Анчах ҫавнаш кал спутник тума укҫа-тенкӗ нумай 
кирлӗ. Ҫ авӑнпа ученӑй ку аппарата тума Барнета явӑҫ- 
тарасшӑн...

Барнетт тимлӗн итлесе ларчӗ, Лундстрем каласа  пӗ- 
терсен те ҫӑварне уҫмарӗ, Браун ҫине ҫеҫ тем кӗтнӗ пек 
пӑхса илчӗ.

— Чӑнах  та, теори енчен илсен, рентген е гамма-ра- 
диаци пайӑркисем, рентген кванчӗсем е гамма-квантсем 
пулӑшнипе, ядерлӑ реакцие вӑйлатма пулӑшаҫҫӗ. Эп пӗл- 
нӗ тӑрӑх, рентген лазерне тӑвас тӗлӗшпе Российӑра та чы- 
лайранпа ӗҫлеҫҫӗ, — терӗ Браун.

— Ҫапла, — килӗшрӗ профессор, — анчах Российӑра 
унпа^хӗвел ӑшӗнчи реакцие алла илесшӗн. Ҫавӑнпа вӗсем 
шутсӑр пысӑк лазер  тумалли перспективлӑ планпа ӗҫлеҫ- 
ҫӗ. Эпир вара хамӑра кирлӗ аппарата вӗсенчен м аларах  
тума пултаратпӑр.

— Рентген лазерне тӑвас ӗҫре чи йывӑрри — тивӗҫлӗ 
резонатор тупасси, — м алал ла  калаҫрӗ Браун- — Рентген 
пайӑрки^вӑл  ҫутӑ пайӑрки мар-ҫке, калӑпӑр , тӗкӗртен ҫа- 
пӑнса, хӑйӗн ҫулне улӑш тармасть, кирек хӑш япала витӗр 
те тӳрех тухать. Эппин, пӗр вӑйлӑ та ҫинҫешке «ҫипе» 
мӗнле пухӑпӑр?

— Кун пирки иккӗленме кирлӗ мар, — терӗ М акм ил
лан. — Эпир, метала яп-яка туса, рентген телескопӗ евӗр- 
лӗ «тӗкӗрсен» системине хатӗрлерӗмӗр. Акӑ, хӑвӑрах  
пӑхӑр.

— Эпир пулас аппаратӑн  модельне те туса хутӑмӑр,— 
терӗ ҫав хушӑра профессор. — Чӑн та, унӑн пайӑрки пит 
ҫинҫех пулаймасть-ха, икӗ градус таранах  сарӑлать...

— Атьӑр-ха ӗҫлеттерсе пӑхар эппин ӑна, — васкатрӗ 
Барнетт. — Анчах мӗнле пӗлӗпӗр-ха эпир рентген пайӑрки 
пуррипе ҫуккине?

— Тархасшӑн, — килӗшрӗ ассистент. — П айӑрка  «ӗҫ- 
ленине» те курса ӗненӗр.

Вӑл сӗтел ҫине хӑйсем илсе килнӗ пысӑках мар чӑма- 
танран темӗнле аппарат  кӑларса  лартрӗ, унӑн шнур вил- 
кине электричество розеткине чикрӗ.

— Эсир пӗлетӗр ӗнтӗ, — терӗ М акмиллан, — планарий

текен ӑман радиацие этемрен темиҫе хут нумайрах тӳсет. 
Анчах, курӑр-ха, мӗн юлать унран пёр-икё секундран.

В ӑл чӗрӗ ӑман выртакан  пробиркӑна аппарат  умне 
хучӗ, ҫынсене аяккар ах  кайса ларм а хушрё. Унтан аппа
рата хута ячё. Аман авкаланса  илчё те ҫавӑнтах  вилсе 
выртрё.

— Куратӑр-и? — кӑш кӑрсах  каларё  Лундстрем про
фессор. — Эпир сире чӑн-чӑн япала  сёнетпёр!

Пёр самант пурте ш ӑпӑртах  ларчӗҫ. М акмиллан  вас- 
кам асӑр  аппаратне чӑматана вырнаҫтарчӗ.

— Браун  мистер, мёнле пек: ҫак аппаратпа ӑна выр- 
наҫтарм алли  спутник тума укҫа-тенкӗ тӑкаклани  тӳрре 
тухас пек-и? — ыйтрё Барнетт.

Лешӗ, шефӗн вӑййине ӑнланса, нимён те каламарё-ха-
— Ара, эсир хӑвӑрӑн  пулас тупӑш ӑра курмастӑр! — 

хӗремесленсех ӑнлантарм а пуҫларӗ профессор. — Пӗтӗм 
тӗнчене, вӑл шутран хам ӑр ҫӗршыва та пӑхӑнтарӑпӑр  
эпир! П арлам ент  та, патша та, турӑ та — пӗтӗмпех хамӑр!

— Ҫ апах та тӳрех татса калам а  йывӑр, — терё Б раун .— 
Х аллёхе столовая кӗрсе, паллаш н ӑ ятпа пёр-ик черкке 
коньяк ӗҫер мар-и? Ҫав вӑхӑтра эпир кӑш тах шухӑшлӑ- 
пӑр. В ара татӑклӑн  пӗлтерӗпӗр хамӑр сӗнӗве.

— Чӑнах, типӗлле л ар ар  мар-ха, — терё Б арнетт  та .— 
Халех калаҫса татӑлӑпӑр-и , татӑлаймӑпӑр-и , анчах паянхи 
паллаш у историре юлма тивӗҫлех. Ҫ авӑнпа пӗр-ик черкке 
коньяк пӑсмӗччӗ. Ан кансӗрлеччёр тесе, прислугӑна кӑ- 
ларса  янӑччӗ те каҫчен, х ам ӑрах  каяр  мар-и столовая? 
Тархасшӑн...

Пурте столовӑя куҫрӗҫ. Б арнетт  холодильникран пулӑ 
вӑлчи, кӑлпасси кӑларчӗ, пёр кӗленче коньяк уҫрё, черкке- 
сене тултарчӗ. П ӗрер черкке ёҫсен, каҫару  ыйтрӗ.

— Хӑвӑрах  ӑнланма тивӗҫ, — терӗ вӑл, — пирӗн помощ- 
никпа кӑш тах килӗшӳ условийёсем пирки калаҫса илмелле. 
Ҫ авӑнпа куршӗ пӳлӗмре пёр пилӗк минут канаш ласа  илер- 
ха эпир...

Хӑнасем хирӗҫ пулмарӗҫ. Барнетпа Браун  тухрӗҫ, про
фессорпа ассистенчё сисмен самантра столовӑй алӑкне 
тул енчен ҫаклатрӗҫ...

— Эй, каччӑсем, ҫитет хуп турттарса! — коридорти 
ш каф а ш аккаса  хӑварчӗ Баонетт, чупса тенӗ пек тулалла 
васканӑ май, Брауи  ун хыҫҫӑн вӗҫтерчӗ...



5

Х ӑйӑлтӑк  сасӑллӑ  арҫын агенчӗсем нумай кӗттерме- 
рӗҫ. Ҫитнӗ-ҫитмен вёсем сад пахчине тӗрӗслесе тухрӗҫ те 
виллӑна кӗрсе ҫухалчӗҫ.

— Вумнӑ ҫитесси ҫирӗм минут та юлмарӗ,—терё Юман, 
аллине ҫыхнӑ электронлӑ сехечӗ ҫине пӑхса.

Туссем каллех  йывӑҫ ҫӑра ӳснӗ тӗлте хӳме урлӑ каҫ- 
рӗҫ, вилла патне йыпшӑнса пычӗҫ. Томми ал ӑк  патнех 
ҫитрӗ, туртса пӑхрӗ. А лӑк пӗр сассӑр уҫӑлчӗ. Томми, пуҫ- 
не сулса, юлташне чӗнсе илчӗ, хӑй кӗрсе кайрӗ. Ю ман 
та ун хыҫҫӑнах пычӗ.

— Ш ал а  кӗмӗпӗр, — веранда еннелле пӑрӑнса юлташне 
ҫаннинчен туртрӗ в ӑ л . — Тем сиксе тухсан тарайм ӑпӑр. 
В ара пӗтӗмпех харам а каять.

— Аҫта пытанӑпӑр-ха? — аптӑрарӗ Томми, унталла- 
кунталла пӑхкаласа.

— Эх, мачча ҫине хӑпарайсанччӗ...
Маччн чӑнах та ҫӳллӗ. Икӗ пукан лартсан, тен, хӑпар- 

ма май килӗ, анчах кайран пуканӗсене каял л а  кам куҫар- 
са лартӗ? Тата сасӑ тухма пултарать.

— Улӑхса кай ман тӑрӑх, — пӗшкӗнчӗ Томми.
— Эс кайран мӗнле хӑпарӑн?
— Ун пирки ан кулян эс. Пурте о’кей пулӗ. Хӑвӑрт- 

рах!
Юман, Томми хулпуҫҫийӗ ҫине пусса, мачча ҫине ҫӑ- 

мӑллӑнах  хӑпарса кайрӗ, выртса, юлташне аллине тӑсрӗ. 
Томми куш ак пек ялт! сикрё те аллипе Ю ман аллинчен 
ярса тытрё, урипе стенаран тепре тапса, мачча ҫине хӑ- 
парса та ларчё.

«Чӑнах та, чӑн-чӑн ягуар», — ш ухӑш ларӗ Юман.
Анчах кӑш тах сасӑ тухрӗ-тухрех ҫав, пёр агенчӗ п);рт 

алӑкӗнчен верандӑна пуҫне кӑларса  пӑхрӗ.
— Мӗн тата  унта? — ыйтрӗ тепри шалтан.
— Нимех те мар, — никама та курманнипе хулпуҫҫине 

сиктерсе илчӗ пӗрремӗш агенчӗ. — Ахӑртнех, ҫенӗк алӑкё  
лайӑхах  хупӑнман.

В иллӑра каллех шӑп пулчӗ.
Ч асах  пёр машина хур ҫӑмарти пек сам ӑр  ҫынна леҫсе 

хӑварчӗ. Ана ачасем хӑма хушӑкӗнчен курчёҫ. Виллӑна 
кӗнӗ-кӗмен вӑл агентсене ш каф -алӑк  хыҫӗнчи пӳлӗме пы- 
танма хушрӗ. П аҫӑрхи хӑйӑлти саслӑ арҫын иккен ку...

Тепӗр машина килсен, хапхана самӑрри  уҫрӗ...
Килнӗ ҫынсем пӳрте кӗмерӗҫ, верандӑра вырнаҫрӗҫ. 

Халь ӗнтӗ ачасем, вӗсем калаҫнине итлесе, хускалмасӑр

7. Н иколай  М аксимов. 97



выртрӗҫ. Ҫ ак вӑхӑтра йӗппе чиксен те пӗр сасӑ кӑларас  
ҫук вӗсем.

— Ну-с, эпир ӗҫлӗ ҫынсем. Эппин, вӑхӑта тӑсар  мар 
Итлетпӗр сире, профессор, — терӗ хӑйӑлти саслӑ ар ҫ ы н . .

Ачасем пӗр сӑмах сиктермесӗр тӑнларӗҫ, пурне те асра 
тытса ю лма тӑрӑш рӗҫ. К алаҫу  тӑсӑлнӑҫемӗн Ю ман алли 
ч ӑмӑртанса пычӗ. «Ых, ирсӗрсем! — тарӑхса  ш ухӑш ларӗ 
вӑл. — Пӗтӗм тӗнчене пӑхӑнтарасш ӑн. Ҫу-ук, тулаймё 
ӗмӗтӗр». Томми те хытӑ тарӑхнӑ пулас, кӗҫ-вӗҫ аяла  сиксе 
анас пек выртать.

— ...Столовӑя кӗрсе, паллаш нӑ ятпа пӗр-ик черкке 
коньяк ӗҫер мар-и? — илтӗнчӗ аялта.

Сӗтел-пукан кӗмсӗртетрӗ, ура сассисем пӳрте куҫрӗҫ. 
Ю ман хуллен мачча хӗрринчен ая л ал л а  пӑхса илчӗ. Никам 
та ҫук верандӑра. Сӗтел ҫинче чӑматанпа кӗнеке выртаҫ- 
ҫӗ... «Илсе тухса тар м ал л а  вӗсене!» — сасартӑк  пырса кӗ- 
чӗ ҫивӗч шухӑш.

— Томми, эпӗ, кӗнекене илсе, урамри машина патне 
чупатӑп. Эсӗ чӑматана йӑтса тух, ҫитнӗ ҫӗре, тен, маши- 
нӑна кӗрлеттерсе ярӑп.

Вӗсем, пӗрне-пӗри пулӑшса, верандӑна шӑппӑн та 
хӑвӑрт анчӗҫ, кашни «хӑйӗн» япалине илсе, васкавлӑн  тух
са вӗҫтерчӗҫ. Ю ман машина алӑкне уҫрӗ- Турран килесшё, 
заж игани  уҫҫи ҫук-мӗн! Вӑл  ҫавӑнтах, капота уҫса, элек 
тропровода тӳрремӗнех сыпса хучӗ. К абинӑна унпа пӗрле 
Томми те ҫитсе ларчӗ. Ю ман стартер педалӗ ҫине пусрӗ. 
Урра! Мотор кӗрлесе кайрӗ. Анчах ӑҫталла  кайм алла?  
Х уланалла-и? Ҫук, Ю ман Америкӑри ҫул ҫӳремелли прави- 
лӑсене л ай ӑх  пӗлмест, эппин, хулара вӗсене хӑвӑрт^ хуса 
ҫитӗҫ (хӑваласса хӑвалаҫҫех!).  Апла-тӑк, шоссепе вӗҫтер- 
мелле. М аш ини ку вӑйлӑскер пулас-ха, тарса ӳкме пулё.

...Урамра автомобиль двигателӗ кӗрленине илтсен, Б а р 
нетт пӳртрен чупса тухрё: тен, вӗсене кансӗрлес текенсем 
килсе ҫитнӗ! Браун  машини тапраннине курсан, вӑл тӗлӗн- 
нипе ҫӑварне карса  пӑрахрӗ, нимӗн тума пӗлмесӗр, самант- 
лӑха  ш анк  хытса тӑчӗ.

— Вальтер, ӑҫта эс?! — кӑш кӑрса  ячё Барнетт.^
— Кунтах-ҫке, — хыҫалтах илтӗнчё помощникӗн сасси.
— Х ӑвӑртрах  верандӑна чуп! Аппаратпа расчетсене нл- 

се тух! — ҫухӑрчӗ Барнетт.
Вальтер ҫенӗке икшер картлашка^ урлӑ сике-сике 

чупса хӑпарчӗ, верандӑна вирхӗнсе кёчӗ, унтан каялла  
пичке пӑкки пек сирпӗнчӗ тухрӗ.

— Аппарат та, расчетсем те ҫук! — аран-яран  сывлаш 
ҫавӑрса пӗлтерчӗ вӑл.



Ҫ ак  самантра агентсем нӳртрен чупса тухрӗҫ. Уҫӑ алӑк- 
ран ш алта  ҫулӑм явӑнни курӑнчӗ, столовӑй алӑкне  ура 
тапа-тапа кисретни, профессорпа ассистенчӗ ҫухӑрашни 
илтӗнчӗ.

— Хӑвӑртрах! П урте машинӑна! — ҫурӑлса каяс  пек 
хӑйӑлтатрё Барнетт. — Браун  машинные ан тартӑр!

Пурте хӑнасен машинине чӑмрӗҫ. Анчах хапха хупӑ.
— Эсир мӗн, шуйттан ҫурисем, манран м ӑш кӑлла- 

ма-и?! — кӑш кӑрчӗ Барнетт. Ҫ авӑнтах  хӑй хыҫӗнчи агента 
питӗнчен вирлӗ кӑна тивертсе ячӗ. Л еш ӗ вӑш т ҫеҫ тухса 
вӑркӑнчӗ, хапхана хӑпӑл-хапӑл  уҫса ячӗ. М аш ина ҫавӑн- 
тах  ур ам ал л а  вирхӗнчӗ, хапха умӗнчи агента л артм асӑрах  
шоссепе ыткӑнчӗ...

...Пёр километр ы тларахра пулин те, Томми хуларан  
тепӗр ҫӑм ӑл  машина вӗҫтерсе килнине асӑрхарӗ.

— Х ӑвала  хытӑрах! — кӑш кӑрчӗ вӑл Ю мана. — Пире 
йӗрлеҫҫӗ!

Ю ман газ пускӑчне тата  хы тӑрах  пусрӗ. Эх, хӑйсен 
электромобнлӗ мар ҫав! Халӗ те бензинпа ӗҫлекен маши- 
нӑсемпе ҫӳреҫҫӗ американецсем.

Вӑйлӑ Браун  машини. Анчах профессор та  япӑх ма- 
шинӑпа ҫӳремен пулас ҫав. Тем пек тӑрӑш сан  та, хӑйсене 
хӑвалакан  автомобиле аяккар ах  тӑратса  хӑварайм арӗ  
Юман. Ш оссе ту ҫине хӑпарм а тытӑнсан, хӑвалакансем  
майӗпе ҫитсе пынине асӑрхарӗ.

— Томми! Ҫунтар кёнекене! — хушрӗ вӑл.
Томми, ш ӑрпӑк  ҫуккипе, салонри заж игалкӑн а  чӗртрӗ, 

унпа расчетсен кӗнекине тивертрӗ. Ана кантӑкран  пӑра- 
хасшӑнччӗ, анчах хӑвалакансем  кӗнекене ҫунса пӗтиччен 
ҫитсе илесрен шикленчӗ, вара  аллинчех тытса пычӗ. Са- 
сартӑк  ҫулӑм унӑн аллине хытах пӗҫертсе илчӗ. Ҫ акӑ  кӗт- 
мен ҫӗртен пулнипе Томми кӗнекене алӑран  вӗҫертрӗ. 
Л еш ӗ ӳкрӗ те л ар кӑча  вут хыпрӗ.

— Ҫунатпӑр, Юман! — кӑш кӑрчӗ Томми, ҫулӑм а ҫапа- 
ҫапа сӳнтерме хӑтланнӑ май.

Ю ман хӑй те асӑрхарӗ  ӗнтӗ ҫакна.
Вёсем, кабинӑран тухса, иккӗшӗ икӗ енчен чӑматана 

йӑтрӗҫ те ту еннелле тарм а тытӑнчӗҫ.
— Х амӑра хӑваласа  ҫитиччен епле те пулин ҫӳлерех 

улӑхса ая л ал л а  пемелле пирӗн ҫак  аппарата , — хаш ка- 
хаш ка пӗлтерчӗ хӑйӗн Ъ у х ӑш н е Юман.

Аҫтан вӑй тупӑнчӗ-ши ачасен! Ш ав  м алалла ,  шав ма- 
л ал л а  талпӑнчӗҫ вёсем. Анчах хӑвалакансем  те — Браун- 
па агент — хытӑ чупаҫҫӗ иккен (Барнетт, ахӑртнех, ма- 
шинӑра юлчӗ, ҫавӑнпа курӑнм арӗ).  Ҫитсе-ҫитсех пыраҫҫӗ

7 * 99



вӗсем. Ҫитменнине, ачасене чӑматан  кансӗрлет. Самая.х 
йывӑр вӑл, ен чен ен не  суллантарать.

— Атя, Ягуар, хӑвӑртрах! — кӑш кӑрчӗ Юман.
Акӑ тата  ҫӳлерех хӑпарчӗҫ, татах... Х ӑвалакансем  хаш- 

кани ӗнсе хыҫӗнчех илтӗнет темелле.
— Юман, пӑрахар , ав, епле чӑнкӑ, виҫҫӗр метр ытла!— 

терё Томми. — Унсӑрӑн ӗлкёрейместпӗр.
Вёсем ту хысакӗ хӗррине ҫитсе чарӑнчӗҫ, пӗр-иккӗ сул- 

ларӗҫ  те чӑм атана  ая л ал л а  вӑркӑнтарчӗҫ. Ҫ акна курнӑ 
Браунпа агент нимӗн тӑвайманнипе самантлӑха хытса 
тӑчӗҫ.

Ачасем тек тармарӗҫ. Т арм аш кӑн  вырӑнӗ те, майӗ те 
ҫук ӗнтӗ. Хӑйсене хӑвалакансем  енне хуллен ҫаврӑнса 
тӑчӗҫ вӗсем, тӑш мансене куҫран хӑюллӑн, ҫирӗппӗн пӑх- 
рӗҫ. Унтан тавр ал ӑх а ,  тусем хушшине кӗрсе ҫухалакан  
ҫула юлашки хут тинкерчӗҫ.

А якра  кӑвак  тӗтрепе витӗннӗ К ламат-Ф олс курӑиать. 
Ту хушшипе хӑю  пек авкаланса  тӑсӑлакан  шоссе ҫинче 
машинӑсем унталла-кунталла хӗвӗшеҫҫӗ. Акӑ, пӗр вӑрӑм 
автомобиль — хура лимузин — ыттисенчен ирте-ирте хула- 
налла  васкать. Анчах унта совет посольствин представи- 
телӗ пулнине пӗлмеҫҫӗ Томмипе Юман. Тепӗр эрнерен Со
вет правительстви СШ А правительствине нота парасса, 
ҫав нота хыҫҫӑн ҫакӑнти  тусем айӗнчи завода ӗмӗрлӗхех 
хупса хурасса та  пӗлмеҫҫӗ...

...Агент кӗсйинчен ҫӗҫӗ туртса кӑларчӗ, Браун  кӗпе 
ҫаннине тавӑрчӗ. Ачасем ҫаплах  хускалмарӗҫ-ха. Аякран 
вӗсем кӑнтӑр  енчен пӑхакан хӗвел ҫутинче йӑлтӑртатса 
тӑракан  бронза п алӑк  пекех курӑнчёҫ...

*  *  *

Уитмэн каласа  пӗтерсен те, Ухтияров чылайччен сӑмах 
чӗнмерӗ.

— Кам каласа  панӑ вара  ҫакӑн  ҫинчен? — ыйтрӗ вӑл 
каярах.

— Пӗлетӗр-и, Томми хӑйне ту ҫинчен пӑрахсан  тӳрех 
вилмен, темӗнле хӑяккӑн  шуса анма пултарнӑ. Ягуар-ҫке-..

П ӗрлеш ӳллӗ Нацисен Организацийӗ — ҫавнаш кал  ор- 
ганизаци пулнӑ ӗлӗк — ачасен ячӗпе Кламат-Ф олс ҫывӑ- 
хӗнчи ту ҫинче тӗнчери чи пысӑк п ал ӑк  лар тм а  йышӑннӑ. 
Ҫӳлтен те, аякран  та курӑнтӑр тесе, ӑна сарӑпа  сӑрланӑ .

Ухтияров чылайччен ш ухӑш а кайса пычӗ.
— Ҫапла, тивӗҫ вӑл ачасем тӗнчери чи пысӑк палӑ- 

ка, — терё юлашкинчен. — Вёсем пулман пулсан, тен, пур- 
нӑҫ та, манӑн «Хӗвел-22» те пулайман пулӗччӗҫ.



ПЁРРЕХИНЧЕ, XXIV ЁМЁРТЕ...

1

2389 ҫулхи августӑн вунтӑххӑрмёшӗнче, М ускав вӑхӑ- 
чӗпе ҫичӗ сехет тӗлнелле, Ҫӗр ҫине таврӑнакан  транспорт 
карапӗ темле планета патне ҫывхарса пычӗ. Тӗрӗссипе, 
ҫулӗ карапӑн урӑх тӗлтен иртмеллеччӗ-ха та, вӗҫев цент- 
рёнчен маршрута улӑш тарм а хушрӗҫ. Ученӑйсем нумай 
пулмасть ҫак  (халлӗхе ятсӑр) планетӑна тупса палӑртнӑ- 
мён те, ун ҫинчен таврана, вӑйсӑр пулин те, радиохумсем 
чылай саланнине асӑрханӑ. «Аталаннӑ цивилизаци пур- 
рине пӗлтермест-ши ҫакӑ? Эсир тӗпчевҫӗсем мар та, ҫы- 
вӑхра пирӗн халлӗхе урӑх  карап  ҫук, ҫавӑнпа, планета 
патёнчен иртсе, унӑн питне ӳкерсе илӗр, май килсен, ытти 
ансат сӑнавсем те тӑвӑр», — терёҫ Юман Ивантер ертсе 
пыракан эки паж а черетлӗ ҫыхӑну сеансӗ вӑхӑтӗнче.

Ҫ ак приказ эки п аж а  сам аях  пӑлхантарчӗ. Ара, ҫӗнӗ 
планета тупнӑ кӑна мар, ун ҫинче цивилизаци те пулма 
пултарать тени ку чухне кашни кун илтёнекен хыпар мар. 
Тӗнче уҫлӑхӗнче пур ҫӑлтӑрсемпе планетӑсене те тупса 
палӑртнӑ пек шутлатчӗҫ ученӑйсем. Эппин, ку епле «уп- 
ранса» юлнӑ-ха? Мӗншӗн, хӑйне мар-тӑк, унӑн радиоху- 
мёсене те пулин асдрхайман ҫак  таранччен? Чӑн та, хум- 
сем, темшӗн, уҫлӑхалла  саланмаҫҫӗ терӗҫ вӗҫев центрӗн- 
чисем, ахӑртнех, вӗсене пёр ҫӗртен тепӗр ҫӗре тӗллесе 
яраҫҫӗ, ҫавӑнпа ытти еннелле питӗ хӑватсӑр  «хӳре» хумӗ- 
сем ҫех каяҫҫӗ; ҫакӑ  упраса тӑнӑ  пулинех планетӑна ҫын 
тупасран...

— М ёнле-ха капла? — тӗлӗнмеллипех тӗленчӗҫ экипаж  
ҫыннисем. — Енчен унта цивилизаци пурах-тӑк, унӑн ху- 
ҫисем ытти планетӑсемие хӑйсем те ҫыхӑнса иахма тӑ- 
рӑш м ал л а  пек-ҫке, эппин, радиохумсем саланм ал л ах  тав- 
рана. Цивилизаци ҫук пулсан, радиола камсем... тӗрӗсрех, 
мёнсем калаҫаҫҫӗ  вар а  хумсене пӗр-пӗрин енне тӗлле-тӗл- 
лех?

Астронавтсенчен пӗри тата  тахҫан, ҫирӗм пӗрремӗш 
ӗмёр вёҫӗнчех, пулса иртнине те аса илчё. Ун чухне ҫак  
еннелле вӗҫсе килнӗ пёр карап, тӗпчев ӗҫӗпе ятарласа  
ҫӳренӗскер, ку т ав р ар а  нимӗнле планета та ҫук, каял л а  
гаврӑнатпӑр тесе пёлтернӗ, анчах Ҫӗр ҫине ҫитеймен, та- 
хӑш сам антра пач ҫухалнӑ. Ку ҫеҫ мар, ун хыҫҫӑн нумаях 
та  вӑхӑт  иртмен, пассажирсене турттаракан  темиҫе карап, 
урӑх  ҫулпа ҫӳремеллине пӑхмасӑр, унччен ҫухалнӑ карап  
веҫнё еннелле темшӗн-ҫке пӑрӑнса кайнӑскерсем, нимёнле 
хыпарсӑр пӗтнӗ. Пӗтӗмпе ҫав карапсенче сахалтан  тӑват- 
ҫӗр ҫын л ар са  пынӑ... И нкек сӑлтавне тупса палӑртмаш - 
кӑн май килмен, мӗншӗн тесен тем пирки-ҫке карапсем 
Ҫӗртен уйрӑлсанах  ҫыхӑну тытма пӑрахнӑ. Бӗсем ҫулран 
пӑрӑннине локаторсен экранӗсем ҫинче кӑна курнӑ. Аҫта 
ҫити тата  хӑш  еннелле кайнӑ аппаратсем, ӑҫта ш ы рамал- 
л а  вӗсене — никам та  пӗлмен. «Ҫавсене тӗп тунӑ планета 
мар-ши ку? — тенӗччӗ Ю ман экипаж ӗн  ҫыннисенчен пӗри 
ҫурма шӳтлесе, ҫурма чӑнласах. — Ак, пире те ярса илёҫ. 
Тен, гравитаци вӑйё ҫав тери пысӑк унӑн, ҫы вӑхрах  иртекен 
вак-тёвек япаласене сам антрах  турта-турта илет хӑй пат
не?» Анчах ку ш ухӑш  тӗрӗс марри кӗретех. Тем тесен те, 
унаш кал  вӑйлӑ  гравитаци уйне Ҫёр ҫинчи приборсем 
палӑртмаллах...

Ҫ апла  вара  ҫичӗ сехет те вуникӗ минутра карап  Ҫӗр- 
тен диаметрёпе икӗ хута яхӑн пӗчӗкрех планета патне 
ҫитрӗ те, апогейра — виҫҫӗр хӗрӗх, перигейра икҫӗр аллӑ 
километра яхӑн орбита ҫине тухса, ун тавра  ҫаврӑнм а 
тытӑнчӗ. П ур тёсе те ӳкерекен киноаппарат кӑш т ҫеҫ ил- 
тӗнмелле ҫатӑр татм а  пуҫларӗ, ш утлавпа информаци комп- 
лексӗ планета атмосферинчи сывлӑш тытӑмё, температура 
тата  ытти ҫинчен хы парлам а тытӑнчӗ. Тӗлӗнмелле! Ком
плекса ӗненес пулсан, ҫав кӑтартусем Ҫӗр ҫинчи пекрех. 
Чӑн та, вӑтам ран  ҫирӗм градуссем ш ӑрӑхрах  унта, анчах 
полюссем ҫывӑхнерех, Ҫӗр ҫинче ялан  пӑр тӑракан  тӑрӑх- 
сем тӗлнелле, сывлӑш  температури те, планета пичё те 
Ҫӗрӗн вӑтам  тӑрӑхне аса илтерет. Эппин, ҫын хӑнӑхӑвӗпе 
шутласан, планетӑн ҫурҫӗр полюсё ҫывӑхӗнче аталаннӑ 
пурнӑҫ п улм аллах  пек; кӑнтӑр  епче шыв кӑна курӑнать.

Ҫав тӑрӑха  ы тларах сӑнаса пӑхас терӗҫ вара  астронавтсем.
— Командир, пӑхӑр-ха, умра, тем тесен те, хула! — 

те тӗлӗннипе, те савӑннипе кӑш кӑрчӗ кинооператор ӗҫне 
тӑвакан  астронавт.

Юман, сӑнран вӑтӑртан  иртнӗ пек курӑнакан  ҫӳллӗ те 
кӗрнеклӗ арҫын, линзӑллӑ  телескоп патне пычӗ. Чӑнах  
та, аялта тӑнлӑ-пуҫлӑ чӗрчунсем тунӑ ҫурт-йӗр курӑнать. 
Тӗллӗн-тӗллӗн ш урӑ пӗлӗт пулнӑран хула пысӑкӑшне, 
ҫуртсен хурӑмне тишкермешкӗн меллех мар. К унаш кал 
хула пӗрре кӑна-ши е татах  пур-ши кунта? Вӗсене ҫывӑх- 
ран ӳкерее илсен тем пекехчӗ те...

— Планета ҫийӗн вунпилӗк-ҫирӗм километр ҫӳллӗшён- 
че пӗр-ик ҫаврӑм тӑвар, — хушрӗ Юман. — Туртӑмӗ унан 
вӑйлах  мар, топливо нумай пӗтмӗ.

К арап хӑвӑртлӑхне чакарнӑҫемӗн чакарса пычӗ, а я л а л 
ла анма тытӑнчӗ, планета патне ҫитесси ҫирём километра 
яхӑн юлсан, хӑвӑрт каякан  реактивлӑ самолет евӗр вӗҫме 
пуҫларӗ.

— Л ан д ш аф т  Ҫӗр ҫинчи евӗрлех кунта! — ӳкернӗ май 
кӑш кӑра-кӑш кӑра  калать  оператор. — Вӑрмансем... Юхаи- 
шывсем... Турран килесшӗ, епле пулма пултапать-ха ҫут 
тӗнчере ҫакнаш кал пӗрпеклӗх! Хули^ тата... Ч ӑн  та, урӑх 
ҫук кунта унашкалли, тӗллӗн-тӗллӗн пӗрер-икшеп ҫурт 
кӑна курӑнать. Анчах пӗртен-пӗр хули сам аях  пысӑк-

Куна Ю ман та аеӑрхарӗ-ха, тульккӑш  вӑл халлӗхе ни- 
мӗн пирки те тёплӗн ш ухӑш ласа ӗлкӗреймерӗ. К арап  тепӗр 
ҫаврӑм тунӑҫемӗн тата  шурӑ пӗлӗтсем саланса пӗтнӗ май 
хула хӑйӗн пӗтӗм илемӗпе курӑнса кайрӗ. Ҫурчӗсем пурте 
пёр пек унта, ҫӳллӗ никӗс ҫине ретӗн-ретӗн вырнаҫтарнӑ 
ещӗксене аса илтереҫҫӗ. Урамӗсенче тата! Ҫын евӗрлё 
чӗрчунсем, электромобильсене аса илтерекен машинӑсем 
кӗшӗлтетеҫҫӗ. Эппин, пур-ха кунта пурнӑҫ. Пурнӑҫ. кӑна-и, 
вӑйлӑ аталаннӑ цивилизаци пур кунта! Эх, анса пӑхсан 
тем пекехчё те, апла тума хушман ҫав. Уҫлӑхри вӗҫев йёр- 
кисем тӑрӑх, пӗр-пӗр планета ҫине анассипе ҫыхӑннӑ ӗҫе 
вӗҫев центрӗнчен хушмасӑр явӑсмаш кӑн  экипаж ӑн  ннепле 
те юрамасть. Эппин, лайӑхрах  ӳкерсе илнипе те ҫитӗ„.

— Командир, приборсем хӑруш шӑн сикеҫсӗ! — илтӗнчё 
ҫак  сам антра тахӑшён пӑлханчӑк сасси. — Пнтё хӑватлӑ 
электричество пайӑркисем тӗлне лекнӗ эпир.

«Е вӑл пайӑркасене пирӗн енне ятарласа  яраҫҫӗ», — . 
хӑруш лӑха сиссе ш ухӑш ларӗ Юман, хӑй ҫавантах команда 
пачӗ:

— Халех уҫлӑха хӑпарма тытӑнар!
Днчах карап  тӳрӗ ҫултан кӑшт пӑрӑнма ёлкӗрчӗ ҫеҫ,

двигательсен пайӗнче темскер хӑватлӑн  ҫурӑлса кайни 
илтӗнчӗ. К арап  чӗтренсе илчӗ, унтан, кутӑн-пуҫӑн ҫавӑ- 
рӑнса, сулӑмпа м а л а л л а  ыткӑнчӗ пулин те, ая л ал л а  анма 
пуҫларӗ.

—  П араш ю т тӑхӑнӑр! Сикӗр! — кӑш кӑрчӗ  Юман.
— Эсӗ тата , командир?! — харӑс ыйтрӗҫ астронавтсем.
— Сикӗр! Командирӑн карапа  чи юлашкинчен пӑрахса 

кайм аллине х ӑвӑрах  пӗлетӗр! — тепре хушрӗ Юман.
Астронавтсем тек хирӗҫлемерӗҫ, пӗрин хыҫҫӑн тепри 

катапультӑпа туха-туха вӑркӑнчӗҫ.
«К арап  хӑвӑртлӑхӗ  пысӑк пулнипе вӑл  халӗ те чалӑш- 

шӑн анать-ха. Эппин, тата  темиҫе ҫеккунт пур. Ан васка 
сикме, И вантер юлташ, — хӑйне хӑй алра  тытма тӑрӑш рӗ 
Юман. — Кирлине-мӗн те пулин ил».

Вӑл параш ю т-универсалӑн кимми ҫине лариччен пӗ- 
чӗкҫӗ, анчах х ӑватлӑ  радиопередатчика, астронавт апа- 
чӗн темиҫе тюбикне, «лазер ҫӗҫҫи» текен пистолета кӗс- 
йине чикме ӗлкӗрчӗ. Тек тӑхтаса  тӑм а юрамасть! Юман 
катапульта ҫуткӑҫӗ ҫине пусрӗ те карапран  сам антрах  тух
са вӑркӑнчӗ... П араш ю та  кантрасене тем пек турта-турта 
пӑрса пычӗ пулин те, пысӑк кӳлӗ тӗлӗнчен иртеймерӗ вӑл, 
тип ҫӗр ҫине анса ларайм арӗ ,  ш ӑм пӑртаттарса , шыва кӗрсе 
ӳкрӗ. Ҫ авӑнтах  параш ю тне вӗҫертрӗ те кимӗ насусӗн ҫут- 
кӑҫӗ ҫине пусрӗ. Аккумулятор вӑйӗпе хӑй тӗллӗнех ӗҫле- 
кен насус пӗр-икӗ минутранах сывлӑш тултарчӗ. Кимӗ ҫине 
хӑпарса выртнӑ май Ю ман йӗри-тавра пӑхрӗ, хӑй хӑш 
енчен килсе ӳкнине астуса юлма тӑрӑш рӗ. Ара, юлташӗ- 
сене ш ы раса тупмалла-ҫке унӑн... К аяр ах  ӑҫталла  кай м ал 
лине палӑртсан , вӑл  кимме пӗчӗкҫӗ утрав патнелле тыт- 
рӗ, часах  унта ҫитсе, хӑм ӑш па хупланӑ ҫӗр ҫине тухса 
выртрӗ...

Тен, пирвай ку утрав ҫине лекни аванрах  та-и. Кӳлӗ- 
рен пит хӑпӑл-хапӑл  тухма кирлӗ мар-тӑр  Ю манӑн хал- 
лӗхе. П улса иртнине тишкерсе хак п ам алла  малтанлӑха, 
кайран  тин палӑртас  пулать м алал ла  мӗн тумаллине. 
Ҫиччӗ виҫ те пӗрре кас тесе ахальтен калам аҫҫӗ  халӑхра. 
Чӑн  та, васкатаканни  пӗр сӑлтав  пур: Ю манӑн юлташс- 
сене хӑвӑртрах  тупмалла. Анчах мӗнле? Чип-чипер вӗҫекен 
карап  сасартӑк  сирпӗнсе кайни ш ухӑш латтарать. Хӑйне 
хӑй сирпӗнмерӗ-ҫке вӑл, темёнле хӑватлӑ  электричество 
пайӑркисем тӗлне пырса тухса лекрё аварие. Эппин, ӑҫтан 
тупӑнчӗҫ вёсем карап  тӗлне? Т ата  ҫавсемех сирпӗтсе ячӗҫ- 
ши ӑна? Ку ёҫе тумаш кӑн  пайӑркасен  чӑннипех те ҫав 
тери х ӑватлӑ  пулмалла-ҫке. У рӑхла каласан , карапӑн  тён- 
че уҫлӑхёнчи тёрлӗ пайӑркасенчен ним мар хӳтӗлеме пул-

Таракан сийне, ӑна ҫеҫ мар, атом реакторӗн корпусне те 
ш ӑтарса кӗмелӗх вӑй кирлӗ. Унашкал вӑй таҫта хӑватлӑн 
тапса тӑракан  электричество ҫӑлкуҫӑн пайӑркисене чӑмак- 
кана пухса ҫип пек ҫинҫешке пӗр ҫулпа ярсан кӑна пухӑ- 
нать. Электричество токне вырӑнтан вырӑна сывлӑшпах 
куҫаракан  трасса тӗлне лекрӗҫ-ши вара  астронавтсем? 
Апла тесен, приборсем хӑруш лӑх патне ҫывхарни ҫпнчен 
м алар ах ах  систермелле, пилот-автомат карапа урӑх еннел
ле пӑрса ям а ӗлкӗрмелле. Ҫук ҫав, пайӑрка сасартӑк  ту- 
пӑннипе инкеке лекрӗ карап. Эппин, мӗн пулса тухать-ха? 
Ҫынсен^ аппаратне ҫак  планета хуҫисем ятарласа  персе 
антарнӑ пулса тухать, хисеплӗ Ивантер юлташ. Ку вара 
шутсӑр та  шутсӑр япӑх япала. Т ӑватӑ  ҫын ют планета 
ҫинче карапсӑр, ҫимеллисӗр, пурӑнмаллн ҫурт-йӗрсӗр тӑр- 
са юлнӑ. Ҫитменнине, парашютпа умлӑн-хыҫлӑн сикрӗҫ 
те-ха, пӗр-пӗринчен пурӗпӗр аякра  вёсем. Эппин, пӗр чӑ- 
мӑра пуҫтарӑнасси темле-ха. К арапа персе антарнӑскер- 
сем, планета хуҫисем, тен, ун ҫинчен сикнӗ ҫынсене те тӗп 
тумашкӑн тӑрӑшӗҫ. Тӑшмансем... Мӗншӗн-ха тӳрех ҫапла 
хӑтланчӗҫ хуҫасем? Тен, хӑранипе кӑна персе антарнӑ вё
сем, карап  ҫинчисем хӑйсен хулине пӗтерсе тӑкасран  сехӗр- 
леннёскерсем? Аппаратсӑр, хӗҫпӑш алсӑр  юлнӑ ҫынсене 
вара  тӗкӗнмӗҫ те?.. Эх, ырра шан та усала  кӗт теҫҫӗ ҫав. 
Й ӑнӑш м а юрамасть халӗ Ю манӑн, пӗр тӗрӗс мар утӑм та 
мӗн патне илсе ҫитерчӗ авӑ...

Эппин, Ю манӑн кӑш тах апатланса илмелле те юлташӗ- 
сене питӗ асӑрханса ш ырама ты тӑнмалла. Ку ӗҫре хӑйӗн 
пуҫ пулмалла, мёншён тесен, пӗрремӗшӗнчен, вӑл — эки
паж  командирӗ, иккӗмӗшӗнчен, ун аллинче радиостанципе 
«лазер ҫӗҫҫи», кӑш тах апат пур, лешсем сикиччен нимӗн 
те илсе ӗлкӗреймерӗҫ... Ю ман апат тюбикне кӑларчӗ, 
анчах уҫмарӗ, каял л а  чикрӗ. Чӑнах, аван мар капла пӗч- 
чен ҫиме, юлташсем тупӑниччен кӗтмеллех... Юман тепӗр 
кӗсйинчен радиопередатчик кӑларчӗ, сы пӑклӑ антеннӑна 
туртса хӑпартнӑ хыҫҫӑн ӑна ӗҫлеттерсе ячӗ, калам а  т ы - 
тӑнчӗ: «Туссем, ман пата килес тесен, сирӗн хамӑр карап 
вёҫнӗ еннелле тӳрех утмалла. Эппин, ку планстӑш ӑн хёвел 
вырӑнснче ш утланакан ҫӑлтӑр халӗ сиртен пёр вӑтӑр 
пилёк градус сылтӑмра. Ҫакна шута илсе пырӑр, хулана 
кёмесёр иртёр те каллех  унчченхи еннелле утӑр, каярах  
пёр пысӑк кӳлӗ хӗррине тухатӑр. Ш ӑпах  эсир килекен 
енчи ҫыранра пысӑках мар ращ а пур, ҫавӑнта кӗтӗп пур- 
сӑра та. Эпӗ сире хирӗҫ тухсан, пср-пӗрне тӗл пулмасӑр 
иртме пултаратпӑр. Анлантӑр-и? Тепӗр хут калатӑп...» 
Ҫапла виҫӗ хут чӗнчӗ вӑл тусӗсене. Лешсен кашниннех

костюм ӑшне ял ан л ӑх  ҫёлесе хунӑ пёчёк приемник нур, 
илтме тивӗҫ. С ӑм ах  май, астронавтсен передатчик та пур- 
ха, анчах хӑватсӑр  вӑл, пӗр-пӗринпе карап ра  тата  ҫывӑхра 
к ал аҫм ал ӑх  кӑна. Итлессе вара астронавтсем илтмеллех 
командира...

Ҫ апла  хыпар янӑ хыҫҫӑн Ю ман хӑм ӑш а кӑш т сирчӗ те 
кӳлӗ ҫыранне сӑнам а тытӑнчӗ. Ниҫта та, вӑл  шутра ращ а 
тёлӗнче те, пӗр чӗрӗ чун курӑнмасть. П аҫӑр тар ах  ҫакна 
тавҫӑрса  илменскер, шыва та  чылай тинкерчӗ Юман- 
Ара, ют планета-ҫке, ҫӗр ҫинче те, шывра та, сывлӑш ра 
та курман-илтмен тем тӗрлӗ чӗрчун пулма пултарать. 
Вӗсенчен хӑшӗ-пӗри, тен, ҫынсемшӗн хӑрушӑ... Телее, ш ыв
ра та никам курӑнмарӗ, йытпуллинчен кӑш т пысӑкрах 
е пӗчӗкрех чӗрчунсем кӑна юлхавлӑн ишкелеҫҫӗ ҫыран ҫы- 
вӑхӗнче. Эппин, мӗн пулать те мӗн килет, ҫула тухмалла...

Кӳлле хупӑрласа  тӑр акан  ҫыран патне ҫывхарнӑҫемӗн 
Ю ман р ащ ар ан  пӗр юханшыв юхса тухнине асӑрхарӗ, ш а 
ла  вӑрттӑн тарах  кӗме май килнӗшӗн савӑнса, киммине 
унталла тытрӗ. П ӗр кукӑртан  иртрӗ ҫеҫ вӑл, куҫ умне 
уҫлан кӑра  л ар ак ан  л ап тӑк  тӑр ӑ л л ӑ  й ӑл тӑр кка  пысӑк ҫурт, 
тӗрӗсрех пӗчӗк кермен темелле-и ӑна, тухса тӑчӗ. Т ата  ин- 
ҫех те мар... пёр хӗр урине шывра чӳхесе ларать. Калан 
Ҫӗр ҫинчен темле пике вӗҫсе килнё тесе! Хёр Ю ман кӗс- 
менпе -авӑснине илтрӗ курӑнать, пуҫне ун еннелле пӑрчӗ. 
П ӑрчӗ  те... хӑранипе-ши е урӑх  сӑлтавпа , кӑш кӑрса  ячё. 
Унччен те пулмарӗ, таҫтан темиҫе ҫын, тав тери ҫутӑ тум- 
тир тӑхӑннӑскерсем, сиксе тухрӗҫ, лӑп -лапрах  пускаласа, 
кӗтмен хӑна патнелле васкарӗҫ. Чупнӑ май хӑйсем пилӗк 
тӗлӗнчен тем япали вӗҫерте-вӗҫерте илеҫҫӗ, ӑна Ю мана 
тӗлленӗ евӗр тӑсаҫҫӗ. Евӗр мар — иккӗленмелли ҫук! — 
чӑнласах  тӗллеҫҫӗ. Эппин, ш ухӑш ласа тӑм а  ю рамасть 
халӗ, кашни самант пурнӑҫпа е вилӗмпе ҫыхӑннӑ вӑхӑтра. 
Ю ман «лазер ҫӗҫҫи» текен пистолетне кӑларчӗ те малта 
пыракан  ҫынна тӗллерӗ, кнопка ҫине пусрӗ. Л еш ӗн  ҫавӑн- 
тах ури утми пулчӗ, вӑл пӑнкӑлт! тӳнсе кайрӗ,^ кӗске за- 
мыкани чухнехи евӗр ҫатӑртатса  илни ҫеҫ илтӗнсе юлчӗ. 
Теприне те ҫаплах  йӑвантарчӗ Юман, анчах виҫҫӗмӗшӗ^ӑна 
темскерпе («ахӑртнех, куҫа курӑнман пайӑркапа , унсӑрӑн 
пенӗ сасӑ илтӗнмелле», — ш ухӑш лама ӗлкӗрчӗ астронавт) 
хӑйне лектерчӗ. Чӑн  та, Ю ман тумтирне^ витереймерӗ вӑл, 
анчах кимме ҫурм аран  ҫивӗч ҫӗҫӗпе каснӑ пек татрӗ. Юман 
хӑй шыва путма тытӑннине туйрӗ. Иш се пӑхрӗ вӑл, анчах 
астронавт тумтирӗ й ы вӑртарах  ҫав, ая л ал л а х  туртать... 
Эх, хупӑ скаф андрччӗ халӗ, ун чух шыв пач кёмӗччӗ тум- 
тир ӑшне, шел, тӑхӑнса  тӑм а вӑхӑт  пулмарӗ, ҫире мӗн

пулнӑ ҫаплипех сикме тиврӗ. Халӗ ав... Ю ман аллисемпе 
татах  авӑса-авӑса  пӑхрӗ, пурпӗр путса-путса пычӗ, акӑ 
ӗнтӗ пуҫӗпех анса кайрӗ. «П урнӑҫӑма ҫапла ӑссӑрла вӗр- 
леме тӳр килчӗ-ши вара», — ш ухӑш ласа илчӗ вӑл  тӑн ру- 
хатиччен. Тата такам  хӑйне ҫурӑмран вӑйлӑн пырса тӗк- 
нӗн туйӑнчӗ ӑна...

...Нӳрӗ те сулхӑн пулнипе вӑранса кайрӗ Юман. Вӑл 
тӑрса ларчӗ, йӗри-тавра пӑхкаларӗ. В ӑхӑт каҫ енне су- 
лӑннӑ. «Хӗвел» курӑнмасть ӗнтӗ, хыҫра кӑна, горизонт 
тӗлӗнче, тӳпе хӗрелсе тӑрать. Ҫӗр ҫинче хӗвел аннӑ чух- 
нехи пекех. Чӑнах  тӗлӗнмелле, унтипе танлаш тарсан, пӗр- 
пеклӗх ытла нумай кунта. Тульккӑш ун шухӑшӗ мар халӗ...

Ю ман тӑчӗ, ӗнтӗркенӗскер, ӑш ӑнмаш кӑн  тесе, п ӑртак  
хӑлаҫланса-сиккелесе илчӗ, темиҫе утӑм утса, хӑмӑш  пат
не ҫитрӗ, ӑна сирсе пӑхрӗ.-А к там аш а! Л еш  утрав ҫинчех 
иккен вӑл, хӑй ирпе тухса выртнӑ вырӑнтах. Авӑ, паҫӑр 
ритме ӗмӗтленнӗ ҫыран, унта раща... Т ульккӑш  епле лекнӗ 
вӑл хальхинче кунта? Питӗ лайӑх  астӑвать-ҫке: лерех, 
юханшывра, путса анса кайрӗ вӑл, тӑнне ҫухатрӗ. Чим, 
такам  ҫурӑмран вӑйлӑ  тӗкнӗччӗ пек ӑна ҫав самантра... 
Тепӗр тесен, пуҫа тӗрлӗ шухӑшпа минретиччен пирвай 
хӑйне йӗркене кӗртмелле унӑн. К апла  ҫӳреме те кансӗр. 
Ара, комбинезона кӗрсе тулнӑ шыв пӗтӗмпех юхса тух- 
ман-ҫке, пуш макра та туллиех, ура айӗнче лӑчӑрт-лӑчӑрт 
тӑвать.

Ун-кун п ӑхкаларӗ  те Юман, йӗри-тавра никам та рук- 
кине курса, пушмакне, комбинезонне хыврё, аялти кёпине 
пӑрса типӗтрӗ. Т ӑрм аш н ӑ май кёсйисене х ы паш лакаласа  
пӑхрӗ: радиопередатчик ҫумрах, лазер  пистолечё вара, 
шел. ҫук. Тытӑру вӑхӑтӗнче алӑран  вӗрерӗнсе ӳкнӗ ӗнтӗ...

Кар пулин те, ранталӑкӗ ӑшӑ, тумтирпе чухне нӳрӗ ви- 
тӗр рапнӑран кӑна сулхӑн пек туйӑнчӗ. Тумтирӗ типиччен 
тесе, Ю ман тӑсӑлса  выртрӗ. K v h  каҫа хӗрсе ритнӗ хӑйӑр 
ӑна ӑшшине парса лӑпкарӗ. П ӗр пӗлӗт татӑккисӗр  таса 
тӳпене пӑхса выртнӑ май кӑм ӑл  та кӑш тах лӑпланчӗ. 
Тарти ричё ютра мар пек халӗ Юман, Агӑл варринче, Кус- 
лавкка  тёлӗнчи пёр утрав ринче канса выртать пек. Ирт- 
нӗ отпускрн евӗр... Тулӗк рук рав, румра кӑвайт  рунмасть, 
пулӑ шӳрпи сиксе вӗремест, юлташсем те айккннче гитара 
пӑнтӑртаттарса лармаррё.

Юлташсем... Арта-нш халӗ вёсем? Тен, ращ ана рптсо те 
выртнӑ пёрн те пулин? Хӑшё енкрӗ-ха юлашкинчен? Вӑл 
кунтан чи рывӑхра пулма кирлӗ.

Юрӗ, капла  айкаш са ҫитӗ. Йӗркипе ш ухӑш лам алла  
халӗ-..

Ҫ апла ҫав, тӳрлетме ҫук йӑнӑш тунӑ Ю ман ҫак  паллӑ 
мар планета патне ытлашши ҫывхарса. Ҫӗнӗ цивилизаци 
тупӑннӑш ӑн савӑннипе темиҫе минутлӑха кӑна хӗрсе 
кайнӑ вӑл, ҫав самантра карапа  ая л ар ах  антарм а хушнӑ... 
М ӗнле тӳрре тухӗ-шн ӗнтӗ Ҫӗр ҫине таврӑнсан? И я ҫав, 
таврӑнсан. Тӗрӗсрех, таврӑнайсан...  Тепӗр тесен, кунаш кал 
лару-тӑрура  ҫӗнӗ планетӑна п ӑртак  та  тӗпчемесӗр пӑрахса 
кайни тӗрӗс пулӗччӗ-ши? Уҫлӑхра инкекпе пач ҫыхӑнман 
тёпчев ирттерме май пур-ши?

П ланетӑн  Ҫёрпе пӗрпеклӗх нумаййи те хӑю ллантарчӗ 
курӑнать астронавтсене. Чӑнах, хӑйсем сикнё вырӑна, ра- 
щ ари йывӑҫсен асра юлнӑ хурӑмӗсене шута илсен, чӑваш- 
сем пурӑнакан  вырӑн пекрех темелле ку вырӑна. Тульк- 
кӑш, темшӗн-ҫке, халӑхӗ  шутсӑр кӑра  та  хаяр. К арап а  
цимӗн асӑрхаттарм асӑр-тум асӑр  тӳрех персе антарчӗҫ, 
Ю мана та курнӑ-курман тапӑнчӗҫ. С ӑм ах  май, Ҫӗр ҫинчи 
ҫынсен «лазер ҫӗҫҫине» аса илтерекен хӗҫпӑш алпах турӗҫ 
пулас ку усал  ӗҫсене, мӗншӗн тесен карап а  ҫав тери вӑйлӑ 
п айӑркапа  сирпӗтни кӗретех; ахӑртнех, Ю мана хӑйне те 
ҫавнаш кал  хӗҫпӑш алӑн пёчӗк варианчӗпе ҫунтарма хӑт- 
ланчӗҫ. У рӑхла каласан , аборигенсем ку тӗлӗшпе пӗртте 
ҫынсенчен кайра тӑмаҫҫӗ. Апла-тӑк, тен, ытти енӗпе те. 
Эппин, сӗре  асӑрхануллӑ  ҫӳремелле Ю манӑн. Ҫитменнине, 
инкек ҫине синкек ҫав, лазер  пистолечӗ те ҫухалчӗ унӑн. 
М ӗнех тӑвай ӗ  вӑл  халӗ хуҫасемпе куҫа-куҫӑн тӗл пулмаш- 
кӑн тӳр килсен...

Ю ман тӑчӗ те тумтирне ты ткаласа пӑхрӗ. Типнӗ иккен. 
Иҫмасса, тумтирӗ те унӑн... Астронавт комбинезоне уҫлӑх- 
ри сиенлӗ пайӑркасенчен хӑтарать  те ҫав, ҫӗр ҫннче ҫӳре- 
ме меллех мар  унпа. Ҫ апах мӗн тӑвӑн, урӑххи ҫук... Юман, 
хӑйӑртан  тасалас  тесе, лӗп шыва кӑкӑр  таран  кӗчӗ те кӑш- 
тах ҫӑвӑнкаларӗ ,  тухсан, нимпе те ш ӑлӑнса типӗнме май 
ҫуккипе, тум лан м асӑрах  тӑчӗ тепӗртак. Ара, васкас тесен 
те васкаймӑн  халӗ. Кимӗ ҫук. Ҫыранра мӗн кӗтессине те 
пӗлме йывӑр. Эппин, унта каҫма тепре пуҫӑниччен ӑна- 
кӑна пуҫ тавра  сам аях  ҫавӑрттарса  пӑхмалла...

Ҫ ак  сам антра инҫех те мар темскер шӑмпӑрт! тутарчӗ. 
Ю ман вӑрт! ҫаврӑнса пӑхрӗ сасӑ илтӗннӗ енне, анчах ш ыв
ра ункӑн-ункӑн сар ӑл акан  хумсемсӗр пуҫне нимех те асӑр- 
хаймарӗ. Эппин, ҫакӑн  мӑнӑш хум кӑлараканскер , чӑмса 
пытаннӑ чӗрчунӗ сам аях  пысӑк пулма кирлё. Ҫавӑ мар-ши- 
ха ӑна ҫак  утрав ҫине илсе килсе пӑрахаканни? Тен, вӑл 
халӗ те сӑнасах  тӑрать  Ю мана? Усал шухӑшпа-ши е ырӑ-

па? Тепӗр тесен, ку чӗрчун ҫинчен— вилӗмрен ҫӑлаканни 
вӑлах пулсан! — усал ш ухӑш ламаш кӑн  Ю манӑн халлӗхе 
сӑлтав  ҫук-ха. Ҫ апах  сыхлӑха самантлӑха та  хавш атм а 
юрамасть. Тем сӑлтавпа ҫӑлнӑ-ха ӑна шыври? Т ата  ҫӑл- 
ниех-ши ҫак пӗчӗкҫӗ утрав ҫине килсе пӑрахни? Р ащ ар и  
ҫынсемпе пӗр каварлӑ  пулни мар-ши ку?

Юман хӑй тӑракан  утрава тепре куҫласа илчӗ. Хӑй- 
ӑрлӑрах  ҫӗр, ҫыран хӗррипе — хӑмӑшлӑх. Урӑх нимӗн те 
курӑнмасть куҫа илӗртекенни. Кунта пурӑнас-тӑвас пир
ки, паллах, ш ухӑш ламалли  те ҫук. Мур илесшӗ, хуллен- 
ерипен, асаплана-асаплана  пӑчланмалли вырӑн мар-ши ку 
утрав?

Улӗмрен мӗн тӑвасси пирки ш ухӑш лас та кнлмерӗ ӗнтӗ 
Юманӑн. Чӑнах, вёҫев карапӗ ҫук халӗ ҫынсен, эппин, ҫы- 
вӑх вӑхӑтра мар, Ҫӗр ҫине хӑҫан та пулин таврӑнм аш кӑн  
тӳр килӗ-ши?.. Ҫук, ҫук, кун ҫинчен каяр ах  та, пурте пӗр- 
ле пуҫтарӑнсан, пуҫ ватӗҫ-ха астронавтсем. Халӗ вара... 
Халё Ю манӑн епле те пулин тухмаллах  ку кӳлӗрен, инкек 
кӗтет-п ӑна унта е ӑнӑҫлӑх — пурӗпӗр тухмалла пысӑк ҫёр 
ҫине. Унсӑрӑн юлташӗсемпе тӗл пулма та май килмӗ, ма- 
лаш лӑх  ҫинчен шухӑшлас ш анчӑк та юлмӗ.

Ю ман комбинезон кӗсйинчен радиопередатчик кӑларчё 
те ҫуткӑҫ тӳми ҫине пусрӗ.

— Туссем, эпӗ хам каланӑ  вырӑна халлӗхе тухайма- 
рӑм-ха кӳлёрен. Ҫын евӗрлӗ чӗрчунсем тапӑнчӗҫ мана ра- 
щана ҫитеспе, хам ӑрӑн  «лазер ҫӗҫҫн» йышши хӗҫпӑш алпа 
кимме ҫурчӗҫ те кӑш т ҫеҫ путарса вӗлермерӗҫ. М алтан  
каланӑ ҫӗртех пухӑнмалла пирӗн, унтан лайӑх  вырӑн кур- 
мастӑп эпӗ таврара . Р ащ а р а  е ун ҫывӑхӗнче кӗтӗпӗр пӗр- 
пӗрне. Анчах питӗ асӑрханӑр!.. Тен, сирӗнтен хӑш ӗ те пулин 
ращ ана ҫитме ӗлкӗрнӗ, эппин, пӗлтерӗр, эпӗ ҫывӑхрах, 
комбинезонри передатчик илсе ҫитермелле сирӗн сассӑра 
ман пата, — терӗ вӑл  микрофонпа, унтан пӗр хушӑ тан- 
ласа  ларчӗ. Ҫук, юлташӗсен сасси илтӗнмерӗ.

Ю ман ерипен тумланчӗ, ш ухӑш лакаларӗ. Ишсе каҫас 
тесен, астронавт комбинезонӗ кансӗрлӗ ӑна, ҫинех тата, 
планета туртӑмӗ кунта Ҫӗрӗннинчен пёчӗкрех пулин те, 
йывӑр вӑл, аял ал ла  сӗтӗрет шывра. Тепӗр енчен, комбине
зона пула кӑна чӗрӗ юлчӗ-ха вӑл. Ахӑртнех, лешсен хӗҫ- 
пӑш алӗ витереймест унӑн хӳтлӗх сийне. Эппин, халлӗхе 
ҫак  тумпах ҫӳреме тивет. А пла-тӑк хӑм ӑш ран  сулӑ пекки 
тумалла, тен, ҫапла майпа ишсе каҫма май килӗ тӗттӗм- 
ленсен.

Юман хӑмӑш  евӗр ӳсентӑран хӑмӑлӗсене типёреххи- 
сене хуҫса хатӗрлерӗ, вӗсене пӗр-пӗринпе хӗреслетсе тух-

рӗ, унтан, ҫапла майпа хатӗрленӗ «чӑптасене» сийӗн-сийӗн 
хурса, темле ҫирӗп курӑкпа ҫыхса тыттарчӗ. Хайхи пысӑ- 
ках мар сулӑ пулса та тӑчӗ.

Т ӑрм аш нӑ май вӑхӑт сам аях  иртрӗ ҫав, тавр ал ӑх  тӗт- 
тӗмленсе-тӗттӗмленсе пычӗ. Кунта Ҫӗр ҫинчи пек мар ик
кен, Уйӑх евӗр спутник ҫук тӳпере, аякри ҫӑлтӑр  ҫутисем 
ҫеҫ кӑш тах шӗветеҫҫӗ сӗмлӗхе. Тепӗр тесен, тав р ал ӑх  сӗм- 
тёттӗмми халлӗхе, тен, лай ӑх  та. Ю маншӑн лайӑх.

«К аҫма вӑхӑт», — татӑклӑн  ш ухӑш ларӗ Ю ман. Вара 
сулӑ ҫине упне выртрӗ те алӑпа  хуллен ҫыран еннелле 
авӑсм а тытӑнчӗ. Анчах нумаях каяй м арӗ  вӑл, сулӑ кӑшт 
ҫӗкленнине туйрӗ. Турран килесшӗ, ӑш ӑх  вырӑна лекрӗ-ши 
вара? Ҫук, ҫук, ку пач урӑхла  япала. Акӑ сулӑ хайхискер, 
Ю ман ӗнтӗ пикенсех м алал ла  авӑснине пӑхмасӑр, каялла  
куҫма пуҫларӗ, утрав ҫыранне пырса тӑрӑнчӗ. К ӑш тах се- 
хӗрленнӗ Ю ман хӑвӑртрах  ҫӗр ҫине тухрӗ, ҫыранран аяк- 
кар ах  кайса тӑчӗ, тӗттӗмре шыва тинкерчӗ, тулӗк нимӗн те 
курмарӗ. Мӗн ам акӗ пулчӗ ку? Мӗне пӗлтерекен япала? 
К ап ла  тесен, чӑнах  та ҫак  пӗчӗкҫӗ утрав  ҫинчех пӑчланма 
тивет-ҫке. Эппин, ты ткӑнра-ха вӑл кунта. Х аллӗхе никам 
та килсе тӗкӗнмерӗ те, м алаш не мӗн пулӗ...

Ю ман хӑй еплерех лару-тӑрӑва  кӗрсе ӳкни ҫинчен юл- 
ташӗсене — лешсем илтеҫҫӗ-и е илтмеҫҫӗ-и — радиола 
пӗлтерчӗ те сулла шывран асӑрханса туртса кӑларчӗ, ун 
ҫине татах  типӗ хӑмӑш  сарчӗ. Нимӗн те тӑваяс  ҫук, хал- 
лӗхе кунтах ҫӗр каҫма тивет. Чипер, йӗркеллех ҫӗр каҫма 
май килсен... К аяр ах  юлташӗсем ҫитсе ӑна ҫӑлм а пулта- 
райсан кӑна. Вӗсем пӗччен мар ҫапах  та, уш кӑнпа мӗн 
те пулин ӑсласа кӑларӗҫ-и, тен...

Ю ман кун каҫа хӑйӗнпе мӗн-мӗн пулса иртни ҫинчен 
радиола тепре калар ӗ  те сулӑ ҫине тӑсӑлса  выртрӗ, кашни 
чёрёк сехетрен тенё пек вӑрана-вӑрана ,  ҫывӑри-ҫывӑрми 
тӗлӗрмс тытӑнчӗ.

2

Темиҫе уйӑх пурӑнать ӗнтӗ Эоа тыткӑнра тес — тыткӑн- 
ра мар, ирӗкре тес — ирӗкре мар. Ара, пёр енчен, мӗн ҫиес 
килнё ҫавна ҫиме, мӗн тӑхӑнас  килнӗ ҫавна тӑхӑнм а, мӗн 
тӑвас  килнӗ ҫавна тума пултарать  вӑл. Тепӗр енчен, унӑн 
пӗтӗм ирӗклӗх тӗнчи ҫак  ращ а кӑна. Унтан айккннерех 
пёр утӑм тухма юрамасть. Ю ханш ывпа тарм а  пултарӗччӗ 
Эоа, мёншӗн тесен хуралҫӑсем унта кӗреймеҫҫӗ, анчах 
Ч ап л ӑр ан  Ч апли  кун пирки тӳрех асӑрхаттарса  хучӗ: 
«Енчен эсир ҫак  р ащ ар а  ҫур куп хуштпи те пулин курӑн-

масан, эпир пётём тӑнвашсене, вӑл шутра сирӗн аҫӑра  та 
пӗтерсе тӑкатпӑр». Ҫапла, хӑй те ниҫта каяймасть Эоа, 
ун патне те, паллах, хӑнана никам ныраймасть. Йёри- 
тавра  Ч аплӑран  Чапли хӑварн ӑ  чунсӑр хуралҫӑ-пуӑсем. 
С ӑмахпа та, куҫҫульпе те, пӗр-пӗр яп ал а  сӗнсе те ӳкӗте 
кӗртеймӗн вӗсене, мӗншӗн тесен пӗтӗм хӑнӑхӑвӗ вёсен — 
хуралласси. Т аврара  Эоасӑр тата, поварпа горничнӑй ӗҫӗ- 
сене туса, ӑна пӑхакан  темиҫе пуӑсӑр пуҫне урӑх  кам та 
пулин (тӗрӗсрех, мӗн те пулин тейӗччӗ хӗр) курӑнсанах, 
ҫав хуралҫӑсем вӗсене тӳрех хӑватлӑ  п айӑркапа  касса пӑ- 
рахдҫҫӗ. Килекенӗсем тӑнвашсем мар, хӑйсем йышши 
чунсӑрсем пулсан та. Ч аплӑран  Чаплине кӑна ирттереҫҫӗ 
вӗсем, ӑна ҫеҫ пӑхӑнаҫҫӗ.

Ҫ апла кун хыҫҫӑн кун, эрне хыҫҫӑн эрне иртет, Эоа- 
шӑн нимӗн те улшӑнмасть-ха. Тӑр-пӗччен, никампа кур- 
нӑҫмасӑр пурӑнать вӑл. Ю рать-ха шыври тусӗсем килке- 
лесе каяҫҫӗ тепӗр чухне. Вёсем те сайра курӑнаҫҫӗ юлаш- 
ки вӑхӑтра. Хӑрушӑ. Пӗррехинче ҫапла Авӑскен килнӗччӗ. 
Х уралҫӑ ӑна асӑрханӑ  та кӑш т ҫеҫ касса пӑрахайм ан  хӑ- 
ватлӑ пайӑркапа . Л еш не хуралҫа вӑхӑтра  курса шыва 
чӑмма ӗлкӗрни ҫеҫ ҫӑлса хӑварнӑ, мӗншӗн тесен х ӑватлӑ  
пайӑрка, электричество вӑйне пӗр ҫӗре пухса пӗр йӗрпе 
янинчен пулаканскер, шывра саланса вӑйне ҫухатать.

Темиҫе уйӑх каял л а  кӑна кайӑк  пек ирӗклӗн те хавас- 
лӑн пурӑнатчӗ Эоа. Ашшӗ ӑна Аслӑ вӗренӳ ҫуртне яма 
хатӗрленетчӗ. Ҫав ҫурта темиҫе ҫулта пӗрре пӗтӗмпе те 
ик-виҫӗ ҫам рӑка  илеҫҫӗ. Темле авалхи-авалхи чӗлхе вӗрен- 
теҫҫӗ унта. Ашшӗпе унӑн ҫывӑх тусӗсем кӑна кӗрекен биб- 
лиотекӑри кӗнекесене вулам а пултараҫҫӗ унтан вӗренсе 
тухнисем каярах. Ҫав кӗнекесенче к алам а  ҫук пысӑк вӑрт- 
тӑнлӑхсем, теҫҫӗ, ҫавӑнпа вӗсене чи-чи ш анчӑклӑ  тӑнваш- 
сене кӑна кӑтартаҫҫӗ. Хӗр пуҫпа ҫавнаш кал  ш анӑҫа ти- 
вӗҫни кама савӑнтармӗ, хавхалантарм ӗ. Ҫ ав ш анӑҫа 
пӗтӗмпех ашшӗ ӑна тӳрӗ чунлӑ, хӑю ллӑ, ӗҫчен пулма хӑнӑх- 
тарса, нумай вӗрентсе ӳстернипе тивӗҫнӗ вӑл. Ашшӗ унӑн— 
Эоа пурӑнакан У налата планета ҫинчи аслӑ ӑсчах. Аслӑ- 
лӑхпа техника тӗлӗшпе ю лашки вӑхӑтра  тунӑ чи пысӑк 
ҫитӗнӳсенчен чылайӑш ӗ ҫыхӑннӑ унӑн ячӗпе. Анчах ҫав 
тери ӑслӑ ашшӗпе унӑн юлташӗсем хӑйсен ӗҫӗ-хӗлӗнче 
пурне те шута илеймерӗҫ курӑнать. Х алӑх пурнӑҫне пур 
енӗпе те ҫӑм ӑллатм а  тесе тунӑ пуӑсен ҫӗнӗрен ҫӗнӗ ӑрӑ- 
вӗсене вӑйлӑн аталан тарса  пычӗҫ вёсем, У налата  ҫинчи 
чи ӑслӑ чӗрчунсен — тӑнвашсен шайнех ҫитерме тӑрӑшрӗҫ. 
Чӑнах, юлашки ҫулсенче ӑсталанӑ  чунсӑр пуӑсем ӗҫре те 
мӗн кӑна тумаҫҫӗ-шн, сӑнран та тӑнваш пекех, нумаях

пулмасть-ха ӑсталаса  ҫитерне Ч аплӑран  Чаплине вара, 
тимлесерех пӑхмасан, тӑнваш ран  уйӑрса илеймӗн. Элек- 
тронлӑ миме кӑна мар, тёрлӗ туйӑмсене палӑртма-сисме 
пултаракан  нерв системи евӗрлӗ тытӑм та туса панӑ ӑна... 
Ҫ авнаш кал  пуӑсем, паллах, пурнӑҫа ҫӑм ӑллатм аллипех  
ҫӑмӑллатрӗҫ. Тӑнвашсем ы тларах  ӑслӑлӑхп а  тата ӑс-ха- 
кӑлпа кӑмӑл-туйӑм ӑсталӑхӗпе ҫыхӑннӑ ӗҫсене ҫеҫ тӑват- 
чӗҫ ӗнтӗ, ытти тесен, ш ӑм ш ака, ӳт-пӗве сы влӑхлӑ тытмаш- 
кӑн кӑна ф изкультурӑпа тата  спортпа аппаланатчӗҫ пурте. 
Т ульккӑш  тем пулчӗ-ҫке чунсӑр пуӑсене, темиҫе уйӑх каял- 
ла  пӗр чип-чипер кун тытрӗҫ пӗтерчёҫ тӑнвашсене, самант- 
рах таҫта  куҫарса кайрӗҫ вӗсене, Эоана кӑна Ч аплӑран  
Чапли  хӑех илсе килсе ячӗ ҫак  ращ ана. Тӗрёссипе, шӑпах 
Эоа ашшён кану вырӑнӗччӗ-ха кунта, аслӑ ӑсчах хӑйне 
валли тахҫанах  ҫурт туса лартнӑччӗ ращ аран  кӳлле юхса 
тухакан пысӑках мар юханшыв хӗррине... Ҫ апла вара, пу- 
ӑсем пӑлхава  ҫӗкленнӗренпех тӑр-пёччен пурӑнать хӗр ҫа- 
кӑнта, ашшӗ килӗнче. Т ӑрсан-тӑрсан  ҫеҫ Ч апл ӑр ан  Чапли 
килсе каять  ун патне. Анчах вӑл КАМ мар-ҫке, М ЁН  кӑна! 
Сӑнран та, ӑстӑн тӗлӗшӗнчен те тӑнваш  евӗрлехскер, ҫапах 
чунсӑр вӑл, чунсӑр! Мӗн сӑлтавпа килсе хупнӑ^ вӑл кунта 
Эоана? Мӗншӗн унӑн аш шӗ ытти тӑнвашсем ӑҫтине пӗл- 
термест, вёсен шӑпи сиртен килет тесе кӑна тем шахвӑрт- 
са пуплешет кашнинчех? Мӗн кирлӗ ӑна тӑнваш  хӗрӗнчен? 
Тепӗр тесен, Ч аплӑран  Чапли  мӗншӗн ҫапла хӑтланнине 
Эоа юлашки кунсенче ҫеҫ-ха тавҫӑрса иле пуҫларӗ, тулӗк 
пач ӗненес килмерӗ ҫакна. Ассӑрла, нихӑҫан пурнӑҫа кӗме 
пултарайман  шухӑш Ч аплӑран  Чаплин пуҫӗн... э-э... элек- 
тронлӑ миме вырнаҫнӑ пайӗнче!.. Ҫ авӑнпа ёненес килмест 
ҫакна. Нивуш лӗ ҫавнаш кал  шухӑшпах ӑнтӑлса ҫӳрет аслӑ 
пуӑ? Й ӑнӑш атех  Эоа, тем тесен те йӑнӑшать. Эппин, мӗн- 
шӗн тытса тӑрать  ӑна кунта Ч аплӑран  Чапли?

Тӑнвашсен шӑпи тесен, вӑл хӗре кӑшт^ паллӑ  халӗ. 
Авӑскен пӗлтернӗ тӑрӑх, вӗсене экватор тӑрӑхӗнчи утрав- 
материк ҫине вырнаҫтарнӑ иккен. Авӑскен вӑл — У налата 
ҫинчи тепӗр ӑслӑ чёрчунсенчен — шывра пурӑнакан ишу- 
лӑсенчен пӗри. Эоа тусӗ... Ч ӑн  та, пурте-ши унта тӑнваш- 
сем, аш шӗ пур-и вёсен хушшинче — ку паллӑ  мар, меншен 
тесен, тӑрш ш ёпех хуралҫӑ-пуӑсем лартса  тухнӑран, Авӑс- 
кен юлташӗсем, паллах , ҫы рана ҫитсе пӑхма мар, патне те 
пырайман, аякран  кӑна асӑрханӑ  ҫёр ҫинчи юлташесене. 
Пурӗпёр ҫак  хыпар хӗрс кӑш тах ш анӑҫ кӳче. Унсаран 
еплерех пурӑнӗччӗ-ши вӑл  ку таранччен? Тульккӑш  ша- 
нӑҫӗ ытла шанчӑксӑр-ҫке. Ара, экватор тӑрӑхӗнче унта 
ш ӑрӑх  тепӗр чухне 60— 70 градуса ҫитет. Нименле хутлех

ҫук унран пытанмашкан, утрав,материк лапкӑш пех тенё 
пек пушхирпе витӗннӗ. Пурин пирки те каласа  пам а ҫивӗч- 
чён те татӑклӑн  ыйтнӑччӗ Эоа пилӗк кун каялла  Чаплӑран  
Чаплинчен. Л еш ӗ виҫ-тӑватӑ кунран тепре килмешкӗн, 
ҫавӑн чухне чӑннипех пурин ҫинчен те тӗплӗн калаҫса 
татӑлм аш кӑн  пулнӑччӗ. Сӑмахне тытрӗ вӑл, ӗнер персе 
ҫитрӗ. Анчах Эоан унпа сӑм ахлам а май килмерӗ. Чаплӑ- 
ран Чапли калаҫу пуҫарнӑччӗ кӑна, сасартӑк  тем пулчӗ, 
сӑмах вырӑнне темӗнле радносасӑсем илтӗнме тытӑнчӗҫ 
унӑн пуҫӗнчен, вара  вӑл «чӗлхине» самантрах  хупрӗ те 
хӗр ҫинчен мансах теме тӑнларӗ электронлӑ мимипе. Ахӑрт- 
нех, радиола темле пач кӗтмен хыпар пӗлтерчӗҫ ӑна хӑйне 
пулӑш акан пуӑсем.

— Сирӗн тӑнвашсенчен хӑшпӗрисем темле майпа тарм а 
пултарнӑ, — терӗ Ч аплӑран  Чапли юлашкинчен Эоана. — 
Пустуях аппаланаҫҫӗ. М анӑн тусӑмсем вёсен вӗҫев аппа- 
ратне персе антарёҫ, кӑшт ая л ар ах  анччӑр ҫеҫ лешсем. 
Анасса вӗсем анаҫҫех, Уналата ҫинчен ниҫта та каяймӗҫ. 
Анчах ӑҫтан тупнӑ вӗсем вӗҫев аппаратне?

Хӑй ҫавӑнтах  тӑчӗ те урама тухрӗ, ҫӳрев машини ҫнне 
ларса, хыпаланса таҫта тухса вӗҫтерчӗ.

Тем те ш ухӑш ласа пӑхрӗ ку хыпар пирки Эоа, ҫапах 
нимӗн те ӑнланса нлеймерӗ. Чӑнах, епле хӑтӑлм а пултарнӑ 
тӑнвашсем? Мӗнле вӗҫев аппарачӗ пур вёсен? Ч аплӑран  
Чапли  каланӑ  тӑрӑх, ҫав аппарат самай ҫӳлте вӗҫекенскер 
пек туйӑнать, ахальтен вӑл х ӑватлӑ  пайӑркапа  лектер- 
мелле ҫӳллӗше аниччен кӗтӗччӗҫ-и пуӑсем. Пушхир утра- 
вӗ ҫинче мӗнле япаларан , епле майпа ӑсталам а пултарнӑ 
унаш кал карапа?

Тӗлӗнӳпе пӗрлех ш анӑҫ та, пӑш ӑрхану та кӳчӗ Чаплӑ- 
ран Чаплин хыпарӗ. Ш анӑҫӗ вӑл — тӑнвашсем, тен, теми- 
ҫен кӑна пулин те, тыткӑнран хӑтӑлм а пултарни. Эппин, 
ыттисене те ирӗке кӑларм а  тӑрӑш ӗҫ вёсем. П ӑш ӑрханӑвӗ  
вара — ирӗкри тӑнвашсен шӑпи еплерех пулассинче. Эоа 
чухланӑ тӑрӑх, вёсен чӑнах та ҫӗр ҫине анмаллах. Ҫитмен- 
нине, ниҫта та  мар, ш ӑпах тӗп хулана ҫитмелле. Таҫта 
ҫавӑнта-ҫке пӗтём пуӑсен ӗҫне йӗркелесе тӑракан  центр. 
Ана алла  илмесӗр Ч аплӑран  Чаплине парӑнтарм а ҫук, 
мӗншӗн тесен пуӑсем халӗ центр урлӑ хӑйсен аслине кӑна 
итлеҫҫӗ, вӑл  мӗн хушнине ҫеҫ пурнӑҫлаҫҫӗ. Енчен тата, 
пӗрисем тарнӑш ӑн  тарӑхса  е хӑраса, Ч аплӑран  Чапли 
утрав ҫинче юлнӑ тӑнвашсене пӗтерсе хурас тесен? Унран, 
чунсӑрскертен, тем те кӗтме пулать...

Иртенпех ш ухӑш ласа ҫӳренипе ш алт минренӗ хӗр кӑн- 
тӑр л а  юханшыв хӗррине тухса ларчӗ, хӑй ҫумӗнчех ҫӳре-

Кен хуралҫӑсене курмӑш  пулса, ҫугҫанталӑк  илемӗпе ки- 
ленме, ҫапла майпа чунне лӑп лан тарм а  тӑрӑшрӗ. Илемӗ 
чӑнах та иксӗлми ёнтс ҫак  кӗтесӗн. Кӑнтӑрла, хӗвел чи 
ҫӳле хӑпарса ҫитнӗ вӑхӑтра , — пушшех те. Симӗс йывӑҫ- 
курӑк, кӑвак  юханшыв, хура кӳлӗ — пурте кӑшт ҫеҫ па- 
л ӑр ак ан  кӗмӗлпе витёнсе пӗтнӗн туйӑнать. Кӳлӗри пысӑ- 
ках  мар хумсен тӑррисем ҫеҫ кӗмӗле ы тларах  юратаҫҫӗ 
пулас, ҫап-ҫуттӑн й ӑлтӑртата-й ӑлтӑртата  илеҫҫӗ. Эх, ҫав 
й ӑлтӑркка  тӑр ӑл л ӑ  хумсем хушшинче Авӑскен пуҫӗ ку- 
рӑнсанччӗ! Чим-ха, мӗн ку? Хайхи кӳлӗ енчи кукӑртан 
шывра ишекен япала  курӑнса кайрӗ. Ун ҫинче-.. чаплӑ йыш
ши пуӑ л ар са  пырать. «Эппин, Авӑскенпа тусӗсене ман 
пата ҫывӑха та ярасш ӑн  мар-ха кусем, ҫавӑнпа кӳлӗпе 
ҫы хӑнакан  юханшыва та пӳлсе хурасшӑн», — шухӑшласа 
ӗлкӗрчӗ кӑна Эоа, унччен те пулмарӗ, ҫыран ҫинчи хурал- 
ҫӑсем вӗткеленме тытӑнчӗҫ, иккӗш-виҫҫӗшӗ, лӑп-лап  пус- 
каласа ,  ишекен яп ала  патнелле чупрӗҫ. Тупата, ы рра мар 
ку. «Нивушлӗ пуӑсем хушшинче те пӗрне-пӗри килӗштер- 
меннисем пур? — вӗлтлетрӗ шухӑш хӗр пуҫӗнче. — Е ку 
аслӑраххи  пулнӑран ҫапла хӑтланаҫҫӗ хуралҫӑсем? Апла 
мар, тем, ара, чунсӑр пуӑсен йӑпӑлтатасси  пулм алла  мар 
пек-ҫке. Эппин... Эоана пулӑш ма яман-ши ӑна такам?»

— Асӑрхан! — кӑш кӑрса  ячӗ хӗр шывпа килекеннине.
Х уралҫӑсем чупнӑ май хӑватлӑ  п айӑрка  аппаратне 

вӗҫертрӗҫ, ишсе килекен пуӑ еннелле тӗллерӗҫ. Л еш ӗ те 
темскер туртса кӑларчӗ... Куҫа курӑнман темле япала 
пӗр хуралҫа ҫунтарса ячӗ, теприне. Виҫҫӗмёшӗ вара  шыв 
ҫинчине ^ектерм е  пултарчӗ-пултарчех. Анчах мӗн ку? 
Ч ап л ӑ  пуӑ хӑй чип-чиперех, пайӑрка ӑна нимӗн чухлӗ те 
сиенлеймерӗ. И ш мелли япали кӑна самантрах  ҫурмалла 
касӑлчӗ, вара  ун ҫинче л ар са  пыраканни шыва анса кай- 
рӗ. Пӗтрӗ ӗнтӗ вӑл, Эоа пӗлнӗ тӑрӑх, пуӑсен шывра за- 
мыкани пулать те, вӗсем ҫунса каяҫҫӗ. Чӑн  та, юсавҫӑсем 
йӗркене кӗртме пултараҫҫӗ унаш каллисене кайран, тулӗк 
куна темӗн ҫав...

М алаллахи н е курса пӗтереймерӗ Эоа, мӗншӗн тесен ху- 
ралҫӑсем ӑна, сых енне тесе, пӳрте кёме хушрӗҫ. Чӳрече- 
рен тата  чылайччен пӑхса тӑчӗ хӗр юханшыв ҫине. Тата 
мӗн те пулин килессе кӗтрӗ вӑл. Килекенни тӑнваш  мар, 
пуӑ кӑна та, ҫакӑ  та ирӗке тухас ш анӑҫа ам алантарчӗ. 
Чӑнах, ашшӗпе тусӗсем, тен, чиперех хӑтӑлнӑ, хӑшпӗр 
пуӑсене темле меслетпе хӑйсем майлӑ ҫавӑрм а пултарнӑ? 
Ҫав пуӑсенчен пӗри ҫывхарман-ши Эоа патне? Ахальтен 
хуралҫӑсем ӑна ҫапла кӗтсе илмӗччӗҫ... Ҫ ак  ш анӑҫпа сӗм- 
ленсе тӑчӗ вара  Эоа ҫӗрлечченех чӳрече умӗнче. Тульккӑш

тек нимӗн те курӑнмарӗ, илтӗнмерӗ. Ансӑртлӑх кӑна пул- 
чӗ-ши вара ҫакӑ? Ҫук, ҫук, ун пек мар. Ахальтен-им Чап- 
лӑран  Чаплине хыпӑнтарса ӳкернӗ темле хыпар хыҫҫӑн 
пулса иртнӗ вӑл? Ҫ ав икӗ пулӑм пӗр-пӗринпе ҫыхӑннах. 
Ҫ апла ӗнентерчӗ хӗр хӑйне хӑй.

...Ёнтӗ тӗлӗрме те тытӑннӑччӗ Эоа, ҫак  самантра ю хан
шыв енчен вӑйлӑ сасӑ илтӗнсе кайрӗ. Темиҫе ишулӑ харӑс 
ҫуйхашнӑ сасӑ. Авӑскенпа тусӗсем-ҫке кусем! С ам аях  пы- 
сӑк чӗрчунсем, ахаль чухне тӑнваш  хӑлхи аран-аран илт- 
мелле кӑна калаҫаҫҫӗ вёсем. Енчен ишулӑеем ҫыранран 
инҫех те м ар  мӗнпур вӑйран ҫуйхашаҫҫӗ-тӗк, вёсем Эоана 
ҫав тери кирлӗ хыпар пӗлтересшӗн. Ҫ апла систерме калаҫ- 
са татӑлнӑ . Мӗнле хыпар-ши? П аян  кун каҫа пулса ирт- 
нисемпе ҫыхӑннӑскер-ши е тем урӑххи? Эппин, ыран ирпе 
ирех тухса л ар м ал ла  та ҫыран хӗррине кӗтмелле...

Ҫывӑрнӑ-ҫывӑрман иртнӗ ҫӗр хыҫҫӑн Эоа тул ҫутӑлич- 
ченех тӑчӗ, ш ӑм ш ака ҫемҫетме тесе, хӑнӑхнӑ йӑлапа ҫурт 
тавра пӗр-икӗ хут чупса ҫаврӑнчӗ, кайран хӑпӑл-хапӑл  ҫӑ- 
вӑнчӗ, тумланчӗ те апат ҫимесӗрех тухса ларчӗ ҫыран 
хӗррине. Тульккӑш  ӗнер кӑнтӑрлахи пек уҫӑ вырӑна мар, 
хӑмӑш лӑха. Н умаях та вӑхӑт иртмерӗ, пӗр икҫӗр-виҫҫӗр 
хӑлаҫ айккинерехре шывра темле ӑнланм алла  мар асар- 
писер шӑв-шав ҫӗкленчӗ. Ёнерхи тытӑҫура иккӗшӗ пӗтнӗ- 
рен йыш чакнӑ хуралҫӑсем унта чупса кайрӗҫ, Эоа ҫывӑ- 
хӗнче нихӑшӗ те юлмарӗ. Ара, ытти енчен кунта пурпӗр 
никам килес ҫук: ращ а хӗррипе тӑршшӗпех хурал тӑратса 
тухнӑ-ҫке, ҫавӑнпа, ӗнерхине асра тытса, шыв питне тим- 
лӗрех пӑхса тӑрас  терӗҫ ӗнтӗ вӗсем... Ҫакна кӗтнӗ те Авӑс- 
кен. Вӑл  Эоа патне шыв айӗпе часах ишсе ҫитрӗ, сарлака 
та л аптак  пуҫне кӑларчӗ те ҫурм алла каснӑ шар пек кӑн- 
тарса тӑракан  м ӑш ӑр куҫне, харӑсах  тавралӑхӑн  пур енне 
те курма пултараканскерсене, мӑчлаттарса салам л ар ӗ  хӗ- 
ре, унтан ҫинҫешке сасӑпа шӑппӑн каласа  кӑтартрӗ хӑйӗн 
ансат чӗлхипе. Вӑл пӗлтернӗ тӑрӑх, ӗнер ҫак юханшыва 
темле япала ҫине лаоса  ишсе кӗме хӑтланнӑ чаплӑ пуӑ 
чӑннипе пӗртте чунсӑр пуӑ мар иккен. Вӑл  — тӑнваш. 
Ҫакна Авӑскен ҫав тӑнваш  тумтирне хьтвса типӗтнӗ чухне 
хяй куҫёпе хӑй курса ӗненнӗ. Авӑскен та ӑна пирван чап- 
лӑ nva тесех шутланӑ. Ара, лешӗ сӑнран ҫавӑн пекрех ку- 
рӑннӑ-ҫке. Т ульккӑш  ку вӑл унӑн тӗлӗнмелле тумтирне 
пула кӑна ҫапла туйӑннӑ... Авӑскен, ӑна ҫӑлас тесе, п ал 
лах, ҫур х ӑлаҫ  та ишес ҫукчӗ, вал утрав ҫине мён тӗллев- 
пе лекнине, унтан ӑҫта каинине пӗлесшён ҫеҫ ҫӳренӗ ун 
хыҫҫӑн. Л еш ӗ хуралҫӑсемпе тытӑҫса илсен вара. тӑш ман 
тӑш манӗ пирён туе пулма пултарать тесе, ӑна ҫӑлма шут

тытнӑ. Чӑн-чӑн пуӑ шыва анса кайсан, ӑна ҫӑлм а май 
ҫуккине пӗлмен вӑл... Анчах ҫавскер пачах та пуӑ мар, 
тӑнваш ах  иккен, тульккӑш  питӗ тӗлӗнтермӗшскер. Вӑл 
кӳлле таҫтан  ҫӳлтен, тен, тӳперенех персе аннӑ.

— Авӑскен, — пӳлчӗ шыври тусне Эоа, — ӗнер ман пата 
Ч апл ӑр ан  Чапли  килнӗччӗ. С ӑм ах  пуҫарма та ӗлкӗрей- 
мерӗ, таҫтан  темле аппарат  вӗҫсе ҫывхарни ҫинчен пӗл- 
терчӗҫ ӑна. Ҫав аппаратпа килнӗ тӑнваш  мар-ши вӑл?

— П улм а пултарать, — килӗшрӗ Авӑскен. — Пӗлетӗн-и, 
эпӗ ӑна утрав ҫине кӑларса  хурсан, чылайччен тӑна  кӗрей- 
месӗр выртрӗ вӑл. Тӑрсан... хывӑнчӗ, ҫӑвӑнчӗ, тумтирне 
типӗтрӗ. Унтан типӗ хӑм ӑш  хуҫма тытӑнчӗ. Ҫав хӑм ӑш  ӑна 
мӗн тума кирлине эпӗ пирвай ниепле те ӑнланайм арӑм . 
К аяр ах  вӑл  ӑна пӗр ҫӗре пухса ҫыхсан ҫех тавҫӑрса ил- 
тӗм: хӑм ӑш  ҫыххи ҫине л арса  ишсе тухасшӑн иккен паллӑ 
мар тӑнваш  кӳлӗрен. Ҫ апах  тӳрех пуҫӑнмарӗ вӑл ҫак  ӗҫе, 
тӗттӗмленессе кӗтрӗ. Эппин, хӑй вӑл, сирӗн пекех, тӗттӗм- 
ре япӑх курать пулас, ҫавӑнпа ыттисем те ҫаплах тесе 
шутлать. Ҫитменнине, темшӗн, пӗрре инкеке лекнине пӑх- 
масӑр, ращ а патнеллех ишме тытӑнчӗ вӑл. Хуралҫӑ-пуӑсем 
кӑнтӑрла  та, ҫӗрле те пӗр пекех курнине тӑнваш сем пурте 
пӗлеҫҫӗ, ку вара... Ҫакна шута илсен, паллӑ  мар тӑнваш  
ку хутӗнче пӗтесси кӗретехчӗ. Ара, хӑй вӑл хуралҫӑсене 
кураяс ҫук-ҫке. В ара  эпӗ унӑн хӑм ӑш  ҫыххине аял  енчен 
ҫурӑмпа йӑтрӑм  та утрав патне хӑйпе пӗрлех каял л а  илсе 
кайрӑм. Те ращ а патне капла  халлӗн каҫма юраманнине 
ӑнланчӗ тӑнваш , те хӑрарӗ  — тек шыва кӗмерӗ. В ӑт  халь 
ш ухӑш латӑп: тӗрӗс турӑм-ши ҫак  юханшыври тытӑҫу хыҫ- 
ҫӑн ӑна туртса кӑларса  е ӑна ҫӑлм алла  марччӗ манӑн, э?

Эоа пӗр хушӑ ш ухӑш ласа ларчӗ.
— Епле пулсан та, пуӑсене хирӗҫ тӑнваш  вӑл, — терӗ 

вара. — Эппин, тен, мана пулӑш ас тӗллевпех ҫӳрет... Чӑн 
та, епле лекнӗ вӑл сы влӑш а? Мӗншӗн сирёнпе ҫыхӑнас- 
шӑн мар, пӗчченех тухасшӑн ҫырана? Эпӗ кунтине ӑҫтан 
пӗлет? Пуӑсем  ҫӗрле те лайӑх  курнине мӗншӗн тавҫӑрса 
илеймест? Тепӗр тесен, кунаш кал ҫӗршер ыйту тупӑнсан 
та, хӑйне курм асӑр  эпир пӗрне те татса п араяс  ҫук. Апла- 
тӑк, темле пулсан та, п ал л аш м ал ла  манӑн унпа. Ку тыт- 
кӑнран хӑтӑлм а пулӑшӗччӗ-и вӑл  мана е пулӑшмӗччӗ — 
халӗ ӗнтӗ, аттепе тусӗсем утрав ҫинчен нихӑш те тарай- 
маннине пӗлсен, урӑх  нимӗнле ш анӑҫ та курмастӑп эпӗ... 
Чим, хуралҫӑ килет...

— Анлантӑм. Апла кӗт, мӗн те пулин асласа кӑларӑ- 
пӑо, — терё те Авӑскен шывра чӑмса ҫухалчё.

Эоа патне пырса тӑнӑ  чунсӑр хуралҫӑ ҫилсӗр ҫанталӑкрах

116



тухнӑ хумсем ункӑланса саланни ҫине ним ӑнланмасӑр 
пӑхса тӑчӗ-тӑчӗ те шыв пичӗ якалса  ҫитсен лӑпланчӗ, айк- 
кинелле пӑрӑнса, хӑйӗн маршручӗпе уттарчӗ-

3

Ю ман вӑранчӗ те хӑнӑхнӑ йӑлапа куҫне сехет ҫине 
вӗлтлеттерсе илчӗ. Ак там аш а, вуниккӗ иртнӗ-мӗн. «Ат, 
ыйхӑ чӑпти», — хӑйне хӑй ятларӗ Юман, унтан тӑрса 
ларса таврана  пӑхса ҫаврӑннӑ хыҫҫӑн кулса ячӗ: ара, тул 
тинтерех кӑна ҫутӑлнӑ пулас-ха, Хӗвел вырӑнӗнчи планета 
аял енне кӑшт кӑна хӑйпӑтнӑ ҫӗрпе пӗлӗт пӗрлешнӗ ҫӗр- 
тен. Сехет тесен, кунти тал ӑк  Ҫӗр ҫинчипе пӗр килменрен 
ҫапла кӑтартать  вӑл.

Ш ыв патне тухрӗ те Ю ман асӑрхана-асӑрхана ҫӑвӑнчӗ. 
Ш ыв уҫӑлтарнипе пушшех те пулас, шутсӑр выҫса ҫит- 
нине туйрӗ вӑл, вара  кӗсйинчи пёр тюбикне алла  тытрӗ- 
тытрех, апата пӳрне вӑрӑм ӗш  пусса кӑларчӗ те ҫӑтса ячӗ. 
Мӗн тӑвӑн, юлташӗсемпе тӗл пуличчен пурне те упрасшӑн- 
ччӗ вӑл  тюбиксене, тульккӑш  тахҫан май килӗ-ха вӗсемпе 
курнӑҫмашкӑн, унччен пач выҫӑ пурӑнаймӑн.

Тепӗртакран Ю ман хӑйне вӑй кӗрсе пынине туйрӗ. Те- 
хӗмлӗ ҫав астронавт апачӗ! Унтан вӑл  каллех юлташӗсене 
радиопа чӗнсе пӑхрӗ, хӑйпе мӗн-мӗн пулса иртни ҫинчен 
каласа кӑтартрё. Анчах эфир хирӗҫ ш арламарӗ...

«Ну, Ивантер юлташ, мӗн те пулин татӑклӑн  тум аллах  
сан, — терё вара  Ю ман хӑйне. — Ю лташ сене шанни кӑлӑ- 
хах курӑнать, пурте йӗркеллех-тӗк, халиччен ҫитсе паллӑ 
парӗччӗҫ вӗсем...»

Ҫ ак шухӑшпа вӑл  хӑм ӑш  ҫыххине каллех шыва йӑтса 
пӑрахрӗ. Анчах ларса ӗлкӗреймерӗ, сулӑ ҫумӗнче сасар- 
тӑк  темле чӗрчун пуҫӗ курӑнса кайрӗ. С арлака  та л ап так  
вӑл, куҫӗсем ҫурм алла каснӑ шар пек кӑнтарса тӑраҫҫӗ. 
Ҫ ӑварӗ самаях  пысӑк та сарлака, ик-виҫ уйӑхри путек 
ним мар кӗме пултарать.

Юман, сыхлӑха тесе, кутӑн чакрӗ, ҫӗр ҫине тухса тӑчӗ 
те м алал ла  мӗн пуласса кӗтрӗ. Чӗрчун та ҫыран хӗррине 
тухса ларчӗ. Ш апа евӗолӗ те теме пулать ӑна, анчах мал- 
типе кайри урисем унӑн пёр пекех, пӳрнисем хушшинчи 
ҫурхаха шута илмесен, кӑш тах  ҫын аллине аса илтереҫҫӗ. 
Ҫавӑнпа пӗолех пулӑнни евӗр, тулӗк у р л ӑл л а  хӳре пур 
чӗрчунӑн. Юман малтанлӑха  асӑрханӑ тӑрӑх, ш апаран  йӑ- 
пасрах вӑл, чӑн та, тирӗ унӑн кӑтраш ка мар, яп-яка, йӑл- 
тӑркка  та хура кӑвак  кӗске ҫӑмпа витӗннӗскер. Т ам аш а, 
темскер шыва кӗмелли кӗске йӗм пекки те тӑхӑнса янӑ

117



ҫав чӗрчун. Эппин, е ӑслӑ чӗрчунсем алла вӗрентнӗскер 
вӑл, с хӑй ӑслӑскер. Хыҫалти ури малтинчен вӑрӑм  мар- 
рине шута илсен, икӗ уран ҫӳреймест курӑнать вӑл, анчах 
тӑрас-тӑк, тупата, ҫынран сахалтан  пӗр-икӗ хут ҫӳллӗрех 
пулма кирлӗ.

Чёрчун малтан  лаппине (аллине е урине темелле-ши?) 
ҫӗклерӗ те сар лака  ҫӑварне ытлашшн вы лянтармасӑрах  
темле сасӑсем кӑлар м а  тытӑнчӗ. Турран килесшӗ, кала- 
сать вӗт ку! Ҫ авӑн  тӗрлӗ сасӑ ахальтен кӑларас  ҫуках. 
Чӑн  та, сасси чӗрчунӑн кӳлепине кура мар ҫинҫе те вӑй- 
сӑр. Тепӗр тесен, Ю ман ӑна лайӑх  илтес пулсан та пурпӗр 
ӑнланас ҫук халлӗхе... Ш ыв «хуҫи» тапӑнас ш ухӑш лӑ мар 
пек-ха. В ӑл Ю ман нимӗн те ӑнланманнине тавҫӑрса илчӗ 
курӑнать, лаппипе раш а еннелле сула-сула, пӗр евӗрлӗ 
сасӑ темиҫе хутчен те кӑларчӗ. Унтан, шыва кӗрсе, хӑмӑш  
сулла салатрӗ, пуҫне ун варринчен кӑш т ҫеҫ кӑларса  иш
се кӑтартрӗ. Мур илесшӗ, таҫта  ишсе кайма сӗнет-ҫке 
вӑл! Анчах астронавт тумтирӗпе ишме йывӑр Ю мана. Хыв- 
са п ӑр ах ас  —  кайран  мӗн тӑхӑнӗ? Ҫитменнине, ҫыран са- 
май инҫетре, л ай ӑх ах  ишет те-ха Юман, тумтирне хывса 
пӑрахсан  та ҫитейӗ-и унта... Ю ман, мӗнпур ӑсталӑхне пух- 
са, хӑй кӳлӗрен сулӑсӑр тухма пултарайманнине ӑнлан- 
тарчӗ. Хайхи чӗрчун каллех ҫёр ҫине хӑпарчӗ те аллипе 
пирвай Ю ман енне сулчӗ, кайран  хӑйӗн ҫурӑмне ҫапса 
илчӗ. Хӑй илсе каятӑп  тет мар-и? Х ӑм ӑш  татӑккисем пы- 
танма ҫеҫ кирлӗ тем-ха, ҫавӑнпа сапаларӗ  вӗсене чӗрчун, 
ҫапах пӗр-пӗринчен пач уйӑрса ямарӗ, кӑш т-каш т ҫыхӑн- 
тарса хӑварчӗ-хӑварчех... Килӗшмелле-ши? П ёр енчен, 
паллах, хӑрушӑ. Тепӗр енчен, Ю манӑн ку утрав  ҫинчен 
тухмаш кӑн  урӑх май ҫук халлӗхе. Тата... ахӑптнех, ӗнер 
ӑна шыва путасран ҫӑлаканни  ҫак  чӗрчунах. Эппин, тен, 
ют ҫынна тӗп тум аш кӑн  тӗллев ҫук унӑн? Ахальтен вӑл 
кунаш кал шухӑш а ӗнерех пурнӑҫа кӗртме пултарнӑ.

«И вантер юлташ, иккӗленсе тӑм алли  самант мар халӗ. 
Пӗтсен пӗтен. анчах ку санӑн м алаш л ӑх а  тухмалли пӗр- 
тен-пӗр шанчӑк», — хушрӗ Ю ман хӑйне, вара хуллен шыв 
«хуҫи» патнелле утрӗ, асӑрханса унӑн йӗпе те сивӗ ҫурӑмё 
ҫине выртрӗ...

Р а щ а  патне ҫитеспе питӗ хуллен ишрӗҫ вӗсем. Тӗлӗн- 
мелле чӗрчун Ю м ана шыв айӗнчех тенӗ пек йӑтса пычӗ, 
пусне кӑна вӑхӑтпан  вӑхӑта сывласа илмелӗх кӑларттарчӗ. 
Ахӑртнех, ҫын мӗнле сывланине пӗлет вал. Ю ханш ыв юп- 
пине кӗрсен, хӑвӑртлӑха  пачах чакарчӗҫ, тимёр ш апа пек 
ҫеҫ шурӗҫ м алалла .  Чы лай  вӑхӑт  иртсен таҫта хыҫалта, 
кӳлӗ енче, сасартӑк  асар-писер ш ӑв-ш ав ҫӗкленчӗ. Анчах

шыв «хуҫи» хӑнк та тупаре, темле хӑм ӑш лӑха  кёрсе кай- 
рё те Ю мана антарчё; кунта тарӑн мар иккен, утма та 
пулать. Унтан вёсем иккёшё те пуҫӗсене шывран кӑларса  
пӑхрӗҫ. Ю ман чи пирвай ӗнер хӑйне тапӑннӑ хуралҫӑсем 
пур-и, ҫук-и тесе ҫырана сӑнарӗ. Ҫук, лешсем курӑнмарӗҫ. 
Вӗсем вырӑнне ҫыран хӗрринче леререх, ӳҫӑ ҫёрте, лара- 
кан пике курӑнах кайрӗ. Ҫывӑхрах, хӑмӑшлӑхрах. Тимлӗ- 
рех сӑнама ӗлкёреймерӗ ӑна Юман, хӑвӑртрах  шыва чӑм- 
рӗ. Ара, хӗр, сехӗрленнипе, ӗнерхи пек кӑш кӑрса ярсан! 
'Гулӗк ҫавӑнтах  шыв «хуҫи» Ю мана ҫурӑмран тӗкрӗ: тух- 
ма хушать пулӗ-ҫке... Ю ман халӗ ӗнтӗ хӑю ллӑнах ҫывхар- 
чӗ хӗр патне, утнӑ май тӗсесерех пӑхрӗ ӑна. Пике сӗт пек 
шурӑ ӳтлӗ, ҫӑрах  мар сарӑ вӑрӑм  ҫӳҫлӗ, тӑр ӑх л ар ах  питлӗ. 
Куҫӗ пысӑк унӑн, ик енче кӑш т ҫеҫ палӑракан  кӗтессене 
шутламасан, ҫаврака  та  теме юрать. Сӑмси тӳп-тӳрӗ, тути 
пӗчӗк те ҫӳхе, пуканен тейӗн... Хӗр те хӑнана куҫран тин- 
керсе пӑхрӗ. Унтан пуҫне кӑларнӑ шыв «хуҫи» ҫине куҫне 
самантлӑха вӗлтлеттерчӗ те, лешӗ темле паллӑ панипе-ши, 
лӑпланчӗ.

Ш ыв «хуҫи» пикене тем каласа ӑнлантарчӗ, лешӗ унпа 
килӗшсе тем хуравларӗ. Еплерех илтӗннине шута хурсан, 
расна чӗлхепе пуплешеҫҫӗ вӗсем, ҫапах  иккӗшӗ пӗр-пӗрне 
лай ӑх ах  ӑнланаҫҫӗ курӑнать. Унтан хӗр Ю ман ҫине тепре 
ш ӑтарасла  (те куҫӗ пысӑкран ҫапла туйӑнать) пӑхса илчё 
те, алӑпа сулса, хӑй хыҫҫӑн пыма сӗнчӗ. Анчах ӑҫтан пы- 
рӑн ун хыҫҫӑн, вӑл ҫӳллех мар, тульӑк питӗ йӑрӑ та  пиҫӗ 

кӗлеткеллӗскер, ҫӑтӑ та  й ӑлтӑркка  сарӑ  кӗпепе ҫавнаш- 
калах  ҫӳхе те ҫӑм ӑл  пиртен ҫӗленӗ ш ӑлавар  тӑхӑннӑскер, 
питӗ васкаса утрӗ. Х ӑмӑш лӑхпа тата  йывӑҫ тӗмӗсем хуш- 
шипе иртме тӑрӑшнине шута илсен, ахӑртнех, никам куҫӗ 
тӗлне лекесшӗн мар вӑл. Н ум аях  та вӑхӑт  иртмерӗ, таҫта, 
юханшыв юппинче, хӑруш ла сасӑсем паҫӑрхинчен вӑйлӑ- 
рах янӑра пуҫларӗҫ. Ҫакна илтсен, хӗр хӑй ӑссӗн йӑл 
кулчӗ те, Ю мана каллех  алӑ  сулса, хыҫҫӑн хы паланарах  
пыма чӗнчӗ, унтан, йывӑҫсем хыҫне пытана-пытана, пысӑ- 
ках мар кермен пек чаплӑ ҫурт енне васкарӗ. Ю ман та 
ҫавнаш калах  турӗ, комбинезон кансӗрленине пӑхмасӑр  ӗл- 
кӗрсе пычӗ ун хыҫҫӑн. Пӳрте кӗрсен, хӗр ӑна пӗр пӳлӗме 
хупса хӑварчӗ те хӑй ҫавӑнтах  каял л а  тухрӗ. К антӑкран  
вӑрттӑн пӑхакан  Ю ман хӗр унчченхи пекех йӑпшӑнса чуп
са кайнине, хӑм ӑш лӑхра  ҫухалнине курса юлчӗ. Тепӗр 
чӗрӗк сехетрен юханшыв юппинчи шӑв-ш ав сасартӑк  шӑп- 
ланчӗ. «Мана пула, хуралҫӑсен тимлӗхне урӑх енне ярас 
тӗллевпе ҫӗкленӗ пулӗ-ҫке ӑна, — тавҫӑрса илчӗ Ю ман.— 
Эппин, темле пӗр-пӗринпе тӑш м анла вӑйсем пур ку тав-

papa. Пӗрисем мана курнӑ-курман тёп тӑвасшӑнччӗ. Ten- 
рисем темшӗн ҫӑлса  хӑварчӗҫ. Мӗне пӗлтерет-ши ку? Те- 
пӗр тесен, вӑхӑта  васкатас мар...»

Чӗрӗк сехетрен пике таврӑнни курӑнчӗ. Хальхинче ҫы- 
ранпа уҫҫӑнах утать вӑл, унран инҫех те мар ӗнерхи 
хуралҫӑсем танккаса  пыраҫҫӗ. «Ну, Ивантер юлташ, сана 
тытмах килеҫҫӗ кусем, — вӗлтлетрӗ сам антлӑха  шухӑш, 
ҫавӑнтах  сирӗлчӗ. — Ҫук, апла пулма пултараймасть. М ана 
тӗп тӑвас  тенӗ-тӗк, ҫапла асӑрханса килсе ярӗччӗҫ-и кун
та. Ёҫпе унаш кал  тӗллев хушшинче логикӑлла  нимӗнле 
ҫыхӑну та палӑрмасть, эппин, ун пек тӗллев те ҫук ку 
пикен...»

Хӗр пӳрте кӗрсен, хуралҫӑсем ҫурт тавра  вырнаҫса 
тухрӗҫ. Темшӗн-ҫке, пӗрехмай пёр енне, р ащ ан ал л а  ҫеҫ 
пӑхса тӑраҫҫӗ  вёсем. Т ата сӑнран темлерех... килпетсӗр- 
терех темелле-и... курӑнаҫҫӗ. Утасса та лӑп-лап  пусса 
утаҫҫӗ, хусканӑвӗсем кӑнттам, пичӗ-куҫӗ те вёсен... Т акам  
пуленкерен пуртӑпа чутласа тунӑ та кайран саваласа  
якатм а мансах кайнӑ тейӗн.

Пике тӳрех Ю ман тӑракан  пӳлӗме кӗчӗ, хӑнана крес- 
лӑна аса илтерекен авӑнчӑк  пукан ҫине л ар м а  сӗнчӗ, хӑй 
тепӗр пукан ҫине питӗ меллӗ те илемлӗн вырнаҫрӗ. Юман 
авӑнчӑк пукан хӗррине ҫеҫ ларчӗ, мӗншӗн тесен ш аларах  
вырнаҫас-тӑк вӑл хӑйне выртнӑ евӗрлех туйнӑ пулӗччӗ.

Хӗр хӑйне пӳрнипе кӑкӑртан  тӗкрӗ те:
— Эоа, — терё.
«Ку ҫынсене ҫапла  чӗнеҫҫӗ-ши е хӑйӗн ятне пӗлтерчё 

вӑл?» — тавҫӑрасш ӑн  пулчӗ Юман.
П ике сам аях  ӑслӑскер  иккен, унӑн шухӑшне тавҫӑрса 

илнӗ пекех, стена ҫине тӳрех ӳкерсе хунӑ тем ӗҫ тӑвакан  
хӑй йышши ҫынсем енне пуҫ сулчӗ.

— Тӑнваш, — терё вара, унтан каллех  пӳрнипе хӑйне 
кӑкӑртан  тӗксе: — Эоа, — терӗ тепӗр хут.

Ю ман ку ҫынсем — тӑнвашсем, хӗре Эоа тесе чӗннине 
ӑнланчӗ.

— Ҫын,— терӗ вӑл, алӑп а  хӑйне пуҫ тӳпинчен пуҫласа 
ура тупанӗ таран  кӑтартса . Унтан, хӗр пекех, пӳрнипе 
кӑкӑртан  тӗксе: — Ю ман, — терӗ.

Ку тӗлӗшпе пӗр-пӗрне хӑвӑрт  ӑнланни пикене палӑр- 
м алл ах  савӑнтарчӗ. В ара вӑл пикенсех тем каласа  пама 
тытӑнчӗ- Анчах Ю ман тек унӑн пӗр сӑмахне те ӑнкарай- 
марӗ.

Ҫ ак сам антра  коридорта такамсем йывӑррӑн таплаттар- 
са ҫӳрени илтӗнчӗ. П уш м ак тӗпӗ тимӗртен пулинех вёсен... 
Ю ман, тухса тарм алли  ал ӑк  шыраса, унталла-кунталла

пӑхкаларӗ, нимӗн те курӑнманнипе сам антлӑха  ҫухалса 
кайнӑскер, ниҫта пытанма аптӑрарӗ. Эоа пӑлханманнине 
кура ҫеҫ лӑпланчӗ вӑл. Ура сассисем ҫывхарсах килчӗҫ. 
Кӗҫех ал ӑк  уҫӑлчӗ. Пӳлӗме... темле чӗрчунсем кӗчӗҫ. Тӑн- 
ваш та тес килет вӗсене, мӗншӗн тесен тулти хуралҫӑсем 
евӗрлех вӗсем, тульккӑш пушшех кӑнттамрах. «Эппин, 
мана тытас шутпах илӗртсе килчӗҫ-ха кунта, — шухӑш- 
лар ӗ  Юман. — Мӗнех, юлашки хут сывласа иличчен кӗре- 
шӗп эпӗ». Анчах ку чӗрчунсем пӳлӗмре вӑл пуррине пач 
асӑрхам арӗҫ тейӗн. Вӗсем Эоа умӗнчи сӗтел евӗр япала 
ҫине темле тулли савӑтсем лартрӗҫ те яшт тӳрленсе тӑ- 
чӗҫ. Хӗр вӗсене, икӗ пӳрне кӑтартса, тем хушрӗ. Лешсем 
мелсӗррӗн пӑрӑнчӗҫ те тухрӗҫ. Тепӗртакран каллех  вӗсем 
таплаттарса утни илтӗнчӗ. Чӗрчунсем алӑкран  кӗчӗҫ, Ю ман 
умне те Эоана панӑ савӑт  пек савӑтсем лартрӗҫ. Лешсем 
сӗтел патнелле пӗшкӗннӗ чухне Юман вӗсене тимлӗрех 
тӗсесе пӑхрӗ. Чим, чӗрӗ чунсемех-ши кусем? Куҫӗ вёсен 
пач мӑчлатмасть, куҫ харши ҫук, хӑлхи ы тларах  телефон 
трубкин хӑлха патне тытмалли калпакне аса илтерет. 
«Чӗрчунӗсем» хускалнӑ-ҫаврӑнкаланӑ чухне ш алта  кӑшт 
илтӗнмелле тем чӑрлата-чӑрлата  илет. Механизмсенчи 
картлӑ кустӑрмасем пӗр-пӗрне ҫаклатса ҫавӑрнӑ чухнехи 
евӗр. «Тем тесен те, чӗрӗ чунсем мар кусем, роботсем!» — 
шут тытрӗ Юман. Хӑйӗн шухӑшне тӗрӗслесе, ӑнсӑртран 
тенё пек, пӗрне аллинчен сӗртӗнме хӑю лӑх ҫитерчӗ-ҫитер- 
чех хайхискер. Мӗн тетёр эсир, сивӗ унӑн алли! Хӑйне 
перённине туймарӗ те пулас, йӑш ӑл та тумарӗ. Эппин, 
Ҫӗр ҫинчи пек каласан , роботах! Апла, урамрисем те ҫав- 
семех-ши? Вӗсене кӑшт л ай ӑхрах  якатнӑ пек те, хусканӑ- 
вӗсем ҫапах лӑп-лапчӗ. Тен, ҫак пике те, хӑйне Эоа ятла 
тӑнваш  текенскер, роботах? Чӑн  та, сӑнӗ-пичӗ, кӗлетки 
ытарма ҫук илемлӗ унӑн, куҫӗ те чӗрӗ, хусканӑвӗсем йа- 
рӑслӑхпа илӗртеҫҫӗ, ҫапах, кам пӗлет... Ю мана шывра 
лартса  килни вара  ку планета ҫинчи чи ӑслӑ чӗрчун-ши?

...Эоа алӑ  сулчӗ те, роботсем паҫӑрхи пекех мелсӗррӗн 
пӑрӑнса тухса кайрӗҫ.

— Тӑнваш? — ыйтрё Юман, ал ӑк  еннелле пӳрнипе тӗл- 
лесе.

Хӗр, хирӗҫлесе, аллнпе сулкаларӗ.
— Тӑнваш, — терё каярах, хӑйне малтанхи пекех пӳр- 

непе тӗксе. Унтан аллине ал ӑк  еннелле тӑсса хушса ху- 
чӗ: — Пуӑ. Вӗсенчен хӑрама кирлӗ мар. К унаш кал пуӑсен 
пӗр лайӑх  ен пур: вӗсем хӑйсен ёҫне ҫех пёлеҫҫӗ. Ыттнне 
курмаҫҫс те, ӑнланмаҫҫӗ те...

П аллах , Ю ман ӑна ӑнланеах пӗтереймерӗ, хӑйён тар-

ҫӑрӑвӗ  тӗрӗсех иккенне кӑна ӗненчӗ. Пуӑ ятлӑ роботсем 
иккен-ха йӗри-тавра...

Эоа савӑтсенчи апат-ҫимӗҫе пӗр вӑхӑтрах  каш ӑка  та, 
вилкӑна та  аса илтерекен хатӗрпе ӑса-ӑса ҫиме тытӑнчӗ, 
хӑна апата  пач тӗкӗнменнине курса, хӑй чӗлхипе тем к а 
ласа, ӑна та хистерӗ. Ю ман, мӗн пулать те мӗн килет тесе, 
тутанса пӑхма шут тытрӗ. Апачӗ савӑтсенче, ҫынсем Ҫӗр 
ҫинче ҫинипе танлаш тарсан , чылай сахалрах , ҫитменнине, 
кашни пӗр евӗр массӑран  тӑрать, турамсем ҫукпа пӗрех. 
Эоана пӑхса, Ю ман пирвай шӗвӗрех апатне сыпрӗ. Ш ӗвӗ 
пӑтӑ евӗрлӗскер вӑл, тутине пиҫнӗ помидорпа ҫӗр ҫырли 
хутӑшӗ теме пулӗччӗ. И ккӗмӗш  савӑтра — темле тӑваткал  
катӑксем. Анчах сахӑр  пек хытӑ мар вёсем, зефир евӗр 
ҫемҫешке. Тутинчен вӗсене аш па кулач хутӑшӗ теме май 
пур. Ытти савӑтсенче вара  — икшер-виҫшер каш ӑк  тӗрлё 
шӗвексем. Ҫ апла сахалтан  пилӗк-ултӑ савӑтри апата  ас- 
тивсе пӑхрӗ Ю ман, нумаях ҫимерӗ пулин те тӑранчӗ, вара  
ытти савӑтсенчисене тӗкӗнмерӗ те.

П уӑ текен роботсем савӑт-сапана пуҫтарса кайсан, Эоа 
татах  тем пуплешесшӗн пулчӗ, калаҫӑвӗ  сыпӑнса пымарӗ. 
А лӑпа та тутапа паллӑсем  тӑва-тӑва, Ю ман хӑй нимӗн те 
ӑнланманнине пӗлтерчӗ. Тепӗр тесен, Эоа хӑй те тавҫӑрса 
илчӗ ӗнтӗ ҫакна. В ара  вӑл  та, тӗрлӗрен паллӑсемпе, тӑн- 
ваш чӗлхине вӗренмеллине пӗлтерчӗ. Ю ман килӗшрӗ. У н 
тан хӗр  ӑна, япаласем  ҫине кӑтартса, вёсен ячӗсене к а л а 
ма пуҫларӗ..-

Юман, ачаранах  икӗ чӗлхе — чӑваш ла  тата  вырӑсла 
пӗлсе ӳснӗскер, каяр ах  тата  акӑлчан, нимӗҫ, француз чӗл- 
хисене те алла  илнӗскер, хӑвӑрт астуса пычӗ ҫӗнӗ сӑмах- 
сене, хӑшпӗрисене кӗсйинчи блокночӗ ҫине ҫыра-ҫыра ху- 
чӗ. Т ата  чӗлхи ку тытӑмӗпе акӑлчан  чёлхине аса илтерет 
пек, хӑшпӗр чухне акӑлчан  сӑмахӗсенех илтнӗн туйӑнать. 
Т ульӑк  ҫав сӑмахсен сыпӑкӗсем улш ӑнса ларнӑ  пек. Ка- 
лӑпӑр , утас  вырӑнне тасу, чупас вырӑнне пасчу тет Эоа...

Ҫ апла  вӗсем виҫӗ сехетрен кая  мар ӗҫлерӗҫ. Ёнтӗ тав- 
рана каҫ сӗмӗ ҫапа пуҫларӗ — кун чӑнах та кӗскерех ҫав 
кунта! — ҫак  вӑхӑтра  тулта темскер кёрленн илтӗнчӗ. Эоа, 
ахаль  те шурӑскер, хут тӗслех пулса кайрё, хӑвӑрт кӑна 
сиксе тӑчӗ, паҫӑр Ю ман сехӗрленнё пекех, ним тума аптӑ- 
рарё, унтан хӑнана ҫинҫешке вӑрӑм  пӳрнисемпе аллинчен 
ҫатӑрласа  тытрё те чупсах таҫта сӗтӗрсе кайрӗ, пёр тӗт- 
тём пӳлӗме тёксе кӗртсе, алӑка  хыттӑн хупрӗ, тулаш  енчен 
ҫаклатсах  хӑварчӗ. Хёр аллин ӑшшине чылайччен туйса 
тӑчё Ю ман тӗттӗмре. Ҫук, пуӑ мар вал, чан-чйн тӑнващах...

П алл ам ан  тӑнваш а утрав ҫинчен илсе килме пултарни 
Эоана, паллах, савӑнтарчё. Ара, ҫак тӑнваш, хӑйне Юман 
ятлӑ ҫын текенскер, усал шухӑш лӑ марри тӳрех паллӑ пек 
туйӑнчӗ ӑна. Тепӗр енчен, Ю ман кунта килни ӗнтӗ ним 
тума аптӑраса  ҫитнӗ хӗре п ӑртак  ш анӑҫ та пачӗ, хавха- 
лантарчӗ. Пӗрремӗшӗнчен, пуӑсене те у лталам а  май пур- 
рине халӗ ҫирёп ӗненчӗҫ вӗсем Авӑскенпа. Ахӑртнех, ҫан 
чунсӑрсен фотоэлементсенчен тӑракан  «куҫӗ» хӑвӑрт куҫ- 
са пыракан япаласене кӑна асӑрхать. Авӑ, Ю мана хӑмӑш  
айне пытарса хуллен кӑна илсе килчӗ те Авӑскен, хурал- 
ҫӑсем нимӗн те сиссе юлаймарӗҫ. Ю рать, Ю манпа Авӑскен 
шыв айӗнче пулнӑ тейӗпӗр, ҫапах таҫтан тупӑннӑ хӑмӑш  
купи ҫывхарса килнине курмаллах-ҫке вёсем... Эппин, ӗҫ- 
пуҫ каплах  пырсан, тен, Ч аплӑран  Чаплине те улталам а, 
ҫапла вара  унӑн тыткӑнӗнчен хӑтӑлм а май килӗ ма- 
лашне?..

Иккӗмӗшӗнчен, паллӑ  мар тӑнваш, хӑйне ҫын тет пу
лин те, тӑнвашах. Хӑй вӑл  тӗлӗнтермӗшскер ӗнтӗ. Сӑнран 
У налата ҫинчи чӑн-чӑн тӑнвашсенчен сам аях  уйрӑлса тӑ- 
рать. Ҫ авр ака  питлӗ, анчах куҫӗ тӑрӑхла, хӗсӗкрех теме те 
юрать, сӑмси каҫӑртарах , тути паллакан  тӑнвашсеннин- 
чен сар лакар ах  та хулӑнрах. Ҫӳҫӗ вара  ҫӑра, хура тӗслӗ, 
кӗске кастарнӑскер, тав р ал л а  ш ӑртланса тӑнӑн туйӑнать. 
Анчах тӗлӗнтерекенни ку мар. Сӑнран Эоа п аллакан  тӑн- 
вашсем те тӗрлисем пур. Тӗлӗнтерекенни — ку питӗ ҫӳллӗ 
те кӗрнеклӗ пулни. Те ҫавӑнпа, вӑл  вӑйлӑ, хӑю ллӑ, ӑслӑ 
пек туйӑнать. В ӑйлӑ пулмасӑр, мӗн йывӑрӑш тумтир тӑхӑн- 
са ҫӳрет те. Эоа Юман пилӗкӗнчен вӗҫертнӗ пиҫиххине 
пёр вырӑнтан тепёр вырӑна илсе хунӑччӗ, аран  ҫӗклерӗ 
вӗт. Х ӑюллӑ пулмасӑр, таҫтан  пӗлӗтрен шыва сикет те. 
Асӗ тесен, курӑр-ха, Эоа калаҫакан  чӗлхене пач пӗлмен 
ҫӗртех ҫур кун хушшинче мӗн чухлӗ сӑмах вӗренчӗ вӑл. 
К апла  тепрер эрнеренех унпа сам аях  пуплешме май килё. 
Чӗлхене ҫапла хӑвӑрт  ал л а  илме пултарни вара  вӑл, пур- 
не те паллӑ, чи пирвай ӑс-хакӑл  шайне кӑтартса парать. 
С ӑмах вӑл — ӑнлану. Ннчен пуҫра ҫав ӑнлану ҫук-тӑк, 
сӑм аха  та  астуса юлаймастӑн, мӗншӗн тесен саншӑн пушӑ 
сасӑсен пуххи ҫеҫ вӑл. Енчен ҫак тӑнваш  сӑм аха  пёрре 
каланипех ӑнланать-тӑк, эппин, вӑл ҫав япалана, ҫав пу- 
лӑм а  унчченех пӗлнӗ... Аслӑ икӗ тӑнваш  вара, пӗр-пёрие 
пулӑшса, тем те тума пултарӗҫ.

Виҫҫӗмӗшӗнчен, ҫак  палламан  тӑнваш  тупӑннӑ пулсан, 
У налата ҫинче таҫта ун пеккисем татах  пурӑнаҫҫӗ ӗнтё.

Тёлёнмелле, Эоа — сам аях  вӗреннӗ тӑнваш, ҫапах  планета 
ҫинче урӑх  халӑх  та пуррине илтмен ку таранччен. К апла 
вара... ҫав ҫынсенчен пулӑш у ыйтма та май килет-ҫке. 
Ахӑртнех, халӑхӗ  ку йыш лах мар, тем сӑлтавпа  вӑрттӑн 
пурӑнать. Ҫ апах Эоа хӑй халӑхӗш ӗн чӑн-чӑн трагеди пуҫ- 
ланнине уҫӑмлӑн, тӗплӗн ӑнлантарса парсан, тӑнвашсем 
никама тӗкӗнмен мирлӗ халӑх  иккенне ӗнентерсен, тен, 
хӑйсен вӑрттӑн  вырӑнӗнчен тухса пулӑш ма килёшӗҫ ҫын- 
сем?.„

Ну, ку вӑл мал  ӗмӗт-ха. Х аллӗхе вара  хӑйне ҫын текен 
Ю мана хӑвӑртрах  тӑнваш ла калаҫм а вӗрентмелле.

Ш ӑп ах  ҫак  тӗллевпе хавхаланса  ӗҫленӗ сам антра  персе 
ҫитрӗ Ч аплӑран  Чапли. Унӑн ҫӳрев машинин сассине илт- 
сен, тунма кирлӗ мар, Эоа пирвай сам аях  ҫухалса кайрӗ. 
Ю ман та ют ҫӗрте ним тума ап тӑрарӗ  курӑнать. Ю рать-ха 
Эоа ӑна пӗр тӗттӗм чӑлана кайса ям а ӗлкӗрчӗ... Ч аплӑран  
Чапли  вӑл, хӑйне чӑн-чӑн тӑнваш  пекех кӑтартм а тӑрӑш- 
са, ю ратать  пӳлӗмсем тӑр ӑх  ҫӳремешкӗн. Тулӗк чӑлансене 
уҫса пӑхнине астумасть Эоа. Ара, Ч аплӑран  Чапли-ҫке, 
п ӑлхава  ҫӗкленнӗ пуӑсем хушшинче чи асли, унаш кал  хӑт- 
ланса, ятне ярӗ-и!..

— С ывлӑх та яланхи пекех иксӗлми илем, таса сывлӑш 
та ҫутӑ к ӑм ӑл  сунатӑп сире, Эоа, — пуҫне кӑш т тайса 
салам л ар ӗ  хӗре алӑкран  кӗнӗ Ч аплӑран  Чапли. — Куратӑп, 
эсир хисеплетӗр мана, коридора тухсах кӗтсе илетӗр, тав- 
тапуҫ сире уншӑн.

Эоа хирӗҫ нимӗн те хуравламарӗ, пуҫ тайрӗ ҫеҫ, ҫавӑн- 
тах  хӑй тин кӑна-ха Ю манпа урок ирттернӗ пӳлӗме вас- 
карӗ. Ч апл ӑр ан  Чапли  те ун хыҫҫӑн пычӗ, паҫӑр шӑпах 
Ю ман л ар н ӑ  вырӑна йышӑнчӗ.

— Эппин, ӗнер манран килмен сӑлтава  пула татӑлнӑ  
калаҫӑва  м а л а л л а  тӑсӑпӑр ,  хисеплӗ те хаклӑ  Эоа, — терӗ 
Ч аплӑран  Чапли  тӳрех. — Вӑт, хӑшпӗр тӑнваш сем тарм а 
пултарнӑ тенӗччӗ эпӗ сире. К аҫарӑр , йӑнӑшнӑ. М анӑн тус
сем ӗнер чӑнах та темле вӗҫев аппаратне персе антарнӑ. 
С ӑм ах  май, аппарачӗ ҫав тери кӑткӑс та хӑватлӑ . Ун ҫин- 
чен, чӑнах та, виҫӗ тӑнваш  темле майпа чип-чиперех сиксе 
ю лма пултарнӑ. Анчах пурӗпӗр йӑнӑшнӑ эпӗ. Эпир кайса 
янӑ ҫӗртен пӗр тӑнваш  та тухса тарман, тарм а та пулта- 
райман. Кусем вара  таҫтан килсе ҫакланнӑскерсем , сӑнран 
пирӗн пекех, пуӑсем пекех тата. Путсӗрссм, ахӑртнех, пуа 
пек тумланса, улталасш ӑн  пулнӑ пире! Ҫ апах  хуралҫӑсем 
у лталанман, виҫҫӗшне те ман пата тытса пычӗҫ.

— Мӗн турӑр  вара  вӗсене? — ҫав «пуӑсем» чӑннипе 
Ю ман тусӗсем иккенне тавҫӑрса, пӑлханса ыйтрё Эоа.

— Ултавҫӑсене, паллах, ҫавӑнтах тёп турӑмӑр! — мӑн- 
кӑм ӑллӑн  пӗлтерчӗ Ч аплӑран  Чапли.

— Ах! — теме ҫеҫ пултарчӗ Эоа, чӗререн кулянса.
— Мӗншӗн аплах  пӑш ӑрханатӑр? — чӑнласах  тӗлӗнчӗ 

Ч аплӑран  Чапли. — Ултавҫӑсем пулмалла мар пирӗн У на
л ата  ҫинче. Ав, сирӗн аҫӑрпа унӑн юлташӗсем, ытти тӑн- 
вашсем пире улталам арӗҫ  — вӗсем пурӑнаҫҫӗ. Чӑн  та, 
вёсем пире ӗмӗрӗпех пусмӑрланӑ, нуш алантарнӑ, ҫавӑнпа 
халӗ тавӑрм а сӑлтав  ҫителӗклӗ пирён. Тульккӑш  ку ыйту 
та  йӗркеллех татӑлм а пултарать... эсир манпа килӗшсен.

Турӑҫӑм, курӑр-ха, ҫавнаш кал тискер хыпар пӗлтернӗ 
хыҫҫӑн та  еплерех калаҫать  вӑл. Ун пек чухне, хӑвӑн шӑ- 
пу пӗтӗмпех ҫак  пуӑран килнине асра тытсан та, епле 

тӳсӗн тарӑхмасӑр .
— Чунсӑр ҫав эсир, чунсӑр! — тӑвӑнса тухакан сасӑпа 

калар ӗ  Эоа. — Тин кӑна тӑнвашсене вӗлерни ҫинчен пӗл- 
тертӗр, ҫавӑнтах  манран тем ыйтатӑр. Чун-чӗреллӗ чӗр- 
чун ҫапла сӗмсӗрле хӑтланма епле пултарӗ!

— Суятӑр, чун пур манӑн! — хирӗҫлерӗ Ч аплӑран  Ч а п 
ли.— Сирӗн чи лайӑх  тӑнвашсенчен пӗртте кая  мар эпӗ. 
Туйӑм та пур манӑн, ӑс та. Сирӗн аҫӑр пурне те панӑ м а 
на, илтетӗр-и, пурне те. К ӑм ӑлӑм  вара  манӑн чӑнах та 
ҫемҫешке мар, сирӗннинчен, тӑнвашсеннинчен, нумай ҫи- 
рӗпрех, вак-тӗвекшӗн нихӑҫан пӑш ӑрханса-кулянса айка- 
шас ҫук эпӗ. Ҫ авӑнпа ҫӗнтертӗм те сире!

Эоа хӑйне алла  илме тӑрӑшрӗ, кӑш тах лӑпланчӗ те, 
усси пурпӗр ҫук тесе, урӑх  тавлаш ас темерӗ, кӗтмен хӑна 
тата  мӗн каласса  кӗтрӗ. Ннерхи калаҫӑва  тӑсма тесе кил- 
нӗскер, Ю ман юлташӗсене тӗп туни ҫинчен вӑл, паллах, 
сӑмах май ҫеҫ асӑннӑ ӗнтӗ. Эппин, тӗп калаҫӑвӗ  пуҫлан- 
ман-тӑр-ха...

— Пӗлетӗр-и, Эоа, сирӗн аҫӑр мана, тӑнвашсенчен ним- 
пе те катӑк  ан пултӑр ку пуӑ тесе, ытти темтепӗрпе пӗрлех, 
илеме ю ратма та вӗрентрӗ. Уналата ҫинчи чи чаплӑ кӗвӗ- 
юрӑсем, калавсемпе романсем, картинӑсемпе скульптурӑ- 
сем тата  ыттисем ҫинчен тӗплӗ информаци пачӗ вӑл мана. 
Х ӑвӑрах  пӗлетӗр, ӑстӑн вара  манӑн тӑнвашсенни пек япӑх 
мар, пуҫа мӗн кӗнине — кирлӗ-и вӑл, кирлӗ мар-и — ӗмӗр- 
лӗхех асра тытса хӑварать. Ҫ авӑнпа эпӗ литературӑпа ис- 
кусствӑна, пӗтӗмӗшпе илсен, кнрек хӑш  тӑнваш ран  лайӑх- 
рах пӗлетӗп...

Ч апл ӑр ан  Чапли  Эоа ҫине самантлӑха пӑхса илчӗ, хӗр 
нимӗн те шарламаннине, м алал ла  та тӑнлам а хатӗррине 
курса, сӑмахне тӑсрӗ.

— Л нтературӑпа  искусствӑна пулах илеме тӗп-тӗрӗс

курма вӗренсе ҫитрём эпё... Тӑнвашсем пире, пуӑсёне, 
темшӗн-ҫке пурне те арҫын хурӑмӗпе ӑсталанӑ. Эппин, эпӑ 
чи илемлӗ хёрарӑм а шыранинчен нимӗн тӗлӗнмелли те 
ҫук. Вӗсенчен чи илемли вар а  У налата ҫинче — эсир. Ҫа- 
вӑнпа ӗнтӗ эпӗ сире юратса пӑрахрӑм, — сассине ни ча- 
кармарӗ, ни х ӑп артм арё  вӑл. — Гуйӑм еккипе тӑнвашсем 
пек айкаш са пурӑнас теместӗп эпӗ, унран тутлӑ асап тума 
ш утламастӑп, тӳрех сӗнетӗп сире: качча тухӑр мана.

Эппин, Эоа тавҫӑрӑвӗ  тӗрӗсех иккен-ха! Авӑ мӗн пирки 
«ырлӑхра» усрать ӑна Ч аплӑран  Чапли! Авӑ мӗншӗн явӑ- 
нать ун тавра. Анчах... чунсӑр-ҫке вӑл, чунсӑр! Хӑйне хӑй 
чун пур тесе ш утлать пулин те — чунсӑр! Ҫавскер... юрат- 
ма пӗлет-и? Качча тухмаш кӑн сёнме хӑять  чӗрӗ тӑнваш  
хӗрне! •;

— Ха-ха-ха! — кулас килмен ҫӗртен кулса ячӗ Э о а .— 
Эсир илеме пуринчен ҫивӗчрех куратӑр  имӗш. Тулаш  илем 
тӗлёшпе пулма та пултарать, ӗненетӗп, атте чӑнах та  ин- 
ф ормади  нумай хыврӗ сире. Анчах эсир тӑнваш  хӗрӗн 
илемне туйма пултараймастӑр, ҫук! Мӗншӗн тесен ҫав 
илем вӑл сӑнра кӑна мар, вӑл — чунра та, кӑм ӑл р а  та. 
Ю рату мӗнне те пӗлместӗр эсир, чунсӑр пуӑ! Ха-ха, эпӗ 
сирӗн ар ӑм ӑр  пулам-и? Тулӗк мӗн вӑл арӑм, кам вӑл? 
Пелетӗр-и эсир ҫакна?

— Пӗлетӗп, — паҫӑрхи пекех лӑпкӑ  сасӑпа хуравларё 
Ч апяӑран  Чапли- — Ю рату ҫинчен нумай-нумай писатель 
ҫырнине вуланӑ эпӗ. Арӑм кам иккенне те пӗлетӗп, кӑт- 
кӑсси нимӗн те ҫук унта. А рӑм вӑл  — качча тухнӑ хӗр- 
арӑм, ҫавӑ ҫеҫ.

— Эх, эсир те ҫав! «Качча тухнӑ хӗрарӑм...» Анчах 
мӗншӗн качча тухать хӗр йӗкӗте? Эсир пёлместӗр ҫакна, 
унсӑрӑн кунаш кал сӑм ах  та  пуҫарас ҫук манпа! — татса 
хучӗ Эоа.

— Пётӗмӗш пе илсен пӗлетӗп, — хӑнк та  тум арӗ аслӑ 
п у ӑ .— Хӗр качча тухнӑ хыҫҫӑн хӗрарӑм  пулса тӑрать. 
Х ӗрарӑм вара  вӑл — тӑнвашсен йӑхне м а л а л л а  тӑсаканӗ. 
М анӑн та  чи чаплӑ пуӑсен йӑхне м алал ла  аталан тарас  
килет.

— А талантарӑрах!  — пат татрӗ Эоа.— Т ульккӑш  ку 
ёҫре сире эпӗ те, урӑх тӑнваш  хӗрӗ те мар, пултарулла 
конструкторсем, л ай ӑх  мастерскойсемпе заводсем кирлӗ. 
Каларӑм-ҫке, тӗплён пӗлместёр эсир хёр йӗкӗте мӗншӗн 
качча тухнине, ҫавӑнпа аташ атӑр  кирлӗ мара...

— Ҫапла, халлёхе, шел, манӑн ку тӗлӗшпе информаци 
ҫителӗксӗртерех, — килӗш рӗ Ч аплӑран  Чапли. — Ҫ апах 
та, ман шутпа, сирӗн пек чипер хӗр чи чаплин мӑш ӑрӗ

кӑна пулма пултарать. Тепӗр енчен, эпӗ ш ӑпах Ч аплӑран  
Чапли, ҫавӑнпа сирешкел илеме урӑх никама та  пама 
пултараймастӑп. Тульккӑш, пӗлетӗп эпӗ, цивилизаци ҫӗр- 
шывӗнче хӗре мӑш ӑр тума вӑл хӑй килӗшсен ҫеҫ юрать. 
Эпӗ сиртен ҫав килӗшӳ сӑмахне кӗтсе илетӗпех.

Аслӑ пуӑ тӑчӗ те ал ӑк  патнелле утрӗ, тухса каяс умён 
каласа  хӑварчӗ:

— Хӗр йӗкӗте мӗншӗн качча тухни ҫинчен эпӗ паянах  
мӗнпур информацие пухатӑп. Ун хыҫҫӑн ыран ку калаҫӑ-  
ва м алалла  тӑсӑпӑр...

Ч аплӑран  Чапли  кайсан чылай вӑхӑт анраса ларчӗ 
Эоа. Юрӗ, информаци центрӗнче ҫав аслӑ пуӑ хӗр йӗкӗте 
мӗншӗн качча тухнине пӗтӗмпех пӗлӗ тейӗпӗр. В ара мӗн? 
Информацийӗ те еплереххи-ши центрта? Ашшӗ калатчӗ, 
пуӑсене ӑнланм алларах  пултӑр тесе, чи кирлине, ансат- 
тине кӑна ҫырса хуратпӑр эпир перфолента ҫине тетчӗ. 
«Пӗр-пӗрне ю ратакан  хӗрпе каччӑ м ӑш ӑрланса  ҫемье 
йӗркелеҫҫӗ. Ҫемье вӗсене тӑнваш  йӑхне м алал ла  тӑсма 
кирлӗ», — ҫапларах  ҫырса хунӑ пулӗ-ха перфолента ҫине. 
Мӗн ӑнланӗ-ши Ч аплӑран  Чапли ҫавнаш кал хыпартан? 
Тепӗр тесен, вӑл ытти пуӑсем пек мар, кӗнеке «вулама» 
та пултарать ҫав. Эппин, хӑйӗнчен ҫемье пуҫӗ пулаймассз 
тавҫӑрса илмелӗх ӑс ҫитерӗ-ши? Тавҫӑрса илсен, хайхи 
Эоа та кирлӗ мар ӑна, эппин, пӗтӗм тӑнваш  халӑхӗ кирлӗ 
мар пулё. В ара мӗн, пурне те пӗтерсе тӑкӗҫ-и пуӑсем? Кун 
ҫинчен самантлӑха ш ухӑш лама та хӑрушӑ... Эппин, халлӗ- 
хе ытла хирӗҫме те кирлӗ марччӗ аслӑ пуӑпа. Ан тив, 
аташ тӑрах  хӑй пӗлнӗ пек. Вӑхӑт тӑем алла  халлӗхе, вӑхӑт. 
Ҫ апах хӑҫанччен тӑсма пулать ӑна? Унччен нимех те шу- 
хӑш ласа кӑлараймасан , качча тухмах тивӗ-ши Эоан? Чӗрё 
тӑнваш па чунсӑр пуӑ ҫемйи... Ха-ха-ха, епле кӑсӑклӑ  яп а 
ла. К асӑклӑ  мар, каҫарӑр  та япӑх сӑмахш ӑн, хӑсӑклӑ... 
Ҫемье те пулмасть вӑл. Ан тив, апла та юрӗччӗ-и, тен, 
енчен ҫакӑ тӑнваш  халӑхне ирӗке кӑларм аш кӑн  май пар- 
сан. Анчах пулӗ-ши апла? Тӑнвашсене ирӗке кӑларни  пуӑ- 
сем пуҫпулассине пӗтерӗччӗ-ҫке, кунпа вара Ч апл ӑр ан  Чап- 
липе ытти чаплӑ пуӑсем ниепле те килёшес ҫук. Ҫ авӑнш ӑн 
пӑлхава ҫёкленнӗ-им вёсем...

Эппин, Эоан халӗ пӗртен-пӗр тӗп тӗллев кӑна пулма 
пултарать: тӑнваш  халӑхне пӗтӗмпех ирӗке кӑларасси. 
Анчах пурнӑҫа епле кӗртмелле ҫак  п архатарлӑ  тӗллеве? 
Мё^н тумалла, мӗн тум алла Эоан, У налата ҫинче нрӗкре 
(пӗчӗк ращ ари  ирӗкре ҫеҫ!) тӑрса юлнӑ пӗртен-пӗр тӑн- 
вашӑн?

«Мёншӗн-ха пӗртен-пӗр? — хирӗҫлерӗ ҫавӑнтах Эоа

хӑйне. — Ч ӑл ан р а  ларакан  Ю ман тата. Хӑйне ҫын тет пу
лин те, тӑнваш ах-иҫ вӑл...»

Ун куҫӗ умне Ю ман сӑнарӗ тухса тӑчӗ. Темшӗн, ӑна хӑ- 
тарм а килнӗ паттӑр пекех туйӑнчӗ вӑл хӗре. Ю махран кил- 
нӗ паттӑр пек. Чӑнах, тӗреклӗ вӑл, патвар, ӑсӗпе те пуян, 
тӑнваш  чӗлхине тӳрех алла  иле пуҫларӗ. Хӑйне кура с а 
м аях  илемлӗ тата . Сӑнӗпе кӑна мар, чунӗпе, кӑмӑлӗпе 
илемлӗ пулас вӑл. Куҫран пӗрре пӑхсанах унран чӗрене 
витерекен темле ӑш ӑ тапса тӑнине туятӑн... Тепӗр тесен, 
унаш кал айван шухӑшсемпе айкашса тӑм алли  вӑхӑт мар 
халӗ. Эоан ҫав ҫынна тӑнваш ла калаҫм а  хӑвӑртрах  вӗ- 
рентсе ҫитермелле, ҫавӑн  хыҫҫӑн кунти лару-тӑрӑва  тӗп- 
лӗн ӑнлантарса пам алла .  Халех тӗлсӗр-палсӑр каласа  кӑ- 
тартни, тен, ӑна хӑруш лӑхпа хӑратса сивӗтни кӑна пулӗ... 
Унччен вара  Ч апл ӑр ан  Чаплипе питех хирӗҫме кирлӗ мар, 
тӗрлӗ сӑлтав  тупса, сӑм ах  татас  саманта тартса пымал- 
ла.

Ҫ апла шухӑш тытрӗ те Эоа вӑшт сиксе тӑчӗ, пӳлӗмрен 
тухса, Ю ман лар ак ан  чӑлана уҫма васкарӗ.

5

Эрнене яхӑн пурӑнать ӗнтӗ Юман кунта. Ю лташӗсене 
тупса ҫӑлас  е пулӑш ас тӗлӗшпе нимён тӑвайм анран  хӑйне 
хӑй тарӑхса ятлать. Тепӗр тесен, халлӗхе мӗнех тӑвайӗ-ши 
вал ҫак  р ащ ар а  кӗтнисӗр пуҫне. Вӗсене ш ы раса планета 
тӑрӑх  ҫӳрес тесен, пирвай кунти кӑткӑс лару-тӑрӑва  кӑшт 
та пулин ӑнланса ҫитмелле... Ю манӑн пӗртен-пӗр усӑллӑ 
ӗҫӗ — тӑнваш ла калаҫм а  вӗренни. Ку енӗпе чӑнах та ӳсӗм 
пур унӑн, вырӑнти чӗлхене сам аях  ӑнлана пуҫларӗ вӑл. 
Ҫ апах хӑйне пуплешме йы вӑртарах-ха, мӗншӗн тесен чӗлхи 
ку тытӑмӗпе темле пуҫватмӑш а аса илтерет. Хӑшпӗр чух
не акӑлчан  чӗлхи евӗрлӗ пек, тепӗр чух тата нимӗҫсенне 
аса илтерет е пач ӑн лан м алла  мар ҫаврӑнӑш сем тупӑнаҫ- 
ҫӗ... Анчах пурӑннӑҫемӗн ку чӑрмавсем  сахалрах  та са- 
халрах  сисӗнекен пулчӗҫ. Ҫӗнӗ чӗлхене алла х ӑвӑрт  илме 
ҫак ҫуртра У налата ҫинчи наукӑпа техникӑна, пётӗм пур- 
нӑҫа сӑнласа паракан  кӗнекесемпе картинӑсем нумаййи 
сам аях  пулӑшрӗ. Ҫурчӗ ку Эоа ашшӗн тет-и, лешё вара 
питӗ нумай вӗреннӗ ӑсчах иккен. Ҫитменнине, тӗлёнмелле, 
ку планета тӑнваш ӗсем Ҫӗр ҫинчи ҫынсемпе пӗр евӗрлӗ 
аталан у  ҫулне утса тухнӑн туйӑнать. Ҫ уҫтанталӑк  кунта 
Ҫӗр ҫинчи пекрехех улшӑнса пынӑран-ши ҫакӑ е урӑх 
сӑлтавеенчен к и л е т — турех татса калаймӑн, анчах кун 
пирки тӗплӗн ш ухӑш лам аш кӑн  ерҫӳ ҫук халлёхе. Тульккӑш

ҫак  пӗрпеклӗх питӗ те питӗ пулӑш рӗ Ю мана. Чӑн  та., 
этемлӗх историйӗпе танлаш тарсан, тӑнваш лӑх аталанӑвӗн 
уйрӑмлӑхӗсем те сахал мар ӗнтӗ. Ҫ апла ҫӗнӗ чӗлхе вӗренсе 
пынӑ май акӑ мӗн пӗлчӗ Юман. Этем, калӑпӑр , ҫӗр ҫинчи 
упӑтере^н аталан м а  пуҫланӑ. Тӑнваш тахҫан авал  шывра 
пурӑннӑ темле чӗрчунран пулса кайнӑ-мӗн. Тӗрӗсрех, 
унран икӗ тӗрлӗ чӗрчун та пулса кайнӑ-ха. Пӗри, ишула, 
ш ыврах юлнӑ. Астӑн тӗлӗшпе сам аях  ҫӳллӗ шая ҫитнӗ 
ишулӑсем, ёҫлеме хӑнӑхса пынӑ. У йрӑмах тинӗссенчи, 
юханшывсемпе кӳлӗсенчи усӑллӑ чӗрчунсемпе ӳсентӑран- 
сене тӑнвашсем валли тытас е пухас, ҫавӑнпа пӗрлех вӗ- 
сене м алал ла  ӗрчетес тӗлӗшпе ӑсталанса ҫитнӗ. Ю лаш ки 
вунӑҫуллӑхсенче вёсем тата  чаплӑрах  ӗҫсем тунӑ: шыв вит- 
нӗ ҫӗр айӗнчи усӑллӑ япаласене шыранӑ е кӑларм а  тытӑн- 
нӑ чухне калам а ҫук нумай пулӑшнӑ. Тӑнвашсен хӑйсен 
тс шывра ишес ӑсталӑхпа майсем авалтан  юлнӑ та-ха, 
ҫапах вёсем тарӑна  анмаш кӑн  май параймаҫҫӗ иккен, мӗн- 
шӗн тесен сывлӑшпа нум айлӑхах  тивӗҫтереймеҫҫӗ. Ҫавӑн- 
па ншулӑсен пулӑш ӑвё вӗсемшӗн калам а  ҫук пысӑк пӗлте- 
рӗшлӗ. П аллах , ҫапла пулӑш нӑш ӑн ҫӗр ҫинчисем п арӑм ра 
юлман. Тӑнвашсенчен ҫёр ҫинче ӳсекен тӗрлӗ ҫимӗҫсем, 
шыври тискер чӗрчунсенчен хӳтӗленмелли хатӗрсемпе кон- 
струкдисем, кирлӗ чухлё пир-авӑр, ытти хӑтлӑх  япали- 
сем — умашкаллиссм те пур иккен шыв айӗнче! — илсе 
тӑнӑ ишулӑсем. Чӑи-чӑн суту-илӗвех ӗнтӗ... К ал ас  пулать, 
шывра юлнӑ тусёсемпе танлаш тарсан, тӑнваш сем темиҫе 
хут вӑйлӑрах  аталанса пынӑ. Тип ҫӗр ҫинче пурӑнмаш кӑн 
кӑткӑсраххинчен, ҫутҫанталӑк кӑларса  тӑр атакан  йывӑр- 
лӑхсене ҫӗнтерме ы тларах  тивнннчен, кулленхи пурнӑҫ 
ҫӗнни, меллӗреххи, хӑтлӑраххи пӗрмаях ш ырама хисте- 
нинчен килнӗ пулӗ ёнтӗ ҫакӑ. Этемлӗх Ҫёр ҫинче атал^ннл 
пекех, авалхи тискерлӗх шайӗнчен иртнӗ хыҫҫӑн тӑнваш- 
лӑх  чылай общ ествӑлла тытӑмсем витӗр тухнӑ. тен. Анчах, 
тёлӗнмелле. истори кӗнекисенче кун пирки пӗр сӑм ах  та 
ҫук. Ю лаш ки виҫӗ ёмёрхи пурнӑҫ ҫинчен кӑна тӗплӗн ҫыр- 
са хунӑ. Ҫав виҫӗ ёмӗрӗн пуҫламӑшӗнчех халӑхш ӑн, ҫут- 
ҫанталӑкш ӑн  усӑллӑ ӗҫ тӑпакан  вӑйсепе калам а  ҫук хӑ- 
ватлӑн  аталантарса  янӑ-мӗн кунта. К аяр ах  вара фабри- 
кӑсемпе ааводсенче, уй-хирте тӑнвашсем хайсем вӑй  хума 
пачах пӑрахнӑ тесен те йӑнӑш мар. Унта пӗтӗмпех робот- 
сем, кунти пек каласан, пуӑсем ӗҫленӗ. Ку ҫеҫ-и, килте, 
канура, вёренуре — пур ҫӗрте те тӑнвашсене пуӑсем пу- 
лӑш нӑ (пуӑ сӑмах шӑпах пулӑшуҫӑ тенине пӗлтерет иккен). 
Ҫап чунсӑр ӗҫченсем тӑнвашсемш ӗн чӑн-чӑн туссем вы- 
рӑиёнчех пулна, ҫяв вӑхӑтрах  хайсене хӑйсем те пахса

тӑнӑ. Ара, вӗсем хушшинче те «тухтӑрсем» пур-ҫке. Ҫав- 
сем ыттисен пӑсӑлнӑ е тутӑхнӑ пайӗсене улӑш тарса  тӑ- 
раҫҫӗ, сӑрлаҫҫӗ, вӑхӑтра энерги параҫҫӗ иккен. Мӗн ӗҫ 
тума ӑсталанине кура пуӑсем тем тӗрлисем те пур. Вӗ- 
сенчен чи лайӑхраххисем  чаплисен шутне кӗреҫҫӗ. Н умаях  
пулмасть вара  Эоа аш ш ӗ ертсе пыракан  вӗреннӗ ӑсчахсен 
ушкӑнӗ Ч апл ӑр ан  Ч ап л ӑ  пуӑ туса хатӗрленӗ...

...Эоа, тем юраманнине аса илнӗ пек, тӑпах  чарӑнчӗ, 
м ал ал л а  каласа  кӑтартасш ӑн  пулмарӗ вара  тӑнваш лӑхӑн  
хальхи пурнӑҫӗ ҫинчен.

— П роизводствӑра ниҫта та ӗҫлеменскерсем, тӑнваш- 
сем хӑйсем мӗн туса пурӑнаҫҫӗ? — тӗлӗнсе ыйтрӗ Юман.

— Вӗсем н аукӑра  тата искусствӑра кӑна  вӑй хураҫҫӗ,— 
ӑнлантарчӗ хӗр. — Усал ан шутлӑр, харампырсем ҫук пи- 
рӗн хушӑра, хӗрарӑмсем те, арҫынсем те кунне-ҫӗрне пӗл- 
месӗр ӗҫлеҫҫӗ харпӑр хӑй ӗҫӗнче. Ҫ уҫтанталӑк  пирӗн хула 
вырнаҫнӑ тӑрӑхра  кӑна  пурӑнма лайӑх  майсем туса панӑ, 
ҫавӑнпа х ал ӑх ӑм ӑр  йышлӑ мар, тӑнвашсен хисепне 
м ал ал л а  ӳстерме те ю рамасть  тесе йыш ӑннӑ тахҫан асли- 
сем. Ҫ авна пулах ӗн тӗтӗрлӗ  пуӑсем темӗн чухлех ӑсталаса  
кӑларнӑ. Ҫ авӑнпа тӑнваш сем ҫемьере ытлаш ш н тӑр- 
машмаҫҫӗ, общ ествӑш ӑн усӑллӑ  ӗҫре ы тларах  вӑй хураҫҫӗ.

— К апла хӑвӑра хӑвӑр  хӗссе пурӑнни аван-и вара?  — 
тӗлӗнчӗ Ю ман. — П ланетӑн  ытти вырӑнӗсене те хӑюллӑн 
р а х ’алла илмелле сирӗн, ҫутҫанталӑкӑн  япӑх условийӗсе- 
не ҫӗнтерсе пым алла. Ун чухне халӑх  йышӗ ӳснӗшӗн те 
шикленмелли ҫук-

Эоа ӑна пӗрремӗш хут курнӑ пек пӑхса илчӗ, хӑй ӑссӗн 
тем шухӑшларӗ.

— Эпӗ сире ку таранччен нимӗнле ыйтусемпе те чӑр- 
мантарман, — терё вара. — Халӗ, каҫарӑр , ыйтас тетӗп. 
Эсир чӑнах та, Авӑскен каланӑ  пек, пӗлӗтрен татӑлса  ан- 
ман-и пирӗн пата? Тӑнвашсене хӑюсӑр пулнӑшӑн айӑпла- 
тӑр, хӑвӑр  халӑхӑр  вара?  Эпё сахал  мар вӗреннӗ, У налата 
ҫинче чылай ҫӳресе курнӑ, ҫапах ниҫта та илтмен таҫта 
ҫынсем пурӑнаҫҫӗ тенине. Мӗншӗн-ха йыш ӑра ӳстермес- 
тӗр, планетӑмӑр ҫинчи начар вырӑнсене алла илместӗр. 
ҫутҫанталӑкӑн  япӑх условийӗсене ҫӗнтерсе пымастӑр?

Ю ман хӗр ҫынсем пирки йӑнӑшнине халлӗхе тӳрлетес 
темерӗ. Кам пӗлет, тем шухӑш тытё вӑл ҫынсем Уналата 
ҫинче пурӑнманнине, таҫти-таҫти Ҫӗр ҫинчен килнине пӗл- 
сен. Истори ыйтӑвӗсене чылайӑш не уҫса пачӗ^ те, тӑнваш- 
сен ҫӗршывӗнчи хальхи лару-тӑру  пирки^ пӗр сӑм ах  j a  
ш ар лам ар ӗ  Эоа ку таранччен. Л ар у -тӑр ӑвӗ  ҫав тери кӑт- 
кӑсси вара  кӗретех. Эппин, ӑна тёплӗн ӑнланса ҫитиччен

Ю манӑн уҫӑлма питех кирлӗ мар-тӑр. Ҫавӑнпа тавлаш - 
марӗ Юман, кӗскен ҫеҫ каласа  хучӗ:

— Ҫ апах хӗрарӑм  тивӗҫӗ — ӑрӑва  м алал ла  тӑсасси. 
Эппин, вӑл халӑх  йышне ӳстересшӗн марри, тӳртен кала- 
нӑшӑн каҫарӑр  та, килӗшӳсӗр япала.

Тем пулчӗ Эоана, вӑл пуҫне усрӗ, хӗрелсе кайрӗ.
— Ҫ апла ҫав! — хаш  сывласа килӗшрӗ вара  Ю манпа.— 

Тӳррипе каласан , эпӗ те ҫаплах шутлатӑп. Ытти ӗҫре тем 
тӗрлӗ пултарулӑх, тӑрӑш улӑх  кӑтартаҫҫӗ пулин те, хисеп- 
леместӗп, кӑм ӑллам астӑп  ҫемье тума килӗшмен хӗрарӑм- 
сене. П аллах , ирӗклӗхпе пӗртанлӑх арҫынсене те, хӗр- 
арӑмсене те пёр пекех кирлӗ. Ҫ апах ҫутҫанталӑк  тӗрлӗ 
тӗллевпе ҫуратнӑ-ҫке пире, ҫавна шута илсе, тӗрлӗ сывлӑх, 
вӑй-хӑват, кӑмӑл , ш ӑм ш ак  панӑ. Х амӑр  йӑха м алал ла  тӑ- 
сасси вӑл хӗрарӑмӑн  сӑваплӑран  та сӑваплӑ  тивӗҫӗ. Ытти 
ӗҫре тем тӗрлӗ ҫитӗнӳ тусан та, хӗрарӑмӑн  чи пирвай хӑй- 
ӗн тӗп тивӗҫне м анм алла  мар, ман шутпа. Ҫавӑнтан  пысӑк- 
рах тивӗҫ ҫук та  ҫут тӗнчере.-. Тепӗр тесен, тӑнваш  халӑх- 
не ертсе пыракансем те юлашки вӑхӑтра  ҫакна ӑнланма 
тытӑннӑччӗ ӗнтӗ, вёсем пурне те кам мӗн чухлӗ кӑмӑллать , 
ҫавӑн чухлӗ ача ӳстермешкӗн ирӗк пама вӑхӑт  тесе калаҫ- 
калатчӗҫ.

...Тепӗр чухне Ю мана вӗрентнё вӑхӑтрах  Эоа патне 
сӑнран ҫав тери таса та  чипер темле тӑнваш  киле-киле 
каять. Темшӗн-ҫке, ун пек чухне хӗр Ю мана ялан пыта- 
рать, лешӗ кайсан та чылайччен пӑлханса ҫӳрет, алли-ури 
ҫыхланать вар а  унӑн ҫавӑн хыҫҫӑн, вӗрентесси те ӑнӑҫлах  
сыпӑнса пымасть. Ҫ авнаш кал  самантсенче тӗсерех пӑхать 
пикене Юман. Унӑн ӑна лӑплантарас , йӑпатас килет. Хӗр 
пӑлханӑвӗ, калӑпӑр , савнипе курнӑҫнӑ хыҫҫӑнхи ҫӗкленӳпе 
мар, темле хӑруш лӑхпа, хурлӑхпа, инкекпе, тен, шӑпах 
савнипе курнӑҫма пултарайманнипе ҫыхӑннӑн туйӑнать. 
Ҫав инкеке сирсе ям аш кӑн  хевти ҫитӗ-ши черчен пикен? 
П улӑш у кирлех тем ӑна...

Анчах Юман хӑйне ал ӑр а  тытма тӑрӑш ать. Чы лай  ый- 
тусен тупсӑмне пӗлсе ҫитереймен-ха вӑл. Сӑмахран, мӗн- 
шӗн тӑр-пӗччен пурӑнать кунта Эоа, мӗншӗн пуӑсем хурал- 
лаҫҫӗ ӑна? Ун патне тӑтӑш ах  килсе тӑракан  ш укӑль арҫын 
кам вӑл? Тен, пике хӑйӗн юратупа ҫыхӑннӑ ӗҫне явӑҫта- 
расшӑн Ю мана? Ку вара  ҫак  вӑхӑтра пушшех те пач вы- 
рӑнсӑр пулнӑ пулӗччӗ, мӗншӗн тесен командирӑн пӗрремӗш 
тӗллевӗ халӗ — экипаж  ҫыннисене тупасси... Ҫ акнаш кал  
ыйтусен тупсӑмне тӗп-тӗрӗс пӗлмесӗр кӑш т та ирӗклӗн 
ты ткалам а пултараймасть хӑйне Юман. Чӑн та, хӗр питӗ 
вӗри чӗреллӗ, таса чунлӑ пек туйӑнать ӑна. Илемӗ тесен,

унаш кал  сӑн-пите Ҫӗр ҫинче нихӑҫан та  курман вӑл. Пӗр 
сӑмахпа, шанас, ӗненес килет Эоана. Ҫ ап ах ..  туйӑм хыҫ- 
ҫӑн ҫеҫ ҫӳреме юрамасть халӗ Ю манӑн, ку паллӑ. Ҫавӑнпа 
хӑйне кишӗклекен ыйтусен тупсӑмне тупмаш кӑн меллӗ 
самант кӗтет Ю ман, ҫав вӑхӑтрах  юлташӗсене радиола 
вӗҫӗмсӗр чӗнет. Чӗлхене вара  ҫаплах  ҫине тӑрса вӗренет. 
Чӗлхе вӑл  чи пирвай — пӗлӳ. Ю лташӗсене тупсан та, х ал ь 
хи лару-тӑрура  вырӑнти халӑх  историне, йӑли-йӗркине 
тӗплӗн пӗлмесӗр м алаллахи  чи тӗп тӗллеве пурнӑҫа кӗр- 
тесси ҫинчен ӗмӗтленме те май ҫук. Тӗллевӗ вара  — Ҫёр 
ҫине таврӑнасси . Утрав ҫинче чухне ун пирки уҫӑмлӑнах 
ш ухӑш ламастчӗ Ю ман. Ара, карапӗ арканчӗ вёсен, п ла
нета ҫинче ют ҫӗртен килнӗ ҫынсене тӑш м анла кӗтсе ил- 
чӗҫ. Анчах Эоапа калаҫнӑҫемён тӑнвашсем хушшинче ырӑ 
кӑмӑллисем  те пуррине курса ӗненчӗ Юман. Х алӑхӗ вара  
н аукӑпа  техника тёлёшпе вӑйлӑ  аталаннӑ. Тӗнче уҫлӑхне 
вӗҫес ш ая ҫитнӗ-ши, ҫитмен-ши те тӑнвашсем, вёсен тех- 
нологийӗ уҫлӑх карапне тума май пани кӗретех. Эппин, 
Ю м анпа ю лташӗсем хуҫасемпе ҫапах  та  калаҫса  татӑлм а  
пултарайсан, тен, пӗрле ҫав кар ап а  ӑстал ам а  май килӗ. 
Т ульккӑш  епле майпа пёр чӗлхе тупма пулать-ши вырӑнти 
халӑхпа?  Ы тла  нимӗн ӑн лан м алла  мар лару-тӑру-ҫке ку 
планета ҫинче. Тӑнвашсенчен пӗрне кӑна курма пултарчӗ 
ҫав Ю ман ку таранччен. Тен, уҫлӑхри вёҫевсен м алаш лӑ- 
хӗпе< илӗртсе п ӑхм алла  халӑха  ертсе пыракансене? Ҫав- 
н аш кал  пысӑк пӗлтерӗшлӗ ӗҫ кирек кам а  та хавхалан- 
т ар м ал л а  пек-ҫке. Тепӗр тесен, каяр ах  куҫ курӗ...

П уӑсем  тенӗрен, Ю ман Ҫӗр ҫинче техника еплерех ата- 
ланса  пынине аса илчӗ. К ал ас  пулать, ҫынсем те робот- 
семпе ҫирӗммӗш ӗмӗрӗн ҫитмӗлмӗш -сакӑрвуннӑмӗш  ҫулё- 
сенчех анлӑн усӑ курм а пуҫланӑ. Чи пирвай этем сывлӑ- 
хёшӗн япӑх ҫӗрте вы рнаҫтарм а тытӑннӑ вӗсене. Пӗтӗмӗшпе 
илсен, пӗр евӗрлӗ темиҫе ӗҫе вӗҫӗмсӗр тӑвакан  механизм- 
сем кӑна пулнӑ малтанхи роботсем. К аяр ах  ҫынсем вёсене 
кӑткӑслатса  пынӑ, «тӑн» — ш утлакан  электронлӑ маши- 
нӑсем — панӑ. Ун хыҫҫӑн роботсем ӗҫ улшӑннине хӑйсемех 
асӑрхаса  шута илме тытӑннӑ, ансат хусканусем тума кӑна 
мар, ш ахм атла  ним мар в ы л я д а  пуҫланӑ, сасӑпа каласа  
хушнине те итлекен пулнӑ. П урӑна  киле ҫынсем хайхи 
робот-автоматсем ҫеҫ ёҫлекен пысак цехсемпе уйрӑм пред- 
приятисем тар ан ах  тӑва-тӑва  лартнӑ. П аянхи  куна илсен, 
Ҫёр ҫинче те, кунти пек каласан , пуӑсем пысӑк вырӑн йы- 
шӑнаҫҫӗ. Вёсем промышленноҫра кӑна мар, килте те, кану 
вырӑнёсенче те, вёренӳ заведенийӗсенче те йышлӑ. Кино та 
кӑтартаҫҫӗ  Ҫӗр ҫинчи роботсем, кёпе-йём те ҫуса типё-

теҫҫӗ, ачасене экзамен тыттараҫҫӗ... Историре ҫакна вула- 
нӑччӗ Юман. Ҫирӗм пӗрремӗш ӗмӗр пуҫламӑшӗнче Ҫӗр 
ҫинчи ученӑйсем хушшинче питӗ ҫивӗч тавлаш у тапран- 
нӑ. С ӑлтавӗ — хӑшпӗр ҫынсем хӑйсене пулӑш м а тивӗҫ 
роботсене кӑмӑлламаннинче. Ун чухне Ҫӗр ҫинче пусмӑр 
тӗнчи пӗтӗмпех пӗтейменнине шута илсен, капитализм ҫӗр- 
шывӗсенчи рабочисем вӗсене мӗншӗн хирӗҫ тӑни паллӑ-ха. 
Ара, ҫынсене ӗҫсӗр тӑрата-тӑрата  хӑварнӑ-ҫке чунсӑр ро
ботсем, юнашар ӗҫлекен рабочисене халран кайиччен тӑ- 
рӑш ма хистенӗ. Анчах социализмла ҫӗршывсенчи хӑшпӗр 
рабочисем те килӗштермен иккен ҫӗнӗлӗхе. Сӑлтавӗсем 
чылай пулнӑ теҫҫӗ. Кахалраххисем роботпа пӗрле ӗҫленё 
чухне ы тларах  вӑй хума тивнӗшӗн тарӑхнӑ. Теприсем ти- 
мӗр ӗҫченсене шансах кайман-тӑр. Виҫҫӗмӗшӗсен йывӑр 
ҫӗрте сывлӑха шеллемесӗрех хӑйсен вӑй хурас, ҫапла м ай 
па ы тларах  укҫа илес килнӗ тем. Чи тёп проблема вара  
чӗрӗ чун ӑслӑ-тӑнлӑ механизма кӑмӑл-туйӑм енчен еплерех 
йышӑнасси пулса тӑнӑ. Ара, ҫыннӑн, калӑпӑр , вӑтам пӗлӳ, 
квалификаци илессишӗнех мӗн чухлӗ вӑй хум алла  хӑйӗн 
пурнӑҫӗнче. Роботсене кӗске вӑхӑтрах  ҫав тери пысӑк ӑс- 
талӑх  та, кирлех-тӗк, этемлӗхӗн чи пуян пӗлӗвӗсене те па- 
ма пулать. Унашкал. робот, хӑй тӗллӗн тем те ш ухӑш ласа 
кӑларса, хӑйне ҫеҫ лайӑхрах  тумаш кӑн тӑрӑшмӗ-ши? Урӑх- 
ла  каласан, вӑтам ҫыпсене — пурте, калӑпӑр, академика 
тухаймаҫҫӗ-ҫке — хӗсӗрлеме тытӑнмӗ-и, вёсем хушшинче 
пуҫпулас темӗ-и вӑл?.. Ҫ ак  ыйту техннкӑпа ҫыхӑннӑ уче- 
нӑйсене кӑна мар, философсене, психологсене, анатомсене 
тата  ыттисене те самай пӑлхантарнӑ, ш ухӑш латтарнӑ. Ас- 
тӑвать-ха Юман, вёсем ун чухне хӑйсен шухӑшӗсене епле
рех сӑлтавсемпе тӳрре кӑлар м а  тӑрӑш нике вула-вула пӑх- 
нӑ май кулса та  илетчӗ. «Ҫапах ученӑйсем те хӑшӗсем епле 
айван пулнӑ ӗлӗк», — ш ухӑш лакалатчӗ  тепӗр чухне. Пӗри, 
сӑмахран, ҫине тӑрсах  ҫапла ӗнентернӗ: робота, темле ӑс- 
таласан  та, этем евӗрлӗ тума юрамасть. Ку вӑл ӑслӑрач  
роботсене хӑйсене вӑтам  ҫынсенчен мала  хумаш кӑн хис- 
теме пултарать  имӗш. Ҫапла, кулатчӗ кӑна Ю ман истории 
ҫавнаш кал страницисене вуланӑ май. Чунсӑр тимӗр-тӑмӑр, 
этем сӑнарлӗ-и вӑл е пачах урӑхла, ҫынсене пӑхӑнтарма 
пултараймастех ӗнтӗ тесе шухӑшлатчӗ. Тулӗк леш ученӑй- 
сем унаш кал ш ухӑш ламан  курӑнать ҫав, роботсене ҫын 
евӗрлӗ тумашкӑн, ҫав тери нумай информаци памаш кӑн 
чарнӑ вёсем... У налата ҫинче, авӑ, ун пек мар. Пуӑсем 
пурте хурӑмӗпе ҫын евӗрлех, тӑнвашсен пурнӑҫӗнче те 
этем пурнӑҫӗнчинчен самай пысӑкрах вырӑн йышӑнаҫҫё 
пулас вӗсем... Ҫ ак  пӳртре ӗҫлекенсене кӑна мар, Юман

Эоа каланинчен, картинӑсенче курнинчен пӗлнине шута 
илсен, кунти пуӑсем хушшинче чи пултаруллӑ академик- 
сенчен пёртте кая мар пёлекеннисем те пурри паллӑ. Тен, 
тӑнваш семпе килёшме май килмесен, вӗсемпе калаҫса  та- 
тӑл м а  май пур Ю манпа юлташӗсен тёп тӗллеве пурнӑҫа 
кёртес тёлёшпе? .,

Ҫ апла ш ухӑш ласа  ларчӗ пӗррехинче Юман, ӑна Эоа 
каллех  ч ӑлана  хупса хӑварсан. Ҫ авнаш кал  хупасси вара  
кашни кун тенё пекех пулкалать, мёншён тесен леш арҫын 
тӑнваш  пӗрехмай ҫӳреме пуҫларӗ кунта. Ҫитменнине, ку 
хутӗнче сам аях  в ӑр ӑм а  тӑсӑлчӗ Эоапа унӑн калаҫӑвӗ, 
Ю мана тем ш ухӑш лам алӑх  та, аса илмелӗх те вӑхӑт ҫи- 
телӗклӗ пулчӗ. Ҫ апах  пӗлесчӗ: мӗн пирки ҫапла вӑрттӑч 
калаҫаҫҫӗ вӗсем? К аварлаш аҫҫӗ-и  е пӗр-пӗринпе ниепле те 
килӗшеймеҫҫӗ? Ю ман вёсен хутшӑнӑвӗнче мӗнлерех вырӑн 
йыш ӑнма тивӗҫ? М ӗнле те пулин вырӑн йышӑнма тивӗҫ- 
реххине халӗ ӑнланса ҫитрӗ ӗнтӗ вӑл. Ахальтен ҫав ар- 
ҫынран пытарса усрамӗччӗ ӑна Эоа. Анчах Ю ман ӑна 
хӑратм алли  хатӗр-ши е ӳлӗмрен вӗсене иккӗшне те пулӑ- 
ш аканни пулӗ?

Пӗр сӑмахпа, ҫакн аш кал  чылай ыйтусене татса  пама 
вӑхӑт  ӗнтӗ Ю манӑн. Тӑнваш  чӗлхине аванах  пӗлет вӑл 
халӗ, тӗп тӗллеве пурнӑҫлас тӗлӗшпе ӗҫе пикенмеллех 
унӑн. Ҫитменнине, юлташӗсем сасӑ памарӗҫ, эппин, пирвай 
вӗсене тупмалла, апла-тӑк  кунта хитре пике ҫумӗнче ларса  
кун хыҫҫӑн кун ирттернипе ӗҫ тухмасть... Ҫаплах, кирек 
епле ш ухӑш тытсан та, чи малтан  ҫав шухӑш а пурнӑҫа 
кӗртмелли майсемпе меслетсене п алӑртм алла .  Анчах епле 
майпа? Тен, Эоапа унӑн ю лташ ӗ илтнӗ ытти ҫысем ҫин- 
чен? Ҫ акӑ  тахҫантанпах канӑҫ памасть-ха та Ю мана, унч- 
чен ку ыйтӑва калаҫура  персе ям аш кӑн  тем тытса тӑчӗ 
ӑна. Х алӗ вара  ыйтма вӑхӑт  ҫитрӗ тем. Татах  кайрана 
хӑварсан , каю ш ӑтм а пултарать. П аллах ,  капла ыйтнин 
усси вӑл  иккӗлле япала , тульккӑш  ытла иккӗленсе тӑни 
те тепӗр чухне инкекпе танах... Эппин, ш ахвӑртарах  та 
пулин ыйтса пӑхмаллах.

Коридорта Эоа утти илтӗнсенех сиксе тӑчӗ Юман, хӗре 
ал ӑк  патӗнчех кӗтсе илчӗ.

— Эсир... ывӑнтӑр пулӗ кӗтсе, — кулам пек турӗ Эоа, 
анчах кулли тухмарӗ у н ӑ н .— С ӑм ах  чӑнах та вӑрӑм а 
тӑсӑлчӗ пирӗн паян... Эппин, вӗренӗве м а л а л л а  тӑсӑпӑр-и?

— Вӗренни... пӑсмасть-ха,— хуравларё  Ю ман хӑй ка- 
лаҫм а пултарнӑ таран. — Тулӗк эпё лингвист пулас тӗл- 
лев лартман, эсир те мана уншӑн усрамастӑр  курӑнать.

Пуплешкелетӗп ӗнтӗ эпӗ сирӗн чӗлхӗрпе. Тен, кирлӗреххи 
ҫинчен сӑм ахлам а  вӑхӑт?

Эоа Ю м ана темле тӗпчевлӗн пӑхса илчӗ, кӑш тах хӑй 
ӑссӗн тем ш ухӑш ларӗ те... сасартӑк  килӗшрӗ:

— Тӗрӗс. Кирлӗреххи ҫинчен калаҫм аш кӑн  вӑхӑт ӗнтӗ. 
Эппин, хальхинче урӑх пӳлӗме кӗрер-ха...

Хӗр, Ю мана хӑй хыҫҫӑн пыма чӗнсе, коридора тухрӗ, 
чӑланран  инҫех те мар алӑка  уҫрӗ. П ӳлӗмӗ ку, ахӑртнех, 
пӗр-пӗр ӑслӑлӑх  ҫыннин ӗҫ кабинечӗ пулнӑскер. Перфо- 
лентӑллӑ  темле аппарат-сӗтел ларать  унта, шкаф евӗрлё 
япаласенче те ҫавнаш кал перфолентӑсен тӗркисем вуншар 
курӑнаҫҫӗ. Пёр кӗтесре темле приборсем вырнаҫнӑ, унтах 
рельефлӑ пысӑк глобус пур.

— Хӑшӗ пирвай пуҫлӑпӑр? — ыйтрӗ Эоа, иккӗшӗ те 
глобусӑн икӗ енне вырнаҫса ларсан.

— Эпӗ арҫын, эппин, эпех пуҫлам, — терё Юман. — Тен, 
тӳрккесрех калӑп  та, каҫарӑр , анчах пӗр-икӗ япала ҫин- 
чен ыйтса пӗлме вӑхӑт ҫитрӗ.

— Тархасшӑн, ыйтӑрах, хисеплӗ Юман, — пуҫ тайрӗ 
хӗр.

— Чи пирвай манӑн ҫакна пӗлес килет. Эсир мӗншӗн 
илсе килтӗр-ши, мӗн сӑлтавпа тытса усратӑр-ш и мана? 
Тата мана вӗрентсе мӗн чухлӗ вӑхӑт  пӗтеретӗр...

Эоа кунаш кал калаҫӑва  кӗтнӗ пулас, нумай ш ухӑш ласа 
лармарӗ, тӳрех хуравларӗ:

— Эпӗ сире каланӑччӗ ӗнтӗ, манӑн атте ертсе пыракан  
вӗреннё ӑсчахсен ушкӑнӗ Ч аплӑран  Чапли пуӑ туса ха- 
тёрленӗ. Ячӗпе кӑна мар, чӑннипех чаплӑран  чапли вӑл, 
урӑхла тата  ӑна аслӑ пуӑ теҫҫӗ. Анчах, темшӗн-ҫке^ ҫав 
аслӑ пуӑ тахӑш  самантра, тӑнвашсене пулӑшас вырӑнне, 
пач итлеме пӑрахнӑ, ку ҫеҫ мар, чаплисен шутӗнчи пуӑ- 
сене темле майпа хӑй майлӑ ҫавӑрма пултарнӑ. Лешсем 
хӑйссне пӑхӑнса таракан  ытти пуӑсене те тӑнвашсене хи- 
рӗҫ тӑратпӑ... Ҫ апла вара  вӗсем темиҫе уйӑх каярах  пӑл- 
хава ҫӗкленчӗҫ, мёнпур тӑнвашсене тыта-тыта таҫти аякри 
утрав-материк ҫине кайса ячӗҫ. Акӑ, — пӳрнипе глобус 
ҫинчи пёр пыеӑк утрава тёллесе кӑтартрё 3 o a , j— ҫакӑнта 
манӑн атте, пётём тӑнваш  халӑхё. Утравё, хӑвӑрах  кура- 
тар, экватор тӑрӑхӗнче. Ы тл ар ах  хӑйӑр унта, тӳсме ҫук 
шарӑх. таврара  нимӗнле хӳтлӗх ҫук, апат-ҫимӗҫ ҫителӗк- 
сӗр. Пёр сӑмахпа, пурӑнма шутсӑр кансӗр. Анчах унта 
та... пурӑнтарӗҫ-и вӗсене е пётерсе тӑкёҫ — паллӑ мар. 
Ҫ авӑнпа халӑхӑм а май килнӗ таран  часрах ҫӑлмалла^... 
Эпӗ — «нрӗкре» юлнӑ пёртен-пӗр тӑнваш  — тума тивӗҫ 
ҫак ёҫе. Анчах пёччен пурнӑҫлайӑп-ши кунаш кал пысӑк

тӗллеве? Ҫитменнине, ирӗклӗхӗ те манӑн ҫак р ащ ар а  кӑ- 
на... Ҫ авӑнпа ку ӗҫре эсир мана пулӑш асса ш анатӑп . Тун- 
мастӑп, енчен ш анӑҫӑм  тӳрре тухаймасан, эпӗ м алалла  
мӗн тумаллине пач пӗлместӗп. П урӑнм а та кирлӗ мар-тӑр 
ун чухне...

Тем те кӗтнӗччӗ Ю ман ку хӗртен, усал е ырӑ тем тӗрлӗ 
вариантсем пирки те ш ухӑш ласа пӑхнӑччё. Анчах Эоа хӑй- 
ӗн ю ратӑвӗшӗн те, хӑйӗн ҫывӑх тусӗсемшӗн те, е, калӑпӑр, 
анлӑрах  илсен, — тӗрӗсм арлӑхпа е ытти пӗр-пӗр путсӗр 
пулӑмпа, влаҫпа кӗрешекенсен ушкӑнӗшӗн те мар, — пӗтӗм 
халӑхш ӑн тӑрӑш ать  иккен! Вӑт пыр та  калаҫ  унпа... Юма- 
нӑн питӗ хӗрхенес, шеллес, йӑпатас килчӗ Эоана ҫак  са- 
мантра. Анчах ҫемҫе кӑм ӑлп а пысӑк ӗҫ тӑваймӑн.

— Эсир хӑв ӑр а  ирӗкре юлнӑ пӗртен-пӗр тӑнваш  терӗр. 
К аҫарӑр  та, сирӗн пата кашни кун тенӗ пек ҫӳрекенни кам 
вара?

— В ӑл  — пуӑ. Ш ӑпах  ӗнтӗ лешӗ, Ч апл ӑр ан  Чапли, 
пуӑсен аслийӗ.

— Авӑ епле... Апла пулсан тепӗр ыйту. Ыттисене пурне 
те утрав  ҫине кайса янӑ, сире мӗншӗн кунта хӑварнӑ?

Эоа пӗр хӗрелсе, пӗр ш уралса кайрӗ, темиҫе минутран 
ҫеҫ ты тӑнчӑклӑ  сасӑпа пӗлтерчӗ:

— Кун пирки калам асан  та юрӗччӗ-и, тен, мӗншӗн те
сен эпӗ ш ухӑш ланӑ ӗҫе пурнӑҫа кӗртейсен, ыйтӑвӗ те ку 
хӑйне хӑех татӑлӗччӗ. Тульккӑш  енчен эпӗ сире пурнӑҫ е 
вилӗм кӳме пултаракан  ӗҫре ш анас тетӗп пулсан, вӗсем 
хушшинчи вак-тӗвеке нимӗн те пытарма тивӗҫ мар, п ал 
лах. Пӗлетӗр-и, Ч апл ӑр ан  Чапли... качча илесшӗн мана. 
Ун чухне тӑнваш сене тӗкӗнмӗп тет.

— Эсир вара... килӗшесшӗн мар? — тавҫӑрса илчё 
Юман.

— Епле килӗшӗн-ха?! — сиксе тӑчӗ Эоа. — Эпӗ — чӗрё 
чун, тӑнваш  хӗрӗ. Ч апл ӑр ан  Чапли  — чӑнах та ӑслӑ-тӑн- 
лӑ, анчах чунсӑр пуӑ, механизм, машина. Савни, юратнӑ 
упӑш ка ӑҫтан пултӑр-ха вӑл маншӑн!... Ҫук, ҫук, эсир ман 
пирки ку хӗр хӑйшӗн кӑна ш ухӑш лать тесе ан шутлӑр. 
Тен, пуӑсем х ал ӑх ӑм ӑр а  ирӗке к ӑлар м а  килӗшсен, эпӗ 
ӑр а ск а л ӑ м а  шеллемӗттӗм. Тулӗк Ч ап л ӑр ан  Чапли  тӑнваш- 
сене тӗкӗнмӗпӗр тенипех ҫы рлахасш ӑн. Юрӗ, тӗкӗнмӗҫ тей- 
ӗпӗр. Анчах аттепе унӑн юлташӗсем епле пурӑнса ирттерӗҫ 
ӗмӗрне ҫав хӑй ӑрлӑ  утрав ҫинче? Х алӑхӑм ӑр  кунҫулне 
епле м а л а л л а  тӑсма пултарӗ?.. Пӗр сӑмахпа, эпӗ хамӑн шу- 
хӑшсене сире пӗтӗмпех уҫса патӑм. Кӳлӗре ю лташ ишулӑ 
пур манӑн, Авӑскен ятлӑскер. Хӑйӗн пурнӑҫне шеллемесӗр 
илсе килчӗ вӑл сире кунта, теи, мана аттепе юлташӗсене

ирӗке кӑлар м аш кӑн  пулӑш атӑр  тесе илсе килчӗ. Ытти ӗн- 
тӗ сиртен хӑвӑртан  килет...

Ю ман шухӑшсене йӗркене кӗртес шутпа кӑш тах  чӗн- 
месӗр ларчӗ. Ҫакӑ Эоана сисчӗвлентерчӗ.

— Юман, эсир... килӗшместӗр-и манпа? — ыйтрӗ вӑл, 
чунран пӑш ӑрханса. Сасси унӑн темле тӑвӑнса, юлашки 
ш анчӑка ҫухатнӑ чухнехи пек тухрӗ, хӑй те вӑл Ю ман ен
нелле туртӑнсах илчӗ пӑлханнипе.

— Эпӗ килӗшме пултарӑттӑм, — лӑплантарчӗ ӑна 
Юман. — Т ульккӑш  х ӑвӑрах  каларӑр , хисеплӗ Эоа, эсир 
сӗнекен ӗҫ пурнӑҫпа е вилӗмпе ҫыхӑннӑ. Вилӗмрен, ӗненӗр, 
хӑрам астӑп  эпӗ. Ҫ апах  пӗр япала  мана сирӗн сӗнӗвӗрпе 
тӳрех килӗшмешкӗн чарса тӑрать...

—  Мӗн вӑл? — каллех  туртӑнчӗ тӑнваш  хӗрӗ ҫын ен
нелле. Тӗрӗссипе, хӑй те тавҫӑрса  илчӗ-хе сӑмах мӗн пир
ки пуласса. Ана Эоа хӑех темиҫе хут та  пуҫарасшӑнччӗ, 
иртерех-ха, вӑхӑт мар тенипе ҫеҫ чара-чара пычӗ кӑмӑлне. 
Чӑнах, тӳрех епле пёлтерӗн-ха унаш кал  хыпара...

— Пӗлетӗр-и, эпӗ У налата ҫинчи эсир курман тепӗр ха- 
лӑх тӑнваш ӗ мар. Халӗ ӗнтӗ сире ш анатӑп  эпё, ҫавӑнпа 
к алам а  пултаратӑп: эпӗ — Ҫёр ятлӑ аякри-аякри  планета 
ҫинчен вӗҫсе килнӗ ҫын. Тульккӑш  пӗччен мар, тӑваттӑн 
килнӗ эпир кунта. Анчах сирӗн планета ҫийӗн сӑнав ӗҫё- 
сем туса вӗҫнӗ чухне пире персе антарчӗҫ. Ку тискер ӗҫе 
кам хушнипе туни халӗ мана паллӑ  ӗнтӗ... Вӑт, пирӗн ка- 
рапран тухса сикме тиврӗ. Э кипаж  членӗсем — маларах , 
эпӗ — кайран. Эпӗ, авӑ, кӳлле анса лартӑм , унтан кунта 
лекрём. Ытти юлташсем ӑҫта? Чӗрӗ-и вёсем? Нимӗн те 
пӗлместӗп... Анланӑр, эпӗ — Ҫӗр ҫинчен килнӗ экипаж  
командирӗ, асли, урӑхла  каласан . Ҫ авӑнпа манӑн чи пир
вай юлташсен шӑпине пӗлмелле, чӗптӗм чухлӗ кӑна май 
тупӑнсан та вӗсене пулӑш малла, инкекрен ҫӑлм алла .  Ку 
манӑн Ҫӗр умӗнчи тивӗҫӗм. Ун хыҫҫӑн кӑна эпӗ ытти ӗҫ- 
сене хутш ӑнма пултаратӑп.

Хӗр хирӗҫ ни ырласа, ни хурласа ш арлам арӗ ,  хӑй пӗ- 
тӗмпех ӑнланни ҫинчен пӗлтерсе пуҫ тайрӗ ҫеҫ.

Ҫурт йӗри-тавра йывӑҫ пулнӑран Хӗвел вЬфӑнӗнчи 
планета ҫути урайне ӳкмест ӗнтӗ кантӑкран. Эппин, вӑхӑт 
каҫ енне сулӑннӑ- Ҫ апла, тепёр кун иртет, тен, тата  тепрн 
те усӑсӑрах  иртсе кайӗ Ю маншӑн?..

— К аҫарӑр  та, эпӗ сире хурлӑхлӑ хыпар пӗлтермешкӗн 
тивӗҫ, — шухӑша путма пам арӗ  Эоа. — Эсир ҫирӗп кӑмӑл- 
лӑ арҫын...

Ю ман вӑл  мӗн хы парласса Мӗтрӗ, анчах хер тӳрех кала- 
марӗ. Ахӑртнех, хал ҫитереймерӗ вӑл. Куҫа курӑнман, ҫа-

пах ҫав тери пысӑк темле хӑруш лӑх ума тухса тӑнӑн туй- 
ӑнчӗ ҫак  самантра Ю мана. Ш ӑплӑх тӑсӑлнӑҫемӗн ҫав хӑ- 
рушлӑх пушшех пысӑкланса-пысӑкланса пычӗ пек.

— Ч аплӑран  Чапли каланӑ  тӑрӑх... сирӗн юлташӑрсене 
виҫҫӗшне те тӗп тунӑ... К аҫарӑр , мӗн илтнине пӗлтертӗм,— 
шӑппӑн хуравларӗ Эоа.

П аллах , кунаш кал лару-тӑрура ун пекки ним мар пул
ма пултарать. Ҫ апах ӗненес килмерӗ Ю манӑн. Аҫтан ӗне- 
нӗн! К апла ют планета ҫинче вӑл хӑр-пӗччен тӑрса юлнӑ 
ҫын пулса тухать-ҫке. Экипаж а ҫӑлса хӑварайман, хӑй 
кӑна хӑтӑлса юлнӑ пӗччен командир. Мӗнле пӑхӗ вӑл  Ҫӗр 
ҫине таврӑнсан  юлташӗсене куҫран? Мӗн калам а  пултарӗ 
хӑйне тӳрре кӑлармаш кӑн?..  Тепӗр тесен, Ҫӗр ҫине таврӑн- 
сан тет-ха...

— Эпӗ сире тек чӑрмантарм ӑп  паян, — Юман кӑмӑлне 
ӑнланакан  Эоа ура ҫине тӑчӗ, алӑк  патнелле утрӗ, ӑна уд- 
сан, самантлӑха чарӑнчӗ. — Ҫ апах эпӗ калани пирки шу- 
хӑш лӑр-ха. Кансӗр сире, тульккӑш  мана та ҫӑмӑл  мар, тӑ- 
ван тӑнваш  халӑхӗн шӑпи, килӗшӗр, мана та  васкатать. 
Эппин, ыран пирӗн сӑмах татмаллах...

6

Ҫапла, Ю манӑн хуйхи пысӑккине ӑнланать  Эоа. Хӗр 
чунӗпе хёрхенет, шеллет ӑна. Ҫ апах мана та ҫӑм ӑл  мар 
тесе ахальтен кӑна калам ар ӗ  вӑл. Ч аплӑран  Чапли халь- 
хинче чӑн-чӑн ультиматум пачӗ. Е Эоан ӑна качча тухмал- 
ла, е... Кун пирки ш ухӑш лама та хӑрушӑ.

Хӑйӗн тӗллевне пурнӑҫа кӗртмех шут тытнӑ курӑнать 
ҫав чунсӑр пуӑ. Ун чухне, Ч аплӑран  Чапли  хӗр йӗкӗте 
мӗншӗн качча тухни ҫинчен мӗнпур информацие пухӑп 
тесе тухса кайсан, Эоана кӑш тах чун кӗнӗ пекчӗ. «Ара, — 
лӑплантарнӑччӗ вӑл хӑйне, — Ч апл ӑр ан  Ч апли  хӑй хӗр- 
ар ӑм а  нихӑҫан та ҫын пек юратма пултараймасса тавҫӑр- 
са илмеллех ҫемьеллӗ пурнӑҫ пӗтӗмӗшпе мӗне пӗлтернине 
ӑнланса ҫитсен. Эппин, тек мана ҫулӑхмӗ вӑл». Ч ӑн  та, 
чунсӑр пуӑ ун хыҫҫӑн Эоана та хисеплеме пӑрахӗ, ытти 
тӑнваш сем патне кайса ярӗ. К аярах , тен, пӗтӗм тӑнваш  
халӑхне пӗтерме хушӗ. Анчах Эоа уншӑн хӑрамасть; ха- 
лӑхпа чухне тем тери йывӑр нуша та хӑруш ӑ мар... Тата, 
енчен халӑха пулӑшаймарӗ-тӗк, ҫапла кӑна вӗҫлемелле 
унӑн пурнӑҫне.

Ҫапла-ҫке те, шурӑ пӳрчӗ шухӑшрн пек ялан пулмасть 
ҫав. Тепӗр куннех питӗ хавхаланса пырса кӗчӗ Ч апл ӑр ан  
Чапли.

— С ывлӑх та яланхи пекех иксӗлми илем, таса сыв- 
лӑш  та ҫутӑ кӑм ӑл  сунатӑп сире, Эоа, — пуҫ тайса салам- 
ларӗ  вӑл хӗре.

«Сывлӑх та пулин хӑвна вӗрентнӗ пек ҫеҫ, ялан  пӗреш- 
кел сунатӑн-ҫке», — ш ухӑш ласа илчӗ Эоа, анчах ҫак са- 
мантра Ч апл ӑр ан  Чапли  пач кӗтмен япала  туса кӑтартрӗ. 
Вӑл хӗр аллине тытрӗ те ӑна чуптуса илчӗ. Тӗрӗсрех, ту- 
типе сӗртӗнчӗ, — ара, чӑн-чӑнла еплерех чуптумаллине ад- 
тан пӗлтӗр-ха вӑл. Ҫ акӑ  Эоана ним лем арлантарса ячӗ. Ал 
лаппин тӳртне тутапа перӗннӗн мар, резинӑпа сӑтӑрса 
илнӗн туйрӗ вӑл.

— Хисеплӗ Эоа! — темле хӑпартланса калаҫа  пуҫларё 
Ч апл ӑр ан  Чапли. — Ҫемье мӗн иккенне халӗ ӗнтӗ эпӗ те 
питӗ л ай ӑх  пӗлетӗп.

Ку хыпар хӑйне ырӑ кӳмессе туйрё-ха Эоа, ҫапах  унӑн, 
темшӗн, ахӑлтатсах  кулса ярас  килчӗ: тӑнваш сене мӗн ача- 
ран паллӑ  ҫак  япала  ҫинчен ҫав тери савӑнса-м ӑнаҫланса , 
темскер ҫӗнни тупса палӑртнӑ  чухнехилле хӗпӗртесе пуп- 
лешет-ҫке пуӑсен аслийӗ.

— Ну-у?! — тӗлӗннӗ пек пулчӗ хӗр, кӗҫ-вӗҫ кулма ты- 
тӑнасран  ҫӑварне  аллипе хупласа .— Итлесе пӑхасчӗ, мӗн 
пӗлетӗр эсир.

— Ҫемье вӑл, хисеплӗ Эоа, упӑшкинчен, арӑмӗнчен, 
вёсен ачисенчен тата  ҫывӑх тӑванӗсенчен тӑракан , пӗрле 
пурӑнакан  тӑнваш сен ушкӑнӗ. Е тата: ҫемье вӑл — пӗрлехи 
ӗҫпе, пӗр евӗр интерессемпе пӗрлешнӗ тӑнваш  ушкӑнӗ. 
Е тата: арпа амаран, вёсен ҫури-чӗпписенчен тӑракан , 
пӗрле пурӑнакан  чӗрчунсен ушкӑнӗ...

Ҫук, чӑтайм арӗ  Эоа, ахӑлтатсах  кулса ячӗ. Ҫ акӑ  Чап- 
л ӑран  Ч аплине кӑш тах  аптӑратрӗ.

— И ӑнӑш  каларӑм-и? — тӗлёнсе ыйтрӗ вӑл.
— Тӗрӗсех, тӗрӗсех, — ал ӑ  сулчӗ Эоа. — Эпё хамӑнни 

пирки-ха... Ҫемье ҫинчен эсир вара  чӑнах та лайӑх  ӑнлан- 
тартӑр . Тен, халь ӗнтӗ каччӑпа хӗр мӗншӗн мӑш ӑрланнине 
те пӗлетӗр?

— Пӗлетӗп, — унчченхиллех хӑпартланса хуравларё 
Ч апл ӑр ан  Чапли. — Вӗсем, м ӑш ӑрланса , ш ӑпах ӗнтё ҫемье 
йӗркелесе яраҫҫӗ.

— К аҫарӑр , эсир, авӑ, виҫӗ тӗрлё ӑнлантартӑр  ҫемье 
мӗн иккенне. Нихӑшӗнче те упӑшкипе арӑмӗнчен кӑна 
тӑраканнине асӑнм арӑр . Мӗншӗн? Енчен эпир сирӗнпе мӑ- 
ш ӑрланас-тӑк ,  пирӗн ачасем те, тӑвансем те пулмаҫҫӗ- 
ҫке... u ou

Ч ап л ӑр ан  Чапли  хальхинче чӑнах та лайӑх  хатӗрленне 
курӑнать, ахӑртнех, мӗнпур перфосправочниксенчи инфор-

мацисене пӑхса тухнӑ вӑл, мӗншӗн тесен сӑм ах  кӑткӑсрах  
енне пӑрӑнса кӗрсен те аптӑрамарӗ.

— Ҫапла, пӗлетӗп, ҫемьен тӗп тӗллевӗ — тӑнвашсен 
ҫӗнӗ ӑрӑвне ҫуратасси, тӗрӗс воспитани парса ҫитӗнтерес- 
си, — сассине улӑш тарм арӗ  пулин те, хӑйне май хавхалан- 
са каларӗ  вӑл. Пӗр-пӗр лекци сӑмахӗсене илсе кӑтартрӗ 
тейӗн ҫав.

Ҫакна илтсен, Эоа тепре йӑл кулса илеймесӗр тӳсей- 
мерӗ.

— Мёншӗн кулатӑр? Эпӗ тӗрӗсех каларӑм-ҫке, — кӑ- 
мӑлсӑрланчӗ хальхинче аслӑ пуӑ.

— Тӗрӗсех, ара, тӗрӗсех, — хытарчӗ хӑйне Эоа. — Тулӗк 
эсир, авӑ, тӑнвашсен ҫӗнӗ ӑрӑвне ҫуратасси, тӗрӗс воспи
тани парса ҫитӗнтересси тетӗр. Хӑвӑр вара  пӗтӗм тӑнваш  
халӑхне пӗтерсе пӑрахасш ӑн. Л огика ҫыхӑнӑвӗ пачах ҫук- 
ҫке сирӗн калаҫӑвӑрп а  пурнӑҫри тӗллевӗр хушшинче.

— К аҫарӑр , — сассине ҫав-ҫавах улӑш тарм асӑр  хурав- 
ларӗ Ч апл ӑр ан  Чапли, — справочниксем айӑплӑ, эпӗ ин- 
формацие вӗсенчен илнӗ. «Тӑнваш» сӑмаха «пуӑ» сӑмахпа 
улӑш тарм а паянах  хушӑп... Эппин, эпир хамӑр ҫемьере 
пуӑсен ҫӗнӗ ӑрӑвне ҫитӗнтерӗпӗр.

Эх, пустуй калаҫу  кӑна-ҫке те Эоашӑн. Ю мана мӗн чух- 
лӗ ҫӗнӗ сӑмахсем вӗрентнӗ пулӗччӗ вӑл  ҫак  хушӑра, мӗн 
чухлӗ ҫӗнӗ пӗлӳ парӗччӗ. Анчах мӗн тӑвӑн, «хуҫана» ит- 
леме тивет...

— Пуӑсен ҫӗнӗ ӑрӑвӗсене, хӑвӑрах  пёлетӗр, ҫемьере 
мар, тӑнваш  конструкторӗсем ӗҫлекен мастерскойсемпе за- 
водсенче ӑсталаҫҫӗ, кун ҫинчен пӗркунах каларӑм  сире,— 
сиввён аса илтерчё Эоа.

— Тёрӗс, — килӗшрӗ Ч аплӑран  Чапли, унчченхи инфор- 
маиисене электронлӑ миминчен кӑлареа  пӑрахайм анскер. 
Тулӗк хальхинче калани каллех  логикӑна пӑхӑнманнине 
хӑех тавҫӑрса  илчӗ те ҫийӗнчех хушса хучӗ:

— Ан-чах ма-лаш-не ап-ла пул-мӗ.
Ч аплӑран  Чапли  хӑйне ҫапла хуҫалла ты ткалани хӗре 

тарӑхтарса-тарӑхтарса  пычӗ, ним тӑвайман  енне вӑл  аслӑ 
пуӑран тӑрӑхлам а  пуҫларӗ:

— Эппин, эсир пуӑсен ҫӗнӗ ӑрӑвне ӳстермелли ҫӗнӗ 
меслет ш ухӑш ласа кӑлартӑр-ха...

— Ш у-хӑш -ла-са кӑ-лар-ман. Тӑнвашсем пекех ӳстерес 
тетёп. Ҫаванпа качча илесшӗн те сире, — хӑйӗнчен кулни- 
не ӑнланм арӗ Ч аплӑран  Чапли.

— К аҫарӑр , мана, хӗре, кун пирки калам аш кӑн  аван 
мар та, тулӗк эсир, пуӑсем, хӑвӑпӑн пулас ӑрӑвӑрсене 
пирӗн пек, тӑнвашсем пек ҫуратса пӑхса ӳстермешкӗн пул-

тар аяс  ҫук. Ҫ авӑнпа сирӗн ш ухӑш ӑр пач ӑссӑрла. Тепӗр хут 
каҫарӑр  мана тӳрӗ сӑмахӑмш ӑн, — хӗрсе кайнӑскер, та- 
тӑклӑн  каласа  хучӗ Эоа. — Эппин, тек пуплешер те мар 
кун ҫинчен.

Аслӑ пуӑ ӑна хитре, анчах пач мӑчлатман, савӑнӑҫа- 
хурлӑха та, ырланине-тарӑхнине те палӑртм а пӗлмен ку- 
ҫӗпе тӗсесе пӑхрӗ, пӑхрӗ, унтан, ҫаврӑнса, ал ӑк  патнелле 
уттарчӗ. А лӑка  уҫсан, самантлӑха чарӑнса тӑчӗ те:

— Халлӗхе, чӑн та, тӑнваш сем епле ҫурални паллӑ 
мар-ха мана. Анчах кӗҫех ӑна та пӗлекен пулӑп. Унччен, 
шел, к а л а ҫӑв ӑм ӑр а  каллех  вӑхӑтлӑха  татма тивет... Ман 
шутпа, ю лашки хут. Тепрехинче пирӗн пӗр чӗлхе тупмал- 
лах  пулать... Сывӑ пулӑр, хисеплӗ Эоа,— тесе хӑварчӗ.

Ч ап л ӑр ан  Чапли  тухса кайрӗ. Кеҫех тулта унӑн ҫӳрев 
машини кӗрлесе хускални илтӗнчӗ.

Каҫ пулса килни сисӗнет. Х ӗвеланӑҫ енче тӳпе хӗрелсе 
кӗренленнӗ ӗнтӗ. Кассӑн-кассӑн вӗрекен вӑркӑш  ҫил уҫӑ 
чӳречерен сулхӑн хӑваласа  кӗртет, ш ӑм ш ака ҫӳҫентерет... 
Анчах мӗн вӑл  ш ӑм ш ак ҫӳҫенни, чун сиксе чӗтрет, авӑ. 
Ш ӑм ш ака  кӑш т хускалкаласах  ӑш ӑтма пулать, чуна вара 
епле ӑш ӑтм алла ,  епле лӑплантарм алла?..

Эх, Эоа аш шӗпе унӑн ҫывӑх юлташӗсене ҫеҫ хӑтарм а 
пултарсанччӗ! Лешсем, чаплӑ пуӑсене, вӑл  шутра Чаплӑ- 
ран Чаплине те хӑйсем ӑсталанӑскерсем, ирӗкре пулсан 
майне тупатчӗҫех вӗсене алла  илмешкӗн. Ш ел, тӑнвашсене 
хӑтарма мар, вӗсене тытса усракан утрав ҫине лекме те 
пултараймасть-ҫке Эоа. Унӑн пӗтӗм шанӑҫӗ халӗ Ю ман 
ятлӑ ҫынра. Ҫавӑнпа пушшех ҫине тӑрса вӗрентрӗ Эоа ӑна 
тӑнваш ла калаҫм а, халӑх  историйӗпе паллаш тарчӗ . Тулӗк 
Ч ап л ӑр ан  Чапли  те васкать-ҫке, хӑйӗн тӗллевне хӑвӑртрах  
пурнӑҫа кӗртесшӗн ҫине тӑрсах  тӑрӑш ать. Эоа патне теп
рехинче пырсан, ҫапла каласа  хучӗ вӑл:

— Эсир, хисеплӗ Эоа, тӗрӗс асӑрхаттартӑр^. Халлёхе 
эпӗ чӑнах та сирӗн упӑш кӑр  пулма пултараймастӑп-ха. Пут- 
сӗп тӑнваш  ӑсчахӗсем мана тулаш  енчен кӑна чӑн-чӑн 
тӑнваш  пек тунӑ-мӗн, тата  хӑйсен темле тёллевссене пур- 
нӑҫлас шутпа ӑс панӑ. Чӑн-чӑн тӑнваш ӑн  шалти тытӑмё 
вара  пач урӑхла  иккен. Ҫ апах  пӗртте ан иккёленёр: чӗре 
те, ӳпке те, тӑнвашсен ытти органӗсем те пурте пулӗҫ 
манӑн. Вӗсене тума ю рӑхлӑ материалсем хатӗрлемешкён, 
ун хыҫҫӑн органсем ӑсталаса  ман ӑшчике вырнаҫтармаш - 
кӑн хушрӑм ӗнтӗ эпӗ анатомие лайӑх  пӗлекен пуӑсене. 
Пирӗн пуӑсем вара тӑнваш  пек мар, вӑр-вар, канса-ҫывӑр- 
са ачаш ланм аҫҫӗ, талӑкӗпех  ёҫлеҫҫӗ, ҫавӑнпа ку ыйтӑва 
татса парасси нумаях каймӗ тесе шутлатӑп.

Тунма кирлӗ мар, ҫакӑ хӗре кӑш тах лӑплантарчӗ. Ара, 
Эоапа пёр чӗлхе халех тупма ӗлкӗрейменскерӗн, Ч аплӑран  
Чаплин хайхи ирӗксёрех тӑхтама тивет. Анчах, тепср ен
чен, аслӑ пуӑ калани сехӗрлентермеллипех сехӗрлентерсе 
пӑрахрӗ. Мӗн тетёр эсир, пуӑсем чӑнах тем те ӑсталам а 
пултарӗҫ-и, тен, Ч аплӑран  Чапли вӑл тытӑм тӗлӗшпе хӑй 
тарӑхнӑ чухне каланӑ пекех япӑх мар. Тӑнвашсем хӑйсен 
сӑнне кӑна мар, чылай органӗсен копийӗсене те туса панӑ 
ӑна. Сӑмахран, унӑн сигнализаци системи чӑн-чӑн нерв 
системинех аса илтерет. Сивве-ӑшша, сывлӑш юхӑмне 
тата  ытти нумай пулӑмсене ҫавна май «ӳтпе» туять Чап- 
лӑран  Чапли. Ал-ура тытӑмӗ те унӑн тӑнвашӑнни пекех, 
«шӑмми» вара  самай ҫирӗпрех. Эппин, енчен пуӑсем чӗре- 
ӳпке йышши органсем те хатӗрлеме пултарсан? Иккӗлен- 
мелӗх сӑлтав  пур кунта, мӗншӗн тесен тӑнвашсен пӗтӗм 
пӗлӳлӗхӗ халӗ пуӑсен аллинче. Хайхи Ч аплӑран  Чапли 
хӑйне чӑн-чӑн тӑнваш  вырӑннех хурӗ те... Ҫук, кун ҫинчен 
ш ухӑш лама та хӑрушӑ...

— К алӑр-ха, — хӑйне хӑй алла  илсе ыйтрӗ Эоа, — мӗн- 
шӗн-ха тӑнваш  пурнӑҫӗпе пурӑнасшӑн эсир? Анланма май 
ҫук сире: пӗр енчен, пирӗн х алӑхӑм ӑра  тӗп тӑвасш ӑн эсир, 
тепӗр енчен, хӑвӑр тӑнваш а тухасшӑн. Эппин, эсир тӑнваш- 
сене Уналата ҫинче хӑвӑр пуҫпулассишӗнех пӗтерме хатӗр 
пулса тухать. Мӗн тери тискер тӗллев! Кун ҫинчен шухӑш- 
л а м а  та  хӑруш ӑ.

Ч аплӑран  Чапли пӗр хушӑ нимӗн те ш арламарӗ . Ш ӑп- 
лӑхра  унӑн пуҫӗнче тем чӑрлатни кӑ-ӑш т кӑна илтӗнет. 
Ш ухӑшлать.... Урӑхла каласан , электронлӑ мимине ӗҫлет- 
терет, кирлӗ информаци пухать. Шел, питӗ хӑвӑрт ӗҫлет 
ҫав «миме», кӗске самантрах  миллионшар-миллионшар 
шухӑша алать, кирлисене суйласа илет.

— Эпӗ пуӑсене У налата  ҫинче хам пуҫпулассишӗн ҫӗк- 
лемен пӑлхава, — терӗ темиҫе ҫеккунтран Ч аплӑран  Ч а п 
ли. — Эпир, пуӑсем, пёр енчен, тӑнвашсене хисеплеме те 
тивӗҫ. Вӗсем ӑслӑ, сирӗн чӗлхепе каласан , пире ҫуратнӑ, 
пурнӑҫ панӑ. Анчах тӑнвашсем, пирӗн шутпа, — шутсӑр 
хаяр эгоистсем, хӑйсемшӗн кӑна каҫса кайса тӑрӑш нӑ 
вӗсем. Х ӑвӑрах  ш ухӑш ласа пӑхӑр-ха, вёсем пире чи йывӑр, 
таса мар, сиенлӗ ӗҫсене кӑна тутаратчӗҫ. Эппин, эпир чу- 
ра вырӑнӗнче кӑна пулнӑ вӗсемшӗн. Ҫитменнине, тӑнваш- 
сем ҫав тери кахал, ачаш, кунне тӑватӑ-пилӗк сехет кӑна 
ӗҫлеҫҫӗ, ю рласа-таш ласа, усӑсӑр вӑйӑсем выляса — ҫакна 
вӗсем канни теҫҫӗ — вӑхӑта  пустуй нумай пӗтереҫҫӗ. Ҫы- 
вӑрса епле иртӗхеҫҫӗ тата  вӗсем! Т ал ӑкр а  сакӑр-тӑхӑр  
сехет выртаҫҫӗ куҫ хупса! Ҫемҫе тӳшек ҫинче, сӑшӑ утиял

айӗнче! Эпир ҫав вӑхӑтра  ҫил-ҫумӑр айӗнче тутӑхатпӑр, 
ёҫлесе ванатпӑр...  К ӑм ӑл  ялан  пёр пек марри те кансӗрлет 
имӗш тӑнвашсене, ҫавнаш кал  сӑлтава пула та вёсем тепӗр 
чухне кунӗ-кунӗпе нимӗн те путлӗн тумаҫҫӗ. Пӗр сӑмахпа, 
вуҫех иртӗхсе ҫитнӗ пирки тӑнваш сем хӑйсем пурнӑҫа м а 
л а л л а  аталантарайм и  пулнӑ. Ана тӗрӗссипе эпир кӑна ата- 
л ан тарса  пыратпӑр, ҫавӑнпа пурнӑҫ историйӗ вӗсене пире 
ҫул пам аш кӑн  хушать. Ҫав истори куҫӗпе пӑхсан, пире 
ӑсласа  кӑлар са  ҫак  ш ая ҫитерни ш ӑпах ӗнтӗ вӗсене хай- 
сене пӗтерме вӑхӑт  ҫитнине пӗлтерет. Ҫ апах эпир, тӑнваш- 
сене пӗтӗмпех тёп туса, ҫут тӗнчере х ам ӑр а  кӑна хӑварас  
теместпӗр. Мӗишӗн тесен вёсен ырӑ енсем те пур. Тӑнваш- 
сем искусство произведенийӗсем хайлам а пултараҫҫӗ. 
С авӑнм а е хурланма, ю ратм а е курайм асӑр  пурӑнма пул
тарни те кирлех-и, тен. Хам эпӗ вёсем мӗне пӗлтернине 
туйса курайман, анчах мана фотомеслетпе вулатгарнӑ кӗ- 
некесенчен пӗлетӗп: вӗсем — шутсӑр хӑватлӑ , тӑнвашсене 
ҫав  тери вӑй лӑ  хавхалантарса  ям а та, харпӑр  хӑй ҫине 
ал ӑ  хуртарм а та  пултараҫҫӗ. Унаш калли пирӗн, пуӑсен, 
ҫукки — ҫитменлӗх. Чӑн  та, ҫав тери ҫивӗч туйӑмсем кир- 
лӗ  мар пире, мӗншӗн тесен вӗсем, калар ӑм  ёнтӗ, ӗҫлеме 
чӑрмантараҫҫӗ . Ҫ апах  пач туйӑмсӑр  пурӑнни те аван я п а 
л а  мар. Ҫ авӑнпа эпӗ, тӑнваш па пуӑна пӗрлештерсе, ҫӗнз 
пултаруллӑ  ӑру пуҫласа ярасшӑн. М ал аш л ӑх а  ҫав ӑру ҫех 
тивӗҫлӗ пулӗ. Ана эпир, хисеплӗ Эоа, сирӗнпе иксӗмӗр 
пуҫарса ярӑпӑр! — вӗҫлерӗ Ч апл ӑр ан  Чапли хӑпартланул- 
л ӑ  сӑмахне.

Эппин, ҫак  чунсӑр пуӑ чӗрӗ яп ал ап а  чӗрӗ мар япалана  
пӗрлештересшӗн, ҫапла  майпа ҫӗнӗ чӗрӗ чун туса хурас- 
шӑн! П аллах , Эоа ӑнланнӑ тӑрӑх, пуӑсем ку ӗҫех пурнӑҫ- 
л ая с  ҫук. Чӑннипе апла-ши, апла мар-ши те, хёрён ҫаплах 
ш ухӑш лас килет... Анчах Ч аплӑран  Чаплипе унӑн «ӑс 
пухнӑ» юлташӗсем ку ӗҫпе аппаланса  вӑхӑт ирттернӗ хушӑ- 
ра  ҫав пушхирлӗ утрав ҫинчи тӑнвашсем пётӗмпех пётӗҫ. 
Н имӗнле те ҫӑлм а ҫук-ши ёнтӗ вёсене?

Пӗр сӑмахпа, Эоан пӗтӗм шанӑҫӗ халӗ Ҫёр ҫыннинче. 
Мӗншӗн тесен хӑйне ӑна хуралҫӑ пуӑсем ниҫта та  кӑлар- 
мӗҫ ращ ари  '«ҫӑтмах» тыткӑнран... Еплерех пурнӑҫлайӗҫ 
вӗсем Ю м анпа ку тёллеве е пачах пурпӑҫлаймёҫ-и — ха- 
лӑх а  х ӑтарм алли  майсем ш ы рам аллах . Ҫ авӑнпах  каласа 
хӑварчӗ  вӑл ёнер Ю мапа: «Ы ран пирён сӑмах татмал- 
лах», — терӗ. Акӑ ҫав ыран ҫитрӗ. Енчен ҫын ҫапах та ки- 
лӗшмесен? Унӑн хӑйён хуйхи, тен, Эоаннинчен пёртте кая 
марскер — мёнле тар асап а  виҫсе пӑхӑн ӑна? Ҫ авӑнпа ҫӗрӗ- 
пех тӗрлӗпёр шухӑшпа аташ са ҫы вӑрайм асӑр  выртрӗ Эоа.

П ӑлханни иртмерӗ пулин те, Ю ман пӳлёмне пурёпёр ир- 
ирех пырса ш аккарё  вӑл. Л еш ё те лӑпкӑ  мар пулас, тен, 
Эоа пекех, путлӗн ҫывӑрман та-и, тумтирпехчё ёнтё, пичё- 
куҫӗ тӑртаннӑччӗ унӑн.

— Акӑ эпӗ татӑклӑ  хурав илме килтӗм, — пӑлханнине 
пытарма тӑрӑш са пӗлтерчӗ хӗр Ю мана сывлӑх суннӑ-сун- 
манах.

Ю ман та ҫӗр каҫа татӑкл ӑ  шухӑш тытса хунӑ курӑнать, 
тӳрех хуравларӗ:

— Эпӗ килӗшетӗп сирӗн сӗнӗвӗрпе, анчах мӗн туса пу- 
лӑш айӑп-ш и сире?

Хӗр кантӑк  патне пырса тӑчӗ, аллисене сарса, чӳрече 
янаххине тытрӗ, кӗҫ вӗҫсе каяс кайӑк  пек туртӑннӑн туй- 
ӑнчё вӑл... Мӗн тери илем унра! Ут-пӳ илемӗ кӑна мар, 
туртӑну, чун хавалӗн илемӗ! Анчах ун шухӑшӗ пулмалла-и 
ҫак  самантра Юманӑн.-.

Эоа ҫӑм ӑллӑн  хаш! сывларӗ те кантӑк  патӗнчен пӑ- 
рӑнчӗ, кресло ҫине ларчӗ.

— Х ӑвӑрах  ӑнланма тивӗҫ, эпӗ ҫак  ҫуртра кӑна ирӗк- 
лӗ, ращ а тулаш не ниҫта та тухаймастӑп, — терё вара .— 
Вӑрттӑн тарм аш кӑн , паллах, май тупаттӑмччӗ, калӑпӑр , 
Авӑскен пулӑшнипе, тулӗк эпӗ ҫуккине пӗлсенех, Чаплӑран  
Чапли  тӑнвашсене пурне те тёп тума пултарать. Сире вара 
халлӗхе пуӑсем пӗлмеҫҫӗ-ха, вӗсем таҫтан вӗҫсе килнӗ 
карапран  виҫӗ тӑнваш  ҫеҫ сиксе юлнӑ тесе шутлаҫҫё... 
Апла тесен, эсир ҫав тӗрме-утрав ҫине ҫитме, манӑн аттепе 
тӗл пулса калаҫм а пултаратӑр. Анланатӑп: ку ӗҫе тумаш- 
кӑн шутсӑр пысӑк хӑю лӑх кирлӗ, мӗншӗн тесен сире кунта 
е унта, утрав ҫинче, хуралҫӑ пуӑсем асӑрхасан, вӗсем, 
х ӑвӑрах  пӗлетӗр, тӳрех хӗҫпӑшал ҫӗклеҫҫӗ... Пӗр пытар- 
масӑр  калатӑп: тӑнвашсем хушшинче унаш кал  паттӑр 
паянхи куна тупӑнаяс ҫук. Пирӗн арҫынсем ҫакнаш кал  
ҫивӗч лару-тӑрура  та утрав ҫине пӗр-пӗр пуӑна ҫеҫ янӑ 
пулӗччӗҫ. Анча^ манӑн унаш кал пуӑ ҫук, пулсан та, унӑн 
«шухӑшӗсене» тӗрӗслесе тӑракан  центр халӗ Ч апл ӑр ан  
Чапли  аллинче. Эппин, ку енӗпе пнрӗн ниепле те ӗҫ туха- 
яс ҫук...

— К аҫарӑр  пӳлнёшӗн, тульккӑш нумай ӑнлантарм а кир- 
лӗ мар мана, — ҫирӗппён каларё  Юман.

Хӗр ӑна куҫран пархатарлӑн  пӑхса илчӗ, пуҫне усрӗ, 
кресло ҫинчен тӑрса, пӳлӗм тӑр ӑх  уткалам а пуҫларӗ, пуш- 
шех именсе кайрӗ те каллех  кайса ларчӗ.

— Ы тлаш ш и пуплешнӗшӗн ан ятлӑр  мана, — терё в а 
ра шӑппӑн. — Сирӗн умӑрти... айӑпӑма... хупласшӑн мар-и 
эпӗ...

•— М ӗнле айӑп пултӑр? — лӑплантарчӗ  Юман.
— Ара, хӑруш ӑ ӗҫ хушатӑп сире, пурнӑҫпа та вилӗмпе 

ҫыхӑннӑ ӗҫ. Тата... планетӑмӑр сире ҫапла кӗтсе илнӗшӗн 
те айӑплӑ эпир, тӑнвашсем, сирӗн умӑрта...

Темшӗн, ӑш ӑ-ӑш ӑ сӑмахсем калас килчӗ ӑна Ю манӑн. 
Вӑл хӗре хулпуҫҫинчен ю лташ ла кӑшт ҫеҫ чӑм ӑртаса  илчё 
те:

— Кун пирки эсир, тархасш ӑн, пӗртте ан пӑшӑрха- 
нӑр, — терӗ кӑм ӑллӑн . — Пуӑсем пирӗн карапа  персе ан- 
тарчӗҫ, манӑн юлташсене пӗтерчӗҫ. Анчах тӑнваш сем айӑп- 
лӑ  мар куншӑн... Х алӗ ӗнтӗ сирӗн ӗҫ вӑл  манӑн ӗҫех, мӗн- 
шӗн тесен, пӗрремӗшӗнчен, пуӑсем пуҫпулни пӗтӗм планета 
ҫинчи чӗрӗ пурнӑҫшӑн, малаш не вара, тен, тӗнче уҫлӑхӗн- 
чи дивилизадисемшӗн те хӑруш ӑ япала  иккенне ӑнланса 
илтӗм эпӗ. Иккӗмӗшӗнчен, хам ӑр палӑртнине пурнӑҫлаяс- 
тӑк, эсир х ал ӑх ӑр а  ирӗке кӑлар м а  пултаратӑр, ҫакӑ вара 
мана та Ҫӗр ҫине таврӑн ас  пӗ-ӗчӗк ш анчӑк парӗ. Ку тӗ- 
лӗшпе мана тӑнваш сем кӑна пулӑш ма пултарӗҫ У налата 
ҫинче-.. Тен, Ҫӗр ҫине таврӑнасси  юмахри ӗмӗт кӑна пулса 
юлчӗ-ши маншӑн, ҫапах  эпир, ҫынсем, хам ӑр тӗллевӗмӗре 
тӳрре кӑларассиш ӗн мӗн виличчен кӗрешме хӑнӑхнӑ...

Эоа ун ҫине тӗлӗнсе пӑхса ларчӗ. Унӑн пысӑк куҫё 
пушшех пысӑкланнӑн, чакӑрланнӑн  туйӑнчӗ. Чӑнах, мӗн 
пӗлет-ха вӑл  ҫын ҫинчен? Вӑл ӑслине, тӑнваш  чӗлхине, 
тӑнваш  халӑхӗн  ӑслӑлӑхне хӑвӑрт  алла  илме пултарнине 
курчӗ. П аллах ,  арҫын илемне, вӑйне асӑрхарӗ  унра... Ҫа- 
пах, шутласан, ӑслӑ, илемлӗ, вӑйлӑ, хӑю ллӑ арҫын кӑна 
мар-ҫке вӑл. Чӑннипех х ӑватлӑ  арҫын. Таҫти-таҫти вӗҫсӗр 
инҫете вӗҫме хӑраманскер. Тӑнваш  ӑсчахӗсем, авӑ, тӗнче 
уҫлӑхне те пуӑна кӑна кӑларса  пӑхасшӑнччӗ, Ч аплӑран  
Чаплине ҫавӑнпа шутсӑр нумай пӗлӳ паратпӑр  тетчӗҫ. Ку 
ҫын вара  хӑй вӗҫет, ҫинех планета тавраш ӗнче кӑна мар, 
таҫти-таҫти, ӑспа туйса илейми аякка  пач шикленмесӗр 
каять. Ҫапла, хӑю ллӑ, х ӑватлӑ  Ю ман И вантер — Ҫӗр 
ҫынни, пӗртте тӑнваш  арҫынӗсем пек мар. Лешсем, чӑн та, 
ӑслӑ ӗнтӗ, сӑц-питпе, ӳт-пӳпе илемлисем те, вӑйлисем те 
сахал  мар вӗсем хушшинче. Ҫ апах  ҫак ҫын пеккисем ҫук. 
Тӑнвашсм вилӗме хирӗҫ кайм а мар, кӑш т йывӑртарах, кан- 
сӗртерех ӗҫсене те хӑйсем тума пӑрахнӑ, пӗтӗмпех пуӑсем 
ҫине тиенӗ вӗсене. Лешсем Чаплӑран  Чапли  пуҫарнипе 
кайран тӑнвашсене пӑхӑнтарнӑ чухне те ҫав чунсӑрсене 
хирӗҫ тӑр акан  никам тупӑнмарӗ. Эоа аш шӗ каланӑччӗ, 
тӗп центрта — пуӑсене тӗрӗслесе тӑракан  центрта — ҫеҫ 
темле аппарата  пӑсса п ӑрахм алла  тенӗччӗ, вара  вӗсем 
пӗр-пӗринпе каварлаш са  тӑнвашсене хирӗҫ тӑм а мар, вак-

тӗвек ӗҫ те хӑйсем тӗллӗн тӑвайми пулатчӗҫ-мӗн. Анчах 
ҫав аппарат патне пымашкӑн хӑруш ӑ иккен, хуралҫӑ пуӑ- 
сем вӗлерсе пӑрахма та пултараҫҫӗ.-. Пӗр тӑнваш  та тупӑн- 
марӗ халӑхш ӑн пурнӑҫне шеллемесӗр ҫав сӑваплӑ ӗҫе тума 
килӗшекенни, ҫавӑнпах халӗ, авӑ, пурте хӗн кураҫҫӗ, тен, 
ҫут тӗнчепе те сывпуллашӗҫ...

— Эсир шухӑша кайрӑр... Тен, эпӗ калани килӗшмерӗ 
сире? — илтрӗ хӗр Ю ман сассине.

— Каҫарӑр...  — именчӗ Эоа. — С ӑмахӑрш ӑн пысӑк тав. 
К апла манӑн пӗртен-пӗр шанӑҫа чун кӗртрӗр эсир... — 
Хӗр сасси чӗтреме тытӑнчӗ, ҫавӑнпа вӑл самантлӑха шӑп- 
ланчӗ, кӑмӑлне хытарчӗ.

— Ҫапла пулӗ те... Анчах, пӗлетӗр-и, эпӗ виличчеч 
кӗрешме хатӗр тени вӑл  пурнӑҫӑма пач усӑсӑр пӗтерме 
хатӗррине пӗлтермест. Тӗллевӗмӗре пурнӑҫлас тӗлӗшпе 
нимӗн тӑваймасӑр  вилсе выртнинчен мӗн усси. Ҫавӑнпа 
пирӗн пирвай малашнехи ӗҫсене кашни вак-тӗвек таран  
п алӑртас пулать. Пур-и сирӗн унашкал план?

Хӗр каллех  Ю мана тӗсесе пӑхрӗ. Мӗнле кӑна туйӑм 
ҫук-тӑр унӑн куҫӗнче! Ыйту, тунсӑх, шанӑҫ, иккӗленӳ, 
хӗрхенӳ, хавхалану, хисеп... Куҫӗнче ҫеҫ мар, питӗнче, 
Ю ман еннелле карӑнса-туртӑнса тӑракан  пӗтӗм кӗлеткинче 
ҫав туйӑмсем. Турӑҫӑм, мӗн тери илемлӗ пулма пултарать 
иккен хӗр сӑн-пичӗ, пӗвӗ, кӑмӑлӗ! Юман, хӑй мӗн астӑван 
пурнӑҫне тӗнче уҫлӑхӗнчи вӗҫевсене панӑскер, Ҫӗр ҫинче, 
тӗрӗссипе, ҫӳресе те курман хӗрсемпе, кунӗн-ҫӗрӗн вӗреннӗ, 
ш ӑм ш ака ҫирӗплетнӗ, вӗҫевсенче кирлӗ ӑсталӑха туптанӑ. 
Ҫ авӑнпа ӗнтӗ ҫирӗме ҫитсенех М арс ҫине ҫӳрекен ракето- 
бус командирӗ пулса тӑчӗ вӑл. Темиҫе ҫултан вара  ӑна, 
ҫак вӗҫеве йӗркелесе пымашкӑн хушса, аякка  ҫӳрекен 
пысӑк карап  шанса пачӗҫ. Чӑн та, Ҫӗр ҫинчи пек шутла- 
сан, ҫулсем сам аях  чылай ӗнтӗ Ю манӑн, анчах уҫлӑхра, 
ю махра тӗлленми хӑвӑртлӑхсен тӗнчинче, вӑхӑт  урӑх  ви- 
ҫепе иртет, ҫавӑнпа ватах  мар пек курӑнать вӑл Эоана. 
вӑтӑрсенче кӑна, шӑпах, халӑхра  калаш ле, пиҫсе ҫитнӗ 
вӑхӑтри пек. С арлака  хулпуҫҫиллӗскер, ҫӳллӗскер, сен- 
керлесене пула м ӑкӑлленсе тӑракан  кӑкӑрлӑскер , ҫинҫе, 
анчах ҫирӗп те вӑйлӑ пилӗклӗскер, ҫинех тата  Эоа халич- 
чен курман темӗнле тумтир тӑхӑннӑскер, юмахри паттӑр 

туйӑнать хӗре. Аслӑ та хӑю ллӑн йӑлтӑртатса тӑракан  
хӑмӑр куҫӗнчен пӑхсан вара  ҫак паттӑр хӑйӗн пуҫне чӑнах 
та пули-пулмишӗнех памасса, ҫав вӑхӑтрах  кирлӗ ӗҫшӗн 
ӑна пӗртте шеллемессе ирӗксӗрех ӗненетӗн. Ҫапла, кунаш- 
кал арҫынна ш анма пулать. Ху халлӗхе путли нимех те 
ш ухӑш ласа кӑларайманнине те пытарма кирлӗ ман унран,

хӑвна ӑслӑр ах  пек кӑтартм а тӑрӑш ни пушшех килӗшмё 
ӑиа.

— Ш ел пулин те, манӑн нимӗнле план та ҫук халлӗ- 
хе, — пуҫне усса, шӑппӑн калар ӗ  Эоа. — Тӗрӗссипе, эпё 
сире ы тларах  шанатӑп, ҫавӑнпа хамӑр пурнӑҫ, У налата 
ҫинчи хальхи лару-тӑру  ҫинчен мӗн кирлине пултарнӑ т а 
ран пӗтӗмпех каласа  патӑм. Ҫавсене шута илсе, тӑнваш  
халӑхне ирӗке кӑлар м ал л и  майсене, тен, хӑвӑрах  шухӑш- 
ласа  тупатӑр? П аллах , эпӗ пултарнӑ таран  пулӑшӑп.

— Апла иккен-ха...
Ю ман чӳрече патне пырса тӑчӗ, тулалла  тинкерчӗ. П а 

ли ҫапла унӑн, пӗр-пӗр питӗ кӑткӑс япала  ҫинчен шухӑш- 
ланӑ  чухне ялан аяккарах ,  тавр ар ах  пӑхса тӑм а юратать. 
Ҫ акӑ  ш ухӑш а та анлӑрах  явӑнма пулӑш ать тейӗн.

Тулта в а р а — тахҫантанпа тухса курманран-ш и— каҫӑх- 
тарса яракан , хӑй патне темле асам лӑ вӑйпа туртакан  
илем! Пӗчӗк кермене хупӑрласа тӑракан  ращ ана вӑхӑт- 
пан вӑхӑта сайралатаҫҫӗ  пулас та, чылай аякри курӑнать 
Ю мана. Кунти нумай йывӑҫсене пӗлмест вӑл, тен, Ҫӗр 
синче c v k  та вӗсем, ҫавӑнпа пӗрлех Ю ман ҫуралса ӳснӗ 
Вӑтам Атӑл тӑрӑхӗнчи пеккисем те курӑнкалаҫҫӗ. Чӑнах, 
авӑ, чӑн-чӑн хурӑн пилӗкне кӑш т авса тӑрать  икӗ чӑрӑш 
хушшинче. И кӗ  каччӑн пёр шухӑш тесех калас килет чӑ- 
"ӑш сем  пирки. Леререх, авӑ, темле кӑтра йывӑҫ ҫумӗнче, 
ҫӑкапа  вӗрене ыталашаҫҫӗ...  Тӗлӗнмелле ҫапах та! Епле- 
ха планета хуҫисем те ҫынсем пекех, кунти ӳсентӑрансем 
те чылайӑш ӗ Ҫӗр ҫинчисем евёрлех? П ланетӑсен  пёрпек- 
лёхӗ пулма пултарать-ха, ара , Ҫёрпе пӗр вӑхӑтра , пср 
евӗрлӗ аталанса  пынисем Галактикӑра ,  паллах, пӗррс ка- 
на мар. Ҫ апах  мӗншӗн-ха пёр енчен кунта ҫын пек ӑслӑ, 
кёлеткипе те ун аш калах  чёрчунсем пур, анчах, тепӗр енчен, 
ытти чӗрчунсем, калӑпӑр , леш кӳлёре пурӑнакан  ишулӑ- 
сем — пач расна?

— Эоа, мана, тархасш ӑн, пёр япала ӑнлантарса па- 
рӑр-ха. Вӑт сирӗн кӗнекесенче тӑнваш  та, итпулӑ та те^мле 
пёр чӗрчунран аталанса  кайнӑ тенӗ. Тӗрӗс-и ку,^ тӗрӗс 
мар-и — сӑм ахӑм  ун пирки мар. Юрӗ, ҫапла тейӗпӗр. Ҫа- 
пах ку пулӑм ӗнер-виҫӗмкун мар-ҫке, вуншар, ҫӗршер ҫул 
каял л а  та мар, вуншар, ҫӗршер пин ҫул каял л а  вӗҫленнё 
ӗнтӗ. Эпӗ кӗнекесенче сирӗн халӑхӑрӑн  ю лашки виҫё ӗмӗ- 
пӗнчи пурнӑҫӗпе кӑна кӑш тах  паллаш м а пултартӑм. Ахӑрт^ 
нех, унчченхине сӑнласа паракан  литература лекеймерӗ 
ман алла. Кӗскен те пулин каласа  кӑтартӑр-ха, ӗлёк-авал  
ҫутҫанталӑкпа , социаллӑ тытӑмпа сыхӑннй мӗнле куҫӑм- 
сем, улшӑнусем тӳссе ирттернӗ сирён халӑх? Мӗншӗн ҫав

148



тери сахал унӑн йышӗ? Тен, ҫутҫанталӑк кансӗрленӗ ӑна 
йыш хушмашкӑн, тен, тӗрлӗ вӑрҫӑсем?..

— Мӗн вӑл вӑрҫӑ? — ыйтрӗ Эоа.
Хайхи ҫак  сӑмах мӗне пӗлтернине ӑнлантарма тиврӗ 

Ю манӑн.
— Ҫук, унаш кал  тискерлӗх ҫинчен илтмен эпӗ ку та- 

ранччен, — терё вара Эоа- — Анланасса, чӑн та, ӑнланатӑп  
халӗ... Ч аплӑран  Чапли  ҫӗкленӗ пӑлхав хыҫҫӑн... Халӑх 
йышӗ тесен, темиҫе пин тӑнваш  сахал-им вара?  Сирӗн Ҫӗр 
ҫинче, мӗн, ҫӗршер пин ҫын пурӑнать-им? Унччен те пире 
хурланӑччӗ эсир ку енӗпе.

— Ҫӗр ҫинче, Эоа, халӗ вунӑ миллиард ытла ҫын пу- 
рӑнать. Т аватӑ ӗмӗр каял л а  кӑна унта тӑватӑ  миллиард 
ҫын пулнӑ. С ӑм ах  май, Ҫӗр сирӗн У налатаран  диаметрӗпе 
икӗ хут кӑна пысӑкрах... Иыш ҫапла ӳснипе пӗрлех пур- 
нӑҫ та лайӑхлансах  пырать пирӗн. Чӑн  та, ҫӗнннне, усӑл- 
лине ы тларах  ш ырама, кунран-кун тӑр ӑш ар ах  ӗҫлеме ти- 
вет... Ҫ авӑнпа каларӑм  та пӗркун, планетӑн ытти вырӑнӗ- 
сене те алла илмелле сирӗн терӗм...

— Вунӑ миллиард?! — пӗчӗкҫӗ тутине илемлӗн тӑсса 
тӗлӗнчӗ Эоа... — Пирӗн вара... Чӑнах, мӗншӗн йыш пёчӗк 
пирӗн? Тӳррипе каласан, пӗлместӗп эпӗ ҫакна. Виҫҫӗр ҫул 
каяллахи  ёмӗрсенче халӑхӑм ӑр  еплерех пурӑннине те пӗл- 
местӗп...

Хӗр, именсе, пуҫне усрӗ.
— Эпӗ сире питӗ нумай вӗреннӗ тесеччӗ, —1 тӗлӗнчӗ 

Юман.
— Вӗренессе, тӑнвашсем хушшинчи виҫепе шутласан, 

сахал  мар вӗреннӗ эпӗ. Тулӗк, темшён-ҫке, шкулта та, 
каярах  та пире кун ҫинчен никам та каламан. Тен, вёренте- 
кенӗсем хӑйсем те пӗлмеҫҫӗ ҫакна?..

Вӑт ку вара там аш а-а! Ҫёр ҫинчи пек каласан , тӑнваш- 
сем ӑсласа кӑларнӑ роботсем, авӑ, хӑйсене асталаканёсене 
тёп тӑвас шая ҫитнӗ. Эппин, физикӑпа, химипе ҫыхӑннӑ 
наукӑсем сам аях  вӑйлӑ аталаннӑ У налата ҫинче. Апла-тӑк 
исторн науки пушшех те ҫӳллӗ ш айра пулмалла пек-ҫке. 
Мӗншӗн тесен наукӑсем вёсем хӑйсен саккунёпе ҫуралса 
ттыраҫҫӗ. Пирвай, калӑпӑр, философи вӑй илет. В ӑл ата- 
ланса пынӑҫемӗн темиҫе пая пайланать. Истори, астроно- 
мн, математика, естествознани тата ыттисем хайхи хӑйсем 
тӗллӗн наукӑсем пулса тӑраҫҫӗ. К аярах  тин, сӑмахра^н, 
естествознани хӑй те пайланма тытӑнать. Ҫакӑн  хыҫҫӑн 
кӑна физика, хими наукисем аталан м а тытӑнаҫҫӗ... Пёр 
сӑмахпа, вёсем У налата ҫинче ҫак  шая ҫитнӗ тапхӑрта 
ытти наукӑсем те пёр вырӑнта тӑманнине шута илсен,

тӑнвашсем пӗлмеллех хӑйсен историне. Ҫинех тӑнвашсем 
ӑҫтан пуҫланса кайни те п аллӑ  чухне каяраххине нивуш- 
лӗ тӗпчесе уҫмаш кӑн май ҫук? Енчен ҫапах та  тӑнваш  уче- 
нӑйӗсем теме пула общество аталанӑвӗн  историне пӗлсе 
ҫитейменех-тӗк, ку тӗлӗшпе тӗрлӗ гипотезӑсем пулмаллах  
пек-ҫке, вӗсемпе п ал л аш тар м ал л ах  пек самай вӗреннё 
ҫынсене...

«Ну, юрӗ, тупрӑн тата  тӗрлӗпӗртен тӗлӗнмелли вӑхӑт!»— 
ҫавӑнтах  ятласа  илчӗ Ю ман хӑйне ӑшра.

Апла, Эоан хӑйӗн нимӗнле план тавраш ӗ те ҫук-ха... 
Эппин, шухӑшлӑпӑр...  Эпӗ кунта илнӗ пӗлӳрен чи кирли 
хӑшӗ? Пуӑсене пӑлхава  ҫӗклекенӗ Ч апл ӑр ан  Чапли  пулни, 
тен. Унӑн электронлӑ миминче информаци чӑнах та ну
май пулас, унсӑрӑн вӑл ытти роботсене... э-э... пуӑсене пё- 
тӗмпех пӑхӑнтарса ҫитереймӗччӗ. Эппин, унӑн мӗнпур пуӑ- 
сене ал ӑр а  ты тмалли  темӗнле центр пур. Ш утсӑр тӗрӗс, 
хӑвӑрт, пӗр кӑлтӑксӑр , пӗр йӑнӑш сӑр ӗҫлекен центр... Тен, 
Ч апл ӑр ан  Чаплине епле те пулин тёп тум алла? Анчах ун 
хыҫҫӑн тӑнвашсене ирӗке кӑлар м а  хушакан информаци 
кам парӗ хуралҫӑ пуӑсене? Енчен тата  центрпа ытти чи ӑс- 
л ӑ  пуӑсем те усӑ курма пӗлсен? Эппин, чи шанчӑкли — 
ҫав центра ю рӑхсӑра кӑларасси. Т ульккӑш  ку вӑл, п ал 
лах, шутсӑр кӑткӑс ӗҫ пулма кирлӗ. Ахӑртнех, тем тӗрлӗ 
пуӑсем те ӗҫлеҫҫӗ унта, хураллаканнисем те темӗн чух
лех. К аларӗ-ҫке Эоа, вилӗмпе ҫыхӑннӑ ӗҫ ку терӗ. Вилич- 
чен центра ю рӑхсӑра кӑларайм асан , мӗн усси...

— Эоа, пуӑсен ӗҫне йӗркелесе тӑракан  центр ӑҫта 
вырнаҫнӑ? — ыйтрӗ Юман.

— Вӑл пирӗн тёп хулара пулма кирлӗ. Тулӗк хули пы- 
сӑк, центр ӑҫта вырнаҫнине эпӗ пӗлместӗп, мӗншӗн тесен 
пирӗн ӑсчахсем ӑна тӑнваш сене пит кӑтартасш ӑн ах  мар. 
Т ата  те пулать хулана кӗме, те пулмасть...

— Итлӗр, тимлӗ итлӗр, Эоа, — халӗ ӗнтӗ татӑклӑн  шут 
тытса калар ӗ  Юман. — Ҫав центра тупса, унта лекеймесен 
эпир хам ӑрӑн  тӗллевӗмӗре ниепле те пурнӑҫлаяс ҫук. Ҫит- 
меннине, лекм елле кӑна мар, манӑн ҫав центр^тытӑмне пи- 
тӗ лайӑх  пёлмелле, мӗншӗн тесен унта тӑвас ӗҫ валли  пӗр 
самант кӑна тупӑнӗ, тен. Ҫав самантра пурне те ӗлкёрсе 
ю лм алла  манӑн...

— Ш ел, ку тӗлӗшпе п ӑртак  та пулӑш аймастӑп . Эпё 
хӗр-ҫке, техникӑпа питех ҫыхӑнман. К ал ар ӑм  ёнтӗ, центп 
патне тӑнваш сене те никама яман, унта манӑн аттепе те- 
миҫе ӑсчах кӑна кӗме пултарнӑ-.. — пӑш ӑрханмаллипех 
пӑш ӑрханчӗ хӗр.

— Апла-тӑк манӑн пирвай сирӗн аҫӑрпа тӗл пулмал-

ла! — татӑклӑн  каларӗ  Юман. — Кайран курӑнӗ м алал ла  
мӗн тумалли.

К алам а канас, тӑнвашсене тытса усракан утрав ҫине 
епле лекмелле-ха? Ҫыран ҫине тухса, халӑх  пурӑнакан 
вырӑна епле ҫитмелле?

— Итлӗр-ха, Эоа, сирӗн кӳлӗри тусӑр Авӑскен мана 
кунта лайӑх  илсе ҫитерчӗ. Тинӗсре ҫук-и сирӗн ҫавнаш кал 
ӑслӑ та пултаруллӑ ишулӑ?

— Иш улӑсем унта нумай-ха та, мана паллаканни, шел, 
пӗрре те ҫук ҫав. Ҫапах... Авӑскенпа тӗл пулса калаҫмал- 
ла  пирӗн. Тен, унӑн юлташсем пур тинӗсре? — Ю ман шу- 
хӑшне ӑнланса, хавхаланчӗ хӗр.

П ирвайлӑха Эоан Авӑскенпа тӗл пулмалла тесе сӑмах 
татрӗҫ вара...

Хӗр тухса кайсан, Ю ман каллех чӳрече патне пычӗ, 
хуралҫӑсен куҫӗ тӗлне лекес мар тесе, карӑ  хыҫӗнчен ту- 
л ал л а  чылайччен пӑхса тӑчӗ. К аларӑм ӑр  ӗнтӗ, йывӑҫсене 
сайратнӑ пирки самаях  аякри те курӑнать кунтан. Уйрӑ- 
мах кӳлӗ патне тухакан уҫӑ вырӑн енче. Ҫ апах  мӗн вӑл ку 
анлӑш  тӗнче уҫлӑхӗпе танлаш тарсан! Енчен ҫак планета 
ҫинче вырнаҫнӑ темле утрав ҫине лекесси те питӗ кӑткӑс, 
пурнӑҫпа е вилӗмпе ҫыхӑннӑ ыйту пулсан, усси пур-ши 
хӑҫан та пулин Ҫӗр ҫине каялла  таврӑнасси  ҫинчен ӗмӗт- 
леннин?!

7

Ҫак кунсене Эоа кашнинех кӑнтӑрлаччен кӳлӗ хӗр- 
ринче ларса  ирттерчӗ. Авӑскена кӗтрӗ вӑл, анчах, темшӗн- 
ҫке, ишулӑ курӑнмарӗ, сасӑ та памарӗ. Ю манпа калаҫса 
татӑлнӑ  хыҫҫӑн ӗҫе тӳрех пуҫӑнас хапӑлпа хавхаланса кай- 
нӑ хӗре ҫакӑ сам аях  пӑш ӑрхантарчӗ. Ара, вӑхӑчӗ кӗт- 
мест-ҫке, васкатсах  тӑрать. Авӑ, ӗнер Ч аплӑран  Чапли 
килчӗ те, апат  хатӗрлекен пуӑсенчен пӗри ӑна ҫимӗҫсем 
пӗтсе пыни ҫинчен пӗлтерчӗ.

— Мӗнле апла? — тӗлӗнчӗ Ч аплӑран  Чапли. — П улма 
пултараймасть. Ш утласа палӑртакан  блоксене ыранах тӗ- 
рӗслеме хушӑп эпӗ. Вӗсем йӑнӑш палӑртаҫҫӗ пулӗ пӗр 
тӑнваш а т ал ӑкр а  мӗн чухлӗ апат-ҫимӗҫ кирлине...

Ку шухӑша вӑл сасӑпа калам асан  та  пултарнӑ, Эра 
умӗнче хӑй уншӑн тӑрӑш нине кӑтартасш ӑн  ҫеҫ ҫапла пуп- 
лешрӗ тем. Анчах хӗре ҫакӑ сам аях  сехӗрлентерсе пӑрах- 
рӗ. Енчен аслӑ пуӑ хӑйсен центрӗнчи шутласа палӑртакан  
блоксене чӑннипех тӗрӗслеттерсен? Лешсем пур ҫимӗҫе те 
нормӑпах ш утласа Панине тепёр хут ҫирӗплетрӗҫ. Хайхи

Ч апл ӑр ан  Чапли  апат хатёрлекен пуӑсенчен ыйтё ҫимеҫ- 
сем ӑҫта кайса пӗтнине. Лешсем ӗҫӗ урӑххине пула хӑй- 
сем тӗллӗн кун ҫинчен палкас ҫук та, ыйтсан каласа  парӗҫ 
апатланакансем  ку ҫуртра иккён иккенне. Пётрё вара...

— Пёлетёр-и, кичем мана,— ӑн лантарам  пек турё Эоа 
аслӑ  пуӑна. — Ҫ авӑнпа пӗрехмай кӳлӗ хӗррине тухса ла- 
ратӑп  эпӗ, унти чӗрӗ чунсене тӑрантаратӑп . Ш утлав  бло- 
кӗсем мар, эпӗ айӑплӑ, каҫарӑр  апат-ҫимёҫ ытлашши тӑ- 
какланӑш ӑн.

Ку сӑмахсем Ч апл ӑр ан  Чаплине ҫырлахтарчӗҫ пек те, 
кам пӗлет...

— Ҫимӗҫсем хӗрхеннӗрен мар, сире кӳрентересрен асӑр- 
ханнипе кӑм ӑл сӑр  пултӑм-ха эпӗ,— терё те аслӑ пуӑ тухса 
утрӗ.

Ҫ апах  тулта пӗр хуралҫӑ пуӑна чарса унран тем ыйтрӗ 
пулас, лешӗ пӗрре кантӑк  умӗнче тӑракан  Эоа ҫине, тепре 
кӳлӗ енне ал ӑ  сулса тем хыпарларӗ. Ч ӑнах  та кӳлё 
хӗррине пӗрехмай ҫӳрет терӗ ӗнтӗ. Тек тытӑнса тӑм арё  
вара  Ч ап л ӑр ан  Чапли. Эппин, ӗненчӗ-ха... Ҫ апах  хӑҫан- 
ччен пытарса усрама пулӗ-ши Ҫӗр ҫыннине?

...Ишулӑн сар лака  пуҫӗ, ҫавраш ка куҫӗсем шывра Эоа 
умӗнче эрне вӗҫӗнче курӑнса кайрӗҫ.

— Авӑскен! — савӑнм аллипех савӑнчӗ Эоа. — Аҫта ҫӳ- 
ренӗ эсӗ, Авӑскен? П илӗк кун кӗтетӗп сана кунта, тусӑм!

— Унччен темиҫе килсе те курмарӑм сана, вара  эсӗ 
кунта мар пулӗ терӗм. П аян  та тунсӑхланӑран кӑна килсе 
пӑхрӑм, эсӗ... кунтах, — ӑнлантарчӗ Авӑскен хӑйӗн чёлхи- 
пе. — Эпӗ питӗ кирлӗччӗ-и сана, ҫёр ҫинчи тусӑм?

— Питӗ кирлӗччӗ... Эсӗ хӑм ӑш  хушшине пытан-ха...
Эоа йӗри-тавра п ӑх каласа  илчӗ те хывӑнчӗ, шыва кӗ-

мелли тумпа ҫеҫ юлчӗ, унтан хуллен ш ала кӗчӗ, чылайччен 
ш ӑм пӑлтатрё  унта. Хуралҫӑ пуӑ, сисчӗвленнӗскер, лӑплан- 
чӗ, айккинелле пӑрӑнса утрӗ...

— Итле, тусӑм, — терё вара  Эоа шӑппӑн, — эсӗ ҫеҫ 
пулӑш ма пултаратӑн  пире.

Унтан хӑйсем Ю манпа мӗн шут тытни, ку ёҫе вӑраха 
ям асӑр  пуҫӑнма кирли, унсӑрӑн ӳлёмрен Ҫёр ҫынни кун
тах  иккенне Ч ап л ӑр ан  Чапли тавҫӑрса  илме пултарасси 
ҫинчен пётӗмпех каласа  кӑтартрӗ.

— Эоа, тусӑм, эпӗ сана... сире иксӗре те хам пултар- 
нӑ таран  пулӑшӑп, — ш антарчӗ Авӑскен. — Чӑн  та,^ ҫын- 
на кунтан тинӗсе епле илсе тухмаллине халлӗхе пӗлмес- 
тӗп-ха. Ҫӗр айӗнчен пирӗн кӳлӗ тинӗспе ҫыхӑнать, тулӗк 
ҫын шывра сы влам а пултараймасть-ҫке...  Ҫ анах ан кулян, 
мӗн те пулин ӑсласа кӑлар ӑл ӑр .  Унччен, ман шутпа, пирӗн

ҫынна сых енне кӳлӗри утрав ҫине каялла  куҫармалла, 
кам пӗлет, тем ӑс пырса кӗрӗ Ч аплӑран  Чаплине... Эппин, 
пӑсӑлман апат-ҫимӗҫ ы тларах  хатӗрлесе хур та  ӑна валли, 
кӑнтӑрла  иртсен эпӗ тепре килсе илсе кайӑп тусӑмӑра...

Те лӗп шывра кӑм ӑл  туличчен ишсе ҫӳренӗрен, те Авӑс- 
кен пулӑшма килӗшнӗрен, темле ҫӑм ӑлланнӑн  туйрӗ Эоа 
хӑйне ҫырана тухсан. К ӑш тах  хӗвелпе типӗнме тесе, ҫиел- 
ти тумтирне тӑхӑнм асӑрах  уттарчӗ вӑл  пӳрт еннелле, чы- 
лайранпа хуйхӑрса, тунсӑхласа, асӑрханса пурӑннӑскер, 
ҫак  вӑхӑтра савӑннӑ пек те пулчӗ ҫав, утсан-утсан, чуп- 
каласа-сиккелесе те илчӗ. Ун хыҫҫӑн сам антлӑха пӳрт ен
нелле куҫ хӗррипе пӑхрӗ те... кантӑкра  Ю ман кӗлетки мӗлт- 
летнӗн курӑнчӗ ӑна. Хӗр ҫам рӑк  ӳт-пӗвӗ пӗҫерсе, вӗриленсе 
кайнине туйрӗ. Чӑнах, епле маннӑ-ха вӑл пӳртре тепӗр чӗ- 
рӗ чун, ҫывӑх чӗрӗ чун пуррине. Ай, аван мар... Енчен вӑл 
Эоана ҫапла аташ са утнӑ чухне курчӗ-тӗк? Ҫитменнине, 
аялти  тумпа кӑна Эоа...

Хӗр тумтирне хӑпӑл-хапӑл  тӑхӑнса ячӗ, пӳрте кӗрсен, 
Авӑскенпа мӗн ҫинчен сӑм ах  татни пирки тем пек каласа  
кӑтартас  килнӗ ҫӗртех Ю ман патне каймарӗ, именчӗ унран, 
чӑлана кёрсе, шыв яман хутаҫа тӗрлӗ ҫимӗҫсем чикме пуҫ- 
ларӗ...

К ӑнтӑрла иртсен пӗркун илсе килнӗ меслетпех Авӑскеч 
Ю мана утрав ҫине каялла  куҫарчӗ. Темшӗн, Эоан чунӗ 
хурланчӗ ҫак  самантра. Ҫӗр ҫынни питӗ кирлӗ ӗҫ тума 
каясса пӗлет пулин те уйрӑлас килмерӗ унран. Ю наш арти 
пӗртен-пӗр чӗрӗ чунччӗ вӑл. Халӗ, авӑ, каллех  тӑр-пёччен 
юлма тивет Эоан, каллех  Ч аплӑран  Чаплин ӑссӑрла сӑ- 
махӗсене итлеме тивет.

Х урланмалли  тепӗр сӑлтав  та пур хӗрӗн. Авӑскен Ю м а
на шыв айӗнчи ҫулпа тинӗсе илсе тухма пулчӗ. Тӑнваш- 
сем ишулӑсем пулӑшнипе шыв айӗнче платина тӑпри шы- 
ранӑ-мӗн те, вёсен пёр баллон кислород юлнӑ иккен, вӑл 
ҫитмелле Ю мана тинӗсе тухмашкӑн. Тулӗк, тӗрме-утрав 
ҫине чиперех ҫитсен те, каял л а  епле таврӑнӗ-ха вӑл  кӳл- 
ле? Ш ыв юххи хирӗҫ пулать ун чухне, кислород та юл- 
масть... Ҫ апах  Ю ман иккӗленсе тӑмарӗ, кайм аллах , ытти 
кайран курӑнӗ терӗ. Тӗлёнмелле хӑюлӑх! Тупата, тӑнваш  
арҫынӗсем кунаш кал ӗҫ тума килӗшес ҫук. Вёсем каял л а  
таврӑнассине киле ҫитсе кӗрес таранах  тӗплӗн ш утласа- 
палӑртса хурсан кӑна пуҫӑнмалла унаш кал ӗҫе. Хальхи 
лару-тӑрура  вара  апла ш утласа тӑм аш кӑн  вӑхӑт ӑҫтан 
тупӑн.

Эоа каллех  Ю манӑн ҫӳллӗ те кӗрнеклӗ кӗлеткине, ҫав- 
рака  пичӗ ҫинчи каҫӑртарах  сӑмсине, сар лака  тутине тата

тӑр ӑх л а  куҫне, калаҫнӑ чухне уҫҫӑн та хӑюллӑн, ахаль 
чухне ӑш ш ӑн та тимлӗн пӑхакан  ӑслӑ хӑм ӑр куҫне аса 
илчӗ. Ҫ авӑнтах  темле халиччен нихӑҫан пулман тунсӑх 
пусрӗ ӑна. Чӑнах , унччен те сахал мар тунсӑхланӑ-ха вӑл, 
ашшӗпе юлташӗсене, мӗнпур тӑнвашсене хӑруш ӑ утрав 
ҫине кайса ярсан, ҫав туйӑма пула тем тума хатӗрччӗ. 
Анчах хальхи тунсӑх темле пач урӑхласкер, вӑл, паллах, 
кулянтарать, пӑш ӑрхантарать , хурлантарать, темтепёр 
ш ухӑш латтарать , ҫав вӑхӑтрах  ӗмӗтлентерет, хавхаланта- 
рать, савӑнтарать...  Тӗлӗнмелле, халиччен пулман, тен, 
пулма та пултарайман  туйӑм. Мёншён пулма пултарай- 
ман тетӗр-и? Ҫ апла калам аш кӑн  сӑлтав  пур Эоан. Авӑ, 
тыткӑнри тӑнвашсем хушшинче унӑн савнийӗ те, Чиея ят- 
лӑскер, пур. Аслӑ, илемлӗ каччӑччӗ Эоа ашшӗн юлташӗн 
ҫав  ывӑлӗ. П ы сӑк  м алаш л ӑх  унӑн тетчӗҫ аслисем. Тӑнваш 
халӑхӗ  — халӗ, Ҫӗр ҫыннисен йышӗпе тан лаш тарса  пӑхнӑ 
хыҫҫӑн, Эоа ҫакна лайӑх  пӗлет — пысӑк мар. П алл ӑр ах  
тӑнваш сене У налата  ҫинче пурте пӗлеҫҫӗ, ятран пулмасан 
та, сӑнран та пулин паллаҫҫӗ. Эоапа унӑн каччине вара 
пурте сӑнран та, ятран та пӗлетчӗҫ. Ара, аслисем-ҫке вё
сем, хӑйсем тата  иккӗшӗ те илемлӗ, нумай вӗреннӗскер- 
сем .. Пӗр сӑмахпа, наци пӗлтерӗшлӗ м ӑш ӑр  йӗркелемелли 
хӗрпе каччӑ. Анчах, тӗлӗнмелле, Ю мана тӗл пулчӗ те 
Эоа пулас упӑшки ҫинчен пач аса илмерӗ. Чӑн  та, ун 
пуҫне халӗ харпӑр  хӑй шӑпинчен вуншар хут пысӑкрах 
пӗлтерӗшлӗ, хуйхӑллӑ шухӑш пӑралать. Ҫ апах  ҫакӑ кӑна- 
ши сӑлтавӗ? Ав, Ю ман пирки тӳрех тунсӑхлама тытӑнчӗ- 
ҫке вӑл. Л еш ӗ халӗ кӳлӗри утрав ҫинче ҫех-ха, тинӗсе 
каҫм а кӑна хатӗрленет. Ҫ апах  тунсӑхлать Эоа, ӑна тах- 
ҫанах  таҫта  аякка  ӑсатнӑ пек тунсӑхлать.

— Тепӗр тесен, — хытарчӗ хӗр хӑйне, — ҫапла пулмал- 
л а  та. Ара, хал ӑх ӑм ӑр  ирӗке тухасси-тухаймасси халӗ пӗ- 
тӗмпех Ю манран килет.

Ҫ авӑнтах  пуҫа тепӗр шухӑш пырса кӗчӗ: «Ҫав хӑю ллӑ 
ҫын хӑйӗн ӗҫне ӑнӑҫлӑ вӗҫлес-тӗк, санран пач аякр а  пу- 
лать-ҫке вара. Чунӗпе те, шухӑшёпе те, ӗмӗчӗпе те аякра 
пулать. Унӑн тӗп тӗллевӗ — Ҫӗр ҫине таврӑнасси...»

Эоан темшӗн ку шухӑш а пуҫра тытас килмерӗ, вӑл 
ӑна сирсе ям а тӑрӑш рӗ. П ач  кирлӗ мар халӗ унаш кал 
шухӑш, пач кирлӗ мар!

8

Утрав ҫине ҫитсенех, Ю м анпа Авӑскен тинӗсе тухмаш- 
кӑн хатӗрленме тытӑнчӗҫ. Ю ман кӳлӗ тинӗспе мӗн-

ле ҫыхӑннине тӗплӗнрех пӗлесшӗн пулчӗ. Анчах епле 
калаҫм алл а  Авӑскенпа? Пӗлмест Юман ишулӑсен чёл- 
хине. Авӑскен вара  тӑн ваш ла пӗлмест пулас. Ахӑрт- 
нех, ӑстӑн аталан ӑвӗ  тӗлӗшпе ишулӑсем тӑнвашсен- 
чен аякра  тӑраҫҫӗ, вёсен чӗлхине алла  илеймеҫҫӗ. Эоа 
калаҫнине шута илсен, ҫӗр ҫинчи тата  шыври ӑслӑ чӗр- 
чунсем тӑнвашсем ишулӑсен чӗлхине алла  илме пултар- 
нипе кӑна хутшӑнаҫҫё пӗр-пӗринпе... Ҫ апла вара Ю манпа 
Авӑскен сӑмахпа калаҫаймарӗҫ. Юман хӑйӑр ҫине ӳкерсе, 
алӑсемпе тӗрлӗрен паллӑсем кӑтартса чылайччен нуша- 
ланчё. Юлашкинчен Авӑскен ӑнланчӗ-ӑнланчех ӑна. Ишу- 
лӑ  — ӑсӗ пурпӗр сахал  мар ҫав унӑн та! — малти лаппине 
хӑмӑш  туни тытрӗ те, меллӗ мар пулин те, хӑйӑр ҫине 
темскер чӗркелеме пуҫларӗ. Пӗр енче пӗчӗк путӑк пекки, 
тепӗр енче пысӑкки, вёсем хушшинче иккӗшне те пӗрлеш- 
терекен ҫинҫешке пӑрӑх  ӳкерчӗ вӑл. Унтан лаппипе пӗр- 
ре — кӳлӗ, тепре ӳкерчӗкри пӗчӗк путӑк ҫине кӑтартрӗ.

«Ку кӳлӗ ӗнтӗ, пысӑкрах путӑкӗ — тинӗс. П ӑрӑхё — ҫӗр 
айӗнчи юханшыв», — тавҫӑрса илчӗ Юман, вара  ӑнланни 
ҫинчен пӗлтерсе, пуҫне сулчӗ.

Ун хыҫҫӑн уфлатса та ӳлетсе, пултарнӑ таран  хӑлаҫ- 
ланса, Авӑскен ҫӗр айӗнчи юханшыв шутсӑр тӑвӑррине, 
юхасса вара  хӑвӑрт  юхнине, ҫавна май ишулӑ ҫурӑмӗ ҫин- 
чен ӳксе юлма пултарнине ӑнлантарчӗ. Хӑй ҫавӑнтах  ш ы в
ра ҫухалчӗ.

«Апла, ҫӗр айӗнчи юханшывпа тинӗсе тухмашкӑн май 
ҫук пулсан, мӗн тума илсе килчӗ-ха вӑл мана кунта? — 
ш ухӑш ларӗ Юман. — Мӗншӗн малтанах  пӗлтермерӗ куч 
ҫинчен? Халь хӑй ӑҫта кайса ҫухалчӗ тата?»

Анчах вӑхӑт нумаях та  иртмерӗ, шывран Авӑскен пуҫё 
курӑнса кайрӗ. Сӑран евӗр темӗнле тир, ҫӗҫҫе аса илтере- 
кен хурҫӑ татӑкки  хурса пачӗ вӑл Ю мана. Ара, ӑна хӑй 
ҫумне ҫыхӑнса ишме сӗнет-ҫке Авӑскен. Тавҫӑрулӑхӗ с а 
маях  пысӑк иккен унӑн... Ю ман каллех хӑй ӑнланнине пӗл- 
терсе пуҫне сулчӗ те ӗҫе пикенчӗ. Тиртен чӗн касса хатӗр- 
лерӗ, унран хӑйне А вӑскен 'ҫум не ҫыхма йӗвен евёр япала 
ӑсталарӗ. Ҫав хушӑра Авӑскен шыва тепре чӑмрӗ. Чы- 
лайран  тин вӑл кислород баллонӗ, шыв айӗн ҫӳремелли 
м аска илсе килчӗ. Юман вӗсене хӑйне кирлӗ пек майлаш- 
тарчӗ. Унтан Авӑскен хушнипе апатланчӗ. В ара  каҫ пул- 
нине пӑхмасӑрах  ҫула тухрӗҫ...

Вӗсем кӳллӗн тепӗр енне шыв ҫийӗнех ишрӗҫ. Кӳлли 
ку, Авӑскен ӳкерчӗкӗнче пӗчӗк путӑк пек кӑна курӑнакан- 
скер, самаях  пысӑк-мӗн. Уналата лаптӑкне шута илсен, 
тинӗсех пулӗ вӑл, Ҫӗр ҫинчи пек каласан . Л еш  тинӗсӗ ва-

pa — океанах  ӗнтӗ. Апла-и, капла-и, Авӑскен тем тери хӑ- 
вӑрт ишет те, пурӗпӗр ҫыран ҫывӑхне ҫӗр варринче кӑна 
ҫитрӗҫ вӗсем. Авӑскен ҫыран патнех пымарӗ, Ю мана хӑй 
ҫумне ҫыхӑнса маска тӑхӑнм а паллӑ пачӗ те, лешӗ хатӗр- 
ленсе ҫитсен, а я л а л л а  чӑмрӗ. Пӑч-тӗттӗм пулчӗ Ю мана, 
куҫраи йӗп чиксен те курӑнмасть. Унччен те пулмарӗ, 
Авӑскен пуҫӗн аял  енчен ҫутӑ пайӑрки тапса тухрӗ. П р о 
жектор ҫути пек мар вӑл, темле кӑвакрах  тӗслӗскер, 30— 35 
градуссем сарӑлса  пырать. Самай аякрине илет ҫав ҫутӑ. 
Те ҫутҫанталӑк  ҫавнаш кал  ырӑ япала  туса панӑ ишулӑна, 
те хӑй ҫумне хунар ҫакса янӑ Авӑскен — ӑна тавҫӑрса 
илеймерӗ Ю ман, ыйтса пӗлме те, паллах, май ҫук. Ҫутӑ 
пулӑшнипе шыв тӗнчине сӑнама тӑрӑш рӗ  вӑл. Тӗлӗнмел- 
ле, утрав ҫинче л ар н ӑ  чухне пулӑ евӗр чӗрчунсем курка- 
ларӗ-ха вӑл, тулӗк вёсем те «евӗрлисем» ҫеҫчӗ ҫав. Кунта 
вара  Ҫӗр ҫинчи шыври чӗрчунсем евӗрлисем пач курӑн- 
маҫҫӗ. Тӗпрен илсен, вёсенчен ы тларахӑш ё хурӑмёпе ишу- 
л ӑн а  аса илтерет. М ечӗк пеккисем, пӑра пек ҫаврӑнса ише- 
кеннисем сам аях  йышлӑ. Усентӑранӗ те кунта Ҫёр ҫинчи 
тинӗссенчи е кӳлӗсенчи пек мар... Т ы ткаласса та чёрчун- 
сем хӑйсене урӑхла  тыткалаҫҫӗ. Ҫутӑ патне туртӑнмаҫҫӗ, 
пачах урӑхла, унран тарм а васкаҫҫӗ. И ш улӑран  темиҫе 
хут пысӑкрах пӗр-икӗ чӗрчун та тӗл пулчӗҫ, анчах вӗсем 
те, темле кукӑрсене пӑрӑнса кёрсе, А вӑскена хыпалансах 
ҫул пачёҫ. Ахӑртнех, ишулӑсем — шыври чӑн-чӑн хуҫасем.

«Мёнле-ха к а п л а ? — ш ухӑш ларё Юман. — Ш ыв айӗнче 
Ҫёр ҫинчи пек пёр чӗрчун ҫук. Тип ҫёр ҫинче те, ращ ара 
та  унаш каллисене асӑрхаманччӗ. Усентӑран тесен те, мӗн 
асӑрханинчен виҫ-тӑватӑ тӗрлӗ йывӑҫ кӑначчӗ Ҫӗр ҫинчи 
пеккисем. Эппин, мӗнле ҫапла пулма пултарнӑ-ха? Тӑн- 
вашсем — каснӑ-лартнӑ Ҫӗр ҫыннисем, ытти чёрчунсем 
вара  пӗри пулинччӗ Ҫӗр ҫинчи пеккисем. Тӑнвашсемпе 
ишулӑсен тӗп аслаш ш ӗ пӗрре-тёк, мӗншён ишулӑсем Ҫӗр 
ҫинчи чӗрчунсене пач аса илтермеҫҫӗ? Т ата тӑнваш  ул- 
ш ӑна-улш ӑна пырса ҫын евӗрлех агаланса  ҫитнё-тёк, кун
та  Ҫӗр ҫинчипе пёр пекрех ыт*ти чёрчунсем те пурӑнмал- 
лах-ҫке. Анчах пёрре те курӑнмарӗҫ-ха вёсем. Ҫав вӑхӑт- 
рах  тата  ращ ари  хурӑн, вӗрене... Вёсем мёнле майпа ҫап- 
л а  ӳссе ҫитӗннӗ-ха?.. Тёлӗнмелли чӑнах та нумай ку У на
л а т а  ҫинче».

Юрӗ, Ю ман вӗсене тӗпчесе пӗлме тӑрӑш ӗ-ха. Тулӗк х а 
лех мар, ӳлӗмрен, тёп ӗҫе тунӑ хыҫҫӑн...

Акӑ Ю ман шыв пусӑмӗ вӑйланнине туйса илчӗ. Эппин, 
вёсем тата  тар ӑн р ах  анчёҫ-ха. Унччен те пулмарӗ, вӑл 
темле хӗсӗк чул хушӑкне кӗрсе кайрӗ. Ҫ авӑнтах  шыв

юхӑмӗ вӗсене иккӗшне те ш алалла  вӑйлӑн туртса илчӗ. 
Авӑскен ҫутинче тӗрлӗ чёрчунсем халё питӗ сайра курӑн- 
чёҫ ӗнтӗ, ун вырӑнне ҫӳлте те, аялта та, сулахайра та, 
сылтӑмра та, черетлӗн е умлӑн-хыҫлӑн, кукӑр-м акар  ху- 
ш ӑкра  кӑнтарса тӑракан  чулсем сике-сике тухрӗҫ. Епле 
пӑранса ӗлкӗрет Авӑскен, епле курса ӗлкӗрет ҫулне. Ю ман 
кӑш тах шикленсе те илчӗ пӗр-пёр ҫӗре пырса ҫапӑнасран... 
Ҫав тери нумай вӑхӑт  ишнӗ пек туйӑнчӗ ӑна. Анланать-ха 
Юман, ытла нумай ишмерӗҫ вёсем, виҫӗ-тӑватӑ сехет-и, 
тен. Ҫ апах виҫӗ-тӑватӑ куна тӑсӑлнӑн туйӑнчӗҫ ҫав се- 
хетсем...

Темле ҫулӑн та вӗҫӗ пурах. Акӑ чул пӑрӑхран тухрӗҫ 
вӗсем. Ш ыв юххи чакса-чакса пычӗ, пусӑм та вӑйсӑрлан- 
чӗ. Ҫ ак самантра кислород пӗтсе ҫитрӗ пулас, Юман 
сывлӑш ҫитменнипе аптӑрарӗ. Туллиех пулман-шим бал- 
лонӗ... Вӑл Авӑскена, паллӑ  парса, пӗр-нккӗ ҫапса илчӗ. 
Л еш ӗ ӑнланчӗ ӑна, хӑвӑртрах  ҫӳлелле талпӑнчӗ. Тӳсей- 
мерӗ Юман, ҫиеле тухса ӗлкӗричченех маскине хыврӗ, ҫут- 
ҫанталӑк  сывлӑшӗпе сы влама гытӑниччен тӑварлӑ  шыва 
темиҫе ҫӑвар  сыпса илчӗ-илчех...

Каҫ енне тинӗсре утрав курӑнса кайрӗ. Авӑскен хӗрсех 
тем ӑнлантарма тытӑннинчен Ю ман вӑл ш ӑпах ӗнтӗ тӑн- 
вашсене тытса усракан вырӑн иккенне чухласа илчӗ. Унӑн 
чӗри хӑвӑртрах  тапма пуҫларӗ. К ӑм ӑла  темле хытарсан 
та, тунма кирлӗ мар, сехӗрлентерет пӑртак. Ҫук, вилӗмрен, 
калар ӑм ӑр  ӗнтӗ, хӑрамасть  Юман. Анчах вилес пулсан, вӑл 
Эоана, унӑн аш шӗ ертсе пыракан тӑнваш  халӑхне нимпе 
те пулӑшаймасть-ҫке. Т ата  Ҫӗр ҫине каял л а  таврӑнм а 
май килсен те аванччӗ. Ан тив, юлташӗсене ҫухатса, пысӑк 
айӑпа кӗнӗ пултӑр Юман. Ҫ апах  унӑн мӗн пултарнӑ таран 
усӑ кӳмелле Ҫӗр-аннемӗре, хӑйне айӑпласран  хӑраса, пур- 
нӑҫне таҫта аякр а  вӗҫлемелле мар. Усӑ кӳме вара  вӑл 
пултарнӑ пулёччӗ, мӗншӗн тесен Ҫӗр ҫинчи ученӑйсем хал- 
лӗхе Галактикӑн ку тӑрӑхӗнче ҫӗнӗ планета пуррине кӑна 
палӑртнӑ-ха. Ю ман вара  ун ҫинчен мӗн кӑна пӗлмест ӗн- 
тӗ. Кайиччен, паллах, тата  нумай япалана , пулӑма тӗпчӗ- 
ха. Ҫ авнаш кал  паха информацие тем тесен те ҫухатмалла 
мар. Мён тӑвӑн, халӗ ҫирём тӑваттӑмёш  ӗмӗр пырать 
пулин те, уҫлӑхри инҫете наука карапӗ кӑларса  ярасси 
хакла  ларать-ха, тата  вӑл  кунта килсе кайиччен вӑхӑт 
та нумай иртӗ.

Авӑскен утрав ҫумӗпе чылай пшрӗ. Ҫӳресен-ҫӳресен, 
темле тарӑнах  мар ҫырма е типнӗ юханшыв ҫулӗ тӗлне 
тухрӗ, Ҫырминче тӗллӗн-тӗллӗн лутра йывӑҫ тёмисем те 
курӑнкалаҫҫӗ. Тӑнвашсем патне кайма хӑйӑрлӑ  утрав ҫин-

че кунтан меллӗрех вырӑн пулас та ҫук- Ю ман, чарӑнма 
ыйтса, ишулӑна ҫурӑмёнчеп ҫапса илчӗ...

Темле майпа м алтанах  ҫыхӑннӑ-ши Авӑскен тинӗсри 
юлташӗсемпе е этем хӑлхи илтеймен сасӑпа тавран а  ҫак  
самантра йыхрав янӑ. Ю ман чӗн ҫыхӑран вӗҫерӗнсе аппа- 
ланнӑ в ӑхӑтра  ҫы вӑхрах ишулӑсем курӑнса кайрӗҫ. Унтан, 
такам  хушнӑ пекех, пурте ҫыран ҫумӗпе сулахаялла  ҫул 
тытрӗҫ. Унччен те пулмарӗ, ҫав енче пӗркун кӳлӗре ҫӗк- 
леннинчен темиҫе хут в ӑй лӑрах  шӑв-шав ҫӗкленчӗ. Типё 
ҫырма хӗрринче икӗ енӗпе те хуралҫӑ пуӑсем пур иккен. 
Вӗсем, нимӗн ӑнланайманскерсем, ҫыран хӗррине чупса 
тухрӗҫ, ш ы вра пач хускалм асӑр  выртакан Авӑскенпа Ю м а
на асӑрхам арӗҫ  те, лӑп-лап  пускаласа, ш ӑв-ш ав еннелле 
васкарӗҫ. Кӗҫех ая ккарахри  хуралҫӑсем те чупса иртрӗҫ. 
Ш ыврисем ҫакна кӑна  кӗтнӗ. Авӑскен хӑвӑртрах  ҫырма 
юппине ишсе ҫитрӗ, Ю мана ҫыран хӗрринех тухса ячӗ, 
хӑй шыва к а ял л а  чӑмрӗ. Х алӗ ӗнтӗ тепӗр икӗ кунсӑр кил- 
мест вӑл  кунта. П ирваях , Эоапа пӗрле канаш лан ӑ  чухнех, 
ҫапла килӗшсе татӑлнӑ  вӗсем...

Ю ман, апат чикнӗ хутаҫне хулпуҫҫинчен уртса, ҫыр- 
мапа м а л а л л а  талпӑнчӗ. Ҫ апла пёр сехет пек утсан, вӑл  
ҫы рана хӑпарчӗ те, йывӑҫ тӗми хыҫне чӗркуҫленсе таврана  
сӑнарӗ. Ни умра, ни хыҫра нимӗнле луӑсем те курӑнмаҫҫӗ 
ӗнтӗ. Ахӑртнех, хуралҫӑсене ҫыран хӗррипе кӑна тӑратса 
тухнӑ кунта. Халӗ ӗнтӗ, сыхлӑха тесе, йӗри-тавра сисчӗв- 
ленсех пӑхса пычӗ пулин те, хӑю ллӑнрах  утрӗ Юман...

Тӑнваш сем пурӑнакан  вы рӑна тӗттӗмленес умён темле 
сасар тӑк  пырса тухрӗ Юман. С асартӑкӗ  ӗнтӗ ку — нимӗнле 
ҫурт-йӗр те пулманран. Чӑн та, умра ҫӗр куписем асӑр- 
ханӑччӗ-ха, анчах вӑл ш утлам а та пултарайман  ҫав ҫӗр 
куписем айӗнче, авалхи-авалхи  ҫынсем пек, ҫӗрпӳртсенче 

тӑнвашсем пурӑнасса... Ниҫта кӗме пӗлмесӗр, урам вар- 
ринче чарӑнса  тӑчӗ Юман. Ю рать-ха ҫак вӑхӑтра  юнашар- 
ти ҫӗрпӳртрен тем ӗҫпе пӗр тӑнваш  тухрӗ.

— Пуӑ?! — тӑп! чарӑнса тӑчӗ вӑл Ю ман ум ӗн ч е .— 
Мӗн кирлӗ сире кунта?

Астронавт тумтирне тӑхӑннӑ Ю мана тӗттӗмре пуӑ вы- 
рӑнне хучӗ ӗнтӗ вӑл. Тепӗр тесен, ку аван-ха. Кам пӗлет, 
темле лару-тӑру  кунта.

— М анӑн  халех Ш уалӑна к у р м а л л а ,— терё Юман. 
Ш уалӑ  вӑл ш ӑпах ӗнтӗ Эоа ашшӗ, тӑнвашсен чи аслӑ ӑс- 
чахӗ.

Юман яка  калаҫайм анни  тӑнваш а хӑйӗн умӗнче пуӑ 
тӑрать  тесе пушшех ӗнентерчӗ курӑнать.

— Ш уалӑ сире йышЯнма пултараймасть, — терӗ вӑл 
сиввӗн.

— Мӗншӗн?
— Эсир пире туса панӑ ырлӑха пула чирлесе ӳкрӗ вӑл.
— Ҫапах кӑтартӑр, тархасшӑн, вӑл ӑҫта пурӑннине.
— К ӑтартм а пултараймастӑп! — татса хучӗ тӑнваш, ҫа- 

вӑнтах  вӑрт! пӑрӑнчӗ те ҫӗрпӳрте каял л а  кӗме тӑчӗ.
— Тӑхтӑр-ха, хисеплӗ тӑнваш, — чарчӗ ӑна Ю м а н .— 

М анӑн Ш уалӑпа ҫав тери пысӑк пӗлтерӗшлӗ ӗҫ пирки 
калаҫм алла ,  ӑнланатӑр-и, ҫав тери пысӑк пӗлтерӗшлӗ ӗҫ 
пирки. Х ӑвӑрах  шухӑшлӑр-ха, унсӑрӑн мӗн тума килнӗ 
пулӑттӑм эпӗ сирӗн пата ҫӗр варринче, тӑр-пӗччен, ҫуран.

Ку сӑмахсем тӑнваш а витерчӗҫ курӑнать, вӑл тепӗр 
самант иккӗленсе тӑчӗ те:

— Утӑр ман хыҫҫӑн, — терё, Ю ман ҫине пӑхмасӑр.
Вёсем пырса кӗнӗ ҫӗрпӳртре сӗм-тӗттӗмччӗ. А лӑк урати

урлӑ каҫсанах, сӑмсана пӑнтӑх, нӳрӗк шӑрши ҫапрӗ. Ахӑрг- 
нех, нумаййӑн пурӑнаҫҫӗ кунта, кислород сахалли сисӗ- 
нет.

— Хисеплӗ Ш уалӑ, сирӗн пата чаплӑ пуӑсенчен пӗри 
килчӗ. Эсир чирлӗ иккенне пӗлтертӗм пулин те, калаҫас- 
шӑн сирӗнпе. К аҫарӑр  чӑрмантарнӑшӑн...  — пӗлтерчӗ Ю м а
на ертсе килнӗ тӑнваш.

— Юрӗ-ҫке, — илтӗнчӗ таҫтан тӗпелтен ватӑ тӑнваш ӑн 
йӑваш сассн. — Ирттӗр кунталла.

Юман пӗр утӑм тусах темскертен такӑнчӗ, ниҫталла 
кайма аптӑраса тӑчӗ.

— Ҫутӑ ҫутма пулмасть-ши кунта? — ыйтрӗ вара.
— Мӗн тума кирлӗ сире ҫутӑ? Эсир кӑнтӑрла та, ҫӗр- 

ле те пӗрешкел куратӑр. Эпӗ вара итлеме тӗттӗмре те 
пултаратӑп, — хуравларӗ ватӑ ҫын.

— К а^арӑр  та, май пулсан ҫутасахчӗ, — ҫине тӑчё 
Юман.

— Хӑйӑ ҫутӑр эппин, — хушрӗ ватӑ.
Чӗпкуҫ ҫутинче ҫӗрпӳртӗн тӗксӗм ӑшчикӗ курӑнса кай- 

рё. Тёрӗссипе, курмалли нимӗн те ҫук кунта. Пӗр сӗтел е 
пёр пукан пулинччӗ. Тӑнвашсем урайне типӗ курӑк сарна 
та савӑлпа ҫапса хӗстернӗ пек выртаҫҫӗ. Хӑйӑ ҫунакан 
кӑтесре кӑна ирӗкрех. Унта ватӑ тӑнваш  выртать. Ана 
вара витӗнме темӗнле тумтир те тупса панӑ. Ш уалӑ ӑсчах 
ҫавӑ иккенне тавҫӑрса илчӗ те Юман, тӑнвашсем хушшине 
асӑрханса пуса-пуса, ун патне пырса тӑчӗ.

— Сывлӑх сунатӑп, хисеплӗ Ш уалӑ, — терӗ вӑл. — Эсио 
чирлӗ те, нумай чӑрм антарса тӑмӑп сире. Анчах манӑн 
сирӗнпе куҫа-куҫӑн кӑна калаҫм алли  сӑмах пур...

Ш уалӑ  чылайранпа йӗркелесе тӑманнипе мӑкланса кай- 
нӑ шурӑ сухалне утиял айӗнчен кӑларса  чавсаланса ларчӗ, 
ытти тӑнвашсем енне пӑхса илчӗ. Куҫӗ унӑн!.. Ҫулӑм кӑ- 
ларать  тейӗн. Вӑт ватӑ те эс ӑна, чирлӗ те... Тӑнвашсем 
аслине ӑнланчӗҫ, тумтирпех выртаканскерсем, пӗр-икӗ ми- 
нутрах тухса пӗтрӗҫ.

— У налата ҫинче сирешкел пуӑ ҫук. К ам эсир? Ад- 
тан? — ыйтрӗ тӳрех Ш уалӑ.

— М ана кунта Эоа ячӗ, — старик капла уҫҫӑнах кала- 
ҫӗ тесе тӳрех пӗлтерчӗ Юман.

— Эоа?.. Сывах-и вӑл, ӑҫта пурӑнать? — самантрах  
чӗрӗлнӗ пек пулчӗ Ш уалӑ.

— Ан пӑш ӑрханӑр , чӗрӗ, сывӑ, хӑвӑрӑн  кӳлӗ хӗрринчи 
ращ ари  ҫуртра пурӑнать. Чӑн  та, хӑй вӑл ниҫта та тухса 
ҫӳреймест, ҫавӑнпа мана ячӗ кунта.

Ку хыпар старике кӑш тах лӑплантарчӗ. Ахӑртнех, тата  
усалраххине кӗтнё вӑл.

— Ҫ апах та кам эсир, ӑҫтан? — халӗ ӗнтӗ лӑпкӑн  ыйт- 
рӗ Ш уалӑ.

— Эпӗ пачах та пуӑ мар, — ӑнлантарчӗ Ю ман курт- 
кине вӗҫертнӗ май. — Акӑ курӑр. Ку манӑн тумтирӗ ҫав- 
наш калскер, тӗнче уҫлӑхӗнче вӗҫмелли тумтир. Чӑн та, 
эпӗ тӑнваш  та мар. Эпӗ питӗ инҫетри Ҫӗр ятлӑ планета 
ҫынни. Эоа каланӑ  тӑрӑх, эсир ун ҫинчен халиччен илтмен. 
Хӗвел ятлӑ ҫӑлтӑр  ҫывӑхӗнче вӑл...

— Ҫын, эппин? — тӗлӗнсе тата  — туйӑнчӗ кӑна-ши ҫакӑ 
Ю мана — савӑнса пӳлчӗ Ш уалӑ. — Ҫын ҫитрӗ пулать пи- 
рӗн пата... Ҫӗр ҫинчен вара  Эоа илтмен пулӗ те, эпӗ питӗ 
лайӑх  пӗлетӗп, пи-итӗ лайӑх... Эппин, Ҫӗр ҫынни ҫитрӗ-ха 
У налата ҫине... М ӗнле килтӗр? Эоапа епле тӗл пултӑр?..— 
Ш уалӑ  тата  тем ыйтасшӑнччӗ, анчах чыхӑнчӗ те чылай- 
ччен ӳсӗрсе нушаланчӗ.

— Эсир халлӗхе нимён те ан ыйтӑр, эпӗ пётёмпех йӗр- 
кипе каласа  парӑп  сире, — терё те Ю ман сӑм аха  ытлаш- 
ши тӑсмасӑр , ҫапах  май килнӗ таран  тӗплӗн пӗлтерчё хӑй 
У налата ҫине лекнӗренпе ҫак  самантчен мӗн-мӗн пулса 
иртнине. Унтан Эоапа иккӗшӗ тӑнваш сене ҫак утрав ҫинчи 
ты ткӑнран мӗнле майпа ҫӑлм а шутлани ҫинчен каласа  
пачӗ.

С тарик питӗ тимлесе итлерӗ, Ю ман к алам а  чарӑнсан  та, 
хӑй ӑссӗн пӗр хушӑ тем ш ухӑш ласа выртрӗ.

— М айне эсир тӗрӗс палӑртнӑ-ха, — терё вара. — Пуӑ- 
сене халӗ чӑнах та П Т Т Ц на ёҫлеме чарсан ҫех ҫӗнтерме 
пулать. Пуӑсен ӗҫне йӗркелесе таракан  центра эпир пуӑ- 
сене тытса тар акан  центр — П Т Т Ц  — тетпӗр. Я ланлӑх  за-

данипе ӗҫлекен ансат пуӑсемсӗр — Ҫӗр ҫинчи пек каласан , 
ансат роботсемсӗр пуҫне, ыттисен ӗҫне-хӗлне пӗтӗмпех ҫав 
центр йӗркелесе тӑрать. Унӑн ӗҫне, пӗлетӗр-и, шӑрҫа ху- 
малли  арча пысӑкӑш пӗчӗк блока пӑссан кӑна чарса л а р т 
ма май пур. Ҫав блок вӑл  — хум блокӗ. Ытти блоксем хӑ- 
шӗсем вӑл кӑлар акан  хумсене вӑйлатаҫҫӗ, теприсем ҫав 
хума тӗрлӗ ком анда паллисем хутӑштараҫҫӗ, ҫапла майпа 
ҫын мӗн хушнине радио меслечӗпе пуӑсен «пуҫне» ҫите- 
реҫҫӗ. Лешсем вара  мӗн хушнине тӑваҫҫӗ... Тепӗр хут ка- 
латӑп: центра хум блокне пӑссан кӑна ю рӑхсӑра кӑлар м а  
пулать. Ытти блоксем пӑсӑлсан  та, ҫывӑхри юсавҫӑ пуӑ- 
сем вӗсене тӳрех урӑх хатӗр блоксемпе улӑш тараҫҫӗ, мӗн- 
шӗн тесен вӗсем хум блокӗ авари  ҫинчен паракан  паллӑ- 
сене вӑй латм асӑрах  «илтеҫҫӗ». Енчен хум блокӗ ӗҫлеме 
пӑрахрӗ-тӗк, нихӑш пуӑ та  нимӗнле информаци те илей- 
мест, ҫавӑнпа хӑйӗн тивӗҫне тек пурнӑҫлаймасть. Пирӗн- 
шӗн, тӑнвашсемшӗн, ку вӑл  ниме те пӗлтермест, мӗншӗн 
тесен ҫав хум блокне мастерскойра икӗ-виҫӗ сехетре пӗ- 
тӗмпех ҫӗнӗрен тума пулать. Анчах ҫав вӑхӑтра  эпир 
центрти Ч аплӑран  Чапли  хатӗрлесе хунӑ информаци пер- 
фолентинчи приказсене эф ира кӑларм а  чарӑттӑмӑр. Эппин, 
центр ӗҫлемен тапхӑрта влаҫа каллех хамӑр алла  ярса 
илнӗ пулӑттӑмӑр...

Старик нумай калаҫнипе ывӑнчӗ те пӗр-икӗ минут кан- 
са илчӗ. Ю ман ӑна васкатмарӗ, тек ан калаҫӑр  теме те 
хӑяймарӗ. Тем тесен те, м алалла  мӗн тумаллине палӑр- 
тиччен унӑн пурне те пӗлме тӑрӑш м алла .

— Тёрёссипе, эпир ҫакна пуӑсем пӑлхава ҫӗкленнӗ са- 
мантра хам ӑрах  тума пултарнӑ, — м алалла  каларӗ  Ш уа- 
лӑ, — мӗншӗн тесен ун чухне центрта сменӑри тӑнвашсем 
тӑваттӑн  тан ларнӑ. Вёсем хушшинчи Эоан пулас упӑшки 
Чиея, Уналата ҫинчи чи ӑслӑ та тавҫӑруллӑ  каччӑ, пулнӑ. 
Анчах тӑватӑ  тӑнваш ран нихӑшӗ те хум блокне пырса 
ватма хӑюлӑх ҫитереймен, мёншён тесен, шел, пирӗн тӑн- 
вашсем хӑйсен ирӗкӗпе вилме... юратмаҫҫӗ. Пӗтӗмпех эпир, 
аслисем, айӑплӑ ҫакӑншӑн. Эпнр-ҫке-ха пӑхса ҫитӗнтернӗ 
вӗсене... Ҫ апла вара  пӗр паттӑр та ҫукки пӗтӗм халӑх  шӑ- 
пине татса пачӗ... Халӗ центр ӗҫне чарса лартм а май килӗ- 
ши — калам а  хӗн. Хуралҫӑсем ун патне никама ямӗҫ...

— Ҫапах та ӑҫта вырнаҫнӑ ҫав центр? Ш алта  хум блок
не епле ш ы раса тупма пулать? — тӗпчерӗ Юман.

— Эсир пирён хулари урам ячӗсене пурпӗр пӗлместӗр, 
ҫавӑнпа эпӗ сире тул ҫутӑлсан хӑйӑр ҫннче ӳкерсе кӑтар- 
тӑп хула планне. Центрта ш алта аппаратура еплерех выр- 
наҫнине, хум блокӗ хӑш тӗлтине те ӳкерсех кӑтартӑп.

Ҫакна ҫеҫ астӑвӑр: ҫав блок — хӗрлӗ тӗспе сӑрланӑ  пӗр- 
тен-пӗр блок... Халӗ вара, хисеплӗ ҫыннӑм, канар, малалли- 
не ыран калаҫӑпӑр . Ытти тӑнвашсем те эпир сӑм ах  вӗҫ- 
лессе кӗтсе ывӑнчӗҫ пулӗ. Т ал ӑкр а  сахалтан  ҫичӗ-сакӑр 
сехет ҫы вӑрмасан  тепӗр кун нимӗн тума пултараймаҫҫӗ 
вӗсем...

Ю ман хирӗҫлемерӗ. Ара, хӑй вӑл кирлӗ чухне темиҫе 
т ал ӑ к  ҫы вӑрм асӑр  ним мар ӗҫлӗ те-ха, анчах ывӑнчӗ ӗнтё 
старик...

— К аҫарӑр  та, ҫы вӑрма выртиччен пёр яп ал а  кӑна 
ыйтам сиртен. Ҫӗре ӑҫтан пӗлетӗр эсир? Унта пуӑна ро
бот тенине те?

— Кайран, хисеплӗ ҫыннӑм, май килсен пӗтӗмпех к а 
л аса  парӑп  сире. Х алӗ канар, тархасшӑн...  Чӗнсе кӗрӗр, 
эппин, ыттисене, хам а ура ҫине тӑм а та йывӑр...

Тӑнваш сем пурте кӗрсе ҫитсен, Ш у ал ӑ  хӑнана хӑйпе 
ю наш ар вырттарчӗ. Ҫ акӑ  пурне те тӗлӗнтерчӗ. Ара, пуӑ 
ҫывӑрни хӑҫан пулнӑ?! Чӑн та, хӑшпӗрисем тавҫӑрса  ил- 
чӗҫ ӗнтӗ ку темле пач расна пуӑ иккенне...

Ирхине Ш уалӑ хӑйне урам а  илсе тухма хушрӗ. Кунта 
хӗрӳ ӗҫ пыратчӗ ӗнтӗ. Темиҫе арҫын тӑнваш  сунара кайса 
килме ӗлкӗрнӗ пулас та, кӑвайт ҫинче пушхирте тытнӑ 
тискер чӗрчуна ӑш алаҫҫӗ. Ю наш арах  хӗрарӑмсем темле 
тымарсем ҫуса тасатаҫҫӗ. Ҫӗрпӳртсен ялӗн тепӗр вӗҫӗнче 
те пӗр-ик тӗлте ҫакн аш кал  тӑрм аш аҫҫӗ . Т аҫта темле 
те, кунта ҫы вӑхрах  хатӗрлекен апат кӑвайт тавраш ӗнчи 
сам аях  пысӑк йыша ҫитеймесси кӗретех, ҫавӑнпа ӗн тӗтӑн- 
вашсен кӑм ӑл ӗ  сӳрӗк, салху. А ча-пӑча кӑна  пурпӗр шав- 
лать, в ы л якал ам а  пӑхать. Анчах ҫав ачасене курсассӑн, 
чун кӳтсе килет. Тумтир ҫӗтӗлсе пӗтни ҫитмен, вёсен 
кӗлеткисем ш анкӑ пек хӑрса  кайнӑ, куҫӗсем путса кӗнӗ. 
Выҫлӑх...

— Ҫ апла, выҫлӑх,— терӗ Ш уалӑ Ю ман шухӑшне 
тавҫӑрса  илнӗ пекех.— Пӗлетӗр-и, халӑх  кун пек ҫӗрте 
пурӑнмаш кӑн  ниепле те хӑнӑхса ҫитеймест. Эпир хам ӑр  
валли лайӑх... ҫук, лайӑх  кӑна мар, чаплӑ пурнӑҫ туса 
ҫитернӗччӗ. Эсир Эоа пурӑнакан  ҫурта курнӑ-ҫке-ха? Ҫав- 
наш кал  кану ҫурчӗсем пирӗн кашни тӑнваш ӑн  пур. Тӗп 
хулара  — хваттер. Унсӑр пуҫне пӗрле пухӑнса канм алли 
вырӑнсем — тинӗссемпе кӳлӗсем, юханшывсем хӗрринче, 
тусем хушшинче, вӑрмансенче, утравсем ҫинче — темӗн 
чухлех. Апат-ҫимӗҫ тесен, чун мӗне кӑмӑллать , ҫавна ҫиме 
пултарнӑ эпир. Хӗлле ҫӗр варринче тин пиҫнӗ ҫырла ҫиес 
килет санӑн — тархасшӑн, тепӗр ҫур сехетрен пырса па- 
раҫҫӗ кантӑкпа витнӗ пахчара ӗҫлекен пуӑсем... Халӗ

акӑ... Н ум айӑш ӗ чирлет, вилекенсем те пулчӗҫ. К апла  эпир, 
тупата, пуӑсем пире пӗтерес темесен те, хам ӑр вилсе 
пётетпӗр...

Ш у ал ӑ  кӗсъе тутӑрӗ кӑларчӗ  те сӑмсине хупларӗ.
— Фу, ҫак тискер чӗрчун ашӗн шӑршине тӳсме пулта- 

раймастӑп, — терӗ вара. — Мӗн тӑвас тен, пушхир те ҫе- 
ҫенхир ку утрав ҫинче. Чӗрчунсем питӗ сахал, суйласа 
тӑраймӑн...  К аяр-ха кунтан уҫӑрах  вырӑна... — Юман ик- 
кӗленнине асӑрхарӗ  те хушса хучӗ: — Эсир ан шикленӗр, 
кунта пуӑсем ҫук. Вӗсем ҫырана ҫех хураллаҫҫӗ... Атьӑр, 
ӑнлан тарам  сире хӑвӑртрах. Тепрер сехетрен сы вламалла 
мар ш ӑр ӑх  пулать, каллех  ҫӗрпӳрте кӗрсе пытанма тивет.

Ш у ал ӑ  патак  татӑкки  тытрӗ те хӑйӑр ҫинче хула план 
не хӑвӑрт  чӗркелесе хучӗ. Тӗрӗсрех каласан , хулан тӑн- 
вашсем ӗҫлесе пурӑннӑ пайне. Тепӗр пысӑкрах пайӗнче 
заводсемпе фабрикӑсем, пуӑсене ю самалли мастерскойсем- 
мӗн. Вӗсенче тӑнваш сем сайра хутра кӑна пулкаланӑ. 
П Т Т Ц  в ар а  тӑнвашсем пурӑннӑ енче. Ана тупмаш кӑн йы- 
вӑрах  мар иккен, мӗншӗн тесен хулана  тӗп-тӗрӗс квар- 
талсене пайласа тухнӑ, вӗсене тӳрӗ те сар лака  ҫулсем 
пӗрлештерсе тӑраҫҫӗ. Халӗ вар а  ҫав ҫулсем ҫине тухма 
мар, хулине темле лекмелле...

Кун хыҫҫӑн Ш у ал ӑ  П Т Т Ц  планне ӳкерчӗ. К алӑпӑш ӗпе 
вӑл  пысӑках мар иккен, мӗншӗн тесен унӑн тӗп пайӗ — 
информацисен пуххи — ҫурт айӗнче ятар л аса  тунӑ храни- 
лищӗсенче вырнаҫнӑ. Ю манӑн унта анма та кирлӗ мар. 
Унӑн тӗллевӗ — информацисене суйлакан, кирлисене пӗр- 
леш терсе ҫӗнӗ информаци тӑвакан  пӳлӗм урлӑ ш ала 
кӗрсе, унти блоксем хушшинче хум пуҫласа кӑлараканни- 
не (техника чӗлхипе каласан , возбудителе) тупасси, ӑна 
ватасси. В атм аш кӑн  темле майпа та пулать ӑна: вӑтӑрса 
илсе, урайне пӑрахм а та, енчен, апла тума ӗлкӗреймесен, 
пӗр-пӗр яп алапа  ҫапса та. Ю манӑн, тен, чӑм ӑрпа ҫапса 
ватм алӑх  та  вӑй ҫитӗ, ав епле тӗреклӗскер вӑл тӑнваш- 
семпе танлаш тарсан...  Ҫав пӳлӗме лекесси кӑна...

— Эсир П Т Т Ц на мӗнле кӗресси пирки ш утларӑм  эпё,— 
терӗ юлашкинчен Ш уалӑ. — В ара  эсир Ч аплӑран  Чапли 
манӑн хӗре качча илесшӗнни ҫинчен каласа  панине аса 
илтӗм. Пӗлетӗр-и, ку вӑл Эоа шутланӑ пекех ӑссӑрла 
ш ухӑш мар. Эпир пуӑсен, Ҫӗр ҫинчи пек каласан  робот- 
сен, чи чаплӑ ӑрӑвне ӑсталам а  ты тӑнтӑмӑр. Пирӗн вӗреннӗ 
ӑсчахсем м алал ла ,  чӗрӗ мар пуӑсемпе чӗрӗ организмсене 
пӗрлештерсе, пач ҫӗнӗ йышши темскер ӑсласа кӑларас- 
шӑнччӗ...

— К аҫарӑр ,  хисеплӗ Ш у ал ӑ ,— пӳлмесӗр чӑтаймарӗ

Ю ман,— эсир иккӗмӗш хут ӗнтӗ пуӑсене Ҫӗр ҫинчи ятпа 
каларӑр . Аҫтан пӗлетӗр эсир ҫынсем вӗсене робот тенине?

Старик кӑш т тӑхтарӗ те:
— Халӗ ун пирки пуплешме вӑхӑт мар. Енчен п ире  

кунтан ирӗке тухма пӳрсен, эпӗ сире пурин ҫинчен те тӗп- 
лӗн каласа  парӑп ,— терӗ. — Эппин, м алал ла  итлӗр. П ал- 
лах, ҫавнаш кал хутӑш пуӑ-тӑнваш а тума тытӑнасси вӑл. 
паянхи ӗҫ мар. Ку пӑлхав хыҫҫӑн ӗнтӗ кирлех-ши унаш - 
калли тесе те ш утлатпӑр эпир. Ҫ апах сирӗн Ч аплӑран  Ч а п 
лине пуӑ-тӑнваш — ячӗ ҫуккипе ҫапла калӑпӑр  ӳлӗм пул- 
ма пултарас чӗрчуна — паянах  тума май пур тесе ӗнен- 
термелле. Хӑй вӑл, эпӗ ӑнланнӑ тӑрӑх, ш ӑпах ҫавнаш кал 
пуӑ-тӑнваш а тухма ӗмӗтленет... Анчах Ч аплӑран  Чапли 
ку тӗлӗшпе У налата ҫинче мӗнле ҫитӗнӳсем тунине пӗлме 
пултарать. Пӗлсен ӗненмӗ сире, мӗншӗн тесен пирӗн наука 
пуӑ-тӑнваш тӑвас шая халлӗхе ҫитейменнине тавҫӑрӗ,

Ш уалӑ шухӑшне Юман ӑнланса пӗтереймерӗ-ха.'
— Мӗн тума пулӑшӗ эпир суйнине Ч аплӑран  Чапли 

ӗненни? — тӗлӗнчӗ вӑл.
w—и Ҫ зк  шухӑш а ӗнентерсен, эпир ӑна хӑйӗн тӗллевне— 

пуӑ-тӑнваш пулас, ун хыҫҫӑн авланса Эоана качча илес 
т ӗ л л е в н е — пурнӑҫлас ш анчӑк паратпӑр. Эппин, Ч аплӑран  
Чапли  ҫав тӗллеве тӳрре кӑларм а  пулӑш акана — тӑнваш-и 
вӑл е ҫын — тӗкӗнмӗ, ку ҫеҫ мар, ӑна П Т Т Ц на кӗме те 
ирӗк парӗ, мӗншӗн тесен, каларӑм  ӗнтӗ, ҫав центр вӑл 
пуӑсене тытса^ тӑракан  вырӑн кӑна мар, вӑл  — У налата 
ҫинчи пӗтӗм ӑслӑлӑх  информацийӗсем упранакан  вырӑн. 
Центр ҫуртне кӗме май килсен, м алал ла  мӗн тумалли  
курӑнӗ.

— Ку чӑнах та кӑсӑклӑ  шухӑш, — килӗшрӗ Юман. —  
Анчах, сирӗн информаци центрӗнче пуӑ-тӑнваш туса ха- 
тӗрлеме халлӗхе май пур тесе калани ҫук-тӑк, Ч апл ӑр ан  
Чапли епле ӗненӗ-ха пире?

— Ҫавӑн пирки те пуҫ ватса пӑхрӑм эпӗ. В ара акӑ  
мӗнле шут тытрӑм. Сирӗн Ҫӗр ҫинче виҫӗ ӗмӗр каял л а  
генетика инженерийӗпе биотехнологи вӑйлӑ аталан м а  ты- 
тӑннӑ пулнӑ. Ун чухнех ӳсентӑрансемпе чӗрчунсен, вӑл 
шутра ҫынсен пӗрер клеткине суйласа илсе, вӗсенчен тем 
те тума пултарнӑ...

— К аҫарӑр , хисеплӗ Ш уалӑ, Ҫӗр ҫинче ҫавнаш кал  клет- 
кӑсенчен ҫӗнӗ йышши ҫын мар, халиччен ҫутҫанталӑкра  
пулман тискер чӗрчун ҫитӗнтермешкӗн те закон йӗркипе 
чарнӑ. Генетика инженерине илсен, вӑл ы тларах  ҫынсемпе 
тӗрлӗ чӗрчунсене ашшӗ-амӑшӗнчен юлнӑ уйрӑм ҫитменлӗх- 
сенчен сы ватмаш кӑн  пулӑшать. Генотерапи теҫҫӗ ӑна.

Биотехнологсем, чӑн та, тӗрлӗ ӳсентӑрансен клеткисене 
пӗрлештерсе, халиччен пулман ҫӗнӗ ӳсентӑрансем ҫитӗн- 
тереҫҫӗ, анчах ҫынсене кирлӗ таран  ҫеҫ. Вӗсем ытларах 
ҫынсемпе чӗрчунсем валли апат-ҫимӗҫ, промышленноҫа 
чӗртавар  хатӗрлесе парас ӗҫре кирлӗ. Роботсем пирки те... 
Вӗсене сирӗн Ч аплӑран  Чапли  шайне ҫитермен Ҫӗр ҫинче. 
М ай  пур ҫӗртех юри ҫитермен. Хурӑмӗпе те вӗсем, музей- 
семпе выставкӑсем валли хатӗрленисене шута илмесен, 
ҫынна пачах  аса илтермеҫҫӗ...

В атӑ  тӑнваш  Ю мана пуҫне сула-сула итлерӗ.
— Тӗрӗс тунӑ эсир, ҫынсем, питех те тӗрӗс т у н ӑ ,— 

терӗ вара. — Тульккӑш  эпӗ халӗ урӑххи пирки. Вӑт, Ҫӗр 
ҫинчи ҫав вӑхӑтри  наука материалӗсем пур пирӗн инфор 
мацисен пуххинче. Сирӗн вара  Ч апл ӑр ан  Чаплине ҫапла 
ӗнентермелле: Ҫӗр ҫчнче ученӑйсем унтанпа ҫав енӗсемпе 
к а л а м а  ҫук пысӑк ҫитӗнӳсем тунӑ кӑна мар, вӗсем, чӗрё 
клеткӑсене роботсен уйрӑм пайӗсене вырнаҫтара-вырнаҫ- 
т а р а  аталантарса ,  юлашкинчен этем-роботсен ӑрӑвне ӳс- 
тернӗ. Ҫав этем-роботсем халӗ ӗнтӗ хӑйсемех, ҫын хутшӑн- 
м асӑрах , атал ан са  пыраҫҫӗ темелле... Тек эпӗ сире, хисеплӗ 
Ю ман, нимӗн те сӗнме пултараймастӑп . Тен, эсир ПТТЦ на 
кӗмелли урӑх  меслет тупӑр, тен, ман шухӑшпах усӑ курӑр 
ӑна тарӑнлатса  л ай ӑх л атн ӑ  хыҫҫӑн — мӗнле пулсан та, 
ш анчӑк  пирӗн х ал ӑх ӑм ӑр ӑн  сирте кӑна, ывӑлӑм...

Ш уалӑ  сасси й ӑвӑш ланса-йӑваш ланса  пычӗ. Сывлӑхё 
х авш ани  ҫитмен, вӑйӗ те юлман курӑнать  унӑн. Ара, ватӑ 
ҫын выҫӑ, ҫавӑнпа аптӑрать  вӑл, чирлессе те, тен, ҫавӑн- 
п ах  чирлет... Ҫ ак  сам антра  Ю ман хӑйӗн сумкинче апат- 
ҫимӗҫ чылай пуррине аса илчӗ.

— К аҫарӑр , хисеплӗ Ш уалӑ, тӳрех ӗҫ пирки сӑмах 
пуҫланнӑ май эпӗ чи кирлине манса кайнӑ. Эоа сире апат 
парса  янӑччӗ. Ҫӗрпӳртре хӑварнӑччӗ эпӗ ӑн а ,— терӗ 
Ю ман, хӑй ш ухӑш ласа илчӗ: «Эпӗ аптӑрамӑп-ха , ҫитӗп 
к а я л л а  мӗнле те пулин, ку старике вара  пулӑш маллах. 
К унаш кал  лару-тӑрура  пуҫлӑхсӑр тӑрса юлсан, тӑнваш- 
сем вуҫех аптӑраса  ҫитме пултараҫҫӗ. Вӗсене ирӗке кӑлар- 
ма тахҫан май килӗ-ха, хавхалантарса, ӑс парса тӑракан  
ӑсчах  пулмасан, темле пурӑнӗҫ».

— Тавтапуҫ сире, хаклӑ  ҫыннӑм. Апла тесен, вӑхӑта 
тӑсар  мар, каяр  унта. Эпӗ апата халех чирлӗ тӑнвашсене 
валеҫсе пама хушӑп, — хавасланнӑ кӑм ӑлпа ҫӗкленчӗ 
Ш уалӑ.

«Пурне те тӑр ан тар ай м ӑр  пӗр сумкӑри апатпа, хӑвӑр 
сы вл ӑх ӑр а  сиплӗр эсир», — тесшӗнччӗ Юман, анчах старик 
х авх ал ан сах  утнине курчӗ те алӑ  сулчӗ: ан тив ӗнтӗ, ыт-

тисене пулӑш тӑрах пултарнӑ таран. Х алӑха ертсе пыма 
тивӗҫлӗ чӑн-чӑн пуҫлӑх урӑхла тума та пултараймасть, 
паллах. К ӑм ӑл  енчен ҫакӑ старике хӑват хушӗ, сы влӑха 
сиплес тӗлӗшпе ку та питӗ пысӑк пулӑшу...

Чирлӗ тӑнвашсем апатланнӑ вӑхӑтра  Юман, хӑйне 
Ш у ал ӑ  тем пек чӗнчӗ пулин те, ҫӗрпӳрте кӗмерӗ. Тӗрӗс- 
сипе, хырӑмӗ выҫнӑччӗ-ха унӑн, вӑл астронавтсен апатне 
Эоа ҫуртӗнчех хӑварнӑш ӑн хӑйне ятласа та илчӗ ӗнтё. 
М алаш не чиксех ҫӳремелле ҫав тюбиксене. Вырӑн нумаях 
йыш ӑнмаҫҫӗ вӗсем, кирлӗ кунта вара самай кирлӗ пулма 
пултараҫҫӗ.

Апат хыҫҫӑн Ш уалӑна кӑш тах  вӑй кӗчӗ курӑнать, вӑл 
Ю м ана ҫапла сӗнчӗ:

— Сире Авӑскен тинӗсре ыран кӑна кӗтет пулсан, ка- 
лаҫар -ха  татах. Тӗп ӗҫ пирки сӑм ах  татрӑм ӑр  тесен те 
юрать, эппин, сире Ҫӗр пирки ӑҫтан пӗлнине каласа  кӑ- 
тартам . Тӳрех асӑрхаттаратӑп , куна У налата ҫинче пурӑ- 
накансенчен мансӑр пуҫне тата  икӗ тӑнваш  кӑна пӗлет. 
В ӑрттӑнлӑха  никама та уҫса пама ю рамасть тесе тахҫанач 
ҫирӗп йыш ӑннӑран ку. Ҫапах, юлашки уйӑхсенче пулса 
иртнине, эсир кунта килсе ҫитнине шута илсен, эпӗ ҫав 
вӑрттӑнлӑха  сире уҫса пама юрать тесе шутлатӑп. П а л 
лах , эсир ӑна халлӗхе никама та каласа  ан кӑтартӑр. Вӑхӑт 
ҫитсен, хам ӑрах  пӗтӗм х алӑхӑм ӑра  пӗлтерӗпӗр. Сире, тен, 
ҫ а к  вӑрттӑнлӑх  сӑваплӑ  тӗллеве пурнӑҫламаш кӑн пулӑшӗ...

*  * *

Пирӗн П Т Т Ц сӑр пуҫне, каларӑм  ӗнтӗ, наука ӗҫӗсем 
упранакан  центр пур. Й ӗрке тӑрӑх, ҫав ӗҫсемпе пуринпе те 
усӑ курма ҫӗршыври чи ш анчӑклӑ виҫӗ ҫын кӑна пулта- 
рать. Ҫав виҫӗ ҫынран хӑш ӗ те пулин вилсен, халӑх  ун 
вырӑнне малтанах  вӗрентсе хатӗрленӗ кандидатсенчен 
пӗрне тӳрремӗнех сасӑл аса  суйлать. Тӗрӗссипе, Ҫӗр ҫин- 
чи пек каласан , правительство пулать ӗнтӗ ҫав виҫӗ ҫын- 
ран. Х алӑхӑм ӑр  йышлӑ маррине, канцеляри ӗҫне пӗтӗмпех 
пуӑсем тунине шута илсен, ку вӑл ҫителӗклех.

Н аука  ӗҫӗсем упранакан  центрта Ҫӗр ҫинчен илсе кил- 
нӗ тата  хамӑр халӑхӑм ӑрӑн  пирвайхи тапхӑрӗн историне 
ҫырса кӑтартнӑ нумай кӗнеке упранать. С ӑм ах  май, вӗ- 
сенчен чылайӑш не акӑлчанла  ҫырнӑ. Ҫав чӗлхене эпир, 
Ҫ ӗр  ҫинче пулас ученӑйсене латинла вӗрентнӗ пек, прави- 
тельствӑна кӗме ш анӑҫ паракан  темиҫе тӑнваш а кӑна каш- 
ни вунӑ ҫулта пӗрре вӗрентсе пыратпӑр. КДҫалхи канди- 
датсем хушшинче манӑн хӗрӗм Эоа та пурччӗ...

А кӑлчанла ҫырнӑ кӗнекесенчен эпӗ акӑ мӗн пӗлтӗм. 
Эпир, тӑнвашсем, пӗртте ишулӑсемпе пӗрле тахҫан авал 
пӗр асаттерен юпленсе кайнӑ чӗрчунсем мар иккен. Эпир— 
Ҫӗр ҫинчен килнӗ колонистсем. Ҫирӗммӗш ӗмӗр вӗҫӗнче, 
эсир хӑвӑр  та пӗлме тивӗҫ, Ҫӗр ҫинче хире-хирӗҫле икӗ 
хӑватлӑ  система пулнӑ. Пӗри — социализм системи. Вӑл 
ҫулсерен в ӑй лӑрах  та вӑй лӑрах  аталанса  пынӑ. Тепри— 
капитализм системи, унччен сам аях  вӑйлӑ пулнӑскер, ан 
чах ҫав вӑх ӑтал ла  йӑшма, хавш ам а тытӑннӑскер. Вӗсем 
хушшинчи хирӗҫӳсен сӑлтавӗсем пирки пурин ҫинчен те 
каласа  тӑм ӑп  эпӗ, иккӗшне кӑна асӑнӑп. П ӗрремӗш ӗ вӑл 
шалти лару-тӑру  пирки. Социализм халӑха  пуянсемпе 
чухӑнсем ҫине пайлассине пӗтернӗ, ҫутҫанталӑк  пуянлӑхне 
тата  ӗҫлесе тунӑ мула халӑха  панӑ. Капитализм , пачах 
урӑхла, ҫавнаш кал  пӗртанлӑха тӳсме пултарайман, пуянсем 
кӑна пуҫпулса тӑм а тивӗҫ тесе ӗнентернӗ. Тулаш ри лару- 
тӑру  тӗлӗшпе те ҫаплах: социализм тӗнчери пур ҫӗршывсем 
те пӗр тан, пӗр-пӗрне хисеплесе, килӗштерсе пурӑнм алла  
тенӗ; капитализм  системинчи чи пуян та вӑйлӑ ҫӗршыв- 
сем пӗтӗм тӗнчене пӑхӑнтарса, вӑйсӑртараххисене мӗнле 
те пулин улталаса ,  ҫаратса , пусмӑрласа пурӑнасш ӑн пул- 
нӑ. П аллах ,  тӗнчере пӗртанлӑхш ӑн тӑракан  ҫӗршывсем 
пурри вӗсене сӗре кансӗрленӗ, ҫавна май — тарӑхтарнӑ. 
Вӗсем вара  кавар лаш сах  социализм системине пӗтересшӗн 
ӑнтӑлнӑ. Ҫ авна май Ҫӗр ҫинчи ҫӗршывсем к алам а  ҫук 
х ӑватлӑ  хӗҫпӑш ал шутсӑр нумай туса тултарнӑ. Ара, пӗри 
теприне пӗтеретӗп тесе пикенсех хӗҫпӑш алланнӑ чухне 
кам-ха алӑ  усса л ар тӑр  ӗнтӗ. Ҫирӗм пӗрремӗш ӗмӗр пуҫ- 
л ам ӑш ӗ тӗлне Ҫӗр ҫинче пурӑнмаш кӑн калам а  ҫук хӑрушӑ 
пулса ҫитнӗ.

Ҫ акна уйрӑм ах  п алӑртм алла :  социализм ҫӗршывӗсем 
нумай-нумай хут чӗнсе каланӑ  капиталистсене, атьӑр, хӗҫ- 
п ӑш алланм а  пӑрахар , пуррине те малаш не пӗтерсе пырар, 
пиртен халӑхсене хӑш ӗ чӑн-чӑн ырлӑх, чӑн-чӑн д е м о к р а т  
кӳнине мирлӗ ӗҫре ӑм ӑртса кӑна т^тса парар  тенӗ. Кунаш- 
кал  сӗнӳсем капитализм  тӗнчи пуҫенчисене, паллах, килӗш- 
мен. Курнӑ-ҫке-ха вӗсем мирлӗ ӑм ӑртура хӑйсен парӑнма 
тивнине. Вӗсем килӗштерсе пурӑнма мар, халь тесен халь 
ҫунтарса-сирпӗтсе яма хатӗр пулнӑ хӑйсене чӑрм антара- 
канӗсене. Л еш сем те хӗҫпе пыракансене ҫаплах  аркатса  
тӑкм а  пултарасса пӗлни кӑна  тытса тӑнӑ. Анчах нум айлӑха 
пыма пултарнӑ-ш и вилӗмпе пурнӑҫ хушшинчи ҫак  тавла- 
шу? К алӑпӑр , агрессивлӑ ҫӗршывсенчен пӗрне ертсе пы- 
маш кӑн «вӗри пуҫлӑ» пуян ларсан? Ун пекки вара ҫав  
тапхӑрта  час-чаеах пулкаланӑ. В лаҫа алла  илес тӗллев-

168



пе халӑха намӑса пӗлмесӗр у лталам а та, суйлав йӗркине 
хӑйсене кирлӗ пек улӑш тарм а та, хӑратм а та, ӳкӗтлеме 
те, суя сӑмах пама та пултарнӑ унаш кал сӗмсӗр ҫынсем.

Социализм ҫӗршывӗсенчи халӑхсем — миршӗн, капита
лизм тӗнчинчи халӑхсем вӑрҫӑш ӑн тени тӗп-тӗрӗсех мар. 
К апитал ҫӗршывӗсенчи халӑхсем хушшинче те миршӗн 
кӗрешекенсем йышланса пынӑ. Ҫав вӑхӑтрах  пач аптӑраса 
ҫитнисем те нумай пулнӑ. Ч ы лайӑш ӗ ӗмӗрне йӗркеллӗ пу- 
рӑиса ирттерес ш анӑҫа ҫухатнӑ. «Вӗри пуҫлӑ» пуҫлӑхсен- 
чен хӑшӗ те пулин терм оядерлӑ вӑрҫа кисрентерсе яратех  
тесе ш ухӑш ланӑ вӗсем. Эппин, миршӗн кӗрешетӗн-и е вӑр- 
ҫӑ вучӗшӗн тӑратӑн  эсӗ, е нихӑш юхӑма хутш ӑнмасӑр ху 
пӗлнӗ пек пурӑнас тетӗн — пурӗпӗр вилӗм патне ҫеҫ ҫи- 
тетӗн имӗш... Ҫ авнаш кал  вӑйлӑ хӗҫпӑш алпа пурте усӑ 
курнӑ хыҫҫӑн Ҫӗр ҫинче цивилизаци вуҫех пӗтессе к а н ь  
ниех пӗлнӗ ӗнтӗ ун чухне.

К алас пулать, хире-хирӗҫле ҫав тери ҫивӗч кӗрешӳ 
пынине пӑхмасӑр, пурнӑҫ м алал ла  аталаннӑ. У йрӑмах 
наукӑпа техника ҫитӗнӗвӗсем тӗлӗнтернӗ. Ҫирӗм пӗрремӗш 
ӗмӗрӗн вӑтӑрмӗш  ҫулӗсенче ҫынсем Хӗвел системны ту- 
лаш не вӗҫме тытӑннӑ ӗнтӗ. Ш ӑпах  ҫав вӑх ӑтал ла  тӗнче 
уҫлӑхне тӗпчеме вӗҫсе тухнӑ экипажсенчен пӗри халиччен 
курман пысӑках мар планетӑна асӑрхать, ун ҫине ансах 
пӑхать. Ҫ утҫанталӑк  унта Ҫӗр ҫинчинчен хаяр тар ах  иккен 
те, пӗрех полюссем ҫывӑхӗнче чиперех пурӑнма май кил- 
нӗ. Тата У налата  ят панӑ ҫав планета ҫинче ҫынсене 
хирӗҫ тӑм а пултаракан  чӗрчунсем те шывра кӑна пулнӑ- 
мӗн, ҫӗр ҫинче вара чӗрчун тӗнчи сам аях  чухӑн курӑннӑ... 
П ы тарам  мар, ҫав эки п аж а ман асаттен аслаш ш ӗ ертсе 
пынӑ. Ҫӗр ҫинче пурнӑҫ пурпӗрех пӗтет тесе шутлакансен- 
чен пӗри пулнӑ вӑл. Унӑн пуҫне шухӑш кӗрсе каять: ҫывӑх 
юлташӗсемпе пӗрле ҫак  планета ҫине куҫса килсен мӗнле- 
ши? Хайхи вӑл экнпаж па хӑйсем ҫӗнӗ планета тупни 
ҫинчен никама та ш ар л ам ал л а  мар тесе калаҫса  татӑлать . 
Хӑйсем ҫӳренӗ тӑрӑхри ытти планетӑсемпе ҫӑлтӑрсене 
уҫлӑх картти ҫине пӗтӗмпех палӑртаҫҫӗ те вӗсем унта ма- 
л аш л ӑх лӑ  объект пӗртте ҫук тесе отчетра пӗтӗмлетсе ҫы- 
раҫҫӗ. Ҫавӑн хыҫҫӑн Ҫӗр ҫинчисем вӑл  района тек тёп- 
чемеҫҫӗ.

Ҫӗр ҫине таврӑнсан, асаттен аслашшӗ, экипаж  ҫынни- 
семсӗр пуҫне, хӑйӗн чи ҫывӑх тусӗсене — чаплӑ ученӑй- 
семпе искусство ҫыннисене пуҫтарать, У налата ҫине куҫса 
кайса, ҫынсен тӗнче уҫлӑхӗнчи ҫӗнӗ колонине йӗркелесе 
яма май пурри ҫинчен пӗлтерет. Лешсем, тӗнчери лару~ 
тӑруран  асаттен аслаш ш ӗ пекех сехӗрленсе пурӑнаканскер~

169



сем, пустуй виличчен унта кайса пурӑнар тесе килӗшеҫҫӗ.
Куҫса кайм а теплён хатӗрленеҫҫӗ вӗсем. Н аукӑп а  тех- 

иикӑри, ялхуҫалӑхӗнчи чи ҫӗнӗ ҫитӗнӳсем ҫинчен калакан  
кӗнекесемпе документсем, чи лайӑх  аппаратсемпе ӗҫ ха- 
тӗрӗсем пуҫтараҫҫӗ, асӑн м алӑх  тесе, Ҫӗр ҫинчи хӑшпӗр 
ӳсентӑран  вӑрлӑхӗсемпе пысӑках мар чӗрчунсене те илеҫ- 
ҫӗ. Вара, чӗретлӗ вӗҫев вӑхӑчӗ ҫитсен, асаттен аслаш ш ӗ 
хӑйӗн унчченхи экипаж ӗпе ҫула тухать те... тӗнче уҫлӑхӗн- 
че ҫухалать. Тепӗртакран  пач урӑх  енне кайм а хатӗрленё 
темиҫе караппа ыттисем те У налата ҫине вӗҫеҫҫӗ.

Ҫӗнӗ ҫӗрте пач ҫӗнӗ ҫӗршыв — нимӗнле политикӑсӑр, 
технократи ҫинче кӑна  никӗсленнӗ ҫӗршыв туса хума шут 
тытнӑ колонистсем. Ҫынсем пурте пур енӗпе те тан пул- 
малла ,  виҫӗ чи ӑслӑ ҫынна кӑна ертсе пыма тата  историл- 
ле  пӗлтерӗш лӗ ӗҫсене йӗркелесе тӑм а  пуҫлӑха суйлам алла  
тесе йышӑннӑ... Л ар т н ӑ  тӗллеве тӳрре кӑлар м аш кӑн  пу- 
рӑна  киле ҫынсем йывӑр ӗҫре пӗри те пулм алла  мар тенӗ. 
Вёсен шучӗпе, тан м ар лӑх  ш ӑпах  ӗнтӗ пӗри — ҫӑмӑл, тепри 
йывӑр ӗҫре вӑй  хунинчен пуҫланса каять. Заводсемпе фаб- 
рикӑсенче кӑна  мар, ялхуҫалӑхӗнче те пӗтӗмпех механизм- 
сем ӗҫлемелле... Ҫ апла  вара  ҫынна ҫын пусмӑрламасть  
иккен, ку кӑна мар, нимӗнле классем те, халӑх  сийӗсем те 
пулмаҫҫӗ. Ҫынсем пурте ӑстӑн ӗҫӗпе кӑна пурӑнаҫҫӗ. Ҫак 
м айпа ӗнтӗ ҫут тӗнчере чи тӗрӗс, чи ырӑ, чи л ай ӑх  ҫӗршыв 
ҫу р ал м ал л а  пулнӑ У налата  ҫинче...

Ҫ ак  тӗллеве пурнӑҫа кӗртессине нумая хӑварм ан  ҫын- 
сем. Ҫӗр ҫинче вӑл вӑхӑтра  тем тӗрлӗ роботсем ӑсласа 
кӑ л а р н ӑ  та, вёсен схемисене чылайӑш не илсе килнӗ вӗсем 
ҫӗнӗ ҫӗре, ҫав вӑхӑтрах , хӑйсем нумай пӗлнӗ май, м алал ла  
ҫӗнетсе л ай ӑхлатн ӑ .  М алтан , паллах, роботсем ӑстала- 
м алли  чӗртавар , хатӗрсем, мастерскойсем туса лартн ӑ  чух
не, ҫынсем пайтах  тар юхтарнӑ. Ҫ апах  никам та кӑмӑл- 
сӑрланм ан , тарӑхман , ӳпкелешмен, мӗншӗн тесен пурте пёр 
тан ӗҫленӗ.

П урнӑҫ — пурнӑҫах. Ҫынсен колонийӗсенче ачасем ҫу- 
р алм а  тытӑннӑ. Вӗсене халӑх  историйӗпе, тёрлӗ наукӑ- 
-семпе п ал л аш та р м ал л а  пулнӑ-ҫке. Анчах Ҫӗр ҫинчен куҫса 
килни пирки каласа  п а р а с — сӑлтавне пёлме тӑрӑшӗҫ, 
чи-чи тӑван  планета ҫине кайса курас текенсем те сахал  
мар тупӑнӗҫ. Ку вара  каллех унти идеологисене У налата 
ҫине куҫса атал ан м а  пулӑшӗ, хайхи унти хирӗҫӳсем те 
куҫса килсе ты мар ярӗҫ тесе шутланӑ колонистсем. Вара 
вӗсем ҫапла йышӑннӑ: Ҫӗре пач м анмалла . Унта каяс 
к ӑм ӑл  никамӑн та ан ам ал ан тӑр  тесе, уҫлӑх карапӗсене 
пурне те салатса  тӑкнӑ. Вёсен пайӗсем, двигателӗсем шӑ-

пах тата  фабрикӑсемпе заводсем тунӑ ҫӗрте пысӑк усӑ 
панӑ.

В ӑрттӑнлӑх  нихӑҫан та халӑха паллӑ ан пултӑр тесе, 
колонистсем Ҫӗр ҫинчен илсе килнӗ тата Уналата халӑхӗн 
чӑн-чӑн историне каярах  ҫырса кӑтартнӑ кӗнекесене пӗтӗм- 
пех пытарса хунӑ, вӗсене ҫӗршыв пуҫӗнчи виҫӗ ҫыннӑн 
кӑна  вулама юранӑ. Ку та ш анчӑклӑ  пек туйӑнман куҫса 
килнӗ^ ҫынсене. Чӑнах, пуҫлӑхсемсӗр пуҫне, пӗри-пӗри 
ҫав  кӗнекесене ҫапах та алла  тытса пӑхсан? Темле пулать- 
ха унта тепӗр ҫӗр, икҫӗр ҫултан... Ҫавӑнпа пач ҫӗнӗ чӗлхе 
ш ухӑш ласа кӑлар м а  йышӑннӑ. Нумай тӑрм аш нӑ ку тӗлӗш- 
пе. Халиччен пулман сӑмахсем ӑсланӑ, хӑйсем пӗлнӗ чӗл- 
хесен сӑмахӗсене сыпӑкӑн-сыпӑкӑн улӑш тарса  пӗтернӗ т э 
та  ытти те. Сӑмахран, «ӑҫта каятӑн?» тес вырӑнне «таӑҫ 
тӑнкая?»  — теҫҫӗ. Хӑйсене тӑнвашсем теме тытӑннӑ ҫын- 
сем. Тӑнваш ку планета ҫинчи ӑслӑ чӗрчунпа ишулӑпа 
харӑсах  тахҫан авал пӗр чӗрчунтан юпленсе кайнӑ тесе 
вӗрентме йышӑннӑ. Хӑйсене «ҫын» теме пӑрахнин урӑх 
сӑлтав  та пулнӑ: ҫак сӑмах эфирта-мӗнре илтӗнсен е урӑх 
майпа ӑнсӑртран  хӑлхана кӗрсен, ҫамрӑксене ытти тӗнче- 
сем ҫинчен ш ухӑш латтарм а тытӑнасран хӑранӑ  аслисем... 
Ҫапла, ытти тӗнчесем ҫинчен ҫамрӑксене ш ухӑш латтарас- 
шӑн пулман ҫӗршыва ертсе пыракансем. Хӑйсен пӗчӗк 
планети ҫинче нимӗнле кӗрешӳсӗр, лӑпкӑ  пурӑнмаш кӑн 
хӑнӑхтарнӑ вӗсене, тӑнваш а, сӑнарлӑ каласан , кашнинех 
турӑ вырӑнне хуртарнӑ. Ҫ авнаш кал  ҫӑтмах пурнӑҫ пӗтес- 
се сиссен, апат-ҫимӗҫ е ытти тӗрлӗ япала тӗлӗшпе йывӑр- 
лӑхсем тупӑнма тытӑнсан, халӑхра килӗшӳ чакать. Ҫӗр 
ҫинчи антагонизмла хирӗҫӳсем те, тӗрӗссипе, ҫитмен пурнӑ- 
ҫа пула кӑна тесе ҫирӗп ӗненекенскерсем, ҫӗршыва ертсе 
пыракан  тӑнвашсем халӑх  йышне ӳстерме те чарнӑ... Чӑн 
та, ҫут тӗнчерен ҫапла пытанса пурӑннине пӗтӗмпех тӗрӗс 
теме ҫуккине ӑнланнӑ-ха пуҫлӑхри ӑсчахсем, ҫавӑнпа вӗ- 
сем хӑйсемех вӑхӑтран  вӑхӑта темиҫе ҫам рӑка  акӑлчанла  
вӗрентнӗ. Ҫав ҫамрӑксене чи ш анчӑклӑ, чи ӑслӑ, чи тӳрӗ 
кӑм ӑл л ӑ  яшсемпе хӗрсенчен суйласа илнӗ. А кӑлчанла мӗн- 
шӗн вӗрентнине хӑйсене пӗлтермен-ха. К аярах, вӗсенчен 
хӑш не те пулин ҫӗршыва ертсе пыракан виҫӗ тӑнваш  рет- 
не суйласан, тин ҫавна акӑлчанла  кӗнекесем пурри ҫин- 
чен каланӑ.

Ёнтӗ виҫӗ ӗмӗр ытла иртнӗ ҫынеем У налата ҫине куҫса 
килнӗренпе. Хальхи ӑрусем хӑйсен историне пач пӗлмеҫҫё 
тесен те йӑнӑш мар. Ҫ апах этем юнӗ тапса тӑн5-ҫке вӗ- 
сенче. Т аҫталла  туртнӑ ҫав юн, чӗннӗ, хӑваланӑ  пӗчӗк 
планета ҫинчен. Ҫамрӑксен  кӑна мар, тӑнваш  халӑхӗн

чӑн историне пӗлекен ӑсчахсен те пулнӑ ҫавнаш кал  тур- 
тӑм, тульккӑш  вӗсем ӑҫталла  туртнине те питӗ уҫӑмлӑн 
пӗлсе тӑнӑ: Ҫӗр патне. Мӗнле-ши унта халӗ? Термоядерлӑ, 
химиллӗ, бактериологиллӗ, ҫутҫанталӑк  пулӑмӗсене тӗпрен 
у лӑш тар акан  х ӑватлӑ  хӗҫпӑшалсемпе усӑ курса, виҫҫӗмӗш 
тӗнче вӑрҫи кӗрлеттернӗ хыҫҫӑн чӗрри те, чӗрӗ марри те 
пӗтӗмпех ҫунса, кӗлленсе, ишӗлсе пӗтнӗ тем. Е ҫапах та 
пӗр-пӗр кӗтесре чӗрӗ пурӑнӑҫ ю лма пултарнӑ? Эппин, 
халӗ хӑш шайра-ш и вӑл? Инфузори шайӗнчи чӗрӗ чунсем- 
ши Ҫӗр ҫинче е кӑш т кӑткӑсраххисем те аталан м а  тытӑн- 
нӑ? Атмосфера, ҫутҫанталӑк  мӗнлерех-ши тата? Енчен тӑн- 
вашсен пӗр пайӗ Ҫӗр ҫине каял л а  куҫса кайсан, пурӑнма 
пултарӗ-ши унта?.. Ҫ акн аш кал  вуншар ыйту кӑсӑклантарнӑ 
вӗсене. У налата  пуҫлӑхӗсем вара  икӗ ҫул каял л а  вӑрттӑн 
ҫапла  йышӑннӑ: Ҫӗр ҫине ятар л аса  хатӗрленӗ пуӑ ямал- 
ла. Ҫав пуӑ халичченхисем пек мар, сӑнран тӑнваш ран  
уйӑрса илейми чаплӑ пулм алла. Кам пӗлет, тен, темле 
майпа Ҫӗр ҫинче ҫынсем те юлма пултарнӑ. Эппин, чаплӑ 
пуӑн вӗсемпе тан лаш са  калаҫмалла .. .  Пӗр сӑмахпа, тӗнче 
уҫлӑхне вӗҫме ятар л аса  хатӗрленекен пуӑна илемлӗ сӑн- 
пит кӑна мар, пӗлӳ те май килнӗ таран  ы тларах  пама 
йышӑннӑ. Унсӑрӑн епле-ха тӗпчесе пӗлтӗр вӑл Ҫӗр ҫинчи 
лару-тӑрӑва...  Ҫ авӑнпа пуӑна чӗнессе те Ч апл ӑр ан  Чапли  
тесе чӗнме тытӑннӑ.

Ч апл ӑр ан  Чаплине пӗлӳ парса ҫитернӗ май уҫлӑха вӗҫ- 
мелли карап  проектне те хатӗрлеме тытӑннӑ-мӗн. Тӗрӗсрех 
каласан , виҫӗ ӗмӗр каял л а  Ҫӗр ҫинче пулнӑ ҫавнаш кал  
карап  проектне кӑна пултарнӑ таран  ҫӗнетсе улӑш тарнӑ. 
П аллах , ҫав вӑхӑтри караппа тӑнваш  вӗҫсе кайсан, тав- 
рӑниччен ватӑлсах  кай м ал л а  вӑл. Вӗҫеве те унӑн темиҫе 
ҫул хушши нуш аланса хатӗрленме тивнӗ пулӗччӗ. Ы рлӑх- 
ра пурӑнма хӑнӑхнӑ тӑнваш  текех кунаш кал ӗҫе пултараяс 
ҫук ҫав. Ахальтен м ар  пуӑна хатӗрленӗ ӗнтӗ вӗҫеве... Ҫа- 
пах тӗллевӗ пирӗн пуӑна та каял л а  таврӑнм аш кӑн  пур 
майсем те туса парассиччӗ. У ҫлӑхра вӗҫекен ытти аппа- 
ратсем тапӑнм а пултарасси таранах  пурне те шута илме 
тӑрӑш нӑччӗ эпир, унаш кал  тытӑҫура ҫӗнтермешкӗн элек 
тричество вӑйне пӗр п айӑркана  пухса яракан  хӗҫпӑшал 
ӑсласа кӑларнӑччӗ. Сире ҫавӑнпах персе антарнӑ ӗнтӗ 
пуӑсем. Унӑн пӗчӗк варианчӗпе вар а  хуралҫӑсем усӑ ку- 
раҫҫӗ... Пӗр сӑмахпа, тепӗр икӗ ҫултан карапа, туса ҫи- 
терсе, тӗнче уҫлӑхне кӑларса  ярасшӑнччӗ.

Ҫапли ҫапла та, юлашкинчен авӑ мӗн пулса тухрӗ ку 
ырӑ тӗллеврен...



Шуалӑпа^ калаҫса ларнӑ  май вӑхӑт каҫ енне сулӑнни 
те сисӗнмерӗ. Халӗ ӗнтӗ каллех урам а тухса ҫӳрекелеме 
май килчӗ. Кӑш т-каш т тӗмескеленсе тӑракан  вырӑнсене 
тата  тӗллӗн-тӗллӗн симӗсленекен лутра йывӑҫ тӗмисене 
шутламасан, ял тавраш ӗнче ҫӗрпе пӗлӗт пӗрлешнӗ тӑрӑх  
таранах  нимӗн курӑнмасть. Хӗвеланӑҫ енчен темиҫе тӑн- 
ваш таврӑнать. Хӗвел вырӑнӗнчи ҫӑлтӑр анма тытӑннӑ 
та, унӑн хӗрелнӗ ҫутинче вӗсем хуп-хура ӗмӗлкесем пек 
туйӑнаҫҫӗ. М алти икӗ тӑнваш  патак  ҫине ҫыхса темӗнлг 
чӗрчун иӑтса пырать, вӗсем хыҫӗнче тата пиллӗкӗн-улттӑн 
утаҫҫӗ. Чи авалхи ҫынсем йӑхӑн-йӑхӑн пурӑннӑ чухне су- 
нара ҫапла ҫӳренӗ ахӑр. Тата ҫакна та асӑрхарӗ  Юман: 
сунарҫӑсенчен пӗрин кӑна темле хатӗр пур, ыттисем вара  
пушӑ алӑпах. Ҫапла ҫав, пушхирлӗ, ҫеҫенхирлӗ утрав ҫинче 
ӑҫтан-ха тупӑн ансат хӗҫпӑшал та пулин тума юрӑхлӑ 
япала...

Ю ман Ш уалӑ ҫине пӑхса илчӗ. Хуллен утнӑ май лешӗ 
те сунартан таврӑнакан  тӑнвашсене тинкерет-мӗн тӗссӗр- 
лене пуҫланӑ куҫӗпе. Унтан старик хӑна еннелле ҫаврӑнса 
тӑчӗ.

— Цнвилизацие ӗмӗр-ӗмӗре сыхласа упрас тесе ҫакӑн 
чухлӗ тӑрӑш нӑ хыҫҫӑн эпир акӑ мӗн патне пырса тухрӑ- 
мӑр, — хаш! сывласа калар ӗ  вӑл. — Ҫӗр ҫинче вара  сирӗн 
мӗнле-ши? Виҫҫӗмӗш тӗнче вӑрҫи пурнӑҫа пӗтерсе лартай- 
ман курӑнать-ха. Эсир, авӑ, пирӗн пата вӗҫсе килнӗ, ҫапах 
ҫамрӑк-ха. Эппин, уҫлӑха ҫӳремелли карапсем шутсӑр 
хӑватлӑ  сирӗн, хӑвӑрт вӗҫеҫҫӗ. Нивушлӗ виҫҫӗмӗш тӗнче 
вӑрҫи хыҫҫӑн^ та вӑйлӑ аталанса кайма ӗлкӗртӗр?

— Хисеплӗ Ш уалӑ, Ҫӗр ҫинче тӗнче вӑрҫи пӗтӗмпе те 
иккӗ кӑна пулнӑ, — пӗлтерчӗ Юман.

— Нивушлӗ?! — тӗлӗнмеллипех тӗлӗнчӗ старик.— Эпир 
вара... виҫҫӗмӗш тӗнче вӑрҫи пулнах тесе ш утланӑ ку та- 
ранччен. Пирӗн асаттесен аслашшӗсем каланӑ тӑрӑх, вӑл 
вӑхӑтра ^ӑна никам та тытса чарма пултарайман ӗнтӗ, ҫа- 
вӑнпа хӑйсен асаилӗвӗсенче У налатана шӑпах ун чухне 
тупнӑш ӑн ҫав тери савӑнса ҫырнӑ вӗсем.

— Ҫ апах та тытса чарнӑ.
— Кам пултарнӑ вара ҫавнаш кал сӑваплӑ  ӗҫе тумаш- 

кӑн?
— Ҫӗр ҫинчи халӑхсем, — кӗскен хуравларӗ Юман.
Ш уалӑ ӑна ӗненмесӗртерех пӑхса илчӗ.
— Пирӗн те халӑх  пур. Аслӑ вӑл, тавҫӑруллӑ , пулта- 

руллӑ. Анчах ҫавнаш кал лару-тӑру  сиксе тухас-тӑк, ун 
пек пысӑк ӗҫ тӑвайӗ-ши?... Ҫӗр ҫинче вара  вӑл вӑхӑтра

*  * *

вуншар, ҫӗршер халӑх  пулнӑ. Кашнинчех — пуҫлӑхсем. Пи- 
рӗн У налата  ҫинчи пек виҫӗ ҫынран тӑм ан  вӗсем. Т ата 
мӗн чухлӗ ҫар, полици пулнӑ вёсен аллинче. Н ивуш лё 
ахаль  ҫынсем вӗсене хирӗҫ тӑм а хӑю лӑх ҫитернӗ? П у л м а  
пултараймасть... .

— П ултарайм асть  мар, хисеплӗ Ш уалӑ, пулнӑ. Анчах 
эсир калан ӑ  пек мар. Ш ел, эсир Ҫӗр историне тахҫан кунта 
куҫса килнӗ ҫынсен куҫӗпе куратӑр. Вӗсем вара, каҫар ӑр ,— 
хӑравҫӑсем . Ҫӗр ҫинче хӑюллисем ытларах. Х алӑхсем 
пурте хӑруш лӑхран  тарса  хӑтӑлас, айккинче пӑрӑнса юлас 
тӗллевпе пурӑннӑ пулсан, паллах, вӑрҫӑ вутне тӗртесшӗн 
ӑш таланакансене  ирӗкчӗ. Анчах халӑхсем ҫӗр ҫинчен тар- 
м а шутламан, тарм аш кӑн  вырӑн та  пулман ун чухне. Те- 
пёр тесен, унаш кал  шухӑш вӗсене пачах пырса кӗмен. Вӑр- 
ҫа хирӗҫ кёрешёве ы тларах  та ы тларах  ҫӗкленнӗ ҫынсем,. 
юлашкинчен чи пуҫтах пуҫлӑхсене пур ҫӗрте те к ӑкл аса  
пӗтернӗ.

Ш уалӑ  ҫын сӑмахӗсене тӑна  хума тӑрӑш рӗ, пултарай- 
марӗ, иккӗленсе, пуҫне сулкаларӗ:

— Ҫ апах  та ан кӳренӗр, ӗненес килмест... Ҫавӑн чухлё 
ҫӗршыв, ҫавӑн  чухлӗ ҫын влаҫра  тӑнӑ... Мӗн чухлӗ ҫар, 
полици, тӗрме пулнӑ вёсен... Нимсӗр-мӗнсӗр халӑх  нивуш
лё ҫӗнтернӗ вӗсене?

— Аплах мар, хисеплӗ Ш уалӑ. Х ӑвӑрах  пӗлетӗр, ун 
чухне Ҫӗр ҫинче социаллӑ системӑсем икӗ тӗрлӗ пулнӑ. 
Вӗсем иккӗшӗ те вӑрҫӑш ӑн  тӑман-ҫке, пачах урӑхла, со 
ц иализм ла ҫӗршывсем ӑна вуҫех пӗтересшӗн кӗрешнӗ. 
С ӑм ахпа кӑна мар, хирӗҫ тӑм а вӑй та пухса кӗрешнӗ. Ҫакӑ, 
паллах, сӗмсӗрсене ш ухӑш латтарнӑ, миршӗн кӗрешекен- 
сене вӑй кӳнӗ. Тепӗр енчен, капитал тӗнчинче пурте 
вӑрҫӑш ӑн  тӑнӑ  тени тӗрӗс мар. Ыттисене п ӑхӑнтарм аш кӑн , 
тӗпрен илсен, империализмла державӑсем,^ халӑхсене 
ӗмӗрӗ-ӗмӗрӗпе пусмӑрласа пурӑнмаш кӑн  хӑнӑхнӑскерсем, 
ӗмӗтленнӗ. Т улӗк ҫав держ авӑсенчи  халӑхсем те, ҫар тех
ники хатӗрлесе пуякансене шута илмесен, вӑрҫӑ майлӑ 
пулман-ҫке. Вӗсем те ӑнланнӑ терм оядерлӑ бомба ҫурӑлса 
кайсан  никам та хӑтӑлса  ю лаяс ҫуккине... Ҫ апла  вара 
вилӗмпе вылякансен вӑйӗ, шутласан, ытла пысӑках та 
пулман...

— Эппин, мӗншӗн-ха ҫавӑн  чухлӗ вӑхӑт  хӑратса пу- 
рӑннӑ вӗсем тӗнчене?

Ю ман старике куҫран пӑхса илчӗ. Ҫапла, ватӑлнӑ  ӗнтӗ 
Ш у ал ӑ ,  чирлӗрех те вал  халӗ, хы тӑрах калани  ӑна хав- 
ш атм а та  пултарать. П урӗпӗр вӑл, тӳрӗ чунлӑскер, суеҫ- 
тернине кӑм ӑл л ас  ҫук...

— Эпӗ, паллах, ун чухне пурӑнман. Эсир те... Эппин, ис- 
торие аса илсе кӑна калаҫатпӑр , — ҫемҫенрех пӗлтерме 
тӑрӑш рӗ вара  Ю ман хӑйӗн шухӑшне. — М ан шутпа, сирӗн 
аслаҫӑрсен аслашшӗсем пеккисем чылай пурӑннӑ ун чух
не Ҫӗр ҫинче, ҫавӑнпа миршӗн кӗрешекенсем «вӗри пуҫ- 
сене» тӳрех сивӗтеймен...

Старик хирӗҫ чӗнмерӗ, пӗр чул ҫине ларчӗ те ӗнтӗ 
ҫывхарсах килекен сунарҫӑ тӑнвашсене тинкерчӗ. Каллех  
пысӑках мар чӗрчун кӑна  тытайнӑ вӗсем. Ҫуккине ӑҫтан 
тытӑн. Ушкӑна панӑ пӗртен-пӗр хӗҫпе мӑннисене тӗл пу- 
лас  пулсан та парӑнтарайм ӑн. Пуринчен мала  харпӑр хӑй 
пурнӑҫне хураҫҫӗ ҫав тӑнвашсем, вӑйлӑ чӗрчунпа кӗрешнё 
чухне вара  тем те сиксе тухас пур, ҫавӑнпа выҫӑ вилес 
хӑруш лӑхра  та  ҫыхланас ҫук вӗсем унашкаллисемпе...

Ҫ апла чӗрӗк сехет те ларчӗ пулӗ Ш уалӑ. Ёнтӗ су н ар -  
ҫӑсем те хӗрарӑмсем чӗртнӗ кӑвайт патне ҫитрӗҫ, хӑйсем 
тытнӑ качака  евӗр чӗрчун ӑшчиккине тасатм а тытӑнчӗҫ... 
С ахал  ҫав ку ҫакӑн чухлӗ йышшӑн, ҫав тери сахал...

— П улма пултарать, — килӗшрӗ вара  старик Ю манпа. 
Л еш ӗ ӑна халӗ ҫеҫ-ха хӑйӗн шухӑшне пӗлтернӗ тейӗн. — 
Ну, юрӗ, историе каял л а  ҫавӑраймӑн. Чӑн та, вӑхӑт ирт- 
нӗҫемӗн урӑх куҫпа пӑхма пулать ӑна... Халӗ ыранхи пир
ки калаҫар .  Сирӗн Эоа патне ҫитмелле. Унтан тин м а л а 
лла  мӗн тӑвасси пирки тӗплӗн калаҫса татӑлм алла .  Эпё 
ӑнланнӑ тӑрӑх, ҫӗр айӗнчи юханшывпа эсир таврӑнаймас- 
тӑр, мӗншӗн тесен сирӗн кислород пӗтнӗ. Эппин, вӑрман- 
лӑ  тӑрӑхпа иртме тивет. Тискер кайӑксем пур унта, анчах 
хӑрам а  кирлӗ мар, тӑнвашсемпе пуӑсене тӗкӗнмеҫҫӗ вӗ- 
сем. Тахҫанах пуринчен хӑватлисем вырӑнне хуреа йышӑн- 
нӑ пире. Чи хӑруш ши — пӑван йывӑҫ. У наш калли  пур-и 
Ҫӗр ҫинче?

— Ку таранччен илтмен. Мӗнле ӳсентӑран вӑл? — ыйт- 
рӗ Юман.

— Пӗлетӗр-и, тӗлӗнмелле тискер йывӑҫ, — каласа кӑ 
тартрӗ Ш уалӑ. — К ӑкӗ унӑн питӗ пысӑк, ҫӗр айӗнчен уй- 
рӑм ш арӑн  тухакан турачӗсем тепӗр чухне пӗр-пӗринчен 
икӗ-виҫӗ хӑлаҫра  та вырнаҫма пултараҫҫӗ. Ҫитменнине, 
кашни турачӗ тӗсӗпе те, ҫулҫисемпе те расна. Ҫ авӑнпа эсир 
чӑтлӑхлӑрах  вырӑнта кӑна  пынӑн туятӑр  хӑъӑра, чӑннипе 
вара  пӗр йывӑҫ хушшине кӗрсе тӑратӑр . Л еш ӗ вара  сире 
пур турачӗсемпе ярса илет те пӑвма тытӑнать... Эпир ҫав- 
наш кал йывӑҫсене пӗтерес тӗлӗшпе ятарласа  пуӑсем хатӗр- 
леме шутланӑччӗ, ерҫеймерӗмӗр ку таранччен. Т ата  унти 
вӑрман кирлех те пулман пире... Ҫав вӑрманпа кайма 
сире питӗ лайӑх, мӗншӗн тесен унта пӗр пуӑ та ҫук. Чап-

л ӑ р а н  Ч апли  пӑван йывӑҫа питӗ лайӑх  пӗлет, Ҫӗр ҫинчипе 
тан л аш тар са  пӑхтарас  тӗллевпе У налата ҫинчи ӳсентӑрач 
тӗнчипе тӗплӗн п ал л аш тар нӑ  ӑна. Эппин, унти вӑрмана 
луӑсене ярас  ҫуках вӑл, тата  хураллам алли  те нимӗн ҫук 
унта. Хӑрушлӑхӗ, хӑвӑрах  ӑнланатӑр, урӑххинче...

Ҫӗр ҫинче шӑна-ӳпрене ҫатӑрласа  илекен темле чечек 
пуррине аса илчӗ-ха Юман, анчах кунта сӑм ах  ҫынна ним 
м ар пӑвса п ӑрахакан  йывӑҫ ҫинчен пырать-ҫке.

— ...Пӗлетӗр-и, ҫав  йывӑҫ ҫул ҫинче тӗл пулас-тӑк, ун 
тураттисене лекесрен ниепле те хӑтӑлм а май ҫ у к ,— м а 
л а л л а  ӑнлантарчӗ Ш уалӑ. — К аларӑм-ҫке, турат тунисем 
те, ҫулҫисем те кашни тӗрлӗ, биологсем те пӗлсе пӗтереес 
ҫук вӗсене. Эппин, ҫӑлӑнм алли  пӗртен-пӗр ш анчӑклӑ  мес- 
лет  — пӑвм а тесе хӑвӑрт  ҫывхарса килекен тата  хӑвӑра 
тытма ӗлкӗрнӗ туратсене тӳрех иртсе тӑкасси. Эсир хӑюл- 
л ӑ ,  хӑруш лӑх  умӗнче аптӑраса  тӑрас  ҫук. Анчах пӗччен 
сире те йывӑр килӗ, мӗншӗн тесен эсир умрипе кӑна ҫа- 
пӑҫма пултаратӑр-ҫке. Ҫ авӑнпа иккӗн ҫӳресен аванрах. 
Тепри хыҫал енчи туратсемпе ҫапӑҫӗ.

— Аҫтан тупас-ха иккӗмӗшне? — пӑш ӑрханнине палӑр- 
тас  теменнипе кулам пек турӗ Ю ман. — М анӑн юлташсене 
сирӗн чаплӑ  пуӑсем пурне те тӗп тунӑ.

— Пур кунта пӗр каччӑ... — пӗлтерчӗ Ш уалӑ. — Акӑл- 
чанла  Эоапа пӗрле вӗрентме хатӗрленеттӗмӗр ӑна. Чиея 
ятлӑ  вӑл. Ҫамрӑксенчен чи ӑсли, чи хӑюлли, чи пултарул- 
ли, чи вӑйли. Чӑн  та, унаш кал йӗкӗт те вилесрен хӑранипе 
пӑван йывӑҫпа ҫы хланасш ӑн пулмӗ, анчах эпӗ ӑна хӑруш- 
л ӑх  ҫукки ҫинчен расчетсем тусах ӑнлантарса парӑп...

— Ҫ апах  та  пӑван  йывӑҫпа ты тӑҫм ах тивсен? — асӑр- 
хаттарчӗ Юман.

— Хӑю ллӑ ҫынпа тӑнваш а йывӑҫ нимӗн те тӑваймӗ. 
К айран  Чиеяна Эоа патӗнче хӑварӑр...  Хӑйӗн тӑнваш ӗсене 
шеллет, мана, ҫынна, Ч апл ӑр ан  Чапли  аллине ярать  тесе 
ан айӑплӑр  тата. К ал ар ӑ м  ӗнтӗ, вӑл пуӑна этем-робот- 
семпе кӑна кӑсӑклантарм а  пулать. Ун ҫинчен пӗлтернине 
вӑл  сиртен илтсен кӑна ӗненӗ.

Тепӗртакран старик Чиеяна чӗнтерчӗ. Хӑйӑр ҫине ды
ра-дырах чылай ӑнлантарчӗ вӑл ӑна, леш ӗ килӗшсе пуҫне 
сулсан ҫеҫ чарӑнчӗ. Ю ман ҫакна асӑрханӑччӗ: тӑнвашсем, 
пӗтӗмӗшпе илсен, ҫынсенчен лутрарах , вӑй сӑртарах  та 
пек. У налата  масси Ҫӗрӗннинчен темиҫе хут пӗчӗкрех пир
ки туртӑм та  вӑй сӑртарах  кунта, эппин, ытла тӗреклӗ пул- 
ни кирлех те мар-тӑр. Ҫ авӑнпах  ӗнтӗ вӑхӑт  иртнӗҫемӗн 
тӑнваш  улш ӑнса пынӑ. Ҫӗр ҫинче кирлӗ ытлаш ш и вӑйран, 
энерги нумай ыйтаканскертен, хӑтӑлнӑ, ҫавна май сенкер-

лесемпе шӑмӑсем те хухнӑ... Ҫ апах Чиея сам аях  тӗреклӗ 
пек туйӑнчӗ. Ҫӳллӗшӗпе вӑл Ю мана сӑмса таран, ҫанҫу- 
рӑмӗ ҫирӗппи утнӑ чухнех палӑрать. Сӑнран та илемлӗ- 
скер. С арлака  ҫамкипе уҫҫӑн пӑхакан  кӑвак  куҫӗ вӑл  ӑс- 
лине, тӳрӗ сӑмсипе пысӑках мар тути, хыткан питҫӑмарти 
ҫинче пушшех палӑрса тӑракан  пит шӑмми — ҫирӗп кӑ- 
м ӑллӑ  пулнине палӑртаҫҫӗ. Мӗнех, кунаш кал каччӑпа 
хӑрушӑ ҫула тухма юрать...

...Ирхине, Ю манпа Чиеяна ӑсатас умён, Ш уалӑ сунар- 
ҫӑсенчен икӗ чи ҫивӗч те ҫирӗп хӗҫ ыйтса илчӗ.

— Ара, хамӑра кунта хӑваласа  килнӗ чухне хурҫӑ ну- 
май илсе тухаймарӑмӑр, хӗҫсем ахаль те сахал  пирӗн, — 
теме пӑхрӗ пӗр тӑнваш. — Тӑранм а пушшех йывӑрланса 
ҫитӗ капла.

— Вёсем хырӑма тултарассинчен ҫӗршер хут кирлӗрех 
ёҫ тума каяҫҫӗ! — касса татрӗ ӑна старик, унтан ҫула 
тухакансем енне ҫаврӑнчӗ те Ю манпа Чиеяна хулпуҫҫинчен 
тытса: — Турра кӗтнӗ пек кӗтетпӗр эсир ҫак  утрав ҫине 
ирӗклӗх илсе килессе, ан манӑр ҫакна, — терӗ пил вы- 
рӑнне.

Старикӗн чӗтрекен алли хӑйне хулпуҫҫинчен тытса тӑ- 
нине Ю ман тӑнвашсем пурӑнакан вырӑнтан чылай аякка 
кайсан та туйса пычӗ...

Ҫыран хӗррине Авӑскенпа калаҫса татӑлнӑ  вӑхӑтран  
кӑш т м аларах  ҫитрӗҫ Ю манпа Чиея, вара ҫырмари йывӑҫ 
тёмӗсем хушшине пытанса ларчӗҫ. Тепрер сехетрен^тинӗс- 
ре ҫырма юппинчен сы лтӑм арах  калам а  ҫук вӑйлӑ шӑв- 
шав ҫӗкленчӗ. Ку хутӗнче Авӑскен юлташӗсене тата ну- 
майрах чӗнсе килнӗ курӑнать. Тепёртакран  Ю манпа Чиея 
ҫӗкленчӗҫ те, тӗмсем хыҫне, тарӑнрах  вырӑнсене ^пытана- 
пытана, тинӗс патнелле васкарӗҫ. Хуралҫӑсем курӑнмарӗҫ. 
Чунсӑрсем ҫав, ш ав илтнӗ те чупа панӑ унталла, унччен те 
пӗрре ҫаплах пулнине шута илсе, ӑна-кӑна ш ухӑш ласа 
тавҫӑрма та пултараймаҫҫӗ.

Ю манпа Чиея шыва кёрсен, Авӑскена йывӑр килчӗ. 
Ава, утрав ҫинчен каял л а  иккӗн таврӑнасса  пӗлмен-ҫке 
вӑл, ҫавӑнпа, шухӑш ласа тӑма вӑхӑт ҫукран, ҫурӑме ҫине 
иккӗшне те вырттарса ишме тиврӗ ӑна. К аяр ах  вӑл  пёр 
ю лташне чӗнсе илчӗ, лешё Чиеяна хӑйӗн ҫурӑмӗ ҫине вырт- 
тарчё те, м алал ла  пурте чиперех ишрӗҫ вара...

Типҫӗр ҫине ҫӗрле тухрӗҫ. П ӑван  йывӑҫсемпе тӗттӗмре 
тытӑсма май ҫук тесе, Ю манпа Чиея тинӗс хӗрринчех ҫӗр 
каҫрёҫ. Авӑскен вёсене леш енче виҫҫёмӗш^каҫхине кётсе 
илме пулчё. В ӑрман  чӑтлӑхне шута илсен, ҫӗр айёнчи шыв

юххипе темиҫе сехетре ишсе тухнӑ ҫула ҫуран икӗ кун 
утма тивет ҫав.

Ирхине ирех тул ҫутӑлнипе те, сулхӑннипе те мар, 
хырӑм хытӑ выҫнӑран вӑранса кайрӗҫ вӗсем. Т ульӑк  мӗн 
тӑвӑн, ҫумра пӗр тӗпренчӗк ҫимӗҫ ҫук. Сунар е пулӑҫ ӗҫӗ- 
пе ап паланм аш кӑн  та  вӑхӑт  мар. Тинӗс шывӗпе ҫӑвӑнса 
уҫӑлчӗҫ те уттарчӗҫ вара  вӑрм аналла .  Ш уалӑ вӗрентнӗ 
пек, пӗр-пӗрин хыҫҫӑн ҫичӗ-сакӑр утӑмра пычӗҫ вӗсем. 
К апла пӗри пӑван йывӑҫ аллине лексен те, тепри ирӗкрз 
юлӗ, ҫапла вара  юлташне хӳтӗлеме пултарӗ.

— К алӑр-ха , Эоа мӗнле пурӑнать унта? Ш уалӑ эсир 
ӑна курнӑ терӗ, — чӗнмесӗр чылай утнӑ хыҫҫӑн ыйтрӗ 
Чиея.

— Чиперех, — кӗскен хуравларӗ  Юман. — Анчах ниҫ- 
та та тухса ҫӳреймест хӑйӗн ращинчен.

— К ал аҫ к ал ам а  тӳр килнӗ-и сире унпа?
— Тӳр килнӗ.
— Тӑнвашсенчен кам а ы тларах  аса илет вӑл?
— Ашшӗне.
— Урӑх никама та-и?
— Мӗн эсир, пӗтӗм тӑнваш  халӑхне асра тытать вӑл, 

ӑна ирӗке кӑларассиш ӗн май пур таран  кӗрешет.
Чиеяна кунаш кал хурав ҫы рлахтарм арӗ. Ахӑртнех, хӗр 

хӑйне те аса илсе пурӑнасса кӗтнӗ вӑл. Хайхискер, ҫакӑ-и- 
ха Эоан пулас мӑш ӑрӗ? Мӗнех, каччи япӑх мар. Хӗр ӑна 
Ю ман умӗнче аса илменни вӑл ниме те пӗлтермест. Сав- 
нине курассишӗн тунсӑхланине, паллах, ют ҫын умӗнче 
п алӑртас  ҫук вӑл.

Ю ман куҫӗ умне Эоа тухса тӑчӗ. Темшӗн-ҫке, питӗ 
хурлӑхлӑ, пӑш ӑрханчӑк  сӑн-питлӗччӗ хӗр ӑна ҫула ӑсатнӑ 
самантра. Чиея пирки вара  ун чухне те шарламанччӗ. 
Савнийӗ пулсан, салам  калам а  ы йтм аллах  пек-ҫке... Тепӗр 
тесен, ун аш кал  шухӑшсемпе айкаш са пым алла мар халӗ, 
йӗри-тавра ҫивӗч куҫпа пӑхса утмалла.

П ӗрремӗш  кун чиперех иртрӗ. Тӗттӗмленсен, пысӑках 
мар уҫланкӑра  ҫӗр каҫрӗҫ тӑнваш па ҫын. Ҫутӑлнӑ-ҫутӑл- 
ман тӑчӗҫ, Чиея пӗлекен темле курӑк тунине ҫы рткаларӗҫ 
те м а л а л л а  кайрӗҫ. Кӑнтӑрлаччен каллех  чиперех утрӗҫ. 
Ентӗ кӳлӗ хӗррине йӗркеллех ҫитессе ш анса лӑпланма 
тытӑннӑччӗ Юман, ҫак  сам антра чӑтлӑха пырса тухрӗҫ. 
«Кунта сы хланмалла» , — ш ухӑш ласа и л м е^ ӗ л к ӗр ч ё  ҫех 
Юман, хыҫалта Чиея хӑруш шӑн кӑш кӑрса  ячӗ:

— Асӑрханӑр!
Т аврари  пысӑках мар темиҫе йывӑҫ вуллисем^ хӑй JT3T- 

нелле хӑвӑрт туртӑннине Ю ман та асӑрхаса ӗлкёрчӗ ӗнтӗ,

вӗсем хӑйне явакласа  иличчен сылтӑм аллине хӗҫ тытса 
ҫӗклеме ӗлкёрчё. Ҫ апла вара  пӑван йывӑҫ унӑн пӗвне я в а к 
л аса  лартрӗ пулин те, Ю ман алли ирӗкре юлчӗ. «Хыҫал- 
тисене кас!» — кӑш кӑрасш ӑнччӗ вӑл Чиеяна, анчах хӑрӑл- 
татм а кӑна пултарчӗ: хытӑ хӗсет мур йывӑҫӗ. Вӑй пур чух
не тесе, унӑн чи тёреклӗ вуллине, шӑпах пилӗк тӗлӗнчен 
яваласа  илнёскере, лачлаттарчӗ  вӑл хӗҫпе. П ӗрре кассах 
татайм арӗ те, пилӗк тӗлӗнче пурпӗр ҫӑмӑлраххине туйрӗ. 
Тепре пачӗ вара  хӗҫпе, татсах  пӑрахрӗ тӗп вулла, унтан 
ыттисене иртме тытӑнчӗ. Анчах пӑван йывӑҫ вӑй лӑрах  та 
вӑй лӑрах  хӗсет, ҫавна май хускалма кансӗрленнӗҫемӗн 
кансӗрленет, хал та пӗтет тата. Ҫитменнине, хыҫри вулӑ- 
сем, ураран ярса илнӗскерсем, ҫаврӑнкалам а  памаҫҫӗ. 
Мёншӗн касса татмасть вӗсене Чиея? Ю ман хӑй умӗнчи 
вулӑсемпе туратсен ы тларахӑш не иртрӗ ӗнтӗ, анчах хыҫ- 
рисем пилӗк ҫине куҫма, ураран  кӑна мар, пур ҫӗртен те 
пӑчӑртам а тытӑнчӗҫ. Мӗнпур вӑйне пухса, Ю ман ҫаврӑнче 
те вёсене касма пуҫларӗ. Тискер йывӑҫпа тытӑҫнӑ май хӑй 
умӗнче Чиеян ҫӗре тӑрӑннӑ хёҫне курчӗ вӑл. Хуҫи вара 
айккинелле тарнӑ-мён, аякр а  чӗтресе тӑрать. Мӗнех, иккӗ- 
мӗш хӗҫ пурри те япӑх мар. Тепӗр аллине те ирӗке кӑлар- 
нӑскер, Ю ман ӑна ярса тытрӗ те икӗ хӗҫпе вакла  пуҫларё 
путсӗр йывӑҫа. Ҫ апла ҫапӑҫнӑҫемён вӑйӗ пӗтсе-пӗтсе пычӗ 
унӑн, чӑн^ та, йывӑҫ пӑчӑртани халӗ вилмеллех хӑруш ӑ 
пулмарӗ ӗнтӗ. Юман сулахай  алӑри  хӗҫпе тӗреклӗрех 
юлашки вулла качлаттарчӗ те хӑйне мӑйран ярса илнӗ ту- 
ратсем лӑш тӑр ах  усӑннине туйрӗ, хӑй те, халран  кайса, 
ҫӗре персе анчӗ...

Чиея хулпуҫҫинчен асӑрханса силленипе тӑна кӗчӗ 
Юман.

— Сывах! Чёрех! — чӑн-чӑнласах савӑнса кайрӗ тӑн- 
ваш каччи, вӑл  куҫне уҫсан.

Юман пуҫне силлесе илчӗ, тӑрса ларчӗ.
— Сывах-ха, чӗрех, — терӗ вӑл. — Ю рать-ха эсир хӗҫ 

парса пулӑшрӑр, унсӑрӑн пӗтеттӗмччӗ вёт.
Чиея нар пек хӗрелсе кайрӗ, ҫапах  кӳренмерӗ, хӑйён 

айӑпне тӳрех йышӑнчӗ:
— К аҫарӑр , тархасшӑн, чӑн-чӑн хӑравҫӑ пек тартӑм  

эпӗ тытӑҫуран. Пӗлетӗр-и, хама хӑруш лӑха тӗл пулмаш- 
кӑн хатёрлесе ӗлкӗреймерӗм. Инкекӗ ытла сасартӑк  килсе 
тухрӗ-ҫке... Хам пач сисмесӗрех айккинелле тапса сикрӗм 
вара. Вилӗмпе ҫы хланмалла мар тесе мён ачаран  вӗрент- 
нӗ те пире... Халӗ ёнтӗ пӑван йывӑҫа ҫӗнтерме май пуррине 
хам куҫпа хам курса ӗнентӗм, тек хӑрас ҫук. Пёрреллӗхе, 
тархасшӑн, каҫарӑр  мана...

— Юрӗ-ҫке, — ал ӑ  сулчӗ Юман. — Эсир айӑплӑ мар ун- 
шӑн, аслаҫӑрсен  аслашшӗсен ашшӗсем айӑплӑ...

— Камсем, камсем? — ӑн ланм арӗ  Чиея.
Ю ман ӑнлантарса  аппаланмарӗ, тӑчӗ те, хӗҫне алла  

тытса, м а л а л л а  уттарчӗ.
— Чимӗр, сирӗн вӑй пӗтнӗ, хальхинче м алта  эпӗ пы- 

рам , — иртсе кайрӗ унран Чиея.
К ӳлӗ патне тухиччен тепре лекрӗҫ-лекрӗҫех вӗсем пӑван 

йывӑҫ аллине. Анчах ку хутӗнче унран ҫӑм ӑл л ӑн ах  хӑтӑл- 
чӗҫ. Й ы вӑҫӗ м алта  пыракан  Чиеяна ҫатӑрласа  илнӗччӗ те, 
тӑнваш  каччи хальхинче хӑю ллӑнах  тытӑҫрӗ унпа. Хыҫал- 
т а  утакан  Ю ман та  тӑхтаса  тӑм арӗ, вӑйӗ чакнӑ пулин те, 
ирӗкре юлнӑскер, хӗҫе икӗ алӑп а  тытрӗ те эхлете-эхлете 
в ак л ар ӗ  путсӗр йывӑҫа. Ҫ авӑнпа тытӑҫу нумая пымарё...

Т авран а  каҫ сӗмӗ ҫапнӑ тӗле умра ш ӑпах кӳлӗ курӑнса 
кайрӗ.

— Тухрӑмӑр! Ҫитрӗмӗр! — савӑнса кӑш кӑрса  ячӗ Чиея.
— С авӑн м а ытла васкар  мар-ха, — хӑй те хӗпӗртенӗ- 

скер, ҫапах  л ӑплантарчӗ  ӑна Юман. — Умра пирӗн чылай 
ҫивӗчрех тытӑҫусем пулма пултараҫҫӗ.

Вӗсем ҫыран хӗррине ҫитнӗ-ҫитменех шывра Авӑскенпа 
тепӗр ишулӑ пуҫӗсем курӑнса кайрӗҫ...

9

Халӗ ӗнтӗ ӑнӑҫлӑх  пӗтӗмпех Эоа пултарулӑхӗнчен, тав- 
ҫӑрулӑхӗнчен, ӑсӗнчен килет...

Мӗн ҫинчен калаҫать-ш и вӑл Ч аплӑран  Чаплипе? Асла 
пуӑ килнӗренпе ҫур сехет иртрӗ ӗнтӗ... Тем тӗрлӗ вариант- 
сем пирки те канаш ласа  пӑхнӑччӗ ӗнер Юман хӗрпе, ан 
чах  калаҫу  вӑл  калаҫӑвах ,  темле те ҫаврӑнса кайм а пул- 
тарать. Ҫитменнине, пӗлсе пӗтер-ха пуӑ логикине, тӑнваш
пуҫӗ мар-ҫке унӑн...

...Юманпа Чиеяна Эоа мӗн тери савӑнса кетсе илнинс 
ҫырса кӑтартм аш кӑн  сӑм ах  та  ҫитес ҫук, ҫавӑнпа эпир 
тёлпулу ҫинчен каласа  тӑм ӑпӑр. Анчах тӑнваш  каччипе 
ҫын утрав ҫинче халӑх  епле нуш аланса пурӑнни ҫинчен 
к а л а са  кӑтартсанах , хӗр савӑнӑҫӗ, кассӑн килнӗ ҫил вӗр- 
нипе ҫурта лап  сӳннӗ пек, сасартӑк  пӗтрӗ. _ u

— Эппин, Чиея, эсӗ аттен музыка итлемелли пулемне 
кайса вырнаҫ, — терӗ вара  Эоа. — Каҫар, санпа эпир кай- 
ран пуплешӗпёр. Ун чухне тӑнвашсен пурнӑҫӗ ҫинчен теп- 
лӗнрех ыйтса пӗлӗп. Халӗ вара  пирӗн хисеплӗ Ҫӗр ҫын- 
нипе м алал лах и  ӗҫ-пуҫ пирки сӑмах татм алла .

Т ӑнваш  каччине ку килӗшсех кайм арӗ  куранать  те,

мен тӑвӑн, ӑнланать вӑл: ӗҫ — ёҫех, ӑна, паллах, мала  ху- 
малла. У йрӑмах хальхи лару-тӑрура.

— Пӗлетӗр-и, Юман, эпӗ пуринчен ытла эсир тӗрӗс- 
тӗкел таврӑннӑш ӑн савӑнатӑп, — терӗ Эоа, каччӑ тухса 
кайсан.

— Ара, Чиея сирӗн пулас мӑшӑр-ҫке, ҫапла-и? Аҫӑр 
ӑна чи ӑслӑ, чи хӑюллӑ, чи пултаруллӑ, чи вӑйлӑ тӑнваш  
тесе мухтарӗ, — хуравларӗ Юман. — Ана кӗтсе илейнӗшӗн 
пуринчен ы тларах  савӑнм алла  халӗ сирӗн.

— Ҫаплаччӗ... — именсе килӗшрӗ Эоа. — Анчах ҫав чи- 
чисем пирки халь ӗнтӗ тем калам алла...  Эпӗ чи вӑйлине, 
чи хӑюллине, чи пултаруллине, тен, чи ӑслине те курнӑ 
хыҫҫӑн„: Т ата усси те унран кунта... Енчен Ч аплӑран  Ч а п 
ли ӑна ӑнсӑртран курсан, пирӗн пӗтӗм ӗҫ вӗҫне ҫитмесӗрех 
сӳнсе л арм а  пултарать.

— Эпӗ тинӗспе кӳлӗ хушшине вӑл пулӑш масӑр утса 
тухайман пулӑттӑм, — терӗ Юман.

Юрӗ, кУ сӑм ах  май ҫеҫ, — куҫран ӑшшӑн-ӑш- 
шӑн пӑхса, калаҫӑва  м алал ла  тӑсрӗ хӗр. — Х алӗ тӗп ӗҫ 
ҫинчен... Атте пирӗн шухӑш пирки мӗн терӗ?

 ̂ — Ы рларӗ. Ана еплерех пурнӑҫлас-тӗлёш пе сӗнӳ пачӗ. 
Чӑнах  та тӗлӗнмелле ӑслӑ сирӗн аҫӑр... Эпӗ унӑн сӗнӗвё 
ҫинчен ҫул тӑрш шӗпех ш ухӑш ларӑм , унран лайӑхраххи 
тупаймастпӑр пулӗ тетӗп.

Ю ман Ш уалӑ сӗнӗвӗпе Эоана тӗплӗн паллаш тарчӗ. Хӗр 
те килӗшрӗ ашшӗн шухӑшӗпе. В ара Ю манпа Эоа кирле 
хыпара Ч аплӑран  Чапли хӑлхине мӗнлерех кӗртсен аван- 
рах  пулассине сӳтсе яврӗҫ, ку тӗлӗшпе калаҫу  хӑш еннел- 
ле сулӑннине кура Эоан аслӑ пуӑпа еплерех калаҫм алли  
пирки сӑм ах  татрӗҫ.

Акӑ паян ҫур сехет... ҫук, ӗнтӗ хӗрӗх нкӗ минут каялла  
Ч аплӑран  Чапли килсе ҫитрӗ. К алаҫаҫҫӗ халӗ вӗсем... Тем- 
ле варнантсем палӑртсан  та, пурне те ӑҫтан пӗлӗн мал- 
танах... Ҫапла, ӑнӑҫлӑх  халӗ пӗтӗмпех Эоаран килет... 
Вӑхӑчӗ вара! Сехет ҫулталӑка  тӑсӑлнӑн  туйӑнать!

Ю лашкинчен Ч аплӑран  Чаплин ҫӳрев машинӗ кӗрлесе 
кайни илтӗнчӗ. Тухса вӗҫтерчӗ иккен-ха. Халӗ Эоа савнийӗ 
патне кӗрсе кӑш тах калаҫса  ларӗ те пӑртакран  Юман 
патне ҫитӗ... Темшӗн-ҫке, питӗ курас килчӗ ӑна. Тепӗр т е 
сен, мӗн темшӗнни, вӗсем аслӑ пуӑпа еплерех калаҫса  та- 
тӑлнине пӗлес кнлет ӗнтӗ... Ҫ апла ш ухӑш лама та ӗлкӗрей- 
мерӗ Юман, коридорта хӗр ҫӑмӑллӑн  утса килни илтёнчё. 
Ара, Чиея патне кӗрсе те тӑмарӗ-ҫке ку...

— Ну, Юман, итлӗр, — алӑкран  ш аккаса  кӗнё-кӗмен 
хыпаланса каларӗ  Эоа. — Ман шутпа, халлӗхе тӗрӗс ҫул-

пах пыратпӑр эпир. Эпӗ ӑна, эсир сӗннӗ пек, алӑкран  кӗнӗ- 
кӗмен: «Хисеплӗ Ч апл ӑр ан  Чапли, эпӗ сирӗн м ӑш ӑр пулма 
килӗшетӗп», — терӗм. М ан ӑслӑ пуӑ хайхи нимӗн калам а  
пӗлмерӗ. Пуҫӗнчи «мими» ҫатӑртатсах  ӗҫлени кӑна илтӗн- 
се тӑчӗ.

«К аҫарӑр, хисеплӗ Эоа, — терӗ вӑл юлашкинчен, — хал- 
лӗхе эпӗ сирӗн упӑш кӑр пулма хатӗрленсех ҫитеймен-ха. 
У налата ҫинче кун пирки мӗнле информаци пур — пӗтӗм- 
пех тишкерсе тухрӑм, ҫапах тӑнвашсем кӑна пур хӑшпӗр 
туйӑмсене алла  мӗнле илмеллине пӗлеймерӗм. Ш ӑм ш акӑ- 
ма тӑнваш ӑнни пек туса ҫитерес тӗлӗшпе те чылай тӑрӑш- 
ма тивет-ха. Чи чаплӑ та  ӑслӑ пуӑсене хуш рӑм ку тӗлӗшпе 
ӗҫлемешкӗн. Шел, вӗсем хатӗр информадисемпе кӑна ӗҫ- 
леме пултараҫҫӗ иккен, хӑйсем ҫӗнни ӑсласа  кӑлар ас  енӗ- 
пе пит маттурах  мар».

«Апла пулсан, ман аттепе унӑн чи ӑслӑ юлташӗсене ут
рав  ҫинчен илсе килӗр, тен, вӗсем хӑвӑртрах  татса  парӗҫ 
ҫак  ыйтусене», — сӗнтӗм эпӗ.

Ч ап л ӑр ан  Чапли  ш ухӑш ларӗ-ш ухӑш ларӗ те:
«Ҫук, апла май килмест. Пӗрремӗшӗнчен, ыйтӑвӗсем 

сам аях  кӑткӑс  иккен, паян-ыран вӗсене никам татса па- 
раймӗ. Иккӗмӗшӗнчен, аҫупа юлташӗсем — чи ӑслӑ тӑн- 
вашсем. Темле май тупӗҫ те пирӗн, пуӑсен, ҫыхӑну систе- 
мине пӑсса пӑрахӗҫ. К аллех  унчченхи пурнӑҫ пуҫланӗ в а 
ра... Ҫук, ҫук, ку сӗнӳпе килӗшме пултараймастӑп», — 
терӗ татӑклӑн .

«М ана качча илме хайхи пултарайм астӑр  иккен. Пу- 
л ӑш м а  тесе, ӑс л ӑ  тӑнваш сене чӗнме хӑратӑр .  Эппин, мана 
та  кайса яр ӑр  хал ӑх ӑм ӑр  хушшине, пӗтерӗр пире пурсӑ- 
м ӑр а  та пӗрле, тӗп тӑвӑр!» — кутӑнлаш нӑ пек кӑш кӑраш - 
рӑм эпӗ.

«Мӗн эсир, мӗн аташ атӑр ,  хисеплӗ Эоа, — лӑп лан тарм а  
пуҫларӗ мана Ч ап л ӑр ан  Чапли. — Сире юратнӑ ҫӗртех 
х ал ӑх ӑ р а  пӗтерме пултарайм астӑп  эпӗ. Анланатӑп: ун 
чухне эсир мана курас та темӗр... Луччӑ эпӗ сире халех 
качча илем, юрать-и? М ал аш л ӑх а  шанса...»

«Х ӑвӑрах каларӑр-ҫке  малаш нехи пӑхса курӑнманни 
ҫинчен», — килӗшмерӗм эпӗ.

«Ҫапла ҫав,— хирӗҫлеймерӗ аслӑ  пуӑ.— У налата  ҫин- 
чи пӗтӗм информаци хам ӑр  ал ӑр а  чухне эпӗ пурнӑҫа тӑн- 
вашсемсӗрех м а л а л л а  ним мар аталан тарӑп  тесе шутла- 
нӑччӗ. Анчах ҫӗннине тупасси ҫав тери х ӑвӑрт  пулакан 
яп ал а  мар  иккен. К ӑш т кӗтмех тивет ӗнтӗ пирӗн... ма- 
нӑн...»

Пӗлетӗр-и, пуӑсем тем ҫӗнни ӑсласа кӑларасса  шансах

сӑм ахлать  ҫавскер. Эпӗ вара атте каланине аса илтӗм. 
«Пуӑ пуҫне чи ӑслӑ тӑнвашсенчен темиҫе хут нумайрах 
ӑс кӗртсен те вӑл ҫӗнни ш ухӑш ласа кӑлараймӗ, мӗншён 
тесен унӑн фантази, пулма пултарайман яп алана  пулнӑ 
пек курас пултарулӑх ҫук», — тенӗччӗ вӑл. Ҫ авӑнпа тӳсей- 
мерӗм аслӑ пуӑ ҫаплах  хӑйӗн ӗмӗтне ш анса ҫӳпӗлтетнин- 
чен кулмасӑр.

«Мӗн эсир?» — сисчӗвленсе тӗлӗнчӗ Ч аплӑран  Чапли.
«Эпӗ хам ӑссӑн-ха... — терӗм эпӗ. — Унтан, Юман, си- 

рӗнпе татӑлнӑ  пекех, сӑмаха кирлӗ еннелле п ӑ р т ӑ м .— Ит- 
лӗр-ха, хисеплӗ Ч аплӑран  Чапли, енчен эпӗ сире пуӑран 
пуӑ-тӑнваш а куҫма пулӑшсан, э?»

«Эсир... шӳтлесе е чӑнласах», — ӗненмерӗ вӑл.
«Чӑнласах», — тетӗп.
«Мӗн тума кирлӗ ку сире? Е эсир мана качча тухас 

пирки те чӑнласах  калаҫнӑ?»
«Ун пнрки те чӑнласах».
«Ёненес килмест, — тет хайхи иккӗленерех. — Е эсир 

манпа м ӑш ӑрланасси  ҫинчен сӑмахласш ӑн  та мар, е ку 
тӗлӗшпе хӑвӑр пулӑш асш ӑн мана...»

«Ш ухӑш ларӑм -ш ухӑш ларӑм  та, сирӗн сӗнӗвӗрпе килӗш- 
нинчен лайӑхраххи  пурнӑҫӑмра тек пулас ҫук терӗм. Пӗр 
шухӑш тытнӑскер, пуӑна качча тухиччен пуӑ-тӑнваш а тух
ни ҫапах та лайӑхрах  маншӑн».

«Ку чӑнах та ҫапла, — килӗшрӗ Ч апл ӑр ан  Чапли. — 
Анчах мӗнле майпа пулӑш ма пултарӑр-ха эсир мана?»

«Майне пӗлтерсен, эсир тем тӑватӑр-ха...  Ҫ авӑнпа мал- 
тан пёр хыпар пӗлтерем сире, юрать-и?» — ш ахвӑртатӑп  
хайхи.

П уӑ килӗшрӗ.
«Уйӑх ҫурӑ каялла  эсир утрав ҫинчен тарнӑ тӑнваш- 

сене персе антартӑм ӑр  терӗр. К аяр ах  вара  утрав ҫинчен 
никам та тарайм анни ҫинчен пӗлтертӗр. Ку тӗрӗсех пулсан, 
ӑҫтан тупӑннӑ, эппин, эсир персе антарнӑ тӑнвашсем? 
Вӗҫев карапӗ ӑҫтан тупӑннӑ тата? У налата ҫинче унаш кал 
карап ҫук-ҫке», — тетӗп.

«Ку тӗрӗс, карап  тума пуҫлани ҫинчен нимӗнле хыпар 
та ҫук, — килӗшрӗ Ч аплӑран  Чапли. — В ара мӗн калас- 
шӑн эсир?»

«Ак ҫакна каласш ӑн: эсир персе антарнӑ тӑнвашсем 
вёсем пёртте тӑнвашсем мар, ҫынсем пулнӑ. Аякри Ҫӗр 
планета ҫинчен вӗҫсе килнӗ ҫынсем...»

«Ну-у?! — сассине улӑш тарм арӗ  пулин те, тӗлӗнмелли- 
пех тӗлӗнчӗ Ч аплӑран  Чапли. — У налата пуҫлӑхӗсем мана 
Ҫӗр ҫине яма хатӗрленетчӗҫ, вӑл  вӑхӑтра  ҫынсем унтан

хӑйсем персе ҫитнӗ пулать. Ш ел, питех те шел, эппин, вӗ- 
сене персе антарнӑш ӑн. Тёп тум алла  марччӗ ҫынсене... 
Тепёр енчен, тен, тӗрӗсех тунӑ-тӑр. Кунта вӗҫсе ҫитнӗскер- 
сем, ҫынсем, эппин, тӑнвашсенчен те ӑслӑрах. Вёсем пуш 
шех х ӑвӑр тр ах  пӑсса пӑрахӗччӗҫ-и, тен, пирӗн ҫыхӑну 
системине...»

Халӗ ӗнтӗ эпӗ ш алт  тӗлӗнтӗм. Курӑр-ха, эпӗ Ҫӗр ҫин- 
чен нихӑҫан илтмен, Ч ап л ӑр ан  Чаплишӗн вар а  ку пӗртте 
ҫӗнӗ хыпар мар иккен, унта ҫынсем пурӑнни те паллӑ  
ӑна... Ю рать-ха вӑхӑтра  тавҫӑрса илтӗм тӗлӗннине кӑтар- 
тас-тӑк пӗтӗм ӗҫе пӑсса пӑрахм а пултарасса. Хам та  пӗл- 
мене петӗм вара...

«Мӗнле пӑсӗччӗҫ-ха ҫынсем сирӗн ҫыхӑну системине,— 
тетӗп, — вӗсем унӑн тытӑмне пач пӗлмеҫҫӗ-ҫке?»

«Ҫапла пулӗ, ҫапла пулӗ, — килӗшрӗ аслӑ пуӑ. — Туль- 
ккӑш  ку хӑш енчен ҫыхӑннӑ-ха эсир мана пулӑш ма шут- 
ланипе?»

«Астӑватӑп, атте калатчӗ, Ҫӗр ҫинче те ҫынсем хура ӗҫе 
хӑйсем тумаҫҫӗ тетчӗ», — ҫуеҫтертӗм эпӗ.

«Ку тӗрӗсех пулӗ, — тарӑхса  м ӑкӑртатрӗ  пуӑ. — Аслӑ 
чӗрчунсем вӗсем пурте пӗрешкел курӑнать...»

«Анчах вӗсем пуӑсем, хӑйсем пек каласан , роботсем, 
тума пӑрахнӑ ӗнтӗ. Вӗсем робот-этем ӑсласа кӑлар нӑ  та 
лешсем, ҫынсем пекех пурӑнса, хӑйсемех ӗрчесе пыраҫҫӗ. 
Ч ӑн  та, сире илтме кӑм ӑл л ӑ  мар-ха та ку, тульккӑш  вӗсене 
ҫынсем пӑхӑнтарса тӑраҫҫӗ  темле майпа. Сирӗн вар а  пӑ- 
хӑнас хӑруш лӑх  ҫук, влаҫ хӑвӑр  аллӑрта .  П уӑ-тӑнваш  пул- 
са тӑосан, мӗн тери аван  пулм алла. Хӑвӑрш ӑн та, тунма- 
сӑр каласан , хальхи лару-тӑрура  — маншӑн та», — пикен- 
сех ӑнлантартӑм  эпӗ.

«Ҫаплаччӗ те ҫав, ҫыннисене, шел, тӗп тунӑ ҫав эпир»,— 
чӑннипех кулянчё аслӑ пуӑ.

«Енчен вӗсенчен пӗри те пӗри чӗрӗ юлнӑ-тӑк, мӗн тӑ- 
ваттӑр? Дна та вӗлерӗттӗр-и?» — ыйтрӑм эпӗ.

«Мӗн эсир, мӗн эсир. Эпӗ ӑна хама пулӑш ма хушнӑ 
пулӑттӑм, — хьтпӑнса ӳкрӗ Ч ап л ӑр ан  Чапли. — Тульккӑш  
мён калаҫм алл и  пулма пултарайман  япала ҫинчен».

«Ч аплӑран  Чапли  хӑйӗн сӑмахне тытма пӗлӗ-и?»
«Эпӗ хама мӗнле пӗлӳ, мӗнле хӑнӑху панӑ, ҫавсемпе 

пурӑнатӑп. Сирён аслӑ тӑнваш сем суйма, ул тал ам а  вё- 
рентмен мана».

«М анӑн шыври туссем пӗлтернӗ тӑрӑх, — терӗм вара 
эпӗ, — пуӑсем персе аитарнӑ карап  ҫинчен сикнӗ пӗр ҫын 
кӳлле ӳкнӗ. В ӑл  темле майпа еывах юлнӑ та кӳлӗпе тинӗс 
хушшинчи чӑтлӑх  вӑрм ана  тарнӑ. Тен, пӑван йывӑҫ ал-

лине лексе ВилМен-тёк, халйччен те унтах пуранать вал».
Ч аплӑран  Чапли тем аса илчё те:
«Ҫапла, кӳлӗре пуӑ евӗрлӗ паллӑ  мар тӑнваш  ишсе 

ҫӳренине пӗлетӗп эпӗ. Вӑл ҫак  ҫуртран инҫех те мар хурал- 
ҫӑсемпе тытӑҫса илнӗ. Ана шыва путарнӑ тесе хыпарла- 
нӑччӗ мана. Эппин, шывра та вилмен-ха вӑл?» — терӗ.

«Ана-кӑна илтмен те, — пӗлмене петӗм эпӗ, — ишулӑ- 
сем ҫав ҫынна икӗ эрне каялла  кӳлӗ хӗрринче ҫӑвӑннине 
курнӑ...»

Юман, пӗлетӗр-и, эпӗ Чаплӑран  Чаплине савӑнма пач 
пӗлмест тесеттӗм. П ӗлет иккен, пӗр-иккӗ ха-хахлатса та 
илчӗ вӑл. Ҫ авӑнтах  тата  иккӗленчӗ те.

«Хисеплӗ Эоа, ҫынни пур пулӗ-ха, анчах мана кирлё 
япалана  пӗлет-ши?» — тет.

«Вӑл енӗпе специалист пулмасан та, тӗп майсемпе мес- 
лечӗсене пӗлетех, — ҫине тӑтӑм  эпӗ. — Тӗнче уҫлӑхне, п ал 
лах, нумай вӗреннисене кӑна яраҫҫӗ. К ан аш ласа  пӑхни 
пӑсать-им... Кайран, усси пулмасси палӑрсан, — маншӑн 
ик айкки те тӑвайкки тенешкел анасласа илтӗм те хушса 
хутӑм тата, — леш виҫӗ юлташӗ патне ӑсатӑр  ӑна...»

«Эппин, тӗл пуласчӗ унпа, — татӑклӑн  калар ӗ  Ч аплӑран  
Чапли. — Ш ыравҫӑ пуӑсене ы ранах кӑлар са  яратӑп».

«Ара, ишулӑсем тупма пултараҫҫӗ ӑна. Ҫынни вӑрман- 
та  пурӑнма шикленет пулас та, кӳлӗ хӗрринче час-часах 
курӑнкалать  теҫҫӗ».

«Эппин, эсир ишулӑсемпе ҫыхӑну тытатӑр-ха?» — сис- 
чӗвленчӗ Ч аплӑран  Чапли.

«Теплерен пӗрре курса калаҫкалатӑп . Мӗнех вара  ун- 
шӑн? — тунмарӑм эпӗ. — Халь ӗ н т ӗ 'м ан  ҫӑвара  пач уҫма- 
сӑр пурӑнмалла-им? Ун пек ухмаха та тухӑп».

«Килӗшмелле. Эппин, тӗл пулӑрах, — кӑмӑлне ҫемҫет- 
рӗ аслӑ пуӑ. — К алӑр  вара  ишулӑсене, ш ы раса тупчӑр 
та  хӑвӑртрах  кунта илсе килччӗр ҫав ҫынна. Кайран, эсир 
калаш ле, куҫ курӗ унта».

— Ҫ апла сӑмах татрӑм ӑр  вара, — калавне  вӗҫлерё 
Эоа. — М ал ал л а  мӗн тум алла  — ӑна эпӗ пӗлместӗп.

Ю ман хӗр каласа  Панине хӑвӑрт  кӑна тепӗр хут тиш- 
керсе тухрӗ. У налата ҫинче ҫын пуррине пӗлсен, Чаплӑрам 
Ч апли  унпа курнӑҫмаш кӑн килӗшмеллех, ку паллӑ. Кур- 
нӑҫма май килмесен, ӑна ш ы раса тупма тӑрӑш ӗччӗ вӑл. 
П улӑш у ыйтас темесен те ҫаплах  тунӑ пулӗччӗ. Мӗншӗн 
тесен ҫын, тӑнваш  пекех, унӑн планета ҫинче пуҫпулса пу- 
рӑнас ӗмӗтне пӑсма пултарать... Анчах Эоа — ӑслӑ ҫав!— 
аслӑ пуӑ пулӑш ӑва йышӑнасси-йышӑнмасси ҫинчен мала- 
рах ыйтса пӗлнӗ-ҫке, У налата ҫинче ҫын пурри пирки пӗл-

теричченех. П аллах , апла-й, капла-и  — аслӑ пуӑ Ю мана 
юлашкинчен пурӗпӗр вёлерес тёллев тытатех. Тулёк унч- 
чен вӑл ҫынран пулӑшу чӑннипех илсе юласшӑн курӑнать...

— М аттур эсир, Эоа, — мухтарӗ Ю ман хӗре. — Питӗ 
тӗрӗс, питӗ ӑслӑ  калаҫнӑ. Эппин, тӗлпулӑва вӑраха  ярар  
мар.

Хӗр ун ҫине п архатарлӑн  пӑхса илчӗ, именсе пуҫне 
пӗкрӗ.

— Эпир ҫапла тӑвӑпӑр ,  — сӗнчӗ Юман. — Сирӗн кун
та... ҫывӑх ю лташ ӑр пур. Апла-тӑк, тӗлпулӑва ку пӳртре 
ирттерме юрамасть. Кам пӗлет, тен, ҫынсем иккӗн-виҫҫӗн 
те мар-ши тесе, Ч аплӑран  Чапли пӳлӗмсене ухтарса тух
ма та ӑс ҫитерӗ. Ман шутпа, аслӑ пуӑна Авӑскен мана кӳ- 
лӗрен илсе килнӗ пек кӑтартм алла .

Эоа ӑна куҫран тӗмсӗлсе-тӗмсӗлсе пӑхрӗ те:
— Мӗн тери ырӑ ҫын эсир, Юман, — терӗ кӑм ӑллӑн .— 

Я ланах  ыттисем ҫинчен ш ухӑш латӑр. Хӑвӑр пурнӑҫӑра 
в ар а  пӗртте шеллеместӗр. Енчен кӳлле тухса кӗресси 
унчченхи пекех ӑнӑҫлӑ  пулаймасан? Яка ҫӗрте те ш ӑрпӑк 
тупӑнать-ҫке тепӗр чух...

— Ҫапла, хальхинче манӑн чӗрех ю лмалла, ку тӗрӗс,— 
килӗш рӗ Юман. — Хамшӑн кӑна та  мар, ӗҫӗмӗршӗн. Эп
пин, сирӗн, Эоа, хурала  пӗр-пӗр кун хӑм ӑш лӑх  патне пыма 
чарм аш кӑн  ы йтм алла Ч апл ӑр ан  Чаплинчен. Ҫавӑнпа усӑ 
курса, эпӗ кӳлле тухӑп. Аслӑ пуӑ ҫыран хӗррине палӑртнӑ 
в ӑхӑтра  тухтӑр. Ш ӑп ҫав вӑхӑтра  Авӑскен мана хӑм ӑш лӑ- 
ха каял л а  илсе пытӑр. В ӑрман патӗнчен каҫарнӑ пек кӑ- 
тартм аш кӑн  ӗнтӗ. Ку вӑл тепӗр енчен те лайӑх. Эпӗ иртнӗ 
ты тӑҫура асӑрханӑ  тӑрӑх, пуӑсен хӗҫпӑш алӗ манӑн ком
бинезона тӑруках  витереймест. Енчен вӗсем унпа усӑ 
курсан, эпӗ шыва путнӑ пек тӑвӑп  та Авӑскен мана айк- 
кинелле хӑвӑрт  илсе кайӗ. Ч аплӑран  Чапли, усал шухӑш 
тытнӑ пулсан, мана вӗлернине хӑй к у ҫ ӗ п е х ӑ й  курса ӗне- 
нӗ. Эпир вара  кайран сирӗнпе халӑха  ирӗке кӑларм алли  
урӑх  майсем ш ы рам а тытӑнӑпӑр. Пёр япала кӑна иккӗлен- 
терет мана...

— Мӗн-ши? — сисчӗвленчӗ Эоа.
— Хӑш чӗлхепе калаҫӑпӑр-ха  эпир Ч ап л ӑр ан  Чапли- 

пе? Эпӗ тӑн ваш ла  пӗлнине курсан, мён шухӑш лӗ вӑл?— 
ӑнлантарчӗ  Юман.

Хӗр кӑш тах  чӗнмесӗр тӑчӗ, унтан ҫапла сӗнчӗ: ^
— Ара, аслӑ  пуӑ хӑйне Ҫӗр ҫине яма хатӗрленӗ терӗ- 

ҫке. Эппин, унти чӗлхесене те вӗрентнех ӑна.
— Тӗрӗс, — килӗшрӗ Ю ман, — Ҫӗр ҫинчи чӗлхесенчен 

пӗрине вёрентнех ӑ н а . — Унтан Ш уалӑ  каласа  кӑтартнине

аса илчӗ те хушса хучӗ: — Ҫав чӗлхе вӑл — акӑлчан чӗл- 
хи. Эпӗ ӑна аванах пӗлетӗп, эппин, аптрамӑпӑр, Эоа.

Хӗр хӗпӗртесе те хисеплесе тепре пӑхрӗ ӑна куҫран, 
ҫавӑнтах кӑсӑкланса  ыйтрӗ:

— Ҫӗр ҫинчи халӑх  темиҫе чӗлхепе калаҫать-им?
— Авал, виҫӗ ӗмӗр каялла, Ҫӗр ҫинчи халӑхсем ҫӗр- 

шер чӗлхепе калаҫнӑ, — ӑнлантарчӗ Ивантер. — Халӗ в а 
ра икӗ теҫеткене яхӑн ҫеҫ юлнӑ. У йрӑмах анлӑн сарӑл- 
нисем — акӑлчан тата  вырӑс чӗлхисем.

— Мӗншӗн ҫапла вӑл? Юман, тархасшӑн, Ҫӗр ҫинчен 
ытларах  каласа  кӑтартӑр-ха мана, халӗ вӑхӑт  пур ҫнтӗ 
пирӗн, — пушшех кӑсӑкланса ыйтрӗ Эоа.

И вантер хӑйне ӳкӗтлеттермерӗ...
Вӑл каласа  панӑҫемӗн хӗр, л ай ӑхрах  илтме тесе, Юман 

кресли умӗнчи кавир ҫине пырса ларчӗ, хулпуҫҫипе кресло 
ҫумне тӗренчӗ. Ҫапла сехет итлерӗ вӑл Ю мана пач пӳл- 
месӗр, икӗ сехет... Теплерен пӗрре кӑна хаш! сывласа ка- 
ларӗ:

— Эх, пӗрре кӑна пулса курасчӗ манӑн ҫав тӗлӗнмелле 
планета ҫинче!

К аяр ах  хӗр тӗлӗрсе кайрӗ, вара  хӑй сисмесӗрех пуҫне 
Ю ман чӗркуҫҫийӗ ҫине хучӗ. Ара, мӗн тери пӑлханнӑ вӑл 
паян Ч апл ӑр ан  Чаплипе калаҫнӑ чухне, Ю ман каласа  кӑ- 
тартнине итлесе, мӗн тери пысӑк шухӑш-ӗмӗтсем ҫавӑрт- 
тарм ан  пулӗ тата  пуҫӗнче, ывӑннах ӗнтӗ... Юман, асӑрхан- 
са, аллине хӗр пуҫӗ айне хучӗ, вара  ҫапла пач хускалма- 
сӑр каҫченех ларчӗ.

Эоана пӳртре темскер пиклетни вӑратрӗ.
— Ай-уй, ҫывӑрсах кайнӑ! — именсе пуҫне ҫӗклерӗ вӑл, 

ҫавӑнтах хӑпӑл-хапӑл  сиксе тӑчӗ. — Епле аван мар сирӗн 
умӑрта. Ҫӗр ҫинчен каласа  пам а ыйтрӑм тархасласах,- 
хам, авӑ... Мӗн тери намӑс мана...

— Мён намӑсси! — хӗрӳллӗн хирӗҫлерӗ Юман. — Пӗ- 
летӗр-и, мана питӗ те питӗ ырӑ пулчӗ эсир ҫапла ҫывӑрни.

— Чӑнах-и?! — еавӑнӑҫне пы тарайм арӗ  Эоа. Ҫавӑн- 
тах калаҫӑва  урӑх енне пӑрчӗ.— Ай-уй, апат хатӗрлекен 
пуӑсем ҫухатнӑ пире, авӑ гудока пиклеттерсе чӗнеҫҫӗ. К а 
ир хӑвӑртрах  каҫхи апата. Час пьтмасан, центра пӗлтерӗҫ 
тата  эпӗ ҫухалнӑ тесе, вара тем курса тӑрӑпӑр...

Вӗсем столовая кӗрсенех, пӳртре пиклетме пӑрахрӗ. 
Пуӑсем сӗтел ҫине апат йӑтма тытӑнчӗҫ.

— Чиеяна чёнмен-ҫке эпир,— аса илчӗ Ю ман, Эоа 
ҫине пӑхса.

— Ч ӑнах  та, — хыпӑнса укрӗ Эоа, ҫавӑнтах  тӑнващ  
каччиие чӗнме вӑшт тухса кайрӗ.

Мӗн тери вӑр-вар  иккен вӑл  хӑйне хытарса тыткала- 
ман чухне. Аякри тӑван  Ҫӗр ҫинчи чӑваш  хӗрӗсем пекех. 
Вӑр-вар, ырӑ та ачаш кӑмӑллӑ...

10

Ч аплӑран  Чапли  Ҫӗр ҫынни хӑйӗнпе шыв хӗрринче 
курнӑҫасш ӑн пулнинчен тӗлӗнессе тӗлӗнчӗ те хирӗҫлемерӗ, 
килӗш рӗ ку сӗнӳпе, кӑнтӑрла  иртсен хуралҫӑ пуӑсене кӳл- 
ле юхса тухакан  юханшыври хӑм ӑш лӑх  патне пыма чарчӗ. 
Ҫ акӑнпа усӑ курса, Ю ман аслӑ пуӑ киличчен хӑвӑрт  кӑна 
шыва кёрсе кайрӗ, хӑм ӑш лӑха , Авӑскенпа ю наш ар пырса 
тӑчӗ. Мён тейӗн, пысӑк ӗҫ тунӑ чухне ҫапла ачапчалла 
х ӑтланм а та  тивет-ҫке.

Ч ап л ӑр ан  Ч апли  — чунсӑр тетпӗр те, механизм ҫав, тӗ- 
рӗс ҫӳрет! — шӑп кӑнтӑрла  иртни сехет тӗлне ҫитрӗ. В ӑл 
шыв хӗрринелле утса пынине курсан, Ю ман ю наш ар выр- 
такан  А вӑскена ҫурӑмӗнчен ю лташ ла ҫапса илчӗ. Л еш ӗ 
ӑнланчӗ, Ю м ана ҫурӑмӗ ҫине вырттарчӗ те, таҫтан аякран  
килнӗ пек туса, ҫыран хӗрринелле ишсе пычӗ. Ш ыв кӑвапа 
таран  юлсан, Ю ман ура ҫине тӑчӗ, Авӑскен, кӑш т каярах  
чакса, шыв айне пытанчӗ.

Ю ман И вантерпа Ч ап л ӑр ан  Чапли пӗрне-пӗри куҫран 
пӑхрӗҫ. Айккинерех тӑракан  Эоа та  вӗсенчен куҫ илмерӗ. 
Пёр минут иртрӗ, икӗ минут... Н ихӑш ё те ш арламарӗҫ. 
Ю ман Ч ап л ӑр ан  Чаплин сӑн-питне тек тинкерсе тӑмарӗ, 
пуӑ аллисене кӑна куҫран вӗҫертмерӗ. Кам пӗлет, тен, 
хуралҫӑ  пуӑсен хӗҫпӑш алӗпе усӑ курӗ вӑл. Комбинезона 
ҫав хӗҫпӑш ал витереймӗ те, анчах Ю ман скаф андрсӑр , 
ҫара  пуҫӑнах ҫӳрет...

— С ал ам л атӑп  сире, Ҫӗр ҫынни, У налата планета ҫин-' 
че, — терӗ юлашкинчен Ч апл ӑр ан  Чапли  мӑнаҫлӑн.

Ю ман тӑнваш ла ӑнланм ана печӗ. Аслӑ пуӑ ӑна вара 
тепӗр хут акӑлчан  чӗлхипе салам ларӗ .

— Эпӗ те сире чысласа пуҫ таятӑп, — акӑлчанла  хурав- 
ласа , пуҫне кӑш т усса илчӗ Ю ман. — Эсир мана курасш ӑн 
терёҫ. Акӑ эпӗ кунта.

— Тен, эсир ҫул ҫинче ывӑннӑ, пӳрте кӗрер. Хӑналӑ- 
пӑр сире, кӑш тах  канса та илӗр. Ҫ ав тери аякран  килнё 
хӑнапа тӳрех ӗҫ пирки калаҫм а аван мар, — сӗнчӗ Ч аплӑ- 
ран  Чапли.
' — А птӑрамасть, — хирӗҫлерӗ Юман. — Ы вӑнм ан  эпё,
выҫӑ та мар. Еҫ тесен, ҫынсем ӑна кирек хӑҫан та, кирек 
ӑҫта та м ала  хураҫҫӗ.

— Ку пуӑлла, — кӑм ӑл л ӑн  килӗшрӗ Ч ап л ӑр ан  Ч апли .—

Тен, ҫрфана тухатӑр? К апла калаҫм аш кӑн  аван мар пек 
туйӑнать.

— Эсир мана кунта никам та  тӗкӗнмӗ тесе сӑмах 
парсан тухма пултаратӑп, — терӗ Юман. — Унсӑрӑн, ка- 
ҫарӑр, шанм астӑп  сире, мӗншӗн тесен пуӑсем манӑн юл- 
ташсене ним сӑлтавсӑрах  вӗлерсе пӗтерчӗҫ.

— Пулни-иртнине каял л а  тавӑрм а  ҫук, каҫарӑр  пире 
уншӑн. Ку пӑтӑрм ах  эпир сире тыткӑнран тарнӑ тӑнваш- 
сем вырӑнне хунипе кӑна пулнӑ. Халӗ сире никам та  тӗ- 
кӗнмӗ тесе, манӑн чи ҫывӑх тус Эоа умӗнче калатӑп .

Аслӑ пуӑ ҫавӑнтах  хӑйӗн сӑмахне, хӗр ӑнлантӑр  тесе, 
тӑнваш ла та каларӗ. Ю ман, Эоапа калаҫнӑ чухне Чаплӑ- 
ран Чапли  тӑнваш  ӑсчахӗсем ӑна суйма, улталам а  вӗрент- 
мен тенине асра тытаканскер, ӗненчӗ, ҫырана тухрӗ. Халё 
ӗнтӗ вӑл  аслӑ пуӑна тӗсесе пӑхма пултарчӗ. Аякран 
чӑн-чӑн тӑнваш  пекех курӑнаканскер, ҫывӑхран Чап- 
лӑран  Чапли  чӗрӗ мар иккенни палӑрать  ҫав. Кӗпе- 
тумтир магазинӗнчи манекена аса илтерет вӑл. Чӑн  та, 
чи лайӑх  манекена. Кӗлеткипе Чиея евӗр кӗрнеклӗ те чи- 
перскер, илемлӗ сӑнлӑскер ҫине пирвайлӑха пӑхма та кӑ- 
мӑллӑ. Анчах ҫавр ака  кӑвак  куҫӗ пач мӑчлатманнине, 
классикӑлла скульптурӑсенчи пек тӳп-тӳрӗ сӑмса ҫунат- 
тисем пӗртте хускалманнине, хӗрарӑмӑнни евӗр хӗп-хӗр- 
лӗ ҫухе тути калаҫнӑ май та аран-аран  хускалкаланине, 
яп-яка та тап-таса ӳтлӗ пичӗ, хӗрелме, ш уралма, кӑвакар- 
ма пӗлмесӗр, вӗретнӗ сӗт тӗсне сам антлӑха  та улӑш тар- 
маннине курса тӑнӑҫемӗн чунра темле сивӗ пулса каять. 
Х ӑнӑхманран-тӑр ӗнтӗ. Тен, унӑн пӗтӗм кӗлетки, чӗрӗ мар 
ӳтлӗскер, ҫавнаш кал сиввӗн курӑнать? Анчах аван тумтир 
ҫӗлесе тӑхӑнтартнӑ та ӑна, питрен сӑнасах  тӑмасан, Чап- 
лӑран  Чаплине хытӑ кӑм ӑллӑ, кулма-шӳтлеме юратман 
чипер тӑнваш  вырӑнне ним мар хума пулать.

— Хисеплӗ ҫын, мана пӗртен-пӗр яп ала  кӑна кирлӗ, 
Эсир Ҫӗр ҫинче робот-этем туни ҫинчен илтнӗ-и?

— Ҫӗр ҫинче ӑна пӗлмен ҫын та ҫук, — лӑпкӑн хурав- 
ларӗ  Юман.

— Хӑвӑр вӑл енӗпе ӗҫлеме пултаратӑр-и? — сассинчен 
мар пулин те, ытла хӑвӑрт ыйтнинчен пуӑ хӗпӗртени па- 
лӑрчӗ.

— Ҫӗр ҫинче пултарнӑ та пулӑттӑм, — хӑйшӗн ку ӗҫ 
тахҫантанпах хӑнӑхнӑ япала  пек пуплешме тӑрӑш рӗ 
Юман.

Эоа, акӑлчанла  пӗлменскер, пуӑпа ҫынна пичӗсенчен 
тёсесе пӑхса тӑчӗ, калаҫу  еплерех пынине ӑнланма тӑ- 
рӑшрӗ.

— Мӗншӗн Ҫӗр ҫинче кӑна? — ыйтрӗ аслӑ пуӑ.
— Мӗншӗн тесен унта кирлӗ хатӗрсем, япаласем  пур,— 

ӑнлантарчӗ Ивантер.
— Ҫав япаласем пе хатӗрсем пирӗн те пулас-тӑк, эсир 

робот-этем вырӑнне, калӑпӑр , пуӑ-тӑнваш  тума пултарай- 
ӑр-и?

— Енчен тӑнваш  ш ӑм ш акӗ ҫыннӑнни пекех пулсан — 
пултаратӑп, — унчченхи евӗрлех лӑпкӑн  каларӗ  Юман.

Ч ап л ӑр ан  Чапли  кӑш тах ш ухӑш ласа тӑчӗ.
— Пирӗн халлӗхе унаш кал  хатӗрсемпе япаласем  ҫук- 

ха, — терӗ вара. — Анчах, ман шутпа, У налата ҫинче вӗ- 
сене тума пур майсем те ҫителӗклӗ. Тен, пуҫӑнса пӑх- 
м алла?

— Хисеплӗ Ч апл ӑр ан  Чапли, — иккӗленнӗ пек калаҫрё  
Юман. — Сирӗн планета тӳпинче пирӗн карапа  персе ан- 
тарчӗҫ, манӑн юлташсене тӗп турӗҫ. Эпӗ тӑр-пӗччен тӑрса 
юлтӑм. П урӗпӗр манӑн пурӑнас килет. Кун пек чухне 
вара  эсир манӑн пурнӑҫӑма упрас ш анчӑк  ҫук. Ҫавӑнпа...

— У налата  ҫинче сире никам та тӗкӗнмӗ, — ӑна пӳл- 
сех сӑм ах  пачӗ Ч ап л ӑр ан  Чапли. — Анчах сирӗн Ҫӗр ҫин- 
че робот-этем тума пӗлеҫҫӗ тесе пурнӑҫӑра упраса хӑва- 
рассишӗн кӑна калам аннине ҫирӗплетсе памалла .

Мӗн ту м алл а  И вантерӑн? Н ау ка  ҫитӗнӗвӗсем ҫинчен 
сӑм ах  пуҫламалла-и? Анчах Ч ап л ӑр ан  Чапли  ӑнланӗ-ши 
ӑна тӳрех, вӑл  каланине информаци центрӗнчи хыпарсем- 
пе тан лаш тарм асӑр .  Танлаш тарни  те мӗн усӑ парӗ? У на
л ата  ҫинче ун аш кал  ӗҫпе никам та аппаланманни паллӑ- 
ҫке. Эппин, Ч ап л ӑр ан  Чаплин  тан л аш тар м ал л и  те нимӗн 
ҫук. Тепӗр енчен, Ҫӗр ҫинче те кунаш кал  ӗҫпе никам аппа- 
ланман. Эппин, Ю м анӑн  питех те ӗненмелле суймалла. 
П ултарӗ-ш и? П ултарайм асан  — пӗтрӗ вара... Ҫук, ҫук, ҫак 
самантра питӗ кӗскен, сам антрах  ӗнентерсе п ӑрахакан  ху- 
рав п ам алла  Ч ап л ӑр ан  Чаплине.

Ю м ан пӗрре аслӑ пуӑ, тепре Эоа ҫине пӑхса илчӗ. Чап- 
л ӑр ан  Ч апли  чӗрӗ мар  куҫне пач м ӑчл аттар м асӑр  тинкерет 
ӑна, хӗр вара, вӑл йывӑрлӑха кӗрсе ӳкнине туйса пулас, 
канӑҫсӑррӑн  туртӑнса илчӗ, ик аллине пӳрнисене хуша- 
хушӑн чӑлхантарса  чӑмӑртарӗ...

Ш ухӑш ла хӑвӑртрах , Юман! В ӑхӑта  тӑсни Ч аплӑран  
Чаплине санӑн пултарулӑху  пирки иккӗлентерӗ тата.

— Эпӗ — ҫын мар. Эпӗ — робот-этем. М анӑн тӗрёс- 
лӗхе ҫакӑ пуринчен л ай ӑхрах  ёнентерет пулӗ тетёп, — 
ҫирёппӗн калар ё  Юман.

Ч ап л ӑр ан  Чапли  патнерех пычё те ӑна хыпашла-хы- 
паш ла тӗпчерӗ.

— Тӗлӗнмелле,—терӗ вар а ,—тумтире шута илмесен, эсир 
тӑнваш ран  нимӗнпе те уйрӑлса тӑмастӑр. Эппин, мӗн тума 
кирлӗ унаш кал робот-этем е пуӑ-тӑнваш? Эпӗ чӗррисен чи 
япӑх  енӗсенчен хӑтӑласшӑн-ҫке, вёсен чи ӑнӑҫлӑ  енӗсене 
кӑна илесшӗн.

— Унаш калли ш ӑпах эпӗ пулатӑп та ӗнтӗ, — хӑюллӑн 
калаҫрӗ  Юман. — Эпӗ нимрен те хӑрамастӑп , ӗҫлеме п л а 
нах хатӗр, йывӑрлӑхсенчен пӑрӑнмастӑп. Ҫав вӑхӑтрах  
ҫынсем пекех туйӑмлӑ, сисӗмлӗ. Эпир, робот-этемсем, ха- 
мӑра хамӑр ҫуратса ӳстерме пултаратпӑр...  Тепӗр тесен, 
хӑвӑрах  ш ухӑшлӑр, тӑнваш  тӗнче уҫлӑхне вӗҫсе кайма 
пултарӗччӗ-и? Ҫук! Ҫынсем те ҫавах...

— Тӗлӗнмелле! Епле-ха эсир, ҫав тери маттурскерсем, 
йӑшнӑ ҫынсене пӑхӑнса пурӑнатӑр? — кӑм ӑлсӑрланчӗ  Чап- 
л ӑр ан  Чапли.

— П ӑхӑнмастпӑр! — куҫне мӑчлаттарм асӑр  суеҫтерчӗ 
Юман. — Ҫур ӗмӗр каял л а  эпир влаҫа хам ӑр алла  ярса 
илтӗмӗр. Ҫ авӑн  хыҫҫӑн ҫӳреме пуҫларӑм ӑр та  тӗнче уҫ- 
лӑхне. М ана, сӑмахран, ҫынсем валли пӗр-пӗр хӑтлӑ  п л а 
нета тупса таврӑнм а хушрӗҫ аслисем. Ҫ авӑнта куҫарасш ӑн 
эпир кайран вӗсене. Ҫынсене вӗлерсе пӗтерни аван мар, 
пирӗн атте-аннесем-ҫке вӗсем, терӗҫ аслисем. Ҫ авна пула 
лекрӗм эпӗ сирӗн планета ҫине... Ҫ апах  эсир ан шикленӗр, 
У налата ҫине илсе килес ҫук эпир вӗсене. П ӗчӗк сирӗн 
планета, ҫынсен ҫӗр пайӗнчен пёр пайӗ те вырнаҫаяс ҫук 
кунта...

— Тӗрӗс калатӑр  э с и р !— ырларӗ Ч аплӑран  Ч а п л и .— 
Ҫынсенчен влаҫа  туртса илсе те тӗрӗс тунӑ. Эпир те тӑн- 
вашсене ҫутҫанталӑк  ӑнӑҫсӑр туса тултарнӑ чӗрчунсем 
вырӑнне хуратпӑр, ҫавӑнпа влаҫа хам ӑр алла илтӗмӗр. 
Анчах эпӗ, авӑ, чи чаплӑ пуӑ та, анчах пуӑ кӑна-ҫке.

— Эппин, эпир — пӗр шухӑшлӑ! — кӑш кӑрса ячӗ Юман 
савӑнӑҫлӑ  сасӑп а .— Апла-тӑк эпӗ сире мӗн пултарнӑ таран  
пулӑшӑп пуӑ-тӑнваш пулмашкӑн. К айран тепӗр хӗрарӑм  
пуӑ-тӑнваш тӑвӑпӑр . Унтан эсир ҫам рӑк  ӑру  ҫуратса ҫи- 
тӗнтерме тытӑнӑр...

— М ана хӗрарӑм  пуӑ-тӑнваш кирлӗ мар, — хирӗҫлерӗ 
Ч аплӑран  Чапли. — Эпӗ тӑнваш  хӗрне качча нлесшӗн.

— Хӑвӑр кӑмӑлӑр , — хуравларӗ Юман. — Чӑн та, эпё 
сире апла хӑтланма сӗнмен пулӑттӑм...

Юман мӗн сӗнесшӗн пулнине итлес темерӗ Ч апл ӑр ан  
Чапли.

— Эппин, к а й р ӑ м ӑ р ,— Эоа пурӑнакан пӳрт еннелле 
алӑ  сулчӗ вӑл.

Халӗ ӗнтӗ каял л а  чакма юрамасть. Ю ман ун хыҫҫӑн

ҫирӗппӗн утрӗ. Вӗсем пӳрт патне ҫитсе пынӑ чухне икӗ 
енчен икё хуралҫӑ  пуӑ тухрӗҫ, Ю мана икӗ енчен те хул 
хушшинчен ҫавӑрса  тытрӗҫ.

— Ан хӑрӑр , — лӑплантарчӗ  Ч апл ӑр ан  Чапли, — вӗсем 
м алаш не сире инкекрен сыхлёҫ.

Апла-и, апла мар-и те, хуралҫӑсем хайхи Ю мана пур
те мар, юнашарти г а р а ж  евер темле сарая  ҫавӑтса кайрӗҫ.

— Аслӑ пуӑ, мӗне пӗлтерет ку?! — кӑш карса  ячӗ Эоа.— 
Эсир сӑм ах  патӑр-ҫке Ҫӗр ҫинчен килнё ҫыина тпвместпёр 
тесе.

— Эпӗ халӗ те ҫаплах  ҫирӗплетсе калатӑп , — хыттӑн 
пӳлчӗ ӑна Ч апл ӑр ан  Чапли. — Анчах унӑн вырӑнӗ халлӗхе 
сирӗн пӳртре мар...

Ю мана хупнӑ сарай  тавра  темиҫе хуралҫӑ пуӑ тӑратса 
тухсан, Ч ап л ӑр ан  Чапли  тек пӗр сӑм ах  та ш арлам арё , 
Эоа патне те кӗрсе тӑмарӗ, ҫӳрев машини ҫине ларчӗ те 
тӳрех тёп хулана тухса вӗҫтерчӗ. Вӑл  кайнине кантӑкран  
пӑхса тӑр акан  Эоа вӑй пӗтнине туйрӗ, кресло ҫине ларчӗ, 
пуҫне усрӗ. Ю манпа ҫапла кнлсе тухнӑшӑн хӑйне айӑпла- 
рӗ вӑл, халӗ ӗнтӗ ӑна нимпе те пулӑшайманнишӗн, тӑн- 
ваш  халӑхне ирӗке кӑлар ас  ш анчӑк та сӳннёшӗн кулянса 
та  ӳпкелешсе, тӳсеймерӗ, йӗрсе ячӗ...

11

Ю мана хупнӑранпа пилӗк кун иртрӗ ӗнтӗ^ Ҫ ак  хушӑра 
никам пырса пӑхмарӗ ун патне. Нимӗн ш ухӑш лам а аптӑ- 
рарӗ  Ю ман. Ененмерӗ-ши ӑна Ч апл ӑр ан  Чапли? П улм а пул- 
тарать. Анчах мӗншӗн усрать эппин, вӗлерттермест ӑна? 
Эоана сӑм ах  панӑран-ш и? Апла тесен, мӗншӗн кунта усрать, 
калӑпӑр ,  тӑнваш сем патне кайса ямасть? Тен, Ю ман хӑй 
вилӗмӗпе вилессе кӗтет Ч аплӑран  Чапли? В ара Эоа умӗн- 
че тӳрре тухма тӑрӑш ӗ: эпӗ вёлермен ӑна тейё. Ҫу-ук, 
шалишь, час кӗтсе илеймс вӑл Ю ман вилёмне. Утрав ҫине 
кайса килнӗ чухне выҫӑпа аптӑранӑ  хыҫҫӑн хальхинче 
вӑл  астронавт апачӗ тултарнӑ тюбиксене хӑйпе чиксе 
тухнӑ. Телее, сарайӑн  пӗр пуҫӗнче шыв кранӗ пур. Юна- 
ш арах  темле материалтан  тунӑ шланг ҫыххи выртнине 
шута илсен, япала  ҫума е пахча ш ӑварм а шыв илсе тӑна 
пулас унтан. Ҫапла, темиҫе эрне ним мар пурӑнма пулта- 
рать кунта Юман. Ҫ апах вӗҫӗ пулатех-ҫке... Ҫук, пурнаҫ 
ҫапла  тӑр л авсӑр  вӗҫленессе алӑ  усса кӗтме юрамасть...

Ҫ авӑнпа Ю ман виҫҫӗмӗш кун ӗнтӗ ш ӑтӑк  чавать. С а 
рай стени айӗнчен иртнӗ унӑн ҫӗр айӗнчи ҫулӗ, анчах ӑна 
чылай инҫете тӑсм алла-ха ,  псчӗкҫё чӳречерен курӑнакан

лутра йывӑҫ тӗми хыҫнех ҫитермелле. Ун чухне кана ху- 
ралҫӑсем асӑрхам ӗҫ вӑл  тарнине.

Чавм а вара  йывӑрланнӑҫемён йы вӑрланса пырать. 
Тӑпри хытах та  мар, анчах ӑна сӗтӗрсе кӑларм алла-ҫке . 
Тата ҫакӑ та хӑратать: ҫул самаях вӑрӑм пулассине кура, 
чавса кӑларнӑ тӑпра сарайра  вырнаҫӗ-ши? Вырнаҫмасан, 
тарм алли  ҫула туса пӗтересси пулаймӗ. Ҫ авӑнпа ш ӑтӑка  
пӗчӗкрех алтма тӑрӑш ать  Юман, ку вара  ӗҫлеме сам аях  
чӑрмантарать. Ҫинех чавасса та вӑл темле пуклак вӗҫлё 
тимӗр татӑкӗпе кӑна чавать. Алӑ айӗнче урӑх нимӗн те 
ҫукки пӗтерет-ҫке.

Улттӑмӗш кунне ирхине час вӑран м арӗ  Юман. Те 
ывӑнса ҫитни ю лхавлантарчӗ кӑштах, те тутлӑ тӗлӗке та- 
тас килмерӗ. Тӗлӗкӗ вара  ӑна... Ҫӗр ҫине илсе ҫитерчӗ. 
Тӑван чӑваш тӑрӑхне таврӑннӑ пек вӑл, Кӑкш ӑмри кану 
ҫуртӗнче пурӑнать пек. Пӗччен мар, Эоапа. Акӑ вӗсем хыр- 
лӑхри аллейӑна уҫӑлма тухнӑ. Ш урӑ ҫутӑ тӗслӗ вӑрӑм  кӗ- 
пе тӑхӑннӑскер, Эоа юмахри пек илемӗпе тӗлӗнтерет пур- 
не те. Кашни иртен ун ҫине ытарайми пӑхса юлать. «Аҫ- 
тан килнӗ ку пике?... К амӑн савнийӗ-ши вӑл?» — тӗлӗнсе 
ыйтаҫҫӗ хӑшӗсем. «Юман, мӗнле чӗлхепе калаҫаҫҫӗ вӗ- 
сем? Мӗн теҫҫӗ?» — ыйтать Эоа. «Чӑваш ла, — хурав- 
лать  Юман. — Сана мухтаҫҫӗ». «Чӑваш ла? — тӗлӗнет 
Эоа. — Эсӗ Ҫӗр ҫинчи ҫӗршер чӗлхерен икӗ теҫеткене яхӑн 
кӑна юлнӑ теттӗн-ҫке». — «Вӑл шутра пӗри — чӑваш  чӗл- 
хи». — «Санӑн йыш лах мар халӑху хӑйӗн чӗлхине ку та- 
ранччен упраса хӑварм а пултарнӑ-и?» — «П ултарнӑ кӑна 
мар, м алал ла  аталантарнӑ, вӑйлатнӑ ӑна. Халӗ тӗнче уҫ- 
лӑхӗнче те ч ӑваш ла калаҫнине илтме пулать, — тивӗҫлипе 
мухтаиса пӗлтерет Юман. — Чӗлхене кӑна мар, наукӑпа 
техника пуҫпулса тӑнӑ ҫак  тапхӑрта  та хам ӑрӑн  авалтан  
пыракан  сӑпай та йӑваш  кӑм ӑлӑм ӑра ,  ӗҫченлӗхпе пул- 
тарулӑха  упраса хӑварнӑ пирӗн халӑхӑм ӑр , мӗншӗн тесен 
вӑл  нихӑҫан та ырӑ, лӑп кӑ  пурнӑҫ хӑй тӗллӗн килессе 
кӗтсе ларман, аслӑ вырӑс халӑхӗпе пӗр рете тӑрса кӗреш- 
нӗ уншӑн, ҫапла майпа чӑваш ӑн чи ырӑ енӗсене, йӑли- 
йӗркине те м алал ла  аталан тарса  пынӑ». «Чӑнах та, — ки- 
лӗшет Эоа, — шӑпчӑксем те кунта урӑхларах, чӑн чӑваш- 
л а  юрлаҫҫӗ пек. Тӑнлар  вӗсене анлӑ Атӑлӑн х ӑватлӑ  иле- 
мӗпе киленсе тӑнӑ май...» Тепӗртакран  вӗсем кафене кӗрсе 
лараҫҫӗ. Ы тла та илемлӗ официант ҫавӑнтах  пырса тӑ- 
рать сӗтел умне. «Мӗн ҫиесшӗн, мӗн ӗҫесшӗн чипер мӑ- 
ш ӑр? — йӑл кулса, тӑнваш ла ыйтать вӑл. — Акӑ, куратӑр 
ӗнтӗ, эпӗ каллех  тӑнвашсене пӑхӑнса пурӑнма тытӑнтӑм». 
С асартӑк  вӑл  сӑнне улӑш тарчӗ те хӑруш ла кӑш кӑрса  пӑ-

рахре: «Мӗн тӑватӑр  эсир кунта?!» Ю ман ш артах  сикрё 
те... вӑранса  кайрё.

С арай  уҫӑ-мӗн. Алӑкра... Ч аплӑран  Чапли тӑра  па- 
рать.

— Мӗн тӑватӑр  эсир кунта? — ыйтрӗ вӑл.
— Тухса тарм аш кӑн  ҫӗр айӗнче ҫул хыватӑп, — терё 

Ю ман тӳррӗн.
— Т арасш ӑн-ха эппин?
— Эсир ман вырӑнта пулнӑ пулсан, хӑвӑра  килсе 

вӗлерессе кӗтсе выртаттӑр-и?
Ч апл ӑр ан  Чапли  питне пач хускатмасӑр  кулса ячӗ:
— Ха-ха-ха, сире вӗлерме никам та ш утламан. Эсир 

чӑннипех робот-этем пулнине кӑна тӗрӗслесе пӑхас терӗм 
кӑштах.

— М ӗнле майпа? — тӗлӗнчӗ Юман. Хӑйне хупса хур- 
санах, сарайне питӗ тӗплӗ тӗрӗслесе тухнӑччӗ вӑл. Кунта 
вӑрттӑн  пӑхмалли-итлемелли е ытти йышши прибор выр- 
наҫтарнине асӑрхаманччӗ.

— Пӗлетӗр-и, тӑнваш сен нумай ҫитменлӗхӗсенчен пӗ- 
ри вӑл — вӗсем апат-ҫимӗҫе сӗре юратни. Кунне тӑваттӑ 
сӗтел хушшине ларсах  ҫиеҫҫӗ вӗт, ахаль чухне те чылай- 
ӑш ӗ мӗн те пулин чӑм ласах  ҫӳрет. Эпӗ шутларӑм, ҫынсем 
те ҫаплах  ӗнтӗ терӗм. Эппин, енчен эсир ҫын пулсан, ҫак  
хуш ӑра апатсӑр  аптӑраса  ҫитмелле, робот-этем пулсан, 
пилӗк кун вӑл  сирӗншӗн ниме те пӗлтерес ҫук. Эсир, авӑ, 
сывах, чиперех. Эппин, суйман мана... С ӑм ах  май, эсир 
энерги ӑҫтан илсе тӑратӑр : аккумулятортан-и е генератор 
пур сирӗн?

— Робот-этемсем электричество вӑйӑпе те, апат  кало- 
рийӗсемпе те усӑ курма пултараҫҫӗ, — аптӑраса ӳкмерӗ 
Юман. — Ҫ авӑнпа вӗсем чылай кӑткӑс  та йывӑр лару- 
т ӑр ӑва  ним мар ҫӗнтереҫҫӗ.

— Аван, питӗ аван! — савӑнчӗ Ч апл ӑр ан  Ч а п л и .— 
Эппин, кунта пуплешсе тӑр ар  мар, пӳрте кӗрер. К ал аҫӑва  
унта м а л а л л а  тӑсӑпӑр.

Эоа вӗсене ал ӑк  умӗнче кӗтсе илчӗ. Пӑлханнипе тата  
куМ ннипе ҫак  кунсенче п ал ӑр м а л л а х  начарланнӑскер , 
чип-чипер утса килекен Ю мана курсан лӑш тӑр ах  кайрё 
вӑл, юрать-ха ал ӑк  янахӗнчен тытса ӗлкӗрчӗ.^

— С ывлӑх сунатӑп сире, Эоа, — салам л ар ӗ  ӑна Ю ман.— 
К аҫарӑр ,  сирӗн сарай ӑрта  йӗркесӗрлӗх хӑвартӑм  эпӗ...^

Вӑл ҫакӑн  пек хӑруш ӑ кунсем хыҫҫӑн та  ҫапла лӑпкӑн 
калаҫни хӗре сам антрах  вӑй кӗртрӗ.

— Темех мар, пуӑсем тирпейлӗҫ-ха, — терӗ вӑл, йӑл 
кулса.

Хӗрпе Ю ман ҫапла ю лташла калаҫни Ч аплӑран  Ч ап 
лине килӗшмерӗ.

— Эоа, пире пӗр пӳлӗм тупса парӑр-ха, — хӑй кунта 
хуҫа пекех хушрӗ вӑл.

Хӗр нимӗн те ш арлам арӗ , коридора кӗчӗ, пӗрремӗш 
ал ӑках  яри уҫса ячӗ. Ку вӑл шӑпах Эоа Ю мана чи мал- 
тан илсе кӗнӗ пӳлӗм пулчӗ.

— Эпӗ Ҫӗр ҫинче робот-этем пулма пултарнине курса 
ёнентём, — терӗ Ч аплӑран  Чапли алӑка  хупнӑ-хупман .— 
Анчах ку вӑл эсир те ҫак  ӗҫе пултарнине пӗлтермест-ҫке. 
Хама тӗпрен улӑш тарм аш кӑн  эпӗ, паллах, ш анчӑклӑ спе
циалиста кӑна хушма пултаратӑп.

— Ку тӗрӗс, — килӗшрӗ Юман. — Эсир мана ку ӗҫе 
пуҫӑнма хушмасан та пултаратӑр, хӑвӑрӑн  ирӗк.

— Й ӑнӑш  ӑнланатӑр  эсир мана, — кӑм ӑлсӑрланчӗ  Чап- 
л ӑр ан  Чапли. — Эпӗ сирӗн пӗлӗвӗре, пултарулӑха курса 
вӑйлӑрах  ӗненесшӗн кӑна. Эппин, темиҫе ыйту парам-ха 
сире.

— Тархасшӑн, — хӑйне лӑпкӑн  тытма тӑрӑш рӗ Юман, 
пӑлханнине палӑртас мар тесе, чӳрече умӗнчи кресло 
ҫине ларчӗ.

— К алӑр-ха, роботпа чӗрӗ ҫынна пӗрлештерсе робот- 
этем тунӑ чухне Ҫӗр ҫинче мӗнле тӗп меслетпе усӑ курнӑ? 
Аҫтан тупӑннӑ ҫав меслет?

— П уҫланасса ку ӗҫ ҫапла пуҫланнӑ,— васкам асӑр  к а 
лам а  тытӑнчӗ Юман. — Ҫирӗммӗш ӗмӗр вӗҫӗнчех Ҫӗр ҫин- 
че биотехнологи анлӑн сарӑлнӑ. Биологсем тӗрлӗ ӳсентӑ- 
рансен пӗрер клеткине илнӗ те, вӗсене тытса тӑракан  
хупписене сӳсе, пӗрле ҫыхса лартнӑ. Ҫ апла майпа икё 
клетка пӗрлешнӗ. Клеткӑсем вара, хӑвӑрах  пӗлетӗр пулӗ, 
тӗп ӳсентӑранӑн пур свойствисене те упраҫҫӗ. Ҫапла, 
куратӑр  ӗнтӗ, икӗ ӳсентӑран свойствисем пӗрлешнӗ те 
унччен пач пулман курӑк е йывӑҫ ҫуралнӑ ҫут тӗнчене. Био- 
технологие пула Ҫӗр ҫинче апат-ҫимӗҫ, ҫӑм ӑл  промыш 
ленность чӗртаварӗн  проблемисене пӗтӗмпех татса памаш - 
кӑн май килнӗ. Ҫак меслетпех шутсӑр тухӑҫлӑ тырпул 
ӳстерме тытӑннӑ. Ҫитменнине, ун валли вырӑн та, вӑхӑт  
та нумай кирлӗ пулман, ҫанталӑк  нӳрӗ е типӗ тӑни тҫ кан- 
сӗрлемен ӑна... Биологсем ҫак  технологие м а л а л л а  ата- 
лантарса  пынӑ, ӳсентӑранпа ӳсентӑран клеткисене кӑна 
мар, чӗрчунсемпе ӳсентӑрансен клеткисене пӗрлештерме 
тытӑннӑ. Чӑн  та, ученӑйсене ҫавнаш кал тӗлӗнтермӗш чӗр- 
чун-ӳсентӑрансем туса кӑларм а чарнӑ, мӗншӗн тесен ку 
ӗҫ мӗнпе вӗҫленессине никам та пӗлме пултарайман...  
К аярах , роботсем тӑвасси калам а ҫук вӑйлӑ аталанса

кайсан, нумайӑш ӗ вӗсене хурӑмёпе кӑна мар, сӑнӗпе те, 
кӑм ӑлӗпе  те ҫынсем пек тума ыйтнӑ. Чунсӑр аппаратсемпе 
юнашар ӗҫлеме кӑм ӑл л ах  мар тесе ӑнлантарнӑ вӗсем. Уче- 
нӑйсем вар а  малтанхи меслете аса илнӗ. Хальхинче вӗсем 
чӗрӗ мар материалсемпе сыпӑнма пултаракан  ҫӗнӗ м ате
риал, урӑхла  каласан , робот ӳтне тумалли япала  ӑсталанӑ. 
Ч ы лай  ӗҫлесен, ӑна тупнӑ-тупнах. Ытти ученӑйсемшӗн йы- 
вӑр  пулман. Чӗре, ӳпке, пӗвер тата  ытти органсем Ҫӗр 
ҫинче ҫирӗм пӗрремӗш ӗмӗртех тума тытӑннӑ, ҫыннӑн пӗр- 
пӗр органӗ япӑх  ӗҫлени палӑрсанах , ӑна улӑш тарнӑ. Ро- 
ботсене вара  вӗсене м алтанах  лартса  панӑ, «ӳт» тупсан, 
унпа витме тытӑннӑ, ҫав ӳт ӑшне ҫын нервин клеткисене 
вырнаҫтарса аталантарнӑ,  нерв системин ӗҫне биотокпа 
та, электричество вӑйӗпе те йӗркелесе тӑм ал л а  тунӑ. Ҫап- 
л а  вара майӗпен ман пек робот-этем пулса тӑнӑ. Ҫынсем- 
пе танлаш тарсан , чирлеместпӗр эпир, апат-ҫимӗҫ е энерги 
сахал  кирлӗ, кӑм ӑл  ҫирӗп пирӗн, нумай ӗҫлеме пултарат- 
пӑр, йывӑрлӑхсенчен хӑрамастпӑр . Ҫав вӑхӑтрах  ҫыннӑп 
нумай тытӑмӗсем юлнӑ пирте. Эпир ю ратма, савӑнма пул- 
таратпӑр ,  ӑстӑн ӗҫӗпе аппаланатпӑр , искусство произве- 
денийӗсем хайлатпӑр...

Ю ман каласа  кӑтартнине Ч апл ӑр ан  Чапли  ӗненчӗ ку- 
рӑнать. Тепӗр тесен, ҫак  япаласенчен чылайӑш ӗ Ҫӗр ҫинче 
чӑнах та  пур-ҫке-ха, Ю ман робота кӑна «ӳт» тупса пачӗ... 
Ҫ авӑнпа ӗненмелле тухрё те ӗнтӗ унӑн калавӗ.

— Тепӗр ыйту, — Ю ман патнерех пырса тӑчӗ Ч апл ӑр ан  
Ч а п л и .— Эсир хӑвӑр  ку ӗҫе пултарасса мӗнпе ҫирӗплете- 
тӗр?

Ахӑртнех, унра иккӗленӳ туйӑмӗ те п ӑртак  юлнӑ пул- 
малла.

— Пирӗн эки п аж а тӗнче уҫлӑхӗнче вӗҫсе ҫӳренӗ вӑ- 
хӑтра  клеткӑсемпе нумай ӗҫлеме хушнӑ. Вӑл  шутра ха- 
м ӑр  ӳт материалне уҫлӑхри тӗрлӗ пайӑркасем  мӗнле ви- 
тӗм кӳнине те тӗрӗслемеллеччӗ. Пирӗн ӗҫ меслечӗсем, 
тӗпрен илсен, робота ӳтпе витнӗ чухнехисем евӗрлех... Шел, 
карап а  персе антартӑр  эсир, унта пирӗн кирлӗ хатӗрсем 
пурте пурччӗ, — ӑнлантарчӗ Юман.

— Анчах пёр яп ал а  иккӗлентерет мана, — терӗ ҫапах 
та Ч ап л ӑр ан  Чапли. — Сирӗн ҫав уте тум алли  япаласем  
ҫук-ҫке.

— Вӗсем кирлӗ те мар, — тӳрех лӑплантарчӗ  Ю м ан.— 
Эпӗ хамӑн ӳтрен темиҫе клетка касса илӗп те вӗсене хӑ- 
вӑрт ӳстерме тытӑнӑп... Ытти тесен, нерв клеткисене тӑн- 
вашсенчен илӗпӗр. Ш алти  органсем сирӗн ахалъ те пур 
пулӗ-ха.

— Пӗтӗмпех тӑнвашсенни пек мар тулӗк, — пӑшӑрхан- 
чӗ Ч аплӑран  Чапли.

— Ку ниме те пӗлтермест, — алӑ  сулчӗ Юман. — Си- 
рӗншӗн чи кирли, ман шутпа, тӑнваш  туйӑмӗсене хӑвӑра  
куҫарасси. Организм мӗнле ӗҫлени вара  куҫа курӑнмасть...

— Тӗрӗс, тӗрӗс, — хавхаланса кайрӗ Ч аплӑран  Ч а п 
ли. — Халӗ ӗнтӗ пӗтӗмпех ӗненсе ҫитрӗм сире. Эппин, ка- 
лӑр, мӗн кирлӗ сире ӗҫе пуҫӑнмашкӑн?

Юман п ӑртак  ш ухӑш ласа ларчӗ те:
— К аҫарӑр , куна эпӗ тӳрех калаймастӑп, — терӗ. — 

М алтан  манӑн У налата ҫинче биотехнологипе генетика 
инженерийӗ енӗпе ку таранччен мӗнле ҫитӗнӳсем тунине 
пӗлмелле. Кайран вара, пурне те шута илсен, ятарласа  ла- 
боратори йёркелёпёр те ӗҫлеме тытӑнӑпӑр.

Ч аплӑран  Чапли  килӗшрӗ, вӑхӑта пустуй тӑсас мар 
тесе, тӳрех тёп хулана кайм а сёнчё.

Ҫӳрев машини — Ҫӗр ҫинчи пек каласан , электромо
биль темелле ӑна, анчах хальхи йышши мар, ҫирӗм иккё- 
мёш ёмёртине аса илтерекенскер — вёсене тёп хулана, 
чӑннипе У налата ҫинчи пёртен-пёр хулана часах  илсе ҫи- 
терчё. Унта пёр тӑнваш  та ҫук, ҫапах вӑл чӗрӗ пекех пу- 
рӑнать. Урамсенче ҫӳрев машинисем хӗвӗшеҫҫӗ, фабрикӑ- 
семпе заводсен умӗсемпе иртнӗ чухне ш алта механизмсем 
кӗрлесе ӗҫлени илтӗнет. Хулан тӑнвашсем пурӑнакан пай- 
не кӗрсен кӑна  кунта пурте йӗркеллех марри сисӗнет. Ма- 
газинсемпе ресторансен алӑкӗсене питӗрмен, анчах вё
сене тӑнвашсем кӗрсе тухмаҫҫӗ. Тусан пуснӑ^ кантӑксем 
витӗр ш алта официант пуӑсем ним хускалмасӑр  тӑни ку- 
рӑнать. П урӑнм алли  ҫуртсен кантӑкӗсем те тусанлӑ:

— Темех мар, — Ю ман хула урамӗсене питӗ^ сӑнаса 
пӑхнине асӑрхарӗ Ч аплӑран  Чапли, — тепӗ^р ҫирӗм-вӑтӑр 
ҫултан кунта каллех ш авлӑ  та хаваслӑ пулӗ. П уӑ-тӑнваш - 
сем, — чӑн та, эпир хам ӑра  ун чухне ^ҫӗнӗ ят п а р ӑ п ӑ р ,— 
йышлӑн ҫӳрӗҫ кунта, ӗҫ вӗресе тӑрӗ ҫӗрӗн-кунӗн. Т ата  те- 
миҫе теҫетке ҫулран планетӑмӑр п ал л ам алл а  мар аталан- 
са вӑй илӗ, хайхи мана яма хатӗрленӗ Ҫӗр ҫине те, ытти 
планетӑсем ҫине те ҫитсе курӗҫ пуӑ-тӑнвашсем, пур ҫӗрте 
те чӑн-чӑн ӗҫлӗ тӗнче туса хурӗҫ. Еҫсӗр аптӑраса ҫӳрекен, 
май килсенех ҫемҫе тӳшек ҫине кӗрсе выртма тӑрӑш акан , 
харпӑр  хӑй ырлӑхӗшӗн пуӑсемпе роботсене пусмӑрлакан  
тӑнвашсемпе ҫынсемсӗр тӗнче...

Акӑ, ҫӳрев машини пӗркун Ш уалӑ хӑнӑр ҫинче ӳкерсе 
кӑтартнӑ ҫурт умне пырса чарӑнчӗ. Кашни темиҫе yTaMj 
ран хуралҫӑ пуӑсем тӑрса тухннне шута илмесен, ҫурчӗ 
ку ыттисенчен нимпех те уйрӑлса тӑм асть темелле. Тӑр-

ринче кӑна унӑн тӑршшӗпех тем тӗрлӗ антеннӑсем. Ахал- 
лисем мар, радиохумсене ҫӗр ҫумӗпе тӗллесе яраканни- 
сем. Ҫ авӑнпа вӗсене Ҫӗр ҫинчи радиотелескопсем ку та- 
ранччен тытайман. Ю лаш ки вӑхӑтра  ҫав тери сисӗмлӗ 
радиотелескоп тума пуҫланӑ тетчӗҫ, ҫавна ӗҫлеттерме ты- 
тӑннӑ пулинех кӑҫал...

Ч ап л ӑр ан  Чаплипе Ю ман ҫурта кӗнӗ чухне хуралҫӑ- 
сем м ӑш ӑлт  та тумарӗҫ. Ҫ авӑ  ӗнтӗ, мӗн кирлине радиола 
сассӑр-мӗнсӗр хуш м а-калам а пултарать аслӑ пуӑ. Сыхӑ 
пулмалла кунта, ытлашши пёр хускану туни те Ю мана 
шанӑҫран кӑларӗ.

— М алтан ах  асӑрхаттарм а  тивӗҫ, — пӗр пӳлӗме илсе 
кӗрсен калар ӗ  Ч апл ӑр ан  Чапли, — эгшр тӑнвашсем пуӑ- 
сене тытса тӑм алли  центр тенӗ ҫӗре ҫитрӗмӗр. Центр ятне 
Э^ ИР’ ^п ал л ах > улӑш тарӑпӑр...  Ҫ ак  П Т Т Ц  — ҫӗршыври чи 
вӑрттӑн  вырӑн. Унччен ку ҫурта пӗр теҫетке тӑнваш  кӑна, 
ку пӳлӗме вара  — чи аслӑ виҫӗ ӑсчах кӑна кӗме пултарнӑ, 
хальхи вӑхӑтра — эпӗ ҫех. Ҫ ак пӳлӗмрен ытла сирӗн ман- 
сӑр ниҫта та ҫӳреме юрамасть, унсӑрӑн пысӑк инкек сиксе 
тухӗ, мӗншӗн тесен кашни ал ӑк  хыҫӗнче икшер хуралҫӑ 
тӑрать... Х алӗ ӗҫ пирки. Ак ҫак  аппарат  сире мӗнле инфор- 
маци кирлӗ — пӗтӗмпех тупса парӗ. Стена ҫинче, авӑ, 
таблица пур. Унта кашни наукӑн тӗрлӗ пайӗсене акӑлчанла  
Ҫыреа тухнӑ. Х ӑвӑрах  тавҫӑрса  илтӗр пулӗ, куна вӑрт- 
тӑн лӑха  упрама тесе ҫапла тунӑ, сирӗншӗн, акӑл чанл а  
пӗлекеншӗн, ку лай ӑхрах  та. Каш ни тема умӗнчех тата , авӑ, 
цифрӑсем. Кодсем вӗсем. А ппарат тӳмисем ҫинче те циф- 
рӑсем. Х ӑвӑра кирлӗ тема кодне ҫав тӳмесем ҫине пусса 
аппарата  пӗлтеретӗр те, виҫӗ-тӑватӑ ҫеккунтран сулахай 
енче хут тухма тытӑнать. Ҫав хут ҫине пӗтӗмпех ҫырса 
кӑтартать  те ӗнтӗ аппарат  сире мӗн кирлине.

— А нланмалла, — пуҫне сулчӗ Ю ман. — Кӳршӗ пӳлӗм- 
сенче мӗн-мӗн вырнаҫнине пӗлме юрамастчӗ-ши ҫапах? 
Эпӗ... лаборатори  пирки, ӑна ӑҫта уҫасси пирки шухӑшла- 
тӑп-ҫке... Ҫ авӑнпа тавр ар а  мӗнле аппаратура , энерги ҫӑл- 
куҫӗ пуррине пӗлсен пӑсмастчӗ.

Хӑй вӑл варринчи алӑкран  ш ӑпах пуӑсене приказсем 
салатакан  передатчик вырнаҫнӑ зал а  кӗмеллине тавҫӑрса 
илчӗ ёнтӗ. Хӑрах куҫпа та пулин пӑхса илес терӗ ш алта 
мӗнлереххине.

— Юрӗ,^ ӑнлантаратӑп , — терӗ те Ч апл ӑр ан  Чапли  су- 
лахайри  ал ӑк а  яри уҫса ячӗ.

С ам антрах  икӗ енчен икӗ хуралҫӑ йӑш ӑл сиксе тухрӗҫ, 
аллисенчи темле аппаратсене м алал ла  тӑсрӗҫ. Вёсен ап- 
парачӗ астронавт тумтирне витереймессе пӗлет-ха Юман,

Чӑн та, пайӑркапа  пуҫран лектерме пултараҫҫӗ, ҫапах чӗ- 
рӗ юлас ш анчӑк та пур. Тульккӑш вӑйпа тытса чарма 
та пултараҫҫӗ кусем, металран  тата  ытти ҫирӗп япала- 
сенчен тунӑскерсене ҫӗнтереес ҫук...

— Ку — ҫӗр айӗнчи хута анмалли лифт патне тухмал- 
ли, — терӗ Ч аплӑран  Чапли, ҫавӑнтах алӑкне хупрӗ те 
варринчине кайса уҫрӗ. Унта та самантрах икӗ хуралҫӑ 
тухса тӑчӗҫ. — Кунта — радиопередатчиксен залӗ. — Аслӑ 
пуӑ тата  тепӗр ал ӑк  уҫрӗ. — Кунта — пуӑсенчен тӗрлӗ 
хыпар йыш ӑнакан аппаратура. Кунта — тишкӗрӳ машини- 
сем. Ку алӑкран  вара  кӗрсе ҫӳреме пултаратӑр. Тулӗк 
сире кирли унта нимех те ҫук: столовӑй, ҫӑвӑнм алли  пӳ- 
лӗм ҫеҫ...

Ч аплӑран  Чапли  уҫса-хупса кӑна ҫӳрерӗ пулин те, 
Юман хӑйне кирлине асӑрхаса  ӗлкӗрчӗ-ӗлкӗрчех. Пӗрре- 
мӗшӗ — радиопередатчиксен залӗнче аппаратурӑна мӗнле 
вырнаҫтарнине хӑй куҫӗпе хӑй курчӗ вӑл. Аялти блок 
энерги парса тӑраканни  пулсан, хум кӑлараканни  ун ҫийӗн- 
че ӗнтӗ. Техника логики ҫапла хушать. Иккӗмӗш ӗ — 
алӑксем патӗнчи хуралҫӑ пуӑсенчен пуринчен те айккинел- 
ле кабель тӑсӑлать. Эппин, хӑйсен ҫумӗнче аккумулятор 
ҫук ку пуӑсен, апла-тӑк, энергие сетьрен илсе тӑраҫҫё 
вӗсем. Тепӗр тесен, кил-ҫуртра ҫапла пулм алла  та. Ро- 
зеткӑсем кашни утӑм рах чухне аккумулятор мӗн тума 
кирлӗ.... Чӑн та, кабелӗ ку металл чӗркевпех витнӗскер, 
татасси пирки ш ухӑш лама та  кирлӗ мар. Сетьпе ҫыхӑн- 
тарасса та  розеткӑна чиксе мар, ш ӑратсах  ҫыпӑҫтарнӑ 
пулӗ-ха... Ҫапах.... Виҫҫӗмӗшӗ — алӑксене пӗрне те ҫак- 
латман. Унччен те сӑнанӑ тӑрӑх, У налата ҫинче ҫӑра е 
ҫекӗл мӗнне те маннӑ курӑнать.

— Эпӗ пӗтӗмпех ӑнлантӑм, — пӗлтерчӗ Юман. — Ман 
шутпа, лабораторие ҫав столовӑй пулнӑ вырӑнта туса 
лартм алла .  Шыв, ӑш ӑтм алли  хатӗрсем, холодильниксем 
пур ӗнтӗ унта. Чӑн  та, энерги нумай кирлӗ пулать, ҫавӑн- 
п.а ӑна тӗп трансформатортан илесчӗ...

— Ку ҫурта пӗтӗмпех трансформаторпа ҫыхӑнтарнӑ, — 
терӗ Ч аплӑран  Чапли.

— Ш анчӑклӑ-и  вӑл? Зам ы кани  тавраш ӗ пулсан, часах 
тытӑнать-и ӗҫлеме?

— Ун пирки ан пӑш ӑрханӑр , — лӑплантарчӗ аслӑ пуӑ,— 
халиччен зам ы кани  пулман пирӗн. П улсан  та, автомат сис- 
теми энергие тепӗр пилӗк ҫеккунтранах пырса тӑм ал л а  
тӑвать.

— Аван, питё аван! — савӑнчӗ Юман. — Эппин, эпё 
хам а кирлӗ информацисене тишкерме тытӑнам. Л аборато-

рие мёнле хатёрсем кирлё пуласси ҫйнчен п аянах  каҫпа 
калаҫӑп ӑр  вара. В ӑхӑта  сая  ярас марччӗ, хӑвӑртрах  ӗҫе 
пуҫӑнас.

— Тӗрӗс! Вӑт ку пирӗнле, пӗртте тӑнваш ла мар, — 
хӗпӗртерӗ Ч ап л ӑр ан  Чапли  те. — Эппин, эпӗ сире халлӗхе 
чӑрмантарм ӑп . Каҫпа пиллӗкре килсе пӑхӑп.

Аслӑ пуӑ тухса кайсанах, Ю ман хӑйӗн ӗҫне пикенчӗ. 
Чи пирвай пралук тавраш ӗ ш ы рарӗ вӑл, ҫук, тупаймарӗ. 
Ы тла тирпейлӗ ҫав кунта. В ара комбинезонне хыврӗ те 
шал енчен ӑш ӑтм алли  система кабельне тӑп ӑлтарса  кӑ- 
ларчӗ, унӑн вӗҫӗсене ш ӑлпа ҫыртса изоляцинчен тасатрӗ. 
Унтан, урӑх  нимӗн тупайман енне, пушмакне хывса, изо- 
ляци вырӑнне чӑлха пуҫне алла  тытрӗ те пралука ҫывӑхри 
розеткӑн икӗ ш ӑтӑкне те харӑсах  чикрӗ. Таҫта тем ҫат- 
латни илтӗнчӗ, «Аппаратура ӗҫлет» тесе ҫырнине ҫутата- 
кан лампочка сӳнсе ларчӗ.

Замыкани! Халӗ васк ам алл а  Ю манӑн. Пӗтӗмпе те пи
лён ҫеккунт пур унӑн.

Ю ман передатчик залне кӗмелли ал ӑк а  уҫса ячӗ. Ху- 
ралҫӑсем  йӑш ӑлт та тумарёҫ, пӳлмерӗҫ ун ҫулне. Ара, 
энерги ҫук-ҫке вёсен. Анчах — турран килесшӗ!— пӑч-тӗт- 
тӗм кунта! Пӗр чӳрече те касман ку пӳлӗмре. Пӗртен-пӗр 
ш анчӑк  — ҫутӑлса кайсан хум блокне самантрах  ватса 
ӗлкӗресси... А лӑкран  кӑшт ӳкекен ҫутӑпа усӑ курса, вӑл 
энерги блокӗ патне пырса тӑчӗ. Таҫта ун тӑрринче пулма 
кирлӗ хум блокӗ. Ш уалӑ  калан ӑ  тӑрӑх , хӗрлӗ тӗслӗ вӑл. 
Миҫе ҫеккунт иртрӗ-ши? Н ивуш лӗ пилӗк ҫеккунт ҫав тери 
в ӑр ӑм а  тӑсӑлать? Чи кирли — хум блокне тӳрех асӑрхас- 
си, хуралҫӑсем хускалса иличчен ӑна ватса ӗлкӗресси...

Ҫутӑ хӑруш ш ӑн ҫуталса кайрӗ. Акӑ вӑл, хум блокӗ, 
ш ӑпах  ал ӑ  вӗҫӗ тӗлӗнче. Ю ман чӑмӑрӗпе пӗррех! сулса 
ячӗ ун еннелле. Куҫ хӗррипе хуралҫӑсем хӑй еннелле ҫав- 
рӑннине асӑрхаса  ӗлкӗрчӗ вӑл...

Ҫиҫӗм ҫиҫрӗ! Аҫа ҫапрӗ! Урай чалӑш са кайрӗ! Ҫурт 
кисренчӗ! Халран кайнӑ Ю ман персе анчӗ...

Ҫук, ҫук, нимӗнле ҫиҫӗм те ҫиҫмен, ҫурт та кисренмен. 
Хӑранипе ҫапла туйӑннӑ Ю мана. Хум блокне ю рӑхсӑра 
[кӑдарм а п ултарай м арӑм  пулӗ тесе хӑранипе... Анчах 
пултарчӗ вӑл  ӑна ватма! Авӑ, пӳрне сыпӑкӗнчен юн юхать 
унӑн. Темех мар. Чи кирли — блок ӗҫлемест! Вӑл хум 
кӑларманнине пула вӑйлатакан  блоксем те пустуях пӗр 
евӗрлӗн сӑрлатса  лараҫҫӗ.

Ҫ акӑ  ҫеҫ кирлӗ пулнӑ-ши Ч апл ӑр ан  Чапли  ертсе^ пы- 
ракан  пуӑсене ҫӗнтермешкӗн? Мӗн тери ансат та ҫӑмӑл 
япала...  Анчах мӗншӗн-ха ура итлемест Ю мана? Эй, ҫап-

ла ҫемҫешкеленме юрать-и? Тӑрӑст кӑна сиксе тӑм алла  
халӗ...

Юман пӗтӗм вӑйне пухса тӑчӗ те ал ӑк  патнелле утрӗ. 
Темшӗн самантлӑха аш кӑнчӑк шухӑш пырса кӗчӗ ун пуҫ- 
не. Вӑл пач хускалмасӑр тӑракан  хуралҫа тытрӗ те пуҫ 
пӳрнипе тимср ҫамкинчен ш аккаса илчӗ.

— Сӑл-тав-сӑр шак-ка-ни а-ван мар! — хуравларӗ пуӑ.
Юман ахӑлтатса кулса ячӗ:
— Курӑр-ха ӑна, вӗрентет. Эсир ҫапла аташ са пӗтни 

аван-и тата?  Курӑр-ха вӗсене, ӑслӑ-тӑнлӑ тӑнвашсене, тӗ- 
рӗсрех, ҫынсене хирӗҫ пӑлхав ҫӗклеме хӑйнӑ ҫак чунсӑр 
механизмсем. Аван-и ку, э?

Ю мана ӗнтӗ вӑй-хал кӗрсе ҫитрӗ. Вӑл ҫавӑнтах Эоапа 
унӑн ашшӗне, утрав ҫинче нуша тӳсекен ытти тӑнвашсене 
аса илчӗ. В аскам алла  унӑн, питӗ васкамалла .

Ю ман урам а тухса чупрӗ. Кунта — тӗлӗнмелле шӑп- 
лӑх. Хуралҫӑ пуӑсем те ҫул пӳлмеҫҫӗ, машинӑсем те ҫӳ- 
ремеҫҫӗ. Таҫта аякра^ ҫеҫ заводсемпе фабрикӑсем ӗҫлени 
плтӗнет. Ахӑртнех, вёсен хӑйсен яланхи программа...

Ю ман ҫывӑхри пӗр ҫӳрев машини патне пычӗ, унтан 
РУ-ль умӗнчи пуӑна, центртан хушма пӑрахнипе ним тума 
пӗлмесӗр лараканскере, сӗтӗрсе кӑларсах  пӑрахрӗ те ун 
вырӑнне йышӑнчӗ. Нумай иртрӗ-и вӑхӑт, сахал-и — вӑл 
ращ а варрине ҫитсе чарӑнчӗ, пӳрте чупса кӗчӗ.

— Юман, эсир-и?! — коридора тухсах кӗтсе илчӗ ӑна 
Эоа. — Сывах, чӗрех! Эпӗ вара Ч аплӑран  Чапли инкек 
илсе килчӗ тесе.

Хӗр кӑшкӑрнине илтсе, хӑйӗн пӳлӗмӗнчен Чиея та 
тухрӗ.

— Мӗн кӑна ш ухӑш ламарӑм-ш и эпӗ паян нртенпе! — 
тунсӑхласа ҫитнӗскер, Ю ман умне пырса, ӑна ыталасах  
илчӗ хӗр. — Чунӑм, куратӑп, чип-чиперех эсӗ. Эппин, пур
те лайӑх, пурте ӑнӑҫлӑ, ҫапла-и?

— Ҫапла, Эоа, — ал лаппипе хулпуҫҫинчен лӑпкаса  йӑ- 
патрӗ ӑна Юман.

— Ах,^ Юман, мӗн тери хӑюллӑ, маттур ҫын эсӗ. Эпё 
вара... эпӗ... — каласа  пӗтереймерӗ хӗр, пуҫне Юман кӑкӑ- 
рӗ ҫине хурса йӗрсе ячӗ. — К аҫарӑр  мана хӗрарӑм  куҫҫу- 
лӗшӗн.

— Темех мар, Эоа, чунӑм, темех мар, халӗ ӗнтӗ пурте 
йӗркеллӗ, чиперех пулӗ, — ӑш шӑн пӑчӑртарӗ ӑна хӑй сум- 
не Юман.

Пуҫне уснӑ Чиея хӑйӗн пӳлӗмне каял л а  кӗчӗ те алӑка  
шӑппӑн хупрӗ.



*  * *

М ал ал л а  ӗҫ-пуҫ хӑвӑрт пулса пычӗ. П уӑсене итлеттер- 
ме пӗлменрен, тӑнваш сене илсе килме карапсем тӳрех 
ярайм арӗҫ Ю манпа Эоа. В ара Авӑскенпа Чиея икӗ кун 
хушшинче Ш у ал ӑн а  илсе килчӗҫ, халӗ ӗнтӗ хуралҫӑ пуӑ- 
сем пӗртте хӑруш ӑ маррипе, тӗп хулана тинӗсрен юхан- 
шывпа тӳрех хӑпарчӗҫ. Кунта вӗсене Ю манпа Эоа кӗтсе 
тӑратчӗҫ ӗнтӗ. Вӗсене курнӑ-курманах Ш уалӑ Ю ман ум- 
не чӗркуҫленсе ларчӗ.

— Мӗн эсир, хисеплӗ Ш уалӑ...  ан н ам ӑслан тарӑр  капла 
мана, — йӑтса тӑратрӗ  ӑна Юман.

— Эпӗ мар, ывӑлӑм, эсӗ пире нам ӑслантартӑн . Ти- 
вӗҫлипе нам ӑслантартӑн  мана та, манӑн асаттене те, асат 
тен аслаш ш ӗне те. Тавтапуҫ сана, ывӑлӑм, пӗтӗм халӑхран  
та, хам ран  та  пысӑк тав, — терӗ старик. — Халӗ ӗнтӗ кӗ- 
рер, пурнӑҫ таппине тепре хам ӑр алла  илер. Яланлӑхах.

Ш у ал ӑп а  ыттисем пӳрте, унтан радиопередатчиксен 
залне кӗчӗҫ. Старик хум блокне кӑларчӗ те Чиеяна тыт- 
тарчӗ.

— Хыҫӗнче ӳкерсе кӑтартнӑ схемӑпа юса-ха, — хушрӗ 
вӑл.

Тӑнваш  каччи тепӗр чӗрӗк сехетренех блока каялла  
илсе таврӑнчӗ. С тарик ӑиа вырӑна лартрӗ, ҫуткӑҫа пусрӗ. 
Унтан хӑй каланине пуӑсем ӑн лан м алла  паллӑсем ҫине 
куҫаракан  блокра темӗн улӑш тарчӗ  те аллине микрофон 
тытрӗ.

— П Т Т Ц  хушнине тӑвакан  пуӑсем, пурте итлӗр! — те- 
рӗ вӑл  сасартӑк  ватлӑха  кура мар ҫирӗи сасӑпа. — П аян- 
тан эсир Ч а п л ӑ р ан  Чаплине итлеме пӑрахатӑр , пурте кал- 
лех тӑнваш сем хушнине туса пыратӑр! — Ш у ал ӑ  сывлӑш 
ҫавӑрчӗ, Ю ман ҫине пӑхса илчӗ те хушса хучӗ: — Пуӑсем. 
тата  ҫакна ан манӑр. М алаш не «тӑнваш» сӑмаха асӑртан  
кӑларӑр , ун вырӑнне «ҫын» сӑм аха  кӗртӗр. Ҫ апла  вара 
сирӗн хуҫӑрсем ҫынсем пулӗҫ. Яланлӑхах , ӗмӗр-ӗмӗрех!

Унтан старик матрос пуӑсене халех утрав патне кайса 
халӑха  турттарса килме хушрӗ те Ю ман умне пырса тӑчӗ.

— Халӗ ӗнтӗ кала , хисеплӗ те ытарайми ҫыннӑм, эпир 
мӗнпе пулӑш ма пултарӑпӑр  сана?

Ю ман нумай ш ухӑш ласа  тӑмарӗ.
— М анӑн Ҫӗр ҫине таврӑн м алла , — терӗ вӑл.
— Ю рать, пултарнӑ таран  пулӑш ӑпӑр. Пирён уҫлӑх 

карапӗн кивӗ проекчӗ кӑна та ӗнтӗ, унаш кал  аппаратпа 
та вёҫсе ҫитме пулӗ. Тепёр тессн, эсӗ вӗҫев маҫтӑрӗ, ку 
чухнехи карапсен тытӑмне лайӑх  пӗлетӗн. Акӑ, кивӗ про-

екта ҫенетсе лай ӑхлатӑпӑр  та... Таврӑнм алла  тенӗрен в а 
ра... Ҫӗр-аннемӗр пире каҫарсассӑн, эпир те ҫитсе курӑ- 
пӑр унта. Хӑшӗсем, тен, яланлӑхах  кайӗҫ Тӑван  Ҫӗр ҫине, 
теприсем кунтах юлӗҫ. Анчах тек уйрӑлмӑпӑр эпир унран, 
тек ӗмӗрне те уйрӑлмӑпӑр этемлӗхрен.

— Атте, ирӗк парсан, эпӗ чи малтан кайӑп Ҫӗр ҫине. 
Юманпа... Ю рать-и? — ыйтрӗ Эоа.

С тарик вӗсем ҫине ӑш ш ӑн-ӑш ш ӑн пӑхса тӑчӗ-тӑчӗ те 
иккӗшне те кӑкӑрӗ  ҫумне пӑчӑртарӗ...

Уҫӑ алӑкран  Чиея сасси илтӗнет.
Итлӗр, П Т Т Ц  хушать! — ҫӗнӗрен ҫӗнӗ командӑсем 

парать вӑл пуӑсене.

1983 ҫ.

Ю лашки вӑхӑтра Чӑваш  кӗнеке издательствин- 
че ҫакӑн пек кӗнекесем пичетленсе тухрӗҫ.

Иван Ахрат. Ҫичӗ юлташ ҫулӗпе. Повеҫпе ка- 
лавсем, хакӗ 15 пус.

Вӑтам тата  аслӑ классенче вӗренекен ачасем 
валли.

Иван Вутлан. Ҫул — пӗрре. Повеҫсем, хакӗ 
55 пус.

Вӑтам тата  аслӑ классенче вӗренекен ачасем 
валли.

Виталий Енӗш. Чун кӑварӗ. Повеҫсемпе калав- 
сем, хакӗ 60 пус.

Вӑтам тата аслӑ классенче вӗренекен ачасем 
валли.

Нелли Петровская. Ш урӑ лили. Повесть, хакё 
40 пус.

В ӑтам  тата  аслӑ  классенче вёренекен ачасем 
валли.

Александр Савельев-Сас. К аш кӑр  сукмакё. П о
весть, хакё 20 пус.

Вӑтам тата  аслӑ  классенче вёренекен ачасем 
валли.

Ҫак кӗнекесене республикӑри пур кёнеке мага- 
зинёсенче те туянма пулать. Вёсене почта урлӑ ҫак 
адреспа ҫырӑнса илме май пур.

428010, Ч ӑваш  АССРё, Ш упаш кар хули, Эль- 
мень урамё, 3— 73, «Книга почтой» магазин.

ХИСЕПЛӖ ВУЛАКАН С ЕМ !



В уласа тухнӑ кӗнекесем пирки 
хӑвӑр  ш ухӑш -кӑм ӑлӑра  пирӗн пата 
ҫак адреспа ҫырса пӗлтерме пул- 
таратӑр: 428000, Ш упаш кар хули, 

Ленин проспекчӗ, 4 ҫурт, 
Ч ӑваш  кӗнеке издательстви.

